
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᔪᐊ, ᒪᐃ 28, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ  ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ    ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᒪᐃ 28, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, 

ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ, ᑐᒃᓯᐊᓂᒃᑯᑦ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᓪᓗᒃᑯᑦ, ᑲᑎᒪᔨᐅᖃᑎᒃᑲᑦ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 601 - 6(2): ᒪᒥᒪᓂᖅ ᐸᕐᓇᐅᑎᖓᑦ 3 ᓄᑖᕈᖅᓯᒪᔪᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ 

ᐅᓪᓗᑰᖅᑲᒃᑲ.  

 

ᐅᖃᖅᑎᑦᑎᔩ, ᐆᑦᑑᕝᕙᒥ, ᐃᓄᓕᕆᔨᒃᑯᑦ ᓄᓇᕗᒻᒥᓪᓗ ᑐᙵᕕᒃᑯᑦ ᑲᑎᒪᑎᑦᑎᓚᐅᖅᐳᑦ ᓄᓇᕗᒻᒥ 

ᐊᔪᖅᓴᕈᓐᓃᖅᐹᓪᓕᑎᑦᑎᓂᕐᒧᑦ ᐱᓕᕆᖃᑎᒌᓂᒃ. ᒪᓕᒐᓕᐅᕐᕕᖕᒥᐅᑦ ᖃᐅᔨᒪᖕᒪᑕ, ᑲᑎᒪᓂᐅᔪᑦ 

ᐱᕕᖃᕈᑕᐅᕙᖕᒪᑕ ᐱᓕᕆᖃᑎᒌᒍᑕᐅᓪᓗᑎᒃ ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ.  

 

ᑲᑎᒪᑎᓪᓗᒋᑦ, ᓄᓇᕗᒻᒥᐅᑦ ᓇᑭᙶᕈᓘᔭᖅᑐᑦ ᐊᒻᒪ ᖃᓄᐃᓕᖓᓂᕆᔭᖏᑦ ᐱᒻᒪᕆᐅᔪᓂᒃ ᑐᓴᖅᑎᑦᑎᓚᐅᖅᐳᑦ 

ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ, ᒫᓐᓇ ᐱᓕᕆᐊᖑᔪᓂᒃ ᐊᒻᒪ ᑭᐅᔭᐅᔪᓂᒃ ᖃᓄᖅ ᑖᒃᑯᐊ ᐱᓕᕆᐊᒃᓴᑦ 

ᐱᔨᑦᑎᕋᑦᑎᐊᕐᓂᖅᓴᐅᔪᓐᓇᕐᒪᖔᖏᓐᓂᒃ, ᐃᓱᒪᒋᔭᐅᑦᑎᐊᖅᓯᒪᓗᑎᒃ ᓯᕗᒻᒧᑦ, ᐊᒻᒪ ᓇᓗᓇᐃᖅᑕᐅᓯᒪᔪᑦ, 

ᐱᓕᕆᐊᖑᖁᔭᐅᔪᑦ ᐱᓕᕆᐊᖑᖁᓪᓗᒋᑦ ᒪᑭᒪᓂᕐᒧᑦ ᐸᕐᓇᐅᑦ 3−ᒥᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᑎᑎᕋᖅᑕᐅᙵᖅᑐᒥᒃ ᒪᑭᒪᓂᕐᒧᑦ ᐸᕐᓇᐅᑦ 3−ᒥᑦ ᒫᓐᓇ 

ᕿᒥᕐᕈᔭᐅᓕᖅᑐᖅ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ ᑎᒍᒥᐊᖅᑎᐅᖃᑕᐅᔪᓄᑦ. ᑭᖑᓪᓕᖅᐹᖅ  

ᑎᑎᕋᖅᑕᐅᒋᐊᕐᖓᖅᑐᖅ ᓂᕆᐅᒋᔭᐅᔪᖅ ᐱᔭᕇᖅᑕᐅᓂᐊᕐᓂᖓᓂᒃ ᐅᐱᕐᖓᒃᓵᖑᐊᓂᒃᑯᓂ 2025−ᒥᑦ 

ᓴᖅᑭᓛᕈᒪᓪᓗᒍᓗ ᓯᑎᐱᕆᒥ ᑲᑎᒪᓕᕈᑦᑕ ᓄᓇᕗᒻᒥ ᒪᓕᒐᓕᐅᕐᕕᖕᒥ.  

 

ᑎᑎᕋᖅᑕᐅᒋᐊᖓᖅᑐᖅ ᐃᓚᒋᔭᖃᖅᑐᖅ ᐱᔾᔪᑕᐅᔪᓂᑦ ᓴᖅᑭᓯᒪᔪᓂᑦ ᑲᑎᒪᓂᕐᒥᑦ, ᐃᓚᒋᔭᐅᓪᓗᑎᒃ 

ᐅᓄᖅᓯᑎᑦᑎᕙᓪᓕᐊᓂᕐᒥᑦ ᓄᓇᓕᖕᓂ ᐃᓱᒪᓕᐅᕐᓂᕐᒥᑦ, ᓴᙱᓕᑎᑦᑎᓂᕐᒥᑦ ᓄᓇᓕᖕᓂ ᒪᑭᒪᔾᔪᑎᓂᑦ, 

ᐃᑲᔪᖅᑐᕐᓂᕐᒥᑦ ᒪᒥᓴᕐᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ, ᐃᓅᓯᓕᒫᕐᒥᑦ ᐃᓕᓐᓂᐊᕐᓂᕐᒥᑦ, ᐅᓄᖅᓯᑎᑦᑎᓂᕐᒥᑦ 

ᓂᕿᖃᑦᑎᐊᕐᓂᕐᒥᑦ ᓂᕿᓂᒃ ᐊᐅᓚᑦᑎᓂᕐᒥᒡᓗ, ᐊᑭᖏᑦ ᐃᓅᓇᓱᐊᕐᓂᕐᒧᑦ ᐃᑲᔪᖅᑐᕐᓂᕐᒥᑦ, ᐅᓄᖅᓯᑎᑦᑎᓂᕐᒥᓪᓗ 

ᐱᔪᓐᓇᕐᓂᕐᒥᑦ ᐃᒡᓗᓕᕆᓂᕐᒧᑦ. 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐆᒻᒪᑎᒃᑯᑦ ᒪᑭᒪᓂᕐᒧᑦ ᐸᕐᓇᐅᑦ 3−ᒥ ᐅᒃᐱᕈᓱᖕᓂᐅᕗᖅ ᓯᕗᒻᒧᐊᒃᐸᓪᓕᐊᓂᖅ ᓄᓇᕗᒻᒧᑦ 

ᐊᔪᖅᓴᓗᐊᕐᓂᖃᙱᑦᑐᒃᑯᑦ ᐊᖅᑯᑎᑦᑎᐊᕙᐅᓂᖓᓂᒃ ᑲᑐᔾᔨᖃᑎᒌᖕᓂᒃᑯᑦ. ᖁᔭᓐᓇᒦᕈᒪᔭᒃᑲ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ, ᓄᓇᕗᑦ ᑐᙵᕕᒃᑯᑦ, ᐊᒻᒪᓗ ᓄᓇᓕᖕᒥᐅᑕᐃᑦ ᐊᒻᒪᓗ ᑲᑐᔾᔨᖃᑎᒌᖑᔪᑦ 

ᐃᓚᐅᖃᑕᐅᑦᑎᐊᖅᑐᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 602 - 6(2): ᑲᔪᓯᕙᓪᓕᐊᓂᖏᑦ ᓄᓇᕘᒥ ᐊᓄᕆᒧᑦ, ᓯᕿᓐᓂᒻᒧᑦ, ᐊᒻᒪᓗ 

ᓄᒃᑭᒃᓴᖅᓯᒪᔪᑦ ᑐᖅᑯᐃᕝᕕᒃᓴᖏᑦ ᕚᑐᒃᓴᑦ ᐊᓯᖏᓪᓗ   

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᑉᓗᒥ ᓂᑯᕕᑦᑐᖓ ᐅᖃᐅᓯᖃᕈᐊᖅᖢᖓ ᐱᕙᓪᓕᐊᒪᒋᓐᓇᐅᔭᖅᑐᓂᒃ ᓄᓇᕗᒻᒥ ᑕᒪᓐᓇ 

ᐅᒃᑳᓕᐅᕐᓂᖅ ᐅᖅᓱᐊᓗᖅᑐᖑᑦᑐᒃᑯᑦ ᓴᓗᒻᒪᓂᓴᖅᑯᒃ ᐊᒻᒪ ᐅᖅᓱᐊᓗᒻᒥ ᐊᑐᙱᓂᖅᓴᐅᕚᓪᓕᓂᐊᖅᖢᓄᑦ 

ᐱᓕᕆᐊᓂᑦ. ᐊᓄᕆᒥᑦ ᓯᕿᓂᖕᒨᖅᑐᒧᑦ, ᑕᑯᕙᓪᓕᐊᔪᒍᑦ ᐊᒥᓱᒐᓚᖕᓂᑦ ᐃᓛᒃᑰᖅᑐᓂᑦ ᐆᒻᒪᖅᑯᓯᐅᕈᑎᓄᑦ 

ᐱᓕᕆᐊᒃᓴᓂᑦ ᑲᔪᓯᔪᓂᑦ. ᑕᒪᓐᓇ ᐱᕙᓪᓕᐊᓂᕆᔭᐅᔪᖅ ᓇᓗᓇᐃᖅᓯᕗᖅ ᐱᕐᔪᐊᕌᓗᖕᒥᒃ ᓅᑉᐸᓪᓕᐊᓂᕆᔭᐅᔪᒥᒃ 

ᓴᓗᒪᓂᖅᓴᒧᑦ, ᑲᔪᓯᐊᖏᓐᓇᕈᓐᓇᖅᑐᒥᒃ ᐆᒻᒪᖅᑯᑎᖃᕐᓂᕐᒥᒃ ᐃᑲᔪᕈᒪᓪᓗᒍ ᓄᓇᕗᒻᒥᐅᑦ ᐅᓪᓗᒥ ᓯᕗᓂᒃᓴᒥᓗ. 

 

(ᑐᓵᔨᑎᒎᓕᖅᑐᖅ) ᓴᓂᑭᓗᐊᕐᒥ, ᓄᓇᕗᑦ ᒪᑭᑲᑦᑕᖅᑏᑦ ᑯᐊᐳᕇᓴᓐᑯᑦ ᓯᕗᒧᐊᒃᑎᑦᑎᓯᒪᕗᑦ ᐱᕙᓪᓕᐊᔭᐃᓂᕐᒥᒃ 

ᓄᓇᕗᒥ ᓯᕗᓪᓕᖅᐹᑦᑎᐊᒥᒃ ᐃᓄᓐᓄᑦ ᐊᓄᕆᒧᑦ ᐃᑯᒪᓕᐅᕈᑎᓂᒃ. ᑖᓐᓇ 1-ᐆᒻᒪᖅᑯᑎᕐᔪᐊᖅ ᐊᓄᕆᓯᐅᑎ, 

ᐱᖃᑎᖃᖅᖢᓂ ᐹᑕᓖᓄᑦ ᑐᖅᑯᖅᓯᓯᒪᕝᕕᖕᒥᑦ, ᓂᕆᐅᒋᔭᐅᔪᖅ ᐋᖅᑭᒋᐊᕐᓂᐊᕐᓂᖓᓂ 50% ᓄᓇᓕᐅᑉ 

ᐅᖅᓱᐊᓗᑐᐃᓐᓇᐅᑉ ᐊᑐᕐᓂᖓᓂ, ᓯᕗᒻᒧᐊᒍᑎᑦᑎᐊᕙᖕᒥᑦ ᐆᒻᒪᖅᑯᑎᒥᑦ ᓇᖕᒥᓂᖅᓱᕈᓐᓇᕐᓂᕐᒥᑦ. 

 

ᓇᐅᔮᓂ, ᑭᕙᓪᓕᕐᒥ ᐊᓯᐊᒍᖔᖅ ᐆᒻᒪᖅᑯᑎᓕᐅᕐᓂᖅ ᐊᐅᓚᑦᑎᕗᖅ ᐃᑲᔪᖅᑎᒧᑦ ᓯᕿᓂᕐᒥᑦ ᐊᒻᒪ ᐆᒻᒪᖅᑯᑎᓄᑦ 

ᑐᖅᑯᖅᓯᓯᒪᓂᕐᒧᑦ ᐱᓕᕆᐊᒃᓴᒥᑦ, ᐃᖏᕐᕋᓯᒋᐊᕐᓂᐊᖅᑐᖅ ᐅᐱᕐᙶᒃᑯᑦ 2026−ᒥ. ᐊᐅᓚᓕᖅᐸᑦ, ᐱᑎᑦᑎᓇᔭᖅᑐᖅ 

ᑎᑭᓪᓗᒍ 30% ᓄᓇᓕᐅᑉ ᐆᒻᒪᖅᑯᑎᖓᓂᒃ ᓄᓇᓕᖕᒥ ᓴᓇᔭᐅᔪᒥᒃ ᓴᓗᒪᔪᒥᒃ ᐆᒻᒪᖅᑯᑎᒥᒃ. 

 

ᑖᒃᑯᐊ ᐱᓕᕆᐊᒃᓴᑦ ᓇᖕᒥᓂᕆᔭᐅᙱᒃᑲᓗᐊᖅᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᐅᐱᒍᓱᒃᐳᒍᑦ 

ᐃᑲᔪᖅᑐᐃᔪᓐᓇᕋᑦᑕ ᐱᕙᓪᓕᐊᓂᕆᔭᖏᓐᓂᒃ ᐊᑐᐃᓐᓇᐅᑎᑦᑎᓂᒃᑯᑦ ᐱᓕᕆᔾᔪᑎᓄᑦ ᖃᐅᔨᒪᔪᓂᒃ, 

ᖃᐅᔨᒪᖃᑦᑕᐅᑎᓗᑎᒃ ᖃᐅᔨᒪᔭᖏᓐᓂᒃ, ᐊᒻᒪ ᐱᓕᕆᖃᑎᒌᒃᐸᓪᓕᐊᓗᑎᒃ ᓯᕗᒻᒧᐊᒍᑎᒃᓴᓂᒃ 

ᓄᓇᓕᖕᓂ−ᐊᐅᓚᑕᐅᔪᓂᒃ ᐆᒻᒪᖅᑯᑎᓄᑦ ᓯᕗᓪᓕᐅᔾᔭᐅᔪᒪᔪᓂᒃ. 

 

ᐅᖃᖅᑎᑦᑎᔩ, ᓴᓪᓕᖅ ᑐᑭᓕᕇᓕᖕᒥᔪᑦ ᓯᕿᓂᖕᒧᑦ ᐆᒻᒪᖅᑯᑎᓄᓪᓗ ᑐᖅᑯᐃᕕᒃᓴᒥᑦ, ᐊᐅᓚᑕᐅᓪᓗᓂ ᑭᕙᓪᓕᖕᒥᑦ 

ᐊᓯᐊᒍᑦ ᐆᒻᒪᖅᑯᑎᓕᕆᓂᖕᒥᑦ, ᐊᐅᓚᓕᓛᕋᓱᒋᔭᐅᔪᖅ 2027−ᒥᑦ. ᑕᑯᕙᓪᓕᐊᒋᕗᒍᑦ ᐊᓄᕆᒧᑦ ᐆᒻᒪᖅᑯᑎᓄᓪᓗ 

ᑐᖅᑯᖅᓯᓯᒪᓂᕐᒧᑦ ᐱᓕᕆᐊᖑᔪᓂᒃ ᑲᖏᖅᖠᓂᕐᒥ ᖃᒪᓂ'ᑐᐊᕐᒥᓗ ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ 

ᐱᑎᑦᑎᖃᑦᑕᑐᐃᓐᓇᕆᐊᖃᕐᓂᕐᒥᒃ 40%−ᒋᔭᖏᓐᓂᒃ ᐊᑐᓂᑦ ᓄᓇᓖᑦ ᐆᒻᒪᖅᑯᑎᖃᕆᐊᖃᖅᐸᖕᓂᖏᓐᓄᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᑐᐃᖏᓐᓇᕆᕗᑦ ᓄᓇᓕᖕᓂ ᐊᐅᓚᑕᐅᔪᒥᒃ ᓴᓗᒪᔪᒥᒃ ᐆᒻᒪᖅᑯᑎᒥᒃ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᓇᖕᒥᓂᖅ ᐃᒡᓗᖃᖅᑎᓄᑦ ᐊᒻᒪ ᕼᐋᒻᒪᓚᒃᑯᓐᓄᑦ, ᐊᒻᒪ ᑮᓇᐅᔭᓕᐅᕋᓱᐊᕐᕕᖕᓂ ᐊᒻᒪ 

ᐱᓕᕆᕝᕕᖕᓂ ᐆᒻᒪᖅᑯᑎᑖᖅᑎᑦᑎᕙᒃᑐᑦ ᐱᓕᕆᐊᒃᓴᖏᓐᓂᒃ ᐊᖏᓂᖅᓴᓄᑦ ᐆᒻᒪᖅᑯᑎᖃᖅᑎᓄᑦ. 

 

ᐅᖃᖅᑎᑦᑎᔩ, ᓴᙱᔪᒃᑯᑦ ᐱᓕᕆᖃᑎᒌᖕᓂᒃᑯᑦ ᑕᐅᑐᙳᐊᖃᑎᒌᖕᓂᒃᑯᓪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᑐᑭᖃᑦᑎᐊᖅᑐᒥᒃ ᓯᕗᒻᒧᐊᒃᐸᓪᓕᐊᕗᑦ ᓴᓗᒪᓂᖅᓴᒧᑦ, ᓱᕈᖅᑎᕆᓗᐊᙱᓐᓂᖅᓴᒧᑦ, ᐆᒻᒪᕆᖕᓂᕐᓴᒧᓪᓗ 

ᓴᐱᓕᖅᓴᕋᐃᙱᓐᓂᕐᒧᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 603 - 6(2): ᓴᖅᑭᑕᐅᓂᖓ ᐅᑏᓐᓇᓲᓄᑦ ᓄᒃᑭᒃᓴᐅᑎᓕᐅᕆᔪᓄᑦ ᐃᑲᔫᑎᒃᓴᑦ 

ᐊᑐᐊᒐᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᐊᒥᖅᑳᕈᑎᖃᕈᓐᓇᕋᒪ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ 

ᐃᑲᔪᖅᑐᐃᓂᕐᒧᑦ ᐊᑐᐊᒐᕐᒥᑦ. 2021−ᒥ ᐊᑐᐊᒐᓕᕆᓂᖅ  ᖁᕝᕙᕆᐊᓕᓚᐅᖅᐳᖅ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᑎᓄᑦ ᐱᓕᕆᐊᒃᓴᓕᕆᓂᕐᑯᑦ. ᑕᐃᒪᙵᓂᑦ, ᐃᓕᑦᑎᓯᒪᒻᒪᕆᒃᐳᒍᑦ ᐱᕕᒃᓴᓂᑦ ᐊᑐᐃᓐᓇᐅᔪᓂᑦ 

ᐅᕙᑦᑎᓐᓄᑦ ᐱᓇᓱᐊᖅᑎᓪᓗᑕ ᑲᔪᓰᓐᓇᕈᓐᓇᖅᑐᓂᑦ ᐆᒻᒪᖅᑯᑎᓂᑦ.  

 

ᐱᓕᕆᐊᕆᓯᒪᔭᕗᑦ ᐱᕈᖅᑎᖦᖢᒍ, ᑲᔪᓰᓐᓇᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐃᑲᔪᖅᑐᐃᓂᕐᒧᑦ ᐊᑐᐊᒐᖅ ᐃᓇᖐᕗᖅ 

ᐊᓯᔾᔨᒐᒃᓴᐅᔪᒥᒃ ᐆᒻᒪᖅᑯᑎᓄᑦ ᐃᑲᔪᖅᑐᐃᓂᕐᒧᑦ ᐊᑐᐊᒐᕐᒥᒃ, ᓇᓗᓇᐃᖅᓯᓪᓗᓂ ᓄᓇᕗᑦ ᑭᖑᓪᓕᕐᒥ 

ᐊᓪᓗᕆᐊᕈᑎᒋᓂᐊᓕᕐᒥᔭᖓᓂᒃ ᐆᒻᒪᖅᑯᑎᓄᑦ ᐱᒋᔭᐅᓂᖓᓄᑦ ᐊᒻᒪᓗ ᓴᙱᓂᖅᓴᒥᒃ ᐱᓕᕆᐊᖃᓪᓚᕆᒍᒪᓂᕐᒥᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᖑᓂᐊᖅᑐᒥᒃ. 

 

ᑖᔅᓱᒪ ᓄᑖᑉ ᑐᙵᕕᐊᑕ ᐊᑖᒍᑦ, ᑲᔪᓯᑎᑦᑎᕗᒍᑦ ᐋᖅᑭᒃᑕᐅᓯᒪᕙᒌᖅᑐᓂᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᓂᒃ 

ᐊᓯᔾᔨᒋᐊᒐᒃᓴᐅᔪᓂᒃ ᐊᑐᖅᑕᐅᕙᒃᑐᓂᒃ ᐃᒡᓗᕋᓛᖃᖅᑎᓄᑦ ᓇᖕᒥᓂᖃᖅᑎᐅᔪᓄᓪᓗ ᖃᐅᔨᑎᑦᑎᓪᓗᑕᓗ ᓄᑖᒥᒃ 

ᐃᓛᒃᑰᖅᑐᒥᒃ ᐆᒻᒪᖅᑯᒻᒥᒃ ᓴᖅᑭᑎᑦᑎᕙᓪᓕᐊᓂᕐᒧᑦ ᐃᑲᔫᓯᐊᖑᕙᒃᑐᒥᒃ ᐃᑲᔪᖅᑐᐃᔪᒥᒃ ᐃᓛᒃᑰᖅᑐᒥᒃ ᐆᒻᒪᖅᑯᒻᒥᒃ 

ᓴᖅᑭᑎᑦᑎᕙᓪᓕᐊᓂᕐᒧᑦ ᐱᓕᕆᐊᖑᕙᒃᑐᒥᒃ ᐃᑲᔪᖅᑐᖅᑕᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ.  

 

ᑕᒪᓐᓇ ᐊᐅᓚᓂᐅᔪᖅ ᐊᑐᐃᓐᓇᐅᑎᑦᑎᕗᖅ ᑭᓐᖒᒪᒋᔭᐅᔪᓂᒃ ᒐᕙᒪᒃᑯᓐᓂᒃ ᐃᑲᔪᖅᓯᓂᕐᒥᒃ ᐊᖏᓂᖅᓴᓄᑦ 

ᐆᒻᒪᖅᑯᑎᓄᑦ ᐱᓕᕆᐊᓄᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᐊᐅᓚᑕᐅᓪᓗᑎᒃ ᐃᓄᖕᓄᑦ ᐊᒻᒪ ᕼᐋᒻᒪᓚᒃᑯᓐᓄᑦ. 

ᐱᓇᓱᐊᖅᐳᒍᑦ ᓴᖅᑮᔪᒪᓪᓗᑕ ᐱᔪᒥᓇᕐᓂᖅᓴᐅᔪᓂᒃ ᐊᒻᒪ ᓴᐱᓕᖅᓴᕋᐃᙱᑦᑐᓂᒃ ᐃᑯᒻᒪᖅᑯᑎᓄᑦ ᐋᖅᑮᔾᔪᑎᔅᓴᓂᒃ 

ᐱᕙᓪᓕᐊᑎᑕᐅᔪᓂᒃ ᑕᒫᓂ ᓄᓇᕗᒻᒥ.  ᐊᒻᒪᓗᑦᑕᐅᖅ, ᓇᖕᒥᓂᖅ ᐃᒡᓗᖃᖅᑏᑦ ᓂᕆᐅᒋᔭᖃᕈᓐᓇᖅᐳᑦ 

ᐱᐅᓯᒋᐊᖅᓯᒪᔪᓂᒃ ᐱᓕᕆᐊᒃᓴᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐃᑲᔪᖅᑐᐃᓂᐊᖅᑐᓂᒃ ᓄᓇᕗᒻᒥᐅᑦ 

ᐱᓇᔪᒃᑕᖏᓐᓂᒃ ᓄᑖᙳᕆᐊᖅᑎᑦᑎᓂᐊᕐᓗᑎᒃ ᐆᒻᒪᖅᑯᒻᒥᒃ ᐊᑐᑦᑎᐊᕈᓐᓇᕐᓂᕐᒥᒃ. 

 

ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ ᐃᑲᔪᖅᑐᐃᓂᕐᒧᑦ ᐊᑐᐊᒐᖅ ᐊᑐᖅᐳᖅ ᐃᑲᔪᖅᑐᐃᓪᓗᓂᓗ ᑕᒪᐃᓐᓂᑦᑎᐊᖅ 

ᑭᒃᑯᑐᐃᓐᓇᓄᑦ ᑎᒥᒋᔭᐅᔪᓂᒃ. ᕿᓂᖅᑎᓪᓗᑕ ᒥᒃᖠᒋᐊᖅᑎᓪᓗᒍ ᐅᖅᓱᐊᓗᖕᒧᑦ ᑕᑎᖃᕐᓂᖅ 

ᐊᑐᓕᖅᑎᑦᑎᓂᕐᓘᓐᓃᑦ ᐊᐅᓚᐃᓐᓇᕈᓐᓇᖅᑐᓄᑦ ᐆᒻᒪᖅᑯᑎᓄᑦ ᐊᑐᕋᓲᑎᓂᒃ ᐊᔪᕐᓇᖅᑎᑦᑎᙱᓪᓗᓂ ᒫᓐᓇᐅᔪᖅ 

ᒐᕙᒪᒃᑯᑦ ᐊᐅᓚᓂᖏᓐᓂ, ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᐱᔪᓐᓇᓕᖅᑐᑦ ᐃᑲᔪᖅᓱᐃᔾᔪᑎᓂᒃ ᓯᕗᓕᖅᓯᔾᔪᑎᓂᒃᓗ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᖓᒍᑦ.  

 

ᑐᖅᑲᖅᑕᕐᕕᐅᔪᖅ ᑐᑦᑕᕐᕕᓪᓗᐊᑕᐅᓂᐊᖅᐳᖅ ᑖᔅᓱᒧᖓ ᐊᑐᐊᒐᕐᒧᑦ, ᓇᓗᓇᐃᖅᓯᕙᒡᓗᑎᒃ 

ᐊᑕᐅᓯᕐᒦᖏᓐᓇᕋᓗᐊᕐᒪᖔᑦᑕ, ᓄᓇᕘᓕᒫᒥ ᐱᓕᕆᓗᑕ ᓴᖅᑭᑦᑎᓇᓱᒡᓗᑕ ᐊᔾᔨᐅᙱᑦᑐᖁᑎᑦᑎᓐᓄᑦ ᓯᓚᒧᑦ 

ᐊᒃᓱᕈᕐᓇᖅᑐᓂᒃ. ᑕᐃᒪᐃᒐᔪᒃᑐᖅ, ᓴᙱᒃᑎᑉᐹᓪᓕᕈᑕᐅᓂᐊᖅᑐᖅ ᐃᑲᔫᑎᑦᑎᓐᓂᒃ ᑲᓇᑕᐅᑉ ᑲᓇᑕᒥ ᑐᙵᕕᖓᓄᑦ 

ᑐᓂᓯᒪᑦᑎᐊᕈᑎᑦᑎᓐᓂᒃᓗ ᓄᓇᕐᔪᐊᒥ ᐃᓯᐊᕿᓗᐊᖅᑕᐃᓕᒪᑎᑦᑎᓂᕐᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑭᖑᓪᓕᖅᐹᒥ, ᐃᓕᓴᕆᔪᒪᕙᒃᑲ ᓇᖕᒥᓂᖃᖃᑕᐅᔪᓕᒫᑦ ᑖᔅᓱᒥᖓ ᐊᑐᐊᒐᕐᒥᒃ 

ᓴᖅᑭᑦᑎᓚᐅᖅᑐᑦ ᐅᓪᓗᒥᒧᑦ ᑎᑭᖦᖢᒍ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ, ᐊᕕᒃᑐᖅᓯᒪᔪᓂ 

ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᐊᓯᖏᓪᓗ ᐊᒥᓱᑦ ᐊᐱᕆᔭᐅᓚᐅᖅᑐᑦ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᖃᖁᔭᐅᓪᓗᑎᒃ ᐊᒻᒪ ᐃᑲᔫᑎᒃᓴᖏᓐᓂᒃ ᖁᔭᓐᓇᒦᖅᐳᓯ ᐱᓇᔪᖃᑦᑕᕋᔅᓯ ᐊᒻᒪ ᑲᑐᔾᔨᖃᑎᒌᒍᓐᓇᕋᔅᓯ ᑖᒃᑯᓂᖓ 

ᐱᓕᕆᐊᖑᕙᓪᓕᐊᔪᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓄᑦ ᐱᔨᑦᑎᕋᐅᑎᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 604 - 6(2): ᐊᐅᓪᓚᐅᔾᔨᔨᒃᓴᑦ ᑐᑭᒧᐊᕆᔨᑦ ᐱᓕᒻᒪᒃᓴᐃᔾᔪᑖ ᑕᑯᒃᓴᕈᖅᑕᖅ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᖁᕕᐊᓱᒃᓱᖓ ᑖᓐᓇ 

ᓴᖅᑭᑎᒍᓐᓇᕋᒃᑯ ᐋᖅᑭᒋᐊᖅᓯᒪᔪᖅ ᑖᓐᓇ ᐳᓚᕋᑦᑎᓂᑦ ᐱᓕᕆᔨᐅᖃᑦᑕᖅᑐᓄᑦ ᐃᓕᓐᓂᐊᕈᑎ. ᑖᓐᓇ 

ᐱᒋᐊᖅᑎᐊᖅᓯᒪᓪᓗᓂ ᐊᒻᒪᓗ ᖁᕝᕙᕆᐊᖅᑎᑦᑎᓇᓱᒃᓱᓂ ᑖᒃᑯᐊ ᓄᓇᓕᖕᓂ ᐱᕚᓪᓕᕈᑎᒃᓴᓂ ᑕᕝᕙᓂ 

ᐳᓚᕋᑦᑎᓄᑦ ᐊᒻᒪᓗ ᐃᓄᐃᑦ ᐱᖅᑯᓯᖏᑦᑕ ᐃᓚᖏᓐᓂ ᑐᕌᖓᔪᓄᑦ.  

 

ᐱᒋᐊᓚᐅᖅᑐᓂ ᑕᐃᑲᓂ ᐆᒃᑐᖅᑕᐅᔾᔪᑕᐅᓪᓗᓂ ᐃᒃᐱᐊᕐᔪᒻᒥ, ᑕᕝᕙᓂ ᐊᕐᕌᒍᒋᓚᐅᖅᑕᑎᓐᓂ ᑖᒃᑯᐊ 12-ᓂᑦ 

ᐃᓕᓐᓂᐊᖅᑎᑦᑎᓚᐅᖅᐳᑦ ᓄᓇᓕᖕᓃᖔᖅᑐᑦ ᐊᐅᓪᓚᐅᔾᔨᓂᕐᒧᑦ ᐃᓕᓴᐅᑎᒥᑦ. ᑖᓐᓇ ᐊᑐᓕᖅᑕᐅᑎᓇᓱᑦᑕᕗᑦ 

ᑖᒃᑯᐊ ᓄᓇᓕᖕᓄᑦ ᐃᑲᔫᑎᒋᒃᑲᓐᓂᕈᓐᓇᓪᓗᑎᒍ ᐳᓚᕋᑏᑦ ᑎᑭᑉᐸᓪᓕᐊᓕᖅᑎᓪᓗᒋᑦ ᐊᒻᒪᓗ ᑖᒃᑯᐊ 

ᐳᓛᕆᐊᖅᑐᐃᑦ ᐊᒻᒪᓗ ᖃᓄᖅ ᐊᒥᓱᕈᕆᐊᖅᑎᑲᓐᓂᕈᓐᓇᕋᑦᑎᒍᒃᑭᐊᖅ ᑖᒃᑯᐊ ᐱᕚᓪᓕᕈᑎᒃᓴᐃᑦ ᓄᓇᓕᖕᓄᑦ 

ᑐᕌᖓᔪᐃᑦ ᐳᓚᕋᑦᑎᓃᖔᖅᓯᒪᔪᓂ.  

 

ᐅᖃᖅᑎᑦᑎᔩ, ᑖᓐᓇ ᒪᓕᒃᓱᒍ ᑖᓐᓇ ᐱᔭᕇᑦᑎᐊᖅᑐᐊᓘᓚᐅᕐᒪᑦ 2024-ᖑᑎᓪᓗᒍ ᐱᒋᐊᕈᑎᐅᓚᐅᖅᑐᖅ. ᑖᓐᓇ 

ᐱᓕᕆᕕᒋᔭᕋ ᐱᒋᐊᖅᑎᑎᒃᑲᓐᓂᕐᓂᓕᐊᕐᒥᒧᑦ ᑕᒫᓂ ᐊᕐᕌᒍᒋᔭᑦᑎᓐᓂ ᕿᑭᖅᑕᕐᔪᐊᒥ ᑕᕝᕘᓇ ᑮᓇᐅᔭᓂᑦ 

ᐊᑐᐃᓐᓇᖃᕐᕕᒋᓗᑎᒍᑦ ᕼᐋᒻᒪᓚᒃᑯᑦ. ᐊᒻᒪᓗ, ᑖᓐᓇ ᐱᓕᕆᕕᒋᔭᕋ ᑕᐃᒪᓐᓇ ᕿᓃᓐᓇᖅᐳᑦ ᐊᒻᒪᓗ 

ᐱᓕᕆᑦᑎᐊᕋᓱᒍᒪᐃᓐᓇᖅᐳᑦ ᑖᔅᓱᒥᖓ ᑕᕝᕙᓂ ᓄᓇᓕᒃᑲᓂᕐᒥ ᑕᒫᓂ ᐊᕐᕌᒍᒋᔭᑦᑎᓐᓂ. ᑕᐃᒪᓐᓇ 

ᐃᓕᓐᓂᐊᖅᑎᑦᑎᑲᓐᓂᕈᒪᑦᑎᐊᕋᑦᑕ ᓄᓇᓕᖕᓂ ᐊᒻᒪᓗ ᑖᒃᑯᐊ ᓄᓇᓖᑦ ᐱᕚᓪᓕᕆᐊᕈᑎ ᐳᓚᕋᑎᓄᑦ ᑐᕌᖓᔪᓂᒃ 

ᑕᒫᓂ ᓯᕗᓂᔅᓴᑦᑎᓐᓂ ᐊᕐᕌᒍᖏᓐᓂ.  

 

ᐅᖃᖅᑎᑦᑎᔩ, ᓄᓇᕗᒻᒥᐅᑦ ᐱᓗᐊᖅᑐᒥ ᐃᓄᐃᑦ, ᖃᐅᔨᒪᓂᖃᓪᓚᕆᒻᒪᑕ ᐅᑭᐅᖅᑕᖅᑐᒥ 

ᐊᐅᓪᓚᖃᑦᑕᖅᑎᑦᓯᔨᐅᓂᕐᒧᑦ. ᑖᓐᓇ ᐱᓕᕆᐊᖅ ᐊᐅᓚᑕᐅᔪᖅ ᓄᓇᕗᒻᒥ ᐊᐅᓚᖃᑦᑕᖅᑎᑦᓯᔨᓄᑦ, 93 

ᐳᓴᓐᑎᖏᓐᓂᒃ ᑮᓇᐅᔭᖃᖅᑎᑕᐅᓂᖏᓐᓄᑦ ᐅᑎᖃᑦᑕᖅᑐᖅ ᓄᓇᕗᒻᒧᑦ. ᖄᒃᑲᓐᓂᖓᒍᑦ, ᐱᔪᓐᓇᕐᓂᖅᑖᕐᓂᕐᒧᑦ 

ᐃᓕᑉᐸᓪᓕᐊᔭᖏᑦ ᐊᑐᖅᑕᐅᒍᓐᓇᑦᓯᐊᖅᑐᑎᒃ ᐊᓯᖏᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ, ᐃᓚᒋᔭᐅᓪᓗᑎᒃ 

ᐃᖃᓗᓕᕆᓂᕐᒧᑦ, ᐱᖅᑯᓯᑐᖃᖅᑎᒍᑦ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ, ᐊᔾᔨᒌᙱᑦᑐᓄᓪᓗ 

ᓄᓇᒥ ᐃᒪᕐᒥᓗ ᐃᖅᑲᓇᐃᔮᖑᒍᓐᓇᖅᑐᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐱᓇᓱᐊᕈᓯᕐᓂᑦ 7-ᓂᒃ ᐱᓕᒻᒪᑦᓴᐃᒍᑎ, ᐱᓕᕆᕕᑦᑎᓂᓗ ᖃᐅᔨᒪᔪᒍᑦ ᐊᑯᓂᐊᒋᐊᖓᓂᒃ 

ᐃᓕᓐᓂᐊᖅᑎᓄᑦ ᐱᕕᖃᕈᑕᐅᒋᐊᖃᕐᓂᖓ. ᑕᒪᓐᓇ ᐲᖅᑕᐅᖁᓪᓗᒍ ᐊᕝᕕᐊᕈᑎᐅᔪᖅ, ᓄᓇᓕᓐᓄᑦ 

ᐱᔨᑦᓯᕋᖅᑎᒃᑯᑦ ᑲᑐᔾᔨᖃᑎᖃᖅᑐᑦ ᐃᓄᓕᕆᔨᒃᑯᓐᓂᒃ, ᖄᒃᑲᓐᓂᖓᒍᑦ ᐊᑭᓖᖃᑦᑕᕐᓂᐊᕐᓗᑎᒃ ᐃᓕᓐᓂᐊᖅᑎᓄᑦ 

ᐃᓚᐅᖃᑕᐅᔪᓄᑦ ᕿᑭᖅᑕᕐᔪᐊᒥ ᐃᓅᓇᓱᐊᕐᓂᕐᒧᑦ ᐊᑭᖅᓱᕆᐊᓕᖏᓐᓄᑦ. 

 

ᐱᒃᑯᒋᕙᑦᓰᕈᒪᔭᒃᑲ ᐃᓕᓐᓂᐊᖅᑏᑦ ᐱᔭᕇᓚᐅᖅᑐᑦ ᐃᒃᐱᐊᕐᔪᒻᒥ ᐊᕐᕌᓂ, ᑕᕝᕙᓂᓗ ᐊᕐᕌᒍᒥ ᕿᑭᖅᑕᕐᔪᐊᒥ 

ᑲᔪᓯᑦᓯᐊᕈᔾᔭᐅᖁᕙᒃᑲ. ᐅᖃᐅᑎᒋᐊᖅᑲᒃᑲ ᕼᐋᒻᒪᓚᐃᑦ ᐃᓚᐅᖃᑕᐅᒍᒪᔪᑦ ᑖᓐᓇ ᐱᓕᒻᒪᑦᓴᐅᑎ 

ᐊᑐᐃᓐᓇᐅᖁᔭᐅᓗᓂ ᓄᓇᓕᖏᓐᓂ ᖃᐅᔨᒋᐊᕐᕕᖃᖁᓪᓗᒋᑦ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᒥᔅ 

ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 605 - 6(2): ᐃᖅᑲᕈᒃ, ᐃᓕᓴᐅᑎᒍᒃ, ᐱᔾᔪᔾᔨᔾᔪᑎᒍᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ 

ᑐᓴᖅᑎᑦᑐᒪᓪᓗᒋᑦ ᓴᖅᑭᑕᐅᓵᓚᐅᖅᑐᑦ ᐱᖓᓱᑦ ᓄᑖᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ RED−ᑯᓐᓂ 

ᑲᑎᖅᓱᖅᑕᐅᓯᒪᔪᓂᒃ. ᐃᖅᑲᐅᒪᓗᓂ, ᐃᓕᓐᓂᐊᖅᑎᑦᑎᓗᓂ, ᑐᕌᖅᑎᑦᑎᓗᓂ, ᐱᒋᐊᖅᑎᑕᐅᓚᐅᖅᓯᒪᔪᖅ 2023−ᒥ, 

ᑐᕌᒐᖃᖅᖢᓂ ᐳᐃᒍᖅᑕᐃᓕᓂᕐᒥᒃ, ᒪᒥᓴᕐᓂᕐᒥᒡᓗ ᐊᒻᒪ ᐱᔪᓐᓇᕐᓂᖅᑖᖅᑎᑦᑎᓇᓱᐊᖅᑐᖅ ᐊᓯᐅᔨᔭᐅᓯᒪᔪᓂᒃ 

ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᓯᒪᓪᓗᑎᒃ ᐊᕐᓇᐃᑦ ᓂᕕᐊᖅᓯᐊᓪᓗ ᐃᑲᔪᖅᑕᐅᓪᓗᑎᒃ ᓄᓇᕗᒻᒥᐅᓂᒃ 

ᓴᓇᐅᒐᓕᐅᖅᑎᓄᑦ. ᓴᖅᑭᑕᐅᑦᑎᐊᓚᐅᖅᑎᓪᓗᒍ 2024−ᒥ, ᖁᓪᓖᑦ ᐸᕐᓇᐃᓕᓚᐅᖅᐳᑦ ᐃᓚᓯᖃᑦᑕᓛᕈᒪᓪᓗᑎᒃ 

ᐊᕐᕌᒍᑕᒫᑦ. 

 

ᐅᖃᖅᑏ, ᑕᕝᕙᓂ ᑕᖅᑭᒥ ᐊᐅᐸᖅᑐᒥᒃ ᐊᓐᓄᕌᖅᓯᒪᓐᓇᐅᑎᓪᓗᒍ, ᐅᐱᒍᓱᓚᐅᖅᐳᖓ ᓴᖅᑭᑦᑎᔭᕆᐊᒃᓴᖅ 

ᓴᓇᔭᐅᓵᕐᓂᑯᓂᒃ. ᑖᒃᑯᐊ ᓄᑖᑦ ᐃᓚᒋᐊᕈᑕᐅᔪᑦ ᐃᓚᓕᐅᑎᕗᑦ ᓄᐊᑕᐅᓯᒪᔪᓄᑦ ᓴᖅᑭᔮᖅᑎᑕᐅᔪᓄᑦ ᓄᓇᕗᑦ 

ᒪᓕᒐᓕᐅᕐᕕᖓᑕ ᑲᑎᒪᕕᖓᑕ ᓱᓪᓗᑯᑖᖓᓂ.  

 

(ᑐᓵᔨᑎᒎᓕᖅᑐᖅ) ᓯᕗᓪᓕᖅ ᓴᓇᔭᐅᔪᖅ ᑲᓐᓄᔭᐅᓪᓗᓂ ᖃᐅᕈᑎ ᐊᕐᕕᐊᓂᙶᖅᑐᖅ ᓅᒃᔅ ᓕᓐᑎᐅᓪ ᓴᓇᐅᒐᖓ, 

ᐊᐅᐸᖅᑐᒥᒃ ᓴᐸᖓᓕᖅᓯᒪᔪᖅ ᓘᕆ ᑕᒍᕐᓈᖅ ᕋᓐᑖᓪᒥᙶᖅᖢᓂ. ᐱᖃᑖ ᓴᓇᔭᐅᓚᐅᖅᑐᖅ ᖃᕆᓴᐅᔭᒃᑯᑦ 

ᒥᖑᐊᖅᑕᐅᓯᒪᔪᖅ ᐋᓐᓯᔭ ᓄᓂᒃᐸᒃ ᑖᑦᒧᑦ, ᑕᐃᔭᐅᔪᖅ "ᐃᖅᑲᖅᑐᐃᔨ". ᐱᖓᔪᖓᑦ ᐱᓕᕆᐊᖑᔪᖅ 

ᐊᔾᔨᒌᙱᑦᑐᓂᑦ, ᓴᓇᔭᐅᓪᓗᓂ ᑲᒪᒋᔭᐅᔪᓄᑦ ᐃᖅᑲᓇᐃᔭᖅᑎᓄᓪᓗ ᐃᖃᓗᖕᓂ ᐊᕐᓇᓄᑦ ᕿᒫᕝᕕᖕᒥ 

ᑲᔪᖏᖅᓴᖅᑕᐅᓪᓗᑎᒃ ᖁᓪᓖᑦ ᐊᐅᐸᖅᑐᒥᑦ ᑲᑎᑕᐅᔪᓂᑦ. 

 

ᐅᖃᖅᑎᑦᑎᔩ, RED−ᑯᑦ ᓇᓗᓇᐃᖅᓯᓯᒪᕗᑦ ᓴᙱᓪᓗᓂ ᐱᓕᕆᐊᖑᓂᖓᓂᒃ ᐃᑲᔪᕈᒪᓪᓗᒋᑦ ᓄᓇᕗᒻᒥᐅᑦ 

ᐱᓕᕆᐊᖃᖅᐸᖕᓂᖏᓐᓂᒃ ᐊᑐᖅᑕᐅᓪᓚᕆᓕᖅᑐᓂᒃ ᐊᓯᐅᓯᒪᔪᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᑐᑦ 

ᐊᕐᓇᓂᒃ ᓂᕕᐊᖅᓵᓂᒡᓗ ᓄᓇᕗᒻᒥ. ᓂᕆᐅᒃᐳᖓ ᑲᑎᑕᐅᓯᒪᔪᑦ ᐅᓄᖅᓯᕙᓪᓕᐊᓂᐊᕐᓂᖏᓐᓂᑦ ᐊᕐᕌᒎᓂᐊᖅᑐᓂᑦ, 

ᓴᓇᐅᒐᓕᐅᖅᑐᖃᖃᑦᑕᕐᓂᐊᖅᑎᓪᓗᒍ, ᓴᖅᑭᑦᑎᓗᑎᒡᓗ ᐃᓚᒌᓄᑦ ᓇᒡᓕᒋᔭᓄᓪᓗ ᕿᒃᓵᒍᑕᐅᓯᒪᔪᑦ ᐊᓯᐅᓯᒪᔪᑦ 

ᐊᕐᓇᐃᑦ, ᓂᕕᐊᖅᓵᑦ, ᐊᕐᓇᐃᓪᓗ/ᐊᖑᑎᑦ ᐊᔾᔨᒌᙱᑦᑐᑦ ᓄᓇᕗᒻᒥ ᐃᓄᐃᑦ,". ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 806 - 6(2): 2025 ᐱᕈᕐᕕᒃ ᐱᓕᒻᒪᒃᓴᖅᑐᑦ ᐃᓕᓐᓂᐊᕝᕕᒻᒧᑦ ᐊᓂᒍᐃᔪᑦ 

(ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᔭᕇᖅᓯᕙᓪᓕᐊᖃᑦᑕᕐᓂᐊᓕᕐᒪᑕ ᓄᓇᓕᑦᑎᓐᓂ. ᑖᒃᑯᐊ ᐱᕈᕐᕕᒃ 

ᐃᓕᓐᓂᐊᕆᐅᖅᓴᕕᖕᒥ ᐱᔭᕇᖅᓯᓂᐊᖅᑐᑦ ᖁᕕᐊᓲᑎᒋᔪᒪᓪᓗᒋᑦ ᑕᐃᒍᕈᒪᔭᒃᑲ: 

 

• ᐋᓐᑖᓐ ᐆᒃᑐᖅ 

• ᐃᐅᕆᐅᓪ ᖁᐊᓴ 

• ᑎᓕᓐ ᕿᓕᖅᑎ 

• ᕗᕆᐊᑎ ᑲᐅᑕᐃᓐᓄᒃ  

• ᓕᐊᒻ ᐊᕿᐊᕈᖅ 

• ᓕᐊᓐ ᐃᓄᐊᕋᖅ  

• ᐅᓕᕕᐊ ᐱᐅᒑᑦᑐᐊᓗᒃ 

• ᑯᐃᓐᑎᓐ ᖃᒪᓂᖅ 

• ᕇᓯ ᑯᓄᒃ 

• ᑕᐃᕇᓐ ᑕᐃᕋᓂ ᒪᒃᑖᖅ 

• ᐃᐅᓪᒪ ᐊᒃᓵᕐᔪᒃ 

 

ᑖᒃᑯᐊ ᐃᓕᓐᓂᐊᕆᐅᖅᓴᕕᖕᒥ ᐱᔭᕇᖅᓯᔪᑦ ᐅᑭᐊᔅᓵᖅ ᒥᑭᓛᓂ ᐃᓕᓐᓂᐊᕆᐊᕐᓂᐊᖅᑐᑦ. ᐅᐱᒋᑦᑎᐊᖅᐸᒃᑲ 

ᐱᔭᕇᖅᓯᒪᑦᑕ ᐊᒻᒪ ᐃᓕᓐᓂᐊᕆᐅᖅᓴᕋᑖᖅᑕᒥᓂᒃ ᑲᔪᓯᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 807 - 6(2): ᐊᑭᑦᑐᕋᐅᑎᔪᑦ ᕼᐋᑭᖅᖢᑎᒃ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ ᐊᐃᐳᕈᓪ 3-ᖑᑎᓪᓗᒍ, 

2025, ᐊᐃᐳᕈᓪ 6, 2025-ᒥ ᑰᒑᕐᔪᒻᒥ ᐊᕐᕌᒍᑕᒫᖅᓯᐅᑎᒥᒃ ᑑᒑᓕᒃ ᕼᐋᑭᖅᑎᑦᑎᓚᐅᕐᒪᑕ ᐊᑭᑦᑐᕋᐅᑎᓪᓗᑎ. 

ᒫᓐᓇ ᐃᓕᓴᖅᓯᔪᒪᔭᒃᑲ ᑕᐃᒃᑯᐊ, ᐋᓕᒃᔅ ᐸᕐᓇᐃᑦᑎᐊᓚᐅᕐᒪᑦ ᓄᓕᐊᖓᓗ, ᒧᕆ ᐃᑲᒪᓐᓇᖅ ᑖᒃᑯᐊ ᑑᒐᓕᒃ 

ᐃᕐᖑᓯᖅ ᑲᑎᒪᔨᓛᖏᑦ.  

 

ᐅᖃᖅᑏ, ᑖᒃᑯᐊ ᖁᔭᓐᓇᒦᑦᑎᐊᖅᐸᒃᑲ ᑖᒃᑯᓂᖓ ᐃᑲᔪᒪᐅᖅᑐᑦ ᑰᒥᐅᑦ ᑯᐊᐸᒃᑯᖏᑦ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ, ᑲᓇᐃᑎᐊᓐ ᓄᐊᑦ, ᐊᒻᒪᓗ ᕼᐋᒻᒪᓚᒃᑯᖏᑦ ᑰᒑᕐᔪᒻᒥᐅᑦ. ᖁᔭᓐᓇᒦᒃ ᐃᓘᓐᓇᖏᑦ 

ᐊᑭᓕᖅᓱᖅᑕᐅᒐᑎ ᐃᑲᔪᓚᐅᖅᑐᑦ ᐊᒻᒪ ᐃᓱᒪᓕᕆᔨᒃᑯᑦ ᐱᓕᕆᕕᖓ ᓂᕆᑦᑎᕕᔾᔪᐊᖅᑎᑦᑎᓚᐅᕐᒪᑕ ᐱᓇᓱᐊᕈᓯᐅᑉ 

ᓄᙳᐊᓂ ᑯᒑᕐᔪᒻᒥ.  

 

ᖁᔭᓐᓇᒦᒃ, ᐅᖃᖅᑏ. ᐅᐱᒋᑦᑎᐊᖅᐸᒃᑲ ᑕᐃᒃᑯᐊ ᓇᐅᔮᕐᒥ ᕼᐋᑭᖅᑎᐅᔪᑦ ᐊᕐᕌᒍᓂ ᐱᖓᓱᓂᑦ 

ᓵᓚᒃᓴᐅᖏᓐᓇᓕᖅᑐᑦ ᐊᒻᒪᓗᑦᑕᐅᖅ ᑐᒡᓕᐊᓂ ᑰᒑᕐᔪᒃ ᓈᕙᐃᓗᔅ ᐊᒻᒪᓗ ᐱᖓᔪᖓᑦ ᐅᐊᓗᔅᖑᓂᕋᕋᑖᖅᖏᑦ. 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᒡᓗᓕᒻᒥᐅᑕᑦ ᑕᓗᕐᔪᐊᒻᒥᓪᓗ ᕼᐋᑭᖅᑎᐅᔪᑦ ᑐᕋᐃᔪᕗᓚᐃᓱᑦ ᐊᒻᒪᓗ ᓯᕗᓪᓕᖅᐹᖅ 

ᐃᓚᐅᔭᕆᐅᖅᑐᑦ ᑕᐃᒃᑯᐊ ᕼᐋᑭᖅᑐᓂ ᖁᕐᓗᖅᑐᕐᒥᐅᑦ ᕼᐋᑭᖅᑎᖏᑦ. ᖁᔭᓐᓇᒦᒃ ᐃᓘᓐᓇᓯ.  

 

ᐅᖃᖅᑏ, ᐊᕐᕌᒍᑕᒫᑦ ᑐᒑᓕᒃ ᐃᕐᖑᓯᖅ ᕼᐋᑭᕐᓂᑭᓴᐅᑎᑦᑕᖅᑐᑦ ᐊᖏᓪᓕᕙᓪᓕᐊᑐᐃᓐᓇᕐᒪᑦ. ᖁᔭᓐᓇᒦᑦᑎᐊᖅᐳᒍᑦ 

ᐋᖅᑭᓱᐃᑦᑎᐊᖅᓯᒪᒻᒪᑕ ᐃᑭᒪᓐᓇᖅ ᔫᓐᓂᐅᒧᑦ ᐅᐱᒋᑦᑎᐊᖅᐸᒋᑦ ᐊᒻᒪᓗ ᓂᕆᐅᑦᑎᐊᖅᐳᒍᑦ 

ᕼᐋᑭᓛᕐᓂᐊᕐᓂᖏᓐᓂ 2026-ᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᑦ, 

ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 808 - 6(2): ᑐᙵᓴᐃᓂᖅ ᐃᓐᓇᑐᖃᓂᒃ ᑎᑭᑉᐸᓪᓕᐊᔪᑦ ᑲᖏᖅᖠᓂᒻᒧᑦ 

(ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ ᑲᑎᒪᔨᐅᖃᑎᒃᑲ, ᑲᖏᖅᖠᓂᕐᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ ᑕᐃᒃᑯᓄᖓ ᐃᓚᐅᓚᐅᖅᑐᓄᑦ ᓄᓇᕗᑦ 

ᐃᓐᓇᑐᖃᖏᑦ ᓄᓇᕗᒻᒧᑦ ᐅᑎᖅᑎᑕᐅᒻᒪᑕ. ᐅᖃᖅᑏ, ᐃᒃᐸᔅᓴᖅ ᓯᕗᓪᓕᖅ ᑎᓴᒪᐃᑦ ᑖᒃᑯᐊ ᐋᑐᕚᒦᖔᖅᖢᑦ 

ᑲᖏᖅᖠᓂᕐᒧᑦ ᐊᐅᓪᓚᖅᑎᑕᐅᓚᐅᖅᑐᑦ ᓇᔪᕐᓂᐊᓕᕐᒪᑕ ᓄᑖᒥᒃ ᑕᐃᓐᓇ ᓯᕕᑐᔪᒧᑦ ᐸᖅᑭᔭᐅᕕᐅᖃᑦᑕᓂᐊᖅᑐᖅ 

ᑎᒥᒥᒍᑦ ᐱᒡᒐᕈᑎᓕᓐᓂ. ᐊᒻᒪ, ᑲᖏᖅᖠᓂᕐᒥᐅᑦ ᑖᒃᑯᐊ ᑐᙵᓱᑦᑎᑦᑎᑎᐊᖅᑐᑦ ᖃᐅᔨᒪᔪᖓ.  

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐅᑐᙳᐊᖅᑕᕗᑦ ᐱᓪᓚᑦᑖᖑᑕᐃᓐᓇᖅᐳᖅ. ᑕᒪᑐᒧᖓ ᐱᓕᕆᐊᕆᔭᐅᔪᖅ ᐊᑯᓂᐊᓗᒃ 

ᐱᓕᕆᔭᐅᓚᐅᖅᑐᑦ ᑕᓪᓕᒪᖓᓂ ᓂᕈᐊᖅᑕᐅᓯᒪᔪᓄᑦ. ᐃᓕᓴᕆᔪᒪᔭᒃᑲ ᒥᓂᔅᑕᐅᖃᑦᑕᓚᐅᖅᑐᑦ 

ᐃᖅᑲᓇᐃᔭᖃᑦᑕᖅᓯᒪᒻᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᓪᓗᒥᓗ. ᐋᓐᓂᐊᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᑕᒪᑐᒧᖓ ᐱᓕᕆᐊᒃᓴᐅᔪᖅ ᓯᕗᒧᐊᑦᑎᐊᖏᓐᓇᕐᒪᑕ ᐊᒃᓱᕈᕐᓇᖅᑐᒥᒃ ᑐᓗᖅᑕᐅᑎᖃᖃᑦᑕᓚᐅᖅᑎᓪᓗᒋᑦ 

ᓴᓇᔭᐅᑎᓪᓗᒍ ᑖᓐᓇ ᐃᒡᓗᕐᔪᐊᔅᓴᖅ ᓄᓇᕗᒻᒥ. ᐅᓄᖅᑐᑦ ᐃᑲᔪᖅᓱᐃᓯᒪᓂᖃᕐᒪᑕ ᑖᔅᓱᒥᖓ ᑕᐅᑐᙳᐊᖅᑕᑎᓐᓂ 

ᐱᓪᓚᑦᑖᖑᓕᕐᒪᑦ ᒫᓐᓇᐅᔪᖅ.  

 

ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐃᖅᑲᓇᐃᔭᓚᐅᖃᑦᑕᖅᑐᑦ 

ᓄᓇᓕᖕᓂ ᒐᕙᒪᒃᑯᓄᓪᓗ ᐱᔨᔅᓯᖅᑎᐅᔪᑦ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᑦ ᐊᒻᒪ ᑖᒃᑯᐊ 

ᑕᔾᔭ ᑯᐊᐳᕇᓴᒃᑯᑦ ᐊᐅᓚᑦᑎᓂᐊᖅᑐᑦ ᓄᑖᒥ ᑕᐃᔅᓱᒪᒥᖓ.  

 

ᑐᓴᕈᒥᓇᑦᑎᐊᖅᑐᖅ ᑖᓐᓇ ᐃᓐᓇᑐᖃ ᐊᖏᕐᕋᒧᑦ ᖃᓂᔅᓴᓂᖅᓴᐅᓂᐊᓕᕐᒪᑕ ᐃᓚᒥᓂᓪᓗ ᐅᖓᓯᑦᑐᒧᑦ ᐃᓚᒋᔭᖓ 

ᐊᐅᓪᓚᖃᑦᑕᕆᐊᖃᕐᓂᐊᕈᓐᓃᖅᑐᑦ ᐳᓛᕆᐊᕋᓱᑦᑎᓪᓗᒋᑦ ᐃᓚᒥᓂᒃ. ᓂᕆᐅᑦᑎᐊᖅᐳᖓ ᑖᓐᓇ ᑭᖑᓪᓕᕐᒥ 

ᐃᓐᓇᑐᖃᐃᑦ ᓄᒃᑎᖅᑕᐅᓂᐊᖅᑐᑦ ᓂᕆᐅᒋᑦᑎᐊᒃᑲ ᑲᖏᖅᖠᓂᕐᒧᑦ ᑕᐅᓇᙶᖅᑐᑦ ᑐᙵᓱᑦᑎᓂᐊᕐᒥᔭᕗᑦᑕᐅᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 809 - 6(2): ᑭᒃᑯᓕᒫᓄᑦ ᐅᓗᕆᐋᓇᔾᔭᐃᑯᑎᓄᑦ ᓄᓇᕘᒥᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑲᔪᓯᓗᖓ ᒫᓐᓇ ᐅᖃᐅᓯᖃᕈᒪᓪᓗᖓ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᑦ ᓄᓇᕗᒻᒥ ᐃᓄᐃᑦ. ᑕᖅᑲᒃᑯᐊ ᓇᓗᓇᕈᓐᓃᕐᒪᑦ ᐃᒥᐊᓗᖕᒧᑦ 

ᐱᑦᑎᐊᖏᔾᔪᑎᖃᖃᑦᑕᕐᒪᑕ ᐋᓐᓂᖅᓯᕆᖃᑦᑕᕐᒪᑕᓗ, ᐸᓖᓯᒃᑯᓪᓗ ᑕᐃᒪᙵᑦ ᐱᓕᕆᐊᒃᓴᖃᐃᓐᓈᓗᓕᖅᖢᑎᒃ 

ᐊᒥᒐᓕᖅᖢᑎᒃ.  

 

ᐃᓚᖏᑦ ᓄᓇᕗᒻᒥ ᐱᕋᔭᖃᖅᑕᑦᑐᑦ ᐃᓚᖏᑦ ᖃᓄᐃᕐᔪᐊᖅᖢᑎᑦ ᐃᓄᐃᖅᓯᓪᓗᑎᓪᓗ ᐃᓚᖏᓐᓂ ᐋᖓᔮᖅᖢᑎ. 

ᒪᒥᐊᓇᖅᑑᒐᓗᐊᖅ, ᐊᓯᖏᑦᑕᐅᖅ ᑕᐃᒃᑯᐊ ᑕᐃᒪᓐᓇ ᑕᐃᒃᑯᐊ ᐱᐊᑐᓚᐅᕋᓗᐊᖅᖢᑎᑦ ᐅᓄᙱᑦᑐᕈᓗᖕᓂᑦ 

ᐱᐅᔪᓐᓃᖃᑦᑕᕐᒪᑕ ᐃᓚᖏᑦ ᓄᓇᕗᒻᒥ, ᐃᓚᖏᑦ ᑕᒪᒃᑯᐊ ᐃᒥᙱᑦᑎᐊᒻᒪᕆᐊᓗᖃᑦᑕᖅᑑᒐᓗᐊᑦ 

ᑕᐃᒪᐃᖃᑦᑕᖅᑎᓪᓗᒋᑦ.  

 

ᐅᖃᖅᑏ, ᐅᓄᖅᑐᑦ ᑕᒪᒃᑯᐊ ᑎᒍᔭᐅᓚᐅᖅᖢᑎᑦ ᐃᖅᑲᖅᑐᖅᑕᐅᓚᐅᖅᖢᑎᑦ ᑕᐃᒪ ᐃᒥᖁᔭᐅᔪᓐᓃᖅᑎᓪᓗᒋᑦ 

ᐱᖃᑦᑕᕐᒪᑕ. ᐅᓄᖅᑐᐃᓱᖅᖢᑎᑦ ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ ᒥᓂᔅᑕᐅᖃᑕᐅᖃᑦᑕᓚᐅᖅᓯᒪᓪᓗᓂ ᑭᖑᓂᑦᑎᓐᓂ 

ᐅᖃᐅᓯᐅᖃᑦᑕᖅᓯᒪᔪᖅ.  

 

ᐅᖃᖅᑏ, ᒫᓐᓇᕋᑖᖅ ᐊᕐᕌᒎᓐᓄᒃ ᒪᕐᕉᓐᓄᒃ ᐊᔭᐅᖅᑐᐃᓇᓱᒃᑎᓪᓗᖓ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᑕᐃᒃᑯᐊ 

ᑕᒪᒃᑯᐊ ᐸᓖᓯᒃᑯᑦ ᑲᒪᒻᒪᑕ ᑖᒃᑯᐊ ᑲᒪᔭᕆᐊᖃᕐᒪᑕ ᑖᒃᑯᓂᖓ.  

 

ᖃᐅᔨᒃᑲᐃᔪᒪᓪᓗᖓ, ᐅᖃᖅᑏ, ᒥᓂᔅᑕᖓ ᒪᓕᒐᓕᕆᔨᒃᑯᓐᓄᑦ ᐊᐱᖅᓱᕐᓂᐊᕋᒪ ᑖᔅᓱᒪ ᒥᔅᓵᓄᑦ ᓈᒻᒪᓯᒃᐸᑦ 

ᐊᐱᖅᓱᕐᓇᖅ ᖃᔅᓯᐅᒻᒪᖔᑕ ᑕᐃᒃᑯᐊ ᐃᖅᑲᖅᑐᐃᕕᒃᑯᑦ ᐃᒥᐊᕋᖃᙱᑦᑑᒐᓗᐊᑦ ᐃᒥᖁᔭᐅᔪᓐᓃᖅᑐᑦ ᐊᒻᒪᓗᑦᑕᐅᖅ 

ᐅᓄᕐᓂᕆᔭᖏᑦ.  ᑕᐃᒃᑯᐊ ᐃᖅᑲᖅᑐᖅᑕᐅᓪᓗᑎᑦ ᓯᖁᒥᑦᑎᓯᒪᔪᑦ ᐃᒥᖅᑕᐃᓕᔭᕆᐊᖃᕐᓂᖏᓐᓂᒃ 

ᐅᖃᐅᓯᕆᓂᐊᕐᒥᒐᒃᑭᑦ ᒥᓂᔅᑕᖓ ᒪᓕᒐᓕᕆᔨᒃᑯᑦ ᐅᖃᐅᓯᕆᓂᐊᕋᒃᑭᑦ ᐊᐱᖅᓱᕐᓇᖅᓯᑉᐸᑦ ᐊᐱᖅᑯᑎᒋᓗᒍ 

ᖃᐅᔨᒪᖁᑐᐃᓐᓇᖅᖢᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 810 - 6(2): ᐊᑭᑦᑐᕋᐅᑎᔪᑦ ᕼᐋᑭᖅᖢᑎᒃ (ᖁᐊᓴ)  

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ, ᓄᓇᖅᑲᑎᒃᑲᓗ. ᐅᖃᐅᓯᐅᓚᐅᖅᓯᒪᒐᓗᐊᖅᑎᓪᓗᒋᑦ 

ᕼᐋᑭᖅᑏᑦ ᐃᒡᓗᓕᒻᒥ ᐅᐱᒋᔪᒪᒐᒃᑭᑦ ᕼᐋᑭᕐᕕᖃᕈᓐᓃᕈᓐᓃᕋᓗᐊᖅᖢᑎᑦ. ᓯᕗᓪᓕᖅ ᓵᓚᒃᓴᕈᓐᓇᖃᑦᑕᓚᐅᕐᒪᑕ, 

ᑕᐃᔪᒪᓪᓗᒋᓪᓗ ᐱᙳᐊᖅᑎᐅᓚᐅᖅᑐᑦ, ᐅᑯᐊᖑᔪᑦ:  

 

• ᑕᐃᓴᓐ ᖃᐅᓐᓂᖅ 

• ᓄᔭᓕᐊ ᐃᔭᕋᒃ 

• ᑎᐅᕆ ᐅᔭᕋᒃ  

• ᑏᓄ ᐊᕿᐊᕈᖅ 

• ᐅᐊᐃᓐ ᐅᖔᓛᖅ 

• ᔭᐃᑯ ᐃᔾᔭᖏᐊᖅ 

• ᓵᒻ ᐃᔾᔭᖏᐊᖅ 

• ᕌᓐᑎ ᕌᓐᑎᐅᓪ ᐊᒫᖅ 

• ᑐᕌᕕᔅ ᑯᓄᒃ 

• ᐸᓐᓂᓕ ᐊᑐᒐᒃᑖᓗᒃᑯᑦᑐᒃ  

• ᔮᓐ ᓱᕌᐱᒃ 

• ᑎᐊᓂᔅ ᐊᕿᐊᕈᖅ 

• ᐳᕌᓐᑎᓐ ᕿᐸᓐᓂᖅ 

• ᕼᐋᓐᑐ ᐅᖔᓛᖅ 

• ᑭᓕᕗᑦ ᖃᒪᓂᖅ 

 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᕼᐋᑭᕐᕕᖃᕈᓐᓃᕋᓗᐊᖅᖢᑎᑦ ᓵᓚᒃᓴᕈᓐᓇᓚᐅᕐᒪᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 811 - 6(2): ᐱᔫᒥᓴᐃᓂᖅ ᐊᑐᖅᑕᐅᖁᔨᓗᑕ ᐃᓄᒃᑎᑐᑦ 

ᐅᖃᓪᓚᖃᑦᑕᖅᑐᓂᒃ (ᕿᓕᖅᑎ)  

 

ᕿᓕᖅᑎ: ᐅᓪᓗᒃᑯᑦ. ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᑐᖓ ᐆᒥᖓ, ᑲᔪᖏᖅᓴᐃᒍᒪᓪᓗᖓ ᐃᓄᐃᑦ 

ᐅᖃᐅᓯᖓᑦ ᐊᑐᖅᑕᐅᓕᕆᐊᖃᕐᓂᖓᓗ ᐊᑐᖅᑕᐅᕙᓪᓕᐊᔭᕆᐊᖃᓕᕐᓂᖓᓗ ᐅᖃᐅᓯᐅᒐᔪᑉᐸᒻᒪᑦ, ᐅᖃᖅᑏ.  

 

ᑐᙵᓇᖅᑐᖅ ᑖᓐᓇ ᐃᓄᒃᑐᑦ ᐅᖃᐅᓯᖅ ᐊᒻᒪ ᐊᓯᖏᑎᒍᑦᑕᐅᖅ ᖃᓪᓗᓈᑎᑐᓪᓗ ᐅᐃᕖᑎᑐᓪᓗ ᑕᒪᒃᑯᐊ 

ᑐᙵᓇᕐᖓᑕ ᐅᖃᐅᓰᑦ. ᐅᖃᐅᓯᖅᑕᐅᖅ ᑖᓐᓇ ᐃᓄᑦᑎᑐᑦ ᑲᔪᖏᖅᓴᐃᔾᔪᑎᒋᔭᕋ ᐃᓕᑕᐅᔪᓐᓇᕐᒪᑦ 

ᑭᓇᓕᒫᓪᓚᕆᑯᓗᒻᒧᑦ ᐊᒻᒪ ᖁᕝᕙᖅᓴᐃᔾᔪᑎᒋᔪᒪᓪᓗᒍ ᐃᓕᑕᐅᔪᓐᓇᑎᐊᕐᒪᑦ. ᐃᓕᙵᓯᒪᙱᑦᑐᖓ ᖃᓪᓗᓈᑎᑐᑦ 

ᐊᑕᐅᓯᒐᓛᒥᓪᓘᓐᓃᑦ.  

 

ᐅᓪᓗᒥ ᐅᖃᓕᒫᒐᓛᕈᓐᓇᖅᑐᖓ ᐅᖃᓪᓚᒍᓐᓇᖅᑐᖓᓗ ᑎᑎᕋᕈᓐᓇᖅᑐᖓᓗ, ᑭᓯᐊᓂ ᐱᔪᒪᒐᒪ. ᑕᐃᒪᓐᓇ 

ᐊᑑᑎᓯᐅᓄᑦ ᐃᓕᒍᒪᔪᓄᑦ ᐃᓚᐅᖃᑕᐅᔪᒪᓪᓗᖓ ᑕᐃᒫᑦᑕᐅᖅ ᐃᓚᐅᕙᒻᒥᒐᔅᓯ ᐃᓕᓐᓂᐊᖅᑐᓯ. ᑖᓐᓇᑦᑕᐅᖅ 

ᐃᓄᒃᑐᑦ ᑎᑎᕋᕐᓂᕐᒥᒃ ᐊᒻᒪᓗ ᐅᖃᓪᓚᓐᓂᕐᒥᒃ ᑐᙵᓇᖅᓵᕈᑎᒋᔭᕋ ᖃᓪᓗᓈᑎᑐᑦ ᐃᓄᐃᑦᑎᑐᑦ ᐅᖃᕈᒪᓲᓄᑦ 

ᐃᖅᑲᓇᐃᔭᖅᑎᓄᓪᓗ ᓇᒥᑐᐃᓐᓈᖅᑐᓄᑦ.  

 

ᑐᓴᖅᑎᑎᔾᔪᑎᒋᔪᒪᒋᓪᓗᒍᓗ ᐃᓕᓐᓂᐊᕕᑦᑕᖃᑦᑎᐊᕐᒪᑦ ᐱᕈᕐᕕᒻᒥ ᑕᐃᔭᐅᔪᖅ ᑕᒫᓃᑦᑐᓂᓗ ᐃᖃᓗᓐᓂ, 

ᐅᓐᓄᒃᑯᓪᓗ ᐃᓕᓐᓂᐊᑎᑦᑎᒍᓐᓇᓲᖑᒋᓪᓗᑎ ᖃᕋᓴᐅᔭᒃᑯᑦ. ᐱᔪᒪᑐᐊᖅᑐᖅ ᑕᐃᒪᓐᓇ 

ᐃᖅᑲᓇᐃᔭᖅᑎᐅᖏᒃᑲᓗᐊᖅᑐᖓ ᑕᐃᒃᑯᓄᖓ ᑭᓯᐊᓂ ᐃᑲᔪᖅᓯᕋᒪ ᑐᓵᖃᑦᑕᕐᓂᕋ ᑕᕝᕙᓂ ᒪᓕᒐᓕᐅᕐᕕᖕᒥ 

ᐱᔾᔪᑎᒋᓪᓗᒍ.  

ᐃᓄᑦᑎᑐᑦ ᐅᖃᕆᐅᖅᐸᓪᓕᐊᓂᖅ ᖃᓪᓗᓈᑎᑐᑦ ᐅᖃᕆᐅᖅᐸᓪᓕᐊᓪᓗᓂ ᐊᓕᐊᓇᐃᑦᑐᕕᔾᔪᐊᕌᓗᒃ ᑕᐃᒫᑦᑕᐅᖅ 

ᐊᓕᐊᓇᐃᒍᓱᓪᓚᕆᒍᓐᓇᖅᑐᑦ ᐃᓄᑦᑎᑐᑦ ᐃᓕᓐᓂᐊᐸᓪᓕᐊᔪᖅ ᐅᖃᕆᐅᖅᓴᓂᕐᒥ. ᑖᔅᓱᒥᖓ 

ᑲᔪᖏᖅᓴᐃᔾᔪᑎᖃᖅᑐᖓ ᓇᖏᖅᓯᔾᔪᑎᖃᕈᒪᓯᒪᒐᒪ. ᑐᓴᖅᐸᑦᑕᕋᑦᑕᐅᖅ ᒪᓕᑦᑐᒍ ᐱᓕᒻᒪᒃᓴᖃᑎᒋᔪᒪᕙᔅᓯ ᐅᕙᖓ 

ᖃᓪᓗᓈᑐᑦ ᐃᕝᕕᑦ ᐃᓄᒃᑐᑦ.  

 

ᑖᔅᓱᒥᖓ ᐅᖃᑐᐃᓐᓇᖅᐳᖓ, ᐅᐱᒋᒐᒃᑯᑦᑕᐅᖅ ᑕᒪᓐᓇ ᐅᖃᐅᓯᑯᓗᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 812 - 6(2): ᓯᑯᒦᕋᔭᒃᑐᑦ ᐅᓗᕆᐋᓇᖅᑐᒨᖅᑕᐃᓕᓕᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᐊᓇᖅᑯᑎᑦ, ᐅᖃᖅᑏ. ᐅᑉᓗᒃᑰᖅᐸᒃᑲ ᖁᕐᓗᖅᑐᒥᐅᑦ ᓄᓇᕗᒻᒥᐅᓕᒫᑦᑎᐊᓪᓗ.  

 

ᐅᓇ  ᐅᖃᐅᓯᕆᒍᒪᔭᕋ, ᐅᐱᕐᖓᔅᓵᖑᓕᕐᒥᒻᒪᑦ ᐅᖃᐅᔾᔨᒋᐊᕈᒪᑐᐃᓐᓇᖅᑐᖓ ᐃᓅᓱᓐᓂᖅᓴᐅᔪᓂᒃ 

ᒪᒃᑯᓂᖅᓴᐅᔪᓂᑦ ᓄᓇᕗᒻᒥ ᐱᓗᐊᖅᑐᒥ ᐊᖑᓇᓱᑦᑎᕗᑦ ᐃᓅᓱᑦᑐᐃᑦ ᐊᑯᓂᐊᓗᒃ ᐊᓯᕙᖃᑦᑕᖅᓯᒪᙱᒻᒪᑕ. 

ᖃᐅᔨᒪᑦᑎᐊᖃᑦᑕᓂᐊᖅᑯᓯ ᓯᑯᒃᑰᓕᕋᐃᒍᔅᓯ ᑰ ᓴᓂᐊᒍᑦ ᐃᓚᖏᑦ ᒪᒃᑯᓂᖅᓴᐃᑦ ᖃᐅᔨᒪᖃᑦᑕᙱᒻᒪᑕ 

ᐊᑦᑕᓇᕐᓂᖓᓂ ᓯᑯ ᐃᒪᐃᓕᖅᑎᓪᓗᒍ.  

 

ᐅᐱᕐᖔᕈᖅᐸᓕᐊᓪᓗᓂ ᐅᖃᐅᔾᔨᒋᐊᖅᑯᖓ ᐃᓅᓱᑦᑐᓂᑦ ᐊᖑᓇᓱᒃᑎᓂᓪᓗ ᖃᐅᔨᒪᑦᑎᐊᓪᓚᕆᒐᓱᖃᑦᑕᓂᐊᖅᑯᓯ 

ᐃᒪᕕᒻᒥ ᑰ ᓴᓂᐊᓃᑦᑐᓂᑦ, ᐃᒪᕕᐅᑉ ᓯᑯᖓᓂ, ᑰ ᓴᓂᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 813 - 6(2): ᐃᖃᓗᒐᓱᒃᑎᑦᑎᔪᑦ ᐊᑭᑦᑐᕋᐅᑎᓪᓗᑎᒃ ᖃᒪᓂᑦᑐᐊᕐᒥ 

(ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᖃᒪᓂᑦᑐᐊᕐᒥᐅᑕᓪᓗ. ᐅᑉᓗᖃᑦᑎᐊᓂᐊᖅᐳᓯ. 

ᐅᖃᖅᑎᑦᑎᔩ, ᒪᐃ 16-ᒥ ᐱᒋᐊᖅᖢᒍ ᒪᐃ 19-ᒧᑦ ᖃᒪᓂᑦᑐᐊᕐᒥ ᐃᖃᓗᒡᒎᓚᐅᕐᒪᑕ ᖁᕕᐊᓇᓚᐅᖅᑐᖅ. 

ᐊᒥᓱᐊᓗᐃᑦ ᖃᒪᓂᑦᑐᐊᕐᒥᐅᑕᑦ ᐊᓃᖅᖢᑎᑦ ᐊᐅᓪᓚᓴᓚᐅᕐᒪᑕ ᐅᑉᓗᑕᒫᖅ ᐅᓐᓄᐊᓗᒃᑖᕐᓗ ᐃᓚᖏᑦ ᐊᒡᓛᑦ 

ᐊᐅᓚᓴᓚᐅᖅᐳᑦ. ᖁᕕᐊᓇᕕᔾᔪᐊᓚᐅᖅᑐᖅ ᖃᓂᖏᓵᕐᔪᑎᓪᓗ ᓄᓇᒧᐊᓚᒃᑖᓚᐅᖅᑐᑦ ᐊᐅᓚᓴᕆᐊᖅᑐᖃᓚᐅᖅᑐᑦ 

ᓇᒧᓗᒃᑖᖅ ᐅᑎᑦᑎᐊᕐᒫᓚᐅᕐᒪᑕ ᖃᓄᐃᙱᑦᑎᐊᖅᓱᑎᑦ ᖁᕕᐊᓇᖅᑐᖅ.  

 

ᑖᒃᑯᐊ ᐃᖃᓗᒡᒎᖅᑎᑦᑎᓂᕐᒥᒃ ᑲᑎᒪᔨᕋᓛᓂ ᖃᒪᓂᑦᑐᐊᕐᒥ ᐊᑎᖏᑦ ᑕᐃᕌᓪᓚᒍᒪᕙᒋᑦ ᒪ’ᓈᒫᕐᓗᒋᓪᓗ, 

ᑕᒻᒫᓂᙱᓐᓂᕈᒪ:  

 

• ᑎᒧᑎ ᑭᕕᐸᒃᑐᐱᐅᖅ 

• ᓈᓐᓯ ᓄᑲᖅᑎ ᐊᑉᑕᓂᖅ 

• ᒫᔪᕆ ᐃᑰᑕᖅ 

• ᓯᐊᕋ ᐊᕕᑎᑑᖅ 

• ᓯᐊᕋ ᐊᕚᓚ; ᐊᒻᒪᓗ  

• ᕼᐋᓚᓐ ᐊᑭᒐᖅ 

 

ᐅᑭᐅᓗᒃᑖᖅ ᑖᒃᑯᐊ ᐱᓕᕆᓚᐅᖅᑐᑦ ᑮᓇᐅᔭᓂᒃ ᑲᑎᖅᓱᐃᓂᓗᒃᖢᑎᑦ ᖃᓄᓗᒃᑖᖅ. ᕿᒪᓂᑦᑐᐊᕐᒥᓂᑎ 

ᖁᕕᐊᓱᑎᑦᑎᔪᒪᑉᓗᑎᑦ ᐱᓕᕆᖃᑦᑖᓚᐅᖅᑐᑦ ᑮᓇᐅᔭᓕᐅᙱᑦᓱᑎᑦ. ᐊᒻᒪᓗ, ᐃᖃᓗᒡᒎᕐᓂᐊᓕᕋᑉᑕ 

ᐱᒋᐊᖅᑳᑎᓐᓇᑕ ᖃᒪᓂᑦᑑᑉ ᐹᖓᓂ ᐱᑰᑕᓚᐅᖅᖢᑎᓪᓗ ᐃᑲᔪᕈᒪᑉᓗᑎᑦ ᑕᐃᒃᑯᐊ ᑑᖃᙱᑦᑐᑦ ᐅᕝᕙᓘᓐᓃᑦ 

ᐃᑰᑕᖃᙱᑦᑐᑦ ᐃᑲᔪᕈᒪᑉᓗᒋᑦ ᓇᖕᒥᓂᖅ ᐃᑰᑕᓚᐅᖅᑐᑦ ᐊᒥᓱᓂᑦ, ᐱᕚᓪᓕᓚᐅᖅᑐᖅ.  

 

ᐊᒻᒪᓗ, ᐃᓚᓐᓇᕇᑲᐅ ᐅᖃᖅᑎᙳᐊᕆᓚᐅᖅᑕᒃᑲ ᖃᕆᑕᐅᔭᒃᑯᑦ (ᑐᓵᔨᑎᒎᓕᖅᑐᖅ) “ᐊᒡᒐᐅᑏᒡᒎᖅ 

ᐊᐅᓚᓴᕈᑎᒋᔭᕆᐊᖃᕆᕕᐅᒃ, ᑕᓕᓕᒫᕆᙱᑕᐃᑦ.” 

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐊᐅᓚᓴᑦᑎᐊᖁᔨᑉᓗᖓ ᐅᖃᖅᑎᐅᖑᐊᓚᐅᖅᑐᖓ ᖁᙵᑎᑦᑎᒍᐊᖅᓯᓐᓇᖅᑐᖓ 

ᐃᒡᓚᑎᔾᔪᐊᑲᓐᓂᓚᐅᖅᑐᖓᓗ, ᐃᓚᖏᑦ ᐃᔪᓚᐅᕐᒥᔪᑦ ᒪ’ᓈᓚᐅᖅᐸᒃᑲ. ᑖᒃᑯᐊ ᐃᖃᓗᒡᒎᖅᑎᑦᑎᓚᐅᕐᒪᑕ ᒫᓐᓇ 

ᒪ’ᓈᔪᐊᖅᐸᒃᑲ. ᓯᑭᑑᒥᒃ, ᕼᐋᓐᑕᒥᓪᓗ ᐊᒻᒪᓗ ᑮᓇᐅᔭᓂᑦ ᐱᑖᒐᒃᓴᐅᓚᐅᕐᒪᑕ. ᒪᐃ, ᐱᓚᔪᒃᑯᓂ ᐊᔪᙱᒃᑯᓂ, 

ᒪ’ᓇᐅᔪᓯ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 814 - 6(2): ᐊᑦᑎᖅᓱᐃᓂᖅ ᓄᑖᖑᔪᒥᒃ ᐸᐃᕆᕕᒻᒥᑦ ᑭᙵᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑯᑦ, ᕿᑭᖅᑖᓘᑉ ᓂᒋᐊᓂᒥᐅᑦ.  

 

ᐅᖃᖅᑏ, ᓂᑯᕕᒍᑎᖃᖅᑐᖓ ᐅᓪᓗᒥ ᑕᕝᕙᓂ ᐱᓇᓱᐊᕈᓯᐅ ᓄᙳᕆᕋᑖᖅᑕᑦᑎᓐᓂ ᑖᕙᓂ ᑭᙵᕐᓂᑦ ᐸᐃᕆᕕᕐᒥᒃ 

ᒪᑐᐃᖅᓯᓂᖃᓚᐅᕐᒪᑕ ᓄᑖᕐᒥᒃ.  

 

ᐅᖃᖅᑏ, ᑖᓐᓇᓗ ᐃᓪᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐊᑦᓯᖅᑕᐅᒍᑎᖃᓚᐅᕐᒪᑕ ᑖᔅᓱᒧᖓ ᐸᐃᕆᕕ, ᓯᒥᒐ 

ᓱᕕᒐᐅᓚᐅᖅᑐᒥᒃ ᐊᒻᒪᓗ, ᐅᖃᖅᑏ, ᑖᓐᓇ ᓯᒥᒐ ᓱᕕᒐᐅᓚᐅᖅᑐᖅ ᑲᑎᒪᔨᐅᖃᑦᑕᖅᓯᒪᓚᐅᕐᒪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ,  ᐅᒪᔪᓕᕆᔨᒃᑯᓐᓂ, ᐊᓯᖏᓐᓄᒡᓗ. ᓄᓇᓕᖕᓂᑦ ᐱᔨᑦᓯᕋᖃᑦᑕᖅᓯᒪᓂᑯᖓᓄᑦ 

ᐃᓕᓴᕆᔭᐅᓂᖃᖅᓱᑎᒃ ᑖᓐᓇ ᐸᐃᕆᕕᒃ ᐊᑎᖃᖅᑎᑕᐅᒻᒪᑦ. ᐃᖅᑲᐅᒪᖃᑎᒋᕙᒃᑲᑦ ᑕᐃᒃᑯᐊ ᐃᓚᒋᔭᖏᑦ, 

ᑭᓯᐊᓂᑦᑕᐅᖅ ᐅᖃᖅᑏ, ᑕᒪᓐᓇ ᐸᐃᕆᕕᓕᕆᓂᖅ ᐊᖏᓪᓕᕙᓪᓕᐊᑐᐃᓐᓇᕐᒪᐃᓛᒃ ᓄᓇᓕᒋᔭᑦᑎᓐᓂᒃ.  

 

ᐊᑕᐅᓯᕐᒥᒃ ᐸᐃᕆᕕᖃᓚᐅᖅᑑᒐᓗᐊᖅ ᓴᐃᐹᕿᕕᐅᓂᕋᖅᑕᐅᔪᖅ ᑭᙵᕐᓂᒃ, ᑭᓯᐊᓂ ᑖᓐᓇ ᓄᑖᖅ ᐃᓕᓐᓂᐊᕐᕕᐅᑉ 

ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᐅᒃ ᐃᓚᖓᓃᑦᓱᓂ. ᓄᓇᓕᖕᒥᐅᓄ ᓇᓗᓇᖏᑦᑐᖅ ᐊᑐᖅᑕᐅᒃᑲᓐᓂᕈᓐᓇᓂᐊᕐᒪᑦ 

ᐊᒻᒪᓗ ᐃᖅᑲᓇᐃᔭᖃᑦᑕᖅᑐᓄᑦ ᑕᒪᓐᓇ ᐸᐃᕆᕕᑦᓴᖅᓯᐅᖃᑦᑕᓲᖑᒻᒪᑕᐃᓛᒃ ᐊᒻᒪᓗ ᐊᑐᐃᓐᓇᐅᖏᑦᑕᕌᖓᑦ 

ᐃᖅᑲᓇᐃᔭᕈᓐᓇᖃᑦᑕᖏᖦᖢᑎᒃ.  

 

ᑭᓯᐊᓂ, ᑖᓐᓇ ᒪᑐᐃᖅᑕᐅᓂᕆᔭᖓᑦ ᓇᓗᓇᖏᑦᑐᖅ ᐃᖅᑲᓇᐃᔭᖅᑎᓄᑦ ᐊᖓᔪᖅᑳᕆᔭᐅᔪᓄᑦ ᐊᒻᒪᓗ ᓄᓇᓕᖕᒧᑦ 

ᐱᕚᓪᓕᕈᑕᐅᓂᐊᕐᒪᑦ. ᑖᒃᑯᐊᓗ ᓱᕈᓯᑯᓗᐃᑦ ᓂᕕᐊᖅᓯᐊᑯᓗᐃᑦ, ᑕᐃᒃᑰᓇ ᐸᐃᕆᕕᖕᒥᒃ ᐊᑐᖃᑦᑕᕐᓂᐊᖅᑐᐃᑦ 

ᐱᙳᐊᕈᑎᖏᑦ, ᐅᖃᓕᒫᒐᕈᑎᖏᑦ ᓇᓗᓇᖏᑦᑐᑦ ᐱᕙᓪᓕᐊᒍᑎᒋᓂᐊᖅᑕᖏ ᑕᐃᑯᖓ ᐃᓕᓐᓂᐊᕐᕕᖕᒧᑦ 

ᐃᓯᓚᐅᖅᑎᓐᓇᒋᑦ.  

 

ᓇᑯᕐᒦᑦᓯᐊᖅᐸᒃᑲᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑖᔅᓱᒪᙵ ᓴᖅᑮᖃᑕᐅᓯᒪᒻᒪᑕ ᐊᒻᒪᓗ ᑕᔅᓱᒥᖓ 

ᐸᐃᕆᕕᖕᒥᒃ ᐊᐅᓚᑦᑎᔨᐅᓂᐊᖅᑐᑦ ᖁᔭᓐᓇᒦᑦᓯᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒥᔅᑕ ᒪᐃᓐ. 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 815 - 6(2): ᑎᑭᕋᕐᔪᐊᒻᒥᑦ ᑲᖏᖅᖠᓂᒻᒧᑦ ᐱᓱᒃᑐᖃᖅᑐᖅ  ᑮᓇᐅᔭᓂᒃ 

ᐱᕈᐃᓇᓱᐊᖅᑐᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᑎᑭᕋᕐᔪᐊᕐᒥᐅᑦ, ᐊᕐᕕᐊᕐᒥᐅᑦ. ᐅᑉᓗᑦᓯᐊᖅ. ᑕᐃᒪ 

ᐃᓕᑕᕆᕼᐅᐊᖅᖢᒍ ᐅᖃᐅᒋᕼᐅᐊᖅᖢᒍ ᑎᑭᕋᖅᔪᐊᕐᒥᐅᑕ ᒫᓐᓇ ᐱᕼᐅᒃᑐᖅ ᐱᕼᐅᒋᐊᓚᐅᕐᒪᑦ ᓕᕈᐊᐃ ᓴᐳᕆᓐ 

ᒪᐃ 24−ᖑᑎᖦᖢᒍ ᑎᑭᕋᕐᔪᐊᕐᒥᒃ ᑲᖏᖅᖠᓂᕐᒧᑦ ᐱᕼᐅᒋᐊᓚᐅᕐᒪᑦ. ᒫᓐᓇ ᕼᐅᓕᐅᖅᑰᖏᓐᓇ ᐱᕼᐅᒃᑐᖅ 

ᑎᑭᒋᐊᒥᓕᖅᑰᖅᑑᒐᓗᐊᖅ ᐃᓐᓇ ᑲᖏᖅᖠᓂᕐᒧᑦ.  

 

ᐊᔪᙱᑐᒋᓗᒍ ᐃᑲᔪᖅᑐᖅᖢᒍᓗ ᐅᖃᐅᕼᐃᕼᐅᐊᓚᐅᕋᒃᑯᑉ ᑭᓇᐅᔭᓕᐅᕈᐃᓄᓂᒃᒪᑦ ᐃᓚᐃᕼᐋᓚᐅᖅᑐᓄᑦ 

ᐃᓚᒌᓐᓄᑦ ᐊᒻᒪ ᐃᖅᑲᐅᒪᓂᖃᕈᐊᖅᖢᓂ ᑲᓐᓱᒧᑦ ᐊᓐᓂᐊᕈᑎᖃᑦᑕᖅᕼᐃᒪᔪᓄᑦ ᐅᕝᕙᓘᓐᓃᑦ ᒫᓐᓇ ᐋᓐᓂᐊᖅᑐᓂ 

ᐃᖅᑲᐅᒪᕼᐅᐊᖅᖢᓂ ᐱᕼᐅᒋᐊᓚᐅᕐᒪᑦ. ᕼᐃᓂᒃᑕᖅᑕᒋᐊᖅᖢᓂ ᐊᒡᓛ ᑕᒪᓐᓇ ᐊᑐᖅᓯᒪᒻᒪᒍ 

ᐃᑲᔪᖅᑎᖃᑦᑎᐊᖅᖢᓂᓗ ᒥᐊᓂᕿᔨᖃᑦᑎᐊᖅᖢᓂ ᕼᐅᓇᒥᐊᕐᓂ ᐱᔭᕆᐊᖃᒑᖓᑦ. ᒪ’ᓈᖅᐸᒃᑲᑦ ᑕᐃᒃᑯᐊ 

ᐃᑲᔪᖅᑐᐃᔪᑦ. ᐊᓈᓇᓚᐅᕐᒥᓂᑕᐅᖅ ᐃᖅᑲᐅᒪᕼᐅᐊᖅᖢᓂ, 1997−ᒥᒃ ᐃᓅᔪᓐᓃᓚᐅᕼᐃᒪᖕᒪᑦ 

ᐃᖅᑲᐅᒪᔾᔪᑎᒋᒻᒫᖅᖢᓂᐅ ᐱᕼᐅᒃᒪᒎᖅ. ᐃᑲᔪᖅᑐᕐᓇᑦᑎᐊᒥᐊᕐᒪᑦ ᑕᒪᓐᓇ, ᐅᖃᖅᑎᑦᑎᔩ, ᐃᓄᖃᑎᒥᓂᒃ 

ᐃᑲᔪᒥᓗᒧᒃ ᐊᔪᖏᑦᑐᒋᕙᒋᑦ, ᓕᕈᐊᐃ.  

 

ᑕᐃᒫᒃ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ ᖃᐅᔨᕼᐅᐊᑕᐅᑐᕼᐅᐊᓚᐅᖅᑐᖅ ᐅᖃᓕᒫᕼᐅᐊᕐᓂᕈᖅᐱᐅᒃ ᕙᐃᔅᐳᒃᒥᒃ 

ᐊᑕᔪᖅ ᑮᓇᐅᔭᕐᒥᒡᓗ ᑐᓂᕼᐃᕼᐅᐊᕐᓂᕈᑉᐱ, ᐅᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᓂᕼᐃᕼᐅᐊᖅᓇᓕᐊᕐᒪᑕ ᖃᐅᔨᒪᒐᒪ, 

ᐅᕗᖓ ᐊᐅᓪᓚᐃᔫᓪᓗᐊᖅᑐᑎ. ᖃᕋᓴᐅᔭᒃᑯᑦ ᑎᑎᖅᑲᒃᑯᒐᓄᑦ, ᖃᕐᓕᖅᓴᖅ80@gmail.com 

qarliksaq80@gmail.com, ᑎᑎᕋᖅᑭᐅ ᐊᑏᒃ. 80@gmail.com.  

 

ᒪ’ᓈᕈᐊᖅᖢᒍ ᓕᕈᐊᐃ ᐊᔪᖏᑦᑐᒋᖦᖢᒍᓪᓗ ᐊᒻᒪ ᐃᑲᔪᖅᑐᕈᓈᑦ ᒪ’ᓈᕈᐊᖅᖢᒋᑦ ᐱᕼᐅᒃᓂᖓᓂ ᐃᖅᑲᐅᒪᓂᖃᕐᒪᑦ 

ᐃᑲᔪᕈᐊᖅᖢᓂᒡᓗ ᐱᕼᐅᒃᑐᑑᖕᒪᑦ. ᒪ’ᓇ, ᐅᖃᖅᑎᑦᓯᔩ. 

 

ᐸᑦᑕᑐᖅᑐᑦ 

 

ᐅᖃᖅᑎ: (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ ᐅᖃᐅᓯᒃᑯ 

ᐊᐱᖅᑯᑎᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᖅᑐᖓ ᒫᓐᓇ ᐅᐱᒍᓱᓗᖓ ᑐᙵᓱᒃᑎᒃᑎᒍᒪᓪᓗᖔ ᖃᑕᙳᑏᒃᑲ 

ᑖᒃᑯᐊ ᓄᑳᒃᑲ, ᐅᕗᙵᕐᒪᑎ. ᐅᓇ ᕿᑎᐊᓃᑦᑐᑯᓗ ᓄᑲᕋ, ᔩᓚ, ᐊᓪᓚᑦᑎᒻᒪᕆᐅᔪᖅ ᕼᐋᒻᒪᓚᒃᑯᓐᓄ ᐊᒻᒪᓗ 

ᓄᑲᕆᒻᒥᔭᕋ, ᓕᓯ, ᑖᓐᓇ ᑕᒪᐅᖓ ᓅᕋᑖᖅᓯᒪᒻᒥᔪᖅ ᓰᐱᓰᒃᑯᓐᓄ ᓈᓚᑉᐸᒃᑕᒃᓯ, ᓕᓯ ᐊᓇᕕᐊᐱᐅᕗᖔᓚᔪᒥᒃ.  

 

>>ᐃᓪᓚᖅᑐᑦ 

 

ᑕᕝᕙ ᑖᓐᓇ. ᑐᙵᓱᒋᑦᓯ, ᐅᐱᒍᓱᒃᑐᖓ. ᐃᖅᑲᖅᑕᕋ ᐊᓈᓇᒐ ᒪᓃᓚᐅᖅᓯᒪᖕᒪᑦ ᐊᕐᕌᓂᐅᓚᐅᖅᓯᒪᔪᖅ ᐅᑭᐅᒃᑯᑦ 

ᑭᓇᐅᓂᖓᓂ ᓇᓗᓇᐃᖅᑐᒍ ᐊᓈᓇᑯᓗᒋᔪᔭᕋ.  

 

ᖁᔭᓐᓇᒦᒃ, ᑐᙵᓱᑦᑎᐊᕆᔅᓯ ᐅᐱᑦᑐᖓᓗ ᑕᑯᓂᐊᕈᓐᓇᕋᔅᓯ ᐅᕙᓐᓂᒃ. ᐊᒻᒪᓗᑦᑕᐅᖅ, ᒫᓂᑲ ᑯᓂᓘᓯ, 

ᑖᓐᓇᑦᑕᐅᖅ ᑖᔅᓱᒪ ᐊᓪᓚᑦᑎᒪᕆᔭᖓᑕ ᑲᑎᒪᔨᖁᑎᒋᔭᖓ ᕼᐋᒻᒪᓚᒃᑯᓐᓂᒃ ᑖᒃᑯᐊ ᐱᓇᓱᐊᕆᐊᖅᑐᖅ ᖃᓪᓗᓈ 

ᓄᓇᖓᓐᓄᒃ ᐊᖅᑯᓵᖅᓯᒪᓂᖏᓐᓂᒃ ᖃᐃᔪᓐᓇᕐᒪᑕ. ᐅᐱᒋᔭᐅᖁᓪᓗᒋ ᑐᙵᓱᒃᑎᑕᐅᖁᓪᓗᒋᓪᓗ ᖃᑦᑕᙳᑎᖏᓐᓂ 

ᐅᕙᖓ ᐅᕗᙵᖅᑐᖃᕆᐅᓪᓚᕆᒻᒪᑦ ᐅᕙᓂ ᐃᒃᓯᕚᖅᑎᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

mailto:qarliksaq80@gmail.com
mailto:80@gmail.com


ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᔅᓯᖕᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᖃᑦᑎᐊᕆᑦᓯ ᐅᓪᓗᑦᑎᐊᕚᓘᖕᒪᑦ. ᑎᑎᕋᖅᑕᐅᒍᓐᓇᓂᐊᕐᖓᑦᑕᐅ 

ᑐᙵᓱᒃᑎᒍᒪᖕᒥᒐᒃᑯ ᑖᓐᓇ ᓕᓯ ᒪᓕᒐᓕᐅᕐᕕᖕᒧᑦ. ᐅᑯᐊ ᓄᑲᕇᒃᑲᔅᓯ ᖃᐅᔨᒪᓐᓂᖏᓐᓇᒪ ᐊᒻᒪᓗ 

ᓇᓗᓇᐃᑦᑎᐊᖅᑯᖅ ᑐᑭᓯᑦᑎᐊᕋᒪ, ᐃᓄᑦᑎᐊᕚᓪᓗᒻᒪᑕ ᐅᕙᓂ. ᐊᒻᒪᑦᑕᐅᖅ ᐅᖃᕈᒪᖕᒥᒐᒪ, ᒐᑖᖕ ᑕᕝᕙᓃᒻᒪ, 

ᐅᕙᓂ ᑲᑎᒪᕐᔪᐊᕕᖕᒥ.  

 

>>ᐃᓪᓚᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒃᓯᓐᓄ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. 

ᑲᑎᒪᔾᔪᑎᒃᓴᖅ 6.  ᐅᖃᐅᓯᒃᑯᑦ ᐊᐱᖅᑯᑏᑦ. ᐃᑉᐸᒃᓴᖅ ᐱᓕᕆᑦᑎᐊᖅᑐᐊᓘᓚᐅᕋᑦᑕ 

ᐊᐱᕆᔪᐃᓐᓇᐅᒍᓐᓇᒻᒪᕆᒃᑐᑎᒃ ᑕᐃᒪᐃᒃᑲᓐᓂᕋᓱᖕᓂᐊᕆᕗᓯ ᐅᓪᓗᒥ. ᐊᒻᒪᓗᑦᑕᐅᖅ ᓇᓗᓇᐃᖅᑐᐃᓂᓯ 

ᐊᐱᕆᒐᓱᖕᓂᐊᓕᖅᑎᓪᓗᓯ ᓇᐃᓈᖃᑦᑕᕐᓗᒋ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑏᑦ ᖃᒪᓂ’ᑐᐊᕐᒧ, ᒥᔅᑕ 

ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1261 - 6(2): ᑭᕙᓪᓕᒻᒥ ᓯᒥᒃᑐᖅᑕᒧᑦ ᐆᒻᒪᖅᑯᑎᐊ−ᖃᐅᒻᒪᖅᑯᑎᓕᒃ ᐅᐋᔭᒧᑦ ᓂᒃᓯᒃᓯᒪᔾᔪᑎᕗᑦ 

(ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕆᓴᖓᓄᑦ. ᐃᓗᓕᒃᑲᓐᓂᖓᓂ ᐃᓗᒃᑲᓐᓂᖓᓄ ᖃᐅᔨᒍᒪᑦᑕᕋᓗᐊᕋᒪ ᑭᕙᓪᓕᕐᒥᒃ 

ᓄᑭᓪᓚᐅᓯᖅᓯᐅᒐᓱᖕᓂᐅᔪᒥ ᐊᖏᔪᐊᓗᖕᒥ.  

 

ᒥᓂᔅᑕ ᑕᐃᒪ ᐃᖅᑲᐅᒪᖕᒪᑦ ᑐᓴᖅᑕᐅᑎᑦᑎᔪᖃᕋᑖᔪᖕᒪᑦ ᓄᓇᕘᒃᑯᑦ ᒪᓂᑑᐸᒃᑯᑦ ᑲᑐᔾᔨᓪᓗᑎᒃ ᑐᓴᖅᑕᐅᑎᑦᑎᔪᒻᒪᑕ 

ᒪᓂᑑᐸ ᐆᒻᒪᖅᑯᑎᓕᕆᔨᖏᑦ. ᒪᓂᑑᐸ ᕼᐊᐃᑑᒃᑯᑦ ᐊᖅᑭᒃᓯᓂᐊᕐᓂᕋᕈᓐᓇᕐᖓᑕᒎᖅ 50 ᒥᒐ ᕚᑦᔅ−ᓂᑦ 

ᐅᒻᒪᖅᑯᑎᒃᓴᐅᒐᔭᖅᑐᓂᒃ ᑕᐃᑯᓈᕈᓐᓇᕋᔭᖅᑐᓂ. ᓄᑭᓪᓚᐅᑎᖅᑕᐅᒃᐸᑦ ᓄᓇᕗᖕᒥᐅᑦ ᑲᑎᒪᒋᓂᕆᖃᑦᑕᑎᓐᓂᒃ 

ᑕᑯᓐᓈᖃᑦᑕᖅᑲᑕ ᒥᓂᔅᑕ ᓇᓗᓇᐃᖅᓯᒃᑲᓐᓂᖁᓕᖅᑕᕋ ᖃᓄᓪᓚᑦᑖ ᑖᓐᓇ ᐊᖏᖅᓯᒪᓂᕆᔭᖓ 

ᐃᑲᔪᕐᓂᖃᕐᓂᐊᕐᒪᖔᖅ ᓴᖅᑭᒃᑕᐅᒐᓱᒃᑐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᕐᒪᑦ ᑕᒪᑐᒥᖓ. ᑕᒪᖕᓇ 

ᓇᖕᒥᓂᕆᖏᒃᑲᓗᐊᖅᖢᑎᒍ ᐱᓕᕆᐊᖑᕼᐅᐊᖅᑭᒪᔪᖅ ᕼᐃᕗᓂᒃᑲᒧᑦ ᑕᐅᑐᖂᒐᖃᖅᖢᑎᒃ. ᑖᒃᑯᐊ ᓄᑭᒃ 

ᑯᐊᐳᕆᓴᒃᑯᑦ ᐱᓕᕆᐊᖃᕐᒪᑕ ᐃᑲᔪᖅᑐᓐᓇᑦᑎᐊᖅᖢᓂᓗ. ᐊᑕᐅᖄ ᕼᐊᓇᐃᔭᐅᕼᐃᒪᖏᑦᑐᑦ ᐱᙳᖅᕼᐃᒪᖏᑦᑐᑦ 

ᑕᐅᑐᖅᑰᓗᑕ ᑭᕼᐃᐊᓂ ᐱᙳᖅᑎᑦᑑᓗᐊᕋᑦᑎᒍ ᑕᐅᑐᖅᑰᒐᕐᒥᒃ ᐱᒋᐊᕐᓂᖃᕈᕐᒪᑦ.  

 

ᒪᓂᑐᐸᒥᐅᑦ ᑖᒃᑯᐊ ᒪᓂᑐᐸ ᕼᐊᐃᑐᕈᒃᑯᑦ 50 ᒥᒐ ᕙᑦᒥᒃ ᐊᑐᐃᓐᓇᕈᐃᓐᓇᐃᓂᕋᖅᓯᒪᖕᒪᑕ ᖃᓄᖅ 

ᑕᐃᒪᐅᑦᑎᔅᓯᓂᐊᕐᓂᕋᖅᓯᒪᒻᒪᑕ. ᑕᒪᓐᓇ ᐃᑲᔪᕐᓂᖃᕐᔪᐊᕐᓂᐊᖅᑐᖅ ᐱᔾᔪᑎᒋᓪᓗᒍ 

ᐅᖃᖃᑎᒌᓐᓇᖅᑕᖃᑦᑕᓚᐅᕋᓗᐊᖅᖢᓂ ᐅᑭᐅᓂ ᖄᖏᖅᕼᐃᖅᒪᔪᓂᒃ, ᑭᕼᐃᐊᓂ ᐃᓚᒋᔭᐅᒃᑲᓐᓂᕆᐊᖃᕐᓂᖏᑦ 

ᑖᒃᑯᐊ ᒪᓂᑑᐸ ᕼᐊᐃᑐᕈᒃᑯᑦ ᐱᒋᐊᕐᕕᐅᓂᐊᕐᒪᑕ ᐅᒃᑳᓂᒃ ᐃᓚᒋᔭᐅᒃᑲᓐᓂᕆᐊᖃᕐᓂᕆᔭᖏᑦ 

ᑭᙳᒪᒋᔭᐅᖃᑖᓚᐅᕐᒪᑦ ᑐᑭᕼᐃᐅᒪᒋᔭᒃᑯᑦ.  

 

ᑕᒪᓐᓇ ᐊᖏᕈᑕᐅᕼᐃᒪᓕᖅᑎᓪᓗᒍ ᕼᐃᕗᒃᒧᐊᒃᑲᓐᓂᖅᑑᓪᓗᐊᖅᑑᔭᓕᕐᒪᑦ ᑕᒪᓐᓇ ᐱᓕᕆᐊᖑᓂᖓ. ᐅᕙᒍᑦ 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐃᑲᔪᖅᑐᐃᓂᐊᖅᖢᑕ ᐊᒻᒪ ᒪᓂᑐᐸ ᒐᕙᒪᒃᑯᖏᑦ ᒪᓂᑐᐸ ᕼᐊᐃᑐᕈᒃᑯᑦ  

ᐃᑲᔪᖅᑐᐃᓂᐊᖅᖢᑎᒃ ᒐᕙᒪᑐᖃᒃᑯᑦᑕᐅ ᐃᑲᔪᖅᑐᐃᒋᐊᖃᕐᓂᐊᓕᕐᒪᑕ ᑕᒪᓐᓇ ᕼᐃᕗᒧᐊᓐᓂᐊᓂᖅᐸᑦ. ᒪ’ᓇ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑖ ᑭᐅᒐᕕᖓ. ᐅᖃᖅᑏ, ᓯᕗᓕᖅᑎ ᐊᐱᕆᒐᒃᑯ 

ᐃᑉᐸᔅᓴᖅ ᓇᓗᓇᐃᖅᓯᒋᐊᖁᓪᓗᒍ ᖃᑦᑎᕌᕋᔭᕐᒪᖔᖅ ᑭᕙᓪᓕᕐᒥ ᓄᑭᓪᓚᐅᓯᖅᓱᐃᒐᓱᓐᓂᐅᔪᖅ, ᐅᖃᓚᐅᕐᖓᑦ  

ᐱᓕᐊᒐᓚᓐᓃᒃᑲᔭᕐᖓᒡᒎᖅ ᐅᖃᖅᑐᖃᓚᐅᖅᓯᒪᒻᒪᑦ ᐱᓕᐊᓐ ᒫᓂ, ᐱᓕᐊᓐ ᐊᕙᓂᒃᑲᓐᓂᖅ, ᑕᐃᒪᓕ 

ᑮᓇᐅᔭᓪᓚᕆᓐᓂᒃ ᐅᖃᐅᓯᖃᓕᑕᐃᓐᓇᖁᒡᒎᖅ. ᒥᓂᔅᑕᑦᑕᐅᖅ ᒫᓐᓇᕈᓘᓚᐅᖅᑐᖅ ᖃᐅᔨᒃᑲᐃᕋᑖᔪᒻᒥᒻᒪᑦ 

ᒪᓕᒐᓕᐅᕐᕕᒻᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᒡᒎᖅ ᑐᔅᓯᕋᖅᓯᒪᒻᒪᑕ ᒐᕙᒪᑐᖃᒃᑯᓐᓂᒃ ᐊᑭᓕᔅᓴᖏᓐᓂᑦ ᐃᓚᖏᓐᓂᑦ 

ᑎᒍᓯᖁᔨᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ, ᖃᑦᑎᕌᕐᓂᐊᕐᒪᖔᖅ ᓴᓇᔭᐅᓗᓂ ᑭᕙᓪᓕᕐᒧᑦ ᑲᓱᖅᓯᓯᒪᔪᖅ 

ᓄᑭᓪᓚᐅᓯᖅᓱᐃᓂᖅ, ᐊᒻᒪ ᖃᑦᑎᑦ ᑮᓇᐅᔭᐃᑦ ᑕᕝᕙᖓᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᓇᒻᒥᓂᖅ 

ᐊᑭᓕᖅᑕᐅᒐᔭᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᓕᓴᐅᓛᖑᕙᓪᓚᐃᔪᖅ ᒥᔅᓴᐅᓯᔭᐅᓯᒪᔪᖅ 

ᐊᑭᒋᒐᔭᖅᑕᖓ $3.2 ᐱᓕᐊᓐ ᐊᒻᒪᑦᑕᐅᖅ ᐊᖏᔪᑲᓪᓛᓘᒻᒪᑦ ᑖᓐᓇ ᑮᓇᐅᔭᖅ, ᐊᒻᒪ ᐊᐃᕙᒍᑎᔅᓴᐅᖏᒻᒪᕆᑦᑐᖅ 

ᑖᓐᓇ. ᑕᐃᒫᒃ ᑕᕝᕙ ᓴᙱᔪᐊᓗᓐᓂᑦ ᑲᑐᔾᔨᖃᑎᒌᓐᓂᖅᑕᖃᕆᐊᖃᖅᑯᖅ ᐃᑲᔪᖅᑕᐅᓪᓚᕆᓪᓗᑕᓗ 

ᒐᕙᒪᑐᖃᒃᑯᑎᓐᓂᑦ. 

 

ᐃᖃᓗᓐᓂᑦᑕᐅᖅ ᑕᕝᕙᑦᑕᐅᖅ ᑰᒻᒥ ᐆᒻᒪᖅᑯᑎᓕᐅᕈᑎᖃᕋᓱᓐᓂᖅ ᑲᔪᓯᑎᑕᐅᒐᓱᒻᒥᒻᒪᑦ. ᓯᕗᓕᖅᑎ ᐅᖃᖅᓯᒪᒻᒪᑦ, 

ᑲᓇᑕᒥ ᐱᕈᖅᓴᐃᓂᕐᒧᑦ ᐃᓚᒋᔭᐅᒻᒪᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓕ ᐱᖃᑕᐅᓂᖓ ᐅᖃᐅᓯᕆᓗᒍ, ᓴᖏᓈᖅᑐᒍ 

ᐃᑲᔪᖅᓰᓯᒪᔪᒍᑦ. ᐱᓕᕆᖃᑕᐅᓂᕘᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᖅᑐᒍᑦ ᓄᒃᑭᒃ ᑯᐊᐳᕇᓴᒃᑯᓐᓂᑦ. 

ᑕᐃᒫᒃ ᐅᖃᖃᑎᒌᒍᓐᓇᖅᓯᓯᒪᕗᒍᑦ ᓇᓗᓇᐃᖅᓯᑎᐊᕐᓂᖅᓴᐅᓗᑕ ᑭᓱᓕᕆᔨᐅᒐᔭᕐᒪᖔᑦᑕ 

ᓄᑭᓪᓚᐅᓯᖅᓱᐃᒐᓱᑦᑎᓪᓗᒋᑦ. ᐊᑭᓖᖃᑦᑕᖅᑎᐅᒐᔭᖅᑐᒍᑦ ᐊᖏᔪᐊᓗᓐᓂᑦ ᑕᐃᑯᖓ, ᐆᒻᒪᖅᑯᑎᓂᑦ ᐊᑐᓕᕈᑦᑕ.  

 

ᐊᒻᒪᑦᑕᐅᖅ ᐅᖅᓱᐊᓗᑦᑐᖅᑐᐃᑦ ᖃᐅᒪᓕᐅᕈᑏᑦ ᓄᓇᓕᓐᓂ, ᑭᕙᓪᓕᕐᒥᓘᓐᓃᑦ ᓄᑭᓪᓚᐅᓯᖅᓯᒐᓱᓐᓂᖅ 

ᖃᐅᔨᒪᑦᑎᐊᕈᒪᔭᕗᑦ ᐊᑭᓕᖅᓱᐃᔩᑦ ᖃᐅᒪᒧᑦ ᐊᑭᑦᑐᕈᔾᔭᐅᓗᐊᖏᒃᑲᓗᐊᕐᒪᖔᑕ, ᐊᒻᒪᓗ ᐱᖁᑎᕐᔪᐊᓕᐅᕐᓗᑕ 

ᐊᑭᑦᑐᕆᐊᕈᑕᐅᔾᔮᖏᓪᓗᒍ, ᑖᓐᓇ ᑐᙵᕕᒋᒐᓱᐊᖅᓯᒪᔭᕗᑦ. ᐊᑭᑭᓐᓂᐹᒃᑯᑦ ᐊᐅᓚᒐᓱᐊᕋᑦᑕ ᓴᓗᒪᔪᓂᑦ 

ᑐᕚᕆᔭᔅᓴᐅᔪᓂᑦ ᐆᒻᒪᖅᑯᑎᖃᖁᓪᓗᑕ ᓄᓇᕗᒻᒧᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᑦᓯᐊᕐᒪᑦ. ᑐᓴᖅᑎᑦᓯᑲᓐᓂᕐᒪᑦ 

ᑕᒪᑦᓱᒪᖓᑦ ᐱᓕᕆᐊᑦᓴᒥᑦ. ᐊᐱᖅᓱᖅᑕᕌᖓᑦᑕ ᑐᓴᖅᑎᑕᐅᒃᑲᓐᓂᖃᑦᑕᕋᑦᑕ, ᑕᖅᑲᐅᖓᖅᓱᓂᓗ. 

 

ᑖᓐᓇ ᒥᓂᔅᑕᓗ ᑭᒡᒐᖅᑐᕋᓐᓄᒃ ᑭᕙᓪᓕᕐᒥᒃ, ᐅᑉᐱᕆᑦᓯᐊᖅᓱᒍ ᓂᕈᐊᖅᑎᖁᑎᖏᑦᑕᐅᖅ 

ᐊᑭᓕᖅᓱᐃᑲᓐᓂᖁᔨᖏᒻᒪᑦᑕᐅᖅ ᐃᑯᒻᒪᖅᑯᑎᓯᐅᑎᓄᑦ. ᐃᑲᔪᖅᑐᐃᒐᓗᐊᖅᑐᒍᑦ ᐅᖅᓱᐊᓗᑐᐃᓐᓇᖅᑐᕈᓐᓃᓂᕐᒥᑦ, 

ᑭᓯᐊᓂ ᐃᓱᒪᒋᒋᐊᖃᑦᓯᐊᕋᑦᑎᒍ ᐃᓱᒪᓕᐅᕈᑎᒋᕙᑦᑕᕗᑦ ᓂᕈᐊᖅᑎᖁᑎᕗᑦ ᐱᓪᓗᒋᑦ ᑕᒪᒃᑯᐊ ᓂᕈᐊᖅᑎᖁᑎᕗᑦ 

ᐊᑭᓕᖅᑐᐃᕙᒻᒪᑕ ᐃᑯᒻᒪᖅᑯᑎᓯᐅᑎᓂᒃ. 

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐹ, ᑖᒃᑯᐊ ᓂᕈᐊᖅᑎᑯᑎᕗᑦ ᓴᐳᔾᔭᐅᓯᒪᑦᓯᐊᓂᐊᕐᓂᖏᓐᓂᑦ ᐊᑭᓕᖅᑐᐃᑲᓐᓂᖁᓇᒋᑦ 

ᐊᑭᓕᖅᑐᐃᒻᒪᕆᑦᑎᓪᓗᒋᑦ ᐃᑯᒻᒪᖅᑯᑎᓯᐅᑎᓂᑦ ᐊᑐᕈᓐᓃᕈᑉᑕ ᐅᖅᓱᐊᓗᑐᐃᓐᓇᑐᖅᑐᓂᑦ. ᖁᔭᓐᓇᒦᒃ, ᐅᖃᖅᑏ.  

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

14 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐ) ᑖᒃᑯᐊ ᐊᑭᒋᔭᖏᑦ ᐃᑯᒻᒪᖅᑯᑎᓯᐅᑏᑦ 

ᑭᕙᓪᓕᕐᒥ ᓄᒃᑭᔅᓴᐅᑎᓕᕆᓂᕐᒧᑦ, ᐃᓱᒪᓵᓕᓗᐊᕋᔭᕋᑦᑕ ᖃᑦᓯᑐᒐᔭᕐᒪᖔᑦ. ᑕᐃᒪ ᐊᖏᕈᑎᓕᐅᕋᓱᑉᐳᒍᑦ 

ᐃᑯᒻᒪᖅᑯᑎᒃᓴᒧᑦ ᐊᖏᕈᑎᒃᓴᒥᑦ, ᑖᓐᓇ ᐊᑭᖓᓂᑦ ᐋᖅᑭᒍᑎᐅᓇᔭᕐᒪᑦ ᐱᓕᕆᐊᖑᔪᒥᑦ ᓄᓇᕘᓕᒫᒧᑦ 

ᐋᖅᑭᑦᓱᐃᖃᑦᑕᕋᑦᑕ ᐊᑭᒋᔭᐅᔪᓂᑦ, ᖃᐅᔨᒪᑦᓯᐊᕐᒪᑦ ᒪᓕᒐᓕᐅᖅᑎ. ᐊᑭᑭᓐᓂᖅᓴᒥᑦ ᐃᑯᒻᒪᖅᑯᑎᒥᑦ 

ᐊᑐᐃᓐᓇᖃᕈᓐᓇᕈᑦᑕ ᑕᒪᒃᑯᐊ ᐱᐅᖅᓱᐊᕈᑎᐅᔪᑦ ᓄᓇᕘᓕᒫᒧᑦ ᑐᕌᖓᓇᔭᕐᒪᑦ, ᑕᐃᒪᐃᑦᑐᒦᑦᑕᖅᐳᒍᑦ. 

 

ᑐᓴᕋᑦᓴᑲᓐᓃᓪᓕ ᑕᒪᑐᒪᖓᑦ ᐱᓕᕆᐊᒃᓴᐅᒍᒥᓇᑦᓯᐊᖅᑐᒥᑦ, ᖃᕆᑕᐅᔭᒃᑯᑦ ᖃᐅᔨᒋᐊᖁᑦᓯᐊᑕᒃᑲ ᐃᑭᐊᖅᑭᕕᖓᓂ 

ᓄᑭᑦᓴᐅᑎᒃᑯᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖏᑦ, ᐅᖃᖃᑎᒌᓐᓂᕆᓯᒪᔭᖏᓐᓂᑦ ᐅᓂᒃᑳᖃᐅᓱᑎᒃ. ᑐᓴᕋᑦᓴᖃᑦᓯᐊᕐᒪᑕ 

ᖃᐅᔨᒪᑦᓯᐊᑐᒃᓴᐅᒻᒥᔪᖅ ᒪᓕᒐᓕᐅᖅᑎ ᑕᒪᑐᒪᖓᑦ. ᖁᕕᐊᓱᓪᓚᕆᒃᑰᖅᖢᓂᓗ ᖃᓄᖅ ᓯᕗᓂᒃᓴᑎᓐᓄᑦ 

ᑮᓇᐅᔭᓕᐅᕈᑎᒃᓴᒧᑦ, ᐃᑯᒻᒪᖅᑯᑎᓕᐅᕈᑎᑦᓴᓄᓪᓗ ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1262 - 6(2): ᑭᒃᑯᓕᒫᓄᑦ ᐅᓗᕆᐋᓇᔾᔭᐃᒃᑯᑎᓐ − ᐃᒥᐋᓗᖕᒧᑦ−ᐊᒃᑐᐊᔪᑦ ᐱᕋᔭᖕᓂᐅᓲᑦ 

(ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ ᐅᖃᖅᑲᐅᒐᒪ. 

ᐊᐱᖅᑯᑎᒋᓂᐊᖅᑕᒃᑲ ᐃᖅᑲᖅᑐᐃᔪᓕᕆᓂᕐᒧᑦ, ᐃᖅᑲᖅᑐᐃᕕᒻᒥ ᑎᓕᓯᔾᔪᑎᐅᕙᑦᑐᑦ ᐃᒥᖅᑐᕕᓂᕐᓄᑦ ᐱᓗᐊᖅᑐᒥᒃ. 

ᓄᓇᕗᒻᒥ ᐊᑲᐃᓪᓕᐅᕈᑎᖃᕐᒪᑦ ᐃᒥᐊᓗᒻᒧᑦ ᖃᓄᐃᒍᑕᐅᓯᕙᓐᓂᖓᓄᑦ ᓄᓇᕗᒻᒥ ᐱᕋᔭᓕᖅᑭᐸᑦᑐᑦ, 

ᓯᖁᒥᑦᓯᕙᒃᓱᑎᒃ ᒪᓕᒋᐊᓕᒻᒥᓂᑦ. 

 

ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᐊᑦᑕᓇᖅᑐᒦᑎᑦᓯᒋᐊᖃᙱᒻᒪᑦ ᑭᒃᑯᓕᒫᓂᑦ, ᐃᑉᐱᒋᑦᓯᐊᕋᔭᕈᓂᔾᔪᒃ ᑕᒪᒻᓇ. 

ᐊᐱᖅᑯᑎᒋᖅᑳᓕᕐᓚᒍ ᒥᓂᔅᑕᒧᑦ ᐊᕐᕌᓂᓂᓂᑦ 2023-2024ᒥᓂᑦ, ᖃᑦᓯᑦ ᐃᖅᑲᖅᑐᐃᕕᒻᒥ ᑎᓕᓯᔾᔪᑎᐅᔪᑦ 

ᑐᓂᓯᕙᑉᐸᑦ ᓄᓇᕗᒻᒥᐅᓄᑦ ᐃᒥᐊᓗ ᐱᓪᓗᒍ ᐃᖅᑲᑐᖅᑕᐅᔪᓂᑦ, ᖃᑦᓯᓪᓗ ᐃᖅᑲᖅᑐᒐᒃᓴᐅᔪᑦ 

ᐃᖅᑲᖅᑐᒐᑦᓴᐅᓯᕙᑉᐸᑦ ᓯᖁᒥᑦᓯᕌᖓᒥᑦ ᒪᓕᒋᐊᓕᒻᒥᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᑖᓐᓇ 

ᐃᓗᓕᖅᑐᓪᓗᐊᑲᓪᓚᒻᒪᑦ ᐊᐱᖅᑯᑎᐊ. ᐃᖅᑲᓇᐃᔮᕆᕙᓪᓕᐊᓗᑎᒍᓪᓗ, ᑲᑎᖅᓱᐸᓪᓕᐊᔭᕗᑦ ᐊᐱᖅᑯᑎᒋᔭᖓᓄᑦ, 

ᑭᓯᐊᓂ ᐅᖃᕈᓐᓇᖅᐳᖓ ᑐᑭᓯᓯᒪᔭᒻᓂᑦ. 

 

ᐃᖅᑲᖅᑐᐃᕖᑦ ᐅᓄᖏᓂᖅᓴᐅᕙᓕᖅᑐᑦ ᒪᓕᒐᖃᖅᑎᑕᐅᕙᑦᑐᓂᒃ ᐃᒥᐊᓗᑦᑕᐃᓕᒋᐊᖃᕐᓂᖏᑦ 

ᐲᖅᑕᐅᓂᖅᓴᐅᕙᓕᖅᓱᓂᒃ, ᐃᒥᐊᓗᒃ ᐱᔾᔪᑕᐅᓂᖅᐹᖑᕙᒻᒪᑦ ᓯᖁᒥᑦᓯᒍᑕᐅᔪᓂᑦ. ᑎᓕᓴᐅᔭᕌᖓᒥᑦ ᑖᒃᑯᐊ 

ᓄᓇᓕᓐᓂ ᒪᓕᒐᖃᖅᑎᑕᓂᑦ ᑲᒪᔪᑦ, ᒥᓂᐊᓂᕆᕙᑦᑐᑦ ᓇᐅᑦᓯᖅᑐᖅᓱᑎᓪᓗ, ᐱᐅᓯᖏᓪᓗ ᐃᑉᐱᒋᔭᐅᑦᓯᐊᖅᓱᑎᒃ 

ᐱᕋᔭᖁᓇᒋᑦ. 

 

ᐄ’, ᓄᓇᓕᓐᓂ ᐱᕋᔭᖅᑕᐃᓕᓕᕆᔨᖃᕋᓗᐊᖅᓱᑎᑦ ᐃᑲᔪᖅᑐᐃᒋᐊᖃᖅᓱᑎᓪᓗ, ᓲᕐᓗ ᐃᒥᐊᓗᒻᒧᑦ 

ᒪᒥᓴᓂᕐᒨᖓᒐᓚᑦᑐᓂᑦ. ᑎᓕᓯᒍᓐᓇᓲᖑᒻᒥᔪᑦ ᓯᖁᒥᑦᓯᖁᓇᒍ ᒪᓕᒐᖅᑎᑕᐅᔪᖅ, ᑎᒍᔭᐅᒐᔭᖁᓇᒍ. 

ᑭᐅᑦᓯᐊᑲᓐᓂᕋᔭᕈᒃᑯ, ᐅᑎᕐᕕᒋᓛᖅᐸᕋ ᓈᓴᐅᑏᑦ ᑕᒪᒃᑯᐊ ᐱᓯᒪᓕᕈᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᑭᐅᑦᓯᐊᒻᒪᑦ ᒥᓂᔅᑕ. ᑕᑯᓯᒪᓪᓗᒍᓗ ᑐᓴᕋᑦᓴᑲᓐᓃᑦ. 

ᓂᕆᐅᒋᓛᖅᐸᒃᑲᐃᓛᒃ, ᐅᖃᕋᑖᕐᒪᑦ. ᑕᒪᒃᑯᐊ ᐃᖅᑲᖅᑐᐃᕕᒻᒥ ᑎᓕᓯᔾᔪᑏᑦ ᐃᒥᐊᓗᕆᐊᖃᖏᓂᕐᓗ 

ᐊᑑᑎᑦᓯᐊᕙᐅᓪᓗᓂ, ᐃᒥᐊᓗᒻᒧᑦ ᐱᕋᔭᕐᓂᑦᑕᖃᓗᐊᖃᑦᑕᖁᓇᒍ. 

 

ᓱᓕ ᐅᖃᖅᑏ, ᓲᖑᓂᖅᓴᒥᑦ ᐃᖅᑲᖅᑐᐃᕕᒻᒥ ᑎᓕᓯᔾᔪᑎᐅᔪᓐᓇᖅᑐᑦ ᓄᖅᑲᖓᑎᑦᓯᒋᐊᕐᓂᖅ ᓄᓇᕗᒻᒥᑦ ᐊᕐᕌᒍᑦ 

26ᓂ, ᐊᑕᐅᓯᑐᐊᕐᒥᑦ ᑎᓕᓯᓂᖃᖅᓯᒪᒻᒪᑦ ᐃᖅᑲᖅᑐᐃᕕᒻᒥ. ᐱᕋᔭᑦᑕᐃᓕᖁᑉᓗᒍ, ᐃᒥᐊᓗᖃᑦᑕᖁᓇᒍ, 

ᓂᐅᕕᖃᑦᑕᖁᓇᒍᓗ ᐃᒥᐊᓗᒻᒥᑦ, ᐃᒥᐊᓗᒻᒧᑦ ᐱᕋᔭᔾᔪᑕᐅᓯᕙᒻᒪᑦ. ᓱᒻᒪᑦ ᑕᒪᓐᓇ ᑎᓕᓯᔾᔪᑎᐅᔪᓐᓇᖅᑐᖅ 

ᐊᑐᖅᑕᐅᖏᓗᐊᖃᑦᑕᖏᓚᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᔪᓕᕆᓂᕐᒧᑦ ᒥᓂᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. ᑕᒪᓐᓇ 

ᓄᖅᑲᑎᑦᓯᒋᐊᓪᓚᕆᓐᓂᖅ ᐃᒥᐊᓗᖁᔨᖏᓂᕐᒧᑦ ᐊᑐᖅᑕᐅᓗᐊᖅᐸᖏᑦᑐᖅ ᐱᑐᖃᐅᓗᐊᖅᑐᕆᔭᐅᓂᖏᓐᓄᑦ. 

ᓂᐅᕙᐅᓐᓛᓐ ᓛᐸᑐᐊᒥᓕ ᐊᑐᖅᑕᐅᒐᔪᑦᑑᒐᓗᐊᖅ, ᑭᓯᐊᓂ ᐊᑐᖅᑕᐅᓗᐊᖅᐸᒍᓐᓃᕐᒥᔪᖅ.  

 

ᑕᒪᒃᑯᐊ ᓄᖅᑲᑎᑦᓯᒋᐊᕈᑏᑦ ᒪᐅᓇᑐᐃᓐᓇᖅ ᐊᑐᓕᖅᑎᑕᐅᒋᐊᖃᓲᖑᔪᑦ ᐃᖅᑲᖅᑐᐃᔨᕋᓛᓄᑦ ᓂᐅᕕᖃᑦᑕᖁᓇᒍ, 

ᐃᒥᐊᓗᒻᒥᓪᓗ ᐱᓯᒪᑦᓯᖃᑦᑕᖁᓇᒍ. ᐃᖅᑲᖅᑐᐃᔪᓕᕆᔨᒃᑯᑦ ᑕᐃᒪᐃᑦᑐᓂᑦ ᑲᒪᕙᖏᔅᓱᑎᒃ, ᐊᒻᒪᓗ 

ᑕᐃᒪᐃᒃᑲᐃᒋᐊᑎᑦᓯᓲᖑᖏᖦᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 1263 - 6(2): ᐱᓕᕆᕝᕕᐅᔪᒧᑦ ᐃᖅᑲᓇᐃᔮᑉ ᐃᓂᒋᔭᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᓱᕈᒪᒐᒃᑯ ᐊᕙᑎᓕᕆᓂᕐᒧᑦ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐅᑎᕐᕕᖃᕈᒪᓪᓗᖓ ᐅᖃᐅᓯᕆᖃᑦᑕᖅᓯᒪᔭᓐᓂᒃ ᐊᕐᕌᓂᓂᑦ. 

 

ᒥᓂᔅᑕ ᖃᐅᔨᒪᒻᒪᑦ, ᒐᕙᒪᒃᑯᑦ ᒫᓐᓇᓵᒃᑯᑦ ᐅᓂᒃᑳᕆᔭᐅᓚᐅᖅᑐᑦ ᐃᖅᑲᓇᐃᔭᖅᑐᑦ ᐱᓪᓗᒋᑦ; ᐅᖃᖅᓯᒪᕗᑦ 

ᐊᕙᑎᓕᕆᔨᒃᑯᑦ ᑲᑎᑦᑐᒋᑦ 14ᓂᑦ ᐃᖅᑲᓇᐃᔮᖃᖅᑐᑦ ᓄᓇᓕᖁᑎᓐᓂ ᐃᒡᓗᓕᒻᒥ. ᓯᑕᒪᐃᓐᓇᑦ ᐃᖅᑲᓇᐃᔮᖑᔪᓂ 

ᐃᓐᓄᑦᑕᐅᓯᒪᕗᑦ, ᖁᓕᑦ ᐃᓐᓄᑦᑕᐅᓯᒪᖏᓚᑦ. ᑖᓐᓇ ᐃᓐᓄᑦᑕᐅᓯᒪᖏᑎᒍᑦ 70 ᐳᓴᑦ ᐅᖓᑖᓄᑦ. 

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᐅᑉᓗᒥ ᓇᓕᖏᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᔪᑦ, ᓇᓕᐊᓪᓗ ᐃᓐᓄᑦᑕᐅᓯᒪᖏᓚᑦ 

ᐃᖅᑲᓇᐃᔮᒃᓴᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕙᑎᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒡᓗᓕᒻᒥ ᐊᒡᓚᕝᕕᒃ 

ᐊᒃᓱᕉᑎᖃᖃᑦᑕᖅᓯᒪᒻᒪᑕ ᐃᖅᑲᓇᐃᔭᖅᑎᑖᓇᓱᒃᓱᑎᑦ ᐃᖅᑲᓇᐃᔮᒃᓴᓂᑦ, ᐋᖅᑭᒋᐊᕋᓱᓐᓂᖅᓴᕆᒐᓗᐊᖅᑕᕗᑦ. 

 

ᐃᖅᑲᓇᐃᔮᓪᓕ ᐱᓪᓗᒋᑦ ᖃᑦᓯᑦ ᐃᓚᖏᑦ ᐅᖃᕐᓗᒋᑦ, ᖃᐅᔨᓴᖅᑎᒻᒪᕆᒃ ᑭᓱᑐᐃᓐᓇᕐᓄᑦ ᑖᓐᓇ ᐅᖓᓯᑦᑐᒥᑦ 

ᐃᓐᓄᑦᑕᐅᓚᐅᖅᓯᒪᔪᖅ ᒫᑦᓯ 2025ᒥ, ᐆᒪᔪᓕᕆᓂᖅ ᓇᓄᓕᕆᓂᕐᓗ 2019ᒥ ᒪᑐᐃᖅᓯᒪᔪᖅ ᐊᒻᒪᓗ 

ᐃᓐᓄᑦᑕᐅᔪᒫᓐᓂᐊᖅᓯᒪᓕᖅᓱᓂ. 

 

ᐊᒻᒪᓗ ᐊᕙᑎᑦᑎᓐᓂ ᖃᐅᔨᓴᖅᑎᒧᑦ ᑐᑭᒧᐊᑦᑎᓯ ᐊᕙᑎᓕᕆᔨ ᖃᐅᔨᓴᖅᑎ, 2016ᒥ ᒪᑐᐃᖓᓯᒪᔪᖅ, 

ᐃᓐᓄᑦᑕᐅᒍᒫᕐᓂᐊᖅᓯᒪᔪᖅ ᐅᖓᓯᑦᑐᒥ ᐅᑭᐅᑦ ᐱᖓᓱᓄᑦ, ᑲᔪᓰᓐᓇᖅᑑᒐᓗᐊᑦ ᑕᕝᕘᓇ ᐱᓕᕆᖃᑎᒋᓯᒪᒻᒥᔭᕗᑦ 

ᒐᕙᒪᑐᖃᒃᑯᑦ. ᐃᓚᖏᑦ ᐆᒪᔪᓕᕆᓂᕐᒧᑦ ᖃᐅᔨᓴᖅᑏᑦ ᐃᖃᓗᑦᑑᑦᓯᐊᕐᒧᑦ ᓅᑕᐅᒐᔭᕐᓗᑎᒃ, 

ᐊᖏᕈᑎᓕᐅᖅᓯᒪᔭᕗᓪᓗ ᐊᑎᓕᐅᖅᑕᐅᓵᖑᔪᖅ ᑕᒪᕐᒥᑦ ᑲᒪᔪᑦ ᐊᖏᕈᑎᓕᐅᓛᖅᓱᑎᒃ ᐊᑐᖅᑐᐊᕈᑎᒃᓴᒥᑦ, 

ᓅᑕᐅᓛᖅᓱᑎᒃ ᐃᓚᖏᑦ ᐃᖅᑲᓇᐃᔮᑦ ᐃᖃᓗᑦᑑᑦᓯᐊᕐᒧᑦ. ᖁᔭᓐᓇᒦᒃ, ᐅᖃᖅᑏ.  



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒡᓗ ᓇᓗᓇᐃᔭᕋᕕᒋᑦ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᒻᒪᑦ, 

ᐊᑕᐅᓯᒃᑲᓂᕐᒥᒃ ᐃᓱᒥᓯᑦᑎᑦᓯᒋᐊᔪᒐᒪ ᐃᓱᒪᒋᔭᐅᒃᑲᓐᓂᕆᐊᖃᖅᑐᒥᒃ ᒐᕙᒪᒃᑯᓐᓄᑦ ᓅᑕᐅᔭᕆᐊᖃᕐᓂᖏᑦ ᐃᓚᖏᑦ 

ᐃᓐᓄᑦᑕᐅᓯᒪᖏᑦᑑᔭᖅᑐᑦ ᐊᓯᐊ ᓄᓇᓕᒻᒧᑦ ᐃᓐᓄᑦᑕᐅᓂᖅᓴᐅᒐᔭᖁᑉᓗᒋᑦ ᐊᔪᖏᑦᑐᓄᑦ, ᑖᑉᑯᐊ 

ᐃᓐᓄᑕᐅᔪᓐᓇᓛᕐᒪᑕ ᐱᔪᓐᓇᕐᓂᖃᑦᓯᐊᖅᑐᓄᑦ. 

 

ᐊᒻᒪᓗ ᓄᑖᑦ ᓅᑕᐅᒐᔭᕐᒥᓗᑎᒃ ᐃᒡᓗᓕᒻᒧᖔᖅ, ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᖑᔪᑦ ᐃᓐᓄᑦᑕᐅᔪᓐᓇᓪᓗᐊᕋᔭᕐᓗᑎᒃ 

ᓄᓇᖃᖅᑑᔪᓄᑦ ᐱᓇᓱᑦᑐᓄᑦ, ᐆᑦᑑᑎᒋᓗᒍ ᐃᓄᐃᑦ ᐅᖃᐅᓯᓕᕆᓂᕐᒧᑦ ᐃᓂᑦᓴᖓ ᐊᑲᐅᓈᑦᓯᐊᕋᔭᕐᒪᑦ ᓄᓇᓕᒻᒧᑦ. 

ᑕᒪᓐᓇ ᐅᖃᐅᓯᕆᒐᒃᑯ ᐊᕐᕌᓂ, ᒥᓂᔅᑕᐅᔫᑉ ᓯᕗᓂᐊᓂ ᒥᓂᔅᑕᐅᓚᐅᖅᑐᖅ ᐅᖃᐅᓯᖃᕈᓐᓇᕐᓂᕋᓚᐅᖅᓯᒪᔪᖅ 

ᐃᑦᓴᕐᓂᓴᓕᕆᔨᒃᑯᑦ ᒥᓂᔅᑕᖓᓐᓂᑦ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᐅᓪᓗᒥ ᐅᕙᒻᓄᑦ, ᖃᓄᖅ ᖃᓄᐃᓕᖓᓯᒪᑦᑕᓕᕐᒪᖔᖅ ᐅᖃᖃᑎᒌᓐᓂᐅᓚᐅᖅᓯᒪᔪᖅ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ 

ᐱᕙᓪᓕᐊᓗᐊᖅᓯᒪᙱᓇᑦᑎᒍᑦ ᑕᒪᒻᓇ. ᐃᓱᒪᒋᕙᓪᓕᐊᓯᒪᔭᕋᓗᐊᕗᑦ ᓇᓪᓕᐊᑦ ᐃᖅᑲᓇᐃᔮᑦ ᐱᑕᖃᕋᔭᕈᓂ, 

ᓅᑕᐅᒍᓐᓇᕋᔭᕐᒪᖔᑕ ᓇᓕᐊᓐᓄᑦ ᓄᓇᓕᓐᓄᑦ. 

ᑭᓯᐊᓂ ᐅᖃᖅᑏ, ᐅᖃᖃᑎᖃᑦᓴᐃᓇᖅᐸᒻᒥᒐᒪ ᒪᓕᒐᓕᐅᖅᑎᐅᖃᑎᓐᓂᑦ ᑐᑭᒧᐊᖃᑎᒌᓇᓱᒃᓱᒋᑦ ᓇᒧᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᓇᓂ ᐱᐅᓛᖑᓇᔭᕐᒪᖔᑕ ᓅᑕᐅᒍᑎᒃ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ, ᐊᕙᑎᓕᕆᔨᒃᑯᑦ ᐃᖅᑲᓇᐃᔮᖃᖅᓯᒪᒻᒪᑕ ᓄᑖᒥᑦ 

ᐆᒪᔪᓕᕆᓂᕐᒧᑦ ᓴᐳᓐᓂᐊᖅᑎᒧᑦ ᐃᓕᓴᐅᑎᒥᒃ. ᐅᖃᖅᑕᐅᓯᒪᔪᖅ, ᐃᒪᐃᒋᐊᖓᕗᖅ ᑲᔪᖏᖅᓴᐃᓗᑎᒃ 

ᐊᑐᐃᓐᓇᕈᐃᓗᑎᒃ ᐃᖅᑲᓇᐃᔮᒃᓴᐅᔪᓐᓇᖅᑐᓂᑦ ᑕᒪᑐᒪᓂ ᓄᓇᕗᒻᒥᐅᓄᑦ. ᒥᓂᔅᑕ ᐅᓪᓗᒥ ᑐᓴᖅᑎᑦᓯᔪᓐᓇᖅᐸ, 

ᖃᑦᑎᑦ ᐃᖅᑲᓇᐃᔮᑦ ᑕᒪᑐᒪᐅᑉ ᐊᑖᓃᑦᑐᑦ ᓅᑕᐅᔪᑦ ᐃᒡᓗᓕᒻᒨᖅᑕᐅᔪᒫᕐᓂᐊᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐆᒪᔪᓕᕆᓂᕐᒧᑦ 

ᓴᐳᓐᓂᐊᖅᑎᐅᓂᕐᒧᑦ ᐱᓕᕆᐊᕗᑦ ᐃᓕᔭᐅᓇᓱᑉᐸᑦᑐᑦ ᐱᒃᑯᒥᓇᖅᑐᒥᑦ ᐱᒃᓴᕌᖓᑦ, ᓇᓂᓴᕌᖓᑦᑕ 

ᑕᐃᒪᐃᑦᑑᔪᒪᔪᒥᓪᓘᓐᓃᑦ. ᒫᓐᓇ ᐅᖃᕈᓐᓇᖏᑦᑐᖓ ᐊᑕᐅᓯᐅᓂᖅᐸ, ᐱᖓᓲᓂᐊᖅᐸᑕᓘᓐᓃᑦ ᐃᒡᓗᓕᒻᒧᑦ 

ᐱᓗᐊᖅᑐᖅ.  

 

ᑭᓯᐊᓂ, ᓄᓇᓕᓕᒫᑦ ᐃᖅᑲᓇᐃᔭᖃᑎᒋᓇᓱᑉᐸᑦᑕᕗᑦ ᐱᔪᒪᓂᖅᑕᖃᕌᖓᑕ, ᐃᑲᔪᖅᑐᐃᓂᖅᑕᖃᕌᖓᑕᓗ 

ᐱᓕᒻᒪᒃᓴᕈᑎᒃᓴᓄᑦ, ᐊᒻᒪᓗ ᑲᔪᓯᑦᓯᐊᒍᓐᓇᕈᑎᒃ ᐃᖅᑲᓇᐃᔮᒧᑦ, ᐃᑲᔪᖅᑕᐅᓂᐊᕈᑎᓪᓗ ᑕᒪᑐᒧᖓ. ᐃᓚᖏᓐᓂᑦ 

ᓄᓇᓕᓐᓂ ᑕᑯᓯᒪᑦᓯᐊᖅᑕᕗᑦ ᑲᔪᓯᓯᒪᑦᓯᐊᕐᒪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 1264 - 6(2): ᐋᖓᔭᖅᖢᑎᒃ ᓂᖓᐃᖃᑦᑕᓕᓲᖑᔪᓄᑦ (ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᕐᕕᖃᕈᒪᑐᐃᓐᓇᖅᐳᖓ, ᐊᐱᖅᓲᑎᕆᓵᖅᑲᐅᔭᖓᓄᑦ ᒥᔅᑕ 

ᓚᐃᑦᓯᑑᓐ. ᐊᐱᖅᑯᑎᒃᑲ ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᑐᓴᕈᒪᑐᐃᓐᓇᖅᐳᖓ ᖃᐅᔨᒪᒐᑦᑎᒍ ᐃᓚᒌᑦ ᐊᒥᓱᑦ 

ᐃᓱᒫᓘᑎᖃᖅᐸᒻᒪᑕ. ᑕᒪᒃᑯᐊ ᐊᐃᑉᐸᕇᑦ ᐱᓂᕐᓗᐸᑦᑐᑦ ᐃᑲᔪᖅᑕᐅᓇᓱᒃᓱᑎᓪᓗ, ᑕᒪᓐᓇ ᐱᓂᕐᓗᐸᓐᓂᖅ 

ᐃᒥᐊᓗᒃᓯᒪᔪᖃᖅᑎᓪᓗᒍ ᐱᒻᒪᕆᐊᓘᒻᒪᑦ. 

 

ᐊᐱᖅᑯᑎᖃᖅᑳᓕᕐᓚᖓ, ᑕᐃᒪ ᐃᖅᑲᖅᑐᐃᕕᒃ ᑎᓕᔭᐅᓂᖓᑕ ᓯᓚᑖᒍᑦ. ᐃᖅᑲᖅᑐᐃᔪᓕᕆᔨᒃᑯᓪᓕ 

ᖃᓄᐃᓕᐅᖃᑦᑕᖅᐸᑦ ᐱᐅᓯᕆᔭᐅᔪᖅ ᐃᓄᖕᒧᑦ ᐊᓯᔾᔨᖅᑕᐅᖁᓪᓗᒍ ᐃᖅᑲᖅᑐᒐᑦᓴᐅᑉᐸᑦ ᓂᖓᕐᓂᕐᒧᑦ, 

ᐱᓂᕐᓗᓂᕐᒧᓘᓐᓃᑦ ᐊᐃᑉᐸᕆᔭᒥᓄᑦ, ᑭᓇᒧᓪᓘᓐᓃᑦ ᓄᓇᖃᖅᑑᔪᒧᑦ.  

 

ᑎᒍᔭᐅᓯᒪᑲᐃᓐᓇᕈᑎᒃ ᐅᕝᕙᓗ ᑎᒍᔭᐅᓯᒪᓪᓚᑦᑖᕈᑎᒃ, ᐅᕝᕙᓘᓐᓃᑦ ᐃᖅᑲᖅᑐᒐᒃᓴᐅᓂᕐᒥᓂ ᑎᒍᔭᐅᓯᒪᙱᑎᓪᓗᒋᑦ 

ᓱᓕ. ᑭᓱᑦ ᐱᓕᕆᐊᒃᓴᐃᑦ ᐃᑲᔪᕈᑎᐅᖃᑦᑕᓲᖑᒻᒪᖔᑖ ᐅᓗᕆᐊᓇᖅᑐᒦᑐᐃᓐᓇᕆᐊᖃᖃᑦᑕᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᒃᑯᐊ ᒪᓕᒐᓕᕆᔨᒃᑯᑦ ᐋᖅᑭᑦᓯᓯᒪᔪᑦ ᐃᖅᑲᖅᑐᐃᕕᓐᓂ ᑎᒍᖏᖔᕈᑎᓂᑦ, ᐃᓄᖕᓄᑦ ᑖᓐᓇ 

ᐊᐅᓚᑕᐅᓪᓗᓂ ᐊᒻᒪ ᓵᖓᓗᐊᖑᐊᖃᑦᑕᖅᑐᖅ ᖃᓄᐃᒻᒪᑦ ᑕᐃᒪᓐᓇ ᐱᑦᑎᐊᑲᑕᖃᑦᑕᖏᒻᒪᖔᑦ. 

 

ᐃᓄᐃᑦ ᐱᖅᑯᓯᖏᑦ, ᐃᓱᒪᓕᕆᓂᕐᒧᓪᓗ ᑐᕌᖓᔪᑦ ᑕᒪᒃᑯᐊ ᐊᖅᑯᑎᒋᔭᐅᖃᑦᑕᖅᑐᑦ. ᐃᓄᐃᑦ ᐃᓄᖕᓄᑦ ᑐᕌᖓᔪᓂᑦ 

ᐱᓕᕆᖃᑦᑕᖅᑐᑦ ᐊᐅᓪᓚᐅᔾᔭᐅᖃᑦᑕᖅᖢᑎᒃ ᐊᖑᓇᓱᒋᐊᖅᑎᑕᐅᓪᓗᑎᒃ, ᐊᓐᓄᕋᔾᔨᐅᕆᐅᖅᓴᖅᑎᑕᐅᒡᓗᑎᒃ, 

ᑕᐃᒪᓐᓇᕈᓘᔭᖅ ᐱᓕᕆᐊᕆᔭᐅᖃᑦᑕᖅᑐᑦ. ᐊᒻᒪᓗ ᑲᓇᑕᐅ ᒐᕙᒪᒃᑯᖏᑦᑕ ᒪᓕᒐᓕᕆᔨᖏᓐᓄᑦ, ᑐᙵᕕᒃᑯᓄᓪᓗ 

ᑮᓇᐅᔭᖃᖅᑎᑕᐅᖃᑦᑕᖅᑐᑦ ᑕᐃᑲᓂ ᐃᖃᓗᑦᑑᖅᑎᐊᕐᒥ ᐊᒻᒪᓗ ᐊᕐᕕᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᑦᑐᓂᑦ ᐋᖅᑭᑦᓱᖅᓯᒪᕕᓯ, ᓲᕐᓗᒃ ᐃᓚᔮᕇᑦ ᐅᕝᕙᓘᓐᓃᑦ 

ᐱᖃᓐᓂᕆᔭᖏᑦ ᑕᐃᒃᑯᐊ ᐋᓐᓂᖅᓱᐃᔪᖃᕐᓂᐊᕋᓱᒋᓐᓈᖅᐸᑕ ᐃᓚᒋᔭᒥᓂᑦ, ᐱᖃᓐᓂᕆᔭᒥᓂᒡᓘᓐᓃᑦ? 

ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᑕᐃᒃᑯᐊ ᐋᓐᓂᖅᑕᐅᑐᐃᓐᓇᕆᐊᓖᑦ. ᖃᓄᐃᓕᐅᕈᓐᓇᖅᐸᑦ ᐃᓚᖏᑦ ᐊᒻᒪᓗ 

ᐱᖃᓐᓂᕆᔭᖏᑦ ᑕᐃᒪᐃᑦᑐᖅᑕᖃᕐᓂᐊᖏᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ ᑕᒪᑐᒪ ᒥᒃᓵᓄᑦ. ᑖᒃᑯᓇᓂ ᐱᓕᕆᕕᑦᑎᓐᓂᑦ, ᐃᓚᔮᕇᖕᓄᑦ ᐱᖁᔭᕐᔪᐊᖅᑕᖃᕐᒪᑦ 

ᑐᐊᕕᕐᓇᖅᑐᑕᖃᑲᒡᓚᑉᐸᑦ ᑲᒪᒋᔭᐅᔪᓐᓇᖁᓪᓗᒍ ᑖᓐᓇ ᐋᓐᓂᖅᓱᖅᑕᐅᔪᖅ. ᐊᒻᒪᓗ ᑎᓕᐅᕈᑎ 

ᐃᖅᑲᖅᑐᐃᕕᑦᑎᒎᖅᑐᖅ ᐸᓖᓯᒃᑯᑎᒍᓪᓘᓐᓃᑦ ᑕᐃᒪᐃᑦᑐᓂᒃ ᐱᑎᑕᐅᔪᓐᓇᕐᒥᔪᖅ.  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓᓗ ᑭᓇᑐᐃᓐᓇᖅ ᐃᓱᒪᖃᖅᐸᑦ ᐃᖅᑲᖅᑐᐃᕕᑦᑎᒍᑦ 

ᑎᓕᐅᕈᑏᑦ ᓯᖁᒥᑦᑎᓂᖅᐸᑦ ᐸᓖᓯᒃᑯᓐᓄᑦ ᐅᖄᓚᒍᓐᓇᖅᑐᑦ ᓲᕐᓗᒃ ᐊᑦᑎᖅᑕᐅᙱᒃᑲᓗᐊᕐᓗᓂ. ᑕᐃᒪᙵᓂᑦ 

ᑭᓇᑐᐃᓐᓇᑦᑎᐊᖅ ᑕᐃᒪᓐᓇᐅᔪᕐᓇᖅᑐᖅ. 

 

ᐊᒻᒪᓗ ᐅᖃᖅᑏ ᐱᕕᖃᕐᓂᓐᓂ ᐊᐱᕆᔪᒪᔪᖓ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ? ᑭᓕᐅᕐ ᒪᓕᒐᖓ ᓄᓇᕗᒻᒧᑦ 

ᐊᑐᕐᓂᐊᖅᑐᖅ. ᐊᒻᒪᓗ ᒥᓂᔅᑕ ᐃᖅᑲᐅᒪᕗᖅ ᒥᔅᑕ ᓚᐃᑦᓯᑑᓐᓗ ᐊᑕᐅᓯᐊᕐᓇᒍ ᑕᒪᓐᓇ ᐊᐱᖅᑯᑎᒋᖃᑦᑕᖅᓯᒪᒐᑦᑕ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

ᐊᒻᒪᓗ ᓱᕈᓰᑦ ᑕᒪᒃᑯᐊ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ. ᐊᒻᒪ ᖃᐅᔨᑎᑕᐅᔪᒪᒋᓪᓗᖓ 

ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᑦ.  

 

ᑖᒃᑯᐊ ᐃᖅᑲᓇᐃᔮᕆᔭᐅᑎᓪᓗᒋᑦ ᓄᓇᕗᒧᓪᓗ ᑐᕌᖓᑎᓪᓗᒍ, ᐃᓱᒪᒋᖃᓯᐅᔾᔭᐅᓯᒪᖕᒪᖔᑦ ᑕᐃᒃᑯᐊ 

ᐃᖅᑲᖅᑐᐃᕕᒃᑎᒍᑦ ᑎᓕᐅᕈᑎᒋᔭᐅᓯᒪᔪᑦ ᐃᒥᖅᑕᐃᓕᖁᔭᐅᓪᓗᑎᑦ? ᑕᐃᒃᑯᐊ ᐋᓐᓂᖅᓱᐃᑐᐃᓐᓇᕆᐊᓖᑦ 

ᐱᓗᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᒪᓕᒐᓕᕆᔨᒃᑯᑦ ᑕᒪᑐᒥᖓ ᓂᖓᕐᓂᕐᒥᒃ ᐊᒃᓱᐊᓗᒃ ᐊᒃᓱᕉᑎᖃᕐᒪᑕ ᖃᓄᖅᑑᕈᑎᒃᓴᖅᓯᐅᖏᓐᓇᖅᖢᑎᒡᓗ. ᐊᒻᒪᓗ, 

ᐱᖁᔭᕐᔪᐊᖅᑎᒍᑦ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᓯᓐᓈᖅᑐᑦ ᐊᑦᑕᓇᔾᔭᐃᖅᑐᒨᖁᓇᒋᑦ ᓄᓇᕗᒻᒥᐅᑕᐃᑦ. ᑕᐃᓐᓇ 

ᑭᓕᐅᕐ ᒪᓕᒐᖓᑦ ᐱᓪᓗᒍ, ᐱᓕᕆᕕᕗᑦ ᑭᓕᐅᕐ ᒪᓕᒐᖓ ᖃᓄᖅ ᐊᑐᖅᑕᐅᖃᑦᑕᕐᒪᖔᑦ ᐊᓯᑦᑎᓐᓂᒃ ᑲᓇᑕᐅᑉ 

ᒐᕙᒪᖃᕐᕕᖏᖕᓂᒃ, ᐊᒻᒪᓗ ᓄᓇᕗᓄᓇ ᐊᔾᔨᐅᙱᒻᒪᑦ ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒃᑯᑦ ᐊᑐᓕᖅᑎᑕᐅᓂᐊᖅᐸᑦ 

ᑕᒫᓂ ᓄᓇᕗᒻᒥ.  

 

ᐸᓖᓯᒃᑯᓐᓂᒃ ᐅᖃᓪᓚᖃᑎᖃᖃᑦᑕᖅᓯᒪᔪᒍᑦ ᖃᓄᖅ ᐊᐅᓚᑕᐅᔪᓐᓇᕐᓂᐊᕐᒪᖔᖓ. ᒫᓐᓇ ᑕᐃᒪ 

ᖃᐅᔨᓴᐃᕙᓪᓕᐊᓕᐊᖅᑐᒍᑦ ᑐᑭᓯᒃᑲᓐᓂᕋᓱᖦᖢᑕᓗ ᑭᓱᑦ ᓇᒧᒃᑲᓐᓂᖅ ᐱᓕᕆᐊᕆᓂᐊᕐᒪᖔᑦᑎᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 1265 - 6(2): ᐃᓐᓇᑐᖃᓄᑦ ᐃᒡᓗᖁᑎᒃᓴᖓ ᒥᑦᑎᒪᑕᓕᖕᒧᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐊᐱᖅᑯᑎᒋᔪᒪᔭᕋ. ᑕᐃᓐᓇ ᐸᖅᑭᕕᒃ ᑲᖏᖅᖠᓂᕐᒥ ᐃᓐᓄᒃᑕᐅᕙᓪᓕᐊᓕᕐᒪᑕ ᑖᒃᑯᐊ ᐸᖅᑭᔭᐅᔭᕆᐊᓖᑦ ᑕᕝᕙᓂ 

ᑲᒪᒋᔭᐅᔪᓐᓇᕐᓂᐊᕐᒪᑕ. ᐊᒻᒪᓗ ᐸᕐᓇᐅᓯᐅᖅᓯᒪᓪᓗᑎᒃ ᐸᖅᑭᕕᓕᐅᕈᒪᓪᓗᑎᑦ ᐃᖃᓗᒃᑑᑦᓯᐊᕐᒥ ᐃᖃᓗᖕᓂᓗ. 

ᐅᓄᖅᓯᑲᓐᓂᖁᓪᓗᒋᑦ ᐃᒡᓖᑦ ᐊᑐᖅᑕᐅᔪᓐᓇᖅᑐᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᖓ ᑕᐃᒃᑯᐊ ᐸᖅᑭᕖᑦ ᓴᓇᔭᐅᓯᒋᐊᕐᓂᐊᕐᒪᖔᑦ ᐊᒻᒪᓗ ᖃᔅᓯᓂᒃ 

ᐃᒡᓕᖅᑕᖃᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᒻᒪᓗ ᒪ’ᓇ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ. (ᑐᓵᔨᑎᒎᓕᖅᑐᖅ) 

ᒫᓐᓇ ᑖᒃᑯᐊ ᐸᕐᓇᐅᓯᐊᕆᔭᕗᑦ ᑕᐃᓐᓇ ᐃᖃᓗᒃᑑᑦᓯᐊᕐᒥ ᓴᓇᔭᐅᖅᑳᕐᓂᐊᖅᑐᑦ 24-ᓂᒃ ᐃᒡᓕᖃᕐᓗᓂ. ᐊᖏᓂᖓ 

ᑲᖏᖅᖠᓂᕐᒥ ᐸᖅᑭᕕᐅᑉ ᑕᐃᒪᓐᓇᑎᒋ ᐊᖏᔪᖅ. ᒫᓐᓇ ᑎᑎᕋᐅᔭᖅᑕᐅᕙᓪᓕᐊᓕᖅᑐᖅ.  

 

ᐃᓗᓕᑯᓘᔭᖏᓪᓗ ᐱᓯᒪᙱᖦᖢᒋᑦ ᖃᖓ ᐃᓱᓕᑦᑕᕐᕕᓕᐅᖅᑕᐅᓯᒪᖕᒪᖔᑦ. ᐊᒃᑐᐃᓂᖃᑐᐃᓐᓇᕆᐊᖃᕐᒪᑦ ᑕᐃᓐᓇ 

ᐃᒡᓗᓕᐊᕆᔭᐅᓂᐊᕐᓂᖓ. ᖃᓄᕐᓗ ᓴᓇᔭᐅᓂᐊᕐᒪᖔᑦ ᑕᐃᒪᓐᓇ ᓴᓇᓯᒪᕙᖐᕈᔪᒡᓗᓂ ᓲᕐᓗᒃ ᐋᖅᑭᒃᓱᒐᖅᑎᑐᑦ 

ᐋᖅᑭᒃᓯᒪᓂᐊᕐᒪᖔᖓ ᐅᕝᕙᓘᓐᓃᑦ ᐃᒡᓗᓕᐅᕈᑎᑦᑎᓐᓂ ᐊᑐᕐᓗᑎᒃ. ᐃᒻᒪᖄ ᑕᐃᒃᑯᐊ ᒐᕙᒪᐅᓛᖅᑐᑦ ᑕᐃᒃᑯᓄᖓ 

ᑲᒪᒋᔭᐅᓛᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒥᖓ ᑐᓴᕈᒥᓇᖅᑐᖅ. (ᑐᓵᔨᑎᒎᓕᖅᑐᖅ) ᒥᑦᑎᒪᑕᓕᖕᒥᐅᑦ ᐃᓐᓇᖏᑦ 

ᑕᑯᕙᓪᓕᐊᔪᒪᖕᒥᔪᑦ ᐃᓐᓇᒃᑯᕕᓕᐅᕐᓗᑎᒃ ᓄᓇᒥᖕᓂᒃ ᒥᑦᑎᒪᑕᓕᖕᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᐅᕆᐊᖃᕐᒪᖔᑦᑕ ᓄᓇᕗᑦ ᒐᕙᒪᒃᑯᑦ ᐸᖅᑭᕕᓕᐅᕈᓐᓇᖅᓯᓂᐊᕐᒪᑕ ᓄᑖᕐᒥᒃ ᒥᑦᑎᒪᑕᓕᐅᑉ ᓄᓇᓕᖁᑖᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓴᓇᒃᑲᓐᓂᕐᓂᐊᑦᑎᓐᓂᒃ ᓄᓇᓕᖕᓂ 

ᐊᓯᖏᖕᓂᒃ ᑕᒪᓐᓇ ᓇᓗᓇᐃᖅᑕᐅᓯᒪᔪᖅ ᐃᓐᓇᐃᑦ ᑐᑭᒧᐊᑦᑎᑕᐅᕈᑎᒃᓴᖏᖕᓂᒃ. ᐊᕗᖓᐃᔨᓯᒪᓂᒃᑯᑦ 

ᑕᑯᓐᓇᖅᑕᕗᑦ, ᑕᑯᓐᓇᖅᐸᑦᑐᒍᑦ. ᒥᑦᑎᒪᑕᓕᒃ ᐊᔭᐅᖅᑐᐃᔪᓐᓇᖅᑐᖅ ᑕᐃᒪᐃᑦᑐᒃᑯᕕᓕᐅᕐᕕᐅᓗᑎᑦ.  

 

ᐃᓱᒪᒃᓴᖅᓯᐅᕈᑎᒋᔭᐅᓂᐊᕐᒪᑦ. ᐃᓗᓕᑯᓘᔭᖏᖕᓂᒃ ᐅᓂᒃᑳᙱᒃᑲᓗᐊᕐᓗᖓ ᑭᓯᐊᓂ ᕼᐊᒻᓚᒃᑯᑦ ᐊᕕᑦᑐᖅᓯᒪᔪᑦ 

ᐃᓄᐃᓪᓗ ᑎᒥᖁᑎᖏᑦ ᐊᒃᓱᕉᑎᖃᖅᐸᑕ ᑐᓴᖅᑕᐅᓇᔭᖅᑐᖅ ᓯᕗᓂᒃᓴᑦᑎᓐᓂ ᐸᖅᑭᕕᖕᓂᒃ ᓴᓇᓂᐊᕈᑎᑦ. 

ᐃᒪᐃᓕᖓᓂᐊᖅᑐᒎᓚᔪᓐᓇᙱᒃᑲᓗᐊᖅᖢᖓ, ᑭᓯᐊᓂ ᐊᔭᐅᖅᑐᕈᑎᒋᔭᐅᒃᐸᑦ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᐊᖅᑯᑎᑖᖅᑎᒃᑲᕕᙵ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᑦᑎᐊᕐᒥᒃ 

ᐱᒋᐊᓕᓵᖅᑲᐅᑎᓪᓗᑕ ᒪᓕᒐᓕᐅᖅᑎᓕᒫᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓚᐅᖅᓯᒪᖕᒪᑕ ᐃᓐᓇᕐᓄᑦ ᐸᖅᑭᕕᖕᓂᒃ ᐱᔪᒪᓪᓗᑎᒃ. ᐊᒻᒪᓗ ᖃᓄᖅ ᑕᒪᒃᑯᐊ ᐸᖅᑭᕖᑦ 

ᓴᓇᔭᐅᔪᓐᓇᕐᒪᖔᑦ ᓄᓇᓕᓕᒫᓂ ᓄᓇᕗᒻᒥ. ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖃᑦᑕᖅᑐᒃᓴᐅᔪᑦ ᒐᕙᒪᒃᑯᓐᓄᑦ 

ᖃᐅᔨᓴᐃᖃᑦᑕᕆᐊᖃᖅᑐᒃᓴᐅᒋᓪᓗᑎᒃ ᑕᒪᒃᑯᓂᖓ ᑐᒃᓯᕌᕆᔭᐅᔪᔪᓄᑦ ᑭᐅᔪᓐᓇᕐᓗᑎᑦ. 

 

ᐊᐱᕆᔪᒪᔭᕋ ᒥᓂᔅᑕ ᖃᓄᐃᓕᐅᖅᑕᐅᓯᒪᓕᕐᒪᖔᑦ ᐃᓐᓇᕐᓄᑦ ᐸᖅᑭᕖᑦ ᓄᓇᓖᑦ ᐊᑕᖏᕐᓗᒋᑦ ᓴᓇᕕᐅᓗᑎᑦ? 

ᐊᐱᕆᔪᒪᔪᖓ ᑕᒪᓐᓇ ᐱᔭᕇᖅᑕᐅᓯᒪᓕᕐᒪᖔᑦ ᐊᒻᒪᓗ ᖃᐅᔨᓴᖅᑕᐅᓯᒪᓕᕐᒪᖔᑦ? ᑖᓐᓇ ᐊᐱᕆᔪᒪᔭᕋ ᒥᑦᑎᒪᑕᓕᒃ 

ᐊᑎᓕᐅᖅᑕᐅᖃᑕᐅᓯᒪᒻᒪᖔᑦ ᑕᕝᕘᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᐱᓕᕆᐊᕆᓚᐅᖅᓯᒪᔭᕗᑦ ᑕᒪᓐᓇ. 

156−ᓂᑦ ᐃᒡᓕᖃᖅᑐᓂᑦ ᓴᓇᔪᒪᔪᒍᑦ 2035 ᑐᖔᓂ. ᐊᒻᒪ ᑐᓴᖅᓯᒪᓪᓗᑕ ᑕᖅᑳᙵᑦ ᐅᓄᒃᑲᓐᓂᖅᑐᓂᒡᒎᖅ 

ᓄᓇᓕᖕᓂ ᐅᓄᒃᑲᓐᓂᖅᑐᓂᒃ ᐃᓐᓇᒃᑯᕕᖕᓂᑦ ᓴᓇᖁᔨᔪᑦ. ᑕᐃᑯᙵᕐᓂᐊᕈᑦᑕ ᐊᒻᒪᓗ ᓄᓇᓖᑦ ᐊᑎᖏᑦ 

ᒥᑦᑎᒪᑕᓕᖕᒥᓗ ᓱᑯᑦᑎᐊᓃᒻᒪᖔᑦ ᑕᐃᒪᓐᓇ ᐊᑎᓕᐅᖅᓯᒪᔪᓂᑦ ᑐᖏᓕᕇᒃᓱᖅᓯᒪᓂᒃ ᐱᓯᒪᙱᑦᑐᒍᑦ.  

 

ᑭᓯᐊᓂ, ᐃᓱᒪᓕᐅᓚᐅᖅᑐᒍᑦ ᑖᒃᑯᐊ ᐱᖓᓱᐃᓕᖓᒻᒪᑕ ᓄᓇᕗᑦ, ᐊᑕᐅᓯᕐᒥᒃ ᑐᑦᑕᕐᕕᖃᕐᓗᑎᒃ ᐱᖓᓱᓂᒃ 

ᐃᖃᓗᒃᑑᑦᓯᐊᖅ, ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᖃᐅᔨᒪᔭᒃᑯᑦ ᐊᑎᖅᑕᖃᖅ− ᐃᓛᒃ ᓄᓇᓖᑦ ᐊᑎᖓᓂᒃ 

ᐃᓕᓕᓯᒪᙱᑦᑐᒍᑦ.  

 

ᓴᓇᒃᑲᓐᓂᕐᓂᐊᕈᑦᑕ ᑮᓇᐅᔭᑦ ᑕᒪᒃᑯᐊ ᐃᓱᒪᒋᔭᕆᐊᖃᕐᓂᐊᖅᑕᕗᑦ ᐊᒻᒪ ᐱᔪᒪᓂᖅᐳᑦ. 

ᑭᐅᙱᑦᑑᓇᓱᙱᑦᑐᖓᐅᒍᓗᐊᖅ ᑭᓯᐊᓂ ᑕᐃᒪᓐᓇ ᑐᑭᓯᐅᒪᔭᕋ ᖃᓄᐃᓕᖓᓂᐊᕐᒪᖔᖅ ᓯᕗᓂᒃᓴᑦᑎᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 1266 - 6(2): ᖃᐅᑕᒫᑦ ᐃᓅᓯᕐᒧᑦ ᐃᑲᔫᑎᒃᓴᖏᑦ ᐃᓐᓇᑐᖃᑦᑕ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᖅᑐᖓ ᐊᐱᖅᓱᕈᒪᓪᓗᒍ ᑖᓐᓇ ᓱᓕ, 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᑦ ᒥᓂᔅᑕᖓᑦ. ᐱᔾᔪᑎᖃᖅᑐᖅ ᑖᓐᓇ ᐊᐱᖅᑯᑎᒐ ᒪᒃᑯᓂᖓ ᐃᓐᓇᕐᓂᒃ 

ᐃᑲᔪᖅᑕᐅᔭᕆᐊᖃᓪᓚᕆᓐᓂᕐᒧᑦ ᓯᕗᓂᖃᖅᑐᓂᑦ ᑎᑭᐅᑎᕙᓪᓕᐊᔪᓂᒃ ᖃᐅᑕᒫᖅᓯᐅᑎᑎᒍᑦ ᐱᔾᔪᑎᖃᖅᑐᖅ. 

ᐅᖃᖅᑏ, ᐃᓕᓐᓂᐊᖅᑎᑦᑎᓂᕐᒥᓪᓗ ᐅᕝᕙᓗ ᐃᖅᑲᓇᐃᔮᖅᑎᑦᑎᕙᓪᓕᐊᓂᕐᒥᒃ ᑕᒪᒃᑯᐊ 

ᐸᖅᑭᔭᐅᔭᕆᐊᖃᖅᐸᓪᓕᐊᔪᐃᑦ ᐸᖅᑭᔭᐅᔭᕆᐊᓖᑦ ᐃᓐᓇᒻᒪᕆᐅᔪᑦ ᐱᒡᒐᓕᖅᐸᓪᓕᐊᓂᖏᑦ ᒪᓕᑦᑐᒋᑦ. 

 

ᑕᐃᑲᓂ ᐱᒋᐊᖅᐸᓪᓕᐊᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ 6th ᒪᓕᒐᓕᐅᖅᑎᓂ 

ᓂᓪᓕᐊᒍᑎᐅᓪᓚᕆᖃᑦᑕᓚᐅᖅᓯᒪᒻᒪᑕ ᑕᕝᕙᓂ ᐃᓪᓗᕐᔪᐊᒥ. ᑕᒪᓐᓇ ᐱᒻᒪᕆᐅᓂᕆᔭᖓᑦ ᐃᓐᓇᕐᓂᒃ 

ᐃᓐᓇᕈᖅᐸᓪᓕᐊᔪᓂᓪᓗ ᐱᒡᒐᓕᖅᐸᓪᓕᐊᔪᐃᑦ ᐱᔾᔪᑎᒋᓪᓗᒋᑦ ᐊᖏᕐᕋᒥᓐᓃᓪᓗᑎᑦ ᑲᒪᒋᔭᐅᔪᓐᓇᖃᑦᑕᖁᓪᓗᒋᑦ. 

ᑕᐃᒪᐃᓐᓂᑯᖓᓄᑦ ᐅᖃᖅᑏ, ᒥᓂᔅᑕ ᓂᓪᓕᕈᑎᒋᕕᒋᔪᓐᓇᕈᕕᐅᒃ ᑕᕝᕙᓂ ᐃᓪᓗᕐᔪᐊᒥ ᐅᓪᓗᒥᐅᔪᖅ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃᑯᑦ ᖃᓄᐃᓕᐅᖅᐸᓪᓕᐊᓯᒪᕙᑦ?  

 

ᐃᓕᓐᓂᐊᖅᑎᑦᑎᓂᒃᑯᑦ ᐸᖅᑭᔨᐅᔪᓐᓇᕐᓂᕐᒥᒃ ᐃᓐᓇᒻᒪᕆᓐᓄᑦ ᐃᓄᑐᖃᕐᓄᑦ ᓄᓇᓕᕋᓛᖑᓂᖅᓴᓂ ᐅᑭᐅᖅᑕᖅᑐᒥ. 

ᓄᓇᓖᑦ ᓯᓚᑦᑐᓴᕐᕕᕋᓛᖏᑎᒍᑦ ᐅᕝᕙᓘᓐᓃᑦ ᐊᓯᐊᒍᑦ ᐱᒻᒪᕆᐅᔪᒥᒃ ᑕᒪᔅᓱᒥᖓ ᐃᓕᓐᓂᐊᖅᑎᑦᑎᓂᕐᒥᒃ 

ᐸᖅᑭᔨᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᒪ’ᓈᖅᖢᒍ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ 

ᑕᒪᑦᓱᒥᖓ. ᐱᓕᕆᖃᑎᖃᖃᑦᑕᖅᑐᒍᑦ ᓯᓚᑦᑐᖅᓴᕐᕕᓕᕆᔨᒃᑯᓐᓂ. ᑕᒪᓐᓇ ᐃᓕᓐᓂᐊᕈᑕᐅᑦᑕᖅᑐᖅ ᖃᑉᓗᓈᑎᑐᑦ 

ᐃᓄᖕᓂᒃ ᐃᑲᔪᖅᑐᐃᔨ ᐃᓐᓇᕐᓂᒃ ᑲᒪᔨ, ᐃᑲᔪᖅᑎ. ᑕᒪᓐᓇ ᐱᒋᐊᓚᐅᖅᓯᒪ’ᒪ ᓄᑖᖅ ᐃᓕᓐᓂᐊᒐᒃᓴᐅᑕᖅᑐᖅ 

2023-ᖑᑎᓪᓗᒍ. 

 

ᑕᕝᕘᓇ ᖃᕆᑕᐅᔭᑎᒍᑦ ᐃᑭᐊᖅᑭᕕᑎᒍᑦ ᓄᓇᓕᖕᓄᑦ ᐊᔾᔨᒌᙱᑐᓄᑦ ᐊᑐᐃᓐᓇᐅᑕᖅᑐᖅ. ᐆᑦᑑᑎᒋᔫᓪᓗᐊᒐᕋ 

ᔮᓐᓄᐊᕆᒥ ᒫᑦᓯᒧᑦ 2025 ᐃᓕᓐᓂᐊᕐᓂᖅᑕᖃᓚᐅᕐᒪᑦ ᖃᕆᑕᐅᔭᒃᑯᑦ ᓄᓇᓕᖕᓃᙶᖅᓯᒪᔪᑦ ᐊᔾᔨᒌᙱᑦᑐᓂᑦ 

ᓄᓇᓕᖕᓃᙶᖅᓯᒪᔪᑦ 17 ᐱᓕᕆᔩᑦ ᐃᓕᓐᓂᐊᓚᐅᖅᐳᑦ ᐊᒻᒪ ᑕᒪᔾᔭ ᓱᓕ ᓯᕗᓂᒃᓴᒥ ᐃᓕᓐᓂᐊᕈᑕᐅᓂᐊᖅᑐᖅ 

ᓱᓕ ᓯᓚᑦᑐᖅᓴᕐᕕᓕᕆᔨᒃᑯᑦ ᒪ’ᓈᖅᓯᒪᕐᔪᐊᖅᐸᕗᑦ ᐃᑲᔪᖅᓱᐃᑦᑎᐊᕐᒪᑕ ᑕᒪᑐᒥᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. ᑭᓯᐊᓂ, ᑭᓯᐊᓂᖃᐃᓐᓇᐅᔭᖃᑦᑕᕋᒪ 

ᑕᒪᒃᑯᐊ ᑐᓴᐅᒪᓂᖅᑕᖃᑦᑎᐊᙱᑦᑐᒥᓂᐅᑎᓪᓗᒍ ᐅᕝᕙᓗ ᐃᑉᐱᒋᔭᐅᑦᑎᐊᙱᑦᑎᓪᓗᒋᑦ ᒪᑐᐃᖓᑎᑕᑯᓘᒐᓗᐊᑦ 

ᓯᓚᑦᑐᓴᕐᕕᐅᔪᓄᑦ ᓄᓇᓕᕋᓛᖑᓂᖅᓴᓂᑦ. 

 

ᑖᓐᓇᐅᒐᓗᐊᖅᑎᓪᓗᒍ ᑭᓯᐊᓂ ᐅᖃᕆᐊᒃᑲᓐᓂᕐᓗᖓ, ᐅᖃᖅᑏ, (ᑐᓵᔨᑎᒎᓕᖅᑐᖅ) 

ᐅᖃᖃᑎᒋᔭᐅᔾᔪᑎᒋᔭᐅᖃᑦᑕᖅᓯᒪᖕᒪᑦ ᒪᓕᒐᓕᐅᕐᕕᖕᒥ ᐊᔾᔨᒌᙱᑦᑐᓂᑦ ᐃᓐᓇᑐᖃᒃᑯᕕᖕᓂ ᓲᕐᓗᒃ ᒍᕇᓐᕼᐊᐅᔅ 

Greenhouse ᐊᒻᒪᓗ ᕙᑐᕙᓚᐃ Butterfly−ᖑᓂᕋᖅᑕᐅᔪᖅ ᐆᒃᑐᕐᓗᑎᑦ. ᑖᓐᓇ ᒥᓂᔅᑕ ᐅᖃᓚᐅᖅᓯᒪᖕᒪᑕ 

ᑖᒃᑯᐊ ᐆᒃᑐᕋᐅᑏᑦ ᐃᓱᒪᒃᓴᖅᓯᐅᕈᑎᐅᒻᒪᑕ ᐊᑐᖅᑕᐅᔪᓐᓇᕐᒪᖔᑕ ᐃᓐᓇᑐᖃᕐᓄᑦ ᐊᕐᕋᖅ ᐃᓛᒃ, 

ᓇᔪᒐᕆᔭᐅᓂᐊᕐᓗᑎᑦ ᓄᓇᕗᒻᒥ ᒥᑭᑦᑑᑕᐅᓂᖅᓴᓂᑦ ᓄᓇᓕᖕᓂ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᑕ ᐱᓕᕆᕕᖓᖕᓂ ᑕᐃᒃᑯᐊ ᒍᕇᓐᕼᐊᐅᔅ 

Greenhouse ᐃᓐᓇᑐᖃᒃᑯᕕᐅᓂᐊᖅᑐᓂᑦ ᒥᑭᑦᑑᑕᐅᓂᖅᓴᓂᑦ ᓄᓇᕗᒻᒥ ᓄᓇᓕᖕᓂ ᐊᑐᖅᑕᐅᔪᓐᓇᕐᓂᐊᖅᑐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑲᑎᒪᔨ ᑖᓐᓇ ᑕᒻᒪᙱᑦᑐᖅ. 

ᐱᔪᒪᓚᐅᖅᓯᒪᒐᑦᑕ ᕿᒥᕐᕈᓇᒍᒪᓪᓗᑕ ᐆᒃᑑᑎᐅᔪᓐᓇᕐᓂᐊᖅᑐᓂᒃ ᐃᒡᓗᕐᔪᐊᖅ ᐋᖅᑭᒃᑕᐅᓯᒪᓂᕆᔭᖏᑦ 

ᐊᑐᖅᑕᐅᔪᓐᓇᕐᒪᖔᑕ ᓄᓇᓕᖕᓂ ᒥᑭᑦᑑᑕᐅᓂᖅᓴᓂᒃ. ᑭᓯᐊᓂ ᐃᖅᑲᓇᐃᔭᖅᑎᒃᑲ ᐱᕕᒋᔭᖏᑦ 

ᑮᓇᐅᔭᖁᑎᒋᔭᖏᓪᓗ ᐊᑐᖅᑕᐅᖔᓕᕐᒪᑕ ᑲᖏᖅᖠᓂᕐᒥ ᑖᒃᑯᐊ ᓇᔪᒐᖃᕐᕕᒋᔭᐅᓂᐊᖅᑐᓄᑦ ᑲᒪᖕᒪᑕ 

ᐊᐅᓚᑦᑎᑲᐃᓐᓇᖅᖢᑎᒡᓗ ᓄᑖᓂᒃ ᐊᐅᓚᔾᔪᑎᒋᔭᖏᖕᓂᒃ ᐃᖅᑲᓇᐃᔭᑲᐃᓐᓇᖃᑦᑕᖅᓯᒪᖕᒪᑕ ᐊᒻᒪᓗᑦᑕᐅᖅ 

ᓄᓇᕗᒥ ᑭᙴᒪᔭᖏᖕᓂᒃ ᐃᖅᑲᓇᐃᔭᖁᑎᖃᖅᖢᑎᑦ. ᐃᑲᔪᖅᑕᐅᔭᕆᐊᖃᕐᒪᑕ ᐊᒡᓚᒡᕕᓕᕆᔩ ᑖᒃᑯᐊ 

ᐃᑲᔪᖅᑕᐅᔭᕆᐊᖃᕐᒪᑕ ᓯᕕᑐᔪᒧᑦ ᐸᖅᑭᕕᐅᔪᓂᒃ ᐊᒻᒪ ᐊᖏᕐᕋᕆᔭᐅᔪᓂᒃ ᐳᓚᕋᖅᑎᐅᔪᓂᒃ. 

 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᑲᔪᖃᑦᑕᖅᑐᑦ ᐊᖏᕐᕋᕆᔭᐅᔪᓃᑦᑐᓂᒃ ᑕᐃᒪᓐᓇ ᓴᙱᓕᕆᐊᖃᕋᑦᑎᒍᑦ ᑖᒃᑯᐊ 

ᐊᓪᓚᒡᕕᓕᕆᔾᔪᑎᖏᑦ ᐸᐃᑉᐹᓕᕆᔾᔪᑎᖏᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐸᖅᑭᔭᐅᔪᑦ. ᑖᒃᑯᐊ ᓄᓇᕗᑦ ᑐᙵᕕᒃᑯᑦ 

ᐱᓕᕆᖃᑎᒋᓪᓗᑎᒍᑦ ᐃᓐᓇᒃᑯᕕᓕᕆᓂᕐᒧᑦ ᐃᖅᑲᓇᐃᔮᑦ ᐄᓛᒃ, ᐃᓐᓇᓕᕆᓂᕐᒧᑦ ᐃᖅᑲᓇᔭᕐᓂᐊᖅᑐᒍᑦ ᑕᒪᒃᑯᐊ 

ᑭᐅᔭᐅᔭᕆᐊᓖᑦ ᑕᐃᒃᑯᑎᒎᓴᖅ ᑭᐅᔭᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑏᑦ, ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᐄᖑᒐᓗᐊᖅ. ᐊᐃᑦᑖ. ᑭᓯᐊᓂ ᐃᖅᑲᓇᐃᔭᖅᑏᑦ ᑕᒪᔅᓱᒥᖓ 

ᓴᒃᑯᐃᓯᒪᖏᓪᓗᑎᒃ ᓴᓂᕐᕙᖅᑕᐅᓯᒪᖏᓪᓗᓂ ᑕᑯᔪᒪᔪᖓ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓇᑐᖃᖅ 

ᐃᓐᓇᕈᖅᐸᓪᓕᐊᒐᒥ ᐊᒻᒪᓗᑦᑕᐅᖅ ᐱᒡᒐᓕᖅᐸᓪᓕᐊᓪᓗᑎᒃ ᑐᑭᖃᖏᑦᑐᖅ.  

 

ᑕᐃᒪ ᓇᐃᓕᕋᓗᐊᕈᓂ ᐸᖅᑭᕕᖕᒧᐊᕇᑦ, ᐃᒪᓐᓇ ᑐᑭᖃᖏᒻᒪᑦ. ᑖᒃᑯᐊ ᐃᓐᓇᑐᖃᑦ ᑖᒃᑯᐊ, ᐊᔪᕆᓪᓗᒋᑦ 

ᐃᓐᓇᑐᖃᖅ ᑕᐃᒪᓐᓇ ᐃᑲᔪᖅᑐᐊᕐᔪᒃᑲᓐᓂᖃᑦᑕᕐᓗᒋᑦ ᐊᖏᕐᕋᖅᓯᒪᑎᓪᓗᒋᑦ ᐅᓪᓗᑕᒫᖅᓯᐅᑎᓂᒃ. ᐊᒻᒪᓗ 

ᐃᑲᔪᖅᑕᐅᑦᑎᐊᕐᓗᒋᑦ ᓲᕐᓗ ᑕᒪᒃᑯᓂᖓ ᐱᓕᕆᐊᒃᓴᖓᓂᒃ ᐊᖏᕐᕋᖏᓐᓂ ᓇᔪᐃᓐᓇᖁᓪᓗᒋᑦ 

ᐃᑲᔪᖅᑕᐅᒃᑲᓐᓂᕐᓗᑎᒃ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ, ᐊᓯᔾᔩᓯᓯᒪᓕᕐᒪᖔᑕ ᓄᓇᓕᖕᓂ ᐃᓐᓇᕐᓄᑦ ᐃᑲᔪᕈᑎᐅᖃᑦᑕᖅᑐᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᑕᒪᒃᑯᓄᖓ ᐃᓐᓇᑐᖃᕐᓄᑦ, ᐃᓐᓇᕈᕐᓂᐊᕐᒪᑕ ᐊᖏᕐᕋᖅᓯᒪᓗᑎᒃ ᐊᐅᓪᓚᖏᓪᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒫ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗᒃᑕᐅᖅ ᑖᓐᓇ ᑲᑎᒪᔨ ᓱᓕᑦᑎᐊᖅᑐᖅ. 

ᐅᓄᖅᑐᐊᓗᖕᓂᒃ ᐃᑲᔪᕈᑎᓂᒃ ᓴᖅᑭᑦᑐᖃᕈᓐᓇᖅᑐᖅ ᐃᓐᓇᑦᑐᖃᐃᑦ ᐊᖏᕐᕋᔭᕆᔭᖏᓐᓄᑦ ᐃᑲᔪᖅᑎᑖᖅᐸᑕ 

ᓄᓇᓕᖏᓐᓂᒃ ᑕᐃᒃᑯᐊ ᐃᓚᒌᓄᑦ ᐃᑲᔪᖅᑐᐃᔾᔪᑎᓂᒃ ᕿᒥᕐᕈᓕᕌᖓᑦᑕ. ᐊᖏᕐᕋᕆᔭᐅᔪᓂᓪᓗ ᐃᑲᔪᖅᑐᐃᔾᔪᑎᓂᒃ 

ᐃᒡᓗᓕᐅᕐᓂᕐᒧᕐᓗ.  

 

ᑖᒃᑯᐊ ᐃᓐᓇᑐᖃᕐᓄᑦ ᑐᕌᖓᓪᓗᑎᒃ ᐃᓐᓇᒃᑯᕕᐅᓂᐊᕐᓗᑎᒃ ᑖᒃᑯᐊ ᑐᓴᖃᑦᑕᖅᓯᒪᔭᕗᑦ ᑕᒪᒃᑯᓄᖓ 

ᐸᖅᑭᕕᓕᕆᓂᕐᒧᑦ ᑲᒪᕙᒃᑐᓄᑦ. ᑕᐃᒫᒃ ᐅᖃᖃᑦᑕᖅᓯᒪᖕᒪᑕ ᐃᒡᓗᓕᐅᖁᓪᓗᒋᑦ, ᒫᓐᓇ ᐱᔭᕇᕋᑖᓚᐅᕋᑦᑎᒍ 

ᐊᖏᕐᕋᕆᔭᐅᔪᓂᒃ ᐃᑲᔪᖅᑐᐃᖃᑦᑕᖅᑐᑦ ᕿᒥᕐᕈᓇᖕᓃᑦ ᐅᓄᕐᓃᒃ ᑐᓴᒐᒃᓴᖅᑕᖃᖅᑐᑦ ᑕᐃᑲᓂ ᓴᖅᑭᑦᑐᓂᒃ. 

ᐅᓄᖅᑐᐊᓗᖕᓂᒡᓗ ᐃᖅᑲᓇᐃᔭᕆᐊᖃᕐᓂᐊᖅᑐᑦ ᐊᖏᕐᕋᕆᔭᐅᔪᓂᒃ ᐸᖅᑭᒃᓯᖃᑦᑕᕐᓂᕐᒧᑦ ᐃᑲᔪᖃᑦᑕᕐᓂᕐᒧᑦ, ᑖᒃᑯᐊ 

ᐊᖅᑯᓯᐅᖅᑕᐅᓪᓗᑎᒃ ᐊᒻᒪᓗᒃᑕᐅᖅ ᑖᒃᑯᓂᖓ ᕿᒥᕐᕈᓇᒃᑐᖅ ᑖᒃᑯᓂᖓ ᐃᑲᔪᖅᑐᐃᖁᓪᓗᒋᑦ ᑕᐃᒃᑯᓂᖓ 

ᐃᓐᓇᕐᓄᑦ ᐃᑲᔪᖅᑐᐃᖃᑦᑕᖅᑐᓂᒃ. ᐊᒻᒪ ᐃᖅᑲᓇᐃᔭᖅᑎᑦᑎᓂᖅ ᑖᒃᑯᓂᖓ ᐱᕚᓪᓕᖁᓪᓗᒋᑦ 

ᐊᑭᓕᖅᓱᖅᑕᐅᔾᔪᑎᒋᔭᖏᓪᓗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 1267 - 6(2): ᑕᕆᐅᕐᒥ ᐱᖁᑎᕐᔪᐊᕆᓲᕗᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ, ᐱᓕᕆᕕᖓᓄᑦ ᓄᑖᑉ, 

ᐃᖏᕐᕋᔪᑎᓕᕆᔨᒃᑯᑦ ᐱᖁᑎᕐᔪᐊᔪᓕᕆᔨᒃᑯᓪᓗ. ᐅᖃᖅᑏ, ᖁᔭᓐᓇᒦᖅᑳᕈᒪᓪᓗᒍ ᒥᓂᔅᑕ ᐊᕿᐊᕈᖅ, ᔪᐊᓇᓯᓗ 

ᑖᒃᑯᓄᖓ ᐃᒡᓗᓕᒑᕐᔪᖕᒧᐊᓚᐅᕐᒪᑕ ᒪᐃᔭ ᓴᒻᒧᖅᑐᖅ ᐊᒻᒪ ᐅᕙᖓ ᐱᓕᕆᖃᑎᒋᓪᓗᓂᒋᑦ ᒪᑐᐃᖅᑕᐅᑎᓪᓗᒍ 

ᒥᑦᑕᕐᕕᖕᒥ ᐅᑕᖅᑭᕕᒃ ᓄᑖᖅ. ᐊᒃᓱᐊᓗᒃ ᓄᓇᓕ ᖁᕕᐊᓱᒍᑎᖃᓚᐅᖅᑐᖅ ᑖᒃᑯᓂᖓ ᐅᖃᖅᑏ, ᒥᓂᔅᑕ 

ᐃᖅᑲᓇᐃᔭᒪᔪᒃᓴᐅᖕᒪᑦ ᑕᐃᑲᓃᒃᑲᒥᒃ ᑖᒃᑯᐊ ᐃᓱᒫᓘᑎᒋᔭᒥᓐᓂᒃ ᐅᖃᐅᓯᖃᓚᐅᖅᓯᒪᔪᖅ ᑐᓚᒃᑕᕐᕕᖓᓐᓂᒃ. 

 

ᐅᖃᖅᑏ, ᑐᓴᒐᒃᓴᐃᑦ ᑎᑎᕋᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᐃᒡᓗᓕᒑᕐᔫᑉ ᐸᕐᓇᒃᑕᐅᓯᒪᔪᖅ ᐱᖁᑎᕐᔪᐊᓂᒃ 

ᐃᒪᓐᓇᐃᓕᖓᒻᒪᑕ. ᒫᓐᓇ ᑐᓚᒃᑕᕐᕕᒃ ᐅᓗᕆᐊᓇᖅᓯᖕᒪᑦ ᐊᒻᒪ ᐃᒫᖅᑐᖃᖃᑦᑕᖅᓯᒪᓕᕐᒪᑦ ᐃᒫᓅᕋᓱᒃᖢᑎᒃ 

ᐊᒻᒪᓗᒃᑕᐅᖅ ᒫᓐᓇ ᓱᕋᒃᓱᒪᓕᖅᖢᑎᒃ ᐳᒃᑕᓛᖅᑐᑦ ᑖᒃᑯᐊ ᑐᓚᒃᑕᕐᕖᑦ ᐊᓯᔾᔨᖅᑕᐅᔭᕆᐊᖃᓕᕐᒪᑦ. ᐊᖏᓂᖅᓴᒥᒡᓗ 

ᑐᓚᒃᑕᕐᕕᓕᐅᕆᐊᖃᓕᕋᑦᑕ ᐅᒥᐊᑦ ᑐᓚᑦᑕᕐᕕᒋᓂᐊᖅᑕᖏᓐᓄᑦ ᑎᓂᙵᑎᓪᓗᒍ. ᒫᓐᓇᐅᔪᖅ ᑕᐃᒪ 

ᑎᓂᙵᑎᓪᓗᒍ ᑖᒃᑯᐊ ᑐᓚᕐᕕᐅᒐᓗᐊᑦ ᐳᑦᑕᓛᕈᓐᓃᖃᑦᑕᕐᒪᑕ, ᐅᒥᐊᓄᑦ ᑐᓚᒡᕕᐅᔪᓐᓇᐃᓕᒡᓗᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᓄᓇᓂᑦ ᐃᖅᑲᓇᐃᔭᖃᑎᖃᕐᓂᐊᕐᒪᖔᑕ ᐊᖅᑭᒃᑕᐅᓂᐊᕐᒪᑦ ᑖᓐᓇ ᓄᑖᖅ 

ᑐᓚᒃᑕᕐᕕᐊᒐᔭᖅᑐᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᑯᓐᓄᓪᓗ ᓄᓇᕗᒻᒥ, ᒥᔅᑕ 

ᔪᐊᓇᓯ.; 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 

ᑐᙵᓱᑦᑎᑦᑎᓚᐅᕐᒪᑦ ᐃᒡᓗᓕᒑᕐᔪᒻᒧᐊᖅᑎᑕ ᒪᑐᐃᖅᑕᐅᑎᓪᓗᒍ ᑕᐃᓐᓇ ᐅᑕᖅᑭᕕᒃ ᐊᐅᓪᓚᕆᐊᖅᑐᖅᑐᓄᑦ ᐊᒻᒪ 

ᒥᓂᔅᑕ ᐊᕿᐊᕈᖅ. ᒪᓕᖦᖢᒍ ᐊᐱᖅᑯᑎᐊᓄᑦ ᐅᖃᖅᑏ, ᐱᓕᕆᕕᕗᑦ ᑖᓐᓇ ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᔾᔪᑏᑦ 

ᑕᐃᒃᑯᐊ ᑲᔪᖏᖅᓴᐅᑏᑦ $500,000−ᖃᕐᒥᔪᖅ ᑖᒃᑯᓄᖓ ᑐᓚᒃᑕᕐᕕᖕᒧᑦ ᐊᑭᑐᔪᖅᑐᕈᑎᒃᓴᓄᑦ ᓄᓇᓕᖕᓄᑦ 

ᑐᒃᓯᕋᖅᑕᐅᔪᓐᓇᖅᑐᖅ ᑖᓐᓇ.  

 

ᐊᒻᒪᓗᒃᑕᐅᖅ ᖄᒃᑲᓐᓂᐊᒍᑦ ᐱᓕᕆᕕᕗᑦ, ᐃᖅᑲᓇᐃᔭᖃᑎᖃᖃᑦᑕᖅᓯᒪᖕᒪᑕ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ 

ᑕᕆᐅᕐᓂᐅᓴᓕᕆᓂᕐᒧᓪᓗ ᓴᐳᒻᒥᐅᓯᓕᕆᓂᕐᒧᑦ. ᑖᒃᑯᐊ $1.25-ᒥᓕᐊᓐᓂ ᑮᓇᐅᔭᓂᒃ ᒐᕙᒪᑐᖃᒃᑯᓐᓃᖔᖅᑐᑦ 

ᑮᓇᐅᔭᐃᑦ ᓄᓇᓕᖕᓄᑦ ᑐᓂᐅᖅᑲᖅᑕᐅᒐᔭᖅᑐᑦ, ᐊᑐᖅᑕᐅᓂᐊᕐᓗᑎᒃ ᑐᓚᒃᑕᕐᕕᖕᓄᑦ ᐱᓕᕆᔾᔪᑎᒃᓴᐅᓂᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᑐᒡᓕᐊᓂᒃ ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᖅᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕖᕝᕗᐊᕆ 2019-ᖑᑎᓪᓗᒍ 2019-ᒥ ᒐᕙᒪᒃᑯᑦ ᓄᓇᕗᒻᒥ 

ᑐᒃᓯᕋᐅᑎᖃᓚᐅᕐᒪᑕ ᖃᐅᔨᓴᖁᔨᓪᓗᑎᒃ ᑐᓚᒃᑕᕐᕕᐅᕈᓐᓇᕐᒪᖔᑦ ᐊᕐᕌᒍᑦ ᑕᓪᓕᒪᑦ ᐊᓂᒍᖅᓯᒪᖕᒪᑕ. ᑖᒃᑯᐊ 

ᖃᐅᔨᓴᖅᑕᐅᔪᕕᓃᑦ ᐱᔭᕇᖅᑕᐅᓯᒪᕚᑦ? ᖃᖓᓕ ᑭᖑᓪᓕᖅᐹᓯᐅᑎᓂᒃ ᐅᓂᒃᑳᓕᐅᕐᓂᐊᖅᐸᕗᑦ ᒪᓕᒐᓕᐅᕐᕕᖕᒥᑦ 

ᓴᖅᑭᑕᐅᓂᐊᖅᐸᑦ ᖃᖓ ᑖᒃᑯᐊ, ᐅᖃᖅᑏ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖏᕐᕋᔪᑎᓕᕆᔨᒃᑯᓐᓄᑦ ᓄᓇᕗᒻᒥᓗ ᐱᖁᑎᕐᔪᐊᓕᕆᔨᒃᑯᓐᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒪ ᖃᐅᔨᓴᐃᓂᖅ ᐱᔾᔪᑎᒋᓪᓗᒍ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑲᑎᒪᔨᐅᖃᑎᒋᔭᕋ ᖃᐅᔨᒪᔪᒍᑦ ᐱᓕᕆᕕᐅᔪᖅ ᑖᓐᓇ ᓄᓇᓕᓕᒫᑦᑎᐊᓂᒃ 

ᐱᓕᕆᖃᑎᖃᕐᒪᖔᑕ ᖃᐅᔨᓴᐃᑎᓪᓗᒋᑦ ᑐᓚᑦᑕᕐᕕᖏᓐᓂᑦ ᐅᒥᐊᑦ. ᐊᒻᒪ ᒥᑦᑕᕐᕕᖁᑎᒋᔭᖏᓐᓂᑦ ᐊᑭᑐᔪᓄᑦ 

ᑭᙴᒪᔭᖏᓐᓄᑦ ᖃᐅᔨᓴᐅᒐᑦᑕ, ᑖᒃᑯᐊ ᑐᒃᓯᕋᐅᑏᑦ ᒐᕙᒪᑐᖃᒃᑯᓐᓄᑦ ᑐᓂᓇᓱᒃᑕᕗᑦ ᑮᓇᐅᔭᖅᑐᕈᑎᒃᓴᐅᓂᐊᖅᑐᑦ 

ᑖᒃᑯᓄᖓ. ᒪᓕᒡᓗᒋᑦ ᓯᕗᓪᓕᐅᔾᔭᐅᓯᒪᔪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᑖᖅ ᐱᓕᕆᕕᖓ ᐃᖏᕐᕋᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ 

ᑲᒪᖃᑦᑕᓕᕐᒪᑕ ᐊᐅᓚᑦᑎᓂᕐᒥᒃ ᒐᕙᒪᒃᑯᑦ ᓄᓇᓕᖕᓂ ᐃᖏᕐᕋᔾᔪᑎᓕᕆᓂᕐᒧᑦ ᐱᓕᕆᔾᔪᑎᒃᓴᖏᓐᓂᒃ. ᑖᒃᑯᐊ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᕼᐋᒻᒪᓚᐅᔪᓄᑦ ᐊᖅᑯᓯᐅᕈᑕᐅᓂᐊᕐᓗᑎᒃ ᐊᒻᒪᓗᒃᑕᐅᖅ ᑐᓚᒡᕕᓕᐅᓂᐊᕐᓗᑎᒃ 

ᐅᒥᐊᕐᓄᑦ ᒥᑭᑦᑑᑎᓂᒃ.  

 

ᐊᕐᕌᒍᐊᓂ 2021-2022-ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ ᒫᔅᓯᐅᑎᓪᓗᒍ 

ᐊᕐᕌᒍᒋᔭᐅᑦᑎᓐᓂ ᐊᒻᒪ ᐅᖃᓚᐅᕐᒥᔪᖅ ᐃᒡᓗᓕᒑᕐᔪᒃ $200,000-ᓂᒎᖅ ᑮᓇᐅᔭᓂᒃ ᑐᓂᔭᐅᓚᐅᕐᒪᑕ 

ᐊᖅᑯᓯᐅᕈᑕᐅᓂᐊᕐᓗᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 2022-2023, 2023-2024 ᐊᒻᒪᓗ 2024-2025-ᒥ 

ᐊᕐᕌᒍᑕᒫᖅᓯᐅ ᐅᓂᒃᑳᖏᑦ ᓴᖅᑭᑕᐅᓂᐊᕐᒪᖔᑕ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖏᕐᕋᔪᑎᓕᕆᔨᒃᑯᓐᓄᑦ ᓄᓇᕗᒻᒥᓗ ᐱᖁᑎᕐᔪᐊᓕᕆᔨᒃᑯᓐᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᓂᖓᓂᒃ ᒫᓐᓇ ᐅᖃᕈᓐᓇᖏᑦᑐᖓ 

ᖃᖓᒃᑯᑦ ᑖᒃᑯᐊ ᐅᓂᒃᑳᑦ ᓴᖅᑭᑕᐅᓂᐊᕐᒪᖔᑕ ᒪᓕᒐᓕᐅᕐᕕᖕᒥ. ᑭᓯᐊᓂ ᐅᖃᕈᓐᓇᖅᑐᖓ ᓄᓇᓕᖕᓂ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᓕᕆᔭᐅᔪᖅ ᑖᓐᓇ.  

 

ᑖᓐᓇ ᐱᓕᕆᔭᐅᔪᖅ ᐊᒃᓱᕐᓛᓗᒃ ᑎᑎᕋᕐᕕᐅᓚᐅᖅᑐᖅ. ᐊᒻᒪᓗᑦᑕᐅᖅ, ᑕᐃᒃᑯᐊ ᑐᒃᓯᕋᕐᕕᐅᓚᐅᕐᒪᑕᐃᓛᒃ. 

ᐊᒻᒪᓗᑦᑕᐅᖅ, ᐃᓚᖏᑦ ᑐᓚᒃᑕᕐᕕᓕᐅᕈᒪᔪᑦ ᐅᒥᐊᑐᐃᓐᓇᕐᓄᑦ. ᑖᒃᑯᐊ ᐱᓕᕆᔾᔪᑎᒃᓴᐃᑦ ᑖᒃᑯᓄᖓ ᓄᓇᓕᖕᓄᑦ 

ᑕᑯᔭᐅᔪᒪᓇᔭᖅᑐᑦ ᑕᐃᑰᓈᕋᔭᖅᑐᑦ. ᑖᒃᑯᐊ ᖁᕕᐊᓱᒃᑐᖓ ᓴᖅᑭᒃᑎᒋᐊᒃᓴᖅ ᓈᖕᒪᒃᓯᑉᐸᑦ ᓴᖅᑭᑦᑎᕕᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᓪᓗᖅᑐᕐᒧᑦ ᒪᓕᒐᓕᐅᖅᑎᖓ, ᒥᔅ ᐊᓇᕕᓗᒃ. 

 

ᐊᐱᖅᑯᑦ 1268 - 6(2): ᑭᓇᐅᓂᕐᒧᑦ ᓇᓗᓇᐃᒃᑯᑕᕆᓲᕗᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐃᖏᑉᐸᓐ. ᑖᒃᑯᐊ ᐅᖃᐅᓯᖃᖅᐳᖓ ᓱᕈᓰᑦ ᑭᓇᐅᓂᕐᒥᓄᑦ 

ᓇᓗᓇᐃᒃᑯᑕᖃᕈᓐᓇᕐᒪᖔᑕ ᑭᒡᒐᖅᑐᐃᔨᖓᓐᓄᑦ ᓵᖓᓃᑦᑎᓪᓗᒍ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑲᑎᒪᔨᕋᓛᑦ 

ᓈᓚᓐᓂᖃᖅᑎᓪᓗᑕ. ᐊᕐᕌᒍᓄᑦ ᑕᓪᓕᒪᓄᑦ ᐅᑕᖅᑭᓲᖑᖕᒪᑕ ᐃᓚᖏᑦ ᑐᓴᒐᒃᓴᓂᑦ ᐱᓇᓱᖦᖢᑎᒃ, ᐅᓄᖅᑐᑦ 

ᐃᓅᓂᑰᖕᒪᑕ ᔭᓗᓇᐃᑉ−ᒥ ᐊᐃᑦᒪᓐᑕᒥᓗ ᐃᓅᓕᕐᕕᒃᓯᐅᑎᖏᓐᓄᑦ ᓇᓗᓇᐃᒃᑯᑕᐃᑦ.  

 

18-ᓄᑦ ᐅᕙᓕ 8 ᓄᓇᒥ ᐃᓅᓂᑰᒐᒪ 18-ᓄᑦ ᐊᕐᕌᒍᓄᑦ ᓇᓗᓇᐃᒃᑯᑕᖅᑖᕋᓱᓚᐅᕋᒪ. ᒥᓂᔅᑕ ᖃᓄᖅ ᐱᓕᕆᕕᓯ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ ᐅᐃᓪᐴᑕᒥᐅᓂᒃ, ᓄᓇᑦᑎᐊᕐᒥᐅᓄᓪᓗ, ᓄᓇᕗᒻᒥᐅᑦ ᑕᐃᒃᑯᐊ ᐊᐅᓪᓚᑲᑕᖃᑦᑕᖅᑐᑦ, 

ᑕᐃᒃᑯᑎᒎᓇ ᖃᖓ ᐃᓅᓕᕐᕕᒃᓯᐅᑎᒃᓴᖏᓐᓂᒃ ᑐᓴᒐᒃᓴᓂᒃ ᐱᑎᑕᐅᔪᓐᓇᖅᐸᑦ? ᐃᓛᒃ, ᕿᑐᕐᖓᖅᑖᕐᓂᑯᐃᑦ 

ᑕᐅᕙᓂ. ᑎᑎᕋᖅᑕᐅᓯᒪᑦᑎᐊᕆᐊᖃᕐᒪᑕ ᑖᒃᑯᐊ ᑭᓇᐅᓂᖏᓐᓄᑦ ᓇᓗᓇᐃᒃᑯᑕᐃᑦ ᐃᓅᓕᕐᕕᓯᐅᑏᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖦᖢᒍ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ (ᑐᓵᔨᑎᒎᓕᖅᑐᖅ) 

ᑕᒪᓐᓇ ᐱᓕᕆᐊᖑᖃᑦᑕᖅᑐᐃᑦ ᓱᕈᓯᕐᓂ ᐃᓅᕋᑖᖅᑐᖃᖅᑎᓪᓗᒍ ᓇᒥᑐᐃᓐᓇ ᒐᕙᒪᖃᕐᕕᐅᔪᒥ. ᐆᑦᑑᑎᒋᓗᒍ 

ᔭᓗᓇᐃᒥ ᐃᓅᓐᓂᖅᑲᑦ ᐸᐃᑉᐹᓕᕆᔭᐅᒐᔭᖅᑐᖅ, ᐊᓈᓇᒃᑯᖏᓐᓄᑦ ᐊᑖᑕᒃᑯᖏᓐᓅᖅᑕᐅᒐᔭᖅᑐᖅ ᑎᑎᕋᖅᓯᒪᓗᓂ 

ᐊᑎᖓ ᓱᕈᓯᖅ ᕿᑐᕐᖓᖅᑖᕆᕋᑖᖅᑕᖓᑕ.  

 

ᐊᒻᒪ ᑕᒪᓐᓇ ᐱᓕᕆᐊᖑᓲᖅ ᑕᐃᑲᓂ ᐃᓅᕕᒋᕋᑖᖅᑕᖓᓂ ᐋᓐᓂᐊᕕᒻᒥ ᐊᒻᒪᓗ ᐊᐅᓚᑦᑎᐊᖅᑲᑕ ᑭᓇᐅᒻᒪᖔᖅ 

ᓇᓗᓇᐃᕈᑎᑖᕈᓐᓇᓕᕋᔭᖅᑐᖅ ᐊᓈᓇᒃᑯᖏᓐᓅᖅᑕᐅᓗᓂ ᐊᑖᑕᒃᑯᖏᓐᓅᖅᑕᐅᓗᓂ. ᐊᓪᓗᖅᑕᐅᔪᖃᕐᓂᕋᐃᑉᐸᑦ 

ᐱᔭᐅᖐᓇᖅᑐᖃᕐᓂᕋᐃᑉᐸᑦ ᐸᐃᑉᐹᓕᕆᔭᐅᒋᐊᖃᕐᓂᖓᓂᒃ ᑭᓱᑐᐃᓐᓇᕐᒥ ᐱᔾᔪᑎᖃᕐᓗᓂ. ᑭᖑᓂᖓᒍ 

ᖃᐅᔨᒋᐊᕈᓐᓇᖅᑐᒍᑦ. ᐊᓈᓇᒃᑯᒋᔭᐅᔪᐃᑦ ᐋᓐᓂᐊᕕᒻᒧᑦ ᐅᖄᓚᑉᐸᑕ ᓈᒻᒪᒃᑲᔭᖅᑐᖅ. ᐊᒻᒪᓗ ᑕᐃᒃᑯᐊ ᐋᓐᓂᐊᖓᑦ 

ᓇᓕᐊᓐᓄᑦ ᒐᕙᒪᖃᕐᕕᐅᔪᒧᑦ ᑐᔅᓯᕋᕈᓐᓇᕋᔭᖅᑐᖅ ᓇᓗᓇᐃᒃᑯᑎᖓᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᙵ. ᐅᖃᖅᑏ, ᐊᒥᓱᑦ ᓱᕈᓰᑦ 

ᐋᓐᓂᐊᕕᓕᐊᖅᑐᑎᒃ ᑕᑯᔭᐅᕕᒃᓴᖃᖅᑐᑎᒃ ᐊᐅᓪᓚᓲᖑᒻᒪᑕ ᑭᒍᓐᓂᐊᖅᑕᐅᓗᑎᒃ ᐱᓗᐊᖅᑐᒥ, ᐊᓯᖏᓐᓄᓪᓗ. 

ᓈᓚᓐᓂᖃᖅᑎᑦᑎᑎᓪᓗᑕ ᒥᓂᔅᑕ ᑐᖏᓕᖓ ᓇᓗᓇᐃᖅᓯᔪᒻᒪᑦ 16-ᕈᓯᒪᖏᑦᑐᐃᒡᒎᖅ 

ᓇᓗᓇᐃᕈᑎᖃᕆᐊᖃᖏᑦᑐᐃᑦ ᑭᓇᐅᒻᒪᖔᑕ ᐊᓈᓇᒃᑯᖏᓐᓄᑦ ᐸᐸᑦᑎᔨᖓᓄᓪᓘᓐᓃᑦ ᐊᐅᓪᓚᖃᑎᖃᖅᑲ.  

 

ᑕᐃᒃᑯᐊ ᓄᑖᒡᒎᖅ ᐅᖃᓕᒫᒐᖁᑎᖏᑦ ᑕᐃᒫᒃ ᐅᖃᖅᓯᒪᒋᐊᓕᐅᒐᓗᐊᑦ. ᐋᓐᓂᐊᕕᒻᒧᑦ ᑎᑭᒐᐃᒻᒪᑦ ᖃᓪᓗᓈᓄᑦ, 

ᑐᔅᓯᕋᕐᕕᐅᓲᖑᔪᐃᑦ ᕿᑐᕐᖓᖓᑕ ᑭᓇᐅᒻᒪᖔᖅ ᓇᓗᓇᐃᕈᑎᖓᓂᒃ ᐊᒻᒪ 

ᑕᑯᔭᐅᒍᓐᓇᐃᓕᑲᓪᓚᑐᐃᓐᓇᕆᐊᖃᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᒪᑦᑎᐊᕋᓱᑉᐸᒻᒪᖔᑕ ᐅᑭᐅᑭᑦᑐᐃᑦ 

ᑭᓇᐅᒻᒪᖔᑕ ᓇᓗᓇᐃᒃᑯᑎᑖᕆᐊᖃᕐᓂᖏᓐᓂ ᐊᐅᓪᓚᖅᑎᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕᐅ ᑐᖏᓕᖓᑕ ᐅᖃᓚᐅᖅᑕᖓ 

ᓱᓕᓪᓗᓂ ᐅᖃᓚᐅᖅᑐᖅ. ᐅᑭᐅᑭᑦᑎᓪᓗᒋᑦ ᐊᐅᓪᓚᕐᓗᓂ ᑭᓇᐅᒻᒪᖔᖅ ᓇᓗᓇᐃᒃᑯᑎᖃᕆᐊᖃᖏᒻᒪᑕ. ᑭᓯᐊᓂ 

ᐋᓐᓂᐊᕖᑦᑕᐅᖅ ᒪᓕᒐᖃᐅᕐᒥᒻᒪᑕ ᐊᐳᖅᑕᕈᑎᐅᖃᑦᑕᖅᑐᑎᓪᓗ ᐃᑲᔪᖅᑕᐃᕕᒋᔪᓐᓇᖅᑕᕋᓗᐊᖏᓐᓂ, 

ᑕᐃᒪᐃᑦᑐᖃᕋᐃᑉᐸ ᖃᐅᔨᒃᑲᖅᑕᐅᖃᑦᑕᕈᒪᔪᒍᑦ.  

 

ᐊᓈᓇᒃᑯᒋᔭᐅᔪᐃᑦ ᐊᑖᑕᒃᑯᒋᔭᐅᔪᐃᑦ ᐸᐸᑦᑎᔨᐅᔪᐃᓪᓗ ᓇᔅᓴᖃᑦᑕᕐᓂᐊᕐᖓᑕ ᐸᐃᑉᐹᖃᕋᐃᑉᐸ, ᑭᓇᐅᒻᒪᖔᖅ 

ᓇᓗᓇᐃᒃᑯᓂ. ᐊᒻᒪ ᐅᕐᓂᓗᒃᓴᕐᕕᒃᑕᖃᕐᒥᔪᖅ ᐋᓐᓂᐊᕕᓕᐊᖅᑐᒥᓂᕐᓄᑦ ᑲᒪᒋᔭᐅᑦᑎᐊᖅᑐᒋᓐᓂᖏᑉᐸᑕ. 

ᐊᒻᒪᓗᑦᑕᐅᖅ ᐊᒥᓱᐊᓗᐃᑦ ᐊᓈᓇᒃᑯᒋᔭᐅᔪᐃᑦ ᐊᑲᐅᙱᓕᐅᕈᑎᖃᓕᕐᓂᖅᑲᑕ ᐊᑕᐅᓯᕐᒧᑦ, ᐅᕐᓂᓗᒃᓴᕐᕕᕗᑦ 

ᐊᓪᓚᕝᕕᕗᑦ ᑲᒪᒋᐊᖃᕋᔭᖅᑐᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐅᖃᐅᓯᐅᓗᓂ. ᓱᕈᓰᑦ ᓇᒥᑐᐃᓐᓈᑦᑎᐊᕋᓗᐊᖅᑲᑕ 

ᐃᑲᔪᖅᑕᐅᑦᑎᐊᖃᑦᑕᖁᒐᑦᑎᒍ ᐋᓐᓂᐊᕕᓐᓄᑦ. (ᑐᓵᔨᑎᒎᓕᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓲᒻᒪᑕ ᓄᓇᕗᒻᒥᐅᑕᐃᑦ ᐃᓅᓐᓂᖏᑦᑐᑦ ᓄᓇᕗᒻᒥ. 

ᐃᓅᓐᓂᖏᑦᑐᐃᓛᒃ ᓄᓇᕘᑉ ᐃᓗᐊᓂ. ᐊᓪᓛᑦ ᑭᒃᑯᓕᒫᑦ 25 ᐅᖓᑖᓂ ᐅᑭᐅᓖᑦ ᐊᒥᓱᐊᓗᐃᑦ ᑭᒃᑯᑐᐃᓐᓇᑦ 

ᓄᓇᕗᒻᒥ ᐃᓅᖏᑦᑐᒥᓂᐅᒍᓐᓇᕐᖓᑕ. ᐃᓚᖏᓪᓗ ᑭᓇ ᐃᓅᔪᖅᓯᐅᑎᒥᓂᖃᕐᒥᓇᑎᒃ, ᐊᓯᐅᔨᔪᒥᓂᐅᑉᐸᑕ 

ᐱᑖᕆᓚᐅᖅᓯᒪᔭᒥᓂᖏᓐᓂᑦ. ᑕᐃᒪᓕ ᑐᒃᓯᕌᖑᓯᑲᓪᓚᑦᑐᓂ ᐋᓐᓂᐊᕕᓕᐊᖅᑲᑕ. 

 

ᒥᓂᔅᑕ ᓇᓗᓇᐃᖅᓯᒋᓐᓇᕐᓂᐊᖅᑳ ᑕᖅᑲᒃᑯᐊ ᑐᓴᕐᓂᐊᕐᖓᑕ ᖃᓄᖅ ᐃᑲᔪᕈᓐᓇᕐᒪᖔᖅ ᐋᓐᓂᐊᖅᑕᐃᓕᓕᕆᔨᒃᑯᑦ 

ᓄᓇᕗᒻᒥᐅᑕᕐᓂ ᐃᓅᔪᖅᓯᐅᑎᒥᓂᖏᓐᓂᑦ ᐱᒐᓱᐊᑎᓪᓗᒋᑦ ᓄᓇᕘᒥ ᐃᓅᓐᓂᖏᑉᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᑕᐃᒪ ᐃᑲᔪᕈᓐᓇᖅᑐᒍᑦ 

ᐸᐃᑉᐹᓕᕆᔭᐅᔭᕆᐊᖃᖅᑐᓄᑦ ᑕᑕᑎᖅᑕᐅᔭᕆᐊᓕᓐᓄᑦ ᐃᑲᔪᕈᓐᓇᖅᑐᒍᑦ. ᐃᑲᔪᕈᓐᓇᕐᓂᓕᒫᖅᑎᒍᑦ 

ᐃᑲᔪᖃᑦᑕᕐᓂᐊᖅᑐᒍᑦ ᑭᒃᑯᑐᐃᓐᓇᕐᓂᑦ ᑭᓯᐊᓂ ᐊᐳᖅᑕᕈᑎᑕᖃᕐᖓᓂᓛᒃ ᒐᕙᒪᐅᖃᑎᒌᑦ ᒐᕙᒪᐃᑦ 

ᐊᔾᔨᒌᙱᑦᑐᐃᑦ.  

 

ᓄᓇᑦᑎᐊᖅ ᐆᑦᑑᑎᒋᓗᒍ ᐱᔨᑦᑎᕋᐅᑎᖃᕐᒥᒻᒪᑕ ᖃᕋᓴᐅᔭᒃᑯᑦ ᐱᔨᑦᑎᕋᕈᓐᓇᖅᑐᑎᑦ ᐸᐃᑉᐹᓕᕆᓂᕐᒥᒃ ᐊᒻᒪ 

ᐸᐃᑉᐹᓪᓚᕆᑦᑕᖃᙱᒃᑲᓗᐊᖅᑎᓪᓗᒍ. ᐊᓪᓛᑦ ᖃᕋᓴᐅᔭᒃᑯᑦ ᓇᕿᑦᑕᑐᐃᓐᓇᕐᓗᑎᑦ ᑐᔅᓯᕋᓲᖑᒻᒪᑕ. ᖃᐅᔨᒃᑲᕈᔅᓯᐅᒃ 

ᐋᓐᓂᐊᕕᒃ ᐱᐅᓛᖑᔪᖅ ᐊᒻᒪᓗᑦᑕᐅᖅ ᐋᓐᓂᐊᕕᒻᒧᑦ ᐃᑲᔪᖅᑕᐅᒍᓐᓇᓂᙱᒃᑯᔅᓯ ᐅᓐᓂᕐᓗᖅᓴᕐᕕᒃ ᐊᓪᓚᕕᒃ 

ᐃᑲᔪᕈᓐᓇᕐᒥᔪᑦ. ᐊᖅᑯᑎᒥᒃ ᓇᓂᓯᒍᓐᓇᖅᑐᖅ ᓇᓗᓇᐃᒃᑯᑎᑖᕈᓐᓇᓛᕐᖓᑕ. ᓄᓇᕗᒻᒥᐅᑦ ᑕᐃᒪᐃᑦᑐᓄᑦ 

ᐊᑦᑐᖅᑕᐅᓗᐊᖃᑦᑕᖁᙱᓇᑦᑎᒍ ᑕᒪᒃᑯᓄᖓ ᐱᔭᕆᐊᑭᑦᑐᑯᓗᓐᓄᑦ ᐸᐃᑉᐹᖅᑖᕆᐊᖃᑐᐃᓐᓇᖅᑐᓄᑦ. 

ᓇᓗᓇᐃᒃᑯᑎᑖᕆᐊᖃᑐᐃᓐᓇᖅᑐᓄᑦ ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1269 - 6(2): ᐃᓐᓄᒃᓯᕙᓪᓕᐊᓂᖅ ᐃᓄᖃᖏᑦᑐᑦ ᐃᓂᒋᔭᖏᓂᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᑰᑦᓯᐊᖅᐸᑦᓯ. ᒫᓐᓇ ᐅᓇᐅᒥᒻᒪᑦ ᑕᐃᑲᓂ 20 ᐅᖅᑰᓂᖃᕐᒥᒻᒪᑦ ᒫᓐᓇ 

ᐊᕐᕕᐊᓂ ᐆᓐᓇᑯᓂ. (ᑐᓵᔨᑎᒎᓕᖅᑐᖅ). ᐅᖃᖅᑏ, ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᒪᒐᒃᑯ. 

ᐱᓇᓱᐊᕈᓯᐅᓚᐅᖅᑐᒥ ᐊᕙᑎᓕᕆᔨᒃᑯᑦ ᐊᐱᖅᑯᑎᖃᔪᒐᒪᐃᓛᒃ ᒪᕐᕉᓐᓂᒃ ᐃᖅᑲᓇᐃᔮᖁᑎᖏᓐᓂᒃ.  

 

ᐆᒪᔪᓕᕆᓂᖅ ᐊᒻᒪ ᐊᐃᑉᐸᖓ ᕿᒫᑎᑦᑎᔨ. ᖃᓄᐃᓕᖓᓕᕐᒪᖔᑕ ᑕᐃᒃᑯᐊ ᐃᓐᓄᑦᑕᐅᓯᒪᙱᑦᑐᐃᑦ ᐃᖅᑲᓇᐃᔮᑦ 

ᐊᕐᕕᐊᓂ? ᐊᐱᖅᑯᑎᒋᔪᒐᒃᑭᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᐊᐱᕆᒍᒪᔭᕋ, ᖃᑦᑏᑦ ᐃᖅᑲᓇᐃᔮᑦ ᐅᑕᖅᑭᕙᑦ 

ᐃᓐᓄᑦᑕᐅᖅᓯᖅᑐᑎᒃ ᐊᒻᒪᓗ ᑭᓱᑦ ᐊᐳᖅᑕᕈᑕᐅᖃᑦᑕᖅᑲᑦ ᐃᓐᓄᔅᓯᙱᔾᔪᑎᐅᖃᑦᑕᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᑖᕋᓱᐊᕐᓂᕆᔭᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᐅᓲᖑᒻᒪᑕ ᐊᔾᔨᒌᙱᑦᑐᓂᒃ ᓇᒦᓐᓂᖃᖃᑦᑕᕐᖓᑕ ᐱᕙᓪᓕᐊᔭᐅᓯᒪᓂᖏᑦ, 

ᐃᓚᖏᑦ ᐱᔭᕇᖅᓯᒪᓂᖅᓴᐃᑦ, ᐃᓚᖏᑦ ᐱᔭᕇᖅᓯᒪᙱᓂᖅᓴᐃᑦ, ᓱᑯᑦᑎᐊᓃᓕᕐᒪᖔᑕ ᖃᐅᔨᒋᐊᕈᓐᓇᖅᑐᖓ. 

ᐊᒻᒪᓗᑦᑕᐅ ᑐᓂᓯᓂᐊᕐᓂᕋᕈᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᖃᓄᐃᓕᖓᓕᕐᒪᖔᑕ 

ᐃᖅᑲᓇᐃᔭᖅᑎᑖᕋᓱᐊᕐᓂᕆᔭᕗᑦ ᑕᐅᓇᓂ, ᐱᓗᐊᖅᑐᒥᒃ ᐊᕐᕕᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᑐᓴᖃᑦᑕᖅᓯᒪᓕᕋᒪ ᐃᖅᑲᓇᐃᔮᑦ ᐃᓚᖏᒡᒎᖅ ᓴᖅᑭᖅᑕᐅᒍᓐᓇᙱᒻᒪᑕ ᐃᓪᓗᔅᓴᖃᙱᓐᓂᑯᒧᑦ 

ᑕᐃᔅᓱᒧᖓ ᐃᖅᑲᓇᐃᔮᒧᑦ ᑐᕌᖓᔪᒥᒃ, ᐊᕐᕕᐊᑦ ᑕᐃᒪᐃᓕᖓᕙᓪᓚᐃᒻᒪᑦ. ᐃᖅᑲᓇᐃᔮᖅᑕᖃᖅᑲᑦ 

ᓴᖅᑭᔮᖅᑎᑕᐅᙱᑦᑐᓂᑦ ᐃᓪᓗᔅᓴᒥᒃ ᐊᑐᐃᓐᓇᖃᖅᑎᑦᑎᒍᓐᓇᙱᒻᒪᑕ? ᑖᓐᓇ ᐱᔾᔪᑕᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. 

ᐃᓛᓐᓂᒃᑯᑦ, ᐊᒥᓱᐊᖅᑎᖅᑐᑕ ᐱᓕᕆᕕᐅᔪᐃᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᓂᒃ ᑐᔅᓯᕋᖅᑳᓲᖑᒐᑦᑕ ᐃᖅᑲᓇᐃᔮᓂᑦ 

ᓴᖅᑭᖅᓯᓚᐅᙱᓂᑦᑎᓐᓂ. ᖃᐅᔨᖅᑳᕈᒪᓪᓗᑕ ᐃᓪᓗᔅᓴᖃᖅᑎᑕᐅᒍᓐᓇᓛᕐᒪᖔᖅ ᐃᖅᑲᓇᐃᔮᖅ 

ᓴᖅᑭᖅᑕᐅᓚᐅᙱᓂᖓᓂᒃ.  

 

ᐃᖅᑲᓇᐃᔮᖅᑕᖃᖅᑐᖅ ᐃᓛᓐᓂᒃᑯᑦ ᐱᓕᕆᕖᑦ ᐅᑕᖅᑭᒍᑎᒋᓲᖏᓐᓂ ᐃᓪᓗᔅᓴᓂᑦ ᐅᑕᖅᑭᒍᑕᐅᓗᑎᑦ. ᐊᕐᕕᐊᓂ 

ᑕᐃᒪᐃᒻᒪᖔᑕ ᑭᓯᐊᓂ ᒫᓐᓇ ᐅᖃᑦᑕᐅᑎᒋᔪᓐᓇᙱᑦᑐᖓ. ᑖᓐᓇ ᐊᖏᓛᖑᖃᑕᐅᔪᖅ ᐊᐳᖅᑕᕈᑎ, ᐃᖅᑲᓇᐃᔮᓂᑦ 

ᓴᖅᑭᔮᖅᑎᑦᑎᒍᒪᒐᓗᐊᖅᑎᓪᓗᑕ. ᐃᖅᑲᓇᐃᔮᖅ ᓴᖅᑭᖅᑕᐅᔪᖅ ᐃᓪᓗᒻᒥ ᒪᓕᑦᑎᑕᐅᔪᖃᕐᓂᐊᖅᑲᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕ.ᖅ ᐃᔅᓯᕙᐅᑕᖅ, ᒥᓂᔅᑕ ᐊᐱᕆᒍᒪᔭᕋᓗᐊᕋ ᖃᐅᔨᒃᑲᖅᑕᐅᓯᒪᒐᒪ 

ᓂᕈᐊᖅᑎᒋᓯᒪᔭᓐᓄᑦ ᐃᓚᖓᓐᓄ. ᓄᓇᕗᑦ ᐃᓪᓗᓕᐅᖅᑎᒃᑯᑦ ᑯᐊᐳᕇᓴᙵ ᐃᓪᓗᓕᐅᖅᑎᒃᑯᑦ ᒪᕐᕉᓐᓂᒃ 

ᐱᖓᓱᓂᓪᓘᓐᓃᑦ ᒐᕙᒪᒃᑯᑦ ᐃᓪᓗᖁᑎᖏᓐᓂ ᓇᔪᕐᖓᑕ ᐊᕐᕕᐊᓂ.  

 

ᐃᖅᑲᓇᐃᒃᔮᖅ ᓴᖅᑭᖅᑕᐅᒍᓐᓇᙱᑉᐸᑕ ᑖᓐᓇ ᐱᓕᕆᕕᒃ ᐃᓪᓗᓴᖅᑖᕈᓇᖏᑉᐸᑦ ᐃᖅᑲᓇᐃᔮᖓᓄᑦ ᓱᒻᒪᓪᓕᐅᑯᐊ 

ᒐᕙᒪᒃᑯᑦ, ᒐᕙᒪᒃᑯᓐᓄᑦ ᑎᒥᐅᙱᑦᑐᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᖏᓐᓄᑦ ᓇᔪᕈᓐᓇᑎᑦᑎᕙᑉᐸᑦ? ᒥᓂᔅᑕ 

ᐊᐱᕆᔭᕋ. NCC ᐃᓪᓗᓕᐅᖅᑎᒃᑯᑦ ᐊᑐᖃᑦᑕᖅᑳᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᔅᓴᖏᓐᓂ ᐃᖅᑲᓇᐃᔮᓄᑦ 

ᐃᓐᓄᑦᑕᐅᒍᑎᐅᒍᓐᓇᖅᑐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ. ᖃᐅᔨᒪᒐᕕᑦ ᐃᒫᒃ ᐊᐅᓚᓲᖑᒻᒪᑕ ᐃᖅᑲᓇᐃᔭᖅᑏᑦ ᐃᓪᓗᖏᑦ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓴᓂᕐᕙᐃᓯᒪᓲᖑᒻᒪᑕ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᓂᐊᖅᑐᓂᒃ ᒐᕙᒪᒃᑯᓐᓄᑦ ᐊᒻᒪ 

ᐃᖅᑲᓇᔭᐃᖅᑐᓕᕆᔨᒃᑯᑦ ᑐᓂᐅᖅᑲᐃᒐᔭᙱᒻᒪᑕ ᑎᒥᐅᔪᓂᒃ ᓯᓚᑖᓂᒥᐅᑕᕐᓂᑦ ᓄᓇᕗᑦ ᐃᓪᓗᓕᐅᖅᑎᑯᓐᓂ, 

ᑕᐃᒪᐃᓕᖓᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᐅᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 1270 - 6(2): ᐱᐅᓯᕚᓪᓕᕆᓂᖅ ᐋᓐᓂᐊᖅᑐᓕᕆᓂᒻᒧᑦ ᐱᔨᑦᑎᕈᑎᒋᓲᑦᑎᓐᓂᒃ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᐊᐱᖅᓱᕈᒪᔭᕋ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ. 

ᐋᖅᑭᒋᐊᕆᐊᖃᕐᓂᖓ ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᓂᐅᑉ ᐃᓗᐊᓂ. ᓄᓇᓕᓐᓂᑦ ᖃᔅᓯᓂᑦ ᑐᓴᖅᓯᒪᖃᑦᑕᕋᒪ 

ᑕᐃᒃᑯᐊ ᐋᓐᓂᐊᕐᕕᓕᐊᖅᑐᑎᑦ ᖃᐅᔨᓴᖅᑕᐅᕌᓂᙱᑦᑐᑎᑦ ᐊᐃᔅᓯᑕᐅᑐᐃᓐᓇᖃᑦᑕᖅᑐᐃᑦ ᑐᓴᕐᓇᖃᑦᑕᖅᓯᒻᒪᑦ 

ᖃᔅᓯᑲᓪᓚᐃᑦ. ᓴᖅᑭᑕᐅᖃᑦᑕᖅᓯᒪᔪᑦᑕᐅ ᑕᕝᕙᓂ ᐃᒡᓗᒥ.  

 

ᑕᐃᒃᑯᐊ ᐋᓐᓂᐊᕐᕕᓕᐊᖅᑑᒐᓗᐊᑦ ᖃᐅᔨᓴᖅᑕᐅᒐᓗᖅᖢᑎᒃ ᖃᐅᔨᔭᐅᙱᒃᖢᑎᒃ ᐊᐃᑎᑕᐅᑐᐃᓐᓇᖃᑦᑕᖅᑐᐃᑦ. 

ᐅᑎᖅᑕᕋᓗᐊᖅᑎᓪᓗᒋᑦ ᐋᓐᓂᐊᕐᕕᒻᒧᑦ ᖃᐅᔨᔭᐅᕌᓂᒍᓐᓇᖃᑦᑕᙱᑦᑐᐃᑦ ᐱᔾᔪᑎᒋᓪᓗᒋᑦ. ᑭᖑᓂᐊᒍᑦ 

ᑐᓴᕐᓇᖅᓯᖃᑦᑕᕐᒪᑦ ᐋᓐᓂᐊᖃᓕᕐᓂᖏᓐᓂ ᐋᖅᑭᓐᓂᖅ ᐊᔪᕐᓇᖅᑐᒥ. ᑖᓇ ᖃᓄᖅ ᒥᓂᔅᑕ ᐋᖅᑭᒋᐊᖅᓯᓯᒪᒻᒪᖔᖅ 

ᑖᔅᓱᒪᑉ ᒥᒃᓵᓄᑦ ᑐᑭᓯᔪᒪᔪᖓ? ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᐱᓂᐊᕐᓂᕋᖅᓯᒪᑦᑎᐊᓪᓚᕆᑦᑐᒍᓂᓛᒃ 

ᖁᑦᑎᒃᑐᓂᑦ ᐱᐅᓂᖏᓐᓂ ᐱᔨᑦᑎᕋᖃᑦᑕᕈᒪᓪᓗᑕ ᓄᓇᕗᒻᒥᐅᓂᒃ. ᑕᐃᒃᑯᐊ ᑕᑯᓐᓈᖅᑐᒋᑦ ᓄᓇᕗᒻᒥ ᐊᒻᒪᑦᑕᐅ 

ᐃᓄᖏᑦ ᖃᑦᑎᐅᓂᖏᑦ ᑕᒫᓂ ᐸᖅᑭᑦᑎᔩᑦ ᐊᒻᒪᓗ ᐋᓐᓂᐊᕕᓕᐊᖃᑦᑕᖅᑐᐃᑦ 100,000-ᒐᓚᐅᖃᑦᑕᕐᖓᑕ 

ᐋᓐᓂᐊᕕᓕᐊᖅᑐᑦ. ᐊᒻᒪᑦᑕᐅ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᑕᑯᔭᐅᖃᑦᑕᕈᓐᓇᑦᑕᕆᕗᑦ ᐅᕝᕙᓘᓐᓃᑦ ᓘᒃᑖᒥ 

ᑎᑭᓯᒪᔪᖃᖅᑲᑦ ᑕᐅᔭᐅᖃᑦᑕᕈᓐᓇᑦᑕᕆᕗᐃᑦ.  

 

ᐅᖃᐅᓯᖃᕋᐃᒐᑦᑕ ᐅᓂᒃᑳᒥᓂᕐᓂᒃ ᑭᒃᑯᑐᐃᓐᓇᕐᓃᙶᖅᑐᓂᑦ ᑕᖅᑳᙵᑦ ᐃᓛᒃ, ᐱᔾᔪᑎᔅᓴᓪᓚᕆᑐᐃᓐᓇᕆᐊᓕᓐᓂᑦ 

ᐃᓱᒫᓘᑎᖏᓐᓂ. ᐊᑕᐅᓯᕐᒥᒃ ᐅᖃᐅᓯᒥᓂᐅᔪᒥᒃ ᖃᐅᒪᑦᑎᐊᕋᓱᒋᐊᖃᖅᑐᒍᑦ 

ᐃᒪᐃᑦᑐᐃᓐᓈᓗᒋᔭᐅᑐᒋᔭᐅᓕᑐᐃᓐᓇᕆᐊᖃᕐᖓᑕ, ᐊᒥᓱᑲᓪᓚᐅᒻᒪᑕ ᐊᔾᔨᒌᙱᑦᑐᐃᑦ ᐅᓂᒃᑳᖃᖃᑦᑕᖅᓯᒪᔪᐃᑦ 

ᐃᓚᖏᑦ ᐊᐅᓚᑦᑎᐊᕕᐅᑎᑦᑐᕕᓂᕐᓂᑦ ᐋᓐᓂᐊᕕᓕᐊᖅᑐᒥᓃᑦ, ᐃᓚᖏᑦᑕᐅ ᐊᐅᓚᑦᑎᓂᙱᑦᑐᓂᑦ.  

 

ᓇᓗᓇᐃᖅᓯᒍᓐᓇᖃᑦᑕᖅᑐᒍᑦ ᑕᐃᒪᐃᑦᑐᒃᑰᖅᑐᒥᓂᕐᓂᑦ ᐱᐅᙱᑦᑎᐊᙱᑦᑐᒥᒃ ᐊᑐᖅᑐᒥᓂᕐᓂᑦ, ᑭᓱᓗ 

ᐊᑲᐅᙱᓕᐅᕈᑎᐅᒻᒪᖔᖅ ᖃᐅᔨᒐᓱᓲᖑᔪᒍᑦ. ᐊᒻᒪ ᑭᖑᓂᖓᒍᑦ ᐱᔨᑦᑎᕋᖅᑕᐅᑦᑎᐊᓂᖅᓴᐅᓕᕐᓗᓂ. 

ᐅᓐᓂᓗᖅᓴᕐᕕᕗᑦ ᐊᓪᓚᕝᕕᒃ ᑕᐃᒪᐅᑦᑕᕆᕗᖅ ᐅᕝᕙᓘᓐᓃᑦ ᐊᖏᔪᖅᑳᒻᒪᕆᖓᓅᕐᓗᓯ 

ᐊᓐᓂᐊᖅᑕᐃᓕᓕᕆᔨᒃᑯᓐᓄᑦ ᐋᓐᓂᐊᕕᓕᕆᔨᓄᑦ ᑐᕌᕐᕕᐅᒍᓐᓇᖅᑕᕆᕗᖅ ᐊᒻᒪᑦᑕᐅ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᓗᐊᓂ ᐱᐅᓯᕚᓪᓕᑎᑦᑎᓂᕐᒧᑦ ᑲᒪᑎᑦᑏᓐᓇᖃᑦᑕᖅᑐᒍᑦ ᐊᓪᓗᖅᑕᐅᓯᒪᔪᓂᓪᓘᓐᓃᑦ ᐱᑕᖃᕐᓂᖅᑲᑦ 

ᕿᓂᖃᑦᑕᖅᑐᒍᑦ, ᖃᓄᕐᓗ ᐱᐅᓯᒋᐊᕈᓐᓇᕐᒪᖔᑦᑎᒍ ᐱᔨᑦᑎᕋᕐᓂᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᒡᒍᕐᓇᖅᑑᒐᓗᐊᖅ ᑕᐃᒃᑯᐊ ᖃᐅᔨᔭᐅᓇᓵᖃᑦᑕᕐᓂᑯᐃᑦ ᐋᓐᓂᐊᕕᒻᒧᑦ 

ᐅᑎᖅᑕᖅᖢᑎᒃ ᐱᖃᑦᑕᕋᓗᐊᕐᒪᑕ, ᖃᐅᔨᔭᐅᖁᔪᒥᓇᖅᑑᒐᓗᐊᖅ. ᑭᓯᐊᓂ ᐱᑕᖃᐅᓕᕐᒥᒻᒪᑦ ᑕᐃᒪᐃᑦᑐᓂᑦ ᐊᒻᒪ 

ᑕᑯᔭᐅᔪᒪᙱᑦᑎᐊᒻᒪᕆᑦᑐᖅᑕᖃᖃᑦᑕᓕᖅᖢᓂ ᐋᓐᓂᐊᕕᓕᐊᖅᑑᒐᓗᐊᓂᑦ.  

 

ᐅᖃᖃᑎᒋᖃᑦᑕᖅᓯᒪᔭᒃᑲ ᐊᑕᐅᓯᐊᕐᓇᖓ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐋᓐᓂᐊᕐᕕᓕᐊᖅᐸᑦᑐᓕᕆᔨᒃᑯᓐᓄᑦ 

ᑐᕌᖁᖃᑦᑕᕋᕕᒋᑦ ᐅᖃᓗᖃᑦᑕᖅᑑᒐᓗᐊᑦ ᐅᑎᕐᕕᐅᖃᑦᑕᕐᒪᖔᖅ ᑐᓴᖅᑎᑕᐅᒃᑲᓐᓂᖃᑦᑕᙱᓐᓇᒪ ᑖᒃᑯᐊ ᑕᐃᑯᖓ 

ᐅᖃᓪᓚᖃᑎᖃᓕᕌᖓᒥ ᖃᓄᖅᑑᕐᓂ ᐊᔪᕋᒪᓕ ᑭᓯᐊᓂ ᑕᐃᒃᑯᓄᖓ ᐅᖃᓪᓚᖅᑎᓕᖅᖢᒋᑦ ᑐᕌᖁᖃᑦᑕᕋᕕᒋᑦ 

ᑕᐃᑯᖓ ᐋᓐᓂᐊᖅᑐᓕᕆᔨᒃᑯᑦ.  

 

ᑖᓐᓇ ᐱᓪᓚᕆᐊᓗᒋᒻᒪᒍ ᐋᓐᓂᐊᕐᕕᓕᐊᖃᑦᑕᖅᑐᓕᕆᔨᒃᑯᑦ ᐊᖅᑯᑎᑐᐊᕆᒻᒪᔾᔪᒃ. ᓲᕐᓗᒃ ᑖᒃᑯᐊᓕ 

ᐋᓐᓂᐊᕐᕕᓕᐊᖃᑦᑕᖅᑐᓕᕆᔨᒃᑯᑦ ᐱᓕᕆᐊᕆᓯᒪᔭᖏᑦ ᐋᖅᑭᒋᐊᖅᓯᒪᓂᖏᓐᓂ ᑕᑯᓯᒪᕕᑦ. ᓱᓇᐅᕝᕙ 

ᐋᖅᑭᒋᐊᖅᓯᒪᔪᑦ ᑖᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑏᑦᓯᔩ. (ᑐᓵᔨᑎᒎᓕᖅᑐᖅ) ᐊᓪᓚᕕᖓ ᑖᓐᓇ ᐅᓐᓂᓗᖅᓴᕐᕕᒃ 

ᐱᓕᕆᑦᑎᐊᖅᑐᐊᓘᖃᑦᑕᖅᑐᐃᑦ. ᑭᓯᐊᓂ ᐅᖃᕈᓐᓇᖏᑦᑐᖓ ᐃᓛᒃ, ᖃᐅᔨᒪᓂᕋᕐᓗᖓ ᐅᖃᕈᓐᓇᖏᓐᓇᒪ 

ᐅᓐᓂᓗᖅᓴᖅᑐᓕᒥᓂᒫᓂᑦ. ᑭᓯᐊᓂ ᐊᑕᐅᓯᖅ ᖃᐅᔨᒪᔭᕋᓗᐊᕋ ᐅᖃᐅᓯᕆᒍᓐᓇᖅᑕᕋ. ᑕᒪᓐᓇ ᐊᔭᐅᕆᔾᔪᑎᖃᕐᓂᖅ 

ᐋᓐᓂᐊᕕᓕᐊᖅᑐᑦ ᐊᔭᐅᕆᖃᑦᑕᖅᑲᑕ ᐃᓚᖏᓪᓘᓐᓃᑦ ᐊᔭᐅᕆᖃᑦᑕᖅᑲᑕ ᐃᑲᔪᖅᑕᐅᑲᓐᓂᖁᔨᓪᓗᑎᑦ, ᑖᓐᓇ 

ᐱᐅᔪᖅ.  

 

ᑕᐃᒪᐃᑦᑐᓂᒃ ᑕᑯᖃᑦᑕᕈᒪᔪᒍᑦ ᐃᓱᒫᓗᑎᒥᓂᒃ ᐅᖃᑦᑎᓐᓅᖅᓯᖃᑦᑕᖁᔨᔪᒍᑦ ᖃᐅᔨᒍᒪᔪᒍᑦ ᖁᕕᐊᓱᙱᑉᐸᑕ, 

ᐃᑉᐱᒋᔭᐅᑦᑎᐊᖅᑐᒋᙱᑉᐸᑕ, ᓈᓚᐅᑦᑕᐅᓱᒍᙱᑉᐸᑕ ᑐᓴᕈᒪᔭᕗᑦ. ᐅᓐᓂᓗᖅᓴᖃᑦᑕᖁᙱᓇᑦᑎᒍ ᖃᕋᓴᐅᔭᒃᑯᑦ 

ᐳᓚᐅᑎᕕᒃᑯᑦ ᕙᐃᔅᕗᒃᑯᑦ, ᑕᐃᒃᑯᐊ ᐅᐊᑦᑎᖃᑦᑕᖏᓐᓇᑦᑎᒍ, ᐅᐊᑦᑎᔾᔪᑎᖃᙱᓇᑦᑕ ᖃᕋᓴᔭᒃᑯᑦ ᐳᓚᐅᑎᕕᓐᓂᑦ.  

 

ᑐᓴᕋᐃᒐᑦᑕ ᓈᒻᒪᓴᙱᑦᑐᖃᕐᓂᕋᐃᑉᐸᑦ ᑕᐃᒪᐃᑦᑐᓂᑦ ᑐᓴᖃᑦᑕᕈᒪᑐᐃᓐᓇᖅᑐᒍᑦ ᖃᐅᔨᒪᖃᑦᑕᕐᓂᐊᕋᑦᑕ. ᐊᒻᒪ, 

ᒥᓂᔅᑕ ᒪᐃᓐ, ᐅᕙᖓ ᑐᖏᓕᖓᓄ, ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐋᓐᓂᐊᕕᓕᐊᖃᑦᑕᖅᑐᐃᑦ 

ᐃᑉᐱᒋᔭᐅᑦᑎᐊᖅᑐᒋᖃᑦᑕᕈᒪᔭᕗᑦ, ᐊᒻᒪ ᐊᑦᑕᓇᖅᑐᒦᙱᖃᑦᑕᖁᓪᓗᒋᑦ ᐋᓐᓂᐊᕕᒻᒦᓕᕋᐃᑉᐸᑕ ᐊᒻᒪ 

ᐊᑲᕆᙱᑕᒥᓂᒃ ᖃᐃᑦᑎᖃᑦᑕᖁᔭᕗᑦ. ᐊᒻᒪ ᑲᒪᒋᓪᓚᕆᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏᑦᑎᔩ, ᐊᐱᖅᑯᑎᒋᔭᒐ ᑭᐅᔭᐅᙱᒻᒪᑦ ᐋᓐᓂᐊᖅᑐᓕᕆᔨ 

ᐋᓐᓂᐊᕐᕕᓕᐊᖃᑦᑕᖅᑐᓕᕆᔨᒃᑯᓐᓄᑦ ᓱᓇᒥᑦ ᐋᖅᑭᒋᐊᖅᓯᓯᒪᓕᕐᒪᖔᖅ? ᑭᓯᐊᓂ ᓅᒋᐊᕐᓗ. ᐊᒻᒪ ᑐᓴᕐᓇᕋᔪᒻᒪᑦ 

ᕙᐃᔅᕗᒃᑯᑦ ᐅᖃᐅᓯᕆᓵᖅᑕᐃᑦ ᑖᓐᓇ.  

 

ᐊᑐᖅᑕᐅᒐᔪᒻᒪᑦ ᑖᓐᓇ ᑭᓯᐊᓂ ᕙᐃᔅᕗᒃᑰᖃᑦᑕᓕᕌᖓᒥ ᑭᓯᐊᓂ ᑐᓴᖅᑕᐅᓕᑕᐃᓐᓇᖅᑰᔨᓪᓗᑎᑦ ᐱᖃᑦᑕᕐᓂᖏᑦ 

ᐱᔾᔪᑎᒋᓪᓗᒍ. (ᑐᓵᔨᑎᒍᑦ) ᐊᖅᑯᑎᑑᖅᑰᒻᒪᑦ ᐋᖅᑭᒍᑎᑦᓴᒧᑦ. (ᑐᓵᔨᑎᒎᕈᓐᓃᖅᑐᖅ) ᓴᖅᑭᖅᑕᐅᔭᕌᖓᒥ ᓲᕐᓗᒃ 

ᑐᓴᖅᑕᐅᓪᓕᑕᐃᓐᓇᖅᑰᔨᓪᓗᑎᑦ ᐱᖃᑦᑕᕐᒪᑦ. ᑖᓐᓇ ᐅᖃᐅᓯᕆᓗᐊᕈᒪᑐᐃᓐᓇᖅᖢᒍ 

ᐋᖅᑭᒋᐊᕆᐊᖃᖅᑐᖅᑕᓪᓚᑦᑖᓂᖓᓂ ᑖᒃᑯᐊ ᐋᓐᓂᐊᕐᕕᓕᐊᖅᑐᐃᑦ ᑕᑯᔭᐅᙱᑦᑐᒪᑦᑎᐊᒻᒪᕆᖦᖢᑎᓪᓗ ᐱᕙᒻᒪᑕ 

ᑖᓐᓇ ᐋᖅᑭᒋᐊᕆᐊᖃᕐᓂᖓᓂ ᑐᓴᖅᑎᑦᑎᒋᐊᖅᖢᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᐅᒐᓗᐊᖅ. ᒥᔅᑕ ᒪᐃᓐ ᑭᐅᒍᒪᒍᕕᐅᒃ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᐅᖃᐅᓯᕆᒻᒪᒍ ᐃᓱᒫᓘᑎᔭᓂ 

ᐄ’, ᑭᐅᖅᑲᐅᒐᓗᐊᖅᐸᕋ ᐊᐱᖅᑯᑎᐊ. ᐊᕐᕌᒍᑕᒫᖅᓯᐅᑎᖃᓲᖑᔪᖅ ᑖᒃᑯᐊ ᐋᓐᓂᐊᖅᑐᓂᒃ ᐋᓐᓂᐊᕖᓪᓗ 

ᖃᓄᐃᒍᑕᐅᕙᑦᑐᓄᑦ ᑭᒃᑯᓕᒫᓅᖓᒻᒪᑕ ᑭᒃᑯᑐᐃᓐᓇᑦᑎᐊ ᒪᓕᒐᓕᐅᖅᑏᓪᓗ ᓇᕐᕚᕈᓐᓇᖅᑕᖏᑦ. 

ᑐᑭᓯᒃᑲᓐᓂᕈᒪᒍᕕᒋᑦ ᑖᒃᑯᐊ ᐋᓐᓂᐊᕕᓕᐊᖅᐸᑦᑐᓂᑦ ᑲᒪᔨᐅᕙᑦᑐᑦ ᐊᒻᒪᓗ ᑭᓇᑐᐃᓐᓇᕐᒥᑦ ᑐᓴᕈᒪᔪᖃᕋᔭᖅᐸᑦ 

ᐅᖃᓕᒫᕋᔭᕐᓗᓂᒋᑦ ᑕᒪᒃᑯᐊ ᐊᑐᐃᓐᓇᐅᑎᒍᓐᓇᑦᓯᐊᖅᓱᒋᓪᓗ ᑭᓇᑐᐃᓐᓇᕐᒧᑦ ᑐᓴᖅᑕᐅᔪᒪᓐᓂᕈᑎᑦ.  

 

ᑐᓴᕈᒪᑦᓯᐊᕋᓗᐊᖅᐳᒍᑦ ᓄᓇᕗᒻᒥᐅᓂᑦ ᐅᓐᓂᕐᓘᑎᖃᕈᑎᒃ. ᑐᓴᙱᑦᑑᒍᒪᙱᓇᑦᑕ ᑕᒪᕐᒥᒃ ᐋᓐᓂᐊᕕᓕᐊᖅᐸᑦᑐᑦ 

ᐱᒻᒪᕆᐅᒻᒪᑕ ᐱᐅᓛᕐᒥᓪᓗ ᐱᔨᑦᑎᕋᐅᑎᖃᑦᓯᐊᕈᒪᐸᑉᑕ ᓄᓇᓕᓕᒫᑦᓯᐊᓂᑦ ᐋᓐᓂᐊᕕᓗᑦᑖᑦᓯᐊᓂᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1271 - 6(2): ᖃᓄᐃᓕᖓᓕᓐᓂᖓ ᑕᓗᕐᔪᐊᑉ ᐃᓕᓐᓂᐊᕝᕕᒻᒧᑦ ᐱᔭᒃᓴᕆᔭᖓᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᕈᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑖᓄᑦ. 

ᐅᖃᖅᑏ, ᑖᓐᓇ ᒪᓕᒐᓕᐅᕐᕕᒃ ᐊᖏᕈᑎᖃᖅᓯᒪᒻᒪᑕ ᑮᓇᐅᔭᓂᒃ ᓄᑖᒥᑦ ᖁᑦᓯᓂᖅᓴᒦᑦᑐᓄᑦ ᐃᓕᓐᓂᐊᕐᕕᑦᓴᒥᑦ 

ᑕᓗᕐᔪᐊᒥ. ᐃᓕᓐᓂᐊᕐᕕᐅᔪᖅ ᒫᓐᓇ ᓄᑲᖅᓯᖅᐹᓂᑦ ᖁᑦᑎᓐᓂᓖᑦ 12−ᒧᑦ ᐱᒻᒪᑦ ᐃᓄᒋᐊᓗᐊᓕᖅᓱᓂ ᐊᒻᒪᓗ 

119% ᐅᖓᑖᓄ ᐊᑐᖅᑕᐅᓗᐊᓕᕐᒪᑦ. ᑐᓴᖅᑎᑦᓯᔪᓐᓇᖅᐸ ᒥᓂᔅᑕ ᖃᓄᐃᓕᖓᓕᕐᒪᖔᖅ ᑖᓐᓇ 

ᐱᓕᕆᐊᑦᓴᐅᔪᒫᕐᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐊᑲᐅᓈᖅᑰᖅᑐᓂᓗ ᑐᓴᖅᑎᑦᑎᕋᑖᕐᒥᒐᒪᓗ ᐃᑲᕐᕋᐅᑉ ᓇᑉᐹᓂ ᑕᓗᕐᔪᐊᓂ ᖁᑦᓯᓂᖅᓴᒧᑦ ᐃᓕᓐᓂᐊᕐᕕᓕᐅᕐᓂᖅ. 

ᑖᒃᑯᐊ ᑐᓂᒍᓐᓇᕐᓂᐊᖅᑐᒋᑦ ᒪᓕᒐᓕᐅᖅᑎᒧᑦ ᕿᒥᕐᕈᓂᐊᕐᒪᒋᑦ. ᑖᓐᓇ ᐱᓕᕆᐊᖑᔪᖅ ᓯᕗᒧᑉᐸᓪᓕᐊᓂᐊᓕᖅᑐᖅ 

ᐊᑲᐅᓈᓪᓚᕆᒃᓱᓂ ᐊᒻᒪᓗ ᓂᕆᐅᒋᔭᐅᔪᖅ ᔪᓚᐃ 7, 2026-ᒥ ᐱᐊᓂᒃᑕᐅᔪᒫᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐊᔭᐅᖅᑐᐃᕙᓐᓂᖓᓄᑦ ᑕᒪᑐᒪᙵᑦ. ᐅᖃᖅᑏ, ᑕᓗᕐᔪᐊᕐᒥ ᐃᓕᓐᓂᐊᕐᕕᑦᓴᖅ ᐊᑯᓂᒃ 

ᐱᓕᕆᐊᖑᔅᓲᔭᓕᕐᒪᑦ ᐊᒻᒪᓗ ᐊᖏᕈᑕᐅᖃᑦᑕᖅᓯᒪᓪᓗᓂ ᑕᕝᕙᓂ ᒪᓕᒐᓕᐅᖅᑎᓂᒃ ᐊᑭᑐᔫᑎᑦ ᐊᒥᐊᒃᑯᒋᔭᐅᕙᑦᑐᑦ 

ᐅᖓᕝᕙᕆᐊᖅᑕᐅᕙᑦᓱᑎᑦ ᐊᒻᒪᓗ ᑮᓇᐅᔭᖅᑑᑎᒃᓴᓄᑦ ᐊᑐᕈᒫᑦᓯᐊᖏᓐᓇᖅᓱᓂ.  

 

ᑐᑭᓯᓯᒪᕗᖓᓗ ᐃᓚᖏᑦ ᑮᓇᐅᔭᐃᑦ ᓴᓂᕐᕙᖅᑕᐅᓚᐅᖅᓯᒪᔪᑦ ᑕᓗᕐᔪᐊᕐᒥ ᐃᓕᓐᓂᐊᕐᕕᑦᓴᒧᑦ ᓅᑕᓚᐅᖅᓯᒪᒻᒪᑕ 

ᐃᒡᓗᓕᐅᑉ ᐃᓕᓐᓂᐊᕐᕕᖓᑕ ᓄᑖᙳᕆᐊᖅᑕᐅᓂᖓᓄᑦ.  ᒥᓂᔅᑕᐅᔪᖅ ᐅᖃᕈᓐᓇᖅᐸ ᑖᒃᑯᐊ ᑮᓇᐅᔭᐃᑦ 

ᑭᖑᕝᕕᖅᑕᐅᔪᒫᕐᒪᖔᑕ ᑕᓗᕐᔪᐊᖅ ᐃᓕᓐᓂᐊᕐᕕᑦᓴᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᐄ’, ᑮᓇᐅᔭᐃᑦ 

ᓅᑕᐅᓚᐅᖅᓯᒪᕗᑦ ᑕᐃᔅᓱᒪᓂᐅᔪᖅ ᑭᓯᐊᓂ ᑭᖑᓂᔅᓴᓂᑦᑕᐅᖅ ᐃᓕᔭᐅᓚᐅᖅᓯᒪᒻᒥᔪᖅ ᐊᑦᑐᖅᑕᐅᖁᓇᒍ 

ᐃᓕᓐᓂᐊᕐᕕᒃᓴᐅᔪᒫᕐᓂᐊᖅᑐᖅ. ᐊᕐᕌᓂᐅᖅᑰᖅᑐᖏᓐᓇ ᐊᕐᕌᒍᒋᓕᖅᑕᑎᓐᓂᓪᓗ ᑮᓇᐅᔭᐃᑦ ᐊᑐᐃᓐᓇᐅᓪᓗᑎᒃ. 

ᑕᐃᒪᐃᓕᖓᖦᖤᖅᐳᖅ ᐅᖃᖅᑏ, ᖁᔭᓐᓇᒦᒃ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᓕᕆᐊᖑᔪᖅ ᓴᖅᑭᑕᐅᒋᐊᙵᕐᒪᑦ ᐱᕙᓪᓕᐊᔭᐅᓂᔅᓴᖓᑕ 

ᓇᑦᓯᓕᒃ ᐃᓕᓐᓂᐊᕐᕕᖓ ᓄᑖᙳᕆᐊᖅᑕᐅᒋᐊᖃᓚᐅᖅᓯᒪᔪᖅ 1978-ᒥ ᓴᓇᔭᐅᓂᑰᔪᖅ. 1998-ᒥ ᑭᖑᓪᓕᖅᐹᒥᒃ 

ᓴᓇᒋᐊᖅᑕᐅᓚᐅᖅᓯᒪᓪᓗᓂ ᐅᑭᐅᑦ 25 ᐅᖓᑖᓃᓕᖅᐳᑦ. ᑕᐃᒪᙵᓂᒃ ᐱᓕᕆᐊᔅᓴᐅᖁᔭᐅᓯᒪᔪᖅ 

ᓴᖅᑭᓚᐅᖅᓯᒪᓂᖓᓂᒃ ᓇᓗᓇᐃᖅᓯᒪᓪᓚᕆᙱᒻᒪᑦ ᓄᑖᙳᕆᐊᖅᑕᐅᒐᔭᕐᓂᖓᑕ ᓇᑦᓯᓕᖕᒥ ᐃᓕᓐᓂᐊᕐᕕᒃ 

ᑕᓗᕐᔪᐊᒥ. ᑐᓴᖅᑎᑦᓯᔪᓐᓇᖅᐸ ᓇᑦᓯᓕᒃ ᐃᓕᓐᓂᐊᕐᕕᖓ ᑕᓗᕐᔪᐊᕐᒥ ᓄᑖᙳᕆᐊᖅᑕᐅᓛᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒻᒪᓪᓗ. ᐃᓕᓐᓂᐊᕐᕕᓪᓕ ᑕᐃᑲᓂ ᓇᑦᓯᓕᒃ 

ᐃᓕᓐᓂᐊᕐᕕᖓ ᐅᓪᓗᖅᓯᐅᑎᖃᙱᑕᐃᓐᓇᕋᒪ ᓄᑖᙳᕆᐊᖅᑕᐅᓂᔅᓴᖓᓄᑦ ᐸᕐᓇᐅᑎᓃᑦᖤᖏᒻᒪᑦ ᐊᒻᒪᓗ 

ᐸᕐᓇᐅᑎᓃᒍᒫᕐᒪᖔᑦ ᑭᖑᓪᓕᕐᒥ ᓄᑖᙳᕆᐊᖅᑕᐅᓚᐅᖅᓯᒪᔪᖅ 1996-ᒥ. ᐊᓯᐊᒍᓪᓕ ᐅᖃᖅᓯᒪᒐᒪ ᐃᒡᓗᒥ ᑭᓱᑦ 

ᓄᓇᓕᓐᓂ ᐱᓕᕆᐊᔅᓴᐃᓪᓗ ᓯᕗᓪᓕᐅᒻᒥᒻᒪᑕ ᐃᓚᖏᓪᓗ ᓄᑕᐅᙱᑦᑐᒻᒪᕆᐅᓪᓗᑎᒃ. ᐱᔭᕆᐊᖃᕐᓂᖓᓂᒃ 

ᓇᓗᓇᐃᖅᓯᒪᑐᐃᓐᓇᖅᑰᕐᒪᑦ ᑕᕝᕘᓇ ᑭᐅᓗᐊᕈᓐᓇᙱᓚᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕐᕕᒃ.  

 

ᐊᐱᖅᑯᑦ 1272 - 6(2): ᑕᕆᐅᕐᒥ ᐱᖁᑎᕐᔪᐊᕆᓲᕗᑦ (ᖃᕝᕕᒃ) 

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᑕᓯᐅᔭᕐᔪᐊᕐᒥᐅᑦ ᐊᑦᓱᓇᐃ, ᐅᓪᓗᖃᑦᓯᐊᓚᖓᕗᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒃᑲ ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓄᑦ ᓴᓇᔪᓕᕆᓂᕐᒧᓪᓗ ᐱᔾᔪᑎᖃᖅᑐᖅ ᑕᕆᐅᕐᒥᐅᑕᓄᑦ 

ᑕᕆᐅᕐᒥᐅᑕᓕᕆᓂᕐᒥᒃ ᓴᓇᒋᐊᓕᓐᓂᒃ.  

 

ᑖᒃᑯᐊ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᖏᑦ ᐅᖃᓚᐅᖅᓯᒪᒻᒪᑕ $44.7-ᒥᓕᐊᓐᓂᒃ ᑮᓇᐅᔭᖅᑐᕈᑎᒃᓴᓂᒃ ᓄᓇᕗᒻᒥ 

ᐊᑦᑕᓇᖅᑕᐃᓕᔾᔪᑎᓄᑦ ᐱᖁᑎᓄᑦ ᐊᒻᒪᓗ ᑐᓚᑦᑕᕐᕕᒃᓴᓄᑦ ᓄᓇᓕᓐᓂ ᐅᑭᐅᖅᑕᖅᑐᒥ. 

ᑐᓴᕈᒥᓇᖅᑑᓚᐅᖅᓯᒪᓪᓗᓂ ᑖᓇ, ᑐᓴᖅᑎᑦᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᑦ ᓴᓂᑭᓗᐊᒥ ᐱᓕᕆᐊᒃᓴᐅᔪᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᑦ ᓴᓇᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᕗᖅ ᒪᓕᒐᓕᐅᖅᑎᐅᖃᑎᒐ ᐱᓕᕆᕝᕕᕗᑦ 

ᐃᖏᕐᕋᔪᓕᕆᔨᒃᑯᓐᓂ ᓇᕝᕚᕈᓐᓇᖅᓯᒪᒐᑦᑕ ᑮᓇᐅᔭᓂᒃ ᐋᖅᑭᒋᐊᕈᑎᔅᓴᓄᑦ ᑕᕆᐅᕐᒥᐅᑕᓕᕆᓂᕐᒥᒃ 

ᓴᓇᒋᐊᖃᖅᐸᒃᑐᓄᑦ ᐊᑦᑕᓇᖅᑕᐃᓕᓂᕐᒧᓪᓗ ᐱᓗᐊᖅᑐᓂᒃ.  

 

ᓴᓂᑭᓗᐊᒧᓪᓕ ᑐᓴᕈᑎᔅᓴᖃᓪᓚᑦᑖᖏᑦᑐᖓ ᓄᑖᒥᒃ. ᑭᓯᐊᓂ ᖃᐅᔨᒪᓪᓗᖓ ᓄᓇᓖᑦ ᓄᓇᓖᑦ ᓄᓇᓕᒐᓴᐃᑦ 

ᑕᐅᑐᑉᐸᓪᓕᐊᔭᕗᑦ ᑮᓇᐅᔭᓂᒃ ᑖᒃᑯᓇᙵᑦ ᐊᑐᕐᓗᑕ ᐱᓇᓱᕝᕕᒋᔪᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑏ. ᐊᑦᓱᓇᐃ. (ᑐᓵᔨᑎᒎᓕᖅᑐᖅ) ᐊᓯᖏᑦ ᐱᓕᕆᐊᒃᓴᐅᔪᑦ ᐅᖃᐅᓯᐅᓯᒪᔪᓂᒃ 

ᐅᖃᖅᑕᐅᓯᒪᔪᑦ ᐃᑯᒻᒪᖅᑯᑏᑦ ᐅᖅᓱᐊᓗᖃᕐᕕᐅᔪᓂᒃ ᐊᒻᒪᓗ ᐅᖅᓱᐊᓗᖃᕐᕕᓐᓄᑦ ᐃᒻᒪᐃᕕᐅᔪᓂᒃ ᐊᕙᑎᕗᑦ 

ᐊᑦᑕᓇᖅᑐᒦᓕᖁᓇᒍ. ᒥᓂᔅᑕ ᐅᖃᕈᓐᓇᖅᐹ ᓴᓂᑭᓗᐊᖅ ᐃᓚᓕᐅᖅᑕᐅᓂᐊᕐᒪᖔᖅ ᑕᒪᑐᒧᖓ 

ᐱᓕᕆᐊᖑᒐᓱᑉᐸᓪᓕᐊᓂᐊᖅᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᕐᕋᔪᓕᕆᓂᕐᒧᑦ ᓴᓇᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᑦᑎᐊᕆᐊᖃᕋᒪ ᒪᓕᒐᓕᐅᖅᑎᒧᑦ 

ᑲᔪᓯᒐᓱᒍᒪᕙᓪᓕᐊᓂᐊᕋᓗᐊᖅᑐᒍᑦ ᐃᖅᑲᓇᐃᔮᖑᒍᒫᕐᓂᐊᖅᓯᒪᔪᓂᒃ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. ᐊᖏᕈᑎᑎᒍᑦ 

ᑕᐃᑰᓇ, ᒪᓕᒐᓕᐅᖅᑎᐅᖃᑎᒐ ᑐᓴᖅᑎᓴᐃᓐᓇᓛᖅᐸᕋ ᐱᕙᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1273 - 6(2): ᓯᕿᓂᕐᒧᑦ ᓄᒃᑭᒃᓴᐅᑏᑦ (ᓚᐃᑦᓯᑑᓐ) 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᒃᑲ ᖁᓪᓕᒃᑯᓐᓄᑦ. ᐊᓕᐊᓇᐃᑦ ᒥᓂᔅᑕ ᐊᖏᖅᓯᒪᒻᒪᑦ 

ᐅᖅᓱᐊᓗᑦᑐᖏᑦᑐᒥᒃ ᐃᑯᒻᒪᖅᑯᑎᓕᕆᓂᕐᒥᒃ ᐊᒻᒪ ᓄᑖᙳᕆᐊᕐᓂᐅᓴᓂᖓᓂᒃ ᖁᓪᓕᒃᑯᑦ ᐅᖃᐅᓯᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐱᓪᓗᒍ ᐊᑐᓗᐊᙱᔾᔫᒥᓕᕐᓗᑎᒃ ᐅᖅᓱᐊᓗᑦᑐᖅᑐᓂᒃ. ᑖᓐᓇ ᐅᖃᖅᑏ, 

ᐊᐱᖅᑯᑎᒋᖃᑦᑕᖅᓯᒪᔭᕋ ᒥᓂᔅᑕᐅᖃᑦᑕᕈᓘᔭᖅᓯᒪᔪᓂᒃ ᐊᐱᖅᑯᑎᒋᒃᑲᓐᓂᓕᕐᓚᒍ ᐅᓪᓗᒥ.  

 

2018-ᒥ ᒐᕙᒪᑐᖃᒃᑯᑦ ᓄᓇᓕᕆᔩᑦ ᓂᐅᕕᓚᐅᖅᓯᒪᒻᒪᑕ ᐊᑭᓕᖅᑐᐃᓪᓗᑎᓪᓗ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᓂᒃ 

ᓯᓚᑦᑐᓴᕐᕕᒻᒥ. ᖁᓪᓕᒃᑯᑦ ᐊᒻᒪ ᒥᓂᔅᑕᐅᖃᑦᑕᖅᓯᒪᔪᑦ ᓯᓚᑦᑐᓴᕐᕕᒻᒥ ᒐᕙᒪᓕᕆᓂᔨᒃᑯᓪᓘᖅᑰᖅᑐᖅ 

ᐊᐱᖅᑯᑎᐅᓯᒪᒻᒪᑦ ᑖᒃᑯᐊ ᓯᕿᓂᕐᒧᑦ ᐃᑯᒪᖅᑯᑎᓯᐅᑏᑦ 2018-ᒥ ᓴᓇᔭᐅᓚᐅᖅᓯᒪᔪᑦ. ᖁᓪᓕᒃᑯᓐᓄᑦ 

ᑲᓱᖃᓯᐅᑎᓯᒪᕙᑦ ᐃᑯᒻᒪᖅᑯᑎᓕᐅᕈᑎᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇᓕ ᐱᓕᕆᐊᖑᓚᐅᖅᓯᒪᔪᖅ ᐱᓪᓗᒍ 

ᐃᓗᓕᑯᓗᖏᑦ ᐱᓯᒪᙱᑕᐃᓐᓇᕋᒃᑭᑦ. ᑭᓯᐊᓂᑦᑕᐅᖅ ᐱᓕᕆᐊᒃᓴᑦ ᑖᒃᑯᐊ ᐊᑐᐃᓐᓇᐅᔪᑦ ᑎᒥᐅᔪᑦ ᑕᒪᒃᑯᐊ 

ᐋᖅᑭᔅᓯᔪᓐᓇᓕᖁᓪᓗᒋᑦ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᓂᒃ. ᑕᐃᓐᓇᓕ ᐃᓕᓐᓂᐊᕐᕕᒻᒧᑦ ᓯᓚᑦᑐᓴᕐᕕᒻᒧᑦ 

ᐅᖃᐅᓯᕆᔮᓄᑦ ᓇᓂᓇᓱᒍᓐᓇᕐᓂᐊᖅᑕᕋ ᖃᓄᐃᓕᖓᓕᕐᒪᖔᑦ.  

 

ᖁᓪᓕᒃᑯᓪᓕ ᖁᕕᐊᓱᑦᑎᐊᖅᑐᑦ ᓄᓇᓕᓐᓂ ᐃᑲᔪᖅᑐᐃᒋᐊᒥᒃ ᓇᒻᒥᓂᖃᖅᑐᓂᓪᓘᓐᓃᑦ ᐃᒡᓗᒥᒃ ᑕᒪᒃᑯᓇᙵᑦ 

ᐃᑯᒻᒪᖅᑯᑎᓕᐅᕈᑎᐅᔪᓐᓇᖅᑐᓂᒃ ᐃᒡᓗᓂᒃ ᐊᖏᕐᕋᕆᔭᐅᑉᐸᑦ, ᐱᙳᐊᖅᕕᐅᑉᐸᑦ, ᐊᓐᓂᑭᑦᑐᕐᕕᐅᑉᐸᑦ, ᐊᑭᖏᑦ 

ᓴᓇᔭᐅᒋᐊᖃᕐᓂᖏᑦ ᐊᑭᑐᔫᑏᑦ ᑕᒪᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓯᐅᑏᑦ ᐊᑭᑦᑐᓗᐊᕈᓐᓃᖅᐸᓪᓕᐊᓯᒪᒻᒪᑕ 

ᓂᕆᐅᓇᖅᓯᕙᓪᓕᐊᑐᐃᓐᓇᕐᓂᐊᖅᑐᑦ ᓯᕗᓂᔅᓴᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᐅᑎᕐᕕᖃᓛᕐᒪᑦ ᑖᓐᓇ ᐱᓪᓗᒍ ᐅᕙᓐᓄᑦ 

ᖃᐅᔨᒋᐊᕐᓂᐊᕋᒥ. ᐅᑭᐅᑦ 7-ᖑᓕᕐᒪᑕ ᑖᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓯᐅᑏᑦ ᐱᐊᓂᒃᑕᐅᔪᒪᑕᓂᒃ. ᐊᒻᒪᓗ 

ᐅᑎᓪᓗᐊᑲᓪᓚᔅᓯᒪᓂᖏᑦ ᐊᑭᓕᖅᑐᐃᒍᑕᐅᒐᔭᖅᑐᑦ ᑮᓇᐅᔭᖅᑐᕈᑎᒥᓂᕐᒧᑦ.  

 

ᐊᐱᖅᑯᑎᒋᓕᕐᓚᒍ ᒥᓂᔅᑕᖓᑕ ᖁᓪᓕᒃᑯᑦ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᐋᔩᖃᑎᒌᓐᓂᖏᑕ ᑯᐊᐸᕇᔅᓴᒃᑯᑦ 

ᓄᓇᕗᓪᓗ ᒐᕙᒪᒃᑯᑦ ᐋᔩᕈᑎᖃᕋᓱᑦᑎᓪᓗᒋᑦ ᐊᖏᕈᑎᒃᓴᒥᒃ ᓂᐅᕕᖃᑦᑕᓂᔅᓴᒧᑦ ᐃᑯᒻᒪᖅᑯᑎᓕᐅᕈᓐᓇᖅᑐᓂᒃ 

ᓇᒻᒥᓂᖁᑎᖃᖅᑐᓄᑦ ᐊᑖᓃᖃᓯᐅᑎᒻᒪᑦ ᓄᓇᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓇᒻᒥᓂᖁᑎᖃᖅᑐᓄᑦ 

ᐃᑯᒻᒪᖅᑯᓕᐅᖅᐸᑦᑐᑦ ᐊᑕᐅᓯᐅᙱᑦᑐᖅ ᐊᖏᖅᓯᒪᓕᖅᐸᕗᑦ. ᓄᓇᕗᑦ ᒐᕙᒪᒃᑯᑦ ᐱᖁᑎᖏᑦ ᐃᓪᓗᖁᑎᖏᑦ 

ᐱᓪᓗᒋᓪᓕ. ᑲᓱᖅᓯᒪᓕᕈᑎᒃ ᑕᒪᑐᒧᖓᓘᓐᓃᑦ ᐊᑦᑐᐊᖃᓯᐅᑎᓕᕈᑎᒃ ᑐᓴᕋᔅᓴᖃᙱᑕᐃᓐᓇᕋᒪ. ᑕᒪᒃᑯᐊ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔨᔅᓯᖅᑕᕗᑦ ᑖᒃᑯᑎᒎᖅᑐᑦ ᓄᓇᓖᑦ ᕼᐋᒻᒪᓚᒃᑯᖏᑦ ᓄᓇᕗᓪᓘᓐᓃᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᓱᓕ ᐅᐱᒋᓪᓗᒍ ᐅᑎᕐᕕᒋᒃᑲᓂᕐᓂᐊᕐᒫᖓ ᐊᐱᖅᑯᑎᒋᓵᖅᑕᓄᑦ. 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᒋᕙᑦᑕᖏᓐᓄᑦ ᖁᓪᓕᒃᑯᓐᓅᓗᐊᖃᑦᑕᕐᒪᑕ ᐊᑭᓕᖅᑐᐃᒍᑎᓄᑦ ᐃᑯᒻᒪᖅᑯᑎᓯᐅᑏᑦ 

ᒐᕙᒪᒃᑯᑦ ᐊᑐᖅᐸᑦᑕᖏᓐᓄᑦ.  

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᐃᒡᓗᒥ ᐅᓪᓗᒥ ᒫᓐᓇᓵᖑᔪᖅ ᓄᓇᕗᑦ ᒐᕙᒪᒃᑯᑦ ᐊᑭᓖᒍᑎᒋᓚᐅᖅᑕᖏᑦ ᖁᓪᓕᒃᑯᓐᓄᑦ 

ᐃᑯᒻᒪᖅᑯᑎᒥᒃ ᐊᑐᓚᐅᕐᓂᖓᓂᒃ ᐊᕐᕌᒍᒋᓚᐅᖅᑕᑎᓐᓂᒃ ᐃᓱᓕᓚᐅᖅᑐᖅ ᒫᔅᓯ 31, 2025-ᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᖅᐳᖓ ᑐᓴᕈᑎᒥᒃ ᑐᓂᓛᕐᓗᒍ 

ᒪᓕᒐᓕᐅᖅᑎ ᑮᓇᐅᔭᖅᑐᕈᑎᑦᑎᓐᓄᑦ ᐅᓂᒃᑳᖏᓐᓃᖅᑰᕐᒪᑦ ᒐᕙᒪᒃᑯᑦ ᐃᓚᒋᔭᐅᖃᑕᐅᒻᒪᑕ. ᒪᒥᐊᓇᖅ 

ᐱᓯᒪᙱᑕᐃᓐᓇᕋᒃᑭᑦ ᑖᒃᑯᐊ ᐅᓪᓗᒥ ᑐᓴᕋᔅᓴᑦ, ᐅᑎᕐᕕᒋᓛᕆᓪᓗᒍ ᑖᓐᓇ ᒪᓕᒐᓕᐅᖅᑎ. ᐊᒻᒪ 

ᐃᖅᑲᓇᐃᔭᖃᑎᒋᓛᖅᐸᒃᑲ ᐱᓕᕆᔨᐅᖃᑎᒃᑲ ᓄᓇᕗᑦ ᓯᓚᑦᑐᓴᕐᕕᒻᒧᑦ ᑖᒃᑯᐊ ᓯᕿᓂᕐᒧᑦ ᐃᑯᒻᒪᖅᑯᑎᓯᐅᑏᑦ 

ᐊᑐᖅᑕᐅᕙᓐᓂᖏᑦ ᐱᓪᓗᒋᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᑲᑎᒪᔾᔪᑎᓂᒃ 7. ᐅᖃᐅᓯᒃᑯᑦ ᐊᐱᖅᑯᑏᑦ. 8. ᐅᑎᕈᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᐅᓯᒪᔪᓄᑦ. 9. ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 10. ᐊᑎᓕᐅᖅᑕᐅᓯᒪᔪᑦ. 11. ᑭᐅᔾᔪᑏᑦ 

ᐊᑎᓕᐅᖅᑕᐅᓯᒪᔪᓄᑦ. 12. ᐅᓂᒃᑳᖏᑦ ᑲᑎᒪᔨᐊᓛᑦ, ᑲᑎᒪᔨᑐᐃᓐᓇᐃᓪᓗ ᐱᖁᔭᔅᓴᓂᒃ ᐊᓯᖏᓐᓂᓪᓗ, ᒥᔅᑕ 

ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ xxx - 6(2): (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ 2023-2024 ᓄᓇᕗᒻᒥ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨ ᑕᓚᕖᓴᒃᑯᑦ ᑲᑎᒪᓂᖃᓚᐅᖅᑎᓪᓗᒋᑦ ᐄᐳᕉ 24, 25, 26. 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ.  

 

ᐅᖃᖅᑏ, ᑕᕝᕙᓂ ᑲᑎᒪᕐᔪᐊᕐᕕᒻᒥ ᑲᑎᒪᓂᖃᓚᐅᖅᓯᒪᔪᑦ ᑕᑯᓐᓇᖅᑕᐅᓪᓗᑎᒃ ᑕᓚᕖᓴᒃᑯᑦ ᐊᒻᒪᓗ 

ᒪᑐᐃᖓᓚᐅᕆᓪᓗᑕ ᑕᖅᑲᒃᑯᓄᖓ ᐳᓛᕆᐊᖅᓯᒪᔪᓄᑦ ᐃᑭᐊᖅᑭᕕᒃᑰᖅᑎᑕᐅᓪᓗᑎᓪᓗ. ᑲᑎᒪᔨᕋᓛᑦ 

ᓈᓚᓐᓂᖃᖅᑎᓪᓗᒋᑦ ᑲᑎᒪᔾᔪᑎᕕᓃᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. ᐊᒻᒪᓗ ᖃᐃᖁᔭᐅᓯᒪᔪᑦ 

ᐃᓚᖃᓚᐅᖅᐳᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᖅᑲᓇᐃᔭᖅᑎᖏᓪᓗ.  

 

ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᐃᔨ ᐃᓄᓕᕆᔨᒃᑯᓐᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᒪᓕᒐᓕᕆᔨᒃᑯᑦ, ᒐᕙᒪᓕᕆᔨᒃᑯᑦ. ᐊᒻᒪᓗ ᖁᔭᓐᓇᒦᖅᐸᕗᑦ ᑕᐃᒃᑯᐊ ᖃᐃᔪᓐᓇᓚᐅᖅᑐᑦ. ᑲᑎᒪᔨᕋᓛᑦ 20-ᓂᒃ 

ᐊᕙᑎᓂᒃ ᐊᑐᓕᖁᔭᓕᐅᖅᓯᒪᔪᑦ 15-ᓗ ᑐᕌᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐊᑕᐅᓯᐅᙱᑦᑐᓂᒃ ᐃᓚᖃᐅᖅᖢᑎᒃ ᐋᖅᑭᒋᐊᖅᑕᐅᓂᖓ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ ᐊᐅᓚᑕᐅᓂᖏᑦ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ ᐊᒻᒪᓗ ᐊᑐᐊᒐᖏᑦ ᐃᒻᒥᒧᑦ ᑐᕌᖓᔪᑦ ᐊᒃᑐᖅᑕᐅᓂᖏᑦ. 

ᓴᖅᑭᖅᑕᐅᔭᕆᐊᖃᙱᑦᑐᑦ ᑐᓴᐅᒪᔾᔪᑏᑦ ᐊᓯᖏᓪᓗ ᐸᓯᔭᒃᓴᙳᖅᑎᑕᐅᔪᖅ ᓈᓴᐅᑎᓕᒃ 59 ᐊᑐᖅᖢᒍ.  

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᒨᖓᔪᑦ ᐃᖅᑲᓇᐃᔭᖅᑐᓕᕆᓂᖅ ᐊᑐᐃᓐᓇᖃᕐᓂᓪᓗ ᐱᖁᔭᕐᔪᐊᖅ, ᑐᓴᐅᒪᔾᔪᑎᖏᑦ ᑲᑎᒪᓂᖅ ᐊᒻᒪᓗ 

ᕿᓂᖅᑕᐅᔪᑦ ᐊᒻᒪᓗ ᐊᑐᐊᒐᑦ ᐊᑐᐃᓐᓇᖃᕐᓂᖅ ᑐᓴᐅᒪᔾᔪᑎᓂᒃ ᐊᓯᖏᓐᓂᒡᓗ. ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᓯᖏᒡᓗ ᐊᒻᒪᓗ ᐊᑦᑐᖅᑕᐅᓂᖏᑦ ᐊᑐᐃᓐᓇᖃᖅᑎᓪᓗᒋᑦ ᑐᓴᐅᒪᔾᔪᑎᓂᒃ ᐊᓯᖏᓐᓂᒡᓗ. 

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᐊᐱᕆᕗᑦ ᑭᐅᖁᓪᓗᒋᑦ ᒐᕙᒪᒃᑯᑦ 91(2) ᑕᑯᓪᓗᒍ. ᐅᖃᖅᑏ ᑖᒃᑯᐊ ᑲᑎᒪᔨᕋᓛᑦ 

ᑕᓪᓕᒪᓂᒃ ᐊᑐᓕᖁᔭᓂᒃ ᐃᓗᓕᖃᖃᓯᐅᔾᔨᓯᒪᔪᑦ. ᐅᖃᖅᑏ, ᑖᒃᑯᐊ ᑐᓴᐅᒪᔾᔪᑎᓕᕆᓂᕐᒧᑦ 

ᐊᑐᓕᖁᔭᓕᐊᕆᔭᐅᓯᒪᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑕᐅᓂᐊᖅᑐᑦ ᐃᓱᓕᑦᑎᓚᐅᙱᓐᓂᑦᑎᓐᓂ. ᑲᑎᒪᔨᕋᓛᑦ 

ᐅᓂᒃᑳᖏᑦ ᐅᖃᓕᒫᖅᑕᐅᓯᒪᔪᑎᑐᑦ ᑲᑎᒪᔾᔪᑎᕕᓂᕐᓄᑦ ᐃᓕᖃᓯᐅᔾᔭᐅᖁᔭᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐱᔭᐅᖁᓪᓗᒋᑦ ᐅᖃᓕᒫᖅᑕᐅᓯᒪᔪᑎᑐᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐃᓱᒪᒃᓴᖅᓯᐅᕈᑎᖃᕐᓂᖏᑦ 

ᐱᖁᔭᒃᓴᓂᑦ ᐊᓯᖏᓐᓂᒡᓗ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 

2023-2024 ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ. ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᖕᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑕᓚᕖᓴᒃᑯᑦ ᓈᓚᖕᓂᖃᓚᐅᖅᑐᑦ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᓪᓗᒋᑦ 

ᐄᐳᕈᓪ 28, 29, 2025. 

 

ᑲᑎᒪᔨᕋᓛᑦ ᑕᕝᕙᓂ ᑲᑎᒪᕐᔪᐊᕐᕕᖕᒥ ᑲᑎᒪᓚᐅᖅᑐᑦ ᑕᑯᓐᓇᖅᑕᐅᓪᓗᑎᑦ ᓄᓇᕗᒻᒥᐅᓕᒫᓄᑦ. ᒪᑐᐃᖓᒡᓗᑎᒡᓗ 

ᐱᕙᓪᓕᐊᔪᓕᕆᔨᒃᑯᓪᓗ ᑕᑯᓐᓇᕆᐊᖅᓯᒪᒡᓗᑎᑦ ᐃᑭᐊᖅᑭᕕᒃᑰᖅᑎᑕᐅᓪᓗᑎᒡᓗ. ᑲᑎᒪᔾᔪᑎᕕᓃᑦ ᑲᑎᒪᔨᕋᓛᑦ 

ᓈᓚᖕᓂᕆᓚᐅᖅᑕᖏᖕᓄᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ. 

 

ᓄᓇᕗᑦ ᑭᒡᒐᖅᑐᐃᔨᖓᑦ ᓱᕈᓯᕐᓄᑦ ᒪᒃᑯᒃᑐᓄᑦ ᑕᕝᕙᓃᖃᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᐃᔨᖏᑦ 

ᐃᓄᓕᕆᔨᒃᑯᓐᓄᑦ, ᐃᓕᓐᓂᐊᖅᑐᓕᕆᔩᑦ, ᐋᓐᓂᐊᖃᕐᓇᙱᑦᑐᓕᕆᔩᑦ, ᒪᓕᒐᓕᕆᔨᒃᑯᑦ, ᒐᕙᒪᓕᕆᔨᒃᑯᑦ, ᐊᒻᒪᓗ 

ᑐᖁᖓᔪᓕᕆᔨ ᓄᓇᕗᒻᒥ. ᖁᔭᓐᓇᒦᖅᐸᕗᑦ ᑕᐃᒃᑯᐊ ᖃᐃᖁᔭᐅᔪᑦ ᖃᐃᔪᐃᓐᓇᐅᔪᓐᓇᓚᐅᕐᒪᑦ ᐊᒻᒪᓗ 

ᐊᐃᑦᑖᕈᓱᓚᐅᖅᑐᒍᑦ ᑕᒪᒃᑯᐊ ᐅᖃᐅᓯᕆᔭᐅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᒡᓗ ᑭᒡᒐᖅᑐᐃᔨ ᓄᓇᕗᑦ ᓯᕗᓕᖅᑎᖓᑦ 

ᒥᓂᔅᑕᐃᑦ ᑲᑎᒪᓂᖏᑦ ᐱᔾᔪᑎᒋᓪᓗᒋᑦ ᒐᕙᒪᓕᕆᔨᒃᑯᑦ ᑭᒡᒐᖅᑐᐃᔨᖃᓚᐅᖅᓯᒪᙱᑦᑐᑦ ᓯᕗᓪᓕᖅᐹᒥᒃ 

ᓈᓚᖕᓂᖃᖅᑎᓪᓗᑕ.  

 

ᑖᓐᓇ ᐅᐱᒋᔭᖃᙱᓐᓂᖅ ᑲᑎᒪᔨᕋᓛᑦ ᑲᑎᒪᓂᖏᓐᓂᒃ ᐊᑐᖅᑕᐅᒋᐅᖅᑐᖅ. ᐊᐃᑦᑖᖑᔪᖅ 

ᑭᒡᒐᖅᑐᐃᔨᖃᓚᐅᙱᒻᒪᑕ ᒐᕙᒪᓕᕆᔨᒃᑯᑦ ᐃᓱᒫᓘᑎᒋᔭᓕᒫᕗᑦ ᐅᖃᐅᓯᕆᔪᓐᓇᓚᐅᙱᑦᑕᕗᑦ ᐅᓪᓗᖅ 

ᓯᕗᓪᓕᖅᐹᖓᖕᓂ. ᑕᐃᒃᑯᐊ ᐊᑕᐅᓯᕐᒥᒃ ᑖᔅᓱᒥᖓᔅᓴᐃᓐᓇᖅ ᐅᖃᐅᓯᖃᓕᕋᑦᑕ ᒐᕙᒪᓕᕆᔨᒃᑯᑦ 

ᑭᐅᔪᓐᓇᖅᓯᓚᐅᖅᑐᑦ. ᐊᒻᒪᓗ ᑕᒪᒃᑯᐊ ᐅᖃᐅᓯᕆᔭᐅᔪᑦ ᒪᐃᓇᑐᐃᓐᓇᖅ ᑭᐱᔭᐅᓚᐅᖅᖢᑎᑦ ᐃᓗᓕᖏᓪᓗ 

ᔭᒐᐃᖅᑲᖅᑕᐅᓪᓗᑎᑦ. 

 

7-ᓂᒃ ᐊᑐᓕᖁᔭᓕᐅᓚᐅᖅᑐᒍᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᔪᑦ. ᓄᓇᕗᑦ ᒐᕙᒪᒃᑯᓪᓗ ᐊᑕᐅᓯᐅᙱᑦᑐᓂᒃ 

ᐅᖃᐅᓯᕆᔭᐅᓚᐅᖅᖢᑎᑦ ᐅᑯᐊ, ᓱᕈᓯᕐᓂᐊᖅᑕᐅᖃᑦᑕᕐᓃᑦ ᓄᓇᕗᒻᒥ ᐅᓗᕆᐊᓇᖅᓯᓂᖓ ᐅᒥᖕᒪᐅᑉ ᐃᒡᓗᖁᑖ 

ᖃᓄᐃᓕᐅᖅᑎᐅᖕᒪᖔᑦ ᖃᕆᓴᐅᔭᒃᑯᑦ ᓄᐊᑕᐅᖃᑦᑕᖅᑐᑦ ᐸᐃᑉᐹᑦ ᐊᑐᖅᑕᐅᖃᑦᑕᕐᓂᖏᓪᓗ. ᐊᒻᒪᓗ ᑲᑎᒪᔨᕋᓛᑦ 

ᐃᓗᐃᒃᑲᓂᒃ ᑭᐅᔭᐅᔪᒪᔪᑦ ᒪᓕᒡᓗᒍ 91(5) ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᖕᓃᑦᑐᖅ.  

 

ᑖᓐᓇᐅᖕᒪᑦ ᐱᖁᔨᕗᖓ ᑖᒃᑯᐊ ᐱᔭᐅᖁᓪᓗᒋᑦ ᑲᑎᒪᔨᕋᓛᑦ ᐅᓂᒃᑳᖏᑦ ᐅᖃᓕᒫᖅᑕᐅᓯᒪᔪᖅᑎᑐᑦ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᖁᔨᕗᖔᓕᐅᖅᑐᖅ ᑲᑎᒪᔨᕋᓛᑦ ᐅᓂᒃᑳᖏᑦ ᐱᔭᐅᔪᑦ ᒪᓕᒐᓕᐅᕐᕕᖕᒧᑦ 

ᐊᒻᒪᓗ ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᖁᓪᓗᒋᑦ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐳᑦ. ᓈᓴᐅᑎᓕᒃ, ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖏᕐᕋᔾᔪᑎᓕᕆᔨᒃᑯᑦ ᒥᔅᑕ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 397 - 6(2): ᐅᖅᓱᐋᓗᓕᕆᔨᒃᑯᑦ ᓴᓇᔭᐅᓲᓄᑦ ᐊᒡᒍᖅᓯᒪᔭᖓᑕ 2022-23−ᒧᑦ 

ᐊᕐᕌᒍᑕᒫᖅ ᐅᓂᒃᑳᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ 

ᐅᖅᓱᐊᓗᓕᕆᔩᑦ 2022-2023 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᖕᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᖅᑕᐅᓂᖏᑦ. ᓈᓴᐅᑎᓕᒃ 14, ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐅᑦ. ᓈᓴᐅᑎᓕᒃ 15, ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᑦ. ᓈᓴᐅᑎᓕᒃ 16, ᐱᖁᔨᕗᖔᕈᑎᑦ. ᓈᓴᐅᑎᓕᒃ 17, ᓯᕗᓪᓕᖅᐋᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᓈᓴᐅᑎᓕᒃ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒥ, ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 76 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᒪᓕᒐᖓᓂᒃ ᐊᒻᒪᓗ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᒻᒥᔭᐅᑎ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᓯᐊᑉ ᒪᓕᒐᓕᐅᖅᑎᖓᖕᓄᑦ ᐱᖁᔭᒃᓴᖅ 76 ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᖕᓄᑦ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. ᑖᒃᑯᐊ ᐋᖅᑭᒋᐊᕈᑕᐅᓂᐊᖅᑐᑦ ᑖᒃᑯᓄᖓ ᒪᕐᕉᓐᓄᒃ ᐱᖁᔭᕐᔪᐊᓐᓄᒃ 

ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᐅᖃᐅᓰᑦ ᐱᖁᔭᕐᔪᐊᖏᑦ.  

 

ᑖᒃᑯᐊ ᐱᕐᔪᐊᖑᔪᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᑦ ᒪᓕᒐᓕᐅᖅᑎᓄᑦ ᐊᒻᒪᓗ ᑐᑭᓯᓇᖅᓯᑦᑎᒃᑲᓐᓂᕐᓗᒍ 1251-6(2) 

ᐃᑉᐸᒃᓴᖅ ᐅᖃᓚᐅᕋᒪ ᓄᑖᙳᕆᐊᖅᑎᑕᐅᓂᐊᕐᓂᖓ 76. ᐅᖃᕈᒪᓚᐅᖅᑐᖓ ᐃᒪᓐᓇᖔᖅ 

ᓄᑖᙳᕆᐊᖅᑎᑕᐅᔭᕆᐊᓖᑦ ᐅᖃᐅᓯᕐᒧᑦ ᐱᖁᔭᕐᒧᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅ ᓈᒻᒪᖕᒪᑦ, ᑐᙵᕕᖓᖕᓄᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 76 

ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᑐᖅ ᐊᒻᒪ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓂᐊᓯᔪᖅ. ᓈᓴᐅᑎᓕᒃ 19, 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐱᖁᔭᒃᓴᑦ ᐊᓯᖏᓐᓃᑦᑐᖅ, ᐱᖁᔭᒃᓴᖅ 80, ᒥᔅᑕ ᕼᐃᒃᔅᒥᒃ 

ᐃᒃᓯᕙᐅᑕᖃᕐᓗᑎᒃ. 

20 ᒥᓂᔅᓯ ᓄᖅᑲᖓᓚᐅᑲᓐᓂᐊᖅᐳᒍᑦ. ᐃᖅᓱᑦᑏ. 

 

>>ᓄᖅᑲᖓᔪᑦ 3:43ᒥ 4:07ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ. 

ᐱᖁᔭᒃᓴᖅ 80, ᖃᓄᐃᓘᕈᒪᕕᓯ? ᑲᑎᒪᔨᕋᓛᓯᒍᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 80−ᒥᑦ ᑲᒪᔪᒪᔪᒍᑦ ᐊᑭᑐᔪᖅᑐᕈᑎᒃᓴᓄᑦ ᐃᓚᒋᐊᕈᑎ 

#2. 2025−2026−ᒧᑦ ᐊᑐᖅᑕᐅᔪᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑖᔅᓱᒥᖓ ᐱᓕᕆᖅᑳᕐᓂᐊᕋᑦᑕ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᕆᔭᐅᑲᐃᓐᓇᖅᑐᖅ ᖃᐃᖅᑯᔨᕖᑦ 

ᐊᐱᖅᓱᖅᑕᐅᓕᖅᑎᓪᓗᑎᑦ ᑭᐅᖃᑦᑕᕐᓂᐊᖅᑐᓂ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸ ᒥᓂᔅᑕ ᐱᖃᑎᒋᓂᐊᖅᑕᖏᑦ ᑕᐅᓄᙵᖅᑕᐅᖁᓪᓗᒋᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᑕᐃᑯᙵᐅᑎᓚᐅᒃᑭᓄᑯᐊ. ᑎᑎᕋᖅᑕᐅᓯᒪᓂᐊᕐᒪᑦ ᑭᓇᒃᑰᒻᒪᖔᑕ ᑕᐃᑲᐃᓐᓇᒃᑭᑦ 

ᐱᖃᑎᒋᔭᑎᑦ ᐊᒻᒪ ᒪᑐᐃᕈᑎᑎᑦ ᐅᖃᐅᓯᕆᓂᐊᖅᐸᑎᑦ. ᒥᓂᔅᑕ ᐊᕿᐊᕈᖅ. 

 

ᒪᓕᒐᒃᓴᖅ 80 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑎᖓ 2, 2025-2026 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑑᖃᑎᒐ ᓗᐊᓐ ᑯᓱᒐᖅ ᐃᓱᒪᒋᑦᑎᐊᖅᐸᕋ. 

ᑕᕝᕙᓃᖃᑎᒋᔭᒃᑲ ᐅᓇ ᑕᓕᖅᐱᒻᒦᑦᑐᖅ, ᑖᓐ ᔭᖕ, ᒥᓂᔅᑕᐅᑉ ᑐᖓᓕᖓ, ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᐅᓇ 

ᓴᐅᒥᓐᓃᑦᑐᖅ ᐋᓇ ᐸᐅᓗ, ᒥᓂᔅᑕᐅᑉ ᑐᖓᓕᖓ, ᒐᕙᒪᓕᕆᔨᒃᑯᓐᓄᑦ. ᐃᒃᓯᕙᐅᑕᖅ ᖁᔭᓐᓇᒦᒃ. ᐅᓪᓗᒥ 

ᑕᒪᐅᓐᖓᕋᒪ ᑖᓐᓇ ᐱᖁᔭᒃᓴᖅ 80 ᐱᖁᔭᖅ 80 ᑮᓇᐅᔭᒃᑲᓐᓂᕐᓂᑦ ᑐᒃᓯᕋᐅᑏᑦ ᐊᑭᑐᔫᑎᓄᑦ, ᐱᖁᔭᖅ.  

 

ᓈᓴᐅᑎᓕᒃ 2, 2025-2026. ᑖᓐᓇ ᐱᖁᔭᖅ ᑐᔅᓯᕋᖅᐳᒍᑦ $4.225−ᒥᓕᐊᓐᓂᑦ ᑮᓇᐅᔭᓂᑦ ᑕᕝᕙᓂ ᑮᓇᐅᔭᐃᑦ 

ᐊᑭᑐᔫᑏᑦ ᐱᖁᔭᖓᓄᑦ 2025-2026. ᑖᓐᓇ ᑮᓇᐅᔭᓄᑦ ᐱᖁᔭᐅᓂᐊᖅᑐᖅ ᖁᕝᕙᕆᐊᕐᓂᐊᖅᑐᖅ ᑖᓇ 

ᐊᖏᖅᑕᐅᓯᒪᔭᕇᖅᑐᖅ 2025-2026 ᑮᓇᐅᔭᐃᑦ ᐊᑭᑐᔫᑎᓄᑦ ᑕᐃᑲᓐᖓᑦ $630.94−ᒥᓕᐊᓐ ᑕᕝᕗᖓᓕᕐᓗᓂ. 

$635.159−ᒥᓕᐊᓐ ᑮᓇᐅᔭᑦ. ᒪᒥᐊᓇᖅ. (ᑐᓵᔨᑎᒍ) ᑖᓐᓇ ᓄᑖᖅ ᑮᓇᐅᔭᖅ ᐱᖓᓱᓄᑦ ᐱᓕᕆᕕᓐᓄᑦ 

ᐊᑐᖅᑕᐅᓂᐊᖅᑐᖅ ᐊᐅᓚᑦᑎᔨᒃᑯᑦ ᒐᕙᒪᓕᕆᔨᒃᑯᓪᓗ $1.6−ᒥᐊᓕᐊᓂᑦ ᐱᓂᐊᖅᑐᖅ ᐱᖁᑎᑖᕈᑎᓂᑦ 

ᐃᓪᓗᒥᐅᑕᓄᑦ.  

 

ᐋᒡᒌᔅ 2024−ᖑᑎᓪᓗᒍ ᐃᓪᓗ ᑕᐃᓐᓇ ᐊᐅᓚᑦᑎᔨᒃᑯᑦ ᐊᓪᓚᕕᒋᓚᐅᖅᑕᖓ ᐃᑯᐊᓪᓚᓚᐅᕐᒪᑦ ᐊᒻᒪᓗᑦᑕᐅᖅ 

ᖃᑦᑎᕆᓂᒃᑯᓐᓄᑦ ᐃᒻᒪᓚᐅᕐᒪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᑦᑎᑦᑕᐅᑲᐃᓐᓇᓚᐅᖅᑐᑦ ᑕᐃᑯᖓ ᐃᒡᓗᒧᑦ 

ᑐᕋᐃᒍᕌᒻ−ᖑᓂᕋᖅᑕᐅᔪᒥ ᐊᑐᖅᑐᓪᓗ ᑕᐃᒃᑯᐊ ᐱᓕᕆᕕᖓᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖁᑎᖏᓐᓂ 

ᐃᓪᓗᒥᐅᑕᓂᑦ ᐊᑐᕐᒪᑕ. ᑕᐃᓐᓇ ᐃᐅᕈᐱᓕᐊᒃᔅ-ᒦᑦᑐᑦ ᐃᓪᓗᒥᐅᑕᐃᑦ ᐃᒋᑕᐅᓚᐅᕐᒪᑕ ᐅᖁᓚᐅᕐᒪᑕ 

ᐃᑯᐊᓪᓚᓚᐅᖅᑎᓪᓗ ᐊᒻᒪ ᐃᒻᒥᓚᐅᖅᑎᓪᓗᒍ ᑕᐃᒪᓐᓇ ᓄᑖᓂᑦ ᐊᓪᓚᕕᒃ ᑕᐃᓐᓇ ᐃᓪᓗᒥᐅᑕᖅᑖᕆᐊᖃᕐᒪᑦ.  

 

ᒪᓕᒐᓕᕆᔨᒃᑯᑦ ᐱᓕᕆᕕᖓ ᑐᒃᓯᕋᖅᑐᖅ $600,000.00 ᐱᔭᕇᖅᑕᐅᖁᓗᒍ ᓯᕗᓪᓕᖅᓯᐅᑎ ᖁᓪᓗᖅᑑᒥ ᐃᓚᕗᑦ 

ᓄᑖᕈᕆᐊᖅᑕᐅᓂᖓ ᐃᓪᓗᖁᑎᒋᔭᖓ ᑲᑎᑦᑐᒋᑦ ᑖᒃᑯᐊ ᖁᓪᓗᖅᑐᒥ ᐃᓚᕗᑦ ᐃᓪᓗᖁᑎᕗᑦ ᓄᑖᕈᕆᐊᖅᓯᓂᕐᒧᑦ 

ᓯᕗᓪᓕᖅᓯᐅᑎ 2, ᐱᖃᑖᓗ $7.5−ᒥᓕᐊᖑᓚᐅᖅᑐᑦ. ᑕᕝᕙᙶᖅᑐᑦ $610 ᐊᑐᖅᑕᐅᓯᒪᓕᖅᑐᑦ ᐸᕐᓇᐃᓂᕐᒧᑦ 

ᑎᑎᕋᐅᔭᖅᓯᒪᓂᖓᓄᓪᓗ. ᒫᓐᓇᐅᔪᖅ ᐊᑐᐃᓐᓇᐅᔪᑦ ᑮᓇᐅᔭᐃᑦ. %6.9−ᒥᓕᐊᑦ ᐊᒥᒐᖅᓯᓪᓗᑎᑦ 

$600,000.00−ᓂᑦ. ᐱᓕᕆᕕᖓ ᐃᓄᓕᕆᔨᒃᑯᑦ ᑐᒃᓯᕋᖅᑐᑦ $2−ᒥᓕᐊᓂᒃ ᑮᓇᐅᔭᓂᑦ ᐃᓪᓘᑉ ᖁᓛᖓ ᓇᔭ 

ᐄᓴᐱᐅᓪ ᐃᓪᓘᑉ ᓇᔪᖓᐅᑉ ᐃᒡᓗᓕᒑᕐᔪᒻᒥ ᐊᓯᔾᔨᖅᑕᐅᖁᓪᓗᒍ. ᐃᓪᓘᓪᓗ ᐋᖅᑭᒃᓱᖅᓯᒪᓂᖓ ᓴᐅᓂᖏᑕ 

ᖃᐅᔨᓴᖅᑕᐅᓚᐅᕐᒪᑕ ᐊᒃᑑᕝᕙ 2024−ᒥ ᐃᒥᕐᒧᑦ ᓱᕋᓐᓂᕐᒪᑕ ᐊᒻᒪᓗᑦᑕᐅ ᑖᒃᑯᐊ ᐃᒡᓘᑉ ᖁᓛᖓ 

ᓇᔪᒐᒃᓴᐅᑦᑎᐊᕈᓐᓃᖅᑐᖅ ᑕᐃᒃᑯᐊ ᐃᓪᓘᑉ ᑖᓐᓇ ᐊᑦᑕᕐᓇᕐᓂᕋᖅᑕᐅᓕᓚᐅᕐᒪᑦ.  

 

ᖃᐅᔨᒪᔨᑕᐃᑦ ᑕᐃᒃᑯᐊ ᐊᓯᐊᓂ ᐃᓪᓘ ᖁᓛᓕᖅᓯᖁᔨᒻᒪᑕ ᐱᖃᓯᐅᑎᓗᒍ ᓴᕕᕋᔭᖏᑦ ᐃᓪᓘᑉ ᑕᑉᐸᓐᓇ 

ᓴᐅᓂᓕᖅᓱᖅᑕᐅᓗᓂ. ᑖᒃᑯᐊ ᒪᓕᒃᓯᒪᓕᕐᓂᐊᕐᒪᑕ ᐃᒡᓗᕐᔪᐊᓄᑦ ᒪᓕᒐᖏᓐᓂ. ᑕᐃᒫᒃ ᑕᕝᕙ ᒪᑐ ᐃᓱᓕᑉᐳᑦ 

ᐅᖃᐅᓯᒃᓴᒃᑲ. ᐊᐱᖅᑯᑎᔅᓴᖃᕈᔅᓯ ᑭᐅᓇᓱᖃᑦᑕᕐᓂᐊᖅᐳᖓ ᐊᑭᑐᔪᖅᑐᕈᑎᒃᓴᓂᒃ ᑭᓯᐊᓂ ᐱᓕᕆᕕᓐᓂ ᐃᓛᒃ 

ᑲᑎᔨᐅᖃᑕᐅᔪᑦ ᑎᓕᐅᖅᐸᒃᑲ ᒥᓂᔅᑕᒧᑦ ᑲᒪᔪᒧᑦ ᐊᐱᖅᓱᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᖅ ᐃᓚᒋᐊᕈᑎᒃ ᐊᐅᓚᑦᑎᔨᒃᑯᑦ #2 ᐊᑭᑐᔪᖅᑐᕈᑎᔅᓴᐃᑦ ᒪᑉᐱᒐᖅ 

4−ᒥᑦᑐᖅ ᐊᖏᔪᖅᑳᖃᕐᕕᒻᒧᑦ ᑖᒃᑯᐊ $1.625−ᒥᓕᐊᓂᒃ ᑮᓇᐅᔭᓂᑦ ᑐᒃᓯᕋᕐᒪᑕ. ᐊᐱᖅᑯᑎᒃᓴᐃᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ ᐅᓄᓐᖏᑦᑐᓂᑦ ᑕᒡᕙᓂ. $1.6−ᒥᓕᐊᓐ 

ᑮᓇᐅᔭᑦ ᑖᒃᑯᓄᖓ ᐊᑐᖅᑕᐅᓂᐊᖅᑐᑦ. ᖃᔅᓯᐅᒻᒪᑕ ᐊᒡᓚᕖᑦ ᑖᒃᑯᓇᓂ ᐊᑐᖅᑕᐅᓂᐊᖅᑐᑦ, ᐊᑭᑐᔪᕈᓘᒻᒪᑕ 

ᐃᒡᓗᒥᐅᑕᒃᓴᐃᑦ, ᑖᒃᑯᐊ ᓱᓇᒃᑯᑖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕆᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 29−ᖑᓂᐊᖅᑐᑦ 

ᐊᒡᓚᕝᕖᑦ, 17−ᖑᔪᑦ ᐊᒡᒍᖅᑐᖅᓯᒪ 17−ᖑᓗᑎᒡᓗ ᒪᑐᐃᖓᔪᒥ ᑎᑎᕋᕐᕖᑦ. ᓄᓇᕗᑦ ᒐᕙᒪᒃᑯᖏᑕ ᐊᓪᓚᕕᒻᒧᑦ 

ᒪᓕᒐᖏᑦ ᐊᖏᑎᒋᔭᕆᐊᖃᕐᓂᖏᓐᓂ ᒪᓕᒃᓯᒪᒡᓗᑎᑦ ᑖᒃᑯᐊ. ᑕᐃᒪᓐᓇ ᐋᒃᑭᒃᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒪᓂᐊᕐᒪᑕ ᑖᒃᑯᐊ ᐃᒡᓗᒥᐅᑕᒃᓴᐃᑦ ᖃᖓᑕᓲᒃᑯᑦ 

ᑎᑭᑎᑕᐅᓂᐊᖅᐸᑦ ᐅᒥᐊᕐᔪᐊᒃᑯᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒃᓯᒪᔪᒍᑦ ᖃᖓᑕᓲᒃᑯᑦ 

ᑎᑭᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐅᓂᒃᑳᓂᑦ ᑕᒡᕙᓂ ᓇᓗᓇᐃᖅᑎᕆᔭᖓᓂ ᐋᒡᒋᔅᓯ 

16−ᖑᑎᓪᓗᒍ, 2027−ᒥ EI−ᑯᑦ ᑖᒃᑯᐊ ᑕᐃᒃᑯᓇᓐᖓᑦ ᖃᑦᑎᕆᔾᔪᑏᑦ ᑕᒪᒃᑯᐊ ᑯᕕᔫᒥᒋᐊᖅᑐᑦ ᑕᐃᒃᑰᓇ ᒪᐃ 

ᐃᓱᐊᓂᑦᑕᐅ ᑖᒃᑯᐊ ᓄᑦᑎᓕᕐᒪᑕ ᖃᖓᑕᓲᒃᑯᑦ ᑎᑭᑎᑕᐅᓂᐊᖅᑐᑦ ᓄᑖᖅ ᑖᒃᑯᐊ ᐊᒡᓚᕕᒻᒧᑦ ᓄᑖᒧᑦ ᐃᓚᓕᒋᑦ. 

ᖃᓄᐃᒻᒪᓪᓕ ᐸᕐᓇᐃᓚᐅᙱᓚᖅ ᐃᒡᓗᒥᐅᑕᒃᓴᐃᑦ ᐅᒥᐊᕐᔪᐊᒃᑯᑦ ᑎᑭᑎᑕᐅᒐᔭᓚᐅᕐᒪᑕ ᐊᑭᑭᓐᓂᖅᓴᐅᒐᔭᖅᑐᐃᑦ 

ᐊᕝᕙᓗᐊᖓᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᖓᑦ ᐃᑯᐊᓪᓚᓚᐅᖅᑎᓪᓗᒍ ᐃᒡᓗ ᐸᕐᓇᐃᓂᖅ 

ᑕᐃᒃᑯᐊ ᐊᑐᖅᑕᐅᓂᐊᓚᐅᖅᑑᒐᓗᐊᑦ ᐃᖅᑲᓇᐃᔭᓯᑲᐅᑎᒋᓚᐅᖅᓯᒪᒻᒪᑕ ᑕᐃᑲᓂ ᐃᕐᖐᓇᖅᑕ ᐸᕐᓇᐃᖏᓐᓇᖅᑐᑦ.  

 

ᑖᓐᓇ ᑕᕝᕙ ᑕᒪᐅᙵᕈᑎᒃᓴᖃᐃ ᖃᖓᑕᓲᒃᑯᑦ ᑎᑭᑦᑕᕆᐊᖃᓕᕋᑦᑎᒍ. ᐅᒥᐊᕐᔪᐊᖅ ᑭᖑᕙᓕᐊᓕᒑᒻᒪᑦ 

ᑎᑭᑎᑕᐅᓇᓱᒃᑲᓗᐊᖅᐸᑕ. ᐅᒥᐊᕐᔪᐊᒃᑯᑦ. ᐊᐅᓚᑦᑎᔨᒃᑯᑦ ᒐᕙᒪᓕᕆᔨᒃᑯᓪᓗ ᐊᒡᓚᕕᖓ 

ᐃᓂᑖᖅᑎᓐᓇᓱᒃᑲᓗᐊᕋᑦᑎᒃᑯᑦ ᑎᑎᕋᕐᕕᒋᓂᐊᖅᑕᖓᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐅᒥᐊᕐᔪᐊᖅ 2024−ᒥ ᐋᔅᒌᔅᓯ 16−ᒥ ᐊᐅᔭᒃᑯᑦ 

ᑖᒃᑯᐊ ᑭᖑᓪᓕᖅᐹᒥ ᐅᒥᐊᕐᔪᐊᒃᑯᑦ ᑎᑭᒃᑲᔭᖅᑐᖅ ᐊᑦᑑᑉᐱᕆᒥ ᒥᓂᔅᑕ ᐅᖃᓚᐅᖅᑐᖅ ᐸᕐᓇᓯᑲᐅᑎᒋᓚᐅᕐᒪᑕᒎᖅ 

ᐃᕐᖐᕐᓇᖅ. ᖃᓄᐃᒻᒪᓪᓕ ᐅᒥᐊᕐᔪᐊᒃᑯᑦ ᑎᑭᑎᑕᐅᔪᓐᓇᓚᐅᓐᖏᓚᑦ ᑕᐃᑦᓱᒪᓂᐅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑭᓇᓱᓪᓗᓄ ᐋᒡᒌᔅᓯᓂ ᐅᑭᐊᒃᓵᒃᑯᑦ 

ᑎᑭᑲᐅᑎᒋᔪᓐᓇᙱᒻᒪᑕ. ᓇᐃᑦᑐᕈᓘᒻᒪᑦ, ᐅᒥᐊᕐᔪᐊᒃᑯᑦ ᑎᑭᓴᐃᓂᐊᕐᓗᑕ ᐄᐳᕈᓪ − ᒪᐃᒥ ᑎᑭᓴᐃᓲᖑᒐᑦᑕ 

ᔫᓂᒥᓗ. ᒪᒥᐊᓇᖅ. ᑖᔅᓱᒧᖓ, ᑎᑭᓴᐃᕕᒃᓴᖅ ᑕᐃᓐᓇ ᐃᓱᓕᕝᕕᔅᓴᖓ ᖃᓂᓗᐊᓕᓚᐅᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᒥᓕᐊᓐᑖᓗ ᑖᒃᑯᐊ ᓄᓇᓯᐅᑏᑦ EI−ᑯᓐᓂ 

ᓂᐅᕕᖅᑕᐅᓐᓂᖏᑉᐸᑦ ᑖᒃᑯᐊ ᐅᐊᓐᒥᓕᐊᓂᑦ ᐊᑭᑭᓐᓂᖅᓴᐅᒐᔭᖅᐹᑦ? ᖁᔭᓐᓇᒦᖅ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᓐᖏᑦᑎᐊᒻᒪᕆᒻᒪᑕ. 

ᐅᖃᓯᖃᕈᓐᓇᕋᒪ ᑭᓯᐊᓂ ᑖᒃᑯᐊ ᐃᓪᓗᒥᐅᑕᕐᓂᑦ ᓂᐅᕕᕋᓱᒃᑎᓪᓗᑕ ᐃᓪᓘᑉ ᓱᓇᒃᑯᑖᖏᓐᓂ. 

ᐊᖏᖅᑕᐅᓇᓱᒍᑎᒋᔭᕗᑦ ᑕᕝᕙ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓇ ᓂᓪᓕᐅᓯᒋᑐᐃᓐᓇᕐᓗᒍ. ᐃᒻᒪᖃ ᐃᒪᐃᖅᑰᓚᐅᖅᑑᒐᓗᐊᑦ. 

ᐊᒃᓱᕈᒃᑲᓐᓂᕐᓗᑎᑦ ᐅᒥᐊᕐᔪᐊᒃᑯᑦ ᑎᑭᓴᐃᓗᑎᑦ $1.6−ᒥᓕᐊᓐᕌᖅᑐᓂᑦ ᑮᓇᐅᔭᓂᒃ ᐃᓪᓗᒥᐅᑕᐃᑦ ᓱᓇᒃᑯᑖᔅᓴᖏᑦ 

ᑖᒃᑯᐊ ᐊᒡᓚᕕᒻᒧᑦ ᓄᑖᓄᑦ ᐊᒡᓚᕕᓐᓄᑦ ᐃᓚᖏᑦ ᑭᖑᕙᓗᐊᕐᒪᑕ ᑎᑭᓴᕆᐊᒃᓴᖅ.  

 

ᐅᒥᐊᕐᔪᐊᒃᑯᑦ ᑎᑭᑦᑐᓐᓇᓚᐅᖅᑑᒐᓗᐊᑦ ᐊᕐᕌᖑᓂ. 20024−ᓂ ᑎᑭᓴᕐᓗᒋᑦ ᐅᒥᐊᕐᔪᐊᒃᑯᑦ ᐊᒃᓱᐊᓗᒃ ᑭᙴᒪᔭᐅᔪᑦ 

ᐅᓄᖅᑐᐊᓘᒻᒪᑕ ᓄᓇᕗᒻᒥ. ᒐᕙᒪᒃᑯᑦ ᑖᒃᑯᐊ ᑮᓇᐅᔭᓂᑦ ᐊᑐᓗᐊᖅᑕᐃᓕᒪᓇᓱᑦᑎᐊᕆᐊᖃᕐᒪᑕ. 

ᐊᐅᓚᑦᑎᐊᕆᐊᖃᖅᖢᑎᒡᓗ. ᒪᒥᐊᓇᐅᒐᓗᐊᖅ, ᐊᐃᑦᑖ ᐃᑯᐊᓪᓚᑦᑐᖃᓚᐅᕐᒪᑦ ᐊᐃᑦᑖᖑᒐᓗᐊᖅ. 

ᐸᓯᔭᒃᓴᖅᑕᖃᙱᑦᑐᖅ ᐅᖃᐅᓯᔅᓴᑐᐃᓐᓇᖅ.  

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

37 

ᐊᒃᓱᕈᒃᑲᓐᓂᕐᓗᑎᑦ ᐅᒥᐊᕐᔪᐊᒃᑯᑦ ᑎᑭᓴᐃᓇᓱᒋᐊᖃᓚᐅᖅᑑᒐᓗᐊᑦ ᐅᓯᔭᐅᓃᑦ ᖃᖓᑕᓲᒃᑯᑦ ᐊᒃᓱᐊᓗᒃ 

ᐊᑭᑐᓂᖅᐹᖑᒻᒪᑦ ᑖᒃᑯᐊ ᐊᒡᒍᖅᑐᖅᓯᒪᓪᓗᑎᑦ ᐃᒪᓐᓇ ᐴᖅᑲᑦᑎᐊᖅᓯᒪᔭᕆᐊᖃᕐᒪᑕ ᓯᒃᑭᑕᐅᓪᓗᑎᑦ ᑕᐃᒫᒃ 

ᐊᑭᑐᓗᐊᖅᑐᑦ. ᐊᓯᐊᓅᓚᐅᙱᓂᓐᓂ ᐳᐃᒍᕐᓂᕋᒪ ᐊᐱᖅᓱᕐᓂᖅ ᑲᑎᒪᑐᐃᓐᓇᑎᓪᓗᑕ. ᑲᑎᒪᑎᓪᓗᑕ ᐅᓪᓛᖅ 

ᐊᐅᓚᑦᑎᔨᒃᑯᑦ ᒐᕙᒪᒃᑯᑦ ᒥᓂᔅᑕ ᓈᓴᐅᑏᑦ ᐊᕐᕌᒍᓄᑦ ᐱᖓᓱᓄᑦ ᖃᔅᓯᕌᕐᓂᕐᒪᖔᑕ ᖃᐅᔨᒪᕖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐃᓯᒪᔭᒃᑲ. ᐊᔪᕐᓇᕐᖓᑦ 

ᑭᐅᔭᕆᐊᒃᓴᖅ ᐸᕐᓇᓚᐅᕋᑦᑕ ᐊᑐᕈᒪᓪᓗᑕ ᑕᐃᒃᑯᓇᓐᖓᑦ ᐃᓪᓗᒥᐅᑕᓂ ᐃᓪᓗᒧᑦ ᓄᑦᑎᕐᓂᐊᕐᒪᑕ ᑕᐃᒃᑯᐊ 

ᐃᑯᐊᓪᓚᓚᐅᖅᑎᓪᓗᒍ. ᑕᐃᒃᑯᐊ ᑭᓱᑐᐃᓐᓇᐃᑦ ᑕᒪᒃᑯᐊ ᓱᕋᔅᓯᒪᓐᖏᑦᑐᑦ ᐱᓇᓱᓚᐅᕋᑦᑎᒍ ᐃᑯᐊᓪᓚᑦᑐᖃᕌᖓᑦ. 

ᐃᑯᐊᓪᓚᑦᑐᖃᕌᖓᑦ, ᐸᕐᓇᐅᑎᒋᔭᑦᑎᓐᓂ ᐊᒃᓱᐊᓗᒃ ᐸᕝᕕᓇᖃᑦᑕᕐᒪᑦ ᐃᓛᒃ, ᐊᓯᔾᔨᖅᓯᖃᑦᑕᕐᒪᑦ 

ᐸᕐᓇᐅᑎᒋᓇᓱᑦᑕᕋᓗᐊᑦᑎᓐᓂ.  

 

ᐱᓕᕆᕕᒃ ᑖᓐᓇ ᐃᓂᔅᓴᖅᑖᖁᓪᓗᒋᑦ ᐊᒻᒪᓗᑦᑕᐅ ᑖᔅᓱᒪᑉ ᐊᒥᐊᒃᑯᐃᑦ ᑭᐅᓂᐊᖅᑕᒃᑲ ᐱᖓᓱᓄᑦ ᐊᕐᕌᒍᓄᑦ 

ᐱᔪᒪᖅᑲᐅᒻᒪᑦ. ᐊᒥᐊᒃᑯᖏᓐᓂ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᑦ ᐊᐅᓚᑦᑎᔩᑦ ᒐᕙᒪᓕᕆᔨᒃᑯᓪᓗ 2022-2023−ᒥ 

ᐊᒥᐊᒃᑯᖃᓚᐅᖅᑐᑦ $1.7−ᒥᓕᐊᓐᓂᒃ ᑮᓇᐅᔭᓂᑦ. 2023-2024−ᒥ ᐊᒥᐊᒃᑯᖃᓚᐅᖅᑐᑦ $381,607.00. ᐊᒻᒪ 

2024-2025−ᒥ ᐊᒥᐊᒃᑯᖃᓚᐅᖅᑐᑦ $1.660, 193-ᒥ ᐃᓚᖃᖅᖢᓂ. ᐊᒻᒪᓗᑦᑕᐅᖅ ᐊᑭᑐᔪᓄᓪᓕ 

ᑕᕝᕙᓂᔅᓴᐃᓐᓇᖅ ᐊᕐᕌᒍᓂ 2022-2023-ᒥ ᐊᒥᐊᒃᑯᖃᓚᐅᖅᑐᑦ $41,000.00. 

2023-2024 ᐊᑭᑐᔪᖅᑐᕈᑎᒃᓴᑦ $41,000.00 ᐊᒻᒪ 2024-2025-ᒥ ᐊᒥᐊᒃᑯᖃᓚᐅᖅᑐᑦ $41,000.00-ᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᓴᒐᒃᓴᖅ ᖃᐃᒃᑲᕕᐅᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᓵᕐᒪᑦ ᑕᒪᒃᑯᓂᖓ ᐊᑐᕆᐊᖃᖅᑕᖏᓐᓂᒃ ᐊᑐᕐᒪᑕ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖁᑎᖏᓐᓂᒃ. ᑖᒃᑯᐊ ᐊᑐᖅᑕᐅᔪᐃᑦ ᐊᑐᖅᑕᐅᒃᑲᓐᓂᕐᓂᐊᕐᒪᖔᑦ ᑐᑭᓯᔪᒪᔪᖓ ᑖᒃᑯᐊ 

ᑎᑭᓴᖅᑕᐅᓇᓱᒃᑐᐃᑦ ᐊᑭᑐᔪᐃᑦ ᑎᑭᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐳᓛᕐᒪᑕ ᑕᐃᑲᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᓪᓚᕝᕕᖓᓂ, ᒫᓐᓇ ᑕᐃᑲᓂ ᐊᓪᓚᕝᕕᖃᐃᓐᓇᕐᓂᐊᖅᑐᖅ ᑖᓐᓇ ᐱᔭᕇᖅᑕᐅᓇᓱᓐᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᑭᐅᔭᐅᖅᑰᔨᙱᒻᒪᑦ. ᑕᐃᒃᑯᐊ ᐱᓕᕆᕝᕕᒃ, ᓯᕗᓕᖅᑎᐅᑉ 

ᐱᓕᕆᕕᒋᔭᖏᑦ ᑕᐃᑲᓃᒻᒪᑕ ᒫᓐᓇ. ᐊᑐᖅᖢᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖏᑕ ᐱᖁᑎᖏᓐᓂ. ᑖᒃᑯᐊ 

ᐊᑐᖅᑕᖏᑦ ᐊᑐᐃᓐᓇᕐᓂᐊᖅᐸᑦ ᐅᕝᕙᓘᕝᕙ ᐊᓯᔾᔨᑦᑎᐊᒻᒪᕆᓐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪᒥᐊᓇᖅ ᑭᐅᑦᑎᐊᕋᑖᙱᓐᓇᒃᑭᑦ ᑖᔅᓱᒪᐅᑉ ᒥᔅᓵᓄᑦ. ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓪᓚᕝᕕᖓᓃᖏᓐᓇᕐᓂᐊᖅᑐᐃᑦ ᑖᒃᑯᐊ ᑕᐃᑲᓃᒍᓐᓃᖅᐸᑕ. ᑕᐃᒃᑯᐊ ᒐᕙᒪᓕᕆᔨᒃᑯᑦ 

ᐊᒻᒪᓗ ᐊᐅᓚᑦᑎᔨᒃᑯᑦ ᓄᑖᕐᒧᑦ ᐊᓪᓚᕝᕕᒻᒨᕐᓂᐊᖅᑐᑦ ᑖᓐᓇ ᑮᓇᐅᔭᖅ ᐊᖏᖅᑕᐅᒍᓂ ᑕᐃᑲᓂ ᑕᒪᒃᑯᐊ 

ᐃᔅᓯᕚᕐᕕᒋᓂᐊᖅᑕᖏᓪᓗ ᑕᒪᒃᑯᐊᕈᔪᐃᑦ ᓄᑖᖑᓂᐊᖅᓱᑎᑦ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᐱᓕᕆᕕᐅᔪᑦ ᐊᕕᑦᑐᖅᓯᒪᔪᑦ 

ᐊᑐᐊᓂᓐᓂᑯᓂᒃ ᐱᑕᖃᐅᖃᑦᑕᖅᑐᒃᓴᐅᒻᒪᑕ ᐊᑐᖅᑕᐅᒃᑲᓐᓂᕈᓐᓇᖅᑐᓂᑦ. ᑕᒪᒃᑯᐊᓕ ᑖᓐᓇ ᐊᑭᑐᔪᕐᔪᐊᖑᖕᒪᑦ 

$1.6−ᒥᓕᐊᓐ ᑖᒃᑯᐊ ᐱᓕᕆᕕᐅᔪᓂᑦ ᐊᔾᔨᒌᙱᑦᑐᓂᒃ ᐊᑐᖅᑕᐅᖏᑦᑐᓂᒃ ᑕᒪᒃᑯᓂᖓ ᑎᑭᓴᖅᑕᐅᓇᓱᒃᑐᐃᑦ 

ᐃᓚᖏᓐᓂᒃ ᓄᑖᖑᔪᔅᓴᐅᒻᒥᒻᒪᑕ ᒐᕙᒪ ᐱᖁᑎᒋᔭᖏᑦ ᐊᑐᖅᑕᐅᔪᓐᓇᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᑕᐃᒪᓐᓇ ᐃᓱᒪᔅᓴᓯᐅᖁᔭᐅᓯᒪᒐᓗᐊᕆᓪᓗᑎᒃ ᑭᓯᐊᓂ ᑕᐃᒃᑯᐊ 

ᒫᓐᓇ ᐊᑐᖅᑕᐅᔪᕕᓃᑦ ᐅᕝᕙᓘᓐᓃᑦ ᑕᐃᑲᓂ ᐅᑕᖅᑭᔪᐃᑦᑕᐅᖅ ᖃᓄᖅ ᐃᓂᒃᓴᖏᓐᓂᒃ ᐱᔭᐅᔭᕇᖅᓯᒪᓲᖑᒻᒪᑕ, 

ᑖᒃᑯᐊᓕ ᑖᓐᓇ ᓄᑖᕈᕐᓂᐊᖅᑎᓪᓗᒍ ᑖᒃᑯᐊ ᑕᐃᒪᓐᓇ ᐱᓇᓱᑦᑕᕗᑦ ᑖᒃᑯᐊ ᑮᓇᐅᔭᐃᑦ ᑖᒃᑯᓄᖓ ᑕᐃᒃᑯᐊ 

ᐊᑐᖅᑕᐅᓂᐅᓴᑐᐃᓐᓇᕐᒥᒻᒪᑕ ᐊᓯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. ᐊᐱᖅᑯᑎᓂᒃ ᐃᖅᑲᐃᕋᑖᕋᒪ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᑎᓪᓗᒋᑦ. ᑕᕝᕙᓂ ᓇᓗᓇᐃᖅᑐᕈᑎᐅᔪᓂᒃ ᐅᕙᑦᑎᓐᓄᑦ ᑐᑭᓯᑎᑦᑎᒋᐊᕈᑎᐅᔪᓂᒃ ᓈᓴᐅᑎᓕᒃ 3, ᑐᓄᐊᓂ 

ᐅᖃᖅᓯᒪᒻᒪᑦ: “ᐸᕐᓇᐅᑎᖃᕐᓂᕋᓗᐊᕐᖓᑕᒎᖅ ᓄᑖᒧᑦ ᐃᓪᓗᒧᑦ ᐊᐅᓪᓛᓛᕐᓗᑎᒃ ᒫᔅᓯ 31, 2025-ᒥ.” ᑖᓐᓇᓕ 

ᑕᐃᒫᒃ ᐸᕐᓇᑕᐅᓯᒪᓐᓂᖅᑲᑦ ᓱᒻᒪᓄᑯᐊ ᐅᓇ ᐱᖁᔭᔅᓴᖅ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᑕ ᓴᖅᑭᖅᑕᐅᔪᙱᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᑐᑭᓯᓯᒪᔪᒐᑦᑕ ᑕᐃᓐᓇ 

ᐊᓪᓚᕕᔅᓴᕗᑦ ᐱᔭᕇᖅᑕᐅᓯᒪᒍᓐᓇᔮᙱᒻᒪᑦ ᑕᐃᑲᓂ, ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᑎᒋᔪᓐᓇᓯᔾᔮᖏᒻᒪᑦ 

ᖃᐅᔨᒪᔪᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓕᕋᒪ. ᒥᔅᑕ ᓯᒪᐃᓚᒃ ᐊᐱᖅᑯᑏᑦ ᐊᐱᕆᑦᑎᐊᕋᓱᒃᑲᓐᓂᕈᓐᓇᖅᑭᑦ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᕐᒥᒐᒪᑦᑕᐅᖅ, ᓇᓗᓇᐃᖅᑐᕈᑎᓂᒃ ᐅᖃᖅᓯᒪᖅᑲᐅᒻᒪᑕ 

ᐃᓯᕐᓂᐊᓂᕐᖓᑕᒎᖅ ᓯᕗᓪᓕᖅᐹᖓᓂᒃ ᐸᕐᓇᐅᑎᖓᓂ. ᒫᔅᓯ 31-ᒥ ᐊᐅᓪᓛᖅᓯᒪᒋᐊᖃᓕᕐᓂᖓᑕᒎᖅ ᐊᓪᓛᑦ 

ᓯᕗᓂᖓᓂᐅᒍᓐᓇᒻᒪᕆᑦᑐᒥᓂᐅᓪᓗᓂ ᒫᑦᓯ 31. ᓱᒻᒪᓄᓇ ᐱᖁᔭᔅᓴᖅ ᒫᓐᓇ ᓴᖅᑭᖅᑕᐅᓕᑕᐃᓐᓇᖅᑲ, ᓱᒻᒪᑦ 

ᓴᖅᑭᖅᑕᐅᓴᕋᐃᓐᓂᓴᐅᓐᓂᙱᓚᖅ? ᒫᑦᓯ 31-ᒥ ᐊᑐᐃᓐᓇᐅᓕᕐᓂᖅᑲᑦ ᐃᓪᓗᓯᐅᑎᓄᑦ ᐊᓪᓚᕕᔅᓯᐅᑎᓂᒃ 

ᐱᖃᕋᔭᙳᐊᖅᓯᒪᓕᕐᓂᕋᓗᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓯᕗᓪᓕᖅᐹᖅ 

ᐸᕐᓇᐅᑎᒋᓚᐅᖅᓯᒪᔭᕗᑦ ᐊᑐᕐᓂᐊᕐᓗᑎᒍ ᑕᐃᒃᑯᐊ ᐃᑭᑦᑐᒦᔪᔪᐃᑦ ᐊᐅᓪᓛᖅᑕᐅᑐᐃᓐᓇᕐᓗᑎᒃ. ᒫᔅᓯᒥ ᑕᐃᒫᒃ 

ᐊᐅᓪᓛᕐᓂᐊᔪᕗᒍᑦ. ᐸᕐᓇᖅᑳᓚᐅᖅᓯᒪᒐᑦᑕ ᐊᓪᓚᕕᔅᓯᐅᑕᐃᑦ ᐊᑐᓕᖅᑭᑦᑕᐅᓛᕐᓗᑎᒃ. ᑭᓯᐊᓂ ᐃᑭᑦᑐᖃᔪᒻᒪᑦ, 

ᐃᑭᑦᑐᖃᓚᐅᖅᑎᕗᑦ ᐸᕐᓇᐅᑎᕗᑦ ᐊᑐᕈᓐᓃᔪᒻᒪᑦ ᐊᑐᕋᔅᓴᐅᒍᓐᓃᔪᒻᒪᑦ, ᑕᐃᒪᐃᓕᔪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐊᓯᐊᓄᑦ ᓅᒋᐊᕐᓗᖓᐃ, ᑎᑭᑎᑕᐅᒋᐊᓖᑦ 

ᐅᖃᐅᓯᕆᓗᒋᑦ. ᐅᒥᐊᕐᔪᐊᖅ ᓯᕗᓪᓕᖅᐹᖅ ᐃᖃᓗᓐᓄᑦ ᑎᑭᓲᖑᒻᒪᑦ ᔪᓚᐃ 9-ᒦᒃᑯᐊ ᐸᕐᓇᐸᓪᓚᐃᔪᑦ ᓯᕗᓪᓕᖅᐹᖅ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

ᐅᒥᐊᕐᔪᐊᖅ ᑎᑭᓛᕐᓗᓂ. ᐊᒻᒪ ᒪᐃ 28-ᖑᓕᕐᖓᑦ. ᐱᓕᕆᕕᖑᓇ ᕿᒥᕐᕈᒋᐊᕐᓂᖏᒻᒫᑦ ᐅᒥᐊᕐᔪᐊᒥᖔᖅ 

ᑎᑭᑎᑦᑎᒋᐊᔅᓴᖅ ᖃᖓᑕᓲᒃᑰᖏᑦᑐᖔᖅ. ᑖᓐᓇ ᐊᖏᖅᑕᐅᑉᐸᑦ ᑖᒃᑯᐊ ᑮᓇᐅᔭᑦ ᐊᖏᖅᑕᐅᑉᐸᑕ ᑕᐃᒪᖃᐃ 

ᑎᑭᓴᐃᑦᑕᐅᑎᒋᒐᓱᐊᕋᔭᖅᑐᓴᐅᒻᒪᑕ. ᖃᖓᓕ ᑎᑭᒃᑲᔭᖅᑲᑦ ᑕᐃᒃᑯᐊ ᑎᑭᓵᖑᔪᐃᑦ ᐃᖃᓗᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅ ᐅᒥᐊᕐᔪᐊᒧᑦ ᑎᑭᑦᑐᐃᑦ 

ᐊᑦᑑᕝᕙᒥ ᑕᑕᓯᒪᓕᑦᑕᐅᑎᒋᓲᑦ ᐃᓂᔅᓴᖃᕈᓐᓃᖅᓯᒪᑦᑕᐅᑎᒋᓲᑦ. ᑖᓐᓇᑦᑕᐅᖅ ᐃᓱᒪᒋᔭᐅᔪᒻᒥᔪᖅ. ᐊᒻᒪ 

ᐸᕐᓇᒋᐊᖃᔪᒐᑦᑕ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ ᐊᖏᖅᑕᐅᑎᑦᑎᖄᕆᐊᖃᔪᒐᑦᑕ ᑭᖑᓂᖓᒍᓪᓗ 

ᐊᖏᖅᑕᐅᒍᑦᑕ ᑎᑭᓴᐃᒍᓐᓇᖅᓯᓗᑕ. ᑮᓇᐅᔭᑦ ᐱᖅᑳᕆᐊᖃᔪᒐᑦᑎᒍ ᐊᖏᖅᑕᐅᑎᖅᑳᕆᐊᖃᔪᒐᑦᑎᒍ. ᑕᕝᕙ 

ᑕᐃᒪᐃᓯᒪᕗᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐸᕐᓇᑦᑐᓯ ᐃᓪᓗᓄᑦ ᐊᓪᓚᕕᔅᓯᐅᑎᑖᓛᕐᓗᓯ 66-ᓄᑦ 

ᐊᓪᓚᕕᓐᓄᑦ. 66−ᒪᕆᐊᓗᓐᓄᑦ ᐊᓪᓚᕕᓐᓄᑦ ᖃᖓᑕᓲᒃᑯᑦ ᑎᑭᑎᑦᑎᓂᐅᓴᔪᓯ, ᐊᓪᓚᕕᔅᓯᐅᑕᓂᒃ. ᑕᐃᒪ ᖃᓄᖅ 

ᐊᑯᓂᒃ ᑎᑭᑎᑕᐅᒐᓱᓐᓂᖃᕐᓂᐊᖅᑲᑦ ᐅᓇ ᐊᖏᖅᑕᐅᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑕᐅᒍᓐᓇᕈᑦᑕ ᐆᒧᖓ, 

ᐃᓯᓕᕋᔭᖅᑐᐃᑦ ᓯᑏᕝᕙ 1-ᖓᓂ ᓄᑖᒧᑦ ᐊᓪᓚᕕᒻᒧᑦ. ᐸᕐᓇᐅᑎᖓ ᑕᐃᒪᐃᓕᖓᔪᖅ. ᐊᖏᖅᑕᐅᑉᐸᑦ ᒫᓐᓇ ᐅᑯᐊ 

ᑮᓇᐅᔭᑦ ᑐᔅᓯᕌᕗᑦ ᐊᒻᒪ ᑎᑭᓵᕆᔭᐅᓗᑎᒃ ᐊᓪᓚᕕᔅᓯᐅᑏᑦ ᒥᔅᓴᐅᓯᔭᐅᖁᓲᕆᒐᑦᑎᒍ ᖃᑦᑎᕌᕐᓂᐊᕐᒪᖔᑕ 

ᑎᑭᓴᐃᕕᒋᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑕᐃᒪᓕ ᐅᓇ ᐊᖏᖅᑕᐅᑉᐸᑦ ᒫᓐᓇ 

ᑎᑭᓵᖑᑦᑕᐅᑎᒋᓗᑎᓪᓗ ᑕᐃᒪ ᓰᑏᕝᕙᒥ ᐃᓯᕈᓐᓇᖅᓯᒐᔭᖅᐸᓚᐃᒻᒪᑕ ᐃᖅᑲᓇᐃᔭᖅᑎᖏᑦ. 

ᐅᒥᐊᕐᔪᐊᒃᑰᖅᑎᑦᑎᒍᓐᓇᖅᑯᓯ. ᐱᓕᕆᕕᐅᔪᖅ ᑖᓐᓇ ᐱᓕᕆᐊᖃᕆᐊᓕᕐᓂᖅᑲᑦ ᐊᓯᓃᒐᓱᓐᓂᕐᒥᒃ ᐊᕐᕌᓂ 

ᐱᒋᐊᕐᓂᖅᑲᑕ ᑕᐃᒫᒃ ᓱᒻᒪᑦ ᐃᓱᒪᔪᖃᕐᓂᙱᓚᖅ ᐅᒥᐊᕐᔪᐊᕐᒥ ᐅᒥᐊᕐᔪᐊᒃᑰᖅᑎᑦᑎᖔᕆᐊᔅᓴᖅ ᑮᓇᐅᔭᒥᒃ 

ᐊᑐᙱᓂᖅᓴᐅᓂᐊᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᐱᐅᔪᖅ ᐃᒫᖔᓚᖁᔭᐃᑦ 

ᐅᒥᐊᕐᔪᐊᒃᑯᑦ ᑎᑭᑎᑕᐅᒐᓱᓛᕐᓗᑎᒃ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖅᑎᑎᓐᓂᒃ ᕿᒥᕐᕈᒋᐊᖅᑕᐅᒍᓐᓇᖅᑐᑦ ᖃᓄᖅ 

ᑎᑭᑎᑕᐅᒐᓱᓐᓂᐊᕐᒪᖔᑕ. ᑕᒪᒃᑯᐊ ᐊᓪᓚᕕᔅᓯᐅᑏᑦ. ᐅᒥᐊᕐᔪᐊᒃᑰᖅᑎᑦᑎᒐᓱᓐᓂᐊᕐᓗᑕ ᖄᖏᐅᑎᙱᓪᓗᓂ 

ᐃᖃᓗᓐᓄᑦ ᐱᒡᒐᓇᐃᓐᓇᖃᑦᑕᖅᑐᖅ ᑎᑭᓴᐃᓇᓵᖅᑐᖃᕋᐃᒻᒪᑦ ᑭᓯᐊᓂ ᖃᐅᔨᒋᐊᕈᓐᓇᑎᐊᖅᑕᕗᑦ ᑕᒪᓐᓇ. 

ᖁᔭᓐᓇᒦᒃ ᑕᐃᒫᒃ ᐊᑐᓕᖁᔨᒐᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑭᖑᓪᓕᐅᓕᕐᒥᔪᖅ ᐃᓵᔅᓯᒪᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓᓕ ᐊᐱᖅᑯᑎᖃᕈᒪᓪᓗᖓ ᑖᔅᓱᒥᖓᑦᑕᐅᖏᓛᒃ. ᐃᓱᒪᑕᐃᑦ ᑕᐃᒃᑯᐊ 

ᐃᓱᒪᑕᐅᖃᑎᒋᔭᓯ ᓴᖅᑮᓯᒪᓐᓂᕐᒪᖔᑕ ᓂᕈᐊᕈᑎᔅᓴᐅᔪᓐᓇᕋᔭᖅᑐᓂᒃ ᓇᓖᕌᕈᑎᔅᓴᓂᒃ ᓇᓕᐊᒃᑯᑦ ᐊᑭᑭᓛᒃᑯᑦ 

ᑖᒃᑯᐊ ᐃᒪᓐᓇᕐᔪᐊᖅ $1.6-ᒥᓕᐊᙳᑎᓪᓗᒋᑦ ᓇᓖᕌᕈᑎᔅᓴᓂᒃ ᓴᖅᑮᕕᐅᓐᓂᕋᓗᐊᕐᒪᖔᔅᓯ 

ᐊᐱᖅᑯᑎᒋᖅᑳᑲᐃᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᕿᒥᕐᕈᐊᖅᑕᐅᓯᒪᓗᑎᒃ ᑕᐃᒪᓐᓇ ᑖᓐᓇ 

ᐃᓗᐃᑦᑑᓪᓗᒍ ᑎᑭᓴᖅᑕᐅᓇᓱᑦᑐᖅ ᐊᑭᑭᓐᓂᖅᓴᐅᔾᔫᒥᓂᐊᕐᒪᑦ ᑕᐃᒪᓐᓇ ᑖᒃᑯᐊ ᓇᓪᓕᐊᑦ ᖃᓄᖅ 

ᑎᑭᓴᐃᒐᔭᕐᒪᑕᑭᐊᖅ ᐊᔾᔨᒌᙱᑦᑐᓂᒃ ᕿᒥᕐᕈᓯᒪᔪᐃᑦ ᑭᓯᐊᓂ ᑖᒃᑯᐊ ᓇᒻᒥᓂᕆᔭᒥᒃ ᔅᑖᓐᑎᐊᒃ-ᖑᓂᕋᖅᑕᐅᔪᒥᒃ 

ᑕᐃᒃᑯᓂ ᐃᑲᔪᖅᑕᐅᓪᓗᑕ ᑕᐃᒪᓐᓇ ᑖᓐᓇ ᐊᑕᐅᑦᑎᒃᑯᖔᖅ ᑎᑭᑉᐸᑕ ᑕᐃᒪᓐᓇ ᐊᑭᖓ 

ᐊᑭᑭᓐᓂᖅᓴᐅᒍᓐᓇᖅᑰᔨᓯᒪᒻᒪᑦ ᑕᐃᒪᓐᓇ ᑕᕝᕘᓇ ᑕᐃᒪᓐᓇ ᐱᒋᐊᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑭᓐᓂᖅᓴᐅᒐᓱᐊᕐᓂᖅ ᐊᑭᑭᓐᓂᖅᐹᒃᑰᕋᓱᐊᕐᓂᖅ ᑕᐃᒃᑯᐊᓗ 

ᐊᓚᒃᑲᐃᔪᒥᓂᐅᓂᖏᓐᓂᒃ ᐃᒻᒪᖃ ᓈᒻᒪᒋᓯᒪᒐᔅᓯᐅᒃ, ᑭᓯᐊᓂᓕ ᑖᓐᓇ ᐊᑭᑐᔪᕐᔪᐊᕌᓘᑎᓪᓗᒍ.  

 

ᐊᑭᓕᖅᑕᐅᓯᒪᔪᒃᑯᑦ ᐊᑭᓕᕈᑎᔅᓴᕆᓗᒍ ᑖᓐᓇ ᐃᓚᖓ ᑕᕝᕗᖓ ᑕᐃᒫᒃ ᐅᓯᔾᔪᑎᒧᑦ ᐊᑭᓕᖅᑕᐅᓯᒪᔪᒃᑯᑦ 

ᕿᒥᕐᕈᔭᐅᓐᓂᕐᒫᑦ. ᐃᓛᒃ ᓴᖅᑮᕕᒥᓂᐅᒐᔅᓯ ᖃᐅᔨᒪᓇᕐᒪᓪᓗ 66-ᓄᑦ ᐊᓪᓚᕝᕕᐅᔪᓄᑦ ᐱᓕᕆᕕᐅᒐᔭᖅᑐᓄᑦ 

ᐊᖏᔫᙳᓱᒻᒪᑕ. ᑕᐃᒫᒃ ᑖᓐᓇ ᐊᐱᖅᑯᑎᒋᕙᕋ ᐊᑭᓕᖅᑕᐅᓯᒪᔪᒃᑰᕋᓱᒻᒪᖔᔅᓯ ᐃᓱᒪᒋᔭᐅᓯᒪᒻᒪᖔᖅ ᑖᓐᓇ 

ᑐᑭᓯᑎᓚᐅᕐᒥᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓕᖅᑕᐅᓯᒪᔪᒃᑰᕆᐊᔅᓴᖅ 

ᐃᓱᒪᒋᔭᐅᖅᑰᖅᓯᒪᙱᑦᑐᖅ ᐃᓛᒃ ᑕᐃᒪᓐᓇᐃᔾᔮᖅᑰᔨᓇᓂ. ᑖᓐᓇ ᖃᖓᑦᑕᐅᑦ $1.6-ᒥᓕᐊᓐᒥᒃ ᑖᒃᑯᐊ 

ᖃᖓᑦᑕᐅᑎᒧᑦ ᐊᑐᖅᑕᐅᓂᐊᖅᑐᐃᑦ $325,000.00-ᖑᓪᓗᑎᒃ ᒫᓐᓇ ᑖᒃᑯᐊ ᑕᐃᒪᓐᓇ ᐋᖅᑭᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒍᓐᓇᑲᐃᓐᓇᕈᒪ ᓇᓗᓕᕈᔪᔅᓯᒪᒐᒪ ᖃᖓᒃᑰᑕᕐᓂᕆᓯᒪᔭᖏᓐᓂᒃ. 

ᐃᓱᒫᓘᑎᒋᔭᐅᖃᑦᑕᕋᑖᕐᖓᑦ ᖃᖓ ᓂᐅᕕᕋᔭᕐᒪᖔᔅᓯ ᐅᒥᐊᕐᔪᐊᒃᑯᓐᓄᑦ ᐅᒥᐊᕐᔪᐊᒃᑯᑦ ᐊᙳᑎᒐᔭᖅᐸᓚᐃᙱᒻᒪᑦ. 

ᐊᒻᒪᓗ ᖃᖓᑕᓲᒥᒃ ᓂᐅᕕᖅᓯᒪᓂᒃᑯᑦ ᐅᕝᕙᓘᓐᓃᑦ ᐅᓯᔭᐅᑎᑦᑎᑐᐃᓐᓇᓂᒃᑯᑦ ᖃᖓᑕᓲᒥ.  

 

ᕖᕗᐊᓕᒥ ᐅᖃᐅᓯᖃᑦᑕᖅᑲᐅᕗᓯ ᔅᑖᓐᑎᐊ-ᒃᑯᑦ ᑎᑎᕋᐅᔭᕐᓂᕐᖓᑕ ᐃᓗᐊ ᐊᓪᓚᕝᕕᖓ ᖃᓄᐃᓕᖓᒐᔭᕐᒪᖔᖅ 

ᑭᓯᐊᓂ ᐃᑭᑦᑐᖃᔪᔪᖅ ᐋᒡᒌᓯ 2024-ᒥ ᑕᖅᑭᒐᓚᑲᓪᓚᒻᒪᕆᐅᒻᒪᑕ ᐊᑯᓐᓂᖓᓂ. ᑕᒪᒃᑯᐊ ᒫᓐᓇ 

ᐃᒫᖔᓚᔾᔪᑎᐅᒐᓱᑦᑐᐃᑦ ᐅᖃᐅᓯᐅᔪᔅᓴᐅᓂᕐᖓᑕ ᐱᓕᕆᕕᓯ ᐃᓗᐊᓂ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓂ 

ᐱᖃᑎᖃᕐᓗᓯ.  

 

ᒥᓂᔅᑕ ᐅᓂᒃᑳᕆᑦᑎᐊᓂᖅᓴᕆᓚᐅᕈᖅ, ᑖᒃᑯᐊ ᖃᖓ ᐊᑐᕋᔅᓴᐅᒍᓐᓃᖅᑎᑕᐅᓐᓂᖅᑲᑦ ᐊᓪᓚᕕᓯᐅᑏᑦ, ᖃᖓᓗ 

ᓄᑖᓂᑦ ᐱᒋᐊᖃᕋᔅᓯᑦ ᑐᑭᓯᓕᓐᓂᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓵᖓᓃᖏᒻᒪᑦ, ᑖᒃᑯᐊ 

ᖃᖓᒃᑰᑕᕐᓂᕆᓯᒪᔪᔭᖏᑦ, ᑭᓯᐊᓂ ᐊᔾᔨᒌᖏᑦᑐᓂᒃ ᐅᕙᓂ ᑎᑎᕋᖃᑦᑕᕈᓘᔭᕋᑖᕋᑦᑕ. ᒫᓐᓇ ᑕᐃᒫᑐᐊᖅ 

ᑭᐅᔪᓐᓇᑲᐃᓐᓇᖅᑐᖓ. ᐄ’, ᐅᓇ ᑕᐃᒪᐃᓚᐅᖅᓯᒪᒻᒪᑦ ᑕᐃᒪᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕙᐅᓗ. 

ᕙᐅᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ, ᑖᓐᓇ ᐃᒡᓗ ᐃᐅᕈᐱᓕᐊᒃᔅ 

ᐃᑭᔪᒻᒪᑦ ᐊᐅᒡᒍᓯᐅ ᓄᖑᐊᓂ. ᑕᐃᑦᓱᒪᓂ ᐸᕐᓇᓯᒪᔪᔪᒍᑦ ᓄᑖᒨᓛᕐᓂᑎᓐᓂᑦ, ᒫᑦᓯ 31, ᐃᓗᐊᓅᕈᒫᕐᓂᐊᕐᓗᑕ, 

ᐅᖃᖅᓯᒪᒻᒪᑦ ᑎᑎᕋᖅᓯᒪᔭᑉᑎᓐᓂᑦ.   

 

ᑕᐃᒪ ᐃᑭᑦᑐᖃᓚᐅᖅᑎᓪᓗᒍ ᑖᒃᑯᐊ ᐃᓚᖏᑦ ᐱᖁᑏᑦ ᐱᐅᓕᐊᕋᑦᓴᐅᒻᒪᖔᑕ, ᓇᑎᕐᓘᓐᓃᑦ ᓱᕋᖅᓯᒪᕈᓘᔭᓚᐅᕐᒪᑕ 

ᑭᓯᐊᓂ ᕿᒥᕐᕈᔭᐅᒋᐊᖃᓚᕿᓚᐅᖅᑐᖅ. ᑭᖑᓂᐊᒍᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᓄᓇᕗᑦ, ᑖᒃᑯᐊ ᐱᖁᑏᑦ ᐱᓪᓗᒍ 

ᓄᑖᒧᑦ ᖃᖓᒃᑯᑦ ᐃᓯᕈᓐᓇᕋᔭᕐᓂᑎᓐᓂᑦ. ᐊᓯᔾᔨᖅᓯᒪᓕᕐᖓᑦ ᐊᑕᐅᓯᐊᖏᔅᓱᓂ, ᑕᕝᕙ ᐅᓪᓗᖅᓯᐅᑎᐅᓚᐅᖅᑐᖅ 

ᐃᑭᓚᐅᖅᑎᓐᓇᒍ ᓯᕗᓂᐊᓂ ᐊᒻᒪ ᑭᖑᓂᐊᓂ ᐱᐊᓂᑦᑕᐅᓂᒃᓴᖓᓄᑦ ᐊᑭᓐᓇᖓ ᐃᒡᓘᑉ 

ᐊᑯᓂᐅᓂᖅᓴᒐᓛᖑᓚᐅᕐᒥᒻᒪᑦ ᐱᔭᕇᖅᑕᐅᒐᓱᓐᓂᖓ.  

 

ᑕᕝᕙ ᕕᐅᓪᓗᐊᓕᒥ ᓯᑖᓐᑕᒃᑯᑦ ᕿᒥᕐᕈᖃᑎᒋᓚᐅᕋᑦᑎᒍ ᐃᓪᓘ ᐃᓗᐊ ᖃᓄᐃᓕᖓᓂᒃᓴᖓᓂᑦ, ᖃᓄᖅ 

ᐃᓚᓕᐅᑎᑦᓯᐊᓂᐊᕐᒪᖔᑉᑎᒍ ᐃᖅᑲᓇᐃᔭᖅᑎᓕᒫᑦ ᓯᑖᓐᑎᐊᒃ ᐃᓚᒋᓚᐅᖅᑕᕗᑦ. ᑕᐃᒪ ᐱᓇᓱᐊᕈᓯᓂ 

ᐊᓂᒍᓵᖅᑐᓂᑦ, ᖃᑦᓯᑐᕐᓂᐊᕐᓂᖓᓂᑦ ᑐᓂᔭᐅᓵᓚᐅᖅᑐᒍᑦ ᐱᖁᑎᒃᓴᓄᑦ ᐊᖏᓂᖓ ᒪᓕᑦᑐᒍ 

ᐊᓪᓚᕝᕕᑦᓴᐅᒐᔭᖅᑐᐃᑦ ᑕᕝᕙᓂ ᐃᓪᓘᑉ ᐃᓗᐊᓂ. ᑖᓐᓇ ᑐᑭᓯᓇᖅᓯᑎᒋᐊᕈᑕᐅᔪᑦᓴᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕙᐅᓗ. ᐊᒃᓱᑦ. ᒥᔅᑕ ᒪᓕᑭ ᐊᐱᖅᑯᑎᒃᓴᖃᓐᓂᓵᖅᑐᑎᑦ?  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᖅᖢᒋᑦ ᐅᖃᐅᓯᐅᐱᒡᓚᑦᑐᐃᑦ ᐅᒥᐊᕐᔪᐊᒃᑰᕈᓐᓇᕋᔭᕐᓂᖏᑦ (ᑐᓵᔨᑎᒍᑦ) 

ᑕᖅᑮᑦ ᖁᓕᐅᓚᐅᕐᒪᑕ ᐅᓪᓗᒥᒧᑦ ᑎᑭᑦᑐᒍ (ᑐᓵᔨᑎᒎᖏᑦᑐᖅ) ᐅᒥᐊᕐᔪᐊᒃᑯᑦ ᐸᕐᓇᖅᑕᐅᔪᓐᓇᓚᐅᕐᓂᖏᑦ ᑕᖅᑮᑦ 

ᖁᓕᑦ ᓱᓕ ᐱᓕᕆᔪᑦ (ᑐᓵᔨᑎᒍᑦ) ᐊᑯᒪᓗᒍ ᐅᓪᓗᖅᓯᐅᑎᒃᑯᑦ (ᑐᓵᔨᑎᒎᖏᑦᑐᖅ) ᒥᓂᔅᑕ ᐅᖃᐅᓯᕆᖅᑲᐅᔭᖓᓄᑦ, 

ᐅᒥᐊᕐᔪᐊᒃᑯᕆᑦ ᑎᑭᓴᐃᒋᐊᖃᕐᓂᖓ ᐄᑉᐳᓘ ᒪᐃᒥ ᐱᓲᖅ, ᐄᑉᐳᓘ ᐊᓂᒍᓵᑦᑎᐊᓚᐅᖅᑐᖅ ᐊᒻᒪ ᐅᓪᓗᒥ 

ᒪᐃᖑᓪᓗᓂ, ᓱᓕ ᑖᒃᑯᐊᖃᐃ ᐅᒥᐊᕐᔪᐊᒃᑰᖅᑎᑕᐅᔪᓐᓇᖏᑦᑎᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕘᓇ ᐊᐱᖅᑯᑎᒋᔭᔅᓯᒍᑦ ᐅᖃᐅᓯᐅᕋᑖᕐᓂᖓᓄᑦ 

ᑕᐃᒪᓐᓇ ᐅᖃᕋᑖᖅᐳᖓ, ᑕᑯᓇᒋᐊᑦᑎᐊᕈᓐᓇᓂᐊᖅᑕᕗᑦ ᐃᓚᖏᑦ ᐅᒥᐊᕐᔪᐊᒃᑰᕈᓐᓇᕐᒪᑕᑭᐊᖅ, ᐅᕝᕙᓗ ᐊᒻᒪᓗ 

ᖃᖓᑕᓲᒃᑯᑦ. ᑖᓐᓇ ᑕᐃᒪᓐᓇ ᐃᓕᔅᓯᓐᓃᖔᖅᑐᒥᑦ ᑐᓴᕋᑖᕋᑦᑕ ᑕᐃᒪᓐᓇᐃᓕᐅᖁᔨᑎᒡᓗᓯ, ᑕᕝᕙ ᑕᐃᒪᓐᓇ 

ᑕᑯᒋᐊᕐᓂᐊᖅᐳᒍᑦ ᑖᓐᓇ, ᑖᒃᑯᐊ ᑎᑭᓵᖅᑕᐅᓕᑎᒡᓗᒋᑦ ᐱᖁᑎᔅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᕋᕐᒪᑦ, ᑖᓐᓇ ᑭᖑᕙᕆᐊᕋᓗᐊᖅᐸᑦ ᖃᓄᐃᖏᑦᑐᖅ? 

ᕿᒥᕐᕈᑲᓐᓂᕐᓂᐊᕐᒪᑕ ᖃᓄᖅ ᐊᑭᑭᓐᓂᖅᓴᒃᑯᑦ ᐱᒋᐊᕈᓐᓇᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑭᖑᕙᕆᐊᖅᑕᐅᖁᖏᑕᕗᑦ. ᑕᐃᒪᓐᓇ ᑖᒃᑯᐊ, ᒪᒥᐊᓇᖅ, ᑖᒃᑯᐊᑦ 

ᖃᑦᓯᕌᕐᓂᐊᕐᓂᖏᓐᓂᑦ ᖃᐃᑦᑎᔭᐅᓯᒪᓕᖅᓱᑕ. 

 

ᑕᐃᒪ ᑖᓐᓇ ᐊᖏᖅᑕᐅᑉᐸᑦ ᒫᓐᓇ, ᑎᑭᓴᕐᓂᐊᖅᖢᑎᒍ. ᑎᑭᓴᖅᓯᒪᓕᕈᑦᑎᒍ ᑕᐃᒪ ᐅᖃᐅᓯᖅᑲᐅᔪᖅ, ᐃᓚᖏᖅᑲᐃ 

ᐅᒥᐊᕐᔪᐊᒃᑰᕈᓐᓇᖅᐳᑦ, ᐃᓚᖏᖃᐃ ᖃᖓᑕᓲᒃᑯᕉᓐᓇᖅᐳᑦ. ᑖᓐᓇ ᖃᓄᖅᑑᕈᑎᒋᔪᓐᓇᓂᐊᖅᓱᑎᒍ. 

ᐅᖃᕆᐊᒃᑲᓐᓂᕈᒪᓪᓗᖓ ᑖᓐᓇ ᖃᖓᑕᓲᒃᑯᕐᓂᐊᕈᑎᖓ $325,000−ᖑᒻᒪᑦ ᐅᒥᐊᕐᔪᐊᒃᑰᕈᓂ ᓇᓪᓕᐊᒃᑰᕈᓂ ᑖᓐᓇ 

ᒥᑭᓪᓕᒃᑲᓐᓂᑐᐃᓐᓇᕆᐊᓕᒃ. ᑭᓯᐊᓂ ᑖᓐᓇ ᐊᖏᓂᖅᓵᓗᒃ ᑮᓇᐅᔭᖅ ᑖᒃᑯᐊ ᐊᑐᕆᐊᖃᓪᓚᑦᑖᖅᑕᖏᓐᓂᒃ 

ᑐᔅᓯᕋᖅᑐᖑᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $1.625 ᒥᓕᐊᓐ ᑮᓇᐅᔭᑦ ᐊᑭᑐᔪᑲᓪᓛᓘᖕᒪᑦ ᐊᑐᖅᑕᐅᔪᒪᔪᖅ. 

ᐊᖏᖃᑎᒋᑦᑎᐊᕐᓂᖅ ᐊᔪᕐᓂᐊᖅᑰᕋᒃᑯ ᑖᓐᓇ ᐊᑭᑐᓗᐊᕐᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᑦᓴᑐᐃᓐᓇᖅ. ᒪᑉᐱᒐᖓᓃᑉᐳᒍᑦ 4, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᖃᕐᕕᒋᓗᒍ. ᒥᓂᔅᑕ ᐅᖃᓵᕐᒪᑦ 

ᐊᑭᖄᓂᒻᒪᑦ ᐊᑭᑦᓴᖓ. ᐊᐱᖅᑯᑎᒋᓕᕐᓚᒍ ᑖᒻᓇ $1.6 ᒥᓕᐊᓐ ᑮᓇᐅᔭᓂᑦ ᐊᑭᖃᖅᑐᖅ ᐱᖁᑎᓄᑦ ᐅᕝᕙᓗ 

ᒪᓂᒪᑎᑕᐅᓗᓂ ᐊᑭᑦᑐᕋᐅᑎᑦᓴᐅᓂᐊᖅᐸ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓴᓐᑎᐊᒃᑯᑦ ᐊᖅᑯᑎᒋᓂᐊᖅᑕᕗᑦ 

ᐊᑭᖏᓐᓂᒃ ᐊᑐᓚᐅᖅᑐᒍᑦ ᖃᑦᓯᑐᕋᔭᕐᓂᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᕆᒃᑲᓐᓂᕐᓚᖓ. ᑖᓐᓇ ᑳᓐᑐᕌᒃᑦ−ᑕᐅᑐᐃᓐᓇᕐᓗᓂ ᐅᕝᕙᓗ 

ᑭᒃᑯᑐᐃᓐᓇᕐᓄᑦ ᐊᑭᑦᑐᕋᐅᑕᐅᔪᓐᓇᕐᓂᐊᖅᑑᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑭᑦᑐᕋᐅᑕᐅᓂᐊᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᓕᕆᔨᒃᑯᑦ ᐊᑭᑐᔫᑎᑦᓴᓄᑦ ᐃᓚᒋᐊᖅᑕᐅᒍᒪᔪᑦ 2025-2026-ᒧᑦ. 

ᑐᑦᓯᕋᕈᑕᐅᔪᖅ $1.625 ᒥᓕᐊᓐ ᑮᓇᐅᔭᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ ᓈᒻᒪᒋᕕᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᒪᑉᐱᒑᓄᑦ 5-ᒨᓕᕐᒥᓗᑕ. ᐃᖅᑲᖅᑐᐃᔪᓕᕆᔨᒃᑯᑦ 

ᐊᑭᑐᔫᑎᓄᑦ. ᐊᖏᖅᑕᐅᓯᒪᙱᑦᑐᑦ $600,000.00. ᐊᐱᖅᑯᑏᑦ? ᒥᔅᓴ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᕐᒥᒃ ᓇᓗᓇᓗᐊᖅᑰᔨᙱᖦᖢᑎᑦ ᑭᓯᐊᓂ ᐅᓂᒃᑳᖏᓐᓂᒃ 

ᐊᐃᑉᐹᓂ ᑎᑎᕋᖅᓯᒪᔪᑦ ᑖᒃᑯᐊ ᒪᓕᑦᓯᐊᕋᓗᐊᕐᒪᖔᑕ ᐃᑯᒻᒪᖅᑕᐃᓕᓂᕐᒧᑦ ᒪᓕᒋᐊᓕᓐᓂᒃ 

ᓇᔪᖅᑕᐅᔪᓐᓇᑦᓯᐊᕐᓂᖓᓂᓪᓗ. ᒥᓂᔅᑕ ᑭᐅᑲᐃᓐᓇᕈᓐᓇᖅᐹ ᒪᓕᒋᐊᖅᑰᕐᓂᙱᒻᒪᑦ ᒪᓕᒋᐊᓕᓐᓂᒃ ᓯᕗᓂᐊᓂ 

ᐅᓂᒃᑳᑲᐃᓐᓇᕐᓕ? ᒪᓕᙲᓐᓇᖅᓯᒪᓐᓂᕐᒪᑕ ᒪᓕᒋᐊᓕᓐᓂᒃ ᐃᒡᓗᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᓴᖅᑕᐅᓚᐅᖅᑎᓪᓗᒍ ᑕᐃᒫᒃ 

ᑐᑭᓯᓕᓚᐅᕐᒪᑦ ᐃᒡᓗᒧᑦ ᒪᓕᒋᐊᓖᑦ ᐊᒻᒪᓗ ᐃᑯᐊᓪᓚᒧᑦ ᐊᑦᑕᕐᓇᖅᑕᐃᓕᓂᕐᒧᑦ ᒪᓕᑦᑕᐅᓚᐅᙱᒻᒪᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑕ ᑭᐅᒍᓐᓇᑐᑦᓴᐅᙱᑦᑑᒐᓗᐊᖅ ᑭᓯᐊᓂ 

ᖃᑦᓯᐊᖅᑎᒐᔪᒻᒪᑕ ᖃᐅᔨᓴᕌᖓᒥᒃ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᒪᓕᑦᓯᐊᕋᓗᐊᕐᒪᖔᑕᓘᓐᓃᑦ ᐃᓪᓗᒧᑦ 

ᒪᓕᒋᐊᓕᓐᓂᒃ ᒪᓕᑦᓯᐊᖅᑰᕐᓂᙱᓐᓇᒥᒃ ᑕᐃᒪᐃᒻᒪᑦ ᑐᑦᓯᕋᓕᖅ− $8 ᒥᓕᐊᓐ−ᒦᓕᖅᐳᑦ ᑮᓇᐅᔭᑦ 

ᓄᑖᙳᕆᐊᖅᑕᐅᓂᑦᓴᖓᓄᑦ ᒪᓕᑦᓯᒪᑦᑎᐊᖁᓪᓗᒍ ᒪᓕᒋᐊᓕᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᖅᑯᑎᒋᓗᑎᑦ 

ᐊᐱᖅᓱᖅᑕᐅᔪᑦᓴᑦ ᐊᓯᔾᔨᑲᐃᓐᓇᕈᓐᓇᖅᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᓈᒻᒪᑦᓴᖅᐸᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ. ᐃᖅᓱᑦᑏ. ᐊᒻᒪ ᖃᐅᔨᒪᓂᐊᕋᑦᑕ ᒥᓂᔅᑕ ᑖᓐᓇ 

ᐊᐱᖅᓱᖅᑕᐅᔪᑦᓴᖁᑏᑦ ᑭᓇᐅᓂᖓᓂᒃ ᐅᖃᕈᓐᓇᑦᐱᑦ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᓐᓇ ᓴᐅᒥᓐᓃᑦᑐᖅ 

ᑯᕆᔅᑏᓐ ᐃᐅᓪᕘᑦ, ᑐᖏᓕᐅᔪᖅ ᐃᖅᑲᖅᑐᐃᔪᓕᐅᕆᔨᒃᑯᓐᓂ. ᑖᒻᓇ ᐃᖅᑲᓇᐃᔮᖑᓯᒪᔫᑉ ᐃᓚᒋᓯᒪᔭᖓ 

ᐃᖅᑲᖅᑐᐃᔪᓕᕆᔨᒃᑯᓐᓂ ᒪᕐᕈᐃᓕᖅᑲᖓᒻᒪᑦ ᐃᖅᑲᓇᐃᔮᖃᖅᓱᑎᑦ ᓄᑖᙳᕆᐊᕆᓂᕐᒥᒃ ᑖᓐᓇ ᐃᓚᒋᒻᒪᒍᑦᑕᐅᖅ 

ᖃᐅᔨᓴᖅᑕᐅᔭᕆᐊᖃᕐᒪᑦ ᖃᐅᔨᓴᖅᑕᐅᑎᓪᓗᒍ ᐅᖃᐅᔾᔭᐅᓯᒪᒐᑉᑕ ᒪᕐᕉᒃ ᑕᐃᒪᐃᒐᔪᓲᖑᒻᒪᑦ ᐱᓕᕆᐊᒃᓴᐃᑦ 

ᑲᔪᓯᓕᕌᖓᑕ. ᑕᐃᒪᐃᑦᑕᖅᐳᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᑭᐅᑦᓯᐊᕐᒪᑦ ᒥᓂᔅᑕ. ᐊᒻᒪ ᓱᓕ ᐱᖓᔪᐊᓐᓂ 

ᑎᑎᕋᖅᓯᒪᔪᑦ ᑕᒫᓂ 90%−ᖑᕗᑦ ᑳᓐᑐᖃᒃᑦ−ᑕᐅᓯᒪᔪᑦ ᐱᐊᓂᒃᑕᐅᓯᒪᓕᕐᒪᑦ. ᑭᓯᐊᓂ, ᑭᖑᕙᖅᓯᒪᔪᑑᓕᖅᑐᑦ 

ᐃᑯᒻᒪᖅᑯᑏᑦ ᐃᑭᑦᑕᐃᓕᓂᕐᒧᑦ ᖃᐅᔨᒪᔾᔪᑏᑦ ᐅᐊᔭᓄᓪᓗ ᓄᑖᙳᕆᐊᕆᐊᖅᑕᐅᒋᐊᓖᑦ.  

 

ᑖᒃᑯᐊ ᐊᑭᓐᓇᖏᑦ ᐅᑦᑯᐊᖅᑕᐅᔭᕆᐊᖃᕋᔭᖅᑐᑦ ᖃᐅᔨᓴᖅᑕᐅᓂᐊᕐᓗᑎᑦ? 90%-ᖓᓂᒃ ᐱᐊᓂᒃᑕᐅᓯᒪᓕᕐᒥᓕ 

ᐊᑭᓐᓇᖓᓗ ᒪᑐᐊᖅᓯᒪᔪᐃᓐᓇᐅᓕᖅᓱᓂ. ᐅᐊᔭᒨᓕᖓᓚᖓᒍᑎᓪᓕ ᐊᕗᖓᐅᔨᓂᖅᓴᐅᒐᔭᖅᑰᖑᒻᒪᑦ 

ᐋᖅᑭᒋᐊᖅᓯᑐᐃᓐᓇᕋᔭᖅᑰᙱᒻᒪᑕ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑉᑯᐊ ᐃᓗᓕᖏᑦ 

ᐱᓯᒪᙱᑕᐃᓐᓇᕋᑦᑎᒍᑦ ᒫᓂ. ᑖᓐᓇ ᐊᑭᓐᓇᖓ ᒪᑐᐊᖅᓯᒪᓕᕇᕐᒪᖔᑦ ᐋᒡᒐᓘᓐᓃᑦ. ᐃᖅᑲᓇᐃᔭᖅᑎᕗᑦ 

ᓈᓴᐅᑎᓂᑦ ᐋᖅᑮᓯᓯᒪᔫᒐᓗᐊᑦ ᐱᓕᕆᐊᕐᒥᓂᒃ ᐱᐊᓂᒃᓯᓯᕙᓪᓕᐊᓪᓗᑎᑦ. ᑖᒃᑯᐊ ᑭᖑᕙᖅᓯᒪᔪᑦ ᐅᖃᖅᑕᐅᓯᒪᔪᑦ 

ᓴᓇᔭᕆᐊᓖᑦ ᓴᓇᔭᕆᐊᖃᕐᓂᐊᖅᑐᑦ ᑳᓐᑐᕌᒃᑦ−ᑎᓄᑦ ᓴᓇᔭᐅᓇᔭᖅᐳᑦ ᑕᕝᕙ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑖᒃᑯᓇᓂ. ᒪᑉᐱᒐᕐᒦᑉᐳᒍᑦ 5, ᐃᓚᒋᐊᕈᑕᐅᔪᒪᔪᑦ 

2025-2026−ᒧᑦ. ᐃᖅᑲᖅᑐᐃᔪᓕᕆᔨᒃᑯᑦ ᐊᑭᑐᔫᑎᓄᑦ. ᑲᑎᑦᑐᒋᑦ ᐊᖏᖅᑕᐅᕌᓂᒃᓯᒪᙱᑦᑐᑦ $600,000.00. 

ᓈᒻᒪᒋᕕᓯᐅᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᐃᓐᓇᐃᑦ. ᒪᑉᐱᒐᕐᒨᓕᕐᒥᓗᑕ 6. ᐃᓄᓕᕆᔨᒃᑯᑦ ᐊᑭᑐᔫᑎᓄᑦ. 

ᑮᓇᐅᔭᓕᕆᔨᒃᑯᑦ ᐊᖏᖅᑕᐅᓯᒪᙱᑦᑐᑦ $2 ᒥᓕᐊᓐ ᑮᓇᐅᔭᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᖅᓯᒪᒻᒪᑦ ᐅᓂᒃᑳᓂᒃ ᐃᒡᓘᑉ ᓴᓇᒪᓂᖓ ᖃᐅᔨᓴᖅᑕᐅᒻᒪᑦ 

ᐃᒥᕐᒧᑦ ᓱᕈᖅᓯᒪᒻᒪᑦ ᐅᖁᖅᐸᓪᓕᐊᓯᒪᓂᖓᓗ ᓇᔪᒐᑦᓴᐅᒍᓐᓃᖅᓱᓂ ᐃᒡᓗ ᑖᓐᓇ. ᖃᐅᔨᓴᖅᑎᓪᓗᒋᑦ ᑕᐃᑦᓱᒪᓂ, 

ᑭᑐᒥᒃ ᖃᐅᔨᓚᐅᙱᓚᑦ ᒪᓕᒋᐊᖃᖅᑕᓂ ᒪᓕᒋᐊᓕᓐᓂ ᑕᐃᒪᓐᓇᑦᑕᐅᖅ ᐊᓯᖏᓐᓂᒃ ᑕᑯᓚᐅᕐᒪᑖ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᖅᑯᑎᒋᓗᑎᑦ 

ᐊᐱᖅᓱᖅᑕᐅᔪᑦᓴᖁᑎᒐ ᐊᓯᔾᔨᖅᑕᐅᔪᓐᓇᖅᐹ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑲᑎᒪᔩᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐳᑦ. ᑖᒃᑯᐊ ᑭᖑᕝᕕᖅᑕᐅᑎᑲᐃᓐᓇᒃᑭᑦ, ᐃᖅᓱᑦᑏ. ᐊᒻᒪ 

ᖃᐅᔨᒪᓂᐊᕋᑦᑕ ᒥᓂᔅᑖ ᑭᓇᐅᓂᖓᓂᒃ ᑖᓐᓇ ᐊᐱᖅᓱᖅᑕᐅᔪᑦᓴᖁᑏᑦ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓴᐅᒥᓐᓃᑦᑐᖅ ᔮᓇᑕᓐ ᐃᐅᓪᕗᑦ. ᑖᓐᓇ 

ᑐᖏᓕᕆᔭᐅᔪᖅ ᐃᓄᓕᕆᔨᒃᑯᓐᓂ. ᐃᑦᓯᕙᐅᑖᖅ ᐊᖅᑯᑎᒋᓗᑎᑦ ᑭᐅᒍᓐᓇᖅᐸᒍ ᑖᓐᓇ ᐊᐱᖅᑯᑎᐅᓵᖅᑐᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐊᓪᕗᑦ. 

 

ᐃᐊᓪᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖃᐅᔨᓴᕐᓂᐅᔪᔪᖅ ᐊᒃᑑᕝᕙᒥ 2024-ᒥ 

ᓇᓗᓇᐃᒋᐊᖃᖅᑐᑦ ᒪᓕᑦᓯᐊᖅᓯᒪᒻᒪᖔᑕ ᐃᓪᓗᒧᑦ ᒪᓕᒋᐊᓕᓐᓄᑦ. ᐃᓪᓗᓕᒫᑦ ᓄᑖᙳᕆᐊᕆᐊᖃᕌᖓᑕ 

ᒪᓕᑦᓯᐊᕆᐊᖃᓲᖑᒻᒪᑕ ᐅᓪᓗᒥᓂᓴᐅᔪᓂᒃ ᒪᓕᒋᐊᓕᓐᓂᑦ. ᐅᖃᕈᓐᓇᖅᐳᖓ ᖃᐅᔨᒪᔪᓪᓚᕆᐅᙱᓐᓇᒪ ᐱᖁᑎᓂᒃ 

ᖃᐅᔨᓴᕐᓂᕐᒧᑦ. ᑐᑭᓯᓯᒪᒐᓗᐊᖅᑕᕋ ᑕᒪᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ...ᐊᓯᖏᓐᓂᑦ ᐊᖏᕈᑎᒋᓵᖅᑕᔅᓯᓐᓂᒃ ᐃᓚᒋᐊᕆᐊᖃᖅᑎᓪᓗᒋᑦ ᒪᓕᙲᓐᓇᕐᓂᕐᖓᑕ 

ᐃᓪᓗᒧᑦ ᒪᓕᒋᐊᓕᓐᓂ ᒪᓕᒐᐅᔪᓂᑦ.  

 

ᖃᐅᔨᒪᒍᒪᑐᐃᓐᓇᕋᑖᕋᒪ ᑎᓯᐱᕆ 2024-ᒥ ᑕᕝᕙᓂ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᖃᐅᑕᐃᔪᒻᒪᑕ $2-ᒥᓕᐊᓐᓂ 

ᑮᓇᐅᔭᑦ ᑕᕝᕙ ᓈᓴᐅᒻᒥᑦ ᐋᖅᑭᒃᓯᒃᑲᓐᓂᐳᖅ 30%-ᒥᑦ ᓇᓪᓕᐅᒃᑯᒫᖅᓯᐅᑎᐅᓯᐅᑎᒋᔭᐅᓂᐊᖅᖢᓂ. 

ᐊᖏᔪᑲᓪᓚᐅᒻᒪᑦ ᑖᓐᓇ ᓇᓪᓕᐅᒃᑯᒫᕈᑎᒃᓴᐅᔪᖅ ᐊᑭᖓ, ᑕᐃᒫᒃ ᑕᒫᓃᒡᒍᔪᒻᒪᑦ 1/3−ᒋᓗᐊᕐᒪᒍᑦ ᐊᑭᒋᔭᖓᑕ 

ᑕᕝᕗᖓ ᐃᓚᓕᐅᑎᓯᒪᔪᑦ ᑭᓱᒧᑦ ᓂᕆᐅᓇᕋᔭᖏᑦᑐᒧᑦ ᑐᕌᖓᓗᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐃᑦᑖᖑᒐᓗᐊᖅ ᒫᓐᓇ 

ᓇᓗᓇᖅᑐᒦᒃᑲᑦᑕ ᑭᓱᓗᒃᑖᓂᒃ. ᓇᓪᓕᐅᒃᑯᒫᕗᑦ ᐊᖏᓪᓕᒋᐊᖏᓪᓚᕆᓲᑦ ᐊᒻᒪᑦᑕᐅᖅ ᓄᓇᓕᓐᓂ ᓲᕐᓗ 

ᐃᓪᓗᓕᒑᕐᔪᒻᒥ ᐅᓗᕆᐊᓇᖅᑐᒦᓐᓂᖃᕈᓐᓇᓂᖅᓴᐅᒥᒻᒪᑦ. ᑕᐃᒪᐃᒻᒪᑦ ᓇᓪᓕᐊᒃᑯᒫᓂᖃᖁᖃᕆᐊᖃᑦᑎᐊᖃᖅᑐᒍᑦ 

ᑖᒃᑯᐊ ᐱᔾᔪᑎᒋᓪᓗᒋᒃ ᒪᕐᕉᒃ ᐊᖏᓛᖑᖃᑕᐅᒻᒪᑕ ᓇᔪᓕᖅᑕᑎᓐᓂ ᓄᓇᕐᔪᐊᕐᒥ. ᐊᓯᔾᔨᕈᑎᐅᕙᓕᕐᖓ 

ᑭᓱᑐᐃᓐᓇᐃᑦ ᖃᐅᑕᒫᑦᓯᐊᐸᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᑯᓇᓂ ᐃᒡᓗᑦ ᑖᓐᓇ ᐃᓐᓄᒃᑕᐅᓯᒪᖏᒻᒪᑦ ᒫᓐᓇ. 

ᔫᓂᐅᓚᐅᖅᑐᒥ ᖃᐅᔨᓕᑕᐃᓐᓇᓚᐅᖅᑐᖅ ᐃᖢᐊᖏᔾᔪᑎᖃᕐᒪᑦ ᐋᖅᑭᒃᓱᖅᑕᐅᔭᕆᐊᖃᖃᐅᖅᖢᓂ. ᔫᓂᒥ 

ᑕᐃᒪᖓᓂ ᑖᓐᓇ ᓇᓗᓇᐃᖅᑕᐅᓚᐅᕐᒪᑦ, ᑖᓐᓇ ᐊᑐᖅᑕᐅᓂᐊᖅᐸᑦ. ᑭᓱᒧᑦ ᑖᒃᑯᐊ ᐸᕐᓇᐅᓯᐅᖅᓯᒪᕙᑦ ᑭᓱᓄᑦ 

ᐊᑐᖅᑕᐅᑲᓐᓂᕐᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑳᓐᑐᕌᒃᓴᐃᑦ 

ᓄᖅᑲᖅᑎᑕᐅᓚᐅᖅᓯᒪᖕᒪᑕ ᐃᒡᓗ ᑖᓐᓇ ᖃᐅᔨᓵᖑᔭᒃᓴᐅᔭᕆᐊᖃᓕᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᒃᑲᓐᓂᖅᑲᐅᓇ, ᑭᓱᒧᓄᓇ 

ᐊᑐᖅᑕᐅᑲᓐᓂᕐᓂᐊᖅᐸᑦ $2-ᒥᓕᐊᓐᓂᑦ ᑮᓇᐅᔭᓂᑦ ᐊᑐᕐᓂᐊᕋᑦᑕ ᐅᐱᓐᓇᕋᓂ ᐊᑐᖅᑕᐅᑲᓐᓂᕈᒪᒐᒥ. ᓯᕗᓂᒃᓴᒧᑦ 

ᐸᕐᓇᐅᓯᐅᖅᓯᒪᕕᓰ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅ ᑐᖏᓕᐊ ᐃᐅᓪᕘᑦ 

ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᕘᑦ. 

 

ᐃᐅᓪᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓴᖅᑭᓚᐅᖅᑕᕗᑦ ᑕᐃᔅᓱᒪ ᐊᔾᔨᐸᓗᖏᓐᓂᑦ 

ᓴᖅᑭᑦᑎᓂᐊᖅᑐᒃᓴᐅᕗᑦ ᑲᑎᒪᔨᕋᓛᓪᓗ ᑖᓐᓇ ᐊᖏᖅᑕᐅᑉᐸᑦ. ᑕᐃᒃᑯᐊ ᓱᕈᓯᒃᑯᕖᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦᑑᒐᓗᐊᑦ ᑭᓯᐊᓂ ᓄᓇᕗᒻᒥᐅᑉ ᓱᕈᓯᖏᓐᓄᑦ ᑐᕌᖓᓛᕈᒥᓇᖅᑐᖅ. ᖁᔭᓐᓇᒦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒪᑉᐱᖅᑐᒐ 6, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ 

ᐃᓄᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ ᑲᑎᓕᒫᕐᓗᒋᑦ ᐊᖏᖅᑕᐅᖅᑳᖅᓯᒪᖏᑦᑐᑦ $2-ᒥᓕᐊᓐᓂ ᑮᓇᐅᔭᑦ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 3-ᒧᑦ ᐅᑎᕐᓗᑎᑦ. ᐋᒃᑲ. ᒪᑉᐱᖅᑐᒐ 2, ᒪᒥᐊᓇᖅ. 

ᑮᓇᔭᐅᖅᑐᕈᑏᑦ ᐃᓚᒋᐊᖁᑏᑦ ᓈᓴᐅᑎᓕᒃ 2, 2025-2026 ᐊᑭᑐᕈᑎᒃᓴᐃᑦ 1-ᒦᑦᑐᑦ ᑲᑎᓕᒫᕐᓗᒋᑦ 

ᐊᑭᑐᔪᖅᑐᕈᑏᑦ ᐊᖏᖅᑕᐅᖅᑳᖅᓯᒪᖏᑦᑐᑦ $4,225,000 ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 80, ᐅᑯᓇᓂ ᐱᖁᔭᒃᓴᓂ ᑎᑎᕋᖅᓯᒪᔪᑦ. ᐱᖁᔭᒃᓴᖅ 80, 

ᑮᓇᐅᔭᖅᑐᕈᑏᑦ ᐃᓚᒋᐊᕈᑎᒃᓴᖏᑦ 2025-2026. ᓇᓴᐅᑎᓕᒃ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 3, ᐅᐃᒍᖓ 2-ᒧᑦ ᑕᐃᑯᖓᕐᓗᑎᑦ. ᒐᕙᒪᓕᕆᔨᒃᑯᑦ $1,625-ᒥᓕᐊᓐᓂ ᑮᓇᐅᔭᑦ. 

ᒪᓕᒐᓕᐅᕆᔨᒃᑯᑦ $600,000. ᐃᓄᓕᕆᔨᒃᑯᑦ $2-ᒥᓕᐊᓐ ᑮᓇᐅᔭᑦ ᐊᑭᑐᔪᖅᑐᕈᑎᒃᓴᐃᑦ $4,225,000 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᒃᓴᖅ 80, ᐃᓗᐃᒃᑲᐅᓗᒍ. ᐊᖏᖅᐱᓰ ᑲᑎᒪᔾᔪᑎᒃᓴᓅᖅᑕᐅᔪᓐᓇᖅᐸᑦ 

ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ? ᒥᓂᔅᑕ ᐊᕿᐊᕈᖅ ᒪᑐᔾᔪᑏᑦ. 

 

ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ 

ᑲᔪᓯᑎᑕᐅᖕᒪ. ᑕᐃᒫᒃ ᑭᓯᐊᓂ ᐊᐃᕙᐅᑎᖃᑦᑕᕐᓗᑕ ᓇᓗᓇᐃᖅᑕᐅᓪᓚᕆᖃᑦᑕᖅᐳᑦ ᐱᔪᒪᔭᕗᑦ, ᐱᓕᕆᐊᓪᓗ 

ᑕᒪᒃᑯᐊ ᑲᔪᓯᖁᓪᓗᒋᑦ ᑖᒃᑯᐊ. ᖁᔭᓐᓇᒦᒃ, ᐃᓘᓐᓇᓯ. ᑕᐃᒃᑯᐊ ᐱᖓᔪᑦ ᐱᓕᕆᐊᑦ ᑲᔪᓯᒋᐊᕈᓐᓇᕐᓂᐊᓯᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᕋᑦᑕ ᓇᖏᖅᓯᓂᐊᓕᕋᒪ. ᐃᖅᓱᒃᑏ, ᐅᑯᐊ ᓵᑦᑎᓐᓃᑦᑐᑦ 

ᐊᓂᑎᑲᐃᓐᓇᒃᑭᑦ ᐅᖃᖅᑎ ᖃᐃᓂᐊᓕᕐᒪᑦ.  

 

>>ᐃᓯᖅᑎᑕᖅ ᐅᖃᖅᑎᖓᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐱᖁᔭᒃᓴᖅ 80-ᒥ ᑲᑎᒪᔾᔪᑎᖃᖃᖅᑲᐅᔪᑦ, 

ᐱᖓᔪᐊᓐᓂᓪᓗ ᐅᖃᓕᒫᖅᑕᐅᖁᓪᓗᒋᑦ. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᐱᖁᔨᕗᖓ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔪᖃᖅᐹ? ᒥᔅ ᖂᑭᐊᖅ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᐃᓐᓇᐃᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ. 

 

ᓈᓴᐅᑎᓕᒃ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 80 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓇᐄᓴᐅᑎᖓ 2, 2025-2026 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᐱᒋᐊᖅᑎᑉᐸᕋ ᐊᐃᑉᐱᖅᑕᐅᓪᓗᖓ ᑖᔅᓱᒧᖓ 

(ᑐᓵᔨᑎᒎᓕᖅᑐᖅ) ᕿᑭᖅᑖᓘᑉ ᓂᒋᐊᓄᑦ, ᐱᖁᔭᒃᓴᖅ 80, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖓ ᐊᑭᑐᔪᖅᑑᑎᒃᓴᐃᑦ 

ᐱᖁᔭᕐᔪᖓᓂ ᓈᓴᐅᑎᓕᒃ 2, 2025-2026 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 80, ᐱᖓᔪᐊᓐᓂ ᐅᖃᓕᒫᖅᑕᐅᕌᓂᒃᓯᒪᓕᖅᐳᖅ, ᑲᒥᓯᓇᒧᓪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 22, ᑲᑎᒪᔾᔪᑎᒃᓴᐃᑦ, ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐱᐅᓪ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᒪᑎᔨᕋᓛᑦ ᐱᖁᔭᓕᕆᓂᕐᒧᑦ ᖃᐅᑉᐸᑦ 9-ᒥ ᐅᓪᓛᒃᑯᑦ 

ᑲᑎᒪᓂᐊᖅᑐᑦ. ᑲᑎᒪᔾᔪᑎᒃᓴᐃᑦ ᑎᓴᒻᒥᖅ, ᒪᐃ 29, 2025, 1:30-ᒥ.  

 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ): ᐅᓇ ᐃᒡᓗ ᒪᑐᓯᒪᑲᐃᓐᓇᓕᖅᑐᖅ ᑎᑭᓪᓗᒍ ᕿᑎᖅᑰ, ᒪᐃ 29, 1:30 ᐅᓐᓄᓴᒧᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:00ᒧᐊᖅᑎᓪᓗ 

 

 



 ᐅᐃᒍᖓ: ᐅᓂᒃᑳᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᕿᔪᔭᖏᓐᓂᒃ 2023-2024 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓯᓇᖓᑕ ᓄᓇᕗᒻᒥ 

 

 

 

 

 

 

 

 

 

 

 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ  

ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ  
 

ᐅᓂᒃᑳᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᕆᔪᔭᖏᓐᓂᑦ 2023-2024ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑕ ᓄᓇᕗᑦ  
 

ᑐᒡᓕᐊᓂᑦ ᑲᑎᒪᕐᔪᐊᕐᓂᖓ 6−ᒋᔭᖓᑕ ᓄᓇᕗᒻᒥ ᒪᓕᒐᓕᐅᖅᕕᐅᑉ 

ᐅᐱᕐᖔᒃᑯᑦ 2025-ᒥ ᐃᒃᓯᕙᓂᖓᑦ 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

 

ᐃᒃᓯᕙᐅᑕᐅᖃᑎᖓ 

ᐋᓚᒃᓵᓐᑐ ᓴᒻᒧᖅᑐᖅ 

 

ᑲᑎᒪᔩᑦ 

ᕚᕕ ᐊᓇᕕᓗᒃ 

ᔮᓇᑦ ᐱᑦᓯᐅᓛᖅ ᕗᕉᔅᑐ 

ᔪᐃᓕ ᖃᐃᕐᓂᖅ 

ᒥᐊᕆ ᕿᓕᖅᑎ 

ᐋᑕᒻ ᐋᕆᐊᒃ ᓚᐃᑦᓯᑑᓐ 

ᓵᓚᒪᓐ ᒪᓕᑭ 

ᑭᐊᕋᓐ ᓄᑕᕋᖅ 

ᔪᐊᓇ ᖁᐊᓴ 

ᔫᓯᑉ ᖂᒃᑭᐊᖅ 

ᔫ ᓴᕕᑲᑖᖅ 

ᑯᕋᐃᒃ ᓯᒪᐃᓚᒃ 
 

 

 

www.assembly.nu.ca 

 

ᐱᒋᐊᓐᖓᕐᓂᖓᓂ ᓇᓗᓇᐃᖅᑐᐃᔾᔪᑎ ᐊᒻᒪᓗ ᒫᓐᓇᕋᑖᒃᑯᑦ ᖃᓄᐃᓐᓂᐅᓯᒪᔪᑦ 
 

ᑖᓐᓇ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

ᑎᒍᔭᐅᓚᐅᖅᓯᒪᒻᒪᑦ ᓄᓇᑦᓯᐊᖅ ᐊᕕᑦᑕᐅᑎᓪᓗᒍ ᐄᐳᕈ 1, 1999-ᒥ. 
 

 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

1 

ᒫᓐᓇᓕᓴᐅᓛᑦ ᐊᒃᓱᑲᓪᓚᒃ ᐋᖅᑭᒋᐊᖅᓯᔾᔪᑎᒥᓃᑦ ᑖᒃᓱᒧᖓ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᐱᓕᕆᐊᖑᔪᕗᑦ 2017-ᒥ. ᐱᖁᔭᒃᓴᖅ 48, 

ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ, ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖃᔪᕗᖅ ᔫᓂ 6, 2017−ᒥ. ᑖᓐᓇ 

ᐱᖁᔭᒃᓴᖅ ᐱᓐᖑᖅᑎᑕᐅᔪᔪᖅ ᓯᑎᐱᕆ 19, 2017−ᒥ. 
 

ᐱᖁᔭᒃᓴᖅ 59, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ, ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖃᔪᕗᖅ 

ᒪᓕᒐᓕᐅᖅᕕᒃ ᐃᒃᓯᕙᓂᖃᖅᑎᓪᓗᒍ ᐊᒃᑑᕝᕙ 25, 2024-ᒥ. ᑭᖑᓂᖓᒍᓪᓕ ᐱᖅᑕᐅᔪᔪᖅ 

ᑲᑎᒪᔾᔪᑎᒃᓴᕐᓂᑦ ᐱᖁᔨᕗᖔᕈᑎᑎᒍᑦ ᐊᒃᑑᕝᕙ 30, 2024-ᒥ, ᐱᒋᐊᖅᑎᑕᐅᔪᔪᒧᑦ ᐱᖁᔭᒃᓴᕐᒥᑦ 

ᓴᖅᑭᖅᓯᔪᒥᓂᐅᔪᒧᑦ ᒥᓂᔅᑕᐅᔪᒧᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᓄᑦ.   
 

ᐃᓗᓕᖓ ᓈᓴᐅᑎᓕᒃ 61 ᐱᖁᔭᐅᔪᒥ ᐃᒪᐃᒍᓐᓇᑎᑦᑎᒻᒪᑦ, ᐃᓚᖓᒍᑦ, ᑕᐃᒫᒃ: 
 

ᑎᒃᑯᐊᖅᑕᐅᓂᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

61. (1) ᑖᓐᓇ ᑲᒥᓴᓇ ᒪᓕᓪᓗᓂ ᐊᑐᓕᖁᔭᓕᐊᒥᓂᐅᔪᓂᒃ ᒪᓕᒐᓕᐅᖅᕕᒻᒥ, 

ᑎᒃᑯᐊᖅᓯᒋᐊᖃᖅᐳᖅ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ 

ᐱᓕᕆᐊᖃᖃᑦᑕᓂᐊᖅᑐᒥᑦ ᐱᓕᕆᐊᖑᒋᐊᓕᓐᓂᑦ ᓇᓗᓇᐃᖅᑐᖅᑕᐅᓯᒪᔪᓂᑦ ᐅᕙᓂ ᐱᖁᔭᐅᔪᒥ 

ᐊᒻᒪᓗ ᐱᓕᕆᐊᖃᖃᑦᑕᕐᓗᓂ ᐊᓯᖏᓐᓂᑦ ᑲᒪᖃᑦᑕᕐᓗᓂ ᐊᐅᓚᓂᐅᔪᓂᑦ ᖄᖓᒍᒃᑲᓐᓂᖅ, 

ᐱᓕᕆᐊᖑᖁᔭᐅᔪᓂᑦ ᐊᓯᖏᓐᓄᑦ ᒪᓕᒐᕐᓄᑦ. 
 

ᒫᓐᓇ ᑲᒥᓴᓇᐅᔪᖅ, ᒍᕋᐃᔭᒻ ᔅᑎᐅᓪ, ᐊᓪᓚᕝᕕᖓᓂ ᐱᒋᐊᔪᔪᖅ ᔮᓐᓄᐊᕆ 11, 2021-ᒥ. ᐊᓪᓚᕕᒻᒥ 

ᐊᑕᓂᖓ ᐃᓱᓕᒃᕕᒃᓴᓕᒃ ᔮᓐᓄᐊᕆ 10, 2026-ᒥ. ᑖᒃᓱᒥᖓ ᓯᕗᓪᓕᐅᔪᔪᖅ ᑕᒥᓴᓇ 

ᐃᓅᔪᓐᓃᖅᓯᒪᓕᖅᑐᖅ ᐃᓚᐃᓐ ᑮᓇᓐ ᕚᓐᒃᔅ ᐊᑕᓚᐅᖅᓯᒪᔪᖅ ᓅᕕᐱᕆ 15, 1999-ᒥᑦ ᔮᓐᓄᐊᕆ 10, 

2021-ᒧᑦ. 
 

ᑕᐃᒃᑯᐊᓕ 2020-2021 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓯᑎᐱᕆ 9, 2021. ᑕᐃᒃᑯᐊ 

2021-2022 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᑦ ᒪᐃ 25, 2022−ᒥ. 

ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᔪᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᑦ ᓯᑎᐱᕆ 26-ᒥᑦ 27−ᒧᑦ, 2022−ᒥ. ᑖᒃᑯᐊ ᑲᑎᒪᔨᕋᓛᑦ ᑭᖑᓂᖓᒍᑦ ᑐᓂᓯᓗᒻᒥᔪᑦ 

ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ ᓄᕕᐱᕆ 8, 2022−ᒥ. ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᐅᔾᔪᑎᖏᑦ ᐅᓂᒃᑳᓕᐊᒥᓂᖓᓄᑦ ᑖᒃᑯᐊ ᑲᑎᒪᔨᕋᓛᑦ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒫᑦᓯ 6, 2023−ᒥ. ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᑯᐊ 

ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖓᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 24, 2023−ᒥ. 
 

ᑕᐃᒃᑯᐊ 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 24, 2023−ᒥ. ᑲᑎᒪᔨᕋᓛᑦ  

ᓈᓚᓐᓂᖃᖅᑎᑦᑎᔪᒻᒪᑕ ᑖᒃᑯᓂᖓ ᐅᓂᒃᑲᓕᐊᒥᓂᕐᓂᑦ ᐱᔾᔪᑎᖃᖅᑐᑎᒃ ᐄᐳᕈ 19-20, 2024-ᒥ. 

ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉᑭᐅᔾᔪᑎᖏᑦ ᑲᑎᒪᔨᕋᓛᑦ 

ᐅᓂᒃᑳᓕᐊᒥᓂᖏᓐᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 27, 2024-ᒥ. ᑖᒃᓱᒪ 

ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᐅᔾᔪᑎᖏᑦ ᑲᑎᒪᔨᕋᓛᑦ 

ᐅᓂᒃᑳᓕᐊᒥᓂᖏᓐᓄᑦ ᒪᓕᒐᓕᐅᖅᕕᒻᒨᖅᑕᐅᔪᔪᑦ ᐊᒃᑑᕝᕙ 24, 2024-ᒥ. ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ 

ᑖᒃᑯᓄᖓ ᐅᓂᒃᑳᓕᐊᒥᓂᕐᓄᑦ ᒪᓕᒐᓕᐅᖅᕕᒻᒨᖅᑕᐅᔪᔪᑦᑕᐅᖅ ᐊᒃᑑᕝᕙ 24, 2024-ᒥ. 
 

 

ᑕᐃᒃᑯᐊ 2023-2024−ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒨᖅᑕᐅᔪᒻᒪᑕ ᒪᐃ 23, 2024-ᒥ. ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

2 

ᓈᓚᓐᓂᖃᖅᑎᑦᑎᔪᒻᒪᑕ ᐱᔾᔪᑎᖃᖅᑐᑎᒃ 2023-2024-ᒥ ᒐᕙᒪᒃᑯᑦ ᑮᓇᐅᔭᖅᑐᕈᑎᒥᓂᖏᓐᓂᑦ ᒪᐃ 1, 

2025-ᒥ.  

 

ᑖᒃᑯᐊ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓ ᐊᑐᖅᑕᐅᓚᐅᖅᑐᖅ ᑲᑎᒪᕐᔪᐊᖅᕕᖓᓂ ᒪᓕᒐᓕᐅᖅᕕᐅᑉ 

ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᑦᑕᐅᑎᒋᓪᓗᓂ ᓄᓇᕗᓕᒫᒥ. ᑖᓐᓇ ᓈᓚᓐᓂᖃᖅᑎᑦᑎᓂᖅ ᒪᑐᐃᖓᓚᐅᖅᑐᖅ 

ᑭᒃᑯᓕᒫᓄᑦ ᐱᕙᓪᓕᐊᔪᓕᕆᔨᓄᓪᓗ ᑕᑯᓐᓈᖅᑕᐅᔪᓐᓇᖅᑐᑎᒃ ᒪᓕᒐᓕᐅᖅᕕᐅᑉ ᐳᓛᖅᕕᖓᓂᑦ, ᐊᒻᒪᓗ 

ᑕᑯᒃᓴᐅᑦᑕᐅᑎᒋᒋᓪᓗᓂ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. ᑲᑎᒪᔨᕋᓛᑦ 

ᓈᓚᓐᓂᖃᖅᑎᑦᑎᓂᖓᓂ ᐅᖃᐅᓯᒥᓃᑦ ᓇᕿᑦᑕᖅᓯᒪᔪᑦ ᐱᔭᐅᔪᓐᓇᖅᑐᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖓᓂ.  
 

 

ᐅᖃᕆᐊᖅᑐᖅᓯᒪᔪᑦ ᓵᖓᓃᒋᐊᖅᑐᖅᑐᑎᒃ ᑖᒃᑯᐊ ᑲᑎᒪᔨᕋᓛᑦ ᐃᓚᖃᓚᐅᖅᑐᑦ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᐊᒻᒪᓗ ᐊᒥᓱᑲᓪᓚᓐᓂᑦ ᓄᓇᕗᑦ ᒐᕙᒪᖓᑕ ᐊᖏᔪᖅᑳᒡᒍᑎᖏᓐᓂᑦ 

ᑭᒡᒐᖅᑐᐃᔪᓂᑦ ᐱᓕᕆᕕᖓᑕ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ,  ᐱᓕᕆᕕᖓᓂᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ, ᐱᓕᕆᕕᖓᓂᑦ ᐃᖅᑲᓇᐃᔭᖅᑎᓕᕆᔨᒃᑯᑦ, ᐱᓕᕆᕕᖓᓂᑦ ᒪᓕᒐᓕᕆᔨᒃᑯᑦ 

ᐊᒻᒪᓗ ᐱᓕᕆᕕᖓᓂᑦ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ. ᑖᒃᑯᐊ ᑲᑎᒪᔨᕋᓛᑦ ᖁᔭᓕᔪᑦ 

ᑕᐃᒃᑯᓂᖓ ᐅᖃᕆᐊᖅᑐᖅᓯᒪᔪᔪᓂᑦ. 

 

 
 

 

 

 

ᑕᑯᔭᐅᓯᒪᔪᑦ ᐊᑐᓕᖁᔭᓕᐊᖑᓯᒪᔪᓪᓗ ᑐᕌᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᖓᓄᑦ  
 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎ:  ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᐊᐅᓚᑕᐅᓂᖓᓂᑦ ᑕᑯᔪᓐᓇᕈᑎ     
        ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ ᖁᓚᐅᖅᑎᔪᓂᑦ 

ᑲᒪᒋᐊᖃᕐᓂᖃᕐᒪᑦ ᒐᕙᒪᒃᑯᑦ ᐊᐅᓚᑦᑎᓂᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᐊᒻᒪᓗ ᐊᑦᑐᐊᓂᖃᖅᑐᓂᑦ ᒪᓕᒐᕐᓂᑦ ᐊᑐᐊᒐᕐᓂᓪᓗ 

(ᑕᑯᔭᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᑦ ᑲᓐᖑᓇᖅᑐᑦ ᐊᑐᐊᒐᖓ, ᑲᓐᖑᓇᖅᑐᑦ 

ᐃᓵᖅᑕᐅᑎᓪᓗᒋᑦ ᐊᑐᐊᒐᖓ, ᐊᒻᒪᓗ ᑲᓐᖑᓇᖅᑐᑦ ᑕᑯᔭᐅᑎᓪᓗᒋᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒧᑦ 

ᐊᑐᐊᒐᖅ).  
 

ᒐᕙᒪᒃᑯᑦ 2019-2020−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᐊᐅᓚᑕᐅᓂᖏᓐᓂᑦ 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ  

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒫᑦᓯ 16, 2021. ᑕᐃᒃᑯᐊᓕ 2020-2021ᒥᑦ ᑕᐃᑯᖓ 2022-2023 

ᑲᑎᑦᑕᐅᓯᒪᓪᓗᑎᒃ ᐊᕐᕌᒍᑕᒫᖅᓯᐅᑎᓂ ᐅᓂᒃᑲᓕᐊᒥᓂᕐᓂ ᒪᓕᒐᓕᐅᖅᕕᒻᒨᖅᑕᐅᔪᔪᑦ ᒪᐃ 30, 2024-ᒥ. 

ᑕᐃᒃᑯᐊ 2023-2024−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒨᖅᑕᐅᔪᔪᑦ ᓅᕖᕝᕙ 6, 

2024-ᒥ. ᑕᐃᒃᑯᐊᓕ 2024-2025-ᒥ ᓱᓕ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓯᒪᓐᖏᑦᑐᑦ. 
 

ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᐱᒻᒪᕆᐊᓘᓂᖓᓂᑦ ᐅᐸᓗᖅᓯᒪᓐᖏᑦᑐᓂᑦ ᓴᖅᑭᖅᓯᖃᑦᑕᕆᐊᖃᕐᒪᑕ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ. 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᓱᒪ ᓄᓇᕗᑦ ᒐᕙᒪᖓᑕ 2024-2025-ᒧᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᐊᐅᓚᑕᐅᓂᖓᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᖁᔭᐅᓪᓗᑎᒃ 

ᐱᔪᓐᓇᖅᑕᐅᓕᑐᐊᓪᓚᕆᑉᐸᑕ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ 

ᐋᖅᑭᒋᐊᖅᑕᐅᔾᔪᑎᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂᑦ ᒪᓕᒐᖅᑎᒍᑦ ᒥᓂᔅᑕ ᑲᒪᔨᐅᔪᖅ ᑖᒃᓱᒥᖓ ᐱᖁᔭᐅᔪᒥᑦ ᒪᓕᒐᓕᐅᖅᕕᒻᒧᑦ 

ᓴᖅᑭᖅᓯᖃᑦᑕᕆᐊᖃᕐᓗᓂ, ᐃᓗᐊᓂ 6 ᑕᖅᑮᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᑕ ᐃᓱᓕᒃᕕᖓᓂᑦ 

ᐱᒋᐊᖅᓯᒪᔪᓂᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ ᐅᖃᐅᓯᖃᖅᑐᓂᑦ ᖃᓄᖅ 

ᐊᐅᓚᑕᐅᒻᒪᖔᖅ ᑖᓐᓇ ᐱᖁᔭᐅᔪᖅ. 

ᐊᒃᓱᑲᓪᓚᒃ ᕿᒥᕐᕈᔭᐅᓚᐅᖅᑐᑦ ᑕᐃᑲᓂ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ 

ᐅᓪᓗᖏᓐᓂ ᓯᑎᐱᕆ 26-27, 2022−ᒥ, ᐊᒻᒪᓗ ᐄᐳᕈ 24-25, 2025−ᒥ, ᐃᓱᒫᓗᒋᔭᐅᔪᓂᑦ 

ᐃᖅᑲᓇᐃᔭᖅᑎᑖᖅᑐᕆᐊᓕᓐᓂᑦ ᐊᒻᒪᓗ ᕿᑎᖓᓂ ᐊᐅᓚᑦᑎᓕᕐᓂᐅᔪᓂᑦ. 
 

ᑕᐃᑲᓂ 2021-2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, ᑕᐃᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᕐᒪᑦ “ᐊᒥᓲᓗᐊᕐᓂᖏᓐᓂᑦ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ, ᐃᖅᑲᓇᐃᔭᖅᑎᖏᓪᓗ ᐊᓯᔾᔨᖅᑕᖃᑦᑕᓗᐊᖅᑐᑎᒃ, ᐃᖅᑲᓇᐃᔮᒧᑦ 

ᐱᓕᒻᒪᒃᓴᐃᔪᖃᓐᖏᓗᐊᖅᑐᓂ ᐊᒻᒪᓗ ᐊᐅᓚᑦᑎᔨᓄᑦ ᐃᑲᔪᖅᓯᖅᑕᐅᒐᓛᑐᐃᓐᓇᐸᑦᑐᑎᒃ ᐃᓛᓐᓂᓪᓗ 

ᐃᑲᔪᖅᓯᖅᑕᐅᕙᓐᓇᑎᒃ ᐱᓪᓗᒋᑦ ᒐᕙᒪᒃᑯᑦ ᑕᑯᔪᓐᓇᐅᑎᖏᓐᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓄᑦ ᑐᑭᒧᐊᑦᑎᑦᑎᔨᖏᓐᓄᑦ. 
 

ᑕᐃᑲᓂ 2022-2023−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, 

ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓯᒪᔪᖅ ᑕᒪᒃᑯᐊ 

“ᐃᖅᑲᓇᐃᔭᖅᑎᑭᒃᓱᕐᓃᑦ ᐃᓗᐊᓂ ᓄᓇᕗᑦ ᒐᕙᒪᖓ ᐱᑕᖃᕈᓐᓃᑎᑦᑎᓕᕐᒪᑕ ᑕᑯᔪᓐᓇᕈᑎᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᔾᔪᑎᖓᓂᑦ ᑲᓐᖑᓇᖅᑐᑦ.” 
 

ᑕᐃᑲᓂ 2023-2024-ᒥ ᐊᕐᕌᖑᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᔪᔪᖅ ᓱᓕ “ᓱᓕᒻᒪᑦ” 

ᐃᖅᑲᓇᐃᔭᖅᑎᑭᒃᓱᕐᓂᖏᑦ ᐱᑕᖃᕈᓐᓃᑎᑦᑎᓕᕐᒪᑕ ᑕᑯᔪᓐᓇᕈᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᔭᐅᔾᔪᑎᖓᓂᑦ ᑲᓐᖑᓇᖅᑐᑦ.” 

 

ᒪᑐᐃᖅᓯᔾᔪᑎᖏᓐᓂ ᑲᑎᒪᔨᕋᓛᓄᑦ ᓂᓪᓕᐊᓂᐅᓴᓪᓗᓂ ᐄᐳᕈ 24, 2025-ᒥ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᒻᒪᑦ: 

 

 ᑕᑯᔪᓐᓇᕈᑎᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᐃᑦ ᑐᑭᓯᔭᕐᓂᓲᖑᓐᖏᒻᒪᑕ, ᑕᐃᒫᓪᓗ ᐃᓚᖏᑦ  

ᒐᕙᒪᒃᑯᑦ ᐱᓕᕆᕕᖏᑦ ᐊᒃᓱᕈᓪᓚᕆᒃᓯᒪᕗᑦ ᒪᓕᒐᕐᓂᑦ ᒪᓕᒐᓱᐊᖅᑐᑎᒃ. ᐃᖅᑲᓇᐃᔭᖅᑎᖏᑦ 

ᐊᒃᓱᐊᓗᒃ ᐊᓯᔾᔨᑕᖅᐸᒻᒪᑕ ᐊᒥᓱᓪᓗ ᐃᓐᓄᒃᑕᐅᓯᒪᓇᑎᒃ. ᑮᓇᐅᔾᔭᒃᓵᖏᑦ ᐊᑦᑎᓗᐊᕐᓂᕐᒪᑕ 

ᐱᒐᓱᐊᖅᑕᐅᔪᒪᓐᓂᕋᑎᓪᓗ ᐊᒻᒪᓗ ᓄᖅᑲᖅᑕᐃᓕᒪᑎᑦᑎᒍᑎᒃᓴᐅᓇᑎᒃ ᐊᒻᒪᓗ 

ᐃᓪᓗᒃᓴᖃᕈᓐᓇᖅᐸᓚᐅᓐᖏᒻᒪᑕ ᐃᖅᑲᓇᐃᔮᑦ, ᑕᐃᒫᓪᓗ ᐊᓯᖔᖏᓐᓄᑦ ᐃᓪᓗᖃᖅᑎᑦᑎᓲᓄᑦ 

ᐃᖅᑲᓇᐃᔮᓂᑦ ᐱᒐᓱᐊᖔᖅᐸᓚᐅᕐᒪᑕ. ᑖᓐᓇ ᑕᕝᕙ ᐱᔾᔪᑎᐅᓪᓗᓂ 

ᐱᕙᓪᓕᐊᑎᑕᐅᔪᓐᓇᓚᐅᓐᖏᓚᑦ ᑕᑯᔪᓐᓇᕈᑎᑦ ᑲᓐᖑᓇᖅᑐᓕᕆᓂᕐᓗ ᐊᒃᓱᐊᓗᒃ 

ᓱᒃᑲᐃᒃᐸᓚᐅᖅᐳᖅ. ᐃᖅᑲᓇᐃᔭᖅᑎᒃᓴᓂᑦ ᓇᓂᓯᔪᓐᓇᖅᐸᓚᐅᖅᑐᑦ ᐃᓕᓐᓂᐊᑎᑦᑎᓪᓗᑎᓪᓗ, 

ᑭᓯᐊᓂᓕ ᑕᖅᑭᑦ ᐊᒥᓲᓐᖏᑦᑐᑦ ᐊᓂᒍᕋᐃᒻᒪᑕ ᐊᓯᐅᕙᑦᑐᑎᒃ, ᑕᒪᑐᒪᓗ ᑲᐃᕙᓐᓂᖓ 

ᐱᒋᐊᒃᑲᓂᖅᐸᑦᑐᓂ. ᑕᒪᒃᑯᐊ ᐃᓱᒫᓗᓇᖅᑐᑦ ᐱᓕᕆᐊᕆᓪᓗᒋᑦ, ᒫᓐᓇ ᒐᕙᒪᐅᔪᖅ ᓴᖅᑭᖅᓯᓯᒪᔪᖅ 

ᐊᖏᓂᖅᓴᒥᑦ ᐊᓪᓚᕕᒻᒥᑦ ᕿᑎᐊᓃᑦᑐᒥᑦ ᐃᑲᔪᖅᓰᖃᑦᑕᓂᐊᖅᑐᒥᑦ ᑐᑯᔪᓐᓇᐅᑎᓕᕆᓂᕐᒥ 

ᑲᓐᖑᓇᖅᑐᓕᕆᓂᕐᒥᓗ. ᓱᓕ ᐱᒋᐊᓕᕋᑖᖅᓯᒪᒻᒪᑕ, ᑭᓯᐊᓂᓕ ᑕᑯᔪᓐᓇᓕᕇᖅᑐᖓ 

ᐊᓯᔾᔨᕐᓂᕆᔭᖓᓂᑦ. ᓇᐃᓈᕐᓗᒍ, ᑲᑎᒪᔩᑦ, ᑖᓐᓇ ᕿᑎᐊᓃᑦᑐᖅ ᐊᓪᓚᕝᕕᒃ ᖁᕝᕙᐹᓪᓕᑎᑦᑎᔪᖅ 

ᐃᖅᑲᓇᐃᔭᖅᑎᓕᒫᓂᑦ. ᑕᒪᓐᓇᓗ ᐱᐅᔪᐊᓘᓪᓗᓂ.  

 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᔪᑦ ᒐᕙᒪᒃᑯᑦ ᓱᓕ ᓵᓐᖓᑦᑎᒻᒪᑕ ᐊᒥᓱᑲᓪᓚᓐᓂᑦ ᐊᒃᓱᐊᓗᒃ 

ᐃᖅᑲᓇᐃᔭᖅᑎᑭᒃᓱᕐᓂᐅᔪᓂᑦ ᐃᓐᓄᒃᓯᒐᓱᐊᕋᓗᐊᖅᑐᑎᒃ ᐃᓄᖃᕆᐊᖃᓪᓚᕆᑦᑐᓂᑦ ᐃᖅᑲᓇᐃᔮᓂᑦ, 

ᐃᓚᖃᖅᑐᓂᑦ ᐋᓐᓂᐊᖅᑕᐃᓕᓕᕆᔨᑦ ᐃᖅᑲᓇᐃᔮᖏᓐᓂᑦ. 
 

 

ᐋᒡᒌᓯ 12, 2022−ᒥ, ᓄᓇᕗᑦ ᒐᕙᒪᖓ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᐅᔪᒥᑦ ᐊᑭᑦᑐᕋᐅᑎᓂᒃᑯᑦ 

ᓈᓴᐅᑎᓕᒻᒥᑦ 2022-52: ᐱᓕᕆᒋᐊᖃᓕᕋᐃᑉᐸᑕ ᐱᓕᕆᑎᑕᐅᖃᑦᑕᕋᔭᖅᑐᓂᑦ − ᑲᓐᖑᓇᖅᑐᓂᑦ 

ᑐᑭᓯᐅᒪᔾᔪᑎᓂᓪᓗ ᐊᐅᓚᑦᑎᓂᕐᒧᑦ-ᑐᕌᖓᔪᓂᑦ ᐊᒻᒪᓗ ᖃᐅᔨᓴᖅᑎᐅᓗᑎᒃ ᐱᔨᑦᑎᕋᕐᓗᑎᒃ. ᑖᓐᓇ ᑲᓐᑐᕌ  

ᐱᒐᓱᐊᕋᒃᓴᖅ ᒪᑐᔪᔪᖅ ᓯᑎᐱᕆ 16, 2022−ᒥ. 

ᐊᕐᕌᒍᑕᒫᑦ ᑮᓇᐅᔭᕆᕙᑦᑕᖏᑦ ᐊᑐᕈᒫᕐᓂᐊᖅᑐᑦ ᐱᓕᕆᕕᖓᑕ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ 

ᐱᓕᕆᐊᖃᖅᑏᑦ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓᑕ 

ᐊᒥᓱᕈᕆᐊᖅᑕᐅᓯᒪᓕᕐᒪᑕ 115% ᑕᒫᓐᖓᑦ $293,000−ᓂᑦ 2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, 

ᑕᒪᐅᖓ $697,000−ᓄᑦ 2025-2026 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᐱᓕᕆᕕᖓᑕ ᓯᕗᓕᖅᑎᓂᑦ 

ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ 2024-2025−ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᓇᓗᓇᐃᖅᓯᓯᒪᒻᒪᑕ ᖃᑦᑎᐅᓂᖏᒡᒎᖅ ᐃᖅᑲᓇᐃᔮᖁᑎᖏᑦ ᑕᐃᑲᓂ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓᓂ ᐊᒥᓱᕈᕆᐊᖅᑕᐅᓂᐊᖅᑐᒋᔭᐅᒻᒪᑕ 2.0−ᓂᑦ 

2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᑉᐸᐅᖓ 5.0−ᓄᑦ 2025-2026−ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓂ. 
 

ᑖᒃᓱᒪ ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒪᑦ ᑕᐃᓐᓇᒎᖅ 

ᓄᓇᕗᒻᒥ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ 

“ᓄᑖᕈᕆᐊᖅᓯᒻᒪᑕ ᐃᓕᓐᓂᐊᑎᑦᑎᓪᓗᑎᒃ ᐅᓂᒃᑳᕐᓂᕆᕙᑦᑕᖏᓐᓂᑦ ᐃᓕᓐᓂᐊᕈᑎᒃᓴᖏᓐᓂᓪᓗ ᐊᒻᒪᓗ 

ᐊᑐᕐᓂᐊᕐᓂᕋᖅᑐᑎᒃ ᐱᐅᓴᓐ ᑲᓚᐅᑦ ᖃᕋᓴᐅᔭᓕᕆᔾᔪᑎᓂ ᐃᓕᓐᓂᐊᑎᑦᑎᒍᑎᖏᓐᓂᑦ ᑖᓐᓇ 

ᐃᓕᓐᓂᐊᕋᒃᓴᖅ ᐊᑐᐃᓐᓇᐅᔪᓐᓇᓛᕐᒪᑦ ᐃᖅᑲᓇᐃᔭᖅᑎᐅᔪᓄᑦ ᓄᓇᕗᑦ ᒐᕙᒪᖓᓂ, ᐱᖃᓯᐅᔾᔨᓗᓂ 

ᓇᓗᓇᐃᖅᑕᐅᓯᒪᔪᓂᑦ ᐃᓕᓐᓂᐊᖅᑕᐅᖁᔭᐅᔪᓂᑦ ᓄᑖᓄᑦ ᐃᖅᑲᓇᐃᔭᖅᑎᓄᑦ 

ᐃᓕᑉᐹᓪᓕᖅᑎᑕᐅᒐᓱᓐᓂᖏᓐᓄᑦ ᐃᓚᒋᔭᐅᓗᑎᒃ.” 
 

ᑖᒃᓱᒪ ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒥᒻᒪᑦ ᑕᐃᓐᓇᒎᖅ 

“ᓄᓇᕗᒥ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ 

“ᐊᓯᔾᔩᓂᐅᓴᒻᒪᑕ ᓄᑖᕈᕆᐊᖅᓯᓗᑎᓪᓗ ᐱᒻᒪᕆᐅᔪᓂᑦ ᑕᑕᑎᕆᐊᓕᓐᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑐᖅᑕᐅᓲᓂᑦ ᖃᐅᔨᓴᖅᑎᓪᓗᒋᑦ ᑲᓐᖑᓇᖅᑐᑦ ᑕᑯᔭᒥᓂᐅᑎᓪᓗᒋᑦ ᐊᒃᑐᖅᑕᐅᔪᓂᑦ ᐊᒻᒪᓗ ᑲᓐᖑᓇᖅᑐᑦ 

ᐃᓵᖅᑕᐅᑎᓪᓗᒋᑦ, ᐊᑐᕆᐊᖏᑕ ᐱᔭᕆᐊᑭᓐᓂᖅᓴᐅᓂᐊᕐᒪᑕ ᐊᒻᒪᓗ ᒪᓕᒋᐊᓕᖏᓐᓂᑦ ᐱᖁᔭᕐᒥ 

ᒪᓕᑦᑎᐊᓂᖅᓴᐅᑎᑦᑎᓗᑎᑦ.”  
 

ᑖᒃᓱᒪ ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒥᒻᒪᑦ ᑕᐃᓐᓇᒎᖅ 

ᓄᓇᕗᒻᒥ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ “ᓯᕗᒧᑦ 

ᖃᐅᔨᒋᐊᖅᑐᑦ ᖃᓄᖅ ᐱᐅᓴᓐ ᑲᓚᐅᑦ−ᒥᑦ ᖃᕋᓴᐅᔭᓕᕆᔾᔪᑎᒥᑦ ᐊᑐᕈᓐᓇᓛᕐᒪᖔᖅ ᐱᕕᑖᖅᑎᑦᑎᓗᑎᒃ 

ᑭᒃᑯᑐᐃᓐᓇᕐᓂᑦ ᑐᒃᓯᕋᕈᓐᓇᖅᓯᓗᑎᒃ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᓂᑦ ᑐᒃᓯᕋᐅᑎᓂᑦ ᑭᒃᑯᓕᒫᑦ ᖃᕋᓴᐅᔭᖏᑎᒍᑦ. ᑖᓐᓇᓕ ᐃᓚᒋᔭᐅᓐᖏᒻᒪᑦ ᓯᕗᓪᓕᖅᐹᖑᔪᒧᑦ 

ᖃᕋᓴᐅᔭᒃᑯᑦ ᐸᕐᓇᒍᑎᐅᔪᒧᑦ, ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᑦ ᖃᐅᔨᓴᕆᐊᖅᓯᒪᓕᖅᑐᑦ 

ᓱᒋᐊᖃᕋᔭᕐᒪᖔᑕ ᐊᑐᓕᖅᑎᑦᑎᒐᓱᓪᓗᑎᒃ ᑕᐃᒪᐃᑦᑐᒥᑦ ᖃᕋᓴᐅᔭᒃᑰᕈᑎᒥᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᐃᓕᖓᓕᕐᒪᖔᑕ ᐅᓪᓗᒥ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᓂᑦ−ᐱᔾᔪᑎᖃᖅᑐᓂᑦ ᐃᓕᓐᓂᐊᑎᑦᑎᓂᐅᔪᑦ ᐊᒻᒪᓗ 

ᓄᑖᕈᕆᐊᖅᓯᓂᐅᔪᑦ ᐱᒋᐊᖅᑎᑕᐅᓯᒪᔪᑦ ᐅᖃᐅᓯᐅᓯᒪᔪᓂᑦ ᒪᑉᐱᒐᖏᓐᓂ 6-7 2025-2026-ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ ᐱᓕᕆᕕᖓᑕ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᓪᓚᑦᑖᖅ ᐱᓕᕆᐊᖑᓐᓂᕐᒪᖔᑕ 2023-

2024-ᒥ ᐊᒻᒪᓗ 2024-2025-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ ᑎᒥᐅᔪᓄᑦ ᐊᑖᒍᑦ ᑳᓐᑐᕌᒥᑦ 

ᐱᒐᓱᐊᕋᒃᓴᐅᔪᔪᒥᑦ 2022-52−ᒥ: ᐱᓕᕆᒋᐊᖃᓕᕋᐃᑉᐸᑕ ᐱᓕᕆᑎᑕᐅᖃᑦᑕᕋᔭᖅᑐᓂᑦ − ᑲᓐᖑᓇᖅᑐᓂᑦ 

ᑐᑭᓯᐅᒪᔾᔪᑎᓂᓪᓗ ᐊᐅᓚᑦᑎᓂᕐᒧᑦ-ᑐᕌᖓᔪᓂᑦ ᐊᒻᒪᓗ ᖃᐅᔨᓴᖅᑎᐅᓗᑎᒃ ᐱᔨᑦᑎᕋᕐᓗᑎᒃ. 

ᐱᔾᔪᑎ:  ᐃᓱᓕᓕᖅᑐᑦ ᐊᑐᐊᒐᑦ 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ 

ᐊᐅᓚᑦᑎᖃᑦᑕᕐᒪᑦ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 

ᐊᑐᐊᒐᖓᓂᑦ. ᑖᓐᓇ ᐊᑐᐊᒐᖅ ᒫᓐᓇᓕᓴᐅᓛᖑᔪᒥ ᐊᓯᔾᔨᖅᑕᐅᔪᒻᒪᑦ ᐊᒃᑑᕝᕙ 2019−ᒥ ᐊᒻᒪᓗ 

ᐃᓱᓕᔪᓪᓗᓂ ᐊᒃᑑᕝᕙ 2024−ᒥ. 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ 

ᐊᐅᓚᑦᑎᖃᑦᑕᕐᒪᑦ ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ ᐊᑐᐊᒐᖓᓂᑦ. ᑖᓐᓇ ᐊᑐᐊᒐᖅ ᒫᓐᓇᓕᓴᐅᓛᖑᔪᒥ 

ᐊᓯᔾᔨᖅᑕᐅᔪᒻᒪᑦ ᐊᒃᑑᕝᕙ 2019−ᒥ ᐊᒻᒪᓗ ᐃᓱᓕᔪᓪᓗᓂ ᐊᒃᑑᕝᕙ 2024−ᒥ. 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ 

ᐊᐅᓚᑦᑎᖃᑦᑕᕐᒪᑦ ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ ᐊᒃᑐᖅᑕᐅᔪᓂᑦ ᖃᐅᔨᓴᕐᓂᕐᒧᑦ ᐊᑐᐊᒐᖓᓂᑦ. ᑖᓐᓇ 

ᐊᑐᐊᒐᖅ ᒫᓐᓇᓕᓴᐅᓛᖑᔪᒥ ᐊᓯᔾᔨᖅᑕᐅᔪᒻᒪᑦ ᐊᒃᑑᕝᕙ 2019−ᒥ ᐊᒻᒪᓗ ᐃᓱᓕᔪᓪᓗᓂ ᐊᒃᑑᕝᕙ 

2024−ᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᐃᓗᓕᖅᑐᔪᓂᑦ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᐃᓕᖓᓕᕐᒪᖔᑕ 

ᕿᒥᕐᕈᓂᕆᔭᖏᑦ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓂᑦ 

ᐊᑐᐊᒐᖓᓂᑦ, ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ ᐊᑐᐊᒐᖓᓂᑦ, ᐊᒻᒪᓗ ᑲᓐᖑᓇᖅᑐᑦ ᐃᓵᖅᑕᐅᓂᖏᓐᓄᑦ 

ᐊᒃᑐᖅᑕᐅᔪᓂᑦ ᖃᐅᔨᓴᕐᓂᕐᒧᑦ ᐊᑐᐊᒐᖓᓂᑦ. 

ᐱᔾᔪᑎ:  ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓃᑦ 

 

2017−ᒥ, ᒪᓕᒐᓕᐅᖅᕕᒃ ᑲᔪᓯᑎᑦᑎᔪᒻᒪᑦ ᐊᒥᓱᑲᓪᓚᓐᓂᑦ ᐋᖅᑭᒋᐊᖅᓯᔾᔪᑎᓂᑦ ᑕᑯᔪᓐᓇᐅᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ, ᐱᖃᓯᐅᔾᔨᓪᓗᑎᒃ 

ᐃᓚᒋᐊᖅᓯᓂᐅᔪᓂᑦ ᑎᑎᕋᖅᓯᒪᓂᐅᔪᓂᑦ ᐱᔾᔪᑎᖃᖅᑐᓂᑦ ᑲᓐᖑᓇᖅᑐᖅ ᐊᒃᑐᖅᑕᐅᓂᖏᓐᓂᑦ 

ᖃᐅᔨᓴᕐᓂᐅᔪᓂᑦ.  
 

ᑖᓐᓇ ᐱᖁᔭᖅ ᑐᑭᖃᖅᑎᑦᑎᔪᖅ “ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᐊᐅᔨᓴᕐᓂᕐᒥᑦ” ᑐᑭᖃᕐᓗᓂ 

“ᖃᐅᔨᓴᕐᓂᐅᔪᒥᑦ ᐱᓕᕆᐊᖑᔪᒥᑦ ᒐᕙᒪᒃᑯᑦ ᑎᒥᖁᑎᒋᔭᖓᓄᑦ ᑕᐃᒫᒃ ᑐᑭᖃᖅᑎᑕᐅᒻᒪᑦ ᐃᓗᓕᖓᓂ  

ᓈᓴᐅᑎᓕᒃ 2−ᒥ, ᑭᓯᐊᓂᓕ ᐱᖃᓯᐅᔾᔨᓇᓂ ᓄᓇᓕᐅᑉ ᒐᕙᒪᕋᓛᖓᓂᑦ, ᖃᐅᔨᒐᓱᐊᖅᑐᑎᒃ ᐅᓪᓗᒥᐅᔪᖅ 

ᐅᕝᕙᓘᓐᓃᑦ ᑐᒃᓯᕌᖑᔪᖅ ᐱᓕᕆᓂᐅᔪᖅ ᐱᔨᑦᑎᕋᐅᑎᐅᔪᕐᓘᓐᓃᑦ ᑎᑭᐅᑎᒻᒪᖔᖅ 

ᖃᓄᐃᓕᖓᒋᐊᖃᕐᓂᐅᔪᓄᑦ ᓇᓗᓇᐃᖅᑐᖅᓯᒪᔪᓄᑦ ᐊᕕᑦᑐᖅᓯᒪᓂᖓᑕ 2-ᒥ ᑕᕝᕙᓂ ᐱᖁᔭᐅᔪᒥ.” 
 

ᐃᓗᓕᖓ ᓈᓴᐅᑎᓕᒃ 42.1 ᐱᖁᔭᐅᔪᒥ ᐃᒪᐃᒍᓐᓇᑎᑦᑎᒻᒪᑦ: 
 

ᑲᓐᖑᓇᖅᑐᖅ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒥᑦ 

42.1. (1) ᒥᓂᔅᑕᐅᔪᖅ ᐃᒪᐃᓐᓂᐊᖅᐳᖅ, ᐱᕙᓪᓕᐊᑎᑕᐅᔪᖃᖅᑎᓪᓗᒍ ᐱᓕᕆᔾᔪᑎᐅᔪᒥᑦ 

ᐱᔨᑦᑎᕋᐅᑎᐅᔪᒥᓪᓘᓐᓃᑦ ᒐᕙᒪᒃᑯᑦ ᑎᒥᐅᑎᒋᔭᖓᓄᑦ ᐅᕝᕙᓘᓐᓃᑦ ᐋᖅᑭᑎᒃᓯᒪᓂᖓ 

ᐊᓯᓂᑦᑕᐅᑎᓪᓗᒍ ᐅᑕᕙᒌᖅᑐᖅ ᐱᓕᕆᔾᔪᑎᐅᔪᖅ ᐱᔨᑦᑎᕋᐅᑎᐅᔪᕐᓘᓐᓃᑦ ᒐᕙᒪᒃᑯᑦ 

ᑎᒥᖁᑎᒋᔭᖓᓄᑦ, ᑐᓂᓯᓂᐊᖅᐳᖅ ᒥᓂᔅᑕᐅᔪᒧᑦ ᑲᒪᔨᐅᔪᒧᑦ ᑖᒃᓱᒥᖓ ᐱᖁᔭᐅᔪᒥᑦ 

(a) ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᐅᔪᒥᑦ ᑭᒥᕐᕈᓂᐊᖅᑕᖏᓐᓂᑦ ᒥᓂᔅᑕᐅᑉ 

ᐅᖃᐅᓯᒃᓴᖃᖅᕕᒋᓗᒋ7ᓗ; ᐅᕝᕙᓘᓐᓃᑦ 

(b) ᖃᐅᔨᔭᒥᓂᐅᔪᓂᑦ ᖃᐅᔨᓴᕆᐊᓐᖓᖅᑐᓄᑦ ᓇᓗᓇᐃᖅᓯᓯᒪᔪᓂᑦ ᑲᓐᖑᓇᖅᑐᑦ 

ᐊᒃᑐᖅᑕᐅᓂᖏᓐᓄᑦ ᖃᐅᔨᓴᖅᑐᖃᕆᐊᑐᓐᖏᒻᒪᑦ ᐱᓕᕆᔾᔪᑎᐅᔪᒥᑦ 

ᐱᔨᑦᑎᕋᐅᑎᐅᔪᒥᓪᓘᓐᓃᑦ. 
 

ᖃᐅᔨᓴᕆᐊᓐᖓᕐᓂᖅ 

(2) ᒥᓂᔅᑕᐅᔪᖅ ᖃᐅᔨᓴᕆᐊᓐᖓᓂᐊᖅᐳᖅ ᐱᒋᐊᓕᕋᑖᖅᑐᖅᓯᐅᑎᒥᑦ, ᐊᒻᒪᓗ ᑕᐃᒪᐃᒋᐊᖃᕈᓂ, 

ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᖅᑕᐅᑎᑦᑎᔪᓐᓇᖅᑐᓂ ᒪᓕᓪᓗᓂ ᒥᓂᔅᑕᒋᔭᐅᔪᒥᑦ 

ᑲᒪᔨᐅᔪᒥᑦ ᑖᒃᓱᒥᖓ ᐱᖁᔭᐅᔪᒥᑦ. 
 

ᓄᓇᓖᑦ ᒐᕙᒪᕋᓛᖏᑦ ᐱᖃᑕᐅᓐᖏᑦᑐᑦ 

(3) ᓄᓇᓕᐅᑉ ᒐᕙᒪᕋᓛᖓ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓐᖏᒻᒪᑦ ᓇᓗᓇᐃᖅᑕᐅᓯᒪᓪᓗᓂ 

ᐃᓗᓕᒃᑲᓐᓂᖏᓐᓂ ᓈᓴᐅᑎᓕᒻᒥ (1)−ᒥᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ  ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᓪᓗᒋᑦ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᓯᒪᔪᓂᑦ ᐃᓛᒃᑰᖓᔪᓂᑦ ᖃᐅᔨᔭᒥᓂᐅᔪᓂᑦ ᑲᓐᖑᓇᖅᑐᑦ 

ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᒥᓂᐅᔪᓂᑦ ᐊᒻᒪᓗ ᖃᐅᔨᓴᕆᐊᓐᖓᕐᓂᒥᓂᐅᔪᓂᑦ ᐊᑖᒍᑦ ᐃᓗᓕᖓ 

ᓈᓴᐅᑎᓕᒃ 42.1 ᑕᐃᑲᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᒍᑦ ᐊᑯᓐᓂᖓᓂ ᐄᐳᕈ 1, 2024 ᐊᒻᒪᓗ ᒫᑦᓯ 31, 2025, ᐊᒻᒪᓗ ᓇᓗᓇᐃᖅᑐᐃᓂᖏᑦ 

ᐅᖃᐅᓯᖃᕐᓗᑎᒃ ᖃᓄᑎᒋ ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᖃᐅᔨᒋᐊᖅᕕᐅᖃᑦᑕᓂᕐᒪᖔᖅ ᖃᓄᖅ ᐃᓱᒪᖃᕐᒪᖔᖅ ᑖᒃᑯᐊ ᐊᑐᐃᓐᓇᕈᖅᓴᖅᑕᐅᑎᓪᓗᒋᑦ. 

 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎ:  ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑏᑦ 
 

ᐊᒃᓱᑲᓪᓚᒃ ᐅᖃᐅᓯᐅᓚᐅᖅᑐᖅ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ ᓯᑎᐱᕆ 

26-27, 2022−ᒥ, ᐊᒻᒪᓗ ᐄᐳᕈᒐ 19-20, 2024−ᒥ, ᐊᒻᒪᓗ ᐄᐳᕈ 24-25, 2025−ᒥ ᑕᒪᒃᑯᐊ ᐱᓪᓗᒋᑦ  

ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑏᑦ. 
 

ᐅᖃᐅᓯᕆᔪᔭᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᓯᑎᐱᕆ 27, 2022−ᒥ, ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᔪᖅ: 
 

“ᑭᐅᔾᔪᑎᒐ ᐃᕝᕕᑦ ᐊᐱᖅᑯᑎᖓᓄᑦ ᐅᓇᐅᕗᖅ, ᓇᒻᒥᓂᖅ ᐅᕙᖓ ᐃᓱᒪᒋᔭᖓᒍᑦ ᐃᓕᒃᓯᓐᓄᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒋᔭᐅᓪᓗᖓ, ᐊᒻᒪᓗ 

ᒪᓕᒐᕐᓂᐊᖅᑎᐅᓯᒪᓪᓗᖓ ᐅᖓᑖᓄᑦ ᐊᕐᕌᒍᑦ 30, ᑕᒪᒃᑯᐊ ᑐᑭᓯᐅᒪᔾᔪᑎᓕᕆᓂᕐᒧᑦ ᒪᓕᒐᐃᑦ 

ᓴᓐᖏᓂᖅᓴᐅᔪᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑎᓂᑦ, ᐱᓗᐊᖅᑐᒥ ᒐᕙᒪᓕᕆᓪᓗᓂ, 

ᐅᐱᓐᓇᕋᓂ ᑭᒃᑯᓕᒫᑦ ᑮᓇᐅᔭᖁᑎᒋᒻᒪᒋᑦ. ᑕᐃᒪᓕ ᓄᓇᕗᑦ ᒐᕙᒪᖓ ᓴᖅᑭᖅᑕᐅᓂᐊᕐᓂᕋᐃᒐᑎᒃ 

ᐊᖏᖃᑎᒌᒍᑎᓕᐅᖅᑲᑕ, ᑐᑭᖃᖅᑐᖅ ᒐᕙᒪᒃᑯᑦ ᐱᖃᑕᐅᓂᖃᕐᒪᑕ ᐃᓚᖓᒍᑦ, ᑭᓯᐊᓂᓕ 

ᑕᐃᒪᐃᑦᑐᒥᑦ ᑲᒪᒋᐊᖃᓚᐅᖅᓯᒪᓐᖏᑦᑐᖓ, ᑕᐃᒫᖏᓛᒃ ᑭᓇᑐᐃᓐᓇᖅ ᑐᒃᓯᕋᕐᓂᖅᑲᑦ 

ᐊᖏᖃᑎᒌᒍᑎᐅᔪᒥᑦ ᑕᑯᔪᒪᓗᓂ ᐊᒻᒪᓗ ᒐᕙᒪᒃᑯᑦ ᐅᑲᖅᑐᒥᓂᐅᓗᑎᒃ ‘ᐋᒡᒐ, ᐃᓕᓐᓄᑦ 

ᑐᓂᓯᔾᔮᖏᑦᑐᒍᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ ᑎᑎᕋᖅᓯᒪᓂᖅᑕᖃᕐᒪᑦ ᐊᖏᖃᑎᒌᒍᑎᖓᓂ,’ 

ᒐᕙᒪᒃᑯᑦ ᑕᐃᒪᐃᓕᑉᐸᑕ ᒪᓕᒐᖅᑎᒍᑦ ᓵᓚᐅᔪᓐᓇᖅᑐᒋᔭᒃᑲ ᐊᒻᒪᓗ ᐊᖏᖃᑎᒌᒍᑎ 

ᓴᖅᑭᖅᑕᐅᔭᕆᐊᖃᕋᔭᖅᑐᓂ. ᓇᐃᓈᕐᓗᒍ ᐅᖃᕐᓗᒍ, ᑲᑎᒪᔩ, ᒐᕙᒪᒃᑯᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ 

ᐊᖏᖃᑎᒌᒍᑎᓂᑦ ᐊᑐᖃᑦᑕᕆᐊᖃᖅᑐᒋᓐᖏᑕᒃᑲ, ᐊᒻᒪᓗ ᑕᐃᒪᐃᑉᐸᒃᑲᓗᐊᖅᑲᑕ, 

ᒪᓕᒋᐊᖃᓪᓚᕆᒃᑲᔭᖅᑐᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᕐᓂᑦ.” 
 

 

 

ᐅᖃᐅᓯᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 19, 2024−ᒥ, ᐱᓕᕆᕕᖓᑕ ᒪᓕᒐᓕᕆᔨᒃᑯᑦ 

ᐅᖃᕆᐊᖅᑐᑎᒃᓯᒪᔭᖓᑦ ᐃᒪᐃᓕᓚᐅᖅᑐᖅ: 
 

“ᑭᐅᓗᒍ ᐊᐱᖅᑯᑎᕕᑦ ᐊᐃᑉᐸᕆᕋᑖᖅᑕᖓ ᐱᔾᔪᑎᖃᖅᑐᖅ ᐃᖅᑲᖅᑐᐃᕕᐅᑉ ᓯᓚᑖᒍᑦ 

ᐋᖅᑮᖃᑎᒌᓐᓂᐅᔪᓂᑦ, ᐃᓛᓐᓂᒃᑯᑦ ᑕᐃᒪᐃᑦᑐᑦ ᐋᖅᑮᖃᑎᒌᓐᓃᑦ ᐃᓚᖃᓲᖑᒻᒪᑕ 

ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑎᓂᑦ. ᓴᐳᒻᒥᑦᔪᑎᐅᔾᔮᓲᖅ ᐃᓄᒻᒥᑦ ᐅᖃᐅᓯᓕᓐᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᐃᓛᓐᓂᒃᑯᑦ ᓴᐳᒻᒥᑦᑎᔾᔪᑎᐅᓪᓗᑎᒃ ᑮᓇᐅᔭᓕᑦᑖᖅᑐᓂᒃ 

ᐋᖅᑭᖃᑎᒌᒍᑎᐅᓯᒪᔪᓂ. ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᐅᖃᖅᑲᑦᑕᖅᓯᒪᒻᒪᑦ, 

ᐊᖏᖃᑎᒋᓪᓗᑎᒍᓪᓗᓕ, ᑕᒪᓐᓇ ᖃᑦᑎᕌᕐᓂᖓ ᑮᓇᐅᔭᖅᑎᒍᑦ ᓄᓇᕗᑦ ᒐᕙᒪᖓᑕ 

ᐊᑭᓕᐅᑎᒋᔭᖓ ᑐᓴᕆᐊᖃᕋᒃᓯᐅᒃ ᐊᒻᒪᓗ ᑭᒃᑯᓕᒫᓄᑦ ᑐᓴᖅᑕᐅᔪᓐᓇᕆᐊᖃᖅᑐᓂ, ᑕᐃᒫᓪᓗ 

ᓴᖅᑭᕆᐊᖃᕋᔭᕋᑦᑎᒍ. ᑕᐃᒫᖏᓛᒃ ᐃᔨᖅᑕᐅᓯᒪᒐᔭᓐᖏᒻᒪᑕ ᑲᓐᖑᓇᖅᑑᓂᕋᖅᑕᐅᓗᑎᒃ 

ᐋᖅᑮᖃᑎᒌᒍᑎᐅᔪᓂ, ᑕᐃᒪᐃᒍᓐᓇᕋᓗᐊᕐᓗᓂ ᐃᖅᑲᖅᑐᐃᕕᒃᑯᑦ ᐊᔾᔨᐅᖏᑦᑐᒃᑯᑦ 

ᐱᓕᕆᐊᖑᖁᔭᐅᓐᓂᖅᐸᑦ.” 

 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᐱᓪᓗᒋᑦ 2020-2021 ᐊᒻᒪᓗ 

2022-2023-ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓂᖏᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᓄᓇᕗᒻᒥ ᐃᒪᐃᓕᖓᔪᒻᒪᑕ: 

 

ᓴᖅᑭᖅᓯᓂᐊᕐᓂᕋᕋᑎᒃ ᐊᖏᖃᑎᒌᒍᑏᑦ ᐊᑐᖅᑕᐅᔾᔮᓲᖑᕗᑦ ᓇᒻᒥᓂᖃᐅᑎᓕᓐᓄᑦ 

ᐋᔩᕋᖃᑎᖃᖅᑎᓪᓗᒋᑦ ᑳᓐᑐᕌᑦᑖᕋᓱᐊᖅᑎᓪᓗᒋᑦ. ᑕᐃᒪᐃᓪᓚᕆᓲᑦ ᑲᓐᑐᕌᑦᑖᕋᓱᐊᖅᑐᖅ 

ᓴᖅᑭᖅᓯᓲᖑᒻᒪᑦ ᓇᒻᒥᓂᖃᐅᑎᖓᓂᑦ ᐱᔾᔪᑎᓕᓐᓂᑦ ᑐᑭᓯᒃᑲᓐᓂᕈᑎᒃᓴᓂᑦ ᓄᓇᕗᑦ ᒐᕙᒪᖓᓄᑦ 

ᐋᔩᕋᖃᑎᒌᓐᓂᕐᒧᑦ ᐊᑐᖅᑕᐅᓂᐊᖅᑐᓂᑦ. ᑖᓐᓇ ᐊᔾᔨᖃᓐᖏᑦᑐᖅ ᑲᓐᖑᓇᖅᑎᑦᑎᓂᐊᕐᓂᕋᕐᓗᑎᒃ 

ᐊᖏᖃᑎᒌᒍᑎᓂᑦ, ᑕᐃᒪᐃᑦᑐᐃᓐᓇᕈᔫᕙᑦᑐᑎᓪᓗ ᓄᓇᕗᑦ ᒐᕙᒪᖓᑕ ᐊᖏᖃᑎᒌᒍᑎᒋᔭᖏᑦ. 

ᑖᓐᓇ ᓄᓇᕗᑦ ᒐᕙᒪᖓ ᐅᖃᐅᔾᔨᓲᖑᓐᖏᑦᑐᖅ ᐊᑎᓕᐅᖁᔨᓪᓗᑎᒃ ᓴᖅᑭᖅᓯᓂᐊᕐᓂᕋᕋᑎᒃ 

ᐊᖏᖃᑎᒋᒍᑎᓂᑦ ᐅᕐᓂᓗᒃᓴᖅᑐᖅ ᐸᓯᑦᑎᓯᒪᑉᐸᑕ ᐃᑦᑎᒍᓱᓐᓂᒃᑯᑦ ᐊᓯᐊᒍᓪᓘᓐᓃᑦ 

ᐸᕝᕕᓴᑦᑕᐅᓂᐅᔪᓂᑦ. ᖃᑦᑏᓐᓇᖁᓗᓐᓂᑦ ᑎᑎᕋᖅᓯᒪᔪᓂᑦ ᑐᑭᓯᒃᑲᓐᓂᕈᑎᒃᓴᕐᓂᑦ 

ᐃᓗᓕᑲᒐᓛᑦᑐᓂᑦ ᑐᓂᓯᔭᐅᔪᒐᓗᐊᖅᑐᒍᑦ ᑭᖑᓪᓕᖅᐹᒥ ᑲᑎᒪᔨᕋᓛᑦ ᓵᖓᓂ ᓴᖅᑭᔮᖅᑎᓪᓗᑕ, 

ᑭᓯᐊᓂᓕ ᐱᔾᔪᑎᒋᓪᓗᒋᑦ ᖃᓄᐃᑦᑑᓂᖏᑦ ᐊᒻᒪᓗ ᒪᓕᒐᕐᓂᒃ ᒪᓕᒋᐊᖃᖅᑐᑕ, ᓄᓇᕗᑦ ᒐᕙᒪᖓ 

ᑕᒪᑐᒥᖓ ᕿᒥᕐᕈᓯᒪᔪᖅ ᐊᒻᒪᓗ ᐃᓱᒪᑖᖅᓯᒪᓪᓗᑎᒃ ᑲᔪᓯᖁᔨᓇᑎᒃ ᐱᑎᑦᑎᖃᑦᑕᕐᓂᖏᓐᓂᑦ 

ᓴᖅᑭᖅᓯᓂᐊᕐᓂᕋᕋᑎᒃ ᐊᖏᖃᑎᒌᒍᑎᓂᑦ ᐅᐱᓐᓇᕋᓂ ᑕᒪᓐᓇ ᓱᕋᐃᒐᔭᕐᒪᑦ ᑖᒃᑯᓂᖓᔅᓴᐃᓐᓇᖅ 

ᐊᖏᖃᑎᒋᒍᑎᐅᔪᓂᑦ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᖅᓯᔪᓐᓇᖅᑐᒍᑦ 

ᖃᑦᑎᐅᓕᕐᓂᖏᑦ ᓴᖅᑭᖅᓯᓂᐊᕐᓂᕋᕋᑎᒃ ᐊᖏᖃᑎᒌᒍᑏᑦ ᒫᓐᓇ ᓄᓇᕗᑦ ᒐᕙᒪᖓᑕ 

ᒪᓕᒋᐊᓕᖏᑦ ᑲᑦᑏᓐᓇᑯᓘᒻᒪᑕ.  

 

 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᑲᑎᒪᔨᕋᓛᖑᔪᓄᑦ ᐄᐳᕈ 25, 2025-ᒥ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᒻᒪᑦ: 

  

“… ᒐᕙᒪᒃᑯᑦ ᐃᓱᒪᑖᖅᓯᒪᑉᐸᑕ ᐅᖃᐅᓯᖃᔾᔮᖏᓐᓂᕐᒥᓂᒃ ᓴᖅᑭᖅᓯᓂᐊᕐᓂᕋᕋᑎᒃ 

ᐊᖏᖃᑎᒌᒍᑎᓂᑦ ᐅᕝᕙᓘᓐᓃᑦ ᖃᑦᑎᐅᓂᕐᒪᖔᑕ ᐅᖃᔾᔮᖏᑉᐸᑕ ᐱᔾᔪᑎᖃᕐᓗᑎᒃ ᓈᓴᐅᑎᓂᒃ 

ᖃᐃᑦᑎᑉᐸᑕ ᓱᕋᐃᒐᔭᖅᑐᒋᑦᑎᒻᒪᑕ ᓴᖅᑭᖅᓯᓂᐊᕐᓂᕋᕋᑎᒃ ᐊᖏᖃᑎᒌᒍᑎᓂᑦ… ᑕᒪᓐᓇ 

ᓈᒪᖏᑦᑐᖅ ᑕᐃᒪᐃᓕᖓᓂᖓ.” 

 

 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᑲᑎᒪᔨᕋᓛᖑᔪᓄᑦ ᐄᐳᕈ 25, 2025-ᒥ, ᓄᓇᕗᑦ ᒐᕙᒪᖓᑕ 

ᐅᖃᕆᐊᖅᑐᑎᒃᓯᒪᔭᖓ ᐃᒪᐃᓕᐅᔪᒻᒪᑦ: 

 

 “… ᐱᑕᖃᕐᒪᑦ ᐃᓗᓕᖏᓐᓂᑦ ᐋᖅᑭᖃᑎᒌᓐᓂᐅᓯᒪᔪᓂ, ᐱᓗᐊᖅᑐᒥ ᖃᑦᑎᓂᑦ ᑮᓇᐅᔭᓂᑦ 

ᐅᖃᐅᓯᖃᕐᒪᖔᑕ ᓴᖅᑭᖅᑕᐅᒋᐊᖃᓐᖏᒻᒪᑦ. ᐊᒻᒪᓗ ᐊᔾᔨᒌᓐᖏᒻᒪᑎᒃ ᐋᖅᑮᖃᑎᒌᓐᓂᐅᔪᑦ ᐊᒻᒪᓗ 

ᓴᖅᑭᖅᓯᓂᖅ. ᐃᓛᓐᓂᒃᑯᑦ, ᑭᒃᑯᑐᐃᓐᓇᐃᑦ ᐊᑭᓕᖅᑕᐅᓲᑦ, ᑮᓇᐅᔭᓂᑦ, ᒐᕙᒪᒃᑯᑦ ᓴᒃᑯᐃᑎᒐᓱᐊᖅᑐᒋᑦ 

ᐱᒋᐊᖃᕐᓂᕋᖅᑕᖏᓐᓂᑦ, ᐊᒻᒪᓗ ᑕᐃᒪᐃᑦᑐᑦ ᓴᖅᑭᖅᑕᐅᒋᐊᖃᓐᖏᒻᒪᑕ, ᑭᓯᐊᓂᓕ ᐊᔾᔨᖃᓐᖏᑦᑐᑦ 

ᐋᖅᑮᖃᑎᒌᓐᓂᐅᔪᓂᑦ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᓪᓗᒋᑦ ᐃᓗᓕᖅᑐᔪᓂᑦ ᑎᑎᕋᖅᓯᒪᔪᓂᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ, ᑲᓐᖑᓇᖅᑎᑕᐅᓂᐊᖅᑐᓄᑦ 

ᐊᒻᒪᓗ ᐋᖅᑮᖃᑎᒌᓐᓂᒃᑯᑦ ᐊᖏᖃᑎᒌᒍᑎᐅᓯᒪᔪᓂᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ 

ᐃᓄᑐᐃᓐᓇᕐᓄᓪᓗ ᐊᑯᓐᓂᖓᓂ ᐄᐳᕈ 1, 2022 ᐊᒻᒪᓗ ᒫᑦᓯ 31, 2025. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑲᓕᐊᒥᓂᕐᒧᑦ ᓴᖅᑭᖅᓯᖁᓪᓗᒋᑦ ᑲᑎᓪᓗᒋᑦ ᒐᕙᒪᒃᑯᑦ ᑮᓇᐅᔭᖃᑎᖏᑦ ᐊᑭᓕᐅᑕᐅᓯᒪᒻᒪᖔᑕ 

ᑲᑎᑎᖅᓯᒪᔪᑦ ᑮᓇᐅᔭᖁᑎᖏᓐᓂᑦ ᑕᐃᑲᓂ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑐᕌᖅᑐᒥᓂᐅᔪᓂᑦ 

ᓇᓗᓇᐃᖅᑕᐅᓯᒪᔪᓄᑦ ᑎᑎᖅᑲᖅ 24(b)−ᒥ ᑕᐃᑲᓂ 2023-2024 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ 

ᓄᓇᕗᒻᒥ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑲᓕᐊᒥᓂᕐᒧᑦ ᓴᖅᑭᖅᓯᖁᓪᓗᒋᑦ ᑲᑎᓪᓗᒋᑦ ᒐᕙᒪᒃᑯᑦ ᑮᓇᐅᔭᖃᑎᖏᑦ ᐊᑭᓕᐅᑕᐅᓯᒪᒻᒪᖔᑕ 

ᑲᑎᑎᖅᓯᒪᔪᑦ ᑮᓇᐅᔭᖁᑎᖏᓐᓂᑦ ᑕᐃᑲᓂ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑐᕌᖅᑐᒥᓂᐅᔪᓂᑦ 

ᓇᓗᓇᐃᖅᑕᐅᓯᒪᔪᓄᑦ ᐋᖅᑮᖃᑎᒌᓐᓂᒃᑯᑦ ᐊᖏᖃᑎᒌᒍᑎᒃᑯᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐊᓯᖏᓐᓄᑦ 

ᑎᒥᐅᔪᓄᑦ ᐊᒻᒪᓗ ᐃᓄᑐᐃᓐᓇᐅᔪᓄᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑲᓕᐊᒥᓂᕐᒧᑦ ᓇᓗᓇᐃᖅᑐᐃᖁᔭᐅᓪᓗᑎᒃ, ᐃᓗᓕᖅᑐᔪᒥᑦ, ᐊᑐᐊᒐᖏᓐᓂᑦ, ᒪᓕᓲᖏᓐᓂᑦ ᐊᒻᒪᓗ 

ᐱᕙᓪᓕᐊᔾᔪᓯᖏᓐᓂᑦ ᐱᔾᔪᑎᖃᖅᑐᓂᑦ ᖃᓄᖅ ᐱᕙᓪᓕᐊᔭᐅᓲᖑᒻᒪᖔᑕ ᐊᖅᑮᖃᑎᒌᓐᓂᐅᔪᑦ 

ᐊᒻᒪᓗ/ᐅᕝᕙᓘᓐᓃᑦ ᓴᖅᑭᖅᓯᓂᐊᕐᓂᕋᕋᑎᒃ ᐊᖏᖃᑎᒌᒍᑎᓂᑦ ᐱᔾᔪᑎᖃᖅᑐᑦ ᖃᓄᐃᓐᓂᐅᔪᓂᑦ 

ᓴᖅᑭᖅᓯᒪᔪᓂᑦ ᐃᖅᑲᓇᐃᔭᖅᑎᓕᕆᓂᕐᒧᑦ ᐃᑲᔫᑎᑦ ᐅᖃᓕᒫᒐᖏᓐᓂ ᒪᓕᑦᑕᐅᖁᔭᐅᔪᒥᑦ 209: 

ᐊᓪᓚᕝᕕᐅᑉ ᐃᓗᐊᓂ ᓴᖅᑭᖅᓯᓂᖅ ᐱᑦᑎᐊᖏᑦᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᓕᕆᓂᕐᒧᑦ ᐃᑲᔫᑎᑦ 

ᐅᖃᓕᒫᒐᖏᓐᓂ ᒪᓕᑦᑕᐅᖁᔭᐅᔪᒥᑦ 1010: ᐃᑉᐱᒍᓱᑦᑎᐊᓂᒃᑯᑦ ᐸᕝᕕᓴᑦᑕᐅᓇᓐᖏᑦᑐᒥᑦ 

ᐃᖅᑲᓇᐃᔭᖅᕕᖃᕐᓂᖅ. 

ᐱᔾᔪᑎ:  ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᑮᓇᐅᔾᔭᒃᓵᖏᓐᓂᑦ ᓴᖅᑭᖅᓯᖃᑦᑕᕐᓂᖅ 

 

2017−ᒥ, ᒪᓕᒐᓕᐅᖅᕕᒃ ᑲᔪᓯᑎᑦᑎᔪᒻᒪᑦ ᐊᒥᓱᑲᓪᓚᓐᓂᑦ ᐋᖅᑭᒋᐊᖅᓯᔾᔪᑎᐅᔪᓂᑦ ᑖᒃᓱᒧᖓ ᑕᑯᔪᓐᓇᐅᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ, ᐱᖃᓯᐅᔾᔨᓪᓗᑎᒃ 

ᐃᓚᓕᐅᑎᓯᓂᕐᒥᑦ ᓄᑖᓂᑦ ᑎᑎᕋᖅᓯᒪᓂᐅᔪᓂᑦ ᐱᔪᓐᓇᖅᓯᑎᑦᑎᔪᓂᑦ, ᒪᓕᒐᖅᑎᒍᑦ, ᓴᖅᑭᖅᑕᐅᓂᖏᓐᓂᑦ 

ᑮᓇᐅᔾᔭᒃᓵᖏᓐᓂᑦ ᖁᑦᑎᓕᕇᑦᑐᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ. ᑭᓯᐊᓂᓕ, ᓄᑖᑦ ᒪᓕᒐᐃᑦ 

ᐊᑐᓕᖅᑎᑎᑦᑎᔾᔪᑎᐅᒐᔭᖅᑐᑦ ᑕᒪᒃᑯᓂᖓ ᐊᓯᔾᔨᖅᓯᓂᐅᔪᓂᑦ ᓱᓕ ᑲᔪᓯᑎᑕᐅᓯᒪᓐᖏᒻᒪᑕ. 

 

ᑖᒃᑯᐊ ᑲᑎᒪᔨᕋᓛᑦ ᑕᑯᒻᒪᑕ ᐃᓗᓕᖓ ᓈᓴᐅᑎᓕᒃ 36−ᒥᑦ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ 

ᑲᑎᒪᔨᖏᑕ ᐱᖁᔭᕐᔪᐊᖓ ᐃᒪᐃᒍᓐᓇᑎᑦᑎᒻᒪᑦ: 

 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐅᖃᖅᑎᐅᑉ  

36. (1) ᑖᓐᓇ ᐅᖃᖅᑎ ᑕᐃᒪᐃᓐᓂᐊᖅᐳᖅ, ᑮᓇᐅᔭᓕᕆᔾᔪᑎᑦ ᐊᕐᕌᒍᓕᒫᖏᓐᓂ, 

ᐅᓂᒃᑳᓕᐅᖅᑎᑦᑎᖃᑦᑕᕐᓗᓂ ᒪᓕᒐᓕᐅᖅᕕᒻᒧᑦ ᑐᓂᔭᐅᓗᑎᒃ   

(a) ᓇᓗᓇᐃᖅᑐᐃᓯᒪᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᐊᑐᐊᒐᕐᓂᑦ ᓴᓇᔭᒥᓂᐅᔪᓂᑦ ᐊᑖᒍᑦ 

ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(1) ᐊᓂᒍᕋᑖᖅᑐᒥ ᑮᓇᐅᔭᓕᔾᔪᑎᑦ ᐊᕐᕌᒍᖓᓂ; ᐊᒻᒪᓗ  

(b) ᓴᖅᑭᔮᕐᓗᑎᒃ ᖃᑦᑎᓂᑦ ᐊᑭᓖᓐᓂᕐᒪᖔᖅ ᒪᓕᒐᓕᐅᖅᕕᒃ ᑮᓇᐅᔭᖅᑖᒥᓂᐅᔪᓂᑦ, 

ᐃᑲᔫᓯᐊᖅᑖᒥᓂᐅᔪᓂᑦ, ᑮᓇᐅᔭᖅᑐᕐᓂᒥᓂᐅᔪᓂᑦ ᐅᕝᕙᓘᓐᓃᑦ ᐱᕚᓪᓕᕈᑎᒥᓂᐅᔪᓂᑦ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐊᓂᒍᕋᑖᖅᑐᒥ, ᐱᖃᓯᐅᑎᔭᐅᓐᖏᓪᓗᑎᒃ ᐊᑭᓕᐅᑎᒥᓂᐅᔪᑦ 

ᒪᓕᑦᑐᑎᒃ ᐊᑐᐊᒐᕐᒥᑦ ᓴᓇᔭᒥᓂᐅᔪᒥᑦ ᐊᑖᒍᑦ ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(2).  

 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᓯᕗᓕᖅᑎᐅᑉ  

(2) ᓯᕗᓕᖅᑎ ᑕᐃᒪᐃᓐᓂᐊᖅᐳᖅ, ᑮᓇᐅᔭᓕᕆᔾᔪᑎᑦ ᐊᕐᕌᒍᓕᒫᖏᓐᓂ, 

ᐅᓂᒃᑳᓕᐅᖅᑎᑦᑎᖃᑦᑕᕐᓗᓂ ᒪᓕᒐᓕᐅᖅᕕᒻᒧᑦ ᑐᓂᔭᐅᓗᑎᒃ   

(a) ᓇᓗᓇᐃᖅᑐᐃᓯᒪᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᐊᑐᐊᒐᕐᓂᑦ ᓴᓇᔭᒥᓂᐅᔪᓂᑦ ᐊᑖᒍᑦ 

ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(2) ᐊᓂᒍᕋᑖᖅᑐᒥ ᑮᓇᐅᔭᓕᔾᔪᑎᑦ ᐊᕐᕌᒍᖓᓂ; ᐊᒻᒪᓗ   

(b) ᓴᖅᑭᔮᕐᓗᑎᒃ ᖃᑦᑎᓂᑦ ᐊᑭᓖᓐᓂᕐᒪᖔᖅ ᒪᓕᑦᑐᑎᒃ ᐊᑐᐊᒐᕐᒥᑦ ᓴᓇᔭᒥᓂᐅᔪᒥᑦ ᐊᑖᒍᑦ 

ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(2) ᐃᑲᔫᓯᐊᖅᑖᒥᓂᐅᔪᓂᑦ, ᑮᓇᐅᔭᖅᑐᕐᓂᒥᓂᐅᔪᓂᑦ 

ᐅᕝᕙᓘᓐᓃᑦ ᐱᕚᓪᓕᕈᑎᒥᓂᐅᔪᓂᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐊᓂᒍᕋᑖᖅᑐᒥ ᑭᒃᑯᓕᒫᓄᑦ 

ᑲᑎᒪᔨᐅᖃᑕᐅᓯᒪᔪᓄᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᑕᐃᑲᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ.  

 

ᑲᑎᑎᖅᑕᐅᓯᒪᔪᑦ ᐅᓂᒃᑳᓕᐊᒥᓃᑦ  

(3) ᑐᑭᓯᓇᑦᑎᐊᓂᖅᓴᐅᓂᐊᕐᒪᑕ, ᑕᐃᒃᑯᐊ ᑐᑭᓯᑎᑦᑎᒋᐊᕈᑏᑦ ᐅᓂᒃᑲᖑᔭᕆᐊᓖᑦ ᐆᒪ 

ᑎᑎᕋᖅᓯᒪᓂᐅᔫᑉ ᐃᓗᐊᒍᑦ ᐊᑕᐅᑦᑎᒧᑦ ᐅᓂᒃᑳᓕᐊᒥᓂᕐᒧᑦ ᑲᑎᑦᑕᐅᔪᓐᓇᖅᑐᑦ. 

 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᐱᔾᔪᑎᖃᖅᑐᑦ 

ᕿᒥᕐᕈᔭᐅᓂᒥᓂᖏᓐᓂᑦ 2022-2023-ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐃᒪᐃᓕᖓᔪᒻᒪᑕ: 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᐃᓱᒫᓘᒋᔭᐅᓂᕋᖅᑕᐅᓪᓗᓂ ᐅᖃᐅᓯᐅᖃᑦᑕᖅᓯᒪᒻᒪᑦ ᐊᑐᓕᖅᑎᑕᐅᓚᐅᖅᑎᓪᓗᒍ ᑖᓐᓇ 

ᑎᑎᕋᖅᓯᒪᓂᐅᔪᖅ ᐃᓗᐊᓂ ᑐᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ 

ᑲᓐᖑᓇᖅᑐᓄᑦ ᐱᖁᔭᕐᔪᐊᖓᓂ ᐱᔾᔪᑎᖃᖅᑐᖅ ᐊᒃᑐᖅᑕᐅᓂᕆᒐᔭᖅᑕᖏᓐᓂᑦ ᑮᓇᐅᔾᔭᒃᓵᖏᑦ 

ᓴᖅᑭᖅᑕᐅᑉᐸᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᖑᔪᓂᑦ, ᐱᓗᐊᖅᑐᒥ 

ᓄᓇᓕᕋᓛᖑᓂᖅᓴᐅᔪᓂ.” 

 

ᔪᓚᐃ 12, 2024-ᒥ, ᐱᓕᕆᕕᖓᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᐆᒥᖓ ᑐᓴᖅᑕᐅᑎᑦᑎᔪᒻᒪᑦ: 

 

[ᑖᓐᓇ ᐱᓕᕆᕕᐅᔪᖅ] ᖃᐅᔨᒃᓴᖅᓯᔪᒪᒻᒪᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓂᑦ 

ᐃᖅᑲᓇᐃᔮᓕᓐᓂᑦ ᑮᓇᐅᔾᔭᒃᓵᖏᑦ ᐱᒋᐊᖅᓯᒪᓗᑎᒃ $100,000 ᐅᖓᑖᓂᑦ, ᐊᑎᖏᑦ, 

ᐃᖅᑲᓇᐃᔮᖓᑕᓗ ᐊᑎᖏᑦ ᐊᒻᒪᓗ ᑮᓇᐅᔾᔭᒃᓵᕆᔪᓐᓇᖅᑕᖏᑦ ᐱᒋᐊᖅᓯᒪᓗᑎᒃ 2018−ᒥᑦ, 

ᓴᖅᑭᖅᑕᐅᓂᐊᕐᒪᑕ ᐱᕙᓪᓕᐊᔪᓕᕆᔨᐅᔪᒧᑦ. ᑕᒪᓐᓇ ᓴᖅᑭᖅᓯᓂᖅ ᐱᒋᐊᖅᓯᒪᒻᒪᑦ ᑐᑭᓯᐅᒪᔾᔪᑎᓂᒃ 

ᓴᖅᑭᖅᑕᐅᖁᔨᓪᓗᑎᒃ ᑐᒃᓯᕋᖅᑐᖃᓚᐅᖅᑎᓪᓗᒍ, ᓄᓇᕗᑦ ᒐᕙᒪᖓ ᐃᓱᒪᒃᓴᖅᓯᐅᕈᑎᖃᖅᑐᖅ 

ᓈᓖᕌᕈᑎᒃᓴᐅᔪᓂᑦ ᐊᕐᕌᒍᑕᒫᖅ ᓴᖅᑭᖅᑕᐅᖃᑦᑕᓂᐊᖅᐸᑕ ᑕᐃᒪᐃᑦᑐᑦ ᑐᑭᓯᑎᑦᑎᒋᐊᕈᑏᑦ. 

ᑕᐃᒪᐃᑦᑐᑦ ᑐᑭᓯᒃᑲᓐᓂᕈᑎᒃᓴᑦ ᑕᖅᖃᐅᖓ ᑭᒃᑯᓕᒫᓄᑦ ᓴᖅᑭᖅᑕᐅᖃᑦᑕᓛᕐᒪᑕ ᓯᕗᓂᑦᑎᐊᑎᓐᓂ. 

ᖃᐅᔨᒪᓂᐊᖅᑯᓯ ᑕᐃᒃᑯᐊᑐᐊᖅ ᑮᓇᐅᔾᔭᒃᓵᖏᑕ ᐱᒋᐊᖅᕕᖏᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᔫᑉ 

ᐃᑲᔫᑎᖏᑦ ᐊᓐᓂᐊᖅᑕᐅᓕᓕᕆᓂᕐᒧᑦ ᑭᒍᑎᓕᕆᔭᐅᓂᕐᒧᓪᓗ ᓴᖅᑭᖅᑕᐅᖃᑦᑕᓂᐊᕐᒪᑕ, ᑭᓯᐊᓂᓕ 

ᑮᓇᐅᔾᔭᒃᓵᓕᒫᖏᑦ ᖃᑦᑎᐅᕙᒻᒪᖔᑕ ᒫᓐᓇ ᓴᖅᑭᖅᑕᐅᓪᓚᕆᓐᖏᓪᓗᑎᒃ.  

 

 

ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓰᔪᑦ ᓴᖅᑭᔮᕐᓂᖅᓴᐅᑎᑕᐅᓂᖏᓐᓂᑦ ᑕᖅᑲᐅᖓ ᑮᓇᐅᔾᔭᒃᓵᖑᕙᑦᑐᑦ ᓄᓇᕗᑦ 

ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᑎᔨᐅᔪᓄᑦ ᖁᑦᑎᓂᖅᓴᐅᔪᓂᓪᓗ ᐊᐅᓚᑦᑎᔨᐅᔪᓂ 

ᐃᖅᑲᓇᐃᔮᖑᔪᓂ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ  ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᑎᑕᐅᓂᖏᑦ 

ᒪᓕᒐᒃᓴᐃᑦ ᐊᑖᒍᑦ 73(l.1) ᐊᒻᒪᓗ (l.2) ᑕᐃᑲᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᐱᓪᓗᒍ ᑕᖅᑲᐅᖓ ᓴᖅᑭᖅᓯᖃᑦᑕᕐᓂᖅ 

ᓇᓗᓇᐃᖅᑕᐅᓯᒪᔪᓂᑦ ᖁᑦᑎᓕᕇᖑᔪᓂᑦ ᑮᓇᐅᔭᒃᓵᖑᔪᓐᓇᖅᑐᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᐱᔾᔪᑎ:  ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑏᑦ 

 

 

ᐊᒥᓱᑲᓪᓚᐃᑦ ᓄᓇᕗᑦ ᐱᖁᔭᖏᑦ ᐱᔪᓐᓇᑎᑦᑎᒻᒪᑕ ᒐᕙᒪᐅᔪᒥᑦ ᐊᖏᖃᑎᖃᕈᓐᓇᓂᖓᓂᑦ 

ᑐᑭᓯᐅᒪᔾᔪᑎᓂᑦ−ᑲᑐᔾᓂᐊᕐᓂᕐᒧᑦ ᐊᖏᖃᑎᒋᒍᑎᓂᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #7: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ  ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐃᓛᒃᑯᑦ ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᐊᕐᓂᕐᒧᑦ ᐊᖏᖃᑎᒌᒍᑎᖏᓐᓂᑦ 

ᐊᑎᓕᐅᖅᑕᐅᓯᒪᔪᓂᑦ ᓄᓇᕗᑦ ᒐᕙᒪᖓᓄᑦ ᐊᑖᒍᑦ ᐱᔪᓐᓇᐅᑎᖓᑕ ᓄᓇᕗᑦ ᐱᖁᔭᖓᑕ ᐊᑯᓐᓂᖓᓂ 

ᐄᐳᕈ 1, 2024 ᐊᒻᒪ ᒫᑦᓯ 31, 2025, ᐊᒻᒪᓗ ᑕᒪᒃᑯᐊ ᓇᓗᓇᐃᖅᑐᖅᓯᒪᔪᑦ ᓇᓗᓇᐃᖅᑐᐃᓯᒪᓗᑎᒃ 

ᖃᓄᑎᒋ ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᓄᖅ ᐃᓱᒪᖃᖅᕕᖃᕐᒪᖔᖅ 

ᖃᐅᔨᒋᐊᖅᕕᐅᖃᑦᑕᓂᕐᒪᖔᖅ ᐊᑐᐃᓐᓇᕈᖅᓴᐃᑎᓪᓗᒋᑦ. 

ᐱᔾᔪᑎ:  ᐸᓖᓯᑦ ᐱᖁᔭᕐᔪᐊᖓ 
 

ᓄᓇᕘᑉ ᓄᑖᖁᑎᖓ ᐸᓖᓯᑦ ᐱᖁᔭᕐᔪᐊᖓ ᑲᔪᓯᑎᑕᐅᔪᒻᒪᑦ ᑕᓪᓕᒪᒋᔭᖓᓄᑦ ᒪᓕᒐᓕᐅᖅᕕᒻᒧᑦ ᐊᒻᒪᓗ 

ᐱᓐᖑᖅᑎᑕᐅᔪᓪᓗᓂ ᔫᓂ 8, 2021−ᒥ. ᓱᓕ ᐊᑐᓕᖅᑎᑕᐅᓯᒪᓐᖏᑦᑐᖅ. ᑖᓐᓇ ᐱᖁᔭᐅᔪᖅ 

ᐱᔪᓐᓇᑎᑦᑎᒻᒪᑦ, ᐃᓚᖓᒍᑦ ᐃᒪᓐᓇ: 
 

ᐊᖏᖃᑎᒌᒍᑎ - ᑳᓐᑐᕌᑎᒍᑦ ᖃᐅᔨᓴᖅᑎᐅᔪᑦ ᑎᒥᐅᔪᑦ 

6. (1) ᒥᓂᔅᑕᐅᔪᖅ ᑕᐃᒪᐃᒍᓐᓇᖅᐳᖅ, ᖃᑯᑎᒃᑯᑦ, ᐱᔾᔪᑎᓪᓗᓂᐅᒃ ᓄᓇᕗᑦ ᒐᕙᒪᖓ, 

ᐊᖏᖃᑎᖃᕈᓐᓇᖅᑐᖅ ᐃᒻᒥᒃᑰᖓᔪᒥᑦ ᖃᐅᔨᓴᖅᑎᐅᔪᒥᑦ ᑎᒥᐅᔪᒥᑦ, ᐅᕝᕙᓘᓐᓃᑦ ᒐᕙᒪᒋᔭᖓᓂᑦ, 

ᐱᔪᓐᓇᐅᑎᑖᖅᑎᑦᑎᓗᓂ ᐃᒻᒥᒃᑰᖓᔪᒥᑦ ᑎᒥᐅᔪᒥᑦ ᑳᓐᑐᕌᖅᑎᒍᑦ ᖃᐅᔨᓴᖅᑎᒋᔭᐅᓂᐊᕐᓗᑎᒃ 

ᑕᕝᕙᓂ ᑎᑎᕋᖅᓯᒪᓂᕆᕙᖏᓐᓂ. 
 

ᐊᖏᖃᑎᒌᒍᑎ - ᑳᓐᑐᕌᑦᑕᐅᓯᒪᔪᑦ ᐸᓖᓯᑦ 

(2) ᒥᓂᔅᑕᐅᔪᖅ ᑕᐃᒪᐃᒍᓐᓇᖅᐳᖅ, ᖃᑯᑎᒃᑯᑦ, ᐱᔾᔪᔾᔨᓗᓂ ᓄᓇᕗᑦ ᒐᕙᒪᖓᓂᑦ, 

ᐊᖏᖃᑎᖃᕐᓗᓂ ᐸᓖᒃᓯᒃᑰᔪᓂᑦ ᑲᓇᑕᒥ, ᐅᕝᕙᓘᓐᓃᑦ ᒐᕙᒪᒋᔭᖓᓂᑦ, ᓄᓇᓕᐅᑉ 

ᒐᕙᒪᕋᓛᕆᔭᖓᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᔪᓐᓇᐅᑎᖃᖅᑐᓂᑦ, ᐱᔪᓐᓇᐅᑎᑖᖅᑎᑦᑎᓗᓄᑎᒃ 

ᐸᓖᓯᒃᑰᔪᓂᑦ ᑳᓐᑐᕌᑦᑎᒍᑦ ᐸᓖᓯᒋᔭᐅᓂᐊᕐᓗᑎᒃ ᐱ14ᓗᒍ ᐅᓇ ᑎᑎᕋᖅᓯᒪᔪᑦ ᐊᕕᑦᑐᖅᓯᒪᓂᖓ. 
 

ᑖᒃᑯᐊ ᑎᑎᕋᖅᓯᒪᓂᐅᔪᑦ ᐱᔾᔪᑎᖃᕐᒪᑕ ᖃᐅᔨᓴᕐᓂᐅᔪᓂᑦ ᐱᒻᒪᕆᐅᔪᓄᑦ ᖃᓄᐃᓐᓂᒥᓂᐅᔪᓂᑦ  

ᑲᒪᒋᔭᐅᔪᓐᓇᖅᑐᓂᑦ ᑲᓇᑕᒥ ᐸᓖᓯᒃᑯᑦ ᐱᖁᔭᕐᔪᐊᖓ ᐊᑐᕐᓗᒍ. 
 

ᑕᐃᖃᓂ 2021-2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᕐᒪᑦ ᐊᓪᓚᒃᕕᖓᒎᖅ ᖃᓄᖅ 

ᐃᓱᒪᖃᖅᕕᖃᕐᒪᖔᖅ ᓱᓕ ᖃᐅᔨᒋᐊᖅᕕᐅᓯᒪᓐᖏᒻᒪᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᓄᑦ ᐱᔾᔪᑎᖃᖅᑐᓂᑦ 

ᐊᖏᖃᑎᒌᒍᑎᐅᔪᒪᔪᓂᑦ ᑖᒃᑯᓄᖓ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐃᒻᒥᒃᑰᖓᔪᓂᑦ ᖃᐅᔨᓴᖅᑏᑦ 

ᑎᒥᖁᑎᖏᓐᓂᑦ ᐊᒻᒪᓗ ᐊᓯᖏᓐᓂᑦ ᑎᒥᐅᔪᓂᑦ. 
 

ᓈᓚᓐᓂᖃᖅᑎᑦᑎᓂᐅᔪᒥ ᐅᖃᐅᓯᖏᓐᓂ ᑲᑎᒪᔨᕋᓛᖑᔪᓄᑦ ᐄᐳᕈ 24, 2025-ᒥ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᒻᒪᑦ: 
 

“ᖁᕕᐊᓱᑦᑐᖓ ᐅᖃᕆᐊᒃᓴᖅ ᑕᖅᑭᕆᓚᐅᖅᑕᑎᓐᓂ ᖃᐅᔨᒋᐊᖅᕕᐅᓚᐅᕋᒪ ᖃᓄᑦ 

ᐃᓱᒪᖃᖅᕕᖃᕐᒪᖔᕐᒪ ᐅᖃᐅᓯᕆᔭᐅᔪᔪᒥᑦ ᑕᐃᒪᐃᓪᓚᕆᓐᓂᐊᖅᓂᕋᖅᑐᓂ ᐅᖃᔪᒻᒪᑦ ᒥᓂᔅᑕᐅᔪᖅ 

2021-ᒥ. 
 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 

 

“ᒐᕙᒪᒃᑯᑦ ᓱᓕ ᐱᓂᐊᕐᓂᕋᖅᑐᑦ ᐱᓕᕆᖃᑎᖃᕐᓂᐊᕐᓗᑎᒃ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ ᐱᔾᔪᑎᖃᖅᑐᓂᑦ ᑕᑯᔭᐅᖁᔭᐅᓐᖏᑦᑐᓂᑦ ᐱᓗᒋ ᖃᓄᖅ 

ᐊᑦᑐᐊᓂᖃᕐᒪᖔᑕ ᐊᖏᖃᑎᒋᒍᑎᓄᑦ ᑳᓐᑐᕌᑦᑕᐅᓯᒪᔪᓄᑦ ᖃᐅᔨᓴᖅᑎᐅᔪᓄᑦ ᓱᔪᖃᕐᓂᕐᒪᖔᖅ 

ᐊᒻᒪᓗ ᑳᓐᑐᕌᑦᑕᐅᓯᒪᔪᓄᑦ ᐸᓖᓯᐅᔪᓄᑦ ᐊᑖᒍᑦ ᓄᑖᖑᔫᑉ ᐸᓖᓯᑦ ᐱᖁᔭᕐᔪᐊᖓᒍᑦ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

15 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᒫᓐᓇ ᐋᔩᕋᖃᑎᖃᖅᑐᑦ ᓯᕗᓪᓕᐹᖅᓯᐅᑎᒃᓴᓂᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᑦ ᓱᔪᑲᕐᓂᕐᒪᖔᖅ ᖃᐅᔨᓴᖅᑎᐅᔪᓂᑦ ᑎᒥᐅᔪᓂᑦ 

ᖃᐅᔨᓴᖃᑦᑕᓂᐊᕐᒪᑕ ᐊᒃᓱᐊᓗᑦ ᐱᕋᔭᓐᓂᐅᓯᒪᔪᓂᑦ ᓄᓇᕗᒻᒥ. ᑕᐃᒪᓕ ᓯᕗᓪᓕᐹᖅᓯᐅᑎᖏᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᑦ ᐊᑐᐃᓐᓇᐅᓕᖅᑲᑕ ᐊᒻᒪᓗ ᐊᒥᓲᓂᖏᑦ ᓈᒻᒪᓕᖅᑲᑕ 

ᕿᒥᕐᕈᔭᐅᔪᓐᓇᖅᓯᓗᑎᒃ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ, ᑖᓐᓇ 

ᐱᓕᕆᕕᐅᔪᖅ ᐱᓕᕆᖃᑎᖃᕋᔭᖅᑐᖅ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᔪᒥᑦ ᐅᖃᖅᕕᒋᔪᓐᓇᓂᐊᕐᒪᒋᑦ ᐊᒻᒪᓗ ᐊᑐᓕᖁᔭᓕᐅᕐᓗᓂ.” 

 

 

ᑕᐃᒃᑯᐊ ᑭᐅᔾᔪᑎᖏᑦ ᐃᒪᐃᓕᐅᖅᓯᒪᔪᒻᒥᔪᑦ: 

  

“ᒐᕙᒪᒃᑯᑦ ᓱᓕ ᐱᓕᕆᒻᒪᑕ ᐊᑐᓕᖅᑎᑦᑎᒐᓱᐊᖅᑐᑎᒃ ᐸᓖᓯᑦ ᐱᖁᔭᕐᔪᐊᖓᓂᑦ ᐊᒻᒪᓗ 

ᑕᐃᒪᐃᓐᓂᐊᕐᓂᕋᖅᑐᑎᒃ ᑖᓐᓇ ᒫᓐᓇ ᒐᕙᒪᐅᔪᖅ ᐊᑕᑎᓪᓗᒍ. ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 

ᐱᕙᓪᓕᐊᓪᓗᐊᑲᓪᓚᑎᑦᑎᓯᒪᔪᖅ ᒪᓕᒐᐅᔭᕆᐊᓕᓐᓂᑦ ᐃᓗᓕᕆᓛᖅᑕᖏᓐᓂᑦ ᐱᓕᕆᐊᖃᖅᑐᑎᒃ 

ᐊᒻᒪᓗ ᐱᔭᕇᕈᒪᓛᖅᑐᑦ ᐊᒃᑐᖅᑕᐅᖃᑕᐅᓯᒪᔪᓂᑦ ᐱᓕᕆᖃᑎᖃᕐᓗᑎᒃ ᒫᓐᓇᑯᓘᓛᖅᑐᖅ ᐊᒻᒪᓗ 

ᑎᑎᕋᕆᐊᓐᖓᐅᑎᓕᐅᓕᕐᓗᑎᒃ ᐅᐊᑦᑎᐊᕈᒃᑲᓐᓂᖅ ᐅᑭᐊᒃᓵᖓᓂ 2024-ᒥ. ᑖᓐᓇ ᐱᓕᕆᕕᒃ 

ᒪᓕᒐᒃᓴᖏᓐᓂᑦ ᐱᔭᕇᖅᓯᓛᕐᓂᐊᖅᑐᒋᔪᖅ ᐊᒻᒪᓗ ᐊᑐᓕᖅᑎᑕᐅᑎᑦᑎᓗᑎᒃ ᐸᓖᓯᑦ 

ᐱᖁᔭᕐᔪᐊᖓᓂᑦ ᐅᐱᕐᖔᖓᓂ 2025.” 

 
 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᒻᒪᑕ ᐱᒻᒪᕆᐅᓂᖏᓐᓂᑦ ᑕᒪᒃᑯᐊ ᐊᖏᖃᑎᒌᒍᑏᑦ ᐊᑎᓕᐅᖅᑕᐅᔪᑦ ᓄᓇᕗᑦ 

ᒐᕙᒪᖓᓄᑦ ᐊᒻᒪᓗ ᐃᒻᒥᒃᑰᖅᑐᓄᑦ ᖃᐅᔨᓴᖅᑎᐅᔪᓄᑦ ᑎᒥᐅᔪᓄᑦ ᐊᓯᖏᓂᓐᓂᓪᓗ ᑎᒥᐅᔪᓂᑦ ᐃᓚᖃᕐᒪᑕ 

ᓴᖅᑭᖅᓯᖃᑦᑕᕆᐊᖃᕐᓂᐅᔪᓂᑦ ᐊᔾᔨᐸᓗᖃᖅᑐᓂᑦ ᐋᖅᑭᑦᑕᐅᓯᒪᔪᓂᑦ ᐊᓯᖏᓐᓂ ᑲᓇᑕᐅᑉ 

ᒐᕙᒪᖃᖅᕕᒋᔭᖏᓐᓂ ᐱᓪᓗᒋ15 ᑕᖅᑲᐅᖓ ᐅᓂᒃᑳᖃᖃᑦᑕᕆᐊᖃᕐᓃᑦ ᖃᐅᔨᔭᒥᓂᐅᔪᓂᑦ ᖃᐅᔨᓴᕐᓂᒃᑯᑦ.  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #8: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᓂᐅᓯᒪᔪᑦ 

ᐊᓪᓚᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔾᔪᑎᖃᖅᑐᑦ 

ᐊᖏᖃᑎᖃᖃᑦᑕᕐᓂᐅᔪᓂᑦ ᑳᓐᑐᕌᑦᑕᐅᓯᒪᔪᓂᑦ ᖃᐅᔨᓴᖅᑎᐅᔪᓂᑦ ᑎᒥᐅᔪᓂᑦ ᐊᒻᒪᓗ ᑳᓐᑐᕌᑦᑎᒍᑦ 

ᐸᓖᓯᒋᔭᐅᔪᓂᑦ ᐊᑖᒍᑦ ᓄᑖᑦ ᐸᓖᓯᑦ ᐱᖁᔭᕐᔪᐊᖓᒍᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᖓ ᐊᑐᓕᖅᑎᑕᐅᓛᕐᒪᖔᖅ ᓄᑖᖑᔪᖅ 

ᐸᓖᓯᑦ ᐱᖁᔭᕐᔪᐊᖓ. 

 

 

 

 

 

 

 

 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎ:  ᐃᖅᑲᑐᖅᑕᐅᑎᑕᐅᔪᑦ ᐊᑖᒍᑦ ᐃᓗᓕᖓᑕ ᓈᓴᐅᑎᓕᐅᑉ 59 ᑕᑯᔪᓐᓇᕈᑎ    

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓄᑦ ᐱᖁᔭᕐᔪᐊᖓᓂ 
 

ᑕᐃᑲᓂ 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ, ᑕᐃᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ:  
 

“ᐃᓗᓕᖓ ᓈᓴᐅᑎᓕᒃ 59−ᒥᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᓴᖅᑭᖅᓯᒻᒪᑦ ᐱᕋᔭᓐᓂᐅᔪᓐᓇᖅᑐᒥᑦ, ᐃᓂᓪᓚᑦᑕᐅᔪᓐᓇᖅᑐᒥᑦ 

ᐊᑦᑎᓂᖅᓴᒃᑯᑦ ᐃᖅᑲᑐᖅᑕᐅᓗᑎᒃ, ᑭᒃᖁᑐᐃᓐᓇᐃᑦ ᖃᐅᔨᒪᓪᓗᑎᒃ ᐱᕋᔭᓐᓂᒃᑯᑦ ᑲᓐᖑᓇᖅᑐᓂᑦ 

ᐃᓵᕋᒥᒃ ᐅᕝᕙᓘᓐᓃᑦ ᐱᔮᕆᓪᓗᓂ ᐸᕝᕕᓴᑉᐸᑦ ᐆᒪ ᐊᓪᓚᒃᕕᐅᑉ ᐱᓕᕆᓂᕆᔭᖏᓐᓂᑦ. ᑖᒃᓱᒪ ᐊᑖᒍᑦ 

ᐃᖅᑲᑐᖅᑕᐅᔪᖃᓚᐅᖅᓯᒪᓐᖏᑦᑐᖅ. 
 

ᑖᕝᕙᓂ ᐊᑐᖅᑕᑎᓐᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᐊᑕᐅᓯᑑᓚᐅᖅᑐᖅ ᑎᑎᕋᖅᑕᐅᓯᒪᔪᖅ 

ᐃᖅᑲᑐᖅᑕᐅᑎᑕᐅᒋᐊᖓ ᐃᓱᒪᒋᔭᐅᔪᓐᓇᖅᑐᒥᓂᐅᔪᖅ ᐃᓱᒪᒋᔭᐅᑐᐃᓐᓇᕐᓗᓂ. ᑲᓐᖑᓇᖅᑐᓄᑦ 

ᐃᓵᕐᓂᒥᓂᐅᔪᔪᖅ. ᑭᓯᐊᓂᓕ ᐅᒡᒍᓇᖅᑐᖅ, ᑕᒪᒃᑮᒃ ᑲᓇᑕᒥ ᐸᓖᓯᒃᑯᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᖅᑐᐃᑎᑦᑎᔨᖏᑦ ᑲᓇᑕᒥ ᖁᓚᕐᓂᕐᒪᑕ ᖃᐅᔨᓴᖅᑕᐅᑉᐸᑦ (ᑲᓇᑕᒥ ᐸᓖᓯᒃᑯᑦ ᐱᓪᓗᒋᑦ) 

ᐅᕝᕙᓘᓐᓃᑦ ᐃᖅᑲᖅᑐᕋᒃᓴᕈᖅᑎᑕᐅᑉᐸᑕ (ᐸᓯᑦᑎᔨᒃᑯᓐᓄᑦ ᑲᓇᑕᒥ) ᐱᓕᕆᐊᕆᒍᓐᓇᖅᑕᖏᓐᓄᑦ 

ᐃᓗᐊᓃᒻᒪᖔᖅ ᖃᐅᔨᒪᔭᐅᓇᓂ. ᖃᐅᔨᓴᕐᓂᖅ ᐊᒻᒪᓗ ᐃᖅᑲᖅᑐᕋᒃᓴᕈᖅᑎᑦᑎᓂᖅ ᓄᓇᕗᑦ 

ᒪᓕᒐᖏᓐᓂᑦ ᓱᕋᐃᓱᒋᔭᕐᓄᑦ ᑲᒪᒋᔭᐅᔾᔮᓲᖑᒻᒪᑦ ᓄᓇᕗᑦ ᒐᕙᒪᖓᑕ ᒪᓕᒐᓕᕆᓂᕐᒧᑦ ᐱᓕᕆᕕᖓᓄᑦ. 

ᐅᑲᐅᓐᖏᓕᐅᕈᑎᐅᕗᕐᓕ ᑕᐃᒪᐃᑦᑐᑦ ᑐᑯᔭᓐᓇᐅᑎᓂᑦ ᑎᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᓱᕋᐃᔪᒥᓃᑦ ᑕᐃᒪᐃᑦᑑᖏᓐᓇᕐᓂᐅᓴᒻᒪᑕ ᑐᕌᖓᔪᑦ ᑭᓇᑐᐃᓐᓇᕐᒧᑦ 

ᐃᖅᑲᓇᐃᔭᖅᑎᑕᐅᔪᒧᑦ ᑖᒃᑯᓄᖓ ᐅᕝᕙᓘᓐᓃᑦ ᑲᓐᑐᕌᒃᑯᑦ ᐱᓕᕆᑎᑕᐅᔪᓄᑦ ᓄᓇᕗᑦ ᒐᕙᒪᖓᓄᑦ. 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᐱᓕᕆᐊᖑᔪᒥᑦ ᖃᓂᒃᓴᓗᐊᕐᓂᐅᓴᓂᖃᐃᓐᓇᕋᔭᖅᑐᑦ. 
 

ᓇᐃᓈᕐᓗᒍ, ᑕᐃᒪᐃᑦᑑᔮᖅᐳᖅ ᐱᑕᖃᓐᖏᑦᑐᖅ ᖃᐅᔨᓴᕈᓐᓇᖅᑐᒥᑦ ᐅᕝᕙᓘᓐᓃᑦ 

ᐃᖅᑲᖅᑐᕋᒃᓴᕈᖅᑎᑦᑎᔪᓐᓇᖅᑐᒥᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᓱᕋᐃᔪᒥᓂᐅᔪᒥᑦ. ᐱᑕᖃᕐᓂᕋᓗᐊᖅᑲᑦ, ᖁᑦᑎᓂᖅᐹᖅ 

ᐊᑭᓖᑎᑕᐅᔪᓐᓇᕐᓂᖅ ($5,000) ᓱᕙᓕᑭᐊᖑᔮᕐᒪᑦ ᐱᓕᕆᐊᕆᒐᓱᒋᐊᖓ. ᐃᓗᓕᖓ ᓈᓴᐅᑎᓕᒃ 

59−ᒥᑦ, ᑕᐃᒫᒃ ᑎᑎᕋᖅᓯᒪᒻᒪᑦ, ᓴᓐᖏᓂᖃᕋᓂ ᐅᓗᕆᐊᖅᓵᕆᔾᔪᑎᑐᐃᓐᓇᖅ. 

ᑕᐃᒪᐃᒍᒥᓇᓐᖏᑦᑑᒐᓗᐊᖅ. ᖃᐅᔨᔭᐅᑎᑉᐸᕋ ᒪᓕᒐᓕᐅᖅᕕᒻᒧᑦ ᐅᐱᓐᓇᕋᓂ ᐱᖁᔭᖅᑎᒍᑦ 

ᐱᓕᕆᐊᖑᒋᐊᕆᐊᖃᖅᐸᓚᐃᒻᒪᑦ.” 
 

ᑎᑎᕋᖅᓯᒪᔪᓂ ᑭᐅᔾᔪᑎᖏᓐᓂ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ  

ᕿᒥᕐᕈᓂᒥᓂᖏᓐᓂ ᐅᓂᒃᑳᓕᐊᒥᓂᖏᓐᓂ 23-239, ᓄᓇᕗᑦ ᒐᕙᒪᖓ ᓇᓗᓇᐃᖅᓯᓯᒪᒻᒪᑦ ᑕᒪᑐᒧᖓ 

“ᐃᖅᑲᖅᑐᕋᒃᓴᕈᖅᑎᑎᓐᓂᖏᒻᒪᑕ ᐱᔾᔪᑎᒋᓪᓗᒍ ᖃᐅᔨᔭᒥᓂᐅᒻᒪᑦ ᑭᖑᓂᐊᓗᐊᒍᑦ ᐊᓂᒍᖅᓯᒪᓕᖅᑎᓪᓗᒋᖅ 

6 ᑕᖅᑮᑦ ᐃᓱᓕᒃᕕᖏᑦ ᐃᖅᑲᑐᖅᑕᐅᑎᑦᑎᓂᕐᒧᑦ ᓄᓇᕗᑦ ᒪᓕᒐᖏᓐᓂᑦ ᓱᕋᐃᔪᓂᑦ ᑕᐃᒫᒃ ᑎᑎᕋᖅᓯᒪᒻᒪᑕ 

ᐃᓗᓕᖏᓐᓂ ᓈᓴᐅᑎᓕᒻᒥ 3-ᒥᑦ ᐊᑦᑎᓂᖅᓴᒃᑯᑦ ᐃᖅᑲᑐᖅᑕᐅᑎᑦᑎᓂᕐᒧᑦ ᐱᖁᔭᕐᔪᐊᖓᓂ. 

ᐃᓱᒪᒋᓪᓗᒋᓪᓕ ᐱᔭᕆᐊᑐᑎᑕᐅᔪᑦ 6 ᑕᖅᑭᑦ ᐃᓗᐊᓂ ᐃᖅᑲᑐᖅᑕᐅᑎᑦᑎᒋᐊᖃᕐᓂᖏᑦ, ᓄᓇᕗᑦ ᒐᕙᒪᖓ 

ᑕᒪᑐᒥᖓ ᐅᖃᐅᓯᖃᖃᑎᖃᕈᒪᒐᔭᖅᑐᖅ [ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ] ᑲᒥᓴᓇᐅᔪᒥᑦ 

17 

17 

ᐃᓱᓕᑦᑕᖅᕕᖃᖅᑎᑦᑎᔪᒪᒻᒪᖔᑕ ᐅᕝᕙᓘᓐᓃᑦ ᐊᓪᓚᕕᑦᑎᒍᑦ ᓱᒋᐊᖅᓯᖃᑦᑕᖔᕐᓗᑎᒃ ᓱᕋᐃᔪᓂᑦ  

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ.” 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 

 

“ᓄᓇᕗᑦ ᒐᕙᒪᖓ … ᐃᓱᒪᒃᓴᖅᓯᐅᕈᑎᖃᖅᑐᖅ ᓇᓖᕌᕋᒃᓴᓂᑦ ᑕᒪᑐᒥᖓ ᑲᒪᔾᔪᑎᐅᔪᓐᓇᖅᑐᓂᑦ 

ᐃᓱᒫᓗᒋᔭᐅᔪᒥᑦ.” 

 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #9: 
 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᑎᑕᐅᓂᖏᑦ 

ᐋᖅᑭᒋᐊᖅᓯᔾᔪᑏᑦ ᑲᒪᔾᔪᑎᒋᔭᐅᓂᐊᖅᑐᑦ ᐃᖅᑲᑐᖅᑕᐅᑎᑦᑎᓂᐅᔪᓂᑦ ᐊᑖᒍᑦ ᐃᓗᓕᖓᑕ ᓈᓴᐅᑎᓕᐅᑉ 

59 ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ. 

ᐱᔾᔪᑎ:  ᑲᓚᐅᑉ ᒪᓕᒐᖓ ᐊᒻᒪᓗ ᐊᓯᐅᓯᒪᔪᑦ ᑭᒃᑯᑐᐃᓐᓇᐃᑦ ᐱᖁᔭᕐᔪᐊᖓ 
 

 

ᑕᐃᑲᓂ ᓯᑎᐱᕆ 2022−ᒥ ᑕᓚᕖᓴᒃᑯᑦ ᓴᖅᑭᔮᖅᑐᓂ ᓵᖓᓂ ᑖᒃᑯᐊ ᑲᑎᒪᔨᕋᓛᑦ, ᑕᐃᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᔪᒻᒪᑦ ᑎᑎᖅᑲᖅᑎᒍᑦ 

ᐃᓕᓯᖃᑕᐅᓐᓂᕋᒥ ᔪᓚᐃ 2021-ᒥ ᐃᓱᒪᒋᔭᒥᓂᒃ ᐱᔾᔪᑎᖃᖅᑐᓂᑦ ᐱᕙᓪᓕᐊᑎᑦᑎᓂᕐᒥᑦ “ᑲᓚᐅ 

ᒪᓕᒐᖓᓂᑦ” ᓄᓇᕗᒻᒧᑦ ᑐᕌᖓᔪᒥᑦ, ᑕᒪᓐᓇᓗ ᐱᔾᔪᑎᖃᖅᑐᓂ ᐱᓕᕆᐊᖃᕆᐊᕐᓂᕐᒥᑦ 

ᐃᓱᒫᓗᒋᔭᐅᕙᑦᑐᒥᑦ ᐊᐃᑉᐸᕇᑦ ᐋᓐᓂᖅᑎᑕᐅᑦᑕᐃᑎᓂᖏᓐᓂᑦ. ᑕᐃᓐᓇ ᑎᑎᖅᑲᖓ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᒻᒪᑕ ᐊᑕᐅᓯᕐᒧᑦ ᒪᓕᒐᓕᐅᖅᑎᐅᔪᒧᑦ ᓯᑎᐱᕆ 14, 2021−ᒥ, ᐃᓚᒋᔭᐅᓪᓗᓂ 

ᑎᑎᕋᖃᑦᑕᐃᑎᓂᒥᓂᐅᔪᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᓂᑦ. 

 

ᑐᑭᓯᑎᑦᑎᒋᐊᕈᑎᑦ ᓴᖅᑭᖅᑕᐅᓯᒪᔪᑦ ᓄᓇᑦᓯᐊᑉ ᒐᕙᒪᖓᓄᑦ ᐃᒫᒃ ᓇᓗᓇᐃᖅᓯᓯᒪᒻᒪᑕ: 
 

“ᐃᓗᐊᓂ ᑭᖑᓪᓕᖅᐹᖓᓂ ᐅᓂᒃᑳᓕᐊᒥᓂᖏᓐᓂ ᑲᓇᑕᓕᒫᒥ ᖃᐅᔨᓴᕐᓂᐅᔪᔪᒥᑦ ᐊᓯᐅᓯᒪᔪᓂᑦ 

ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ, ᐃᖅᑲᖅᑐᐃᕕᒃᑯᑦ 

ᑲᒪᒋᔭᐅᖁᔨᓂᖅ ᓈᓴᐅᑎᓕᒃ 5.8 ᑎᓕᓯᓂᐅᒻᒪᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᑦ 

ᐊᕕᑦᑐᖅᓯᒪᓂᕋᓛᖏᓐᓂᓪᓗ ᐱᖁᔭᓕᐅᖁᔭᐅᓪᓗᑎᒃ ᐱᔾᔪᑎᖃᖅᑐᓂᑦ ᐊᓯᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ. 
 

ᑕᐃᑲᓂᓕ ᔫᓂ 2023, ᐊᓯᐅᓯᒪᔪᑦ ᑭᒃᑯᑐᐃᓐᓇᐃᑦ ᐱᖁᔭᖏᑦ ᐊᑐᓕᖅᑎᑕᐅᓯᒪᓕᔪᔪᑦ ᓴᔅᑳᑦᓱᕚᓐᒥ, 

ᐋᓪᕘᑕᒥ, ᓅᕙ ᔅᑰᓴᒥ, ᓂᐅ ᕗᕋᓐᓱᕕᒃᒥ, ᒫᓂᑑᕙᒥ, ᕗᕆᑎᔅ ᑲᓚᒻᕕᐊᒥ, ᓂᐅᐸᐅᓐᓛᓐᒥ, ᐊᒻᒪᓗ 

ᐊᓐᑎᐊᕆᐅᒥ. ᔫᑳᓐ ᐊᓯᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᐱᖁᔭᕐᔪᐊᖓ ᐱᓐᖑᖅᑎᑕᐅᔪᔪᖅ 2017-ᒥ, 

ᑭᓯᐊᓂᓕ ᐊᑐᓕᖅᑎᑕᐅᓚᐅᖅᓯᒪᓐᖏᑦᑐᖅ. 
 

ᐱᒻᒪᕆᐊᓘᒻᒪᑦ ᐱᓕᕆᐊᖑᑦᑕᐅᑎᒋᒋᐊᖃᕐᓂᖓ ᐊᓯᐅᔪᖃᕋᐃᒻᒪᑦ ᑭᓇᑐᐃᓐᓇᕐᒥᑦ. ᐸᓖᓯᒃᑯᑦ 

ᖃᐅᔨᓴᓕᕋᐃᒻᒪᑕ ᐊᓯᐅᓯᒪᔪᒥᑦ, ᑕᐃᒪᐃᔾᔮᓲᖑᔪᖅ ᐱᔾᔪᑎᒃᓴᖅᑕᖃᖅᑑᔮᓲᖑᓐᖏᑦᑐᖅ ᐃᓱᒪᔾᔪᑎᒃᓴᓂᑦ 

ᐱᕋᔭᑦᑐᖃᕐᓂᕐᒪᖔᖅ ᑕᐃᒫᓪᓗ ᐱᓕᕆᐊᖑᖁᔨᔾᔪᑎᒥᑦ ᑎᓕᓯᔾᔪᑎᒥᑦ ᓴᖅᑭᖅᓯᔪᓐᓇᐸᓐᖏᑦᑐᑦ ᐊᑖᒍᑦ 

ᑲᓇᑕᒥ ᐱᕋᔭᓐᓂᕐᒧᑦ ᒪᓕᒐᖏᒍᑦ ᐅᕝᕙᓘᓐᓃᑦ ᐊᓯᖏᓐᓂᑦ ᓴᖅᑭᖅᓯᖁᔨᔪᓐᓇᕋᑎᒃ 

ᑐᑭᓯᑎᑦᑎᒋᐊᕈᑎᓂᑦ ᐃᓄᒻᒥᑦ ᐱᔾᔪᑎᓕᓐᓂᑦ ᐊᓯᐊᓯᒪᔪᒥᑦ. ᐱᖁᔭᐃᑦ ᐊᖅᑯᓯᐅᕆᓯᒪᕗᑦ ᐸᓖᓯᒃᑯᑦ 

ᑕᒪᒃᑯᓂᖓ ᑐᑭᓯᒃᑲᓐᓂᕈᑎᒃᓴᕐᓂᑦ ᐱᓴᕋᐃᓐᓂᖅᓴᐅᔪᓐᓇᓂᐊᕐᒪᑕ ᐊᓯᐅᓯᒪᔪᒥᑦ ᖃᐅᔨᓴᓕᕋᐃᑉᐸᑕ. 

ᐱᖁᔭᓕᒫᐸᓗᐃᑦ ᑲᓇᑕᒥ ᐊᑦᑐᐊᓂᖃᖅᑐᑦ ᐊᓯᐅᓯᒧᔪᓄᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᑎᑦᑎᓲᖑᔪᑦ 

ᐃᖅᑲᖅᑐᐃᕕᒻᒦᖔᖅᑐᓂᑦ ᒪᓕᑦᑕᐅᔭᕆᐊᓕᓐᓂᑦ ᐸᓖᓯᒃᑯᓐᓂᑦ ᐃᓯᕈᓐᓇᐅᑎᖏᓐᓂᑦ ᑎᑎᕋᖅᓯᒪᔪᓂᑦ 

ᓇᓕᖅᑲᓂᓪᓗ ᐊᑦᑐᐊᓂᖃᖅᑐᓂᑦ ᖃᐅᔨᓴᖅᑕᖓᓄᑦ, ᑕᐃᒫᓪᓗ ᐃᓯᕈᓐᓇᖅᑐᑎᒃ ᐃᓪᓗᓄᑦ 

ᕐᑭᓂᕆᐊᕐᓗᑎᒃ, ᐊᓯᐅᓯᒪᔪᒥᑦ. ᐊᒥᓱᓂ ᒐᕙᒪᖃᖅᕕᐅᔪᓂ, ᐱᖁᔭᐃᑦ ᐱᔪᓐᓇᑎᑦᑎᓲᖑᒻᒥᔪᑦ 

ᐸᓖᓯᒃᑯᓐᓂᑦ ᖃᓄᐃᓐᓂᖅᑕᖃᖅᑎᓪᓗᒍ ᐊᔾᔨᐅᑎᐊᓐᖏᑦᑐᒥᑦ ᑐᐊᕕᕐᓇᑐᒃᑯᑦ ᑐᒃᓯᕈᕈᓐᓇᖅᑐᑎᒃ 

ᓇᓕᖅᑲᓂᑦ ᑎᑎᕋᖅᓯᒪᔪᓂᓪᓗ ᐃᖅᑲᖅᑐᐃᕕᒻᒥᑦ ᐃᓯᕈᓐᓇᐅᑎᑖᖅᓯᒪᓐᖏᓪᓗᑎᒃ, ᐅᓇ ᐆᑦᑑᑎᒋᓗᒍ, 

ᐸᓯᑦᑎᓯᒪᑉᐸᑕ ᑕᐃᒃᑯᐊ ᓇᓕᖅᑲᐃᑦ ᓱᕋᑦᑎᖅᑕᒥᓂᐅᓱᒋᔭᐅᓪᓗᑎᒃ ᐅᕝᕙᓘᓐᓃᑦ ᐊᓯᐅᓯᒪᔪᖅ 

ᐋᓐᓂᖅᑕᐅᑐᐃᓐᓇᕆᐊᖃᖅᐸᑦ ᐅᑕᖅᑭᑎᓪᓗᒋᑦ ᐃᖅᑲᖅᑐᐃᕕᒻᒥᑦ ᓱᖁᔨᔾᔪᑎᒥᑦ. 
 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

19 

ᖃᐅᔨᓴᕐᓂᐅᔪᖅ ᐊᑕᐅᓯᐅᑉ ᒐᕙᒪᖃᖅᕕᐅᔫᑉ ᓯᓚᑖᓅᖓᑉᐸᑦ, ᐊᔾᔨᐸᓗᒌᓂᑦ ᐱᖁᔭᖃᕐᓃᑦ ᑲᓇᑕᐅᑉ 

ᐊᕕᑦᑐᖅᓯᒪᓂᓕᒫᖏᓐᓂ ᐊᕕᑦᑐᖅᓯᒪᓂᕋᓛᖏᓐᓂᓗ ᐃᑲᔪᕐᓂᖃᕈᓐᓇᖅᑐᖅ ᐸᓖᓯᒃᑯᖏᓐᓂᑦ 

ᐱᓕᕆᖃᑎᒌᒍᓐᓇᑎᑦᑎᓗᓂ ᕿᓂᑦᑎᐊᓂᖅᓴᐅᓗᑎᓪᓗ ᐊᓯᐅᓯᒪᔪᒥᑦ ᑭᓇᑐᐃᓐᓇᕐᒥᑦ.” 
 

 

 

ᓈᓚᓐᓂᖃᖅᑎᑦᑎᓂᕐᒥ ᐅᖃᐅᓯᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 19, 2024−ᒥ, 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓚᐅᖅᑐᖅ: 
 

“ᐃᒪᓐᓇ ᐅᖃᕈᓐᓇᖅᑐᖓ, ᖃᓄᖅ ᐊᑦᑐᐊᓂᖃᕐᒪᖔᖅ ᐅᓪᓗᒥᐅᔪᖅ ᑕᑯᔪᓐᓇᐅᑎᓂ 

ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖏᓐᓂ, ᐊᒻᒪᓗ ᖃᓄᐃᑦᑐᓂᑦ ᒪᓕᒐᓕᐅᖅᑏᑦ 

ᐃᓱᒪᒋᔭᖃᕆᐊᖃᕋᔭᕐᒪᖔᑕ ᑕᐃᒪᐃᑦᑐᓂᑦ ᐱᖁᔭᒃᓴᕐᓂᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᒪᔪᖃᖅᐸᑦ 

ᐃᓱᒪᒃᓴᖅᓯᐅᕈᑎᐅᓂᐊᖅᑐᒥᑦ. 
 

ᒪᓕᒐᖅ ᒪᑐᐃᖅᓯᑲᓐᓂᖅᑐᖅ ᐊᓯᐊᓂᑦ ᐸᓖᓯᒃᑯᓐᓄᑦ ᐊᖅᑯᑎᐅᔪᓐᓇᖅᑐᒥᑦ ᑐᑭᓯᒃᑲᓐᓂᕈᑎᒃᓴᕐᓂᑦ 

ᐱᒐᓱᐊᕐᓗᑎᒃ ᐅᓪᓗᒥ ᐱᔪᓐᓇᖏᑕᖏᓐᓂᑦ ᐅᐱᓐᓇᕋᓂ ᐅᕙᒍᑦ ᐃᖅᑲᖅᑐᐃᔪᓕᕆᓂᖏᓐᓂ, ᐸᓖᓯᒃᑯᑦ 

ᑐᑭᓯᒃᑲᓐᓂᕈᑎᒃᓴᕐᓂᑦ ᓄᐊᑦᑎᒋᐊᖃᖅᑎᐸᓐᖏᓇᑦᑎᒍ ᐱᕋᔭᑦᑐᖃᖅᓯᒪᒋᐊᖓ ᒪᓗᓐᓇᖅᑐᖃᖅᑎᓐᓇᒍ, 

ᐅᕝᕙᓘᓐᓃᑦ ᐱᕋᔭᑦᑐᖃᖅᓯᒪᑎᓐᓇᒍ. ᑕᐃᒪᐃᓕᓂᐅᒐᔭᖅᑐᖅ, ᐃᒫᒃ, ᐊᔾᔨᐅᖏᑦᑐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᖃᓄᐃᓐᓂᖅᑕᖃᖅᑎᓪᓗᒍ, ᑭᓯᐊᓂᓕ ᖃᓄᐃᓐᓂᖅᑕᖃᕐᓂᓕᒫᖑᓐᖏᑦᑐᓂ 

ᑭᓯᐊᓂᓕ ᐃᓚᐃᓐᓇᖏᓐᓂ ᓇᓗᓇᐃᖅᑕᐅᓯᒪᔪᓂ ᖃᓄᐃᓐᓂᖅᑕᖃᖅᑎᓪᓗᒍ, 

ᖃᐅᔨᓴᕆᐊᕈᓐᓇᓂᐊᕐᒪᑕ ᐱᕋᔭᑦᑐᖃᕐᓂᕐᒪᖔᖅ ᐅᑉᐱᓇᕈᑎᑕᖃᖅᑎᓐᓇᒋᑦ ᑐᑭᓯᒃᑲᓐᓂᕈᑎᒃᓴᕐᓂᑦ 

ᓄᐊᑦᑎᔪᓐᓇᕐᓗᑎᒃ ᐱᓕᕆᓂᑐᐃᓐᓇᖓᒍᑦ ᐱᔪᓐᓇᓐᖏᑕᖏᓐᓂᑦ. 
 

ᒫᓐᓇᓕ, ᐊᑖᒍᑦ ᓴᖅᑭᔮᖅᑐᑦ ᒪᓕᒐᐃᑦ ᓄᓇᕗᒻᒥ, ᑕᐃᒪᐃᒋᐊᖃᖅᑎᑕᐅᒐᔭᓐᖏᑦᑐᑦ ᑕᐃᒫᓪᓗ ᑕᕝᕙ 

ᐱᖁᔭᓕᐅᖅᑐᖃᕆᐊᖃᖅᐳᖅ. ᑕᐃᒪᐃᑦᑐᒥᑦ ᐱᖁᔭᕐᒥᑦ ᐊᑐᓕᖅᑎᑎᓐᓂᖅᑲᑕ, ᑕᐃᒪᓕ 

ᐃᓂᓪᓚᑦᑎᐊᕋᔭᖅᑐᖅ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᕐᒧᑦ ᐃᓚᓕᐅᑎᓗᓂ ᐅᐱᓐᓇᕋᓂ 

ᑲᓐᖑᓇᖅᑐᓕᕆᓂᕐᒧᑦ ᒪᓕᒐᐃᑦ ᐅᖃᖅᓯᒪᒻᒪᑕ, ᐊᓯᖏᓐᓂᓂᓛᒃ ᐅᖃᖅᓯᒪᒋᓪᓗᑎᒃ, 

ᖃᓄᐃᓐᖏᓐᓂᕋᐃᔪᑦ ᓴᖅᑭᖅᓯᓂᕐᒥᑦ ᑐᑭᓯᒃᑲᓐᓂᕈᑎᒃᓴᕐᓂᑦ ᒪᓕᒐᖅᑕᖃᑦᑕᑐᐊᖅᐸᑦ ᐅᖃᖅᓯᒪᔪᓂᑦ 

ᖃᓄᐃᓐᖏᓐᓂᕋᐃᔪᓂᑦ ᐱᔭᐅᑉᐸᑕ. ᐅᓇ ᑕᑎᒪᕐᔪᐊᖅᕕᒃ ᑲᔪᓯᑎᑦᑎᓂᖅᑲᑦ ᑕᐃᒪᐃᑦᑐᓂᑦ ᐱᖁᔭᕐᓂᑦ, 

ᐋᖅᑭᑦᑎᐊᕈᓐᓇᖅᑐᖅ ᐃᓚᓕᐅᑎᑐᐃᓐᓇᕐᓗᓂ ᒫᓐᓇ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᐅᔪᓄᑦ.” 
 

ᓈᓚᓐᓂᖃᖅᑎᑦᑎᓂᕐᒥ ᐅᖃᐅᓯᕆᔪᔭᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 19, 2024-ᒥ, ᐱᓕᕆᕕᖓᑕ 

ᒪᓕᒐᓕᕆᔨᒃᑯᑦ ᐅᖃᕆᐊᖅᑐᑎᒃᓯᒪᔭᖓ ᐃᒪᐃᓕᓚᐅᕐᒪᑦ “...ᐱᖁᔭᓕᐊᒃᓴᓄᑦ ᓱᓕ ᓯᕗᓪᓕᐅᑎᑕᐅᖃᑕᐅᔪᖅ 

ᑎᑎᕋᖅᑕᐅᓯᒪᔪᓂ ᐱᓕᕆᕕᖓᓂ ᐊᒻᒪᓗ ᐱᓕᕆᖃᑎᖏᓐᓄᑦ ᕿᒥᕐᕈᔭᐅᒻᒥᔪᖅ ᒪᓕᒐᓕᕆᔨᒃᑯᑦ 

ᐊᑐᐊᒐᓕᕆᕕᖓᓂ.” 
 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 
 

“ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᓱᓕ ᐱᕙᓪᓕᐊᑎᑦᑎᔪᑦ ᕿᒥᕐᕈᓪᓗᑎᒃ ᖃᓄᖅ ᑲᓚᐅ ᒪᓕᒐᖓ 

ᐋᖅᑭᑎᖅᑕᐅᓯᒪᒻᒪᖔᖅ ᖃᓄᕐᓗ ᐊᑐᖅᑕᐅᒻᒪᖔᖅ ᑲᓇᑕᒥ ᐊᓯᖏᓐᓂ ᒐᕙᒪᖃᖅᕕᐅᔪᓂ, ᐊᒻᒪᓗ 

ᑖᒃᓱᒪ ᐊᔾᔨᐸᓗᖓᓂᑦ ᒪᓕᒐᖅᑖᖅᑲᑕ ᐊᑑᑎᖃᑦᑎᐊᕋᔭᕐᒪᖔᖅ ᐃᑲᔪᕈᑎᐅᓗᓂ ᓄᓇᕗᒻᒥᐅᑕᕐᓂᑦ 

ᐅᓗᕆᐊᓇᖅᑐᒦᑦᑐᓂᑦ. ᐱᓕᕆᐊᖃᖅᑐᒍ ᐊᑐᐊᒐᕆᒋᐊᓕᖏᓐᓂᑦ ᐊᒻᒪᓗ ᐊᑦᑐᖅᑕᐅᓯᒪᔪᓂᑦ 

ᐱᓕᕆᖃᑎᖃᓕᖅᑐᑕ, ᐃᓚᖃᖅᑐᓂᑦ ᑲᓇᑕᒥ ᐸᓖᓯᒃᑯᓐᓂᑦ, ᑐᑭᓯᑦᑎᐊᓂᖅᓴᐅᓂᐊᕋᑦᑕ ᖃᓄᖅ 

ᑲᓚᐅ ᒪᓕᒐᖓ ᐋᖅᑭᑦᑕᐅᔪᓐᓇᕐᒪᖔᖅ ᓄᓇᕗᒻᒥ ᐊᔾᔨᐅᖏᑦᑐᓂᑦ ᐱᒋᐊᖃᖅᑎᓪᓗᒋᑦ. 
 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᓱᓕ ᓴᖅᑭᖅᓯᓂᐊᖅᑐᑦ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ ᐃᓚᒌᑦ 

ᐋᓐᓂᖅᑎᖃᑦᑕᐅᑎᓂᖏᓐᓄᑦ ᓄᖅᖃᑎᑦᑎᓂᕐᒧᑦ ᐱᖁᔭᕐᔪᐊᖓᓂᑦ ᐅᑭᐅᖓᓂ 2025-ᒥ. 

ᐊᑕᐅᓯᐊᖅᑐᓂ, ᐃᓱᒪᒋᔭᐅᓚᐅᕐᒪᑦ ᓄᓇᕗᒻᒥᐅᓄᑦ ᑐᕌᖓᔪᖅ ᑲᓚᐅ ᒪᓕᒐᖓ 

ᐃᓚᒋᔭᐅᒐᔭᖅᑐᒋᔭᐅᓪᓗᓂ ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᓐᓄᑦ ᓄᖅᖃᑎᑦᑎᓂᕐᒧᑦ 

ᐱᖁᔭᕐᔪᐊᖓᑕ ᐋᖅᑭᒋᐊᖅᑕᐅᔾᔪᑎᒃᓴᖏᓐᓄᑦ. ᑭᓯᐊᓂᓕ, ᐃᓱᒪᒃᓴᖅᓯᐅᕈᑎᐅᒃᑲᓐᓂᓚᐅᖅᑐᓂ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

20 

20 

ᐊᒻᒪᓗ ᐊᑐᐊᒐᒃᓴᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ, ᓇᓗᓇᕈᓐᓃᓚᐅᖅᑐᖅ ᑲᓚᐅ ᒪᓕᒐᖓ ᓄᓇᕗᒧᑦ 

ᐃᓛᒃᑰᖓᓗᓂ ᐱᖁᔭᓕᐊᖑᔭᕆᐊᖃᕋᔭᕐᒪᑦ. 
 

ᐊᑐᖅᑕᐅᔪᕐᓕ ᑲᓚᐅ ᒪᓕᒐᖓ ᑲᓇᑕᒥ ᖃᓪᓗᓈᓂ ᐊᒻᒪᓗ ᑭᖕ ᓄᓇᖓᓂ ᑕᒪᑐᒥᖓᑐᐊᖅ 

ᐊᐃᑉᐸᕐᒥᓂᒃ ᐋᓐᓂᖅᓯᖃᑦᑕᖅᓯᒪᒻᒪᖔᖅ ᓴᖅᑭᖅᓯᔾᔪᑎᐅᔪᓐᓇᕐᒪᑦ ᐊᐃᑉᐸᕆᔭᐅᔪᒧᑦ  

ᐊᐃᑉᐸᖅᑖᖑᓂᐅᓴᔪᒧᓪᓘᓐᓃᑦ. ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐊᐱᕆᓯᒪᔪᑦ ᒪᓕᒐᓕᕆᔨᒃᑯᑦ 

ᐱᓕᕆᕕᖓᓂᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑕ ᓄᓇᕗᒻᒥ ᓴᓇᔭᐅᓯᒪᔪᒥᑦ ᑲᓚᐅ ᒪᓕᒐᖓᓂᑦ, 

ᐊᖏᓂᖅᓴᐅᔪᒥᑦ ᐊᒃᑐᖅᓯᔪᓐᓚᕐᓗᓂ, ᐱᖃᓯᐅᔾᔭᐅᓗᑎᒃ ᓴᖅᑭᖅᓯᓃᑦ ᑐᑭᓯᐅᒪᔾᔪᑎᓂᑦ 

ᐱᔾᔪᑎᖃᖅᑐᓂᑦ ᓱᕈᓯᕐᓂᑦ ᐋᓐᓂᖅᓯᓂᕐᒥᑦ, ᐊᓯᖏᓐᓂᓪᓗ ᐋᓐᓂᖅᓯᓂᐅᔪᓂᑦ ᐱᕋᔭᓐᓂᐅᓯᒪᔪᓂᑦ. 

ᑖᓐᓇ ᐱᓕᕆᕕᐅᔪᖅ ᑐᑭᓯᔫᒐᓗᐊᖅ ᓱᒻᒪᑦ ᑕᐃᒪᐃᖁᔭᐅᒻᒪᖔᖅ ᐊᖏᓂᖅᓴᐅᓗᓂ ᑲᓚᐅ 

ᒪᓕᒐᖓ, ᑭᓯᐊᓂᓕ ᐊᓯᒃᑲᓐᓂᖏᓐᓂᑦ ᐱᖃᑕᐅᑎᑦᑎᒋᐊᖃᓕᖅᓯᒪᒻᒪᑕ ᑕᒪᓐᓇ ᐱᔾᔪᑎᐅᓪᓗᓂ 

ᐊᒻᒪᓗ ᐊᑐᐊᒐᓕᐅᖅᑕᐅᒋᐊᖃᖅᑐᑎᒃ. ᒫᓐᓇᓕ, ᓇᓗᓇᖅᑐᖅ ᖃᖓ ᑖᓐᓇ ᕿᒥᕐᕈᓂᖅ 

ᐱᔭᕇᖅᑕᐅᓛᕐᒪᖔᖅ ᐱᔾᔪᑎᒋᓗᒍ ᑕᒪᓐᓇ ᐊᖏᓪᓕᒋᐊᖅᑕᐅᖁᔭᐅᓂᖓ ᐊᒃᑐᖅᓯᓂᖓ ᐊᒻᒪᓗ 

ᐃᓱᒪᒃᓴᖅᓯᐅᕈᑎᐅᒋᐊᖃᖅᑐᑎᒃ ᓄᓇᕘᑉ ᐊᔾᔨᒋᔭᐅᓐᖏᔾᔪᑎᖏᑦ. ᑐᑭᓯᔪᒍᑦ ᐱᒻᒪᕆᐅᓂᖓᓂᑦ 

ᑕᒪᑐᒪ ᐱᓕᕆᐊᖑᒋᐊᓕᐅᑉ, ᑭᓯᐊᓂᓕ ᐱᓕᕆᐊᖑᓪᓗᐊᑲᓪᓚᒋᐊᖃᕐᒪᑦ, ᐊᒻᒪᓗ ᐅᖃᕈᓐᓇᕐᓇᑕ 

ᖃᖓ ᐱᔭᕇᕋᔭᕐᒪᖔᖅᑎᒍ ᓱᓕ.” 

 

ᑭᐅᔾᔪᑎᖓ ᐃᒪᐃᓕᓯᒪᓚᐅᕐᒥᔪᖅ: 
 

 

“ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᖃᐅᔨᒪᓇᓱᐊᖅᓯᒪᔪᑦ ᐱᕙᓪᓕᐊᑎᑕᐅᓂᖏᓐᓂᑦ ᐊᓯᐅᓯᒪᔪᓄᑦ 

ᐱᖁᔭᐃᑦ ᐊᓯᖏᓐᓂ ᒐᕙᒪᖃᖅᕕᐅᔪᓂ. ᑖᓐᓇ ᐱᓕᕆᕕᒃ ᒫᓐᓇᑦᑕᐅᑎᒋᒧᑦ ᐸᕐᓇᐅᑎᖃᓐᖏᑦᑐᖅ 

ᓴᖅᑭᖅᓯᒐᓱᓐᓂᐊᓂᕐᒥᑦ ᐊᔾᔨᐸᓗᖓᓂᑦ ᒪᓕᒐᕐᒥᑦ ᓄᓇᕗᒻᒧᑦ; ᑭᓯᐊᓂᓕ ᑕᒪᓐᓇ 

ᖃᐅᔨᓴᐃᓐᓇᓂᐊᖅᐸᕗᑦ ᐃᓱᒪᒋᔭᖃᕆᐊᕐᓗᑕ ᐆᒥᖓ: ᐊᔾᔨᐅᖏᓐᓂᖓᓂᑦ ᓄᓇᕗᑦ, 

ᖃᑦᑎᐅᓂᖏᓐᓂᑦ ᖃᓄᐃᑦᑑᓂᖏᓐᓂᓪᓗ ᐊᓯᐅᖃᑦᑕᖅᑐᑦ ᓄᓇᕗᒻᒥ ᐅᕝᕙᓘᓐᓃᑦ ᓄᓇᕗᒻᒥᐅᓂᑦ 

ᐊᓯᐅᖃᑦᑕᖅᑐᓂᑦ ᐊᓯᖏᓐᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ, ᐊᒻᒪᓗ ᓇᓕᕇᑦᑎᒐᓱᒋᐊᖃᕐᒪᑕ 

ᐸᓖᓯᒃᑯᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒥᑦ ᓴᐳᒻᒥᔭᐅᓂᖏᓐᓂᓪᓗ 

ᐃᓄᓐᓂᑦ ᐱᔾᔪᑎᖃᖅᑐᑦ ᑐᑭᓯᒃᑲᓐᓂᕈᑏᑦ, ᐊᒻᒪᓗ ᐊᓯᖏᑦ ᐃᓱᒪᒋᔭᐅᔭᕆᐊᓖᑦ. 

 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᑲᑎᒪᔨᕋᓛᓄᑦ ᐄᐳᕈ 25, 2025-ᒥ, ᐱᓕᕆᕕᖓᑕ ᒪᓕᒐᓕᕆᔨᒃᑯᑦ 

ᐅᖃᕆᐊᖅᑐᑎᒃᓯᒪᔭᖓ ᐃᒪᐃᓕᐅᓚᐅᖅᑐᖅ: 
 

 

“ᖃᓄᐃᓕᖓᓕᕐᓂᖓ ᑲᓚᐅ ᒪᓕᒐᖓᑕ ᕿᒥᕐᕈᔭᐅᓂᖓ, ᑖᓐᓇ ᐱᓕᕆᕕᐅᔪᖅ ᐱᔭᕇᖅᓯᒪᓕᖅᑐᖅ 

ᐃᓗᓕᖅᑎᔪᓂᑦ ᕿᒥᕐᕈᓂᕐᒥᑦ ᑲᓇᑕᒥ ᐱᖁᔭᐅᔪᓂᑦ ᐋᖅᑭᒃᓯᒪᔪᓂᑦ. ᒫᓐᓇ ᑕᓪᓕᒪᓂᑦ 

ᐱᖁᔭᕐᔪᐊᕐᓂᑦ ᑲᔪᓯᑎᑦᑎᔪᖃᖅᓯᒪᔪᖅ, ᐱᖓᓱᑦ ᐊᑐᓕᖅᑎᑕᐅᓯᒪᓕᖅᑐᑎᒃ. ᒪᕐᕉᒃ 

ᑕᑯᔪᒥᓇᓗᐊᓐᖑᐊᖅᑐᑎᒃ, ᐃᓱᒪᒋᓪᓗᒋᑦ, ᓄᓇᕗᒻᒧᑦ, ᑖᒃᑯᐊᓗ ᕿᒥᕐᕈᓯᒪᓪᓗᑎᒍ ᐱᓕᕆᕕᐅᓪᓗᑕ. 

ᓯᕗᓪᓕᖅᐹᖅ ᒫᓂᑑᕙᒦᑦᑐᖅ, ᐱᔾᔪᑎᖃᖅᑐᑦ ᖃᓄᑎᒋ ᓴᓂᒧᑐᓂᖏᓐᓂᑦ ᑐᒃᓯᕌᖑᔪᑦ, ᖃᓄᐃᑦᑐᑦ 

ᑐᑭᓯᐅᒪᔾᔪᑎᑦ ᑐᒃᓯᕌᖑᔪᓐᓇᕐᒪᖔᑕ, ᐅᐱᓐᓇᕋᓂ ᐱᖃᓯᐅᔾᔨᔪᖅ, ᖄᖓᒍᒃᑲᓐᓂᖅ ᐊᐃᑉᐸᖓᓄᑦ 

ᐋᓐᓂᖅᓴᐅᔪᓂᑦ, ᐋᓐᓂᖅᑕᐅᔪᓐᓇᕐᓂᖏᓐᓂᑦ ᓱᕈᓰᑦ ᐅᕙᓂ ᑲᑎᒪᕐᔪᐊᕕᒻᒥ ᐅᖃᐅᓯᐅᖃᑦᑕᖅᓯᒪᔪᑦ; 

ᐊᒻᒪᓗ ᓂᐅᐸᐅᓐᓛᓐ ᐊᒻᒪᓗ ᓚᐸᑐᐊ ᐅᐱᓐᓇᕋᓂ ᐃᓅᓴᓛᖑᒻᒪᑕ ᒐᕙᒪᖃᖅᕕᐅᔪᓂ ᖃᓪᓗᓈᓂ 

ᐊᒻᒪᓗ ᐱᖁᔭᕐᔪᐊᖓ ᐊᑐᓕᖅᑎᑕᐅᓯᒪᓕᖅᑐᓂ ᒫᓐᓇ. ᑖᒃᑯᐊ ᕐᕉᒃ ᕿᒥᕐᕈᔭᐅᓂᖅᓴᐅᓂᐊᖅᑑᒃ. 

ᐊᓯᖃᕐᒥᔪᑦ ᒐᕙᒪᖃᖅᕕᐅᔪᓂᑦ ᐅᖃᖃᑎᒋᖃᑦᑕᖅᓯᒪᔭᑦᑎᓐᓂᑦ ᑐᑭᓯᒋᐊᖅᕕᒋᓪᓗᑎᒍ. 
 

 

ᐅᖃᐅᓯᕆᒃᑲᓂᕐᓗᒍ, ᒫᓂᑑᕙ ᐱᖁᔭᕐᔪᐊᖓ ᐊᑐᓕᖅᑎᑕᐅᓯᒪᓐᖏᑦᑐᓄᑦ ᐃᓚᒋᔭᐅᒻᒪᑦ, ᑭᓯᐊᓂᓕ 

ᐅᖃᐅᓯᖃᖃᑎᒋᔭᕗᑦ ᖃᓄᖅ ᐱᕙᓪᓕᐊᑎᑦᑎᓂᕐᒪᖔᑕ ᐊᒻᒪᓗ ᖃᓄᖅ ᐃᓱᒪᓪᓗᑎᒃ ᖃᓄᑎᒋ 

ᐊᑦᑐᐃᓂᕆᓂᐊᖅᑕᖓᓂᑦ ᐋᖅᑭᒃᓯᓐᓂᕐᒪᖔᑕ, ᑕᐃᒪᐃᑦᑐᓂᑦ ᑐᑭᓯᒃᑲᓐᓂᕈᑎᒃᓴᓂᑦ 

ᑐᒃᓯᕋᕈᓐᓇᑕᑦᑎᓐᓂᑦ. ᐊᒻᒪᓗᑦᑕᐅᖅ ᓂᐅᐸᐅᓐᓛᓐ ᐊᒻᒪ ᓛᐸᑐᐊ, ᐱᔾᔪᑎᒋᓪᓗᒍ ᑖᒃᑯᐊ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

21 

21 

ᓈᒻᒪᒃᑲᔭᖅᐸᓚᐃᒻᒪᑕ ᐃᓅᓴᓐᓂᖏᑦ ᒐᕙᒪᖃᖅᕕᖏᑕ ᓄᓇᕗᑦᑎᑑᖓᕈᔪᒻᒪᑕᑦᑕᐅᖅ. 

ᓯᕗᓂᕆᓯᒪᔭᖏᑦ ᐅᖃᐅᓯᕆᒐᓛᓪᓗᒋᑦ. ᐆᑦᑑᑎᒋᓗᒋᑦ, ᐋᓪᕘᑕ ᐊᒻᒪᓗ ᓴᔅᑳᑦᑐᕚᓐ ᒪᕐᕉᒻᒪᑎᑦ 

ᒐᕙᒪᖃᖅᕕᐅᓪᓗᑎᒃ ᐱᖁᔭᕐᔪᐊᖏᑦ ᐊᑐᓕᖅᑎᑕᐅᓯᒪᔫᒃ. ᐊᒃᓱᑲᓪᓛᓗᒃ ᐃᓄᒋᐊᓐᓂᓴᐅᓪᓗᑎᒃ. 

ᐃᓛᒃᑰᖓᑎᑕᐅᔪᒥᑦ ᑎᒥᖁᑎᓖᑦ, ᐃᓛᒃᑰᖓᔪᒥᑦ ᐱᓕᕆᕕᓖᑦ, ᑲᑎᒪᔨᕋᓛᖃᖅᐸᓚᐃᓪᓗᑎᓪᓗ, 

ᕿᒥᕐᕈᖃᑦᑕᖅᑐᓂᑦ ᑐᒃᓯᕌᖑᔪᓂᑦ ᑐᑭᓯᐅᒪᔾᔪᑎᓄᑦ ᑭᒃᑯᑐᐃᓐᓇᕐᓃᓐᖔᖅᑐᓂᑦ ᓴᖅᑭᖅᑕᐅᖁᔨᔪᓂᑦ 

ᐸᓖᓯᒃᑯᓐᓂᑦ, ᕿᒥᕐᕈᔭᐅᔪᓐᓇᓂᐊᕐᒪᑕ.  
 

 

ᓂᐅᐸᐅᓐᓛᓐᒥ ᓛᐸᑐᐊᒥᓗ, ᑲᓇᑕᒥ ᐸᓖᓯᒃᑯᖏᓐᓂᑦ ᐸᓖᓯᖃᕐᒪᑕᑦᑕᐅᖅ, ᐃᓛᒃ, ᓂᐅᐸᐅᓐᓛᓐᒥ 

ᓇᒻᒥᓂᖅ ᐸᓖᓯᓕᐅᒐᓗᐊᑦ … ᒪᕐᕉᒃ ᐃᓄᒋᐊᓐᓂᖅᓵᒃ ᒐᕙᒪᖃᖅᕕᐅᔫᒃ, ᐋᓪᕘᑕ ᐊᒻᒪᓗ 

ᓴᔅᑳᑦᑐᕚᓐ, ᑲᑎᒪᔨᕋᓛᖃᖅᑑᒃ, ᐊᒻᒪᓗ ᐃᓛᒃᑯᑦ ᐊᓪᓚᕕᒻᒧᑦ ᐊᐅᓚᑕᐅᕙᑦᑐᑎᒃ ᑕᐃᒫᓪᓗ 

ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᐸᓖᓯᖏᑦ ᕿᒥᕐᕈᑎᑕᐅᓲᑦ ᐊᒻᒪᓗ ᐅᓗᕆᐊᓇᕐᒪᖔᑕ ᖃᐅᔨᓴᖅᑐᑎᒃ. 

ᑕᐃᒫᒃᑲᓐᓂᕐᖏᓛᒃ, ᐃᓱᒪᑖᖅᑐᖃᖅᓯᒪᓐᖏᑦᑑᒐᓗᐊᖅ ᑭᓯᐊᓂᓕ ᐅᖃᖃᑎᒋᖃᑦᑕᖅᑕᕗᑦ ᑕᐃᒃᑯᐊ 

ᒐᕙᒪᖃᖅᕕᖏᑦ ᒪᓕᒐᖏᑦ ᖃᓄᐃᓕᖓᒻᒪᖔᑕ ᑐᑭᓯᒋᐊᖅᑐᑕ. 

 

ᐊᒻᒪᓗ, ᐃᒪᐃᓕᐅᖅᓯᒪᔪᒍᑦ ᐱᔾᔪᑎᒋᓪᓗᒍ ᑐᒃᓯᕌᖑᔪᑦ ᑐᑭᓯᒃᑲᓐᓂᕈᑎᒃᓴᕐᓂᑦ, ᑕᑯᔪᒪᓂᐅᒻᒪᑕ 

ᑐᑭᓯᐅᒪᔾᔪᑎᓂᑦ ᑎᒍᒥᐊᖅᑕᐅᔪᓂᑦ ᐸᓖᓯᒃᑯᓐᓄᑦ, ᒫᓂᑑᕙᒥ ᑕᐃᒪᐃᒻᒪᑕ, ᐱᖁᔭᕐᔪᐊᖓ 

ᑲᔪᓯᑎᑕᐅᔪᒻᒪᑦ 2022-ᒥ. ᐃᓗᓕᖏᓐᓂᑦ ᒪᓕᒐᕐᓂᑦ ᓱᓕ ᐱᓕᕆᐊᖃᕐᒪᑕ. ᖃᐅᔨᒃᑲᐃᔾᔪᑎᖓᓂᑦ 

ᑕᑯᕋᑖᔪᒻᒥᒐᒪ, ᓴᖅᑭᖅᑕᐅᔪᔪᒥᑦ ᑕᕝᕙᓂ ᑕᖅᑭᑎᓐᓂ ᐅᖃᖅᓯᒪᔪᒥᑦ ᑐᕌᖅᑕᒐᖃᕐᒪᑕ 

ᐅᑭᐊᒃᓵᖓᓂᑦ 2025 ᒪᓕᒐᒃᓴᖏᓐᓄᑦ ᐊᒻᒪᓗ ᐸᕐᓇᐅᑎᖓ ᐊᑐᓕᖅᑎᑕᐅᓗᓂ ᑭᖑᓂᖓᒍᑦ 

ᒪᓕᒐᐃᑦ ᐋᖅᑭᑎᖅᑕᐅᓚᐅᖅᑎᓪᓗᒋᑦ. ᑕᐃᒃᑯᐊ ᒐᕙᒪᖃᖅᕕᖏᑦ ᓯᕗᓪᓕᖅᐹᖑᒐᔭᖅᑐᑦ, 

ᐅᖃᐅᓯᕆᒃᑲᓂᕐᓗᒍ, ᐱᔪᓐᓇᑎᑦᑎᒐᔭᖅᑐᑦ ᑐᑭᓯᐅᒪᔾᔪᑎᑐᐃᓐᓇᐅᖏᑦᑐᓂᑦ ᐊᐃᑉᐸᕇᑦ 

ᐋᓐᓂᖅᑎᖃᑦᑕᐅᑎᓂᖏᓐᓂᑦ, ᑭᓯᐊᓂᓕ ᐱᖃᓯᐅᔾᔨᓗᓂ ᐋᓐᓂᖅᓯᓂᐅᔪᓂᑦ ᓱᕈᓯᕐᒥᑦ, ᓱᕈᓯᕐᓂᓪᓗ 

ᑲᒪᑦᑎᐊᖃᑦᑕᖏᑦᑐᓂᑦ. ᑕᐃᒫᓪᓗ ᖃᓄᖅ ᐱᕙᓪᓕᐊᔭᐅᒻᒪᖔᑕ ᑕᑯᔪᒪᕕᐅᑎᒃᐳᒍᑦ. 

 

ᑕᐃᒫᓪᓗ ᒪᓕᓪᓗᒋᑦ ᕿᒥᕐᕈᓂᑦᑎᓐᓂᑦ ᑐᑭᓯᐅᒪᔾᔪᑎᓂᑦ ᓄᐊᒃᓯᒪᔭᑦᑎᓐᓂᑦ, ᐃᓱᒫᓗᓇᖅᑐᑦ 

ᐅᖃᐅᓯᕆᕋᑖᖅᑕᒃᑲ ᐱᓕᕆᐊᖑᓗᑎᒃ, ᑕᐃᒫᖏᓛᒃ ᐅᖃᕋᑖᕋᒪ ᐱᖃᓯᐅᔾᔭᐅᓗᑎᒃ ᓱᕈᓯᕐᓂᑦ 

ᐋᓐᓂᖅᓯᖃᑦᑕᓲᑦ, ᐊᒻᒪᓗ ᑲᓐᖑᓇᖅᑐᓕᕆᓂᖅ ᐃᓚᖏᓐᓄᑦ, ᑲᓐᖑᓇᖅᑐᓂᑦ 

ᓈᓚᓐᓂᖃᖅᑎᑦᑎᔪᒦᓪᓗᑕ, ᐃᓱᒫᓘᑎᓕᕆᓗᑕ ᑭᓱᑦ ᓴᖅᑭᖅᑕᐅᔪᓐᓇᕐᒪᖔᑕ ᐊᒻᒪᓗ ᑭᓱᑦ 

ᓴᖅᑭᖅᑕᐅᔪᓐᓇᖏᒻᒪᖔᑕ, ᐊᒻᒪᓗ ᖃᓄᖅ ᑐᑭᓯᐅᒪᔾᔪᑎᑦ ᓴᖅᑭᖅᑕᐅᖃᑦᑕᓂᐊᕐᒪᖔᑕ.” 

 

ᐊᒃᑑᐸ 2024-ᒥ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖃᓚᐅᖅᑎᓪᓗᒋᑦ, ᑲᓇᑕᐅᑉ, ᐊᕕᒃᑐᖅᓯᒪᔪᑦ ᐊᒻᒪ 

ᐅᑭᐅᖅᑕᖅᑐᒥ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᑦ ᑲᑐᔾᔨᖃᑎᒌᒃᖢᑎᒃ ᐱᖁᔨᕗᖔᕐᒥᒃ ᓴᖅᑭᑦᑎᓚᐅᖅᓯᒪᔪᑦ 

ᐱᔾᔪᑎᓕᖕᓂᒃ “ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓗᑎᒃ ᐱᔾᔪᑎᓕᖕᓂᒃ ᐊᐃᑉᐸᕇᑦ ᓂᖓᖃᑦᑕᕐᓂᖏᑦ.”  ᑖᓐᓇ 

ᐃᓚᖓᒍᑦ ᐱᖁᔨᕗᖔᕈᑦ ᐃᒪᓐᓇ ᐅᖃᖅᓯᒪᓚᐅᖅᑐᑦ: 

 

“…ᐊᐃᑉᐸᕇᑦ ᓂᖓᖃᑦᑕᒃᓂᖏᑦ ᐊᑲᐅᓐᖏᓕᐅᕈᑎᒋᓪᓚᕆᒃᑕᕗᑦ ᓄᓇᑦᑎᓐᓂ, 

ᐊᒃᑐᐃᓂᖃᖃᑦᑕᖅᖢᑎᒡᓗ ᑲᓇᑕᒥᐅᑕᕐᓂᒃ ᓇᒥᓕᒫᖅ, ᓄᓇᓕᕋᓛᓂ, ᐅᐸᒐᕐᓂᓐᖏᑦᑐᓂ 

ᓄᓇᓕᖕᓂ ᐊᒻᒪ ᓄᓇᓕᑦᑎᓐᓂ.  ᐊᐃᑉᐸᕇᑦ ᓂᖓᖃᑦᑕᕐᓂᖏᑦ ᐊᓇᐅᓂᖓ 

ᐊᖑᑕᐅᓂᖓᓄᓪᓘᓐᓃᑦ ᐱᔾᔪᑎᖃᖃᑦᑕᕐᒪᑦ, ᐊᕐᓇᐃᑦ ᐱᓗᐊᕐᓗᒋᑦ ᐊᒻᒪ ᓇᓕᐊᖕᓄᑐᐃᓐᓇᖅ 

ᑭᐳᒃᑕᖅᑐᑦ, ᐃᓚᓕᐅᓪᓗᒋᑦ ᐊᔾᔨᒌᓐᖏᑦᑐᑦ ᓂᖓᕐᓂᕈᓰᑦ ᒫᓐᓇᒥ ᐊᐃᑉᐸᕆᔭᒥᓄᑦ 

ᐊᐃᑉᐸᕆᓚᐅᖅᑕᖓᓄᓪᓘᓐᓃᑦ … ᐃᓚᖏᑦ ᑲᓇᑕᒥ ᒐᕙᒪᖃᕐᕖᑦ ᐊᑐᖅᐸᓪᓕᐊᓯᔪᑦ ᑭᓕᐅᑉ 

ᒪᓕᒐᖓᓂᒃ, ᐸᓖᓯᒃᑯᑦ ᓴᖅᑭᑦᑎᖃᑦᑕᕈᓐᓇᕐᓂᐊᕐᒪᑕ ᐃᒻᒥᒨᖓᔪᓂᒃ ᓂᖓᖃᑦᑕᖅᑐᓂᒃ 

ᐊᐃᑉᐸᕐᒥᓂᒃ ᐊᐃᑉᐸᕆᓚᐅᖅᑕᒥᓂᒡᓘᓐᓃᑦ ᐃᓱᒪᓕᐅᕈᑕᐅᑦᑎᐊᖁᓪᓗᒋᑦ 

ᐊᑦᑕᓇᓐᖏᑦᑑᓂᖅᓴᒦᖁᓪᓗᒋᑦ … 

… ᑖᓐᓇ ᐱᖁᔭᖅᑎᒍᑦ ᐊᑐᐊᒐᑎᒎᖓᔪᕐᓗ ᐊᑐᕐᓗᒍ, ᑲᓇᑕᐅᑉ ᐊᕕᒃᑐᖅᓯᒪᔪᑦ ᐊᒻᒪ 

ᐅᑭᐅᖅᑕᖅᑐᒥ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᑦᐱᔭᒃᓴᖅᑖᖅᑎᑕᐅᓯᒪᔪᑦ ᐃᒻᒥᒨᖓᔪᓂᒃ, ᑲᑐᔾᔨᓪᓗᑎᒃ 

ᓇᓗᓇᐃᖅᓯᓚᐅᖅᑐᑦ ᑲᓇᑕᒥ ᐃᒻᒥᒨᖓᔪᑦ ᒪᓕᒐᐃᑦ ᐊᑐᕐᓗᒋᑦ ᓴᖅᑭᑦᑎᔪᓐᓇᖅᑐᑦ ᐃᒻᒥᒨᖓᔪᓂᒃ 

ᐅᓗᕆᐊᓇᖅᑐᖃᖅᑐᒦᑦᑐᖃᖅᐸᑦ ᐊᑦᑕᓇᖅᑐᒦᑦᑐᖃᖅᐸᓪᓘᓐᓃᑦ … 

 

… ᐱᓗᐊᕐᓗᒍ, ᐊᕕᒃᑐᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᒥᓗ ᒐᕙᒪᖃᕐᕖᑦ ᐃᖅᑲᓇᐃᔭᖃᑎᒋᖁᓪᓗᒋᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ ᐃᒪᐃᖁᓗᒋᑦ: 

 

1. ᑎᒥᐅᔪᑦ ᐋᖅᑭᒃᓱᐃᓗᑎᒃ ᐃᒻᒥᒨᖓᔪᓄᑦ ᐊᑐᖅᑐᓂᒃ ᐊᑐᐊᒐᓂᒃ ᑭᓱᑦ ᐃᒻᒥᒨᖓᔪᑦ 

ᓴᖅᑭᑕᐅᔪᓐᓇᕐᒪᖔᖏᑦ ᐃᓅᓯᕐᒧᑦ, ᐋᓐᓂᐊᖃᓐᖏᓐᓂᕐᒧᑦ, ᐅᓗᕆᐊᓇᖅᑐᒦᓂᖏᓪᓗ 

ᐱᔾᔪᑕᐅᑎᓪᓗᒋᑦ; 

 

2. ᓇᓗᓇᐃᖅᓯᓗᑎᒃ ᑎᓕᓯᓗᑎᒡᓗ ᑎᒥᐅᔪᓂᒃ ᑕᐃᒪᐃᑦᑐᓕᕆᔨᐅᔪᓂᒃ ᑕᖅᑲᒃᑯᓂᖓ 

ᐃᓕᓐᓂᐊᖅᑎᑦᑎᓂᐊᖅᑐᓂᒃ ᐱᔾᔪᑎᓕᖕᓂᒃ ᐃᒻᒥᒨᖓᔪᑦ ᑐᓴᐅᒪᔾᔪᑏᑦ ᓴᖅᑭᑕᐅᔪᓐᓇᕐᒪᖔᖓ 

ᐊᒃᑐᐃᓂᖅᑕᖃᖅᑎᓪᓗᒍ ᐃᓅᓯᕐᒧᑦ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐅᓗᕆᐊᓇᖅᑐᒦᓐᓂᕐᓗ 

ᐱᔾᔪᑎᒋᓗᒍ; 

 

3. ᐋᖅᑭᒡᓯᓗᑎᒃ ᐃᓕᖅᑯᓯᕐᒥᒃ ᐃᒃᐱᒍᓱᑦᑎᐊᕐᓗᑎᒃ ᐊᒻᒪ ᑐᓴᐅᒪᑦᑎᐊᕐᓗᑎᒃ ᖁᐊᖅᓵᖅᓯᒪᔪᓂᒃ 

ᐱᓕᕆᔾᔪᓯᐅᔪᓂᒃ ᓴᓇᕐᕈᑎᓂᒃ ᐊᒻᒪ ᑕᓯᐅᖅᑕᐅᓗᑎᒃ ᐃᑲᔪᖅᑐᖅᑕᐅᖁᓪᓗᒋᑦ ᑎᒥᖁᑎᒋᔭᐅᔪᑦ 

ᐱᔨᑦᓯᕈᑎᖃᖅᑎᓪᓗᒋᑦ ᑕᒪᒃᑯᓄᖓ ᐃᒃᐱᒋᔭᐅᑦᑎᐊᖏᑦᑐᓄᑦ, ᐅᕕᓂᖏᑎᒍᑦ ᓇᕐᕈᒋᔭᐅᔪᑦ, 

ᐅᕝᕙᓘᓐᓃᑦ ᐊᒃᑐᖅᑕᐅᓴᕋᐃᓐᓂᖅᓴᑕᐅᔪᑦ ᑎᒥᐅᔪᑦ; 

 

4. ᑎᓕᐅᕆᓗᑎᒃ ᐊᔭᐃᖅᑐᐃᓗᑎᒡᓗ ᓴᖅᑭᑦᑎᖃᑦᑕᖁᓪᓗᒋᑦ ᐊᐃᑉᐸᕇᑦ ᓂᖓᖃᑦᑕᕐᓂᖏᓐᓄᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᖃᕆᑕᐅᔭᕐᒥᓐᖔᖅᑐᓂᒃ, ᐱᖃᓯᐅᑎᓗᒋᑦ ᐊᑑᑎᖃᖅᑐᖅᑐᑦ 

ᑭᒡᓕᓯᓂᐊᖅᑕᐅᓂᑯᑦ, ᐊᓯᔾᔨᖅᐸᓪᓕᐊᔪᑦ, ᐊᒻᒪ ᐅᕕᓂᖏᑕ ᑕᖅᓴᖏᑎᒍᑦ ᑐᓐᖓᕕᖃᕐᓗᑎᒃ 

ᖃᕆᑕᐅᔭᒃᑰᓕᖓᔪᓂᒃ ᑐᓴᒐᒃᓴᓂᒃ ᐊᒻᒪ ᕿᒥᕐᕈᓇᒃᑲᐅᓯᒪᔪᓂᒃ ᓇᓗᓇᕈᓐᓃᕐᓂᐊᕐᒪᑕ ᐱᒻᒪᕆᐅᔪᑦ 

ᑕᒪᑐᒧᖓ ᐱᔾᔪᑕᐅᔪᒧᑦ, ᐊᒻᒪ ᐃᑲᔪᖅᑕᐅᓗᑎᒃ ᐱᐅᓯᒋᐊᖅᑕᐅᖁᓪᓗᒍ ᓯᕗᓂᒃᓴᒥ 

ᐸᕐᓇᐅᑎᓕᐊᖑᔪᑦ ᐊᐃᑉᐸᕇᒃ ᓂᖓᖃᑦᑕᐅᑎᒋᐊᖏᑦ  ᐊᑦᑕᕐᓇᕐᓂᖃᖅᑎᓪᓗᒋᑦ ᓴᖅᑭᑦᑎᓂᕐᒥᒃ 

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐃᒪᐃᓕᑐᐃᓐᓇᕆᐊᖃᕐᒪᑦ, ᑖᓐᓇᑑᒐᓗᐊᕐᓗᓂ ᐅᕝᕙᓘᓐᓃᑦ ᐊᓯᖏᓐᓂᒃ 

ᑐᓴᒐᒃᓴᓂᒃ ᐃᓚᖃᕐᓗᓂ, ᓇᓗᓇᐃᖅᓯᒃᐸᑕ ᑭᓇᐅᓂᖓᓂᒃ, ᐃᓱᒪᒋᖃᓯᐅᑎᓗᒋᑦ ᑕᖅᑲᒃᑯᓄᖓ 

ᐊᑲᐅᓛᔪᑦ ᓴᖅᑭᑦᑎᒍᑎᒃ ᑕᐃᒪᐃᑦᑐᓂᒃ ᑐᓴᒐᓴᒃᓂ ᐊᑲᐅᓂᖅᓴᐅᒃᐸᑦ ᑲᓐᖑᓇᖅᑐᓂᑦ 

ᓴᖅᑭᑦᑎᖏᓐᓂᕐᒥᑦ ᓴᖅᑭᑕᐅᔪᓐᓇᖃᔭᖅᑐᑦ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #10: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓗᓕᖃᖁᓪᓗᒋᑦ ᐊᔾᔨᖏᓐᓂᑦ ᐱᓕᕆᕕᖓᑕ ᒪᓕᒐᓕᕆᔨᒃᑯᑦ ᒐᕙᒪᖃᖅᕕᐅᔪᓂᑦ ᕿᒥᕐᕈᓂᒥᓂᖏᑦ ᑲᓚᐅ 

ᒪᓕᒐᖏᓐᓂᑦ ᐊᒻᒪᓗ ᐊᓯᐅᓯᒪᔪᑦ ᑭᒃᑯᑐᐃᓐᓇᐃᑦ ᐱᖁᔭᖏᓐᓂᑦ. 

 

 

 

 

 

ᐱᔾᔪᑎ:  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ−ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᒋᔭᐅᔪᑦ  

             ᐊᓯᖏᓪᓗ ᑕᒪᑐᒧᖓ ᐊᑦᑐᐊᓂᖃᖅᑐᑦ 
 

ᑖᓐᓇ ᐅᖃᐅᓯᐅᓪᓗᐊᑲᓪᓚᓚᐅᖅᑐᖅ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ 

ᓯᑎᐱᕆ 26-27, 2022−ᒥ, ᐊᒻᒪᓗ ᐄᐳᕈ 19-20, 2024−ᒥ, ᐊᒻᒪᓗ ᐄᐳᕈ 24-25, 2025-ᒥ,  

ᐋᓐᓂᐊᑦᑕᐃᓕᓕᕆᓂᕐᒧᑦ−ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᒋᔭᐅᔪᑦ. 
 

ᑖᒃᑯᐊ ᑲᑎᒪᔨᕋᓛᑦ ᐅᑲᐅᓯᖃᕐᒥᔪᑦ ᓄᓇᕗᑦ ᒐᕙᒪᖓᑕ ᑐᑭᓯᐅᒪᔾᔪᑎᓂᑦ ᑕᐅᖅᓯᕋᐅᑎᖃᕐᓂᕐᒧᑦ 

ᐊᖏᖃᑎᒌᒍᑎᖓ ᓄᓇᕗᑦ ᑐᓐᖓᕕᑦ ᑎᒥᖓᓂᑦ ᐱᔾᔪᑎᖃᖅᑐᖅ ᐳᕙᑦᓗᑦᑐᓂᑦ ᑎᑎᕋᖅᑕᐅᓯᒪᔪᓂᑦ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᕕᕝᕗᐊᕆ 22, 2024−ᒥ. 
 

 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ 2022-2023−ᒥ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐃᒪᐃᓕᖓᓚᐅᕐᒪᑕ: 
 

“ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

ᓈᒻᒪᖏᑦᑐᖅ ᑲᒪᔾᔪᑎᒋᒋᐊᖓ ᑐᑭᓯᐅᒪᔾᔪᑎᓂᑦ ᑲᓐᖑᓇᖅᑐᓂᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂ. 

ᑲᓇᑕᒥ ᒐᕙᒪᖃᖅᕕᓕᒫᐸᓗᐃᑦ ᐋᓐᓂᐊᖅᑕᐃᓕᓕᕆᓂᕐᒧᑦ−ᑐᕌᖓᔪᓂᑦ ᐱᖁᔭᖃᕐᒪᑕ. 

ᐱᔾᔪᑎᒃᓴᖅᑕᖃᓐᖏᑦᑐᖅ ᓄᓇᕗᑦ ᑕᐃᒫᕌᓗᒃ ᕿᒪᑦᑕᐅᓯᒪᒋᐊᖓᓂᑦ." 
 

 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ 2023-2024−ᒥ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐃᒪᐃᓕᖓᓚᐅᕐᒪᑕ: 
 

“ᓱᓕ ᓴᖅᑭᔮᖅᑐᖅᑕᖃᓐᖏᑦᑐᖅ ᐋᓐᓂᐊᖅᑕᐃᓕᓕᕆᓂᕐᒧᑦ−ᑐᕌᖓᔪᓂᑦ ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᐅᔪᓂᑦ. ᓄᓇᕗᑦ ᒪᕐᕈᐃᓈᓐᓄᒃ ᐃᓚᒋᔭᐅᔪᖅ ᑲᓇᑕᒥ ᐊᕕᑦᑐᖅᓯᒪᓂᖏᓐᓂᑦ 

ᒐᕙᒪᖃᖅᕕᖏᓐᓂ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖃᓐᖏᑦᑐᓂᑦ ᑐᕌᖓᔪᓂᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ (ᕗᕆᑎᔅ ᑲᓚᒻᕕᐊ ᐊᐃᑉᐸᕆᓪᓗᓂᐅᒃ). 
 

ᒪᓕᒐᓕᐅᖅᕕᐅᑉ ᐃᒃᓯᕙᓂᕆᕋᑖᔪᔭᖓᓂ ᒫᑦᓯ 6, 2025-ᒥ, ᒥᓂᔅᑕᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᐅᑯᓂᖓ 

ᑐᓴᖅᑕᐅᑎᑦᑎᔪᒻᒪᑦ: 
 

“… ᐃᖅᑲᓇᐃᔭᖅᑎᖏᓐᓂᑦ ᐅᖃᖃᑎᖃᖃᑦᑕᕐᓂᖏᑦ ᐃᓗᐊᓂ ᐱᓕᕆᕕᖓᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᒋᐊᔪᒻᒪᑕ ᑎᓯᐱᕆ 2022-ᒥ ᐊᒻᒪᓗ ᑲᔪᓯᔪᓪᓗᑎᑦ ᐄᐳᕈ 2023-ᒥ. 

ᑕᒪᒃᑯᐊ ᐅᖃᖃᑎᒌᒍᑎᖃᕐᓂᐅᔪᑦ ᐊᑑᑎᖃᓪᓚᕆᑦᑐᓂᑦ ᑐᑭᓯᕚᓪᓕᕈᑎᐅᕙᒻᒪᑕ ᖃᓄᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ ᑐᕌᖓᔪᑦ ᑐᑭᓯᐅᒪᔾᔪᑏᑦ ᐅᓪᓗᒥ ᐊᐅᓚᑕᐅᕙᒻᒪᖔᑕ ᐊᒻᒪᓗ ᖃᓄᖅ 

ᐋᖅᑭᒋᐊᖅᑕᐅᔪᓐᓇᕐᒪᖔᑕ. ᖃᐅᔨᒋᐊᕐᓂᖏᑦ ᐊᓯᖏᓐᓂᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ 

ᐱᓕᕆᐊᖑᔪᑦ ᐊᑕᐅᑦᑎᒃᑯᑦ ᑕᖅᖄᓐᖓᑦ ᖃᓄᖅ ᐃᓱᒪᖃᖅᕕᐅᒻᒪᖔᑕ ᖃᐅᔨᒋᐊᕐᓂᕆᔭᖏᓐᓄᑦ. 

ᑕᖅᖄᓐᖓᑦ ᓯᓚᑖᓂᒥᐅᑕᐅᔪᓂᑦ ᖃᐅᔨᒋᐊᕐᓂᐅᔪᑦ ᐱᒋᐊᓪᓚᕆᔪᔪᑦ ᒪᐃ 2024-ᒥ. 

ᖃᐅᔨᒋᐊᕐᓂᕗᑦ ᐃᓚᖃᓚᐅᖅᑐᑦ ᖃᕋᓴᐅᔭᒃᑯᑦ ᐊᐱᖅᑯᑎᓂᑦ ᑭᐅᖃᑦᑕᑎᑦᑎᓂᕐᒥᑦ, ᑕᕝᕙᖓᓪᓗ 

138−ᓂᑦ ᑭᐅᖃᑦᑕᖅᑐᖃᓚᐅᖅᑐᓂ ᑕᖅᑭᑦ ᑎᓴᒪᐅᓗᐊᖅᑐᑦ ᐊᑐᖅᑎᓪᓗᒋ. 
 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ, ᓄᓇᓕᓐᓂᑦ ᖃᐅᔨᒋᐊᕐᓃᑦ ᐱᓕᕆᐊᖑᓚᐅᕐᒥᔪᑦ ᐊᕐᕕᐊᓂ, ᐃᖃᓗᓐᓂ, ᑲᖏᖅᖠᓂᕐᒥ, 

ᖁᕐᓗᑦᑑᕐᒥ ᐊᒻᒪᓗ ᕿᑭᖅᑕᖅᔪᐊᒥ. ᐸᕐᓇᑦᑐᒍᑦ ᐅᑎᓛᕐᓗᑕ ᑎᑭᕋᖅᔪᐊᕐᒧᑦ ᐃᖃᓗᑦᑑᑦᑎᐊᒧᓪᓗ 

ᒫᑦᓯᐅᓕᖅᑲᑦ ᑕᐃᒃᑯᐊ ᓯᕗᓪᓕᕐᒥ ᖃᐅᔨᒋᐊᕐᓂᕆᓂᐊᔪᔭᕗᖅ ᓄᖅᑲᖅᑎᑕᐅᔪᒻᒪᑕ. ᑭᖑᓪᓕᕐᒥ 

ᐱᓕᕆᐊᖑᒋᐊᓕᒃ ᐊᖏᔪᖅ ᑕᒪᓐᓇᐅᕗᖅ ᓴᓇᕙᓪᓕᐊᓂᖅ ᐱᖁᔭᓕᐊᖑᔪᒪᓛᖅᑐᒥᑦ. ᑭᓯᐊᓂᓕ, 

ᐱᔭᕆᐊᑐᓂᖓ ᑕᒪᑐᒪ ᐱᓕᕆᐊᒃᓴᐅᑉ, ᓄᑖᑦ ᐱᖁᔭᒃᓴᑦ ᓴᖅᑭᖅᑕᐅᔾᔮᖏᑦᑐᑦ ᑖᓐᓇ ᒫᓐᓇ 

ᒐᕙᒪᐅᔪᖅ ᐊᑕᑎᓪᓗᒍ. ᑕᐃᒪᐃᒃᑲᓗᐊᖅᑎᓪᓗᒍᓗ, ᑖᓐᓇ ᐱᒋᐊᖅᑎᑕᐅᓯᒪᔪᖅ ᓱᓕ 

ᓯᕗᓪᓕᐅᑎᑕᐅᖃᑕᐅᕗᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᒻᒪᓗ ᑐᓐᖓᕕᓕᐅᕈᑎᐅᓂᐊᖅᑐᓂ 

ᐋᖅᑭᒋᐊᖅᑕᐅᓯᒪᔪᓄᑦ ᓴᐳᒻᒥᑦᑎᔾᔪᑎᐅᔪᓄᑦ ᐊᒻᒪᓗ ᑕᑯᔪᓐᓇᐅᑎᖏᓐᓄᑦ ᓄᓇᕗᒻᒥ ᐃᓄᓐᓂᑦ 

ᐱᔾᔪᑎᓖᑦ ᑐᑭᓯᐅᒪᔾᔪᑏᑦ. 

  

 

 

ᐃᓗᓕᒃᑲᓐᓂᖓ ᓈᓴᐅᑎᓕᒃ 67(c) ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᐱᔪᓐᓇᑎᑦᑎᒻᒪᑦ ᑕᐃᒃᓱᒥᖓ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ ᑕᐃᒪᐃᒍᒪᒍᓂ “ᐅᖃᐅᓯᖃᕈᓐᓇᖅᑐᖅ ᖃᓄᖅ ᐊᒃᑐᖅᑕᐅᒐᔭᕐᒪᖔᑕ 

ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᑦᑎᔾᔪᑎᐅᔪᑦ ᐱᖁᔭᓕᐊᖑᔪᒪᔪᓂᑦ ᐅᕝᕙᓘᓐᓃᑦ ᒐᕙᒪᒃᑯᑦ 

ᐱᓕᕆᔾᔪᑎᖏᓐᓂᑦ.”   

 

 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #11: 
 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᓪᓗᒋᑦ ᓇᓗᓇᐃᖅᑐᐃᓯᒪᔪᓂᑦ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᑎᑕᐅᓂᖏᑦ 

ᐋᓐᓂᐊᑦᑕᐃᓕᓕᕆᓂᕐᒧᑦ−ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᐃᑦ, ᐊᒻᒪᓗ ᐅᓪᓗᒥᒧᑦ 

ᓇᓗᓇᐃᖅᑐᐃᓂᖓ ᐃᓚᖃᖁᓪᓗᒍ ᓇᐃᓈᖅᓯᒪᔪᓂᑦ ᐅᓂᒃᑳᓂᑦ ᐱᔾᔪᑎᖃᖅᑐᓂᑦ ᑭᐅᔾᔪᑎᒥᓂᐅᔪᓂᑦ 

ᑖᒃᓱᒪ ᐱᓕᕆᕕᐅᑉ ᖃᕋᓴᐅᔭᒃᑯᑦ ᖃᐅᖃᑦᑕᑎᑦᑎᓂᖏᓐᓂᑦ ᐊᒻᒪᓗ ᖃᓄᖅ ᐅᖃᖅᕕᐅᓂᕐᒪᖔᑕ 

ᓄᓇᓕᓐᓂᑦ ᖃᐅᔨᒋᐊᖅᑎᓪᓗᒋᑦ. 
 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᐃᓚᖃᖁᓪᓗᒋᑦ ᓇᓗᓇᐃᖅᑐᐃᓯᒪᔪᓂᑦ ᐅᓪᓗᒥ ᖃᓄᐃᓕᖓᓕᕐᒪᖔᑕ ᖃᓄᖅ 

ᐃᓱᒪᖃᖅᕕᐅᒻᒪᖔᑕ ᖃᐅᔨᒋᐊᕐᓂᐅᔪᑦ ᐊᓪᓚᕝᕕᖓᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓇᓴᐅᑉ ᐱᔾᔪᑎᖃᖅᑐᑦ ᐱᕙᓪᓕᐊᑎᑕᐅᓂᖏᓐᓂᑦ ᐋᓐᓂᐊᖅᑕᐃᓕᓕᕆᓂᕐᒧᑦ−ᑐᕌᖓᔪᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᐃᑦ. 
 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᐃᓗᓕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᓯᒪᔪᓂᑦ 

ᖃᓄᐃᓕᖓᓕᕐᒪᖔᖅ ᐊᐅᓚᑕᐅᓂᖓ ᓄᓇᕗᑦ ᒐᕙᒪᖓᑕ ᑐᑭᓯᐅᒪᔾᔪᑎᓂᑦ ᑲᑐᔾᔨᓂᐊᕐᓂᕋᕐᓂᕐᒧᑦ 

ᐊᖏᖃᑎᒋᒍᑎᖓᑦ ᓄᓇᕗᑦ ᑐᓐᖓᕕᒃ ᑎᒥᖓᓂᑦ ᐱᓪᓗᒋᑦ ᐳᕙᓪᓗᑦᑐᓄᑦ ᑐᑭᓯᐅᒪᔾᔪᑏᑦ ᓄᐊᑦᑕᐅᓯᒪᔪᑦ, 

ᐊᒻᒪᓗ ᐅᓪᓗᒥᒧᑦ ᓇᓗᓇᐃᖅᑐᐃᓂᖓ ᐃᓚᖃᖁᓪᓗᒍ ᓇᓗᓇᐃᖅᑐᐃᔪᓂᑦ ᖃᓄᖅ ᑲᓐᖑᓇᖅᑐᓕᕆᓂᕐᒧᑦ 

ᐃᓕᓐᓂᐊᑎᑦᑎᓯᒪᒻᒪᖔᑕ, ᐱᑕᖃᖅᐸᑦ, ᐃᓕᓐᓂᐊᕈᑎᐅᓯᒪᔪᓂᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ 

ᑐᓐᖓᕕᑦ ᑎᒥᖓᓂ, ᐱᓪᓗᒋᑦ ᑖᒃᓱᒪ ᑎᒥᐅᔫᑉ ᐱᓕᕆᐊᕆᒋᐊᓕᖏᑦ ᑲᒪᒋᔭᕆᐊᖃᓪᓚᕆᑦᑕᖏᓪᓗ ᐊᑖᒍᑦ 

ᑖᒃᓱᒪ ᐊᖏᖃᑎᒌᒍᑎᐅᑉ. 

ᐱᔾᔪᑎ:  ᐊᑐᖅᑕᐅᑎᑕᐅᓂᖓ ᑕᑯᔪᓐᓇᐅᑎᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᑦ ᑲᓐᖑᓇᖅᑐᓂᑦ 
ᐱᖁᔭᕐᔪᐊᖓ ᓄᓇᓖᑦ ᒐᕙᒪᕋᓛᖏᓐᓄᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ ᐊᒻᒪᓗ ᐃᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ 

 

ᐄᐳᕈ 2015−ᒥ, ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᒪᓕᒐᖏᑦ 

ᐋᖅᑭᒋᐊᖅᑕᐅᔪᒻᒪᑕᐊᒻᒪᓗ ᓴᐳᒻᒥᑦᑎᔾᔪᑎᐅᔪᑦ ᒪᓕᒐᐃᑦ ᐋᖅᑭᒋᐊᖅᑕᐅᔪᒻᒪᑕ ᓇᓗᓇᐃᖅᓯᓪᓗᑎᒃ 

ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᑦ ᓂᕈᐊᖅᑕᐅᓯᒪᔪᓂᑦ ᐊᒻᒪᓗ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᑦ 

ᑎᒃᑯᐊᖅᑕᐅᓯᒪᔪᓂᑦ ᒐᕙᒪᒃᑯᓐᓄᑦ ᑎᒥᖁᑎᕈᖅᑎᑕᐅᓪᓗᑎᒃ. ᑭᓯᐊᓂᓕ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓱᓕ ᐃᓚᓕᐅᑎᔭᐅᓯᒪᓐᖏᑦᑐᑦ ᐱᖁᔭᕐᒧᑦ.  
 

ᑕᐃᑲᓂ 2017-ᒥ ᒪᓕᒐᓕᐅᖅᕕᒃ ᑲᔪᓯᑎᑦᑎᔪᒻᒪᑦ ᐊᒥᓱᑲᓚᓐᓂᑦ ᐋᖅᑭᒋᐊᖅᓯᔾᔪᑎᐅᔪᓂᑦ ᑕᑯᔪᓐᓇᐅᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ, ᐃᓚᖃᖅᑐᑎᒃ ᓄᑖᓂᑦ 

ᑎᑎᕋᖅᓯᒪᓂᐅᔪᓂᑦ ᐱᔪᓐᓇᖅᓯᑎᑦᑎᔪᓂᑦ, ᒪᓕᒐᖅᑎᒍᑦ, ᓇᓗᓇᐃᖅᓯᔪᓐᓇᓂᕐᒥᑦ ᓄᓇᓖᑦ 

ᒐᕙᒪᕋᓛᖏᓐᓂᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓂᐊᕐᓗᑎᒃ. ᑭᓯᐊᓂᓕ, ᓄᑖᑦ ᒪᓕᒐᐃᑦ 

ᐊᑐᓕᖅᑎᑦᑎᔪᑎᐅᒐᔭᖅᑐᑦ ᑖᒃᑯᓂᖓ ᐊᓯᔾᔨᖅᑕᐅᓯᒪᔪᓂᑦ ᓱᓕ ᑲᔪᓯᑎᑕᐅᓯᒪᓐᖏᒻᒪᑕ. 
 

ᓅᕖᕝᕙ 9, 2021−ᒥ, ᐃᖃᓗᐃᑦ ᓄᓇᓕᐸᐅᔭᖓᑕ ᑲᑎᒪᔨᖏᑦ ᑲᔪᓯᑎᑦᑎᔪᒻᒪᑕ ᑲᑎᒪᓂᕐᒥ 

ᐱᖁᔨᕗᖔᕈᑎᒥᑦ ᑎᓕᓯᔪᒥᑦ ᓄᓇᓕᐅᑉ ᒐᕙᒪᕋᓛᖓᑕ ᐊᓪᓚᕝᕕᖓᓂᑦ ᐱᓕᕆᖃᑎᖃᖁᔭᐅᓪᓗᑎᒃ 

ᓄᓇᕗᑦ ᒐᕙᒪᖓᓂᑦ ᐊᒻᒪᓗ ᐊᓪᓚᕝᕕᖓᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᓄᓇᕗᒻᒥ ᐱᓪᓗᒋ25 ᑮᓇᐅᔭᖃᖅᑎᑕᐅᓂᖏᓐᓂᑦ, ᐃᓕᓐᓂᐊᑎᑦᑎᒍᑎᐅᓂᖏᓐᓂᑦ ᐊᒻᒪᓗ ᐸᐃᑉᐹᓂᑦ 

ᐊᐅᓚᑦᑎᔾᔪᑎᐅᔪᓂᑦ, ᑐᕌᖅᑕᒐᖃᕐᓗᑎᒃ ᐃᓚᓕᐅᑎᓛᕐᓂᕐᒥᑦ ᐊᑖᓃᖃᑕᐅᓕᕐᓗᑎᒃ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᔮᓐᓄᐊᓕ 2023−ᒥ.” 
 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2022-2023−ᒥ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᓐᓂ ᐃᒪᐃᓕᓯᒪᔪᖅ:  
 

“ᐅᕙᖓ ᒫᓐᓇᓕᓴᐅᓛᖁᑎᖏᓐᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᕐᓂ, ᑎᑎᕋᔪᔪᖓ ᑕᒪᓐᓇ 

ᑕᑯᔪᓐᓇᐅᑎᓕᕆᓂᖅ ᑐᑭᓯᐅᒪᔾᔪᑎᓂᑦ ᐱᓕᕆᐊᖑᔪᒪᒃᑲᓂᖅᑑᔮᓕᕐᒪᑦ ᓄᓇᓖᑦ ᒐᕙᒪᕋᓛᖏᓐᓂ. 

ᐊᕐᕌᒍ ᐊᑕᐅᓯᖅ ᐊᓂᒍᓚᐅᖅᑎᓪᓗᒍ, ᓄᓇᓖᑦ ᒐᕙᒪᕋᓛᖏᑕ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᔭᐅᔾᔪᑎᖏᑦ ᑲᓐᖑᓇᖅᑐᑦ ᐱᓕᕆᐊᖃᕈᒪᔫᔮᕈᓐᓃᔪᒋᓗᑎᒃ ᐊᒻᒪᓗ 

ᐆᒻᒪᖅᑎᑕᐅᒃᑲᓂᕐᓂᐊᖅᑑᔮᕋᓂ. ᑕᐃᑲᓂ ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖓᓂ ᓯᑎᐱᕆ 

2022-ᒥ, ᒥᓂᔅᓴᐅᑉ ᑐᖏᓕᖓ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑎᒃᑯᓐᓂ 

ᓇᓗᓇᐃᖅᓯᓚᐅᕐᑐᖅ ᓄᓇᓖᑦ ᒐᕙᒪᕋᓛᖏᑕ ᑕᑯᔪᓐᓇᐅᑎᖏᑦ ᑐᑭᓯᐅᒪᔾᔪᑎᓂᑦ 

ᓴᐳᒻᒥᔭᐅᔾᔪᑎᖏᓪᓗ ᑲᓐᖑᓇᖅᑐᓄᑦ ᓴᖅᑭᖅᑕᐅᓇᓱᓐᖏᒻᒪᑕ ᐆᒧᖓ ᒐᕙᒪᐅᔪᒧᑦ. ᐃᖃᓗᐃᑦ 

ᓄᓇᓕᐸᐅᔭᖓ, ᐱᖁᔨᕗᖔᕈᑎᒥᑦ ᑲᔪᓯᑎᑦᑎᓚᐅᖅᓯᒪᔪᖅ ᓄᕕᐱᕆ 9, 2021-ᒥ, 

ᖃᐅᔨᓴᖁᔨᓪᓗᑎᒃ ᐊᑖᓅᕈᓐᓇᕐᒪᖔᑕ ᑕᑯᔪᓐᓇᐅᑎᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᑲᓐᖑᓇᖅᑐᓄᑦ, 

ᐱᓕᕆᒋᐊᒃᑲᓂᖅᓯᒪᓐᖏᑦᑐᑦ ᐊᑖᓅᕋᓱᐊᖅᑐᑎᒃ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ.” 
  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 2023-2024−ᒥ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᓐᓂ ᐃᒪᐃᓕᓯᒪᔪᖅ: 

 

“[ᐃᓚᖓᑦ ᐊᓪᕕᒻᒪ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᒻᒪᑦ] ᐊᓪᓚᕕᒻᒪ ᐃᖅᑲᓇᐃᔭᖅᑎᖏᑦ 

ᐊᒥᓱᕈᖅᐸᓪᓕᐊᑎᒐᓛᓪᓗᒋᑦ ᓱᒃᑲᐃᑦᑐᒥᑦ, ᐊᑐᐃᓐᓇᐅᔪᓐᓇᓛᕐᒪᑕ ᑲᒪᔪᓐᓇᕐᓗᑎᒃ 

ᐱᔭᒃᓴᑖᕆᒃᑲᓐᓂᓛᖅᑕᖏᓐᓂᑦ ᐋᓐᓂᐊᖅᑕᐃᓕᓕᕆᓂᕐᒧᑦ−ᑐᕌᖓᔪᓂᑦ ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᐃᑦ ᓴᖅᑭᖅᑕᐅᑉᐸᑕ, ᐊᒻᒪᓗ ᐃᓚᔭᐅᑉᐸᑕ ᑕᑯᔪᓐᓇᐅᑎᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ 

ᑲᓐᖑᓇᖅᑐᓄᑦ ᐱᖁᔭᕐᔪᐊᖓ ᐱᖃᓯᐅᔾᔨᓕᕐᓗᑎᒃ ᓄᓇᕗᒻᒥ ᓄᓇᓖᑦ ᒐᕙᒪᕋᓛᖏᓐᓂᑦ.”   

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 

 

“ᑭᖑᓂᖓᒍᑦ ᑲᑎᒪᔨᕋᓛᑦ ᓵᖓᓃᓚᐅᖅᑎᓪᓗᒋᑦ ᔫᓐ 11, 2024-ᒥ, ᐱᓕᕆᕕᖓᑦ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᐊᐱᕆᔪᓐᒪᑕ ᓄᓇᕗᒻᒥ ᕼᐊᒻᒪᓚᐃᑦ ᑲᑐᔾᔨᖃᑎᒌᖓᓂᑦ ᑐᑭᓯᔪᒪᓪᓗᑎᒃ 

ᖃᓄᖅ ᐃᓱᒪᖃᓕᕐᒪᖔᑕ ᐱᕙᓪᓕᐊᑎᑕᐅᓂᖏᓐᓂ ᒪᓕᒐᒃᓴᐃᑦ ᐊᑖᒍᑦ ᓈᓴᐅᑎᓕᐅᑉ 73(a) 

ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ 

ᐱᔾᔪᑎᖃᖅᑐᑦ ᓇᓗᓇᐃᖅᑕᐅᓂᖏᓐᓂᑦ ᓄᓇᓖᑦ ᒐᕙᒪᕋᓛᖏᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓗᑎᒃ. 

 

ᑭᐅᔾᔪᑎᖓᑦ, ᑎᑭᔪᔪᖅ ᔫᓐ 28, 2024-ᒥ, ᐅᖃᖅᓯᒪᔪᒻᒪᑕ ᐊᒥᓱᑲᓪᓚᓐᓂᑦ ᐊᐳᖅᑕᕈᑎᑕᖃᕐᒪᑦ 

ᐅᕙᑦᑎᓐᓂᑦ ᐃᑲᔪᖅᓰᑎᑦᑎᒍᓐᓇᖏᑦᑐᓂᑦ ᓄᓇᓖᑦ ᒐᕙᒪᕋᓛᖏᑦ ᓇᓗᓇᐃᖅᑕᐅᓂᖏᓐᓄᑦ 

ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓗᑎᒃ ᐊᑖᒍᑦ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ. ᐅᑯᐊ ᐃᓱᒫᓘᑏᑦ ᐅᖃᐅᓯᐅᓚᐅᖅᑐᑦ: 

 

• ᐱᓕᕆᐊᖃᖅᕕᒃᓴᖃᕋᔭᕋᓗᐊᕐᒪᖔᑕ ᐅᓪᓗᕐᒥ ᓄᓇᓖᑦ ᒐᕙᒪᕋᓛᖏᑕ ᐊᐅᓚᑦᑎᔨᖏᑦ  

ᐱᔭᒃᓴᖃᓗᐊᑦᑕᐅᑎᒋᑎᓪᓗᒋᑦ ᐊᒥᓱᐊᓗᓐᓂᑦ ᐱᓕᕆᐊᖃᕆᐊᖃᕐᒪᑕ ᐱᓪᓗᒋᑦ 

ᐱᑕᖃᕆᐊᖃᓪᓚᕆᑦᑐᑦ ᓄᓇᓖᑦ ᐱᔨᑦᑎᕋᐅᑎᖏᑦ ᐊᒻᒪᓗ ᐃᓱᓕᑦᑕᖅᕕᖃᖅᑐᓂᑦ 

ᑮᓇᐅᔭᖁᑎᖃᖅᑐᑎᒃ ᐊᑐᕈᒫᕐᓂᐊᖅᑐᓂᑦ;  

• ᐱᔭᕆᐊᑐᔪᑦ ᐱᔾᔪᑎᓖᑦ ᖃᕋᓴᐅᔭᓂᑦ ᐃᓵᖅᑕᐅᑦᑕᐃᓕᑎᑦᑎᓂᕐᒥᑦ ᐊᒻᒪᓗ  

ᖃᕋᓴᐅᔭᖏᓐᓂᑦ;  

• ᑐᕚᕆᔭᒃᓴᐅᖏᑦᑐᓂᑦ ᖃᕋᓴᐅᔭᖃᕐᒪᑕ;  

• ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓘᑏᑦ ᐱᔾᔪᑎᓖᑦ ᓄᓇᓕᕋᓛᖑᓂᖏᓐᓂᑦ; ᐊᒻᒪᓗ  

• ᑐᑭᓯᔭᒃᓴᐅᖏᑦᑐᓂᑦ ᐱᕋᔭᓐᓂᐅᔪᒃᑯᓪᓗ ᑐᒃᓯᕋᐅᑎᓂᑦ ᑐᑭᓯᐅᒪᔾᔪᑎᓂᑦ.  

 

ᑖᒃᑯᐊ ᐃᓱᒫᓘᑏᑦ ᐅᖃᐅᓯᕆᒃᑲᓂᕐᓗᒋᑦ, ᓄᓇᕗᒻᒥ ᕼᐊᒻᒪᓚᐃᑦ ᑲᑐᔾᔨᖃᑎᒌᖓ ᓂᕆᐅᒻᒪᑦ ᑕᐃᒫᒃ, 

ᒪᓕᒋᐊᖃᕐᓂᖓᑦ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂᑦ ᐊᓯᐊᒎᖅᕕᖃᕈᓐᓃᖅᐸᑦ, ᑕᓪᓕᒪᓂᑦ ᐊᕐᕌᒍᓂᑦ ᐱᕕᖃᕆᐊᖃᕋᔭᖅᑐᑦ 

ᑲᒪᔾᔪᑎᒃᓴᓕᐅᕐᓗᑎᒃ ᑕᐃᒪᐃᑦᑐᓂᑦ ᒪᓕᑦᑐᓂᑦ ᐱᖁᔭᐅᔪᒥᑦ. ᓄᓇᕗᒻᒥ ᕼᐊᒻᒪᓚᐃᑦ ᑲᑐᔾᔨᖃᑎᒌᖓᑕ 

ᑎᑎᖅᑲᖓ ᐊᓯᖔᖏᓐᓂᑦ ᐊᖅᑯᑎᐅᔪᓐᓇᖅᑐᓂᑦ ᓴᖅᑭᔮᕆᐊᕐᓂᕐᒧᑦ ᓵᓐᖓᔭᒃᓴᒫᖑᓂᕐᒧᓪᓗ 

ᖃᐅᔨᓴᖅᑐᖃᖅᑳᕆᐊᖃᕐᒪᑦ ᑖᓐᓇ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᒪᓕᑦᑕᐅᒋᐊᖃᓕᖅᑎᑕᐅᓚᐅᖅᑎᓐᓇᒍ ᓄᓇᓖᑦ ᒐᕙᒪᕋᓛᖏᓐᓄᑦ, 

ᐱᖃᓯᐅᔾᔨᓗᑎᒃ ᓄᓇᓕᓐᓂᑦ ᑲᑎᒪᑎᑦᑎᖃᑦᑕᓂᕐᒥᑦ, ᓄᓇᓕᓐᓂᑦ ᖃᐅᔨᒋᐊᕐᓂᐅᔪᓂᑦ ᐊᒻᒪᓗ ᐊᓯᐊᒍᑦ 

ᓄᓇᕗᒻᒥᐅᑕᕐᓂᑦ ᐅᖃᖃᑎᖃᖃᑦᑕᕐᓗᑎᒃ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

27 

27 

 

ᐱᔾᔪᑎᒋᓪᓗᒍᓕ ᑕᐃᒫᒃ ᐃᓱᒪᖃᕐᓂᖓᑦ ᓄᓇᕗᒻᒥ ᕼᐊᒻᓚᐃᑦ ᑲᑐᔾᔨᖃᑎᒌᖓ, ᐅᖃᐅᓯᐅᔪᖅ 

ᐱᓕᕆᕕᖓᓄᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᓄᑦ ᐊᒻᒪᓗ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᑖᓐᓇ ᐱᓗᒍ ᐱᔾᔪᑎᖃᖅᑐᑎᒃ ᖃᓄᖅ ᓈᒻᒪᒋᔭᐅᔪᒃᑯᑦ 

ᐊᐅᓚᑕᐅᖁᔭᐅᒐᔭᕐᒪᖔᑕ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᑲᓐᖑᓇᖅᑐᓄᑦ 

ᓄᓇᓖᑦ ᒐᕙᒪᕋᓛᖏᑕ ᐃᓗᐊᓂ. ᐃᓱᒫᓗᒋᔭᐅᔪᑦ ᐱᔾᔪᑎᖃᖅᑐᑦ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᑲᓐᖑᓇᖅᑐᓕᕆᓂᕐᒥᑦ ᐃᓚᒋᔭᐅᓛᖅᑐᑦ ᖃᐅᔨᒋᐊᕐᓂᖃᓕᖅᑲᑕ ᐱᔾᔪᑎᖃᖅᑐᓂᑦ ᕼᐊᒻᒪᓚᐃᑦ 

ᐱᖁᔭᕐᔪᐊᖓᓂᑦ ᐊᒻᒪᓗ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᓄᓇᓕᕋᓛᖑᓂᖅᓴᐃᑦ ᐱᖁᔭᕐᔪᐊᖓᓂᑦ.” 

 

 

 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 
 

“ᐱᓕᕆᕕᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ 

ᐱᓕᕆᐊᖃᖅᑎᒃᑯᑦ ᖃᐅᔨᓴᕐᒪᑕ ᐃᓚᓕᐅᔾᔨᑐᐃᓐᓇᕆᐊᖃᕐᓂᕐᒥᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᒪᓕᒐᖏᓐᓂᑦ ᒪᓕᒋᐊᖃᓕᕐᓗᑎᒃ, ᐱᖃᓯᐅᔾᔨᓪᓗᑎᒃ ᖃᓄᖅ 

ᐋᖅᑭᑦᑕᐅᒐᔭᕐᒪᖔᑕ ᐊᓪᓚᕕᑦᑎᒍᓪᓗ ᖃᓄᐃᓕᖓᒐᔭᕐᒪᖔᑕ ᐱᔾᔪᑎᓖᑦ ᑕᑯᔪᓐᓇᐅᑎᓂᑦ 

ᑐᑭᓯᐅᒪᔾᔪᑎᓂᑦ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐃᑲᔪᖅᓰᒻᒪᑕ ᓄᓇᓖᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᑲᔪᖏᖅᓴᐃᕗᑦ ᒪᓕᖁᔨᓪᓗᑎᒃ ᓈᓴᐅᑎᓕᒻᒥᑦ 

2−ᒥᑦ ᑕᐃᑲᓂ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂ ᓴᐳᒻᒥᔭᐅᓂᐊᕐᒪᑕ ᑲᓐᖑᓇᖅᑐᑦ.”  
 

ᑭᐅᔾᔪᑎᖓᑦ ᐃᒪᐃᓕᐅᖅᓯᒪᓚᐅᕐᒥᔪᖅ: 
 

ᐃᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᖏᑦ ᑎᒃᑯᐊᖅᑕᐅᔭᕆᐊᓖᑦ ᒪᓕᒐᐃᑦ 

ᐊᑖᓃᓐᓂᐊᕐᓗᑎᒃ ᑕᐃᒪᐃᑉᐸᑕᓗ ᐱᖁᔭᕐᒥᑦ ᐋᖅᑭᒋᐊᖅᑕᐅᔪᖃᕆᐊᖃᕋᔭᓐᖏᑦᑐᖅ … ᐃᒥᐊᓗᒻᒥᑦ 

ᐃᓕᓐᓂᐊᑎᑦᑎᔩᑦ ᑲᑎᒪᔨᕋᓛᖏᑦ ᑕᐃᔭᐅᓂᖃᕇᕐᒪᑕ “ᐊᓯᐊᒍᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᑦ” 

…ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᑲᑎᒪᔨᕋᓛᑦ ᐊᑐᓕᖁᔭᓕᐊᖏᓐᓂᑦ 

ᓇᓗᓇᐃᖅᓯᖁᔨᓪᓗᑎᒃ ᐃᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᖏᓐᓂᑦ ᒐᕙᒪᒃᑯᓐᓄᑦ 

ᑎᒥᖁᑎᒋᔭᐅᓗᑎᒃ ᐊᑖᓂ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᐊᑕᐅᑦᑎᒃᑰᖃᑎᖃᕐᓗᓂ ᐱᖁᔭᕐᔪᐊᕐᒥᑦ ᕿᒥᕐᕈᓂᕆᔭᖏᓐᓄᑦ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖑᔪᒥᑦ.” 
 

ᑖᒃᑯᐊᓕ ᑲᑎᒪᓕᕋᓛᑦ ᐃᑲᔪᖅᓰᔫᒐᓗᐊᑦ ᐃᓱᒪᒋᔭᐅᓂᖏᓐᓂᑦ ᒐᕙᒪᑐᖃᒃᑯᑦ, ᓄᓇᕗᑦ ᒐᕙᒪᖓ ᐊᒻᒪᓗ 

ᓄᓇᓖᑦ ᒐᕙᒪᕋᓛᖏᑦ ᐊᑖᓃᖃᑕᐅᒋᐊᖃᕐᓂᖏᓐᓂᑦ ᓈᒻᒪᑦᑐᓂᑦ ᒪᓕᒐᓕᐊᖑᓯᒪᔪᓂᑦ ᐱᓪᓗᒋᑦ 

ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᑲᓐᖑᓇᖅᑐᓂᑦ, ᐃᓕᑕᖅᓯᓯᒪᒻᒥᒻᒪᑕ 

ᐊᑐᖅᑕᐅᓪᓚᕆᑉᐸᑦᑐᒥᑦ ᐃᖅᑲᓇᐃᔭᖅᑎᑭᒃᓱᕐᓂᐅᔪᒥᑦ ᑎᒥᐅᔪᓂ ᒥᑭᔫᑕᐅᓂᖅᓴᓂ. ᑕᒪᓐᓇᓕ 

ᐱᔾᔪᑎᒋᓪᓗᒍ, ᒐᕙᒪᒃᑯᑦ ᐱᓕᕆᒋᐊᖅᑳᕆᐊᖃᖅᐳᑦ ᐱᕙᓪᓕᐊᑎᑦᑎᓗᑎᒃ ᑐᑭᓯᓇᑦᑎᐊᖅᑐᓂᑦ 

ᑎᑭᐅᑎᔭᒃᓴᓪᓚᕆᐅᔪᓂᓪᓗ ᖃᖓᒃᑰᖁᔨᓂᐅᔪᓂᑦ ᑕᒪᒃᑯᓂᖓ ᑎᒥᐅᔪᓂᑦ, ᓄᓇᓖᑦ ᒐᕙᒪᕋᓛᖏᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᖏᑦ 

ᐃᓚᐅᒋᐊᖅᕕᒋᓛᖅᑕᖏᓐᓂᑦ. 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #12: 
 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

28 

28 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ  ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᐊᔾᔨᖏᓐᓂᑦ ᑎᑎᖅᑲᐅᓯᐊᒥᓂᖏᑕ ᓄᓇᕗᒻᒥ ᕼᐊᒻᒪᓚᐃᑦ ᑲᑐᔾᔨᖃᑎᒌᖓᓂᑦ ᔫᓐ 28, 

2024-ᒥ.” 
 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ 

ᐱᕙᓪᓕᐊᑎᑕᐅᓂᖏᑦ ᒪᓕᒐᒃᓴᐃᑦ ᐊᑖᒍᑦ ᐃᓗᓕᖓ ᓈᓴᐅᑎᓕᐅᑉ 73(a) ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᐱᓪᓗᒋᑦ ᓇᓗᓇᐃᖅᓯᓃᑦ ᓄᓇᓕᓐᓂ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓕᕐᓗᑎᒃ 
 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ 

ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐃᓗᓕᖅᑐᔪᓂᑦ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᕿᒥᕐᕈᓂᕆᔭᖏᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖑᔪᒥᑦ.  

 

ᐱᔾᔪᑎ:  ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᑦᑎᐊᕐᓂᖅ ᐊᒻᒪᓗ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ  
ᓴᐳᒻᒥᑦᑎᔾᔪᑎᐅᔪᒥᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

 

ᐃᓗᓕᖓ ᓈᓴᐅᑎᓕᒃ 1104 ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᓕᕆᓂᕐᒧᑦ ᐅᖃᓕᒫᒐᖓ 

(“ᓴᖅᑭᖅᓯᓂᐅᔪᓄᑦ ᑐᑭᓯᐅᒪᔾᔪᑎᓂᑦ) ᓄᑖᕈᕆᐊᖅᑕᐅᔪᔪᖅ ᑭᖑᓪᓕᖅᐹᒥ ᐄᐳᕈ 10, 2006−ᒥ, 

15ᖑᓗᐊᖅᑐᑦ ᐊᕐᕌᒍᑦ ᐊᓂᒍᖅᓯᒪᓕᖅᑯᑦ. 
 

ᕕᕝᕗᐊᕆ 20, 2024−ᒥ, ᒥᓂᔅᑕ ᑲᒪᔨᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᓂᑦ 

ᑐᓴᖅᑕᐅᑎᑦᑎᔪᒻᒪᑦ ᑎᒃᑯᐊᖅᑕᐅᔪᖃᕐᓂᖓᓂᑦ ᓄᓇᕗᒻᒥ ᓯᕗᓪᓕᖅᐹᖑᓂᐊᖅᑐᒥᑦ ᐱᑦᑎᐊᕆᐊᖃᕐᓂᕐᒥᑦ 

ᑲᒪᔨᐅᓂᐊᖅᑐᒥᑦ. 
 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᑎᕋᖅᓯᒪᒻᒪᑦ ᐊᒥᓱᑲᓪᓚᓐᓂ ᕿᒥᕐᕈᓪᓚᕆᑦᑐᓂ 

ᐅᓂᒃᑳᓕᐊᒥᓂᖏᓐᓂ ᑖᓐᓇᒎᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓ “ᑭᒡᒐᖅᑐᐃᔨᓄᑦ ᐅᓇᑕᖅᕕᕈᖅᓯᒪᒻᒪᑦ ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᑦᑎᐊᓂᕐᒧᑦ 

ᐃᓱᒫᓘᑎᑕᖃᕐᓂᖓᓄᑦ ᐃᓗᐊᓂ ᓄᓇᕗᑦ ᒐᕙᒪᖓᑕ.” 
 

ᓈᓚᓐᓂᖃᖅᑎᑦᑎᔪᓂ ᐅᖃᖅᑐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 20, 2024−ᒥ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ: 
 

“ᐊᕐᕌᒍᒥ ᓯᕗᓪᓕᖅᐹᖓᓂ ᓄᓇᕗᒻᒦᓕᖅᑎᓪᓗᖓ, ᐅᖃᕈᓐᓇᖅᑐᖓ ᐊᒥᓲᓛᓪᓚᕆᐅᓯᒪᔪᑦ 

ᐱᓕᕆᐊᕆᒋᐊᖃᖅᓯᒪᔭᒃᑲ ᑕᕝᕗᖓ ᐃᓕᔪᓐᓇᑎᐊᖅᑐᑦ. ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᕙᕋ 

ᑕᒪᓐᓇ. ᐅᖃᐅᓯᕐᒥᑦ ᐊᑐᖅᑕᐅᒐᔪᐃᑦᑐᒥᑦ ᐊᑐᖅᑲᐅᒐᒪ ᑭᒡᒐᖅᑐᐃᔨᓄᑦ ᐅᓇᑕᖅᕕᐅᓂᕋᖅᑐᒍ, 

ᑭᓯᐊᓂᓕ ᑕᒪᓐᓇᓕᒫᖅ ᑐᑭᖃᑐᐃᓐᓇᖅᑐᖅ ᑭᒃᑯᑐᐃᓐᓇᐃᑦ ᐊᑐᖃᑦᑕᓕᕐᓂᒃᕐᒪᑕ ᐆᒥᖓ 

ᒪᓕᒐᐅᔪᒥᑦ ᐊᑭᕋᖅᑐᖃᑦᑕᐅᑎᓪᓗᑎᒃ ᐃᓗᐊᓂ ᓄᓇᕗᑦ ᒐᕙᒪᖓᓂ. ᑕᐃᒫᒃ 

ᑐᑭᓯᔭᐅᔪᒪᑐᐃᓐᓇᖃᐅᔪᖓ. 
 

ᒫᓐᓇᓕ ᖃᐅᔨᒍᒥᓇᖅᑑᓪᓗᓂ, ᐊᕐᕌᒍᒥ ᐊᐃᑉᐸᖓᓂᓕᒫᖅ ᐊᒻᒪᓗ ᐊᕐᕌᒍᖓᓄᑦ ᐱᖓᔪᐊᓄᑦ 

ᓄᓇᕗᒻᒦᓕᖅᑎᓪᓗᖓ, ᑕᒪᓐᓇ ᐊᓯᐅᑐᐃᓐᓇᖅᑐᒥᓂᐅᔮᕐᒪᑦ ᓱᒻᒪᓪᓗ ᑕᐃᒪᐃᒻᒪᖔᖅ 

ᑐᑭᓯᓚᐅᖅᓯᒪᓇᒍ. ᑕᐃᓐᓇᓕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ 

ᓴᖅᑭᖅᓯᖃᑦᑕᖅᓯᒪᓐᖏᒻᒪᑕ ᓈᓴᐅᑎᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᐊᕐᕌᒍᒐᓚᑲᓪᓚᓐᓅᓕᖅᑐᖅ, 

ᐅᕙᓐᓄᑦ ᑐᑭᓯᓇᖅᓯᓯᒪᓐᖏᒻᒪᑦ ᐃᖅᑲᓇᐃᔭᖅᕕᓐᓂ ᖃᓄᐃᓕᐅᖅᐸᒻᒪᖔᑕ. ᑕᑯᔭᑐᐊᕆᕙᒃᑲᒃᑭᑦ 

ᐊᔪᐃᓐᓇᕆᐊᕈᑎᐅᔪᑦ, ᑭᓯᐊᓂᓕ ᐊᑯᓂᑲᓪᓚᒃ ᑕᐃᒪᐃᑦᑐᓂᑦ ᖃᑦᑏᓐᓇᖁᓗᓐᓂᑦ 

ᐱᖃᑦᑕᓕᔪᒻᒥᔪᖓ, ᐊᒻᒪᓗ ᒫᓐᓇᐅᕋᑖᖅᑐᖅ ᖄᑦᑏᓐᓇᖁᓗᐃᑦ ᑕᖅᑭᑦ ᐊᓂᒍᕋᓱᐊᕐᓂᖏᓐᓂ 

ᑕᒪᓐᓇ ᐊᔪᐃᓐᓇᕆᐊᕐᓂᐅᕙᑦᑐᖅ ᐃᖏᕐᕋᓯᒋᐊᖅᓯᒪᓕᕐᒥᔪᖅ. 
 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

29 

29 

ᑕᐃᒪᓐᖓᑦ ᐅᓇ ᐅᓪᓗᖅᓯᐅᑎᑎᒍᑦ ᐊᕐᕌᒍ 2024 ᐱᒋᐊᔪᒻᒪᑦ, ᐅᖃᕈᓐᓇᖅᑐᖓ ᐊᒥᓲᓂᖅᓴᐃᑦ 

ᓄᑖᑦ ᐃᑲᔪᖅᑕᐅᔪᒪᔪᑦ ᐱᖃᑕᐅᕕᒋᓯᒪᔭᒃᑲ ᐱᔾᔪᑎᖃᖅᓯᒪᔪᑦ ᐊᑭᕋᖅᑑᑎᓂᕐᒥᑦ ᐃᓗᐊᓂ ᓄᓇᕗᑦ 

ᒐᕙᒪᖓᑕ. ᓂᕆᐅᒐᓱᑉᐸᓚᐅᖅᑐᖓ ᓄᖑᑦᑐᒥᓂᐅᒋᐊᖏᑕ ᑖᕗᖓᓕᒫᖅ ᑕᐃᒪᐃᓕᐅᖃᑦᑕᐅᑎᔪᑦ, 

ᑭᓯᐊᓂᓕ, ᐅᒡᒍᓇᖅᑐᖅ, ᓄᖑᓯᒪᓐᖏᒻᒪᑕ.” 
 

 

ᓈᓚᓐᓂᖃᖅᑎᑦᑎᔪᓂ ᐅᖃᖅᑐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 24, 2025−ᒥ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ: 

 

“ᒫᓐᓇ, ᑕᐃᒃᓱᒪᓂ ᑕᑯᔪᓐᓇᐅᑎᑦ ᒪᓕᒐᐃᑦ ᓴᖅᑭᖅᑕᐅᒋᐊᓐᖓᑎᓪᓗᒋᑦ ᐅᐊᑦᑎᐊᕈ ᑲᓇᑕᒥ, 1980 

ᐱᒋᐊᓐᖓᕐᓂᖏᓐᓂᐅᔪᒻᒪᑦ − ᐃᓱᒪᔪᖃᖅᐸᓚᐃᓐᓂᕐᒪᑦ ᑭᒃᑯᑐᐃᓐᓇᐃᑦ ᖃᐅᔨᔪᓐᓇᕆᐊᖃᕐᒪᑕ 

ᒐᕙᒪᖓ ᓱᖃᑦᑕᕐᒪᖔᖅ. ᒐᕙᒪ ᑭᒃᑯᓕᒫᓄᑦ ᐱᒋᔭᐅᒻᒪᑦ, ᑕᐃᒫᓪᓗ ᑭᒃᑯᓕᒫᑦ 

ᖃᐅᔨᔪᓐᓇᕆᐊᖃᖅᐳᑦ ᑐᑭᓯᓗᑎᓪᓗ ᒐᕙᒪᖓ ᑭᓱᓕᕆᕙᒻᒪᖔᖅ ᐊᒻᒪᓗ ᓱᒻᒪᑦ. ᑕᐃᒫ 

ᑕᑯᓐᓇᖑᐊᕐᓇᕐᒪᑦ ᑭᒃᑯᑐᐃᓐᓇᕐᓂᑦ ᐊᑐᕋᔭᖅᑐᓂᑦ ᑖᒃᓱᒥᖓ ᒪᓕᒐᕐᒥᑦ ᑕᐃᒃᑯᐊᖑᒐᔭᕐᒪᑕ 

ᐃᒐᓛᒃᑯᑎᑐᑦ ᐃᑦᑐᐊᕈᓐᓇᕈᒪᔪᑦ ᒐᕙᒪᖏᓐᓄᑦ. ᒪᓕᒐᓕᐅᖅᑏᑦ ᐅᖃᐅᑎᖃᑦᑕᕋᒃᑭᑦ ᑕᐃᒪᓐᖓᓂᑦ 

ᑕᒫᓃᓕᕋᒪ ᑕᐃᒫᓪᓚᕆᒃ ᓄᓇᕗᒻᒥ ᐱᖁᔭᖓ ᐊᑐᖅᑕᐅᕙᓐᖏᒻᒪᑦ. ᐄ, ᑕᐃᒫᒃ ᐊᑐᖅᑕᐅᒐᓗᐊᖅ, 

ᑭᓯᐊᓂᓕ ᐊᒥᓲᓂᖅᓴᐃᑦ ᐱᓕᕆᐊᖑᔪᑦ ᑕᑯᓯᒪᔭᒃᑲ ᐊᑐᖅᑕᐅᖃᑦᑕᕐᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑐᒃᓯᕋᖅᑐᓄᑦ ᑐᑭᓯᐅᒪᔾᔪᑎᓂᑦ ᐱᔾᔪᑎᖃᖅᑐᓂᑦ ᐃᖅᑲᓇᐃᔭᖅᕕᖏᓐᓂᑦ 

ᓇᒻᒥᓂᖅ. ᑕᒪᓐᓇᓗ ᑕᑯᒐᐃᒐᒃᑯ, ᐅᖃᓲᖑᔪᖓ, ᐅᕙᓐᓅᖅᑕᐅᓂᐊᖅᐸᑦ, ᑲᒪᒋᒋᐊᖃᕐᓂᐊᖅᑕᕋ, 

ᑭᓯᐊᓂᓕ ᑖᓐᓇ ᒪᓕᒐᖅ ᑕᐃᒪᐃᑦᑐᓄᑦ ᑐᕌᖓᓗᓂ ᑎᑎᕋᖅᑕᐅᓂᓐᖏᒻᒪᑦ. 
 

ᑕᐃᒫᓪᓗ, ᑕᒪᓐᓇ ᐱᔾᔪᑎᐅᓪᓗᓂ, ᐱᔭᕆᐊᑐᓪᓚᕆᑦᑐᖅ ᐃᖅᑲᓇᐃᔭᖅᑎᓕᕆᔨᒃᑯᑦ ᐱᓕᕆᕕᖓᓄᑦ, 

ᐊᒻᒪᓗ ᐊᓯᓕᒫᖏᓐᓄᑦ ᐱᓕᕆᕕᐅᔪᓄᑦ, ᐅᖃᑦᑎᐊᒻᒪᕆᓪᓗᖓ, ᑕᐃᒫᓪᓗ ᖃᐅᔨᒪᒋᐊᖃᕐᓗᖓ 

ᖃᓄᖅ ᑖᓐᓇ ᒪᓕᒐᖅ ᐊᑐᕐᓂᐊᕐᒪᖔᒃᑯ ᐊᓯᐊᓂᖔᖅ ᐱᔾᔪᑎᖃᖅᑐᓂ ᓴᓇᔭᒥᓂᐅᔪᖅ, 

ᐊᑐᕋᓱᓪᓗᒍᓗ ᐊᓯᐊᓄᑦ ᐊᔾᔨᒋᓐᖏᒻᒪᕆᑦᑕᖓᓄᑦ. ᐃᓛᒃ ᐱᔭᒃᓴᐅᒐᓗᐊᖅ, ᑭᓯᐊᓂ 

ᐱᓕᕆᔾᔪᑎᓪᓚᕆᒃᓴᐅᖏᑦᑐᖅ. ᑕᕝᕙ ᐱᔾᔪᑎᒪ ᐃᓚᒋᕚ ᐅᖃᕋᐃᒐᒪ ᐱᔭᕆᐊᑐᓛᑦ ᑲᒪᒋᒋᐊᖏᑕ 

ᓄᓇᕗᒻᒥ ᑕᐃᑲᓃᒻᒪᑕ ᐱᓕᕆᕕᖓᓂ ᐃᖅᑲᓇᐃᔭᖅᑎᓕᕆᔨᒃᑯᑦ ᐅᐱᓐᓇᕋᓂ ᐊᒥᓱᐊᓗᓐᓄᑦ 

ᑐᒃᓯᕋᕆᐊᖅᑐᖅᕕᐅᕙᑦᑐᑦ ᑐᑭᓯᐅᒪᔾᔪᑎᓂᓕᑦ ᑕᐃᒫᓪᓗ ᒪᓕᒐᕐᒥᑦ ᐊᑐᖅᑎᑦᑎᒐᓱᒋᐊᖃᖅᑐᑎᒃ 

ᓈᒻᒪᑎᐊᓐᖏᑦᑐᒥᑦ ᑕᒪᑐᒧᖓ.  
 

ᐅᕝᕙ ᐊᑲᐅᒐᔭᖅᑐᖅ, ᑕᒪᓐᓇᓗ ᐅᖃᖃᑦᑕᖅᓯᒪᔭᕋ ᐊᕐᕌᒍᒐᓚᓐᓂ ᐊᓂᒍᖅᑐᓂ, ᓄᓇᕗᑦ ᒐᕙᒪᖓ 

ᐊᖏᖃᑎᖃᕆᐊᓕᒃ ᐃᖅᑲᓇᐃᔭᖅᑎᖏᑕ ᑲᑐᔾᔨᖃᑎᒌᖏᓐᓂᑦ ᐅᖃᕐᓗᑎᒃ ᐃᓱᒫᓘᑎᑕᖃᓕᕋᐃᑉᐸᑦ 

ᐃᖅᑲᓇᐃᔭᖅᑎᓕᕆᓂᕐᒥ, ᑭᓱᓂᑦ ᐃᖅᑲᓇᐃᔭᖅᑎ ᑕᑯᔪᓐᓇᖅᐸ ᐊᒻᒪᓗ ᑭᓱᓂᑦ ᑕᑯᒋᐊᖃᓐᖏᓚᖅ. 

ᑕᒪᓐᓇ ᐋᔩᕋᕈᑎᐅᒋᐊᓕᒃ, ᐊᒻᒪᓗ ᑭᖑᓂᖓᒍᑦ ᐅᕐᓂᓗᒃᓴᕈᑎᓄᑦ ᐃᓚᒋᔭᐅᑎᑕᐅᓕᕐᓗᓂ. 

ᐃᒫᖔᕐᓕ ᒫᓐᓇ ᐱᕙᒻᒪᑕ ᐅᕐᓂᓗᒃᓴᕐᓂᖅ ᐃᖏᕐᕋᑕᖅᐸᑉᐳᖅ, ᐊᒻᒪᓗ ᓴᓂᕌᒍᑦ, ᑐᒃᓯᕋᖅᑐᑎᒃ 

ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ, ᑕᐃᒫᓪᓗ ᑖᒃᑯᐊ ᑲᓱᖅᑎᒐᒃᓴᐅᖏᒻᒪᑎᒃ 

ᖃᓄᐃᑦᑑᓂᕆᒋᐊᓕᖏᓐᓄᑦ. ᐊᖅᑯᑎᑕᓕᐅᒐᓗᐊᖅ ᐋᖅᑭᒋᐊᖅᓯᔾᔪᑎᐅᔪᓐᓇᖅᑐᓂᑦ, ᑭᓯᐊᓂᓕ 

ᒫᓐᓇ, ᑕᒪᓐᓇ ᑕᑯᔪᓐᓇᐅᑎᓕᕆᓂᖅ ᑐᑭᓯᐅᒪᔾᔪᑎᓂᑦ ᐊᑐᖅᑕᐅᓛᖑᖃᑦᑕᕐᒪᑦ ᓄᓇᓕᓐᓂ 

ᓄᓇᖃᖅᑑᖏᑦᑐᓄᑦ ᑭᓯᐊᓂᓕ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᓇᒻᒪᓴᓐᖏᑦᑐᓄᑦ 

ᐃᖅᑲᓇᐃᔭᖅᕕᖏᓐᓂ ᖃᓄᐃᓕᐅᖅᑐᓂᑦ.” 
 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᕆᔪᔭᖏᓐᓂ ᑲᑎᒪᔨᕋᓛᓄᑦ ᐄᐳᕈ. 24, 2025-ᒥ, ᐱᓕᕆᕕᖓᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ ᐅᖃᕆᐊᖅᑐᑎᒃᓯᒪᔭᖓ ᐃᒪᐃᓕᐅᔪᒻᒪᑦ: 
 

“ᑖᓐᓇ [ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ] ᑲᒥᓴᓇ ᐅᖃᕐᒪᑦ, ᐱᔭᕆᐊᑐᔪᖅ ᑕᒪᒃᑯᐊ 

ᑲᒪᒋᒐᓱᒋᐊᖏᑕ ᐊᑐᖅᑐᒍ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓ. ᐱᔭᕆᐊᑐᓪᓚᕆᑦᑐᕐᖏᓛᒃ. ᐅᖃᖃᑎᒋᖃᑦᑕᖅᓯᒪᔭᕗᑦ ᑕᒪᒃᑮᒃ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃ. ᒪᑐᐃᖓᔪᑦ ᐅᕙᒍᑦ ᐃᒫᖔᓛᖁᔭᖏᓐᓄᑦ, ᐅᖃᐅᓯᖃᕈᒪᔪᑦ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

ᑭᓯᐊᓂᓕ ᑭᒃᑯᑐᐃᓐᓇᐃᑦ ᐅᑎᕐᓂᐅᓴᒻᒪᑕ ᖃᐅᔨᒍᒪᓪᓗᑎᒃ ᐊᖅᑯᑎᒃᓴᒥᑦ ᓇᓖᕌᕋᒃᓴᖃᕐᒪᖔᑕ 

ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ 

ᐅᓪᓗᒥᐅᔪᖅ. ᓴᐳᒻᒥᑦᑎᔾᔪᑎᑕᖃᖅᑐᖅ ᐱᖁᔭᐅᔪᒥ ᓯᓚᑖᓂᒥᐅᑕᕐᒧᑦ ᑎᒥᐅᔪᒧᑦ 

ᕿᒥᕐᕈᔭᐅᑎᑦᑎᔪᓐᓇᖅᑐᑦ ᑐᓂᔭᐅᓯᒪᔪᓂᑦ.  
 

ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᕕᑦᑕ ᐃᓗᐊᓕ ᑲᑎᒪᔨᕋᓛᖅᑖᖅᓯᒪᔪᒍᑦ ᕿᒥᕐᕈᓂᐊᖅᑐᓂᑦ 

ᐊᕐᕌᒎᓐᓂᒃ ᒪᕐᕉᓐᓂᑦ ᐊᓂᒍᖅᓯᒪᔪᓂᑦ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ ᑐᑭᓯᕋᐅᑎᐅᓯᒪᔪᓂᑦ ᐱᔾᔪᑎᖃᖅᑐᓂᑦ ᐃᖅᑲᓇᐃᔭᖅᑎᓂᑦ 

ᐱᓕᕆᖃᑎᖃᑦᑎᐊᓂᕐᒥᑦ ᑲᒪᖃᑦᑕᓂᐊᖅᑐᓂᑦ, ᑕᐃᒫᒃ ᑲᒥᓴᓇ ᐱᔭᐅᖁᔨᓯᒪᒻᒪᑦ, 

ᐊᖏᖃᑎᖃᖅᑳᕐᓗᑎᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐱᓪᓗᒋᑦ ᑲᑐᔾᔨᖃᑎᒌᒦᑦᑐᑦ 

ᐃᖅᑲᓇᐃᔭᖅᑏᑦ ᕿᒥᕐᕈᐊᖅᑳᕈᓐᓇᖅᑕᕗᑦ ᐱᓕᕆᐊᖑᒋᐊᓪᓚᕆᓚᐅᖅᑎᓐᓇᒍ. ᑕᐃᒫᒃ 

ᑎᑎᕋᑐᐃᓐᓇᕐᓗᑎᒃ ᑲᓄᐃᑦᑐᓂᑦ ᑐᑭᓯᐅᒪᔾᔪᑎᓂᑦ ᐃᖅᑲᓇᐃᔭᖅᑏᑦ ᕿᓂᕐᒪᖔᑕ, 

ᑐᓂᔭᐅᖏᓐᓇᓲᖑᓐᖏᑦᑐᓂᑦ ᑕᒪᒃᑯᓂᖓ ᖃᕋᓴᐅᔭᒃᑯᑦ ᑎᑎᖅᑲᒥᓂᓕᒫᓂᑦ ᐅᕙᖓ ᐊᑎᕋ 

ᑎᑎᕋᖅᑕᐅᓯᒪᑐᐊᖅᐸᑦ ᖃᐃᑕᐅᓪᓗᑎᒃ, ᐅᕝᕙᓘᓐᓃᑦ ᐅᕙᓐᓂᑦ ᐱᔾᔪᑎᖃᖅᑐᓂᑦ, ᐅᕝᕙᓘᓐᓃᑦ 

ᐅᕐᓂᓗᒃᓴᕈᑎᐅᔪᒧᑦ, ᑕᒪᒃᑯᐊᓗ 100−ᒐᓚᐅᖃᑦᑕᕐᒪᑕ ᒪᑉᐱᒐᐃᑦ, ᐊᐅᓚᒐᕐᓂᖑᑦᑐᐊᓘᓪᓗᑎᒃ 

ᐊᒥᓲᒧᑦ. 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 

 

“ᐅᓪᓗᒥᒧᑦ, ᓄᓇᕗᑦ ᒐᕙᒪᖓ ᐅᖃᖃᑎᒌᒍᑎᖃᖅᓯᒪᓐᖏᑦᑐᖅ ᐊᓯᔾᔩᒐᓱᓐᓂᕐᒧᑦ ᐅᕐᓂᓗᒃᓴᓂᕐᒧᑦ 

ᐱᕙᓪᓕᐊᔭᐅᔾᔪᑎᖏᓐᓂᑦ ᑲᒪᒐᓱᓪᓗᑎᒃ ᐃᓱᒫᓘᑎᐅᓯᒪᔪᓂᑦ ᖃᓄᖅ ᐅᓪᓗᒥᐅᔪᖅ 

ᐸᕙᓪᓕᐊᔾᔪᓯᖏᑦ ᐊᒃᑐᖅᓯᖃᑦᑕᕐᒪᖔᑕ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ. ᑖᓐᓇ ᐃᓱᒫᓗᓇᖅᑐᖅ 

ᐅᖃᐅᓯᐅᖁᔭᐅᓛᖅᑐᖅ ᑭᖑᓪᓕᕐᒥ ᑲᑎᒪᖃᑎᖃᓕᖅᑲᑕ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᓂᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖓᓂᑦ.  

 

ᐱᓕᕆᕕᖓᑦ ᐃᖅᑲᓇᐃᔭᖅᑎᓕᕆᔨᒃᑯᑦ ᖃᐅᔨᒋᐊᖅᓯᒪᔪᑦ ᐊᐅᓚᑦᑎᔨᐅᖃᑕᐅᔪᓂᑦ ᐱᖃᑕᐅᓪᓗᑎᒃ 

ᑕᑯᔪᓐᓇᐅᑎᓂᑦ ᑲᓐᖑᓇᖅᑐᓕᕆᓂᕐᒥᓪᓗ ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᑦ, ᐃᖅᑲᓇᐃᔭᖅᑎᓂᑦ 

ᐱᓕᕆᖃᑎᖃᑦᑎᐊᖅᑐᓕᕆᔩᑦ, ᐱᓕᕆᕕᖓᓂᑦ ᑮᓇᐅᔭᓕᕆᔨᒃᑯᑦ, ᓄᓇᕗᒻᒥ ᑕᑯᔪᓐᓇᐅᑎᓂᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐊᓪᓚᕝᕕᖓᑦ, ᐊᒻᒪᓗ ᐱᓕᕆᕕᖓᑦ ᒪᓕᒐᓕᕆᔨᒃᑯᑦ, ᖃᐅᔨᓴᖅᑐᑎᒃ 

ᖃᓄᐃᑦᑐᓂᑦ ᐃᓱᒫᓗᓇᖅᑐᓂᑦ ᑕᑯᕙᒻᒪᖔᑕ ᐊᑐᖅᑐᑎᒃ ᐅᓪᓗᒥᐅᔪᖅ ᐃᖅᑲᓇᐃᔭᑦᑎᓕᕆᓂᕐᒧᑦ 

ᐊᔪᕆᖅᓯᐅᔾᔨᔾᔪᑎᓂᑦ ᐅᖃᓕᒫᒐᕐᓂᑦ ᐃᓗᓕᖏᓐᓂᑦ ᓈᓴᐅᑎᓕᓐᓂᑦ 1104 ᐊᒻᒪᓗ ᖃᓄᖅ ᑖᓐᓇ 

ᐊᖅᑭᒋᐊᖅᑕᐅᑉᐸᑦ ᐊᑲᐅᓕᕋᔭᕐᒪᖔᖅ ᓄᑖᕈᕆᐊᖅᑕᐅᓯᒪᔪᓂ ᐊᑐᐊᒐᕐᓂ. ᐱᓕᕆᕕᖓᑦ 

ᐃᖅᑲᓇᐃᔭᖅᑎᓕᕆᔨᒃᑯᑦ ᑭᐅᔾᔪᑎᐅᓯᒪᔪᓂᑦ ᕿᒥᕐᕈᔪᑦ ᐊᒻᒪᓗ ᐱᓕᕆᐊᖃᖅᑐᑎᒃ 

ᓄᑖᕈᕆᐊᖅᑕᐅᑐᐃᓐᓇᕆᐊᓕᓐᓂᑦ ᑕᕝᕙᓂ ᑎᑎᕋᖅᓯᒪᓂᖏᓐᓂ.  

 

ᑎᑎᕋᖅᕕᐅᓯᒪᔪᖅ ᐱᑦᑎᐊᕆᐊᖃᕐᓂᕐᒥᑦ ᑲᒪᔨᐅᔪᖅ ᑐᒃᓯᕌᖑᓪᓗᓂ ᖃᐅᔨᒋᐊᖁᔭᐅᓪᓗᓂ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᐅᖃᐅᓯᖃᕐᓗᑎᒃ ᓯᕗᓂᑦᑎᓐᓂ 

ᓇᐅᒃᑯᑦ ᐱᓕᕆᖃᑎᒌᒍᓐᓇᓛᕐᒪᖔᑕ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #13: 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᓇᓗᓇᐃᖅᑐᐃᓯᒪᖁᓪᓗᒋᑦ, ᐃᓗᓕᖏᓐᓂᓪᓗ, ᖃᓄᓪᓚᑦᑖᖅ ᐅᖃᖃᑎᒌᔾᔪᑎᐅᓯᒪᒻᒪᖔᖅ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓂᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖓᓂᑦ ᐱᔾᔪᑎᖃᖅᑐᓂᑦ 

ᐊᓯᔾᔨᖅᑕᐅᑐᐃᓐᓇᕆᐊᓕᓐᓂᑦ ᐅᕐᓂᓗᒃᓴᓂᕐᒧᑦ ᐱᕙᓪᓕᐊᔾᔪᑎᐅᔪᓂ ᐱᓪᓗᒋᑦ ᑕᑯᔪᓐᓇᕈᑎᒃ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓂᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᑐᐃᓯᒪᖁᓪᓗᒋᑦ, ᐃᓗᓕᖏᓐᓂᓪᓗ, ᖃᓄᐃᓕᖓᓕᕐᒪᖔᑕ ᐱᓕᕆᓂᐅᔪᑦ 

ᓄᑖᕈᕆᐊᖅᑎᑦᑎᒐᓱᐊᖅᑐᑎᒃ ᐃᖅᑲᓇᐃᔭᖅᑎᓕᕆᓂᕐᒧᑦ ᐃᑲᔫᑎᑦ ᐅᖃᓕᒫᒐᖓᓂᑦ ᐃᓗᓕᖓᓂᑦ 

ᓈᓴᐅᑎᓕᒻᒥᑦ 1104 - ᓴᖅᑭᖅᓯᓂᖅ ᑐᑭᓯᐅᒪᔾᔪᑎᓂᑦ. 

 

 

 

 

 

 

 

ᐱᔾᔪᑎ:  ᖃᕋᓴᐅᔭᓕᕆᔾᔪᑏᑦ ᐊᒻᒪᓗ ᐃᒻᒥᓂᒃ ᐋᖅᑭᑦᑎᕆᓲᑦ ᖃᕋᓴᐅᔭᓕᕆᔾᔪᑎᑦ 

 

ᐊᒃᓱᑲᓪᓚᒃ ᐅᖃᐅᓯᐅᓚᐅᖅᑐᑦ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ ᓯᑎᐱᕆ 

26-27, 2022−ᒥ, ᐊᒻᒪᓗ ᐄᐳᕈ 19-20, 2024−ᒥ; ᐊᒻᒪᓗ ᐄᐳᕈ 24-25, 2025-ᒥ, ᐱᓪᓗᒋᑦ 

ᐃᓱᒫᓗᒋᔭᐅᔪᑦ ᖃᕋᓴᐅᔭᓕᕆᔾᔪᑎᓂᑦ, ᖃᕋᓴᐅᔭᓄᑦ ᐃᓵᖅᑕᐅᔭᐃᒃᑯᑎᓂᑦ, ᐊᒻᒪᓗ ᐊᑭᓖᑎᑕᐅᒐᓱᐊᖅᑐᑎᒃ 

ᖃᕋᓴᐅᔭᓂᑦ ᐊᔪᓕᖅᑎᑦᑎᓲᓂᑦ ᐊᒻᒪᓗ ᐃᒻᒥᓂᒃ ᐊᖅᑭᑦᑎᕆᓲᓂᑦ ᖃᕋᓴᐅᔭᓕᕆᔾᔪᑎᓂᑦ.  

 

 

ᑕᐃᑲᓂ 2021-2022 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᖅᑐᖅ “ᐅᓪᓗᒥ ᐃᓅᓕᕋᑦᑕ ᓯᓚᕐᔪᐊᕐᒥ ᐊᔾᔨᓕᐅᕈᑎᓄᑦ  

ᐅᐊᑦᑎᔭᐅᓂᕐᒥ ᐊᒻᒪᓗ ᖃᕋᓴᐅᔭᒃᑯᑦ ᐅᓇᑕᖅᑕᐅᖃᑦᑕᓂᕐᒥ.” 
 

ᓈᓚᓐᓂᖃᖅᑎᑦᑎᔪᓂ ᐅᖃᖅᑐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 20, 2024−ᒥ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ: 

 

“[ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ] ᑲᒥᓴᓇᐅᓯᒪᓕᕋᒪ ᑕᒫᓂ ᓄᓇᕗᒻᒥ ᐱᖓᓱᓂᑦ 

ᐊᕐᕌᒍᓂ, ᐊᒻᒪᓗ ᓯᕗᓪᓕᖅᐹᖏᓐᓂ ᒪᕐᕉᓐᓂ ᐊᕐᕌᒎᓐᓂ, ᑐᓴᕋᔪᐃᑉᐸᓚᐅᖅᑕᒃᑲ ᖃᕋᓴᐅᔭᐃᑦ 

ᐃᒻᒥᓂᒃ ᐋᖅᑭᑦᑎᕆᓲᑦ. ᒫᓐᓇᓕ ᑲᑎᒪᕐᔪᐊᖅᑐᓅᕋᐃᒐᒪ ᐅᕝᕙᓘᓐᓃᑦ ᑲᒥᓴᓇᐅᖃᑎᒃᑲ 

ᐅᖃᖃᑎᒋᒐᐃᒐᒃᑭᑦ ᑕᒪᑐᒥᖓᑐᐊᖅ ᑭᒃᑯᓕᒫᑦ ᐅᖃᐅᓯᖃᕈᒪᖃᑦᑕᓕᖅᑐᑦ. 

 

ᑕᒪᓐᓇ ᐱᓕᕆᔾᔪᑎ ᑕᖅᑲᐅᖓ ᓴᖅᑭᑲᓪᓚᒃᓯᒪᒻᒪᑦ ᐃᓱᒪᒋᔭᐅᔪᓐᖏᒻᒪᕆᑦᑐᒃᑯᑦ ᐅᕙᑦᑎᓐᓄᑦ 

ᐊᒻᒪᓗ ᐊᒃᓱᐊᓗᒃ ᐊᒃᑐᖅᓯᔪᓐᓇᖅᑐᓂ ᖃᓄᖅ ᑐᑭᓯᐅᒪᔾᔪᑏᑦ ᐊᐅᓚᑕᐅᓂᕆᕙᑦᑕᖏᓐᓂᑦ ᒐᕙᒪᐅᑉ 

ᐃᓗᐊᓂ. ᐊᒃᓱᐊᓗᒃ ᐊᒃᑐᖅᓯᔪᓐᓇᖅᑐᖅ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗᑦᑕᐅᖅ 

ᑲᓐᖑᓇᖅᑐᓕᕆᓂᕐᒥᑦ. 

 

ᐊᑐᓕᖁᑐᐃᓐᓇᖅᑕᕋᓕ ᐅᓇ, ᒪᓕᒐᓕᐅᖅᑏ, ᓄᓇᕗᑦ ᒐᕙᒪᖓ ᑐᑭᓯᑦᑎᐊᕆᐊᓕᒃ ᑕᒪᑐᒥᖓ. 

ᐱᓕᕆᔾᔪᑎᐅᔪᓐᓇᕐᓂᖓ ᐱᕈᖅᐸᓪᓕᐊᔪᐊᓘᒻᒪᑦ ᓱᒃᑲᓕᔪᐊᓗᒻᒥᑦ ᐊᒻᒪᓗ ᓄᓇᕗᑦ ᒐᕙᒪᖓ 

ᕿᒪᑦᑕᐅᓕᕇᕐᒪᑦ. ᐊᔭᐅᕖᓐᖓᕈᒪᔭᕋᓗᐊᒃᑲ ᐃᖅᑲᓇᐃᔭᖅᑎᖏᓐᓂᑦ ᑐᑭᓯᕚᓪᓕᑎᑦᑎᑉᐸᑕ ᖃᓄᖅ 

ᖃᕋᓴᐅᔭᐃᑦ ᐃᒻᒥᓂᒃ ᐋᖅᑭᑦᑎᕆᓲᑦ ᐊᑐᖅᑕᐅᔪᓐᓇᓂᐊᕐᒪᖔᑕ ᓄᓇᕗᑦ ᒐᕙᒪᖓᑕ ᐃᓗᐊᓂ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖑᓗᓂ, ᖃᕋᓴᐅᔭᐃᑦ ᐃᒻᒥᓂᒃ ᐋᖅᑭᑦᑎᕆᓲᑦ ᐊᑐᖅᑕᐅᔪᓐᓇᕐᒪᑕ ᐃᓱᒪᑖᕋᓱᐊᕐᓂᕐᒧᑦ, 

ᑭᓯᐊᓂᓕ ᐃᓱᒪᑖᖃᑦᑕᓕᕐᒪᑕ ᐃᓄᖑᓐᖏᑦᑐᑦ ᖃᕋᓴᐅᔭᖔᑦ. ᑐᒃᓯᕋᕈᕕᑦ ᖃᐅᔨᔪᒪᓗᑎᒃ ᖃᓄᖅ 

ᐋᖅᑭᑦᑕᒥᓂᐅᔪᖅ ᐋᖅᑭᑦᑕᐅᓐᓂᕐᒪᖔᖅ, ᑐᑭᓯᓇᑦᑎᐊᖏᓪᓚᕆᑦᑐᖅ ᖃᓄᖅ ᑕᑯᔪᓐᓇᕈᑎᒃ 

ᐱᖁᔭᐃᑦ ᑕᒪᑐᒧᑦ ᐊᑐᕐᒪᖔᑕ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓ ᐅᓂᒃᑳᕈᓐᓇᕋᔭᖅᐸᓚᐃᓐᖏᑦᑐᖅ 

ᖃᓄᖅ ᐃᓱᒪᑖᖑᓐᓂᕐᒪᖔᖅ. ᑖᓐᓇ ᐊᒃᓱᐊᓗᒃ ᐊᒃᑐᖅᓯᔪᓐᓇᖅᑐᖅ ᑕᑯᔪᓐᓇᐅᑎᓕᕆᓂᕐᒥᑦ. 

 

ᑲᓐᖑᓇᖅᑐᓕᕆᓂᕐᒥ, ᐃᒫᒃ ᐊᐅᓚᓲᖑᒻᒪᑕ ᐃᒻᒥᓂᒃ ᐋᖅᑭᑦᑎᕆᓲᑦ ᖃᕋᓴᐅᔭᐃᑦ ᓄᐊᑦᑎᓲᖑᒻᒪᑕ 

ᐊᒥᓱᕐᔪᐊᒻᒪᕆᐊᓗᓐᓂᑦ ᑐᑭᓯᐅᒪᔾᔪᑎᓂᑦ, ᐊᒥᓲᓗᐊᒧᑦ ᑕᑯᓐᓇᓐᖑᐊᕋᔅᓴᐅᖏᒻᒪᕆᑦᑐᑦ 

ᑐᑭᓯᐅᒪᔾᔪᑏᑦ ᐊᒻᒪᓗ ᐃᒻᒥᓂᒃ ᖃᕋᓴᐅᔭᐅᑉ ᖃᐅᔨᓴᖅᑐᓂᐅᒃ ᓇᓚᐅᑦᑖᕈᓐᓇᖅᑐᓂ ᑭᓱ ᐅᖃᐅᓯᖅ 

ᑭᖑᓪᓕᐅᓂᐊᕐᒪᖔᖅ ᑎᑎᕋᖅᓯᒪᔪᓂ, ᑭᓱ ᑭᖑᓪᓕᐅᒋᐊᖃᕐᒪᖔᕐᓘᓐᓃᑦ, ᐅᕝᕙᓘᓐᓃᑦ ᑭᓱ 

ᑎᑎᕋᖅᑕᐅᔾᔮᓲᖑᒻᒪᖔᖅ. ᑕᒪᓐᓇ ᑐᑭᖃᖅᑐᖅ ᖃᕋᓴᐅᔭᐃᑦ ᐃᓯᖅᑎᑦᑎᓲᑦ ᑐᑭᓯᐅᒪᔾᔪᑎᓂᑦ 

ᓇᓂᔪᓐᓇᖅᑕᓕᒫᖏᓐᓂᑦ. ᐃᓱᒪᔪᖓᓕ ᑭᒃᑯᑐᐃᓐᓇᐃᑦ ᖁᐊᖅᓵᕋᔭᖅᑐᒋᔭᒃᑲ ᖃᐅᔨᑉᐸᑕ ᖃᓄᑎᒋ 

ᑐᑭᓯᐅᒪᔾᔪᑎᓂᑦ ᐱᕙᒻᒪᖔᑕ ᑕᐃᒪᐃᑦᑐᑦ ᖃᕋᓴᐅᔭᐃᑦ, ᑖᒃᑯᐊᓗ ᐃᓚᖃᖅᑐᑎᒃ 

ᑐᑭᓯᐅᒪᔾᔪᑎᐅᔪᓂᑦ ᐱᔾᔪᑎᖃᖅᑐᓂᑦ ᓄᓇᕗᒻᒥᐅᑕᕐᓂᑦ.” 

 

 

 

ᓈᓚᓐᓂᖃᖅᑎᑦᑎᔪᓂ ᐅᖃᖅᑐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 25, 2025−ᒥ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ: 
 

“ᐃᓚᖓᑦ ᖃᐅᔨᒍᒪᔭᒪ, ᒪᓕᒐᓕᐅᖅᑏ, ᖃᓄᐃᓕᐅᖅᑐᖃᕐᒪᖔᖅ ᓄᓇᕗᑦ ᒐᕙᒪᖓᑕ ᐃᓗᐊᓂ, 

ᐊᑐᐊᒐᓕᐅᖅᑐᖃᕐᒪᖔᖅ. ᐆᑦᑑᑎᖃᕐᓗᖓ, ᒐᕙᒪᖓ ᐊᓐᑎᐊᕆᐅᑉ ᐊᑐᐊᒐᓕᐅᕐᓂᕐᒥᑦ 

ᑐᑭᒧᐊᑦᑎᑦᑎᓯᒪᔪᑦ ᐃᓘᓐᓇᖏᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᓐᑎᐊᕆᐅᒥ ᖃᓄᖅ 

ᐱᑦᑎᐊᓂᒃᑯᑦ ᐊᑐᖅᑕᐅᔪᓐᓇᕐᒪᖔᑕ ᑕᐃᒪᐃᑦᑐᑦ ᖃᕋᓴᐅᔭᐃᑦ, ᖃᖓᒃᑯᑦ ᐊᑐᖅᑕᐅᖁᔭᐅᒻᒪᖔᑕ, 

ᐊᒻᒪᓗ ᖃᖓᒃᑯᑦ ᐊᑐᖅᑕᐅᒋᐊᖃᓐᖏᒻᒪᖔᑕ, ᖃᓄᕐᓗ ᐊᑐᖅᑕᐅᒋᐊᖃᕐᒪᖔᑕ, ᐊᒻᒪᓗ 

ᐊᓯᒃᑲᓐᓂᖏᓐᓂᑦ. ᑐᓴᐅᒪᓐᖏᓐᓇᒪ ᑭᒃᑯᑐᐃᓐᓇᕐᓄᑦ ᒪᓕᑦᑕᐅᓕᖁᔭᐅᓯᒪᔪᓂᑦ ᓄᓇᕗᑦ 

ᒐᕙᒪᖓᓄᑦ, ᐊᒻᒪᓗ ᐅᖃᕋᔭᖅᑐᖓ ᐱᔾᔪᑎᒋᓪᓗᒍ ᐊᑐᖅᑕᐅᖃᑦᑕᓕᕇᕐᓂᖓ ᐊᑐᐊᒐᖃᕋᑎᒃ, 

ᑕᐃᒃᑯᐊ ᐊᑐᐊᒐᒃᓴᖏᑦ ᓴᖅᑭᖅᑕᐅᔭᕆᐊᖃᓕᕐᒪᑕ… 
 

… ᐊᑯᓂᐊᓗᒃ ᑕᒪᓐᓇ ᐅᖃᐅᓯᕆᔪᓐᓇᖅᑕᕋᓗᐊᕋ, ᑭᓯᐊᓂᓕ ᐅᓇ ᑐᓴᖅᑕᐅᖁᓂᖅᓴᕋ, 

ᐃᒃᓯᕙᐅᑖᖅ, ᑕᐃᒪᐃᓕᐅᔪᒐᓗᐊᕐᒥᒐᒪ ᐊᕐᕌᓂ, ᐅᖃᓐᖏᑦᑐᖓ ᐱᐅᓐᖏᓐᓂᕋᕐᓗᒋᑦ ᑕᐃᒪᐃᑦᑐᑦ 

ᖃᕋᓴᐅᔭᓕᕆᔾᔪᑎᑦ. ᐱᐅᔪᐊᓗᐃᓂᒃᑯᐊ. ᐱᑕᖃᓕᖅᑐᑎᓪᓗ. ᐃᓕᒋᐊᓖᓐᓇᐅᔪᒍᑦ ᖃᓄᖅ 

ᐃᖅᑲᓇᐃᔭᕐᓗᑕ ᐊᑐᕈᓐᓇᕐᒪᖔᑦᑎᒍ. ᐱᓗᐊᖅᑐᒥ ᒐᕙᒪᐅᔪᒥ ᐅᓇᑎᑑᖓᔪᒥ, ᐃᖅᑲᓇᐃᔭᖅᑎᓂᑦ 

ᐊᒥᒐᖅᓰᓐᓇᓲᖑᒻᒪᑕ, ᐃᖅᑲᓇᐃᔭᖅᑎᖏᓪᓗ ᐊᒃᓱᐊᓗᒃ ᐊᓯᔾᔨᑕᖅᑐᑎᒃ, ᑕᒪᓐᓇ 

ᑎᒍᔭᐅᒋᐊᕈᓐᓇᓪᓚᕆᒻᒪᑦ, ᐃᓱᒪᔪᖓ, ᐊᑐᕐᓗᒋᑦ ᑕᐃᒪᐃᑦᑐᑦ ᖃᕋᓴᐅᔭᓕᕆᔾᔪᑎᑦ ᓱᒃᑲᓕᓂᖅᓴᒃᑯᑦ 

ᐃᓱᒪᑖᖅᑐᖃᖃᑦᑕᓂᐊᕐᒪᑦ ᐊᑐᕐᓗᑎᒃ ᐃᒻᒥᓂᑦ ᐋᖅᑭᑦᑎᕆᓲᓂᑦ ᖃᕋᓴᐅᔭᓂᑦ, ᑭᓯᐊᓂᓕ 

ᒪᓕᑦᑕᐅᒋᐊᓕᓐᓂᑦ ᐱᑕᖃᕆᐊᖃᓪᓚᕆᑦᑐᖅ ᖃᓄᖅ ᐊᑐᖅᑕᐅᑦᑎᐊᕈᓐᓇᕐᒪᖔᑕ ᐱᑦᑎᐊᓂᒃᑯᓪᓗ 

ᐊᑐᖅᑕᐅᔭᕆᐊᖃᕈᑎᖏᓐᓂᑦ.” 
 

 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐃᒪᐃᓕᓯᒪᔪᒻᒪᑕ: 
 

“ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ ᐱᓕᕆᖃᑎᖃᖅᑐᑦ 

ᖃᕋᓴᐅᔭᓕᕆᔨᐅᔪᓂᑦ ᓴᓇᓪᓗᑎᒃ ᑐᑭᓕᐅᖅᑕᐅᓯᒪᑦᑎᐊᖅᑐᓂᑦ ᑐᑭᓯᔭᕆᐊᑭᓐᓇᖅᑐᓂᑦ 

ᒪᓕᒐᖃᕐᓂᐊᕐᒪᑕ ᐱᔾᔪᑎᖃᖅᑐᓂᑦ ᐊᑐᖅᑕᐅᓂᖏᓐᓂᑦ ᐃᒻᒥᓂᒃ ᐋᖅᑭᑦᑎᕆᓲᑦ 

ᖃᕋᓴᐅᔭᓕᕆᔾᔪᑎᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᕕᖏᓐᓂ. ᑕᒪᓐᓇ ᓱᓕ ᐱᓕᕆᐊᖑᒻᒪᑦ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᖅᑭᑦᑕᐅᓂᐊᖅᑐᑎᒃ ᒪᓕᓪᓗᑎᒃ ᑕᑯᔪᓐᓇᐅᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ, ᖃᐅᔨᒪᑦᑎᐊᕋᓱᐊᕐᓗᑕ ᓈᒻᒪᑐᐃᓐᓇᖅᑐᓂᑦ 

ᓴᐳᒻᒥᑦᑎᔾᔪᑎᓂᑦ ᐋᖅᑭᑦᑕᐅᓯᒪᔪᖃᕋᓗᐊᕐᒪᖔᖅ ᑕᒪᒃᑯᐊ ᐃᓄᓐᓂᑦ ᐅᖃᐅᓯᓖᑦ ᑐᑭᓯᐅᒪᔾᔪᑎᑦ 

ᐸᐸᑕᕗᑦ ᐊᐅᓚᑕᕗᓪᓗ ᑕᐃᒪᐃᓐᖏᒍᓐᓇᑎᓪᓗᒋᑦ ᐅᓗᕆᐊᓇᖅᑐᒨᕐᓂᐊᖏᒻᒪᑕ.” 
 

ᑭᐅᔾᔪᑎᖓᑦᑕᐅᖅ ᐅᑯᓂᖓ ᓇᓗᓇᐃᖅᓯᓚᐅᖅᑐᖅ: 
 

“ᑖᓐᓇ Y−ᐊᐅᓚᔾᔪᑎᒥᑦ ᖃᕋᓴᐅᔭᓕᕆᔾᔪᑎᓕᕆᓂᖅ ᐃᓚᖃᕆᐊᖃᕐᓂᐊᖅᑐᖅ ᖄᖓᒍᒃᑲᓐᓂᖅ 

ᑲᓐᖑᓇᖅᑐᓕᕆᓂᕐᒥᑦ ᖃᐅᔨᓴᕐᓂᐅᔪᓂᑦ ᐊᒻᒪᓗ ᖃᕋᓴᐅᔭᓂ ᐸᐸᑕᐅᔪᓂᑦ ᐊᐅᓚᑦᑎᓂᕐᒥ 

ᒪᓕᑦᑕᐅᔭᕆᐊᓕᓐᓂᑦ ᐊᔾᔨᒌᓕᖅᑎᑕᐅᓯᒪᔪᓂᑦ, ᑕᒪᒃᑯᐊ ᐸᐃᑉᐹᒦᑦᑐᓂᑦ ᖃᕋᓴᐅᔭᒨᖅᑲᐃᓃᑦ, 

ᖃᕋᓴᐅᔭᒦᑦᑐᖅ ᐃᓂᖓᑕ ᐊᑎᖏᓐᓂᑦ, ᐊᑎᕈᓘᔭᕐᓂᑦ ᐋᖅᑭᑦᑎᕆᓂᐅᔪᓂᑦ, ᐊᒻᒪᓗ 

ᐊᓯᐅᑦᑕᐃᓕᑎᑦᑎᓂᕐᒧᑦ ᐊᑐᐊᒐᕐᓂᑦ. ᓯᕗᓪᓕᐹᖅᓯᐅᑎ ᖃᓄᖅ ᑲᓐᖑᓇᖅᑐᑦ ᐊᑦᑐᖅᑕᐅᒐᔭᕐᒪᖔᑕ 

ᖃᐅᔨᓴᕐᓂᐅᔪᑦ ᐱᔭᕇᖅᑕᐅᓛᖅᑐᑦ ᐃᓚᒋᔭᐅᑎᑕᐅᓗᓂ ᐆᒪ ᐸᕐᓇᐅᑎᖓᑕ ᐱᕙᓪᓕᐊᔭᐅᓂᖓᓄᑦ.  
 

ᒪᐃ 2022−ᒥ, ᐃᓚᒋᔭᐅᓪᓗᓂ ᓯᕗᓂᖓᒍᑦ−ᑲᓐᖑᓇᖅᑐᑦ ᐊᒃᑐᑕᐅᓂᖏᓐᓂᑦ ᖃᐅᔨᓴᕐᓂᖅ 

ᐱᒋᐊᓚᐅᖅᑎᓐᓇᒍ, ᓄᓇᕗᑦ ᒐᕙᒪᖓ ᓇᓗᓇᐃᖅᓯᔪᔪᖅ ᐱᒋᐊᖅᑎᑦᑎᓂᕋᖅᑐᑎᒃ 

ᐃᓇᖐᓂᐊᖅᑐᒥᑦ ᒫᓐᓇ ᐊᑕᔪᓂᑦ ᐃᖅᑲᓇᐃᔭᖅᑎᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ 

ᖃᕋᓴᐅᔭᓕᕆᔾᔪᑎᖏᓐᓂᑦ ᐋᖅᑭᒃᓯᖔᕐᓗᑎᒃ ᖃᕋᓴᐅᔭᒃᑯᑦ ᐸᕐᓇᒍᑎᐅᔪᒥᑦ ᖃᕋᓴᐅᔭᕐᒥᑦ 

ᐃᑭᐊᖅᕿᕕᓐᓂ ᑐᖅᑯᖅᑎᕆᓲᒥᑦ ᐃᓱᒪᒃᓴᖅᓯᐅᕈᑎᐅᒋᐊᖃᕐᒥᒻᒪᑕ ᖃᓄᖅ ᑲᓐᖑᓇᖅᑐᓂᑦ 

ᐊᒃᑐᖅᓯᓂᐊᕐᒪᖔᑕ.  

ᐱᓕᕆᐊᖑᒃᑲᓐᓂᓚᐅᖅᑐᓂ, ᑕᐃᒃᑯᐊ ᐱᓕᕆᖃᑎᒌᑦᑐᑦ ᖃᐅᔨᓚᐅᕐᒪᑕ ᐱᓪᓗᒍ ᑕᒪᑐᒪ ᖃᓄᑎᒋ 

ᐊᒃᑐᖅᓯᓂᐊᕐᓂᖓ ᐱᓕᕆᓂᐅᔫᑉ ᐊᑕᐅᓯᑐᐊᖅ ᑲᓐᖑᓇᖅᑐᓄᑦ ᐊᒃᑐᖅᑕᐅᔪᓂᑦ ᖃᐅᔨᓴᕐᓂᖅ 

ᓈᒻᒪᒃᑲᔭᓐᖏᑦᑐᖅ. ᐱᓕᕆᐊᖃᕐᓂᖅ ᐊᑕᐅᓯᕐᒥᑦ ᑲᓐᖑᓇᖅᑐᓄᑦ ᐊᒃᑐᖅᑕᐅᔪᓂᑦ ᖃᐅᔨᓴᕐᓂᖅ 

ᐱᓴᕋᐃᓗᐊᕐᓂᐅᒐᔭᕐᒪᑦ ᐊᑑᑎᖃᕋᔭᕋᓂᓗ ᐱᔾᔪᑎᒋᓗᒍ ᐊᑕᖏᐸᓗᓪᓗᑎᒃ ᐊᐱᖅᑯᑏᑦ 

ᑭᐅᔭᒃᓴᐅᒐᔭᓐᖏᒻᒪᑕ. ᐱᓕᕆᐊᖑᑉᐸᓪᓕ ᑲᓐᖑᓇᖅᑐᓄᑦ ᐊᒃᑐᖅᑕᐅᔪᓂᑦ ᖃᐅᔨᓴᕐᓂᖅ 

ᐅᐸᓗᓗᐊᕐᓗᑎᒃ ᑐᑭᖃᕋᔭᖅᑐᖅ ᑖᓐᓇ ᓄᓇᕗᑦ ᒐᕙᒪᖓ ᐃᓕᑉᐹᓪᓕᖅᕕᖃᕈᓐᓇᕋᔭᓐᖏᒻᒪᑦ 

ᖃᐅᔨᓴᕐᓂᒃᑯᑦ ᖃᐅᔨᔭᐅᔪᓂᑦ. ᑭᓯᐊᓂᖔᕐᓕ, ᑖᒃᑯᐊ ᐱᓕᕆᖃᑎᒌᑦᑐᑦ ᐱᓕᕆᒐᓱᓚᐅᖅᑐᑦ 

ᑲᓐᖑᓇᖅᑐᓕᕆᓂᖅ ᐃᓱᒪᒋᔭᐅᖃᑦᑕᖅᑐᓂ ᐱᓕᕆᑎᓪᓗᒋᑦ, ᑕᑯᓐᓈᖅᑐᑎᒃ ᐅᓪᓗᒥᐅᔪᖅ 

ᐱᔪᓐᓇᐅᑎᓄᑦ ᐃᓱᒫᓘᑎᐅᕙᑦᑐᓂᑦ ᐊᒻᒪᓗ ᑎᑎᕋᐅᔭᖅᑕᐅᓂᖓᓄᑦ ᐃᓚᓕᐅᑎᔭᐅᓪᓗᑎᒃ 

ᐱᓕᕆᔾᔪᑎᐅᔫᑉ. ᑖᒃᑯᐊ ᐱᓕᕆᖃᑎᒌᑦᑐᑦ ᑎᑎᕋᖃᑦᑕᓚᐅᖅᑐᑦ ᑐᓴᖅᑕᐅᑎᑦᑎᓪᓗᑎᓪᓗ ᑕᐃᒫᒃ 

ᐱᓕᕆᓂᕋᖅᑐᑎᒃ ᐃᓗᐊᓂ ᐅᓂᒃᑳᓕᐊᒥᓂᖏᓐᓂ ᐊᒃᑑᕝᕙ 2022-ᒥ ᐊᒻᒪᓗ ᐸᕐᓇᐅᑎᖓ 

ᑐᓴᖅᑕᐅᑎᑕᐅᓪᓗᓂ − ᐊᒻᒪᓗ ᐅᓂᒃᑲᓕᐊᒥᓃᑦ − ᑖᒃᓱᒧᖓ ᑐᑭᓯᐅᒪᔾᔪᑎᓄᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᔪᒧᑦ ᑭᖑᓂᑦᑎᐊᖓᒍᑦ.  

 

ᐆᑦᑑᑎᒋᔭᐅᔪᓐᓇᖅᑐᒥᑦ ᖃᐅᔨᓴᕐᓂᕐᒧᑦ ᑲᓐᖑᓇᖅᑐᓕᕆᓂᕐᒥ ᐊᔾᔨᒌᓐᖏᑐᒃᑯᑦ ᐱᓕᕆᓪᓗᑎᒃ, 

2023-ᒥ ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᑎᑦᑎᔪᔪᑦ ᓯᓚᑖᓃᓐᖔᖅᑐᓂᑦ ᖃᐅᔨᒪᔨᑕᐅᔪᓂᑦ ᖃᐅᔨᓴᕐᓂᐊᕐᒪᑕ 

ᐅᖃᐅᔾᔨᒋᐊᖃᑦᑕᕐᓗᑎᓪᓗ ᑭᒃᑯᑦ ᖃᕋᓴᐅᔭᒃᑯᑦ ᑲᓱᖅᓯᒪᓂᕆᔭᖏᓐᓄᑦ ᐃᓯᕋᓐᓇᕐᒪᖔᑕ, 

ᖃᕋᓴᐅᔭᓂᑦ ᐊᑐᖅᑐᑦ ᐊᑎᖏᓐᓂᒃ ᓇᓗᓇᐃᖅᓯᔾᔪᑎᓂᑦ ᑕᐃᓐᓇᓪᓚᕆᐅᒐᓗᐊᕐᒪᖔᖅ, ᐊᒻᒪᓗ 

ᑭᒃᑰᓂᖏᑕ ᓇᓗᓇᐃᖅᑐᕈᑎᖏᓐᓂᑦ ᐊᐅᓚᑦᑎᓂᕐᒥᑦ − ᑕᒪᒃᑯᐊᖏᓛᒃ ᐃᓱᒫᓘᑎᓕᒫᑦ 

ᐱᔾᔪᑎᖃᖅᑐᑦ ᖃᕋᓴᐅᔭᒧᑦ ᐃᓯᕋᓱᓐᓂᕐᒥᑦ. 

 

ᐃᓛᒃᑯᓪᓕ, ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᑎᑦᑎᓯᒪᔪᑦ ᓯᓚᑖᓃᓐᖔᖅᑐᓂᑦ ᒪᓕᒐᕐᓂᐊᖅᑎᓂᑦ ᑲᒪᔨᐅᓪᓚᕆᓲᓂᑦ ᖃᕋᓴᐅᔭᓕᕆᓂᕐᒧᑦ 

ᑳᓐᑐᕌᓕᕆᓂᕐᒥᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒥ ᒪᓕᒐᕐᓂᑦ ᐃᑲᔪᕐᓂᐊᖅᑐᓂᑦ 

ᖃᐅᔨᒪᑦᑎᐊᕈᑎᐅᓗᑎᒃ ᓄᓇᕗᑦ ᒐᕙᒪᖓᓂᑦ ᑳᓐᑐᕌᖏᑦ ᑳᓐᑐᕌᓕᖁᑎᖏᓐᓄᑦ ᓈᒻᒪᑦᑐᓂᒃ 

ᓴᐳᒻᒥᔭᐅᔾᔪᑎᖃᕋᓗᐊᕐᒪᖔᑕ.  

ᑖᓐᓇ ᐱᓕᕆᐊᖑᔪᖅ ᑲᔪᓯᕙᓪᓕᐊᑎᓪᓗᒍ, ᐊᑐᐃᓐᓇᐅᓕᖅᑐᒍᑦ ᐃᓱᒪᒋᔪᓐᓇᓕᖅᑐᒍ 

ᑲᓐᖑᓇᖅᑐᓕᕆᓂᖅ ᐊᓯᐊᓂᑦ ᑕᑯᓐᓈᕐᓗᒍ. ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ 

ᐅᖃᖃᑎᖃᕆᐊᖅᓯᒪᓕᖅᑐᑦ ᐊᓯᖏᓐᓂᑦ ᒪᓕᒐᕐᓂᐊᖅᑎᐅᔪᓂᑦ ᖃᐅᔨᓴᖅᑕᐅᑲᓐᓂᓂᐊᕐᒪᑦ − 

ᒫᓐᓇᓕ ᑐᕌᖓᓂᖅᓴᐅᓗᑎᒃ ᐊᒃᑐᖅᑕᐅᒐᔭᖅᑐᓂᑦ ᐊᒻᒪᓗ ᐅᓗᕆᐊᓇᕐᓂᖏᓐᓂᑦ ᐱᔾᔪᑎᖃᖅᑐᓂᑦ 

ᖃᓄᖅ ᐋᖅᑭᑎᖅᓯᒪᓂᐊᕐᒪᖔᑦᑎᒍ ᖃᕋᓴᐅᔭᓕᕆᔾᔪᑎ ᐃᖅᑲᓇᐃᔭᐅᑎᒃᓴᐅᓕᕐᓗᓂ, ᐊᒻᒪᓗ 

ᐅᖃᐅᔾᔨᒋᐊᕈᓐᓇᕐᓗᑕ ᓄᓇᕗᒻᒥᐅᑕᕐᓂᑦ ᖃᓄᖅ ᐊᑐᕈᓐᓇᕐᒪᖔᑕ, ᐃᓕᐅᖅᑲᐃᔪᓐᓇᕐᒪᖔᑕ 

ᒪᓕᑦᑕᐅᖁᔭᑦᑎᓐᓂᑦ, ᐱᕙᓪᓕᐊᔾᔪᓯᑦᑎᓐᓂᑦ ᐊᑐᐊᒐᑦᑎᓂᓪᓗ ᓴᐳᒻᒥᑦᑎᓂᐊᕐᒪᑕ ᐃᓄᓐᓂᑦ 

ᐱᔾᔪᑎᓕᓐᓂᑦ ᓇᒻᒥᓂᖃᐅᑎᓂᓪᓗ ᑐᑭᓯᐅᒪᔾᔪᑎᓂᑦ ᐃᓗᐊᓃᑦᑐᓂᑦ ᐃᕿᐊᖅᑭᕕᒻᒥ 

ᑐᖅᑯᖅᑕᐅᓯᒪᔪᓂ.” 

 

 

 

 

 

 

 

 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #14: 
 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᖅ ᐱᓕᕆᓂᐅᔪᖅ 

ᐊᑐᕈᓐᓃᑎᑦᑎᓂᕐᒧᑦ ᐊᓯᓃᓗᑎᓪᓗ ᖃᕋᓴᐅᔭᓕᕆᔾᔪᑎᒥᑦ Y-ᒥᑦ. 
 

 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᓯᒪᖁᓪᓗᒋᑦ ᐅᓪᓗᒥᒨᖓᔪᓂᑦ ᐱᓕᕆᓂᕆᓯᒪᔭᖏᓐᓂᑦ “ᐊᑐᖅᑐᑎᒃ, 

ᐋᖅᑭᒋᐊᖅᓯᓪᓗᑎᒃ, ᐊᒻᒪᓗ ᐃᓚᓕᐅᔾᔨᓪᓗᑎᒃ ᒪᓕᑦᑕᐅᖁᔭᑦᑎᓐᓂᑦ, ᐱᕙᓪᓕᐊᔾᔪᓯᐅᖁᔭᑦᑎᓐᓂᑦ 

ᐊᑐᐊᒐᓕᐊᖑᖁᔭᑦᑎᓂᓪᓗ ᓴᐳᒻᒥᑦᑎᔾᔪᑎᐅᓂᐊᖅᑐᓂᑦ ᐃᓄᓐᓂᑦ ᐱᔾᔪᑎᓕᓐᓂᑦ ᐊᒻᒪᓗ ᓇᒻᒥᓂᖃᐅᑎᓂᑦ 

ᐱᔾᔪᑎᓕᓐᓂᑦ ᑐᑭᓯᐅᒪᔾᔪᑎᓂᑦ ᐃᓗᐊᓃᑦᑐᓂᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᐅᑉ.” 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᓯᒪᖁᓪᓗᒋᑦ ᐅᓪᓗᒥᒨᖓᔪᓂᑦ ᐱᓕᕆᓂᕆᓯᒪᔭᖏᓐᓂᑦ ᐱᕙᓪᓕᐊᑎᑦᑎᓪᓗᑎᒃ 

“ᑐᑭᓯᓇᑦᑎᐊᖅᑐᓂᑦ, ᑐᑭᓯᔭᐅᔭᕆᐊᑭᑦᑐᓂᑦ ᒪᓕᒐᕐᓂᑦ ᐱᔾᔪᑎᖃᖅᑐᓂᑦ ᐊᑐᖅᑕᐅᓂᖏᓐᓂᑦ ᐃᒻᒥᓂᒃ 

ᐋᖅᑭᑦᑎᕆᓲᑦ ᖃᕋᓴᐅᔭᓕᕆᔾᔪᑎᑦ ᓄᓇᕗᑦ ᒐᕙᒪᖓ ᐃᖅᑲᓇᐃᔭᖅᕕᖏᓐᓂ.” 

ᐱᔾᔪᑎ:  ᐋᖅᑭᒋᐊᖅᓯᔾᔪᑎᑦ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ  
ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ 

 

ᐱᖁᔭᒃᓴᖅ 48, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ, ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖃᔪᕗᖅ ᔫᓂ 6, 

2017−ᒥ. ᑖᓐᓇ ᐱᖁᔭᒃᓴᖅ ᐱᓐᖑᖅᑎᑕᐅᔪᔪᖅ ᓯᑎᐱᕆ 19, 2017−ᒥ. 
 

ᐱᖁᔭᒃᓴᖅ 59, ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ, ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖃᔪᕗᖅ 

ᒪᓕᒐᓕᐅᖅᕕᒃ ᐃᒃᓯᕙᓂᖃᖅᑎᓪᓗᒍ ᐊᒃᑑᕝᕙ 25, 2024-ᒥ. ᑭᖑᓂᖓᒍᓪᓕ ᐲᖅᑕᐅᔪᔪᖅ 

ᑲᑎᒪᔾᔪᑎᒃᓴᕐᓂᑦ ᐱᖁᔨᕗᖔᕈᑎᑎᒍᑦ ᐊᒃᑑᕝᕙ 30, 2024-ᒥ, ᐱᒋᐊᖅᑎᑕᐅᔪᔪᒧᑦ ᐱᖁᔭᒃᓴᕐᒥᑦ 

ᓴᖅᑭᖅᓯᔪᒥᓂᐅᔪᒧᑦ ᒥᓂᔅᑕᐅᔪᒧᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᓄᑦ. 

 

ᑕᐃᑲᓂ 2023-2024-ᒥ ᐊᕐᕌᖑᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᔪᔪᖅ: 

  

“ᓄᓇᕘᑉ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖓ ᐱᑐᖃᐅᒻᒪᑦ. 

ᓄᑖᕈᕆᐊᖅᑕᐅᔭᕆᐊᓕᒃ ᐊᔾᔨᖃᓕᖅᑎᑕᐅᓗᓂ ᓄᓇᕗᑦ ᒐᕙᒪᖓᑕ ᐊᐅᓚᔾᔪᓯᓪᓚᕆᖏᓐᓂᑦ. 

ᖃᕋᓴᐅᔭᓕᕆᓂᖅ ᐱᕙᓪᓕᐊᒻᒪᑦ ᓱᒃᑲᓕᓪᓗᓂ, ᐊᒻᒪᓗ ᐃᒻᒥᓂᒃ ᐋᖅᑭᑦᑎᕆᓲᑦ ᖃᕋᓴᐅᔭᓕᕆᔾᔪᑎᑦ 

ᓴᖅᑭᑲᓪᓚᒃᓯᒪᒻᒪᑦ ᑕᕐᕆᔮᒦᑦᑐᑎᑐᐸᓗᒃ, ᑭᓯᐊᓂᓕ ᑐᑭᓯᐅᒪᔾᔪᑎᓕᕆᓂᕐᒧᑦ ᒪᓕᒐᖅᐳᑦ ᓱᓕ 

ᐅᖃᐅᓯᖃᖅᑐᑦ ᐸᐃᑉᐹᓂᑦ ᐊᒥᓱᓕᐅᕈᑎᓂᑦ.” 

 

 

ᒪᑐᐃᖅᓯᔾᔪᑎᖏᓐᓂ ᐅᖃᖅᑐᓂ ᑲᑎᒪᔨᕋᓛᖑᔪᓄᑦ ᐄᐳᕈ 24, 2025-ᒥ, ᓄᓇᕗᑦ ᒐᕙᒪᖓᑕ 

ᐅᖃᕆᐊᖅᑐᑎᓪᓗᐊᑕᖅᓯᒪᔭᖓ ᐃᒪᐃᓕᐅᓚᐅᖅᑐᖅ: 

“ᑲᑎᒪᔨᕋᓛᑦ ᓵᖓᓂ ᓴᖅᑭᔮᕐᓂᕆᖃᑦᑕᖅᓯᒪᔭᑦᑎᓐᓂ, [ᑖᓐᓇ ᐱᓕᕆᕕᖓᑦ] ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑏᑦ ᐱᓂᐊᓐᓂᕋᖅᓯᒪᔪᒻᒪᑕ ᐃᓗᓕᖅᑐᔪᒥᑦ ᕿᒥᕐᕈᓂᐊᕐᓗᑎᒃ 

[ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ] ᐱᖁᔭᕐᔪᐊᕐᒥᑦ, ᐊᒻᒪᓗ ᖁᕕᐊᓱᑦᑐᖓ 

ᐅᖃᕆᐊᒃᓴᖅ ᑕᒪᑐᒪ ᐱᓕᕆᐊᖑᓂᖓ ᐱᒋᐊᓪᓚᕆᒃᓯᒪᓕᕐᒪᑦ ᐊᒻᒪᓗ ᒫᓐᓇ ᑐᑭᓯᐅᒪᔾᔪᑎᒃᓴᓂᑦ 

−ᓄᐊᒃᑎᓂᕐᒦᑦᑐᑎᒃ ᐱᕙᓪᓕᐊᔭᐅᓂᖓ.  

 

ᕿᒥᕐᕈᓂᐅᔪᖅ ᐱᕙᓪᓕᐊᔭᐅᔪᔅᔪᓯᖓ ᑐᑭᓯᐅᒪᔾᔪᑎᓂᓪᓗ ᓄᐊᒃᑎᓂᖅ ᐊᖏᔪᐊᓘᒻᒪᑦ, ᐅᑯᐊᓗ 

ᐱᓕᕆᐊᖑᒋᐊᖃᕆᓪᓗᑎᒃ:  

 

• ᖃᐅᔨᓴᕐᓂᖅ ᐊᐅᓚᑦᑎᐊᓛᖑᔪᓂᑦ ᑕᐃᒪᐃᑦᑐᓕᕆᓂᐅᔪᓂᑦ ᐊᓯᖏᓐᓂ ᒐᕙᒪᖃᖅᕕᐅᔪᓂ;  

• ᕿᒥᕐᕈᓂᖅ ᖃᐅᔨᒪᔾᔪᑎᓂᑦ ᖃᓄᖅ ᐱᖁᔭᕐᔪᐊᖅ ᐅᓪᓗᒥ ᐊᐅᓚᒻᒪᖔᖅ ᓄᓇᕗᒻᒥ, ᐊᒻᒪᓗ  

• ᕿᒥᕐᕈᓂᖅ ᖃᓄᖅ ᐃᓄᐃᑦ ᐃᓱᒪᒋᔭᖏᑦ, ᐅᑉᐱᕆᔭᖏᓪᓗ ᐱᔾᔪᑎᖃᖅᑐᑦ 

ᑲᓐᖑᓇᖅᑐᓕᕆᓂᕐᒥᑦ ᐃᓚᓕᐅᑎᑕᐅᔪᓐᓇᕐᒪᖔᑕ ᐃᓗᐊᓄᑦ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ.  

 

ᑕᒪᓐᓇ ᐱᒻᒪᕆᐊᓘᔪᖅ ᐱᓕᕆᓂᖅ ᑲᔪᓯᓂᐊᖅᑐᖅ ᐊᐅᔭᐅᑎᓪᓗᒍ ᐅᑭᐊᒃᓵᒧᑦ ᖃᐅᔨᔭᐅᔪᓪᓗ 

ᕿᒥᕐᕈᔭᐅᓂᖓᒍ ᑐᓂᔭᐅᓛᖅᑐᑦ ᑭᖑᓪᓕᐅᓛᖅᑐᒧᑦ ᒐᕙᒪᐅᓛᖅᑐᒧᑦ.” 

 

 

ᐃᓗᓕᖓ ᓈᓴᐅᑎᓕᒃ 37 ᑕᕝᕙᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ, ᐃᓚᖓᒍᑦ, ᐃᒪᐃᒍᓐᓇᑎᑦᑎᒻᒪᑦ: 

 

ᐊᔪᐃᓐᓇᕆᐊᕐᓂᖅ ᐊᓯᔾᔨᕋᓱᐊᕐᓗᒍ ᐊᖏᔪᖅᑳᖑᔪᒧᑦ ᐋᖅᑭᑦᑕᒥᓂᖅ 

37. (1) ᑐᒃᓯᕋᖅᑐᖅ ᐅᕝᕙᓘᓐᓃᑦ ᓯᓚᑖᓃᓐᖔᖅᑐᖅ ᐊᔪᐃᓐᓇᕆᐊᕈᓐᓇᖅᑐᖅ 

ᐊᓯᔾᔨᖅᑕᐅᑎᑦᑎᒐᓱᐊᕐᓗᓂ ᐋᖅᑭᑦᑕᒥᓂᐅᔪᒥᑦ ᐊᖏᔪᖅᑳᕆᔭᐅᔪᒧᑦ ᒐᕙᒪᒃᑯᑦ ᑎᒥᖁᑎᖓᓂ 

ᐊᑖᒍᑦ ᓈᓴᐅᑎᓕᐅᑉ 36 ᓄᓇᕗᒻᒥ ᐃᖅᑲᖅᑐᐃᔨᒃᑯᖏᓐᓄᑦ. 

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᓇᓗᓇᐃᖅᑕᐅᓪᓚᕆᒃᓯᒪᔪᓂᑦ ᓴᓐᖏᓂᖃᓐᖏᒻᒪᑦ ᒪᓕᒐᖅᑎᒍᑦ ᐊᔪᐃᓐᓇᕆᐊᕐᓗᓂ ᐊᓯᔾᔨᖅᑕᐅᖁᔨᓗᓂ 

ᐋᖅᑭᑦᑕᒥᓂᐅᔪᒥᑦ ᐊᖏᔪᖅᑳᕆᔭᐅᔪᒧᑦ ᐱᓪᓗᒋᑦ ᐊᑐᓕᖁᔭᓕᐊᒥᓂᖏᑦ. 

 

 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᔪᒻᒪᑦ 2021-2022-ᒥ 

ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ ᑖᓐᓇ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᔭᕆᐊᖃᕐᒪᑦ “ᑐᓂᓯᓗᑎᒃ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ ᐱᔪᓐᓇᐅᑎᒥᑦ ᓴᖅᑭᖅᑕᐅᖁᔨᔪᓐᓇᓂᕐᒥᑦ 

ᑎᑎᕋᖅᓯᒪᔪᓂᑦ.” ᑖᓐᓇ ᐊᑐᓕᖁᔭᓕᐊᖅ ᓴᖅᑭᑲᓐᓂᔪᔭᖓ ᑕᐃᒪᓂ 2022-2023-ᒥ ᐊᒻᒪᓗ 2023-2024-

ᒥ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ. 

 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᑲᑎᒪᔨᕋᓛᖑᔪᓄᑦ ᓯᑎᐱᕆ 27, 2022-ᒥ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᒻᒪᑦ: 

 

“ᒐᕙᒪᓕᒫᖅ ᐊᐅᓚᑦᑎᐊᓂᖅᓴᐅᒐᔭᖅᑐᖅ ᓱᖁᔨᔪᓐᓇᓂᕐᒥᑦ ᐱᔪᓐᓇᐅᑎᑖᖅᑎᑕᐅᒍᒪ, ᑭᓯᐊᓂᓕ 

ᖃᐅᔨᒪᔪᖓ ᒐᕙᒪᐅᑉ ᐃᓗᐊᓂ,  ᐆᒥᖓ ᖁᒃᓴᓱᓪᓚᕆᒻᒪᑕ ᐃᓱᒪᑖᑲᒻᒪᓐᓂᕈᒪ, 

ᐱᓕᕆᓐᓂᕈᒪᓕᑭᐊᖅ ᓯᓚᐃᑦᑐᒋᔭᐅᓗᖓ, ᓱᒐᔭᖅᑲᓪᓕ? ᑕᐃᒪᐃᑦᑐᒥᑦ ᐱᔪᓐᓇᐅᑎᒥᑦ 

ᑐᓂᓯᔭᐅᔪᒪᓐᖏᑦᑐᖓ, ᑕᒪᓐᓇᓗ ᐃᒪᐃᓕᕕᒋᔭᕋ, ᑭᓯᐊᓂᓕ ᐋᖅᑭᒍᑎᒃᓴᖓ ᐱᔭᕆᐊᑭᒃᑦᑐᖅ, 

ᐊᒻᒪᓗ ᑕᐃᒫᒃ, ᓱᖁᔨᓂᕋ ᐱᐅᒋᔭᐅᓐᖏᑉᐸᑦ, ᐃᖅᑲᖅᑐᐃᕕᒻᒨᕋᔭᖅᑐᑦ ᓵᓚᐅᓗᓂᓗ.” 

 

ᓱᖁᔨᓂᖃᕈᒪ ᑐᑭᓯᓇᑦᑎᐊᖏᑦᑐᒥᑦ, ᐲᖅᑕᐅᑐᐃᓐᓇᓲᖅ ᐃᖅᑲᖅᑐᐃᕕᒃᑯᑦ. ᓵᓚᐅᓐᖏᒃᑯᒪᓕ 

ᐃᖅᑲᖅᑐᐃᔨᒃᑯᓐᓄᑦ ᑕᐃᒫᖔᖅ ᐱᓕᕆᒋᐊᖃᓕᕋᔭᖅᑐᑦ ᐃᖅᑲᖅᑐᐃᕕᒃᑯᓐᓄᑦ ᑕᐃᒫᖔᖅ 

ᐱᓕᕆᖁᔭᐅᑉᐸᑕ ᐊᒻᒪᓗ ᒪᓕᒃᓴᕆᐊᖏᑉᐸᑕ ᒐᕙᒪᒃᑯᑦ ᐸᓯᔭᐅᔪᓐᓇᖅᑐᑦ ᐃᖅᑲᖅᑐᐃᕕᒻᒥᑦ 

ᓈᓚᓐᖏᑦᑐᒥᓂᐅᓂᕋᖅᑕᐅᓗᑎᒃ. ᑕᐃᒪᐃᓲᑦ ᐊᓯᖏᓐᓂ ᒐᕙᒪᖃᖅᕕᐅᔪᓂ ᑲᓇᑕᒥ. 

 

ᑕᐃᒪᐃᑦᑐᖃᕆᐊᓕᒃ ᒫᓂ. ᖁᕕᐊᓱᓪᓚᕆᒃᑲᔭᖅᑐᖓ ᐱᓕᕆᐊᒃᑲ ᕿᒥᕐᕈᔭᐅᔪᓐᓇᖅᐸᑕ 

ᐃᖅᑲᖅᑐᐃᔨᒧᑦ, ᐊᒻᒪᓗ, ᐃᖅᑲᖅᑐᐃᔨ ᐅᕙᓐᓂᑦ ᓱᓕᓐᖏᓐᓂᕋᐃᑉᐸᑦ, ᐱᐅᑐᐃᓐᓇᕋᔭᖅᑐᖅ. 

ᐃᖅᑲᖅᑐᐃᔩᑦ ᑕᐃᒪᐃᓕᐅᖅᑎᐅᒻᒪᑕ, ᑭᓯᐊᓂᓕ ᒫᓐᓇ ᐊᐅᓚᑦᑎᔾᔪᑎᐅᔪᑦ ᒐᕙᒪᐅᔪᒥᑦ ᐅᕙᖓᓕ 

ᑕᑯᓐᓈᖅᑕᖓᓂᑦ ᓈᒻᒪᖏᑦᑐᑦ ᑕᐃᒫᓪᓗ ᖃᓄᑐᐃᓐᓇᖅ ᓂᓪᓕᖅᕕᒋᒋᒐᓗᐊᕈᒃᑭᑦ, ᒐᕙᒪᒃᑯᑦ 

ᑲᔪᓯᑐᐃᓐᓇᕈᓐᓇᖅᑐᑦ ᑕᐃᒫᒃᓴᐃᓐᓇᖅ ᐱᓕᕆᓗᑎᒃ.  ᐃᒪᐃᖁᔨᒐᔭᖅᑐᖓᓕ, ᑭᓯᐊᓂᓕ 

ᑕᒪᒃᑮᓐᓄᑦ ᓂᓪᓕᐊᕕᐅᔪᓐᓇᕐᓗᓂ. ᓱᖁᔨᓂᕐᒥᑦ ᓴᓐᖏᓂᖅᑖᕆᐊᖃᖅᑐᖓ ᐊᒻᒪᓗ 

ᓈᒻᒪᒋᔭᐅᓐᖏᒐᐃᑉᐸᑕ ᑲᓄᐃᖁᔨᓂᒃᑲ ᒐᕙᒪᒃᑯᓐᓄᑦ ᐃᖅᑲᖅᑐᐃᕕᒻᒨᖅᑕᐅᖃᑦᑕᕐᓗᖓ…”. 

 

 

 

 

ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᓐᓄᑦ ᕿᒥᕐᕈᓚᐅᖅᑐᑎᒃ 2022-2023-ᒥ ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᓕᖁᔨᓯᒪᔪᒻᒪᑕ 

ᑖᓐᓇ ᓄᓇᕗᑦ ᒐᕙᒪᖓ: 

 

“ᓴᖅᑎᖅᓯᖁᔭᐅᓪᓗᓂ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ ᑖᒃᓱᒧᖓ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᐱᑎᑦᑎᓗᑎᒃ 

ᓱᖁᔨᔪᓐᓇᓂᕐᒥᑦ−ᓴᓐᖏᓂᐅᔪᒥᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒧᑦ 

ᐱᓗᒋᑦ ᐊᓪᓚᕝᕕᒻᒥᑦ−ᑎᒍᒥᐊᖅᑎᐅᔫᑉ ᐱᓕᕆᐊᕆᒋᐊᓕᖏᑦ ᐊᑖᒍᑦ ᐊᕕᑦᑐᖅᓯᒪᓂᖏᑕ D 

ᐃᓚᖏᓐᓂ 1 ᑕᐃᑲᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂ ᐊᒻᒪᓗ ᐊᕕᑦᑐᖅᓯᒪᓂᖏᓐᓂ D ᐃᓚᖏᓐᓂ 2 ᑕᐃᑲᓂ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ. ᑲᑎᒪᔨᕋᓛᑦ ᓱᓕ 

ᐊᑐᓕᖁᔨᒋᕗᑦ ᑖᓐᓇ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ 

ᐱᔪᓐᓇᖅᓯᑎᑦᑎᓗᓂ ᐊᖏᔪᖅᑳᕆᔭᐅᔪᒥᑦ ᒐᕙᒪᒃᑯᑦ ᑎᒥᖁᑎᖓᓂ ᐱᔪᓐᓇᐅᑎᑖᕐᓗᓂ 

ᐊᔪᐃᓐᓇᕆᐊᕈᓐᓇᓂᕐᒥᑦ ᐊᓯᔾᔩᒐᓱᐊᕐᓗᓂ ᐋᖅᑭᑦᑕᒥᓂᐅᔪᒥᑦ ᐅᕝᕙᓘᓐᓃᑦ ᓱᖁᔨᓂᐅᔪᒥᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓴᐅᔪᒧᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᖏᓐᓄᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #15: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐃᓗᓕᖅᑐᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ 

ᐃᓗᓕᖅᑐᔪᓂᑦ ᕿᒥᕐᕈᓂᕆᔭᖓᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ. 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᐊᑐᓕᖁᔨᓚᐅᖅᓯᒪᒐᓗᐊᕆᓪᓗᑎᒃ ᑖᒃᓱᒥᖓᒃᓴᐃᓐᓇᖅ 

ᐱᔾᔪᑎᖃᖅᑐᒥᑦ ᓱᖁᔨᔪᓐᓇᓂᕐᒥᑦ−ᓴᓐᖏᓂᖅᑖᑎᑦᑎᓂᕐᒥᑦ ᐊᒻᒪᓗ ᐊᔪᐃᓐᓇᕆᐊᕈᓐᓇᕐᓂᐅᔪᓂᑦ 

ᐊᓯᔾᔩᒐᓱᐊᕐᓗᑎᒃ ᐊᖅᑭᑦᑕᒥᓂᐅᔪᒥᑦ. 

 

 

 

 

 

 

 

 

 

 

 

 

 

 

 

 

 

 

ᑕᑯᔭᐅᓯᒪᔪᑦ ᐊᑐᓕᖁᔭᓕᐊᖑᓯᒪᔪᓪᓗ ᑐᕌᖅᑎᑕᐅᓪᓗᑎᒃ ᐊᓪᓚᕝᕕᖓᓄᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒧᑦ 
 

ᐱᔾᔪᑎ:  ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ   

             ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ   
 

ᐃᓗᓕᖓ ᓈᓴᐅᑎᓕᒃ 68 ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂ ᐃᒪᐃᒍᓐᓇᑎᑦᑎᒻᒪᑦ: 
 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ  

68. (1) ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑕᐃᒪᐃᓐᓂᐊᖅᐳᖅ, ᐃᓗᐊᓂ 6 

ᑕᖅᑮᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᑕ ᐃᓱᓕᒃᕕᒥᓂᖓᓂᑦ ᐱᒋᐊᖅᓯᒪᔪᓂᑦ, ᑐᓂᓯᖃᑦᑕᓂᐊᖅᐳᖅ 

ᐅᖃᖅᑎᐅᔪᒧᑦ ᒪᓕᒐᓕᐅᖅᕕᒻᒥ ᖃᐅᔨᓴᕐᓂᕆᓯᒪᔭᖏᓐᓂᑦ ᑖᓐᓇ ᐱᖁᔭᕐᔪᐊᖅ 

ᐊᑑᑎᖃᑦᑎᐊᕋᓗᐊᕐᒪᖔᖅ ᐊᒻᒪᓗ ᐅᓂᒃᑳᕆᓗᒋᑦ ᐱᓕᕆᓂᕆᓯᒪᔭᖏᑦ ᑖᒃᓱᒪ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ ᑖᒃᓱᒪ ᐱᖁᔭᐅᑉ ᐊᑖᒍᑦ 

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᑕ ᐃᓗᐊᓂ, ᐱᖃᓯᐅᑎᓗᒋᑦ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ 

ᐊᑐᓕᖁᔭᓕᐊᒥᓂᕋᓗᐊᖏᓐᓂᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᕿᒥᕐᕈᔪᖃᓚᐅᖅᑎᓪᓗᒍ, ᒪᓕᒃᓴᖅᑕᐅᓯᒪᓐᖏᑦᑐᑦ. 
 

ᓴᖅᑭᖅᓯᓂᖅ ᐅᓂᒃᑳᓕᐊᒥᓂᕐᓂᑦ ᒪᓕᒐᓕᐅᖅᕕᒻᒧᑦ 

(2) ᐅᖃᖅᑎ ᑕᐃᒪᐃᓐᓂᐊᖅᐳᖅ, ᐱᔪᓐᓇᖅᓯᑐᐊᕈᓂ, ᐃᓕᓯᓗᓂ ᐊᔾᔨᖏᓐᓂᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᓐᓂᑦ ᐅᖃᐅᓯᐅᓯᒪᔪᓂᑦ ᐃᓗᓕᒃᑲᓐᓂᖏᓐᓂ ᓈᓴᐅᑎᓕᒻᒥ (1) ᒪᓕᒐᓕᐅᖅᕕᒻᒧᑦ. 
 

2022-2023−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 24, 2023−ᒥ. ᑕᐃᒃᑯᐊᓗ 

2023-2024-ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 23, 2024-ᒥ. ᑕᒪᒃᑮᒃ 

ᐅᓂᒃᑲᓕᐊᒥᓃᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔫᒃ ᐊᑖᓂ ᐅᓪᓗᐃᑦ 60 ᐊᓂᒍᓚᐅᖅᑎᓪᓗᒋᑦ 

ᐃᓱᓕᖅᕕᒥᓂᖓᓂᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᑕ. ᑖᒃᑯᐊ ᑲᑎᒪᔨᕋᓛᑦ ᖁᔭᓕᔪᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ ᐅᐸᓗᖅᓯᒪᓐᖏᑦᑐᓂᑦ ᐅᓂᒃᑳᓕᐅᕐᓂᕐᒪᑦ. 
 

ᒪᓕᒐᓕᐅᖅᕕᐅᑉ 2024-2025−ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᔪᒻᒪᑕ $400,000−ᓂᑦ 

ᑮᓇᐅᔭᓂᑦ ᑐᕌᖓᔪᓂᑦ ᐊᓪᓚᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

ᒪᓕᒐᓕᐅᖅᕕᐅᑉ 2025-2026-ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯ.ᐅᓯᒪᔪᑦ ᐃᓚᖃᕐᒪᑕ $410,000−ᓂᑦ 

ᑮᓇᐅᔭᓂᑦ ᐊᓪᓚᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓴᐅᑉ. ᑖᒃᑯᐊ 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᐃᒃᑯᐊ ᐊᕐᕌᒍᑕᒫᖅ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ ᐊᓪᓚᕝᕕᖓᑕ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓯᔾᔨᑕᖅᓯᒪᓐᖏᒻᒪᑕ ᐊᕐᕌᒍᓂ 

ᐊᓂᒍᕋᑖᖅᓯᒪᔪᓂ. 

 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᓚᕝᕕᖓ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ 

ᐊᑐᐃᓐᓇᕈᖅᓴᖅᑕᐅᕙᑦᑐᑦ ᑐᓂᕐᕈᑎᒋᔭᐅᓪᓗᑎᓪᓗ ᒪᓕᑦᑐᑎᒃ ᐃᓗᓕᖓᓂᑦ ᓈᓴᐅᑎᓕᒻᒥᑦ 68 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ 

ᐃᓚᖃᖁᔭᐅᓪᓗᑎᒃ ᑮᓇᐅᔭᐃᔭᕈᑎᒃᓴᖏᓐᓂᑦ ᓇᐃᓈᖅᓯᒪᓗᒋᑦ ᐅᓂᒃᑳᕆᔭᐅᖁᓪᓗᒋᑦ ᐊᔾᔨᐸᓗᖃᕐᓗᒋᑦ 

ᐃᓚᓕᐅᑎᔭᐅᖃᑦᑕᖅᑐᓂᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᖏᓐᓂ ᓂᕈᐊᖅᑐᓕᕆᔨᒻᒪᕆᐅᑉ, 

ᐅᖃᐅᓯᕐᓄᑦ ᑲᒥᓴᓇᐅᑉ ᐊᒻᒪᓗ ᑭᒡᒐᖅᑐᐃᔨᐅᔫᑉ ᓱᕈᓯᕐᓂᑦ ᒪᒃᑯᑦᑐᓂᓪᓗ. 

ᐱᔾᔪᑎ:  ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑏᑦ 

 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᑦ ᐱᔾᔪᑎᖃᖅᑐᑦ ᕿᒥᕐᕈᓂᒥᓂᖏᓐᓂᑦ 2020-2021 ᐊᒻᒪᓗ 2021-

2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐊᑐᓕᖁᔨᓯᒪᒻᒪᑕ ᑖᒃᓱᒪ ᐊᓪᓚᕝᕕᐅᑉ ᑭᐅᔾᔪᑎᖓ ᐃᓚᖃᖁᓪᓗᒍ ᐊᔾᔨᖏᓐᓂᑦ 

ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑎᐅᓯᒪᔪᓂᑦ ᐊᑎᓕᐅᖅᑕᐅᓯᒪᔪᓂᑦ ᒐᕙᒪᑐᖃᒃᑯᓐᓂᑦ, ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᑦ, ᐊᕕᑦᑐᖅᓯᒪᓂᕋᓛᖏᓐᓂᓪᓗ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᔪᓄᑦ ᐊᑯᓐᓂᖓᓂ ᔮᓐᓄᐊᓕ 11, 2021 ᐊᒻᒪᓗ ᓯᑎᐱᕆ 30, 2022. 

 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑭᐅᔾᔪᑎᖏᑦ ᐃᓚᖃᓚᐅᕐᒥᔪᑦ 

ᐊᔾᔨᖏᓐᓂᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖏᑕ ᑖᒃᑯᐊ ᐊᓪᓚᕝᕕᖓᑕ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ ᑲᓇᑕᒥ ᐊᒻᒪᓗ ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᓄᓇᕗᒻᒥ ᐊᑎᓕᐅᖅᑕᐅᓚᐅᖅᓯᒪᔪᑦ ᐊᒃᑑᕝᕙ 14, 2021−ᒥ. 

 

ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᑦ ᕿᒥᕐᕈᓂᒥᓂᖏᓐᓄᑦ 2022-2023-ᒥ ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᓕᖁᔨᓯᒪᒻᒪᑕ 

ᑖᒃᓱᒪ ᐊᓪᓚᕝᕕᐅᑉ ᑭᐅᔾᔪᑎᖏᑦ ᐃᓚᖃᖁᔭᐅᓪᓗᑎᒃ ᐊᔾᔨᖏᓐᓂᑦ ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᐊᕐᓂᕐᒧᑦ 

ᐊᖏᖃᑎᒌᒍᑎᓂᑦ ᐊᖏᖃᑎᒌᒍᑎᐅᓯᒪᔪᓂᑦ ᐊᓯᖏᓐᓂᑦ ᒐᕙᒪᑐᖃᒃᑯᑦ, ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᓂᑦ ᐊᑯᓐᓂᖓᓂ ᐊᒃᑑᕝᕙ 1, 2022 ᐊᒻᒪᓗ 

ᒫᑦᓯ 31, 2024. 

 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᐅᔾᔪᑎᖏᑦ ᐃᒪᐃᓕᖓᔪᒻᒪᑕ: ᐊᔾᔨᖏᑦ 

ᐊᖏᖃᑎᒌᒍᑎᐅᑉ ᐊᓪᓚᕝᕕᓐᓄᑦ ᐊᒻᒪᓗ ᐊᓪᓚᕝᕕᖓᓄᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓇᓴᐅᑉ ᑲᓇᑕᒥ 

ᐊᐃᒍᓕᐅᑎᔭᐅᔪᔪᖅ ᐅᕙᖓ 2022-ᒥ ᑭᐅᔾᔪᑎᒋᔭᖓᓄᑦ ᑲᑎᒪᔨᕋᓛᓄᑦ. ᓄᑖᓂᑦ 

ᐊᖏᖃᑎᒌᒍᑎᑕᖃᒃᑲᓂᖅᓯᒪᓐᖏᑦᑐᖅ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᐊᓪᓚᕝᕕᖓᑕ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ ᐃᓚᖃᖁᓪᓗᒍ ᐊᔾᔨᖏᓐᓂᑦ 

ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑎᐅᓯᒪᔪᓂᑦ ᐊᑎᓕᐅᖅᑕᐅᓯᒪᔪᓂᑦ ᒐᕙᒪᑐᖃᒃᑯᓐᓂᑦ, ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᑦ, ᐊᕕᑦᑐᖅᓯᒪᓂᕋᓛᖏᓐᓂᓪᓗ ᐊᒻᒪᓗ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᓄᑦ ᐊᑯᓐᓂᖓᓂ ᐄᐳᕈ 1, 2024 ᐊᒻᒪᓗ ᒫᑦᓯ 31, 2025. 

 

 

 

 

 

 

 

 

 

 

 

 

ᐱᔾᔪᑎ:  ᓇᖕᒥᓂᖅᓱᓕᕐᓂᕐᒧᑦ ᑐᕌᖓᔪᑦ ᖃᐅᔨᒪᔾᔪᑎᑦ 

 

ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᑦ ᕿᒥᕐᕈᓂᒥᓂᖏᓐᓄᑦ 2022-2023-ᒥ ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑲᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᓕᖁᔨᓯᒪᒻᒪᑕ 

ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ ᐃᓗᓕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ 

ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᖅ ᐱᓕᕆᓂᐅᔪᖅ ᐊᑐᕈᓐᓃᑎᑦᑎᓂᕐᒧᑦ ᐊᓯᓃᓗᑎᓪᓗ 

ᖃᕋᓴᐅᔭᓕᕆᔾᔪᑎᒥᑦ Y-ᒥᑦ 

 

ᒐᕙᒪᒃᑯᑦ ᑭᐅᔾᔨᑎᖏᑦ ᐃᒫᒃ ᓇᓗᓇᐃᖅᑐᐃᔪᔪᑦ: 

 

“ᖃᕋᓴᐅᔭᓕᕆᔨᒃᑯᑦ ᐊᒡᒍᑐᖅᓯᒪᓂᖓᑦ ᐊᐅᓪᓛᖅᑎᕆᔪᖅ ᐱᓕᕆᕕᓐᓄᑦ ᑲᑐᔾᔭᐅᔪᓂᑦ 

ᖃᕋᓴᐅᔭᓕᕆᔾᔪᑎᓂᑦ Y-ᒥᑦ ᓇᓗᓇᐃᒃᑯᑕᓕᓐᓂᑦ ᖃᕋᓴᐅᔭᒃᑯᑦ ᐃᕿᐊᖅᑭᕕᒻᒧᑦ, ᐊᑐᖅᑐᑕ 

ᒪᕐᕉᓐᓂ ᐊᔾᔨᒌᓐᖏᑑᓐᓂᑦ ᖃᕋᓴᐅᔭᒦᑦᑐᓂᑦ ᐊᐅᓪᓛᖅᑎᕆᔾᔪᑏᓐᓂᒃ. ᑖᓐᓇ Y ᐃᓗᓕᖃᕐᒪᑦ 

ᓄᓇᕗᑦ ᒐᕙᒪᖓᑕ ᐊᐅᓚᑕᐅᔾᔪᑎᖏᓐᓂᑦ ᒫᓐᓇ, ᐅᐊᑦᑎᐊᕈᓗ ᐊᓂᒍᖅᓯᒪᔪᓂ 

ᑎᑎᕋᖅᑕᐅᓯᒪᔪᒥᓂᕐᓂᑦ, ᐊᑐᖅᑕᐅᔭᕆᐊᖃᓪᓚᕆᑦᑐᑎᓪᓗ ᓄᓇᕗᑦ ᒐᕙᒪᖓ ᐊᐅᓚᑦᑎᑎᓪᓗᒍ 

ᐊᐅᓚᒋᐊᓕᖏᓐᓂᑦ ᐱᔨᑦᑎᕋᐅᑎᖏᓐᓂᓪᓗ. ᑖᒃᑯᐊ Y−ᒦᑦᑐᑦ ᖃᕋᓴᐅᔭᓕᕆᔾᔪᑎᑦ ᒫᓐᓇ 

ᑐᖅᑯᖅᑕᐅᓯᒪᒻᒪᑕ ᓄᓇᕗᑦ ᒐᕙᒪᖓᑕ ᖃᕋᓴᐅᔭᖏᓐᓂ ᐊᓪᓚᕝᕕᖏᑕ ᐃᓗᐊᓂ; ᑭᓯᐊᓂᓕ Y 

ᐊᐅᓪᓛᖅᑕᐅᑉᐸᑦ, ᐱᔪᓐᓇᖅᓯᑎᑦᑎᒐᔭᖅᑐᖅ ᓄᓇᕗᑦ ᒐᕙᒪᖓᓂᑦ ᑐᖅᑯᖅᓯᓯᒪᔪᓐᓇᓂᕐᒥᑦ 

ᐱᖁᑎᖏᓐᓂᑦ ᖃᕋᓴᐅᔭᒦᑦᑐᓂᑦ ᖃᕋᓴᐅᔭᒃᑯᑦ ᐃᑭᐊᖅᕿᕕᒻᒥ, ᑕᒪᓐᓇᓗ ᐊᑐᐃᓐᓇᐅᓂᖏᓐᓂᑦ 

ᐱᔭᕆᐊᑭᓪᓕᑎᑦᑎᒐᔭᖅᑐᓂ, ᑕᑯᔭᒃᓴᐅᓂᖏᓐᓂᑦ ᐊᒻᒪᓗ ᐅᐊᑦᑎᔭᐅᓂᖏᓐᓂᑦ.  

ᑖᓐᓇ Y ᐊᐅᓪᓛᖅᑕᐅᓂᖓ ᐃᓚᖃᕐᓂᐊᖅᑐᖅ ᓇᖕᒥᓂᖅᓱᓂᕐᒧᑦ ᖃᐅᔨᒪᔾᔪᑎᓂᑦ 

ᐊᐅᓪᓛᖅᑕᐅᓛᖅᑐᓂᑦ ᒐᕙᒪᑐᖃᒃᑯᓐᓂᑦ, ᐃᓚᒋᔭᐅᓗᓂ ᓄᓇᕗᑦ ᒐᕙᒪᖓᑕ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖕᒥᓂᖅᓱᓕᕐᓂᕐᒧᑦ ᐊᖏᖃᑎᒌᒍᑎᖓᓄᑦ ᑕᒻᒪᓐᓇ Y-ᒥᑦ ᐊᐅᓪᓛᖅᑎᕆᓂᖅ ᐱᓕᕆᓂᐅᔪᖅ 

ᐸᕐᓇᑕᐅᓂᕐᒦᒻᒪᑦ, ᑐᑭᒧᐊᒍᑎᒃᓴᖃᓛᕐᓗᑎᒃ ᓴᓇᔭᐅᓯᒪᔪᓂᑦ ᖃᕋᓴᐅᔭᓕᕆᔨᒃᑯᓐᓄᑦ ᐊᒻᒪᓗ 

ᐊᐅᓚᑦᑎᔨᐅᖃᑕᐅᔪᓄᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᓚᕝᕕᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᖃᐅᔨᒋᐊᖅᑳᖁᔭᐅᓪᓗᓂ ᐊᓪᓚᕝᕕᖓᓄᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑲᓇᑕᒥ ᐊᒻᒪᓗ 

ᐊᓪᓚᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᒥᓇᓴᐅᑉ ᑲᓇᑕᒥ ᐊᖅᑯᑎᒃᓴᖅᓯᐅᕐᓗᑎᒃ ᑐᓴᐅᒪᖃᑎᒌᒍᑎᒃᓴᓂᑦ 

ᐊᓪᓚᕝᕕᖏᓐᓂ ᐱᔾᔪᑎᖃᖅᑐᓂᑦ ᒐᕙᒪᐅᖃᑎᒌᓄᑦ ᐊᐅᓪᓛᖅᑎᖅᑕᐅᓂᐅᓴᔪᑦ ᓇᖕᒥᓂᖅᓱᓕᕐᓂᕐᒥᑦ 

ᐱᔾᔪᑎᖃᖅᑐᑦ ᖃᕋᓴᐅᔭᒦᑦᑐᑦ. 

 

 

 

 

 

 

 

 

 

 

 

 

ᐱᔾᔪᑎ: ᑎᑎᖅᑲᐅᓯᐊᒥᓃᑦ ᐱᓕᕆᕕᖓᓂᑦ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 

ᓄᓇᕗᒻᒥ ᐱᔾᔪᑎᖃᖅᑐᑦ ᓄᓇᕗᑦ ᒐᕙᒪᖓᑕ ᖃᕋᓴᐅᔭᓕᕆᔾᔪᑎᒥ Y-ᒦᑦᑐᖁᑎᖏᑦ 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᑲᑎᒪᔨᕋᓛᖑᔪᓄᑦ ᐄᐳᕈ 25, 2025-ᒥ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᔪᖅ: 
 

“ᓄᓇᕗᑦ ᒐᕙᒪᖓ ᑎᒍᒥᐊᕐᒪᑦ ᐊᖏᔪᕐᔪᐊᒻᒪᕆᐊᓗᓐᓂᑦ ᑐᑭᓯᐅᒪᔾᔪᑎᓂᑦ, ᐊᒻᒪᓗ ᐅᕘᓇ 

ᐃᓱᒫᓗᓇᖅᐳᖅ ᓇᒦᓐᓂᖏᑦ ᑐᑭᓯᐅᒪᔾᔪᑏᑦ. ᐊᔾᔨᒌᓐᖏᑦᑐᓂ ᐃᓂᖃᖅᑎᑕᐅᕙᒻᒪᑕ. ᐊᑕᐅᓯᖅ 

ᐊᑎᖃᖅᑎᑕᐅᔪᖅ ᖃᕋᓴᐅᔭᓕᕆᔾᔪᑎ Y-ᒥ.  
 

ᑐᑭᓯᔭᕐᓂᕆᐊᕐᓗᒍ, ᐃᒃᓯᕙᐅᑖᖅ, Y−ᖃᕋᓴᐅᔭᓕᕆᔾᔪᑎ ᓯᕐᓗᐊᕐᔪᐊᖑᔮᖅᑐᖅ, ᐊᒻᒪᓗ ᑖᒃᑯᐊ 

ᐱᖃᑎᕗᑦ ᖃᕋᓴᐅᔭᓕᕆᔨᒃᑯᓐᓂ ᓄᓇᕗᒻᒥ, ᓯᕐᓗᐊᓕᐅᖃᑦᑕᖅᑐᑦ ᑭᒃᑯᓕᒫᓄᑦ 

ᐊᑐᖅᑕᐅᔪᓐᓇᖅᑐᒥᑦ. ᐅᖃᐅᔾᔨᓲᖑᓪᓗᑎᓪᓗ ᒐᕙᒪᒃᑯᖏᓐᓂᑦ ᐃᓛᒃᑯᑦ, ᐃᓛᒃᑯᑦ ᐅᕙᓂ 

ᐃᓪᓗᕈᓯᖃᖅᑐᓯ ᓯᕐᓗᐊᒥ. ᐃᓛᒃᑯᑦ ᐃᓪᓗᕈᓰᑦ ᐃᓛᒃᑯᖓᔪᑦ ᐃᓱᒪᖅᓲᑕᐅᔪᑦ ᐱᓕᕆᕕᐅᔪᒧᑦ. 

ᑕᐃᒪᐃᑦᑑᕗᖅ ᓱᕐᓗᐊᕐᔪᐊᕌᓘᓪᓗᓂ ᑕᑕᑦᑐᖅ ᐊᒧᔫᓂᑦ ᐸᐃᑉᐹᒃᑯᕕᓐᓂᑦ, ᑕᑯᓐᓇᖑᐊᖅᓯᐅᒃ 

ᓯᕐᓗᐊᕐᔪᐊᕌᓗᒃ ᑕᑕᑦᑎᓪᓗᒍ ᐸᐃᑉᐹᖁᕕᐊᓗᓐᓂᑦ. ᐃᓱᒪᒃᓯᓐᓂ ᑕᑯᓐᓇᖑᐊᖅᓯᐅᒃ 

ᓯᕐᓗᐊᕐᔪᐊᕌᓘᓗᓂ ᐊᒧᔫᓂᑦ ᐸᐃᑉᐹᒃᑯᕕᐊᓗᓐᓂᑦ ᑕᑕᓪᓗᓂ, ᐃᓛᒃᑯᓪᓗ ᒐᕙᒪᒃᑯᑦ 

ᐱᓕᕆᕕᓕᒫᖏᑦ ᐃᓂᓖᓐᓇᐅᓪᓗᑎᒃ. 
 

ᐅᖃᐅᓐᖏᓕᐅᕈᑎ ᐅᖃᐅᓯᕆᓚᐅᖅᑕᕋ ᐅᓂᒃᑲᓕᐊᒥᓂᕐᓂ ᑕᒪᓐᓇᐅᔪᒻᒪᑦ ᐅᐊᑦᑎᔭᐅᔾᔪᑎᖏᑦ 

ᑖᒃᑯᐊ ᓯᕐᓗᐊᒦᑦᑐᑦ ᐋᖅᑭᑎᐊᖅᓯᒪᓐᖏᓪᓚᕆᒪᑕ. ᐊᒥᓲᓗᐊᖅᑐᑦ ᑭᒃᑯᑐᐃᓐᓇᐃᑦ ᑕᑯᔪᓐᓇᕐᒪᑕ 

ᑐᑭᓯᐅᒪᔾᔪᑎᓂᑦ ᑕᑯᒋᐊᖃᓐᖏᓪᓚᕆᑦᑕᖏᓐᓂᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑕᑯᔪᓐᓇᕆᐊᖃᕐᒪᑕ ᑕᐃᒃᑯᓂᖓᑐᐊᖅ ᑕᑯᒋᐊᓕᖏᓐᓂᑦ ᐃᖅᑲᓇᐃᔭᕐᓗᑎᒃ ᐃᖅᑲᓇᐃᔮᖏᓐᓂᑦ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᔪᓐᓇᕆᐊᖃᓐᖏᑦᑐᑦ ᐊᓯᖏᓐᓂᑦ ᐃᓄᓐᓂᑦ ᐅᖃᐅᓯᖃᖅᓯᒪᔪᓂᑦ ᑐᑭᓯᐅᒪᔾᔪᑎᓂᑦ 

ᑕᑯᔪᓐᓇᕋᓗᐊᕐᓗᑎᒃ ᐃᖅᑲᓇᐃᔮᖓᑕ ᐃᓗᐊᒍᑦ ᑕᑯᔭᕆᐊᖃᖅᐸᑕ. ᐃᓚᖏᑦ ᐱᓕᕆᕖᑦ ᑕᒪᑐᒥᖓ 

ᑲᒪᑦᑎᐊᖅᑐᑦ. ᐃᓚᖏᑦ ᑲᒪᑲᒻᒪᓪᓚᕆᑦᑐᑦ, ᐊᒻᒪᓗ ᑖᓐᓇ ᑕᑯᓐᓇᖑᐊᖅᑕᐅᖁᖅᑲᐅᔭᕋ 

ᓯᕐᓗᐊᕐᔪᐊᖅ, ᑭᒃᑯᑐᐃᓐᓇᐃᑦ ᐃᓯᕈᓐᓇᓚᐅᕐᒪᑕ ᐃᓚᖏᓐᓄᑦ ᐃᓪᓗᕈᓯᕐᓄᑦ ᐊᒻᒪᓗ ᐸᐃᑉᐹᑯᕕᖏᑦ 

ᒪᑐᐃᖓᔪᐃᓐᓇᐅᓪᓗᑎᒃ, ᑭᓱᑐᐃᓐᓇᕐᓂᓪᓗ ᕿᒥᕐᕈᐊᕈᓐᓇᖅᑐᑎᒃ. ᑕᐃᒫᖏᓛᒃ ᐃᓚᖏᑦ 

ᑮᒃᓯᒪᕙᓚᐅᖅᑐᑦ ᐃᓚᖏᓪᓗ ᑮᒃᓯᒪᓇᑎᒃ. ᑲᓐᖑᓇᖅᑐᓕᕆᓂᕐᒧᑦ ᐊᑲᐅᓐᖏᓕᐅᕈᑎᐅᓚᐅᖅᑐᖅ 

ᐱᔾᔪᑎᒋᓗᒍ ᐊᒥᓲᓗᐊᖅᑐᑦ ᑭᒃᑯᑐᐃᓐᓇᐃᑦ ᑕᑯᔪᓐᓇᓚᐅᕐᒪᑕ ᑐᑭᓯᐅᒪᔾᔪᑎᓂᑦ. ᒫᓐᓇ, ᑕᒪᓐᓇ 

ᐊᖏᔪᐊᓘᓪᓗᓂ ᐃᓱᒫᓗᓇᓕᖅᑐᖅ, ᐅᐱᓐᓇᕋᓂ ᐅᓐᓄᐊᖏᓐᓇᖅ 

ᓯᕐᓗᐊᕐᔪᐊᓕᐅᖅᑐᖃᕈᓐᓇᖏᒻᒪᑦ ᐊᓯᐊᓂᑦ ᐊᔾᔨᒋᓐᖏᑕᖓᓂᑦ. ᑕᐃᒫᓪᓕ ᓄᓇᕗᑦ ᒐᕙᒪᖓ 

ᑕᐃᒪᐃᑦᑐᒥᓂᖅ ᐃᓱᒪᑖᖅᑐᒥᓂᖅ ᐊᐅᓪᓛᕆᐊᖃᕐᒪᑕ ᐊᓯᐊᓄᑦ ᓯᕐᓗᐊᒧᑦ, ᑭᓯᐊᓂᓕ ᐊᑯᓂ 

ᐱᓕᕆᐊᖑᓕᕐᒪᑦ.  
 

ᑕᕝᕙᓂ ᐱᓇᓱᐊᕈᓯᑦᑎᓐᓂ, ᒥᓂᔅᑕᐅᑉ ᑐᖏᓕᖓ ᐃᖏᕐᕋᔪᓕᕆᔨᒃᑯᓐᓂ ᐱᖁᑎᕐᔪᐊᓕᕆᔨᒃᑯᓐᓂᓗ 

ᓄᓇᕗᒻᒥ ᓇᓗᓇᐃᖅᑐᑎᐊᖅᓯᒪᔪᓂᑦ ᑎᑎᕋᖅᕕᒋᓚᐅᕌᖓ ᑖᒃᓱᒥᖓᓪᓗᐊᑦᑎᐊᖅ ᐊᐱᖅᑯᑎᒥᑦ 

ᐅᖃᐅᓯᖃᖅᑐᓂ. ᐃᓱᒪᔪᖓ ᐅᓇ ᓈᓚᓐᓂᖃᖅᑎᑦᑎᓂᖅ ᑎᑭᓛᓕᕐᒪᑦ ᑕᒪᓐᓇ ᐃᓱᒪᒋᓕᕐᓂᕐᒪᒍ, 

ᑕᐃᒫᓪᓗ ᐅᕙᓐᓄᑦ ᑎᑎᕋᖅᑐᒥᓂᐅᓪᓗᓂ ᓇᓗᓇᐃᖅᑐᐃᑎᐊᖅᓯᒪᔪᓂᑦ. ᖃᐅᔨᒋᐊᖅᕕᒋᒋᐊᓕᒐ, 

ᐃᒃᓯᕙᐅᑖᖅ, ᐅᖃᐅᓯᖃᕐᓂᕐᒪᖔᖅ ᑲᓐᖑᓇᖅᑐᓂᑦ, ᑭᓯᐊᓂᓕ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 

ᑭᐅᔪᒪᒐᒃᑯ ᐊᖅᑯᑎᒋᓗᒍ ᑕᐃᓐᓇ ᑎᑎᖅᑲᖅ ᒪᓕᒐᓕᐅᖅᕕᒻᒧᑦ ᓴᖅᑭᕐᓗᒍ, ᐃᓗᓕᖅᑐᕕᐅᑎᒻᒪᑦ 

ᐊᒻᒪᓗ ᐅᕙᓐᓂᑦ ᓇᓗᓇᐃᖅᑐᐃᑦᑎᐊᕈᓐᓇᓂᖅᓴᐅᓪᓗᓂ ᒫᓐᓇ.” 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 
 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᓱᒪ ᐊᓪᓚᕝᕕᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ ᐃᓚᖃᖁᓪᓗᒋᑦ ᐊᔾᔨᖏᓐᓂᑦ ᑎᑎᖅᑲᐅᓯᐊᒥᓂᖏᑕ 

ᐅᖃᐅᓯᕆᓚᐅᖅᑕᖏᓐᓂᑦ ᓈᓚᓐᓂᖃᖅᑎᑦᑎᔪᓂ ᐄᐳᕈ 25, 2025-ᒥ. 

 

ᐱᔾᔪᑎ:  ᓄᓇᖃᖅᑳᖅᑐᒥᓃᑦ ᑕᑯᓐᓈᖅᑕᖓᒍᑦ ᑲᓐᖑᓇᖅᑐᓕᕆᓂᖅ 

 

ᑭᖑᓂᖓᒍᑦ ᐊᒃᑑᕝᕙ 2024-ᒥ ᐊᕐᕌᒍᑕᒫᖅᓯᐅᑎᒥᑦ ᑲᑎᒪᓚᐅᖅᑐᑎᒃ, ᑲᓇᑕᐅᑉ ᒐᕙᒪᒃᑯᖏᑦ, 

ᐊᕕᑦᑐᖅᓯᒪᓂᖏᑦ, ᐊᕕᑦᑐᖅᓯᒪᓂᕋᓛᖏᑕᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᖏᑦ ᐅᕐᓂᓗᒃᓴᖅᕕᖏᓪᓗ 

ᑐᓴᖅᑕᐅᑎᑦᑎᔾᔪᑎᖃᓚᐅᕐᒪᑕ ᐆᒥᖓ, ᐃᒪᐃᓕᖓᔪᒥᑦ: 

 

“… ᐊᖏᔪᖅᑳᒻᒪᕆᖓ ᐃᖅᑭᓖᑦ ᑐᑭᓯᐅᒪᔾᔪᑎᓕᕆᓂᕐᒥᑦ ᐊᐅᓚᑦᑎᕕᖓᑕ ᑲᓐᖑᓇᖅᑐᓂᑦ 

ᐅᓂᒃᑳᖃᓚᐅᕐᒪᑦ ᖃᓄᕐᓕ ᑕᑯᓐᓈᕐᒪᖔᑕ ᐃᖅᑭᓖᑦ ᑲᓐᖑᓇᖅᑐᓕᕆᓂᕐᒥᑦ ᐊᒻᒪᓗ ᑐᑭᓯᐅᒪᔾᔪᑏᑦ 

ᑭᒃᑯᓐᓄᑦ ᓇᒻᒥᓂᕆᔭᐅᒻᒪᖔᑕ. ᑕᑯᓐᓈᖅᑕᒥᓂᑦ ᐅᖃᐅᓯᖏᑦ ᐅᖃᖃᑎᒌᑦᑎᐊᕈᑎᐅᕙᓚᐅᖅᑐᑦ 

ᖃᐅᔨᕚᓪᓕᑎᑦᑎᓪᓗᑎᓪᓗ ᑲᒥᓴᓇᐅᔪᓂᑦ ᑲᑐᑎᔭᐅᔪᓂᑦ ᐱᔪᓐᓇᐅᑎᓂᑦ ᐊᒻᒪᓗ ᑐᑭᓯᐅᒪᔾᔪᑏᑦ 

ᑭᒃᑯᓐᓄᑦ ᐱᒋᔭᐅᒻᒪᖔᑕ ᐃᖅᑭᓖᑦ ᑕᑯᓐᓈᖅᑕᖓᒍᑦ, ᑕᒪᓐᓇᓗ ᒪᑐᐃᖅᓯᓚᐅᖅᑐᖅ ᓯᕗᓂᑦᑎᓐᓂ 

ᑲᑐᔾᔨᖃᑎᒌᒍᑎᒃᓴᕐᓂᑦ ᐃᖅᑭᓖᑦ ᑲᑐᔾᔨᖃᑎᒌᖏᓐᓂᑦ ᐃᓱᒪᒋᔪᓐᓇᐃᖃᑎᒌᓐᓂᕐᒥᑦ 

ᐃᖏᕐᕋᓯᒋᐊᖅᑎᑦᑎᒍᑎᐅᓗᓂ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᓱᒪ ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ ᐃᓚᖃᖁᔭᐅᓪᓗᑎᒃ ᐊᔾᔨᖏᓐᓂᑦ ᐅᓂᒃᑳᕈᑎᒥᓂᐅᔪᓂᑦ 

ᑎᑎᕋᖅᓯᒪᔪᓂᑦ ᓴᖅᑭᖅᑕᒥᓂᐅᔪᓂᑦ 2021-,2022, 2023, ᐊᒻᒪᓗ 2024-ᒥ ᐊᕐᕌᒍᑕᒫᖅᓯᐅᑎᖏᓐᓂ 

ᑲᑎᒪᓂᐅᓯᒪᔪᓂ ᑲᓇᑕᐅᑉ ᒐᕙᒪᒃᑯᖏᑦ, ᐊᕕᑦᑐᖅᓯᒪᓂᖏᑦ, ᐊᕕᑦᑐᖅᓯᒪᓂᕋᓛᖏᑕᓗ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᖏᑦ ᐅᕐᓂᓗᒃᓴᖅᕕᖏᓪᓗ ᐱᔾᔪᑎᖃᖅᑐᑦ ᓄᓇᖃᖅᑳᖅᑐᒥᓃᑦ ᖃᓄᕐᓕ 

ᑕᑯᓐᓈᕐᓂᖏᓐᓂᑦ ᑲᓐᖑᓇᖅᑐᓕᕆᓂᕐᒥᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

ᓯᕗᒧᑦ ᑕᑯᒋᐊᕐᓂᖅ 
 

ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᑎᓪᓗᒋᑦ ᐄᐳᕈ 24-25, 2025-ᒥ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑐᓴᖅᑕᐅᑎᑦᑎᓚᐅᖅᑐᖅ ᑎᒃᑯᐊᖅᑕᐅᒃᑲᓐᓂᕈᒪᔾᔮᖏᓐᓇᒥ ᐊᓪᓚᕝᕕᖓᓂ 

ᐊᑕᕕᒃᓴᖓ ᐃᓱᓕᑉᐸᑦ ᔮᓐᓄᐊᕆ 2026-ᒥ. 
 

ᑲᑎᒪᔨᕋᓛᒃ ᖁᔭᓕᓂᕋᖅᑐᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ 

ᐱᔨᑦᑎᕋᖅᓯᒪᓂᕆᔭᖏᓐᓄᑦ, ᐊᒻᒪᓗ ᐅᖃᖅᑐᑎᒃ ᑲᑎᒪᔨᓕᕆᔨᑦ ᑲᑎᒪᔨᖏᑦ ᑲᒪᔨᐅᒻᒪᑕ 

ᐃᖅᑲᓇᐃᔭᖅᑎᑖᕐᓂᕐᒥᑦ ᓂᕈᐊᕋᓱᓐᓂᒥᓪᓗ ᐃᒻᒥᒃᑰᖓᓪᓗᑎᒃ ᐱᓕᕆᔨᐅᔪᓄᑦ ᒪᓕᒐᓕᐅᖅᕕᒻᒧᑦ. 
 

ᔭᒐᑎᑕᐅᓂᖓ 6-ᒋᔭᖓᑕ ᒪᓕᒐᓕᐅᖅᕕᐅᑉ ᐊᑐᖅᑕᐅᓛᕐᒪᑦ ᓯᑎᐱᕆ 2025-ᒥ, ᑭᖑᓂᖓᒍᓪᓗ 

7−ᒋᔭᖓᓂᑦ ᓄᓇᕗᒻᒥ ᓂᕈᐊᕕᔾᔪᐊᓂᖅᑕᖃᓛᖅᑐᓂ ᐊᒃᑑᕝᕙ 2025-ᒥ. ᓂᕆᐅᒋᔭᐅᔪᖅ ᓯᕗᓪᓕᖅᐹᒥᑦ 

ᐃᒃᓯᕙᓂᖓᑦ 7-ᒋᔭᖓᑕ ᒪᓕᒐᓕᐅᖅᕕᐅᑉ ᐊᑐᖅᑕᐅᓛᖅᑐᒋᔭᐅᓪᓗᓂ ᓄᕕᐱᕆ 2025-ᒥ. 
 

ᑭᖑᓂᒃᑲᓐᓂᖓᒍᓪᓕ, ᓂᕆᐅᒋᔭᐅᔪᖅ ᑕᓚᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓛᕐᒪᑕ ᐱᓗᒋᖅ ᑖᒃᓱᒪ 

ᐊᓪᓚᕝᕕᐅᑉ ᒫᓐᓇᓕᓴᐅᓛᖁᑎᖏᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓂᖏᑦ ᐅᐱᕐᖔᖓᓂ 2026. 
 

ᑖᓐᓇ ᓈᓚᓐᓂᖃᖅᑎᑦᑎᓂᖅ ᐱᕕᖃᖅᑎᑦᑎᓛᖅᑐᒋᔭᐅᔪᖅ ᐃᓱᒪᒃᓴᖅᓯᐅᕈᑎᖃᕈᓐᓇᓂᕐᒥᑦ ᐊᒥᓱᑲᓪᓚᓐᓂᑦ 

ᐃᓱᒫᓗᓇᖅᑐᓂᑦ ᓴᖅᑭᖅᓯᒪᔪᓂᑦ ᐊᓯᖏᓐᓂᓪᓗ, ᐅᑯᓂᖓ ᐱᖃᓯᐅᔾᔨᔪᓂᑦ: 
 

• ᖃᓄᐃᓕᖓᓕᕐᒪᖔᑕ ᓄᓇᕗᑦ ᒐᕙᒪᖓᑕ ᑭᐅᔾᔪᑎᓪᓚᕆᖏᑦ ᐊᑐᓕᖁᔭᓕᐊᖑᓯᒪᔪᓄᑦ ᐃᓗᐊᓃᑦᑐᓄᑦ 

ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓂ ᐱᔾᔪᑎᖃᖅᑐᓂᑦ ᕿᒥᕐᕈᓂᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒫᓐᓇᓕᓴᐅᓛᖁᑎᖏᓐᓂᑦ ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑲᓕᐊᒥᓂᖏᓐᓂ. 

• ᐊᑐᓕᖁᔭᓕᐊᖑᔪᑦ ᐋᖅᑭᒋᐊᖅᑕᐅᖁᔨᓪᓗᑎᒃ ᐱᖁᔭᕐᓂᑦ ᐊᒻᒪᓗ ᐊᓯᔾᔨᖅᑕᐅᖁᔨᔪᑦ ᒐᕙᒪᒃᑯᑦ 

ᐊᑐᐊᒐᖏᓐᓂᑦ ᐊᒻᒪᓗ ᐊᐅᓚᔾᔪᓯᖏᓐᓂᑦ, ᐱᖃᓯᐅᔾᔭᐅᓪᓗᑎᒃ ᐋᖅᑭᒋᐊᖅᓯᔾᔪᑎᐅᔪᓐᓇᖅᑐᑦ 

ᐃᓗᓕᖓᓄᑦ ᓈᓴᐅᑎᓕᒻᒧᑦ 59 ᑕᕝᕙᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ, ᐱᔾᔪᑎᖃᖅᑐᑦ ᐃᖅᑲᑐᖅᑕᐅᑎᑦᑎᓂᐅᔪᓂᑦ ᓇᓗᓇᐃᖅᑕᐅᓯᒪᔪᓄᑦ 

ᐱᕋᔭᓐᓂᐅᔪᓐᓇᖅᑎᑕᐅᔪᓄᑦ; 

• ᖃᓄᐃᓕᖓᓕᕐᓂᖏᑦ ᐋᖅᑭᒋᐊᖅᓯᔾᔪᑎᐅᔪᔪᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᓯᑎᐱᕆ 2017-ᒥ ᐱᔾᔪᑎᖃᖅᑐᑦ 

ᐊᑐᖅᑎᑕᐅᓂᖓᓂᑦ ᐱᖁᔭᐅᑉ ᓄᓇᓖᑦ ᒐᕙᒪᕋᓛᖏᓐᓂ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᑮᓇᐅᔾᔭᒃᓵᖏᓐᓂᑦ ᓴᖅᑭᖅᓯᓂᐅᔪᓂᑦ; 

• ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐅᖃᑦᑕᕐᓂᖏᑦ ᐊᐅᓚᑦᑎᖃᑦᑕᕐᓂᖏᓐᓂᓪᓗ ᑕᒪᑐᒧᖓ 

ᑐᕌᖓᔪᓂᑦ ᐊᑐᐊᒐᕐᓂᑦ, ᐱᖃᓯᐅᔾᔨᔪᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᑦ ᐊᑐᐊᒐᖏᓐᓂᑦ, ᑲᓐᖑᓇᖅᑐᖅ ᐃᓵᖅᑕᐅᑎᓪᓗᒋᑦ ᐊᑕᐊᒐᕐᓂᑦ ᐊᒻᒪᓗ ᑲᓐᖑᓇᖅᑐᑦ 

ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒧᑦ ᐊᑐᐊᒐᖏᓐᓂᑦ; 

• ᐋᓐᓂᐊᖅᑕᐃᓕᓕᕆᓂᕐᒥ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᓇᖅᑐᑦ ᐊᒻᒪᓗ ᐱᕙᓪᓕᐊᑎᑕᐅᓂᖏᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ−ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᐃᑦ; 

• ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᓇᖅᑐᑦ ᐱᔾᔪᑎᖃᖅᑐᑦ ᐊᑐᓕᖅᑎᑕᐅᓂᒃᓴᖓᓂᑦ ᓄᑖᖑᔫᑉ ᐸᓖᓯᑦ 

ᐱᖁᔭᕐᔪᐊᖓ; 

• ᐊᑐᖅᑕᐅᓂᖓ ᑲᓐᖑᓇᖅᑑᑎᑦᑎᓂᖅ ᐊᒻᒪᓗ ᓴᖅᑭᖅᓯᓂᐊᕐᓂᕋᕋᑎᒃ ᐊᖏᖃᑎᒌᒍᑎᐅᔪᓂᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ; 

• ᐃᖅᑲᓇᐃᔭᖅᑎᓕᕆᓂᕐᒥ ᐃᖅᑲᓇᐃᔭᖅᑎᓂᓪᓗ ᐱᓕᕆᖃᑎᖃᑦᑎᐊᕋᓱᐊᕐᓂᕐᒥ ᐊᐅᓚᑦᑎᔨᓄᑦ 

ᐃᓱᒫᓘᑎᒋᔭᐅᔪᑦ ᐱᔾᔪᑎᖃᖅᑐᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᐊᒻᒪᓗ ᐊᐅᓚᑕᐅᓂᖓᓂᑦ ᐃᖅᑲᓇᐃᔭᖅᑎᓄᑦ ᐅᑲᓕᒫᕐᓂ 

ᓈᓴᐅᑎᓕᒃ 1104 − ᓴᖅᑭᖅᓯᓂᐅᔪᑦ ᑐᑭᓯᐅᒪᔾᔪᑎᓂᑦ; 

• ᑲᓐᖑᓇᖅᑐᑦ ᖃᓄᖅ ᐊᒃᑐᖅᑕᐅᒻᒪᖔᑕ ᖃᐅᔨᓴᕐᓃ ᐊᐅᓚᑕᐅᔪᑦ ᒐᕙᒪᒃᑯᓐᓄᑦ ᐱᓪᓗᒋᑦ 

ᐱᓕᕆᔾᔪᑎᖏᑦ ᐱᔨᑦᑎᕋᐅᑎᖏᓪᓗ; 

• ᐊᑐᖅᑕᐅᓂᖏᑦ ᖃᕋᓴᐅᔭᑦ ᐃᒻᒥᓂᒃ ᐋᖅᑭᑦᑎᕆᔪᓐᓇᖅᑐᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᓪᓗᒋᑦ 

ᐱᓕᕆᐊᕆᒋᐊᖃᓪᓚᕆᑦᑕᖏᑦ ᐊᑖᒍᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ; 

• ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᐊᕐᓂᕋᕐᓂᕐᒧᑦ ᐊᖏᖃᑎᒌᒍᑎᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᓯᓚᑖᓂᒥᐅᓄᑦ 

ᑎᒥᐅᔪᓄᑦ; ᐊᒻᒪᓗ  

• ᐋᖅᑭᑦᑕᐅᓂᖏᑦ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᐋᖅᑭᑦᑕᐅᓯᒪᔪᓂᑦ 

ᐊᑐᖅᑕᐅᔪᓐᓇᖅᑐᓂᑦ ᓄᓇᕗᒻᒥ ᐃᓄᓐᓄᑦ ᐱᓪᓗᒋᑦ ᑐᑭᓯᐅᒪᔾᔪᑎᑦ ᑎᒍᒥᐊᖅᑕᐅᔪᑦ ᓄᓇᕗᑦ ᑐᓐᖓᕕᒃ 

ᑎᒥᖓᓄᑦ, ᐊᒻᒪᓗ ᕿᑭᖅᑕᓂ, ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

 

ᐅᐃᒍᖓ: ᐅᓂᒃᑳᓕᐊᒥᓂᖏᑦ ᕿᒥᕐᕈᓂᕆᔭᖏᓐᓂᑦ 2023-2024 ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑳᓕᐊᒥᓂᖏᓐᓂᑦ ᓄᓇᕗᒻᒥ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 

ᑮᓇᐅᔭᖅᑐᕈᑎᖏᓐᓂᓪᓗ 
 
ᐅᓂᒃᑳᓕᐊᒥᓂᖏᑦ ᕿᒥᕐᕈᓂᕆᔭᖏᓐᓂᑦ 2023-2024-ᒥ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ ᓄᓇᕗᒻᒥ 

ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 
 

ᑐᖏᓕᕆᔭᖓᓂᑦ ᑲᑎᒪᕐᔪᐊᕐᓂᖃᖅᑐᑦ 6-ᒋᔭᖓ ᒪᓕᒐᓕᐅᖅᕕ ᓄᓇᕗᒻᒥ 

ᐅᐱᕐᖔᒃᑯᑦ 2025-ᒥ ᐃᒃᓯᕙᓂᖓᑦ 

 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

 

ᐃᒃᓯᕙᐅᑕᐅᖃᑕᐅᔪᖅ 

ᐋᓚᒃᓵᓐᑐ ᓴᒻᒧᖅᑐᖅ 

 

ᑲᑎᒪᔨᐅᖃᑕᐅᔪᑦ 

ᔮᓇᑦ ᐱᑦᓯᐅᓛᖅ ᕗᕉᔅᑐ 

ᔪᐃᓕ ᖃᐃᕐᓂᖅ 

ᒥᐅᕆ ᕿᓕᖅᑎ 

ᐋᑕᒻ ᐋᕆᐊᒃ ᓚᐃᑦᔅᑑᓐ 

ᓵᓚᒪᓐ ᒪᓕᑭ 

ᑭᐅᕋᓐ ᓄᑕᕋᖅ 

ᑖᓂᐅᓪ ᖃᕝᕕᒃ 

ᔪᐊᓇ ᖁᐊᓴ 

ᔫᓯᑉ ᖁᒃᑭᐊᖅ 

ᔫ ᓴᕕᑲᑖᖅ 

ᖁᕋᐃᒃ ᓯᒪᐃᓚᒃ 

 

 

 

 

 

www.assembly.nu.ca 

ᐱᒋᐊᓐᖓᕐᓂᖓᓂ ᓇᓗᓇᐃᖅᑐᐃᔾᔪᑎᑦ ᐊᒻᒪᓗ ᓯᕗᓂᕆᓯᒪᔭᖏᓐᓂᑦ ᐅᖃᐅᓯᖃᖅᑐᑦ 

ᓄᓇᕘᑉ ᑭᒡᒐᖅᑐᐃᔨᖓᓄᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᔪᐊᖅ ᑲᔪᓯᑎᑕᐅᔪᒻᒪᑦ ᓯᑎᐱᕆ 17, 2013-ᒥ, 

ᐱᖓᔪᒋᔭᖓᓄᑦ ᒪᓕᒐᓕᐅᖅᕕᖓᓄᑦ ᓄᓇᕗᒻᒥ. ᐊᓪᓚᕝᕕᖓ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᒪᑐᐃᖅᑕᐅᔪᔪᖅ ᓯᑎᐱᕆ 30, 2015-ᒥ. 

 

ᓄᓇᕘᑉ ᐊᐃᑉᐸᕆᓕᖅᑕᖓ ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᒥᔅ ᔭᐃᓐ ᕙᐃᑦᔅ, ᑎᒃᑯᐊᖅᑕᐅᒃᑲᓐᓂᔪᒻᒪᑦ 

ᒪᐃ 23, 2024-ᒥ, ᐃᓕᔭᐅᒃᑲᓂᖅᑐᓂ ᐊᕐᕌᒍᓄᑦ ᑕᓪᓕᒪᒃᑲᓂᕐᓄᑦ ᐊᑕᓂᐊᕐᓗᓂ. 

 

ᐃᓗᓕᖏᑦ ᓈᓴᐅᑎᓖᑦ 35−ᒥᑦ ᑕᕝᕙᓂ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᔪᐊᖓᓂ 

ᐱᔭᕆᐊᖃᖅᑎᑎᒻᒪᑦ ᑭᒡᒐᖅᑐᐃᔨᐅᔪᒥᑦ ᑐᓂᓯᒋᐊᖃᕐᓂᕐᒥᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑲᓕᐊᒥᓂᖏᓐᓂᑦ 

ᐅᖃᖅᑎᖓᓄᑦ ᒪᓕᒐᓕᐅᖅᕕᐅᑉ ᐅᖃᐅᓯᖃᖅᑐᓂᑦ ᖃᓄᖅ ᐱᓕᕆᓯᒪᒻᒪᖔᖅ ᐊᓪᓚᕝᕕᖓ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᒃᓴᖁᑎᖏᓐᓂᑦ ᐊᕐᕌᒍᒥ ᐊᓂᒍᕋᑖᖅᑐᒥ. ᑭᒡᒐᖅᑐᐃᔨᐅᔪᖅ ᐱᓕᕆᐊᒃᓴᖃᖅᑐᖅ ᐱᔾᔪᑎᓕᓐᓂᑦ 

ᐱᔪᓐᓇᐅᑎᖏᓐᓂᑦ ᐱᒍᒪᔭᖏᓐᓂᓪᓗ ᓱᕈᓰᑦ ᒪᒃᑯᑦᑐᐃᓪᓗ, ᐱᖃᓯᐅᔾᔨᓗᑎᒃ ᐊᔭᐅᕆᔾᔪᔾᔨᓂᕐᒥᑦ ᐊᒻᒪᓗ 

ᐅᖃᐅᔾᔨᒋᐊᖃᑦᑕᓂᕐᒥᑦ ᐱᔾᔪᑎᖃᖅᑐᓂᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐊᒻᒪᓗᑦᑕᐅᖅ 

ᐊᓪᓚᕝᕕᖓᑕ ᐊᐅᓚᑕᐅᓂᖓᓂᑦ. 

  

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓂᖏᑦ ᐊᓪᓚᕕᖓᑕ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 2023-

2024−ᒧᑦ ᓄᓇᕗᑦ ᒪᓕᒐᓕᐅᖅᕕᖓᓄᑦ ᓴᖅᑭᖅᑕᐅᔪᒻᒪᑕ ᐊᒃᑑᕝᕙ 24, 2024-ᒥ. ᑖᒃᑯᐊ ᐅᓂᒃᑳᓕᐊᒥᓃᑦ 

ᐱᒋᐊᖅᓯᒪᔪᔪᑦ ᑭᒡᒐᖅᑐᐃᔨᐅᔫᑉ ᐅᖃᐅᓯᖏᑦ ᑕᑯᒃᓴᐅᖄᖅᑐᑎᒃ ᓇᓗᓇᐃᖅᑐᐃᓪᓗᓂ ᑐᓴᖅᑕᐅᒋᐊᖃᓛᖑᔪᓂᑦ 

ᐅᓂᒃᑳᖏᓐᓃᑦᑐᓂᑦ ᐊᒻᒪᓗ ᓴᓐᖏᔪᐊᓗᓐᓂᑦ ᐅᖃᐅᓯᕐᓂᑦ ᐊᑐᖅᑐᓂ ᐅᓂᒃᑳᖃᖅᑐᓂ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓂᑦ ᓄᓇᕗᒻᒥ. 

ᑖᒃᑯᐊ ᐅᓂᒃᑲᓕᐊᒥᓃᑦ ᐅᑯᓂᖓ ᐃᓚᖃᓚᐅᕐᒥᔪᑦ: 

• ᓄᑖᕈᕆᐊᖅᓯᒪᔪᖅ “ᖃᓄᐃᓕᖓᓕᕐᒪᖔᑕ ᒪᒃᑯᑦᑐᑦ ᓄᓇᕗᒻᒥᐅᑕᐃᑦ” ᖃᐅᔨᒪᔾᔪᑎᐅᔪᓂᑦ 

ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᔾᔪᑎᒥᓂᖏᓐᓂᓪᓗ, ᖃᓄᕐᓗ ᐅᖃᐅᓯᐅᖃᑦᑕᕐᓂᖏᑦ ᐊᒻᒪᓗ 16-ᓂᑦ 

ᐊᑐᓕᖁᔭᓕᐊᖏᓐᓂᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᓴᖅᑭᖅᓯᒪᔪᓂᑦ ᑭᒡᒐᖅᑐᐃᔨᐅᔫᑉ 

ᑐᑭᓯᓯᒪᓂᕆᔭᖏᓐᓂᑦ ᖃᐅᔨᒪᔾᔪᑎᐅᔪᓂᑦ;  

• ᐅᖃᐅᓯᖃᖅᓯᒪᓪᓗᓂ ᑐᒃᓯᕌᖏᓐᓂᑦ ᐋᖅᑭᒋᐊᖅᑕᐅᖁᓪᓗᒍ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᐱᖁᔭᕐᔪᐊᖓ;  

• ᖁᓛᓂᑦ ᑕᑯᓐᓈᕐᓂᖅ ᐃᓛᒃᑯᑦ ᐊᔭᐅᕆᔾᔪᔾᔭᒥᓂᕐᓂᑦ ᐊᒻᒪᓗ ᐊᐅᓚᑦᑎᔾᔪᑎᓂᑦ ᐃᓱᒫᓗᓇᖅᑐᓂᑦ 

ᐅᖃᐅᓯᐅᓯᒪᔪᓂᑦ ᐊᓪᓚᕝᕕᖓᓄᑦ, ᐱᖃᓯᐅᔾᔨᓪᓗᑎᒃ ᐊᑐᓕᖁᔭᓕᐊᖏᓐᓂᑦ ᐱᓕᕆᕕᖓᓄᑦ 

ᐃᓄᓕᕆᔨᒃᑯᑦ ᐱᔾᔪᑎᖃᖅᑐᑦ ᐃᓕᔭᐅᓂᕆᕙᑦᑕᖏᓐᓂᑦ ᐊᒻᒪᓗ ᑖᕗᖓᓕᒫᖅ ᐃᓂᑕᕆᓛᖅᑕᖏᓐᓂᑦ 

ᐸᕐᓇᓐᓂᕐᒥᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐸᖅᑭᔭᐅᔪᓄᑦ;  

• ᐅᓂᒃᑳᖃᖅᑐᓂ ᐊᓪᓚᕝᕕᖓᑕ ᑕᓪᓕᒪᓂᑦ ᐊᕐᕌᒍᓂᑦ ᐊᓂᒍᖅᓯᒪᔪᓂᑦ ᕿᒥᕐᕈᓂᒥᓂᖏᓐᓂᑦ 

ᐱᕙᓪᓕᐊᓂᐅᓯᒪᔪᓂᑦ ᐊᑐᓕᖅᑎᑦᑎᒐᓱᓐᓂᕐᒥ ᑭᒡᒐᖅᑐᐃᔨᐅᔫᑉ ᐃᓱᒪᕗᑦ ᐊᑑᑎᖃᖅᑐᑦ: ᒪᒃᑯᑦᑐᓄᑦ 

ᐅᖃᐅᓯᐅᓯᒪᔪᓂᑦ ᕿᒥᕐᕈᓂᐅᔪᑦ ᐃᓱᒪᓕᕆᓂᕐᒥ ᐱᔨᑦᑎᕋᐅᑎᐅᔪᓂᑦ ᑐᕌᖓᔪᓄᑦ ᒪᒃᑯᑦᑐᓄᑦ ᓄᓇᕗᒻᒥ 

ᐅᓂᒃᑲᓕᐊᒥᓂᖏᓐᓂᑦ; 

• ᐊᔭᐅᕆᔾᔪᔾᔨᔨᐅᑉ ᖁᕕᐊᒋᓯᒪᔭᖏᑦ ᐅᖃᐅᓯᖃᖅᑐᑦ ᐱᓕᕆᕕᖓᓂᑦ ᒪᓕᒐᓕᕆᔨᒃᑯᑦ;  

• ᐅᓂᒃᑳᖃᖅᑐᑦ ᐊᓪᓚᕝᕕᖓᑕ ᐱᕙᓪᓕᐊᑎᕋᑖᖅᓯᒪᔭᖏᓐᓂᑦ ᓱᕈᓯᕐᓄᑦ ᐱᓐᓇᐅᑎᓄᑦ ᐃᑲᔫᑏᑦ; ᐊᒻᒪᓗ 

• ᖁᓛᓂᑦ ᑕᑯᓐᓈᕐᓂᐅᔪᓂᑦ ᐊᐅᓚᔾᔭᑦᑎᑕᐅᓯᒪᔪᒥᑦ ᐊᓪᓚᕝᕕᖓᑕ ᐃᓅᔪᓐᓃᕈᑎᐅᔪᓐᓇᖅᑐᓂᑦ 

ᐋᓐᓂᖃᑦᑕᖅᑐᓂᑦ ᐊᒻᒪᓗ ᐃᓅᔪᓐᓃᖃᑦᑕᖅᑐᓂᑦ ᐱᓕᕆᐊᖃᕈᑎᐅᔪᑦ ᐊᑐᓕᖅᑎᑕᐅᔪᔪᖅ ᐄᐳᕈ 1, 

2023-ᒥ. 

ᑕᓚᕕᓴᒃᑯᑦ ᓈᓚᓐᓂᖃᖅᑎᑦᑎᓂᐅᔪᑦ ᐱᔾᔪᑎᖃᖅᑐᑦ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ 

ᐃᒻᒥᒃᑰᖓᓪᓗᑎᒃ ᐱᓕᕆᔨᐅᔪᓄᑦ ᒪᓕᒐᓕᐅᖅᕕᒻᒧᑦ ᐱᕕᖃᖅᑎᑦᑎᓲᖑᒻᒪᑕ ᐃᓱᒫᓘᑎᓂᑦ ᓴᖅᑭᖅᑕᐅᔪᓂᑦ 

ᐅᓂᒃᑲᓕᐊᒥᓂᕐᓂ ᐅᖃᐅᓯᐅᔪᓐᓇᕐᓗᑎᒃ ᑭᒃᑯᓕᒫᑦ ᓈᓚᑦᑎᓪᓗᒋᑦ. 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᓚᐅᕐᒪᑕ ᐱᔾᔪᑎᖃᖅᑐᓂᑦ 2023-2024-ᒥ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ 

ᓄᓇᕗᒻᒥ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐄᐳᕈ 28-29, 2025-ᒥ. ᑖᓐᓇ ᓈᓚᓐᓂᖃᖅᑎᑦᑎᓂᖅ 

ᐊᑐᖅᑕᐅᓚᐅᖅᑐᖅ ᑲᑎᒪᕐᔪᐊᖅᕕᖓᓂ ᒪᓕᒐᓕᐅᖅᕕᐅᑉ ᐊᒻᒪᓗ ᑕᓚᕖᓴᒃᑯᑦ ᓴᖅᑭᔮᑦᑕᐅᑎᒋᓪᓗᑎᒃ 

ᓄᓇᕗᓕᒫᒥ. ᑖᓐᓇ ᓈᓚᓐᓂᖃᖅᑎᑦᑎᓂᖅ ᒪᑐᐃᖓᓚᐅᕐᒥᔪᖅ ᑭᒃᑯᑐᐃᓐᓇᕐᓄᑦ ᐱᕙᓪᓕᐊᔪᓕᕆᔨᓄᓪᓗ ᐊᒻᒪᓗ 

ᑕᑯᒃᓴᐅᑦᑕᐅᑎᒋᒋᓪᓗᓂ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᕿᐊᖅᕐᑭᕕᖓᓂ. ᓈᓚᓐᓂᖃᖅᑎᑦᑎᔪᓂ ᐅᖃᐅᓯᒥᓃᑦ 

ᓇᕿᑦᑕᖅᑕᐅᓯᒪᓗᑎᒃ ᐊᑐᐃᓐᓇᐅᔪᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᕐᑭᕕᖓᓂ. 

 

ᑭᐅᔭᖅᑐᖅᓯᒪᔪᑦ ᑲᑎᒪᔨᕋᓛᑦ ᓵᖓᓂ ᐃᓚᖃᓚᐅᖅᑐᑦ ᑭᒡᒐᖅᑐᐃᔨᐅᔪᒥᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᓕᕆᔨᖓᓗ 

ᐊᒻᒪᓗ ᐊᒥᓱᑲᓪᓚᓐᓂᑦ ᓄᓇᕗᑦ ᒐᕙᒪᖓᓂ ᐊᖏᔪᖅᑲᐅᑎᐅᔪᓂᑦ ᑭᒡᒐᖅᑐᐃᔪᓂᑦ ᐱᓕᕆᕕᖓᓂᑦ 

ᐃᓄᓕᕆᔨᒃᑯᑦ, ᐱᓕᕆᕕᖓᓂᑦ ᐃᓕᓐᓂᐊᖅᑐᓕᕆᔨᒃᑯᑦ, ᐱᓕᕆᕕᖓᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪᓗ 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᖓᓂᑦ ᒪᓕᒐᓕᕆᔨᒃᑯᑦ, ᐱᖃᑕᐅᓪᓗᓂ ᑐᖁᖓᔪᓕᕆᔨᒻᒪᕆᒃ ᓄᓇᕗᒻᒥ. ᑕᐃᒃᑯᐊᓕ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑏᑦ ᖃᐃᖅᑯᔭᐅᔪᒻᒥᔫᒐᓗᐊᑦ, ᑭᒥᐊᓂᓕ ᒪᓕᒐᓕᐅᖅᑏᑦ 

ᓈᓚᓐᓂᖃᖅᑎᑦᑎᓂᖓᑦ ᐱᒋᐊᓐᖑᓱᓕᖅᑎᓪᓗᒍ ᖃᐅᔨᒃᑲᖅᑕᐅᔪᒻᒪᑕ ᓯᕗᓕᖅᑎᒎᖅ ᒪᓂᔅᑕᐃᑦ ᑲᑎᒪᔨᖏᓐᓂᑦ 

ᑲᑎᒪᑎᑦᑎᖔᕐᓂᐊᕐᒪᑦ ᐊᑕᐅᑦᑎᒃᑰᖃᑎᖃᖅᑐᒥᑦ ᓈᓚᓐᓂᖃᖅᑎᑦᑎᓂᐅᔪᒥᑦ. ᑖᓐᓇ ᐱᔾᔪᑎᐅᓪᓗᓂ ᐱᓕᕆᔨ 

ᐱᓕᕆᕕᖓᓃᓐᖔᖅᑐᖅ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ ᓯᕗᓪᓕᖅᐹᖓᓂᑦ ᐅᓪᓗᕐᒥᑦ 

ᐱᖃᑕᐅᓐᖐᓐᓇᓚᐅᖅᐳᖅ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᑎᓪᓗᒋᑦ. ᑕᒪᓐᓇ ᑭᒡᒐᖅᑐᐃᔨᖃᓚᐅᓐᖏᓐᓂᖓ 

ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᓂᑦ ᐱᔭᕆᐊᑐᑎᑦᑎᓚᐅᖅᑐᖅ ᐅᖃᐅᓯᖃᓪᓚᕆᒐᓱᒋᐊᒃᓴᖅ 

ᐃᓱᒫᓘᑎᐅᔪᓂᑦ ᐅᓪᓗᖓᓂ ᓯᕗᓪᓕᖅᐹᖓᓂ ᓇᓚᓐᓂᖃᖅᑎᑦᑎᓂᐅᑉ. ᒪᓕᒐᓕᐅᖅᑏᓪᓕ ᑕᐃᒃᑯᓄᖓᒃᓴᐃᓐᓇᖅ 

ᐊᐱᖅᖁᑎᒋᓚᐅᖅᑕᖏᓐᓄᑦ ᐅᑎᖅᑐᑎᒃ ᐅᓪᓗᖓᓂ ᐊᐃᑉᐹᓂ ᓈᓚᓐᓂᖃᖅᑎᑦᑎᓂᐅᑉ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ ᐱᓕᕆᔨᖓᑦ ᑭᐅᔪᓐᓇᔪᔫᒐᓗᐊᖅ, ᑭᓯᐊᓂᓕ ᐅᖃᖃᑎᒌᓐᓂᐅᑉ 

ᑭᖑᓕᕇᑦᑕᑎᐊᕐᓂᖓ ᓱᕋᑦᑕᐅᔪᒻᒪᑦ ᐊᒻᒪᓗ ᐅᖃᐅᓯᐅᒐᔭᓚᐅᖅᑑᒐᓗᐊᑦ ᐊᓯᐅᓪᓗᑎᒃ. 

 

ᑲᑎᒪᔨᕋᓛᑦ ᖁᔭᓕᔪᑦ ᑲᑎᒪᖃᑕᐅᔪᔪᓂᑦ ᑭᐅᖃᑦᑕᕆᐊᖅᑐᖅᓯᒪᓪᓗᑎᒃ ᓈᓚᓐᓂᖃᖅᑎᑦᑎᓂᐅᔪᒥ 

ᐃᑲᔪᕈᓐᓇᔪᒻᒪᑕ. 

 

ᓈᓚᓐᓂᖃᖅᑎᑦᑎᔪᓂ, ᐊᒥᓱᑲᓪᓚᓐᓂᑦ ᐱᓂᐊᕐᓂᕋᕐᓂᐅᔪᓂᑦ ᐅᖃᐅᓯᖃᖅᑐᖃᖅᐸᓚᐅᕐᒪᑦ ᒐᕙᒪᒃᑯᑦ 

ᐊᖏᔪᖅᑲᐅᑎᖏᓐᓂᑦ ᐱᑎᑦᑎᓂᐊᕐᓂᕋᖅᑐᑎᒃ ᖄᖓᒍᒃᑲᓐᓂᖅ ᑐᑭᓯᑎᑦᑎᒋᐊᕈᑎᓂᑦ ᑲᑎᒪᔨᕋᓛᖑᔪᓄᑦ. 

ᑲᑎᒪᔨᕋᓛᑦ ᖁᔭᓕᔪᑦ ᐱᑎᑕᐅᓐᓂᕐᒪᑕ ᐃᓚᖏᓐᓂᑦ ᑐᑭᓯᐅᒪᔾᔪᑎᓂᑦ ᑕᐃᒪᐃᑦᑐᓂᑦ ᐱᒍᒪᔭᖏᓐᓂᑦ ᐊᒻᒪᓗ 

ᓂᕆᐅᑉᐳᑦ ᐱᓛᕐᓂᐊᖅᑐᒋᓗᑎᒃ ᐊᒥᐊᒃᑯᖏᓐᓂᑦ ᑐᑭᓯᐅᒪᔾᔪᑎᓂᑦ ᓯᕗᓂᑦᑎᐊᑎᓐᓂ. 

 

ᐊᒥᓱᑦ ᐊᔾᔨᒌᓐᖏᑦᑐᓂᑦ ᐱᔾᔪᑎᓖᑦ ᐅᖃᐅᓯᐅᕙᓚᐅᖅᐳᑦ ᐃᓗᓕᖅᑐᐸᓗᑦᑐᑎᒃ ᑲᑎᒪᔨᕋᓛᑦ 

ᕿᒥᕐᕈᓂᖃᖅᑎᓪᓗᒋᑦ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 2023-2024-ᒧᑦ ᐊᕐᕌᒍᑕᒫᖅᓯᐅᑎᖏᓐᓂᑦ 

ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᖓᓄᑦ ᓄᓇᕗᑦ: ᑐᐊᕕᕐᓇᖅᑐᒦᓕᕐᓂᖓ ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ 

ᐋᓐᓂᖅᑕᐅᓂᕆᕙᑦᑕᖏᑦ ᓄᓇᕗᒻᒥ; ᐅᒥᒻᒪᒃ ᐃᓪᓘᑉ ᖃᓄᖅ ᐱᓕᕆᓲᖑᒻᒪᖔᖅ; ᓄᐊᑦᑕᐅᓂᖏᑦ 

ᐊᑐᖅᑕᐅᓂᖏᓪᓗ ᖃᐅᔨᒪᔾᔪᑏᑦ ᑎᑎᕋᖅᑕᐅᓯᒪᔪᑦ; ᐱᓕᕆᓂᐅᔪᓂᑦ ᐱᐅᓯᒋᐊᖅᓯᒐᓱᐊᖅᑐᑎᒃ 

ᑲᑐᔾᔨᖃᑎᒌᓐᓂᐅᔪᓂᑦ ᑐᓴᐅᒪᖃᑎᒌᓐᓂᐅᔪᓂᓗ; ᐊᒻᒪᓗ ᐱᔭᕆᐊᑐᔪᑦ ᓵᓐᖓᔭᐅᕙᑦᑐᑦ ᐃᓚᒌᓄᑦ 

ᑭᖑᕙᖅᑐᖃᖅᑎᓪᓗᒍ ᑭᓇᐅᒻᒪᖔᖅ ᓇᓗᓇᐃᖅᓯᔾᔪᑎᓂᑦ ᐊᐅᑦᑕᔫᓂᑦ ᓄᓇᕗᒻᒥ ᐃᓅᕋᑖᖑᔪᓄᑦ. 

 

 

  



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᖅᑐᑦ ᓄᓇᕗᒻᒥ 
 

ᒪᐃ 2023−ᒥ, ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᑐᓂᕐᕈᑎᖃᔪᒻᒪᑦ ᐅᓂᒃᑳᓕᐊᒥᓂᕐᓂᑦ ᒪᓕᒐᓕᐅᖅᕕᒻᒧᑦ 

ᐱᔾᔪᑎᖃᖅᑐᓂᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᐅᔪᓂᑦ ᓄᓇᕗᒻᒥ. ᓯᕗᓪᓕᖅᐹᖓ ᑎᑎᕋᖅᓯᒪᔪᖅ 

ᐃᒪᐃᓕᖓᓚᐅᖅᑐᖅ: 
 

“ᐅᓇ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᓂᒃᑳᓕᐊᒥᓂᖅ ᓇᓗᓇᐃᖅᑐᐃᕗᖅ ᑐᐊᕕᕐᓇᖅᑐᒥᑦ.” 

 

ᑭᐅᔾᔪᑎᖓᓂ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ, ᒪᐃ 30, 2023-ᒥ, ᓯᕗᓕᖅᑎᖓ ᓄᓇᕗᑦ ᐱᕙᓪᓕᐊᔪᓕᕆᔨᓄᑦ 

ᓴᖅᑭᖅᓯᓚᐅᖅᑐᖅ ᐃᒫᒃ ᐅᖃᖅᓯᒪᓪᓗᓂ: 

 

“ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᑦ (ᒐᕙᒪᓕᕆᔨᒃᑯᑦ)  

ᓴᖅᑭᖅᓯᓂᐊᖅᑐᖅ ᓄᓇᕗᑦ ᒐᕙᒪᖓᓂ ᑕᒻᒪᖅᓯᒪᔪᖅᓯᐅᓂᕐᒧᑦ ᐃᑲᔪᖅᓰᓂᕐᒧᓪᓗ ᐱᓕᕆᔨᐅᔪᓂᑦ 

ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᐱᓕᕆᑦᑎᐊᖅᑐᖃᕐᒪᖔᖅ ᖃᐅᔨᒪᔾᔪᑎᐅᔪᓂᑦ ᐋᖅᑭᑎᖅᓯᒪᔪᓂᑦ. 

ᒐᕙᒪᓕᒫᒧᑦ ᐱᓕᕆᐊᖑᒋᐊᕐᓗᓂ, ᒐᕙᒪᓕᕆᔨᒃᑯᑦ ᓇᐅᑦᑎᖅᓱᖃᑦᑕᓂᐊᖅᑐᑦ ᒐᕙᒪᒃᑯᑦ 

ᐱᓕᕆᕕᖏᓐᓂᑦ ᐱᔨᑦᑎᕋᐅᑎᖏᓐᓂᑦ ᐱᔾᔪᑎᖃᖅᑐᓂᑦ ᖃᓄᐃᓐᖏᑦᑎᑕᐅᒐᓱᐊᕐᓂᖏᓐᓂᑦ ᓱᕈᓰᑦ, 

ᒪᒃᑯᑦᑐᑦ, ᐊᒻᒪᓗ ᐃᓚᒌᑦ.” 

 

ᒪᐃ 31, 2023−ᒥ, ᓯᕗᓕᖅᑎ ᓂᖁᕕᓚᐅᖅᑐᖅ ᐃᓂᒥᓂᑦ ᒪᓕᒐᓕᐅᖅᕕᖓᓂ ᓄᓇᕗᑦ 

ᐅᖃᐅᓯᕆᒃᑲᓂᖅᑐᓂᐅᒃ ᐱᓂᐊᕐᓂᕋᕐᓂᖓ, ᐃᒪᐃᓕᐅᖅᑐᓂ: 

 

“ᐅᖃᖅᑏ, ᓱᕈᓰᑦ ᐅᖃᐅᓯᐅᒻᒪᑕ, ᐱᓕᕆᒋᐊᕐᓂᕗᑦ ᓱᒃᑲᓕᔫᔭᕆᐊᓕᒃ.”  

 

ᐅᓪᓗᒥᒧᑦ, ᒪᕐᕉᒃ ᐊᕐᕌᒎᒃ ᐊᓂᒍᖅᓯᒪᓕᖅᑎᓪᓗᒋᑦ, ᒐᕙᒪᓕᒫᒧᑦ−ᑐᕌᖓᔪᓂᑦ ᐊᐅᓚᔾᔭᐃᒋᐊᕐᓂᐊᓂᕐᒧᑦ 

ᐸᕐᓇᐅᑎᒥᑦ ᐱᔭᕇᖅᑕᐅᔪᖃᖅᓯᒪᓐᖏᑦᑐᖅ.  

 

ᒐᕙᒪᒃᑯᑦ ᐊᓯᕈᐃᓯᒪᔫᔮᖅᑐᖅ ᖃᓄᖅ ᑕᒪᓐᓇ ᐃᓱᒫᓗᒋᔭᐅᔪᖅ ᐱᓕᕆᐊᖑᓂᐊᔪᒻᒪᖔᖅ. ᐄᐳᕈ 29, 2025-ᒥ, 

ᐅᓪᓗᖓᓂ ᐊᐃᑉᐹᓂ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓᓂ ᐱᓪᓗᒋᑦ 2023-2024-ᒧᑦ ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᓕᐊᒥᓂᖏᑦ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐅᖃᕆᐊᖅᑐᖅᑎᑕᐅᓯᒪᔪᖅ ᒐᕙᒪᓕᕆᔨᒃᑯᓐᓄᑦ 

ᐃᒪᐃᓕᐅᔪᔪᖅ: 
 

“ᐃᒃᓯᕙᐅᑖᖅ, ᑐᑭᓯᒐᓗᐊᖅᑐᖓ ᑲᑎᒪᔨᕋᓛᑦ ᓇᓗᓇᐃᖅᓯᑎᓪᓗᒋᑦ ᐱᑕᖃᕆᐊᖃᕐᓂᖓᓂᑦ 

ᒐᕙᒪᓕᒫᒧᑦ−ᐊᐅᓚᔾᔭᐃᒋᐊᕈᑎᓂᑦ ᐸᕐᓇᐅᑎᓂᑦ ᐱᓕᕆᐊᖃᕈᑎᐅᓂᐊᖅᑐᓂᑦ ᓱᕈᓯᕐᓂᑦ 

ᖁᓄᔪᕐᓂᐊᓂᒃᑯᑦ ᐋᓐᓂᖅᑕᐅᖃᑦᑕᖅᑐᓂᑦ ᐊᒻᒪᓗ ᓂᕆᐅᓐᓂᖅᑕᖃᖅᑐᓂ ᒐᕙᒪᓕᕆᔨᒃᑯᑦ 

ᐊᐅᓚᑦᑎᒐᔭᕐᒪᑕ ᑕᒪᑐᒪ ᐱᓕᕆᐊᖑᓂᖓᓂᑦ. 
 

ᐃᒃᓯᕙᐅᑖᖅ, ᑐᑭᖃᕋᔭᓐᖏᑦᑐᖅ ᒐᕙᒪᓕᕆᔨᒃᑯᑦ ᐊᐅᓚᑦᑎᑎᑕᐅᑉᐸᑕ ᐸᐃᑉᐸᓂᑦ ᐱᔾᔪᑎᖃᖅᑐᓂᑦ 

ᓱᕈᓯᕐᓂᑦ ᒪᒃᑯᑦᑐᓂᓪᓗ..” 

 

ᖃᐅᔨᒪᔭᐅᔭᕆᐊᓕᒃ ᑖᒃᑯᐊ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ, ᓄᓇᕗᒻᒥ ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐊᒻᒪᓗ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖁᑎᖏᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 

ᑮᓇᐅᔭᖅᑐᕈᑎᖏᓐᓂᓪᓗ ᓇᓗᓇᐃᖅᓯᓯᒪᔪᐃᓐᓇᐅᒻᒪᑕ ᑐᐊᕕᕐᓇᑐᒃᑯᑦ ᒐᕙᒪᓕᒫᖑᔪᖅ ᐱᓕᕆᒋᐊᕆᐊᖃᓕᕐᒪᑦ 

ᑐᐊᕕᕐᓇᓕᖅᑐᖅ ᐱᓕᕆᐊᖑᓗᓂ, ᑕᐃᓐᓇᐅᔪᔪᖅ ᓯᕗᓕᖅᑎᖓ ᓄᓇᕗᑦ ᐱᓕᕆᐊᖃᕐᓂᐊᕐᓂᕋᔪᒻᒪᑦ ᐊᑖᒍᑦ 

ᐱᓕᕆᕕᖓᑕ ᒐᕙᒪᓕᕆᔨᒃᑯᑦ. ᑕᐃᒫᓪᓕ, ᑕᒪᓐᓇ ᐱᔾᔪᑎᒋᓗᒍ, ᖁᓅᒻᒥᓇᓪᓚᕆᔪᕗᖅ, ᑲᑕᔾᔫᒥᓇᖅᑐᓂᓗ, 

ᑐᓵᓪᓗᒋᑦ ᐅᖃᐅᓯᐅᔪᑦ ᓴᖅᑭᔮᖅᑎᓪᓗᒍ ᓄᓇᕗᒻᒥ ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐊᒻᒪᓗ 

ᓯᕗᓕᖅᑎᖓ ᓄᓇᕗᑦ ᓂᕈᐊᖔᕐᓂᕐᒪᑦ ᒥᓂᔅᑕᐃᑦ ᑲᑎᒪᔨᖏᓐᓂᑦ ᑲᑎᒪᑎᑦᑎᔪᒪᖔᖅᑐᓂ ᑕᐃᒫᓪᓗ 

ᒐᕙᒪᓕᕆᔨᒃᑯᑦ ᐱᓕᕆᔨᖓᑦ ᐱᖃᑕᐅᔪᓐᓇᓚᐅᓐᖏᓚᖅ ᐱᒪᕆᐅᓘᔪᓂᑦ ᐅᖃᖃᑎᒌᒍᑎᖃᖅᑎᓪᓗᒋᑦ ᐅᓪᓗᖓᓂ 

ᓯᕗᓪᓕᖅᐹᖓᓂ ᓈᓚᓐᓂᖃᖅᑎᑦᑎᓂᐅᑉ.  

ᑕᒪᓐᓇ ᐃᑉᐱᒍᓱᑦᑎᐊᓂᐅᓐᖏᑦᑐᖅ ᑲᑎᒪᔨᕋᓛᑦ ᑲᑎᒪᑎᑦᑎᓂᖓᓂᑦ ᐊᑐᖅᑕᐅᔭᕆᐅᓪᓚᕆᑉᐳᖅ.  

ᑭᖑᓂᖓᒍᑦ ᐊᕐᕌᓂ ᐄᐳᕈ 2024-ᒥ ᓈᓚᓐᓂᖃᖅᑎᑦᑎᓚᐅᖅᑐᑎᒃ ᐱᔾᔪᑎᖃᖅᑐᓂᑦ ᑭᒡᒐᖅᑐᐃᔨᐅᔫᑉ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂᑦ, ᐅᑯᐊ ᑲᑎᒪᔨᕋᓛᑦ ᐊᑐᓕᖁᔨᓯᒪᔪᑦ, ᑕᐃᑲᓂ 2024-ᒥ 

ᐅᓂᒃᑳᓕᐊᒥᓂᖏᓐᓂ ᕿᒥᕐᕈᓂᒥᓂᖏᓐᓄᑦ ᑭᒡᒐᖅᑐᐃᔨᐅᔫᑉ 2020-21, 2021-22, ᐊᒻᒪᓗ 2022-23−ᒥ 

ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ, ᑖᓐᓇ ᓄᓇᕗᑦ ᒐᕙᒪᖓ ᐱᒋᐊᑦᑕᐅᑎᒋᓗᑎᒃ 

ᐱᕙᓪᓕᐊᑎᑦᑎᖁᔭᐅᓪᓗᑎᒃ ᒐᕙᒪᓕᒫᒧᑦ−ᑐᕌᖓᔪᒥᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᑦ 

ᐱᓕᕆᐊᖃᕈᑎᐅᓂᐊᖅᑐᓂᑦ ᓱᕈᓰᑦ ᖁᓄᔪᕐᓂᐊᓂᒃᑯᑦ ᐋᓐᓂᖅᑕᐅᕙᑦᑐᓂᑦ ᐊᒻᒪᓗ ᖁᓄᔪᕐᓂᐊᓂᒃᑯᑦ 

ᐋᓐᓂᖅᑎᕆᓂᐅᕙᑦᑐᓂᑦ ᓄᓇᕗᒻᒥ. 
 

ᒐᕙᒪᒃᑯᑦ ᑎᑎᖅᑲᖅᑎᒍᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ ᐊᑐᓕᖁᔭᓕᐊᖓᓄᑦ, ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᖅ 

ᐊᒃᑑᕝᕙ 25, 2024, ᐃᒪᐃᓕᖓᔪᔪᖅ: 
 

“ᓄᓇᕗᑦ ᒐᕙᒪᖓᑕ ᐃᓱᒫᓗᖃᑎᒋᒑᓯ ᐊᑦᑕᓇᖅᑐᒦᒋᐊᖃᓐᖏᓐᓂᖏᓐᓂᑦ 

ᖃᓄᐃᓐᖏᑦᑎᐊᕆᐊᖃᕐᓂᖏᓐᓂᓪᓗ ᓱᕈᓰᑦ ᓄᓇᓕᑦᑎᓐᓂ. ᓄᓇᕗᑦ ᒐᕙᒪᖓ ᐱᓕᕆᒋᐊᕐᓂᐊᖅᑐᖅ 

ᓴᓇᓗᓂ ᒐᕙᒪᓕᒫᒧᑦ−ᑐᕌᖓᔪᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᑦ ᒪᓕᑦᑐᓂᑦ ᑲᑎᒪᔨᕋᓛᑦ 

ᐊᑐᓕᖁᔭᓕᐊᒥᓂᖏᓐᓂᑦ. ᐱᓕᕆᕖᑦ ᑎᒥᐅᔪᐃᓪᓗ ᑲᑐᔾᔨᓗᑎᒃ ᐱᓕᕆᐊᖑᔭᕆᐊᖃᕐᒪᑦ 

ᓇᓗᓇᐃᖅᑐᐃᓗᑎᒃ ᓴᓂᒧᑐᔪᓂᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᒐᓱᓐᓂᐅᔪᓂᑦ ᐃᓗᐊᒍᑦ 

ᒐᕙᒪᓕᒫᒧᑦ−ᑐᕌᖓᔪᑦ ᐸᕐᓇᐅᑏᑦ. ᑕᐃᒫᒃ ᖃᐅᔨᒪᑦᑎᐊᕋᓱᐊᕈᓐᓇᖅᑐᑦ ᐊᐅᓚᑦᑎᔨᐅᖃᑕᐅᔪᓕᒫᑦ 

ᐱᖃᑕᐅᒐᓗᐊᕐᒪᖔᑕ ᐊᒻᒪᓗ ᑐᕌᖅᑎᒋᐊᕐᓗᒋᑦ ᑲᑐᑎᔭᕗᑦ ᐱᓕᕆᔾᔪᑎᑦ ᖃᐅᔨᒪᓃᓪᓗ 

ᐊᑑᑎᖃᑦᑎᐊᑐᒃᑯᑦ.  
 

ᓄᓇᕗᑦ ᒐᕙᒪᖓ ᐊᖏᖅᓯᒪᓂᖃᖅᑐᖅ ᐱᓕᕆᖃᑎᖃᕐᓂᐊᕐᓗᓂ ᑲᓂᒃᓴᕐᓗᓂ ᑲᑐᔾᔨᖃᑎᒋᓲᖏᓐᓂᑦ 

ᐱᓕᕆᐊᖃᕐᓗᑎᒃ ᐱᒋᐊᕈᑎᐅᖃᑦᑕᖅᑐᓂᑦ ᐊᒃᑐᖅᓯᓂᖏᓐᓂᓪᓗ ᓱᕈᓰᑦ ᖁᓄᔪᕐᓂᐊᓂᒃᑯᑦ 

ᐋᓐᓂᖅᑕᐅᖃᑦᑕᕐᓗᖏᓐᓂᑦ ᑲᐱᐊᓇᖅᑐᒦᖃᑦᑕᕐᓂᖏᓐᓂᓪᓗ. ᑐᕌᒐᕗᑦ ᑕᒪᓐᓇᐅᕗᖅ ᓴᖅᑭᖅᓯᓂᕐᒥᑦ 

ᐃᓂᒋᔭᐅᔪᓐᓇᖅᑐᓂᑦ ᐊᓗᕆᐊᓇᓐᖏᑦᑐᓂᑦ ᓱᕈᓯᓕᒫᖏᓐᓄᑦ ᓄᓇᕗᒻᒥ ᐊᒻᒪᓗ ᐊᑐᐃᓐᓇᐅᓕᖅᑐᒍᑦ 

ᑲᑐᔾᔨᖃᑎᖃᕈᓐᓇᓕᖅᑐᑕ ᑲᑐᔾᔨᖃᑎᒋᒋᐊᓕᑦᑎᓐᓂᑦ ᑕᒪᓐᓇ ᑐᐊᕕᕐᓇᓕᖅᑐᖅ 

ᐱᓕᕆᐊᕆᓂᐊᕋᑦᑎᒍ.” 
 

 

ᑕᐃᑲᓂ “ᑐᓴᕋᒃᓴᖁᑎᖏᑦ ᑭᒡᒐᖅᑐᐃᔨᐅᔫᑉ” ᑎᑎᕋᖅᓯᒪᓂᖏᓐᓂ 2023-2024-ᒥ ᐊᕐᕌᒍᑕᒫᖅᓯᐅᑎᖏᓐᓂ 

ᐅᓂᒃᑳᓕᐊᒥᓂᖏᓐᓂ, ᑭᒡᒐᖅᑐᐃᔨ ᐃᒫᒃ ᑎᑎᕋᖅᓯᒪᔪᖅ: 
 

“ᐱᓕᕆᕕᖓᑦ ᐃᓄᓕᕆᔨᒃᑯᑦ ᐱᓕᕆᑦᑎᐊᓂᖅᓴᐅᔭᕆᐊᓕᒃ ᐊᒻᒪᓗ ᐸᓯᔭᒃᓴᐅᓗᓂ ᐊᔾᔨᒌᒥᑦ ᓱᓕᔪᓂᓪᓗ 

ᑎᑎᕋᖃᑦᑕᕐᓗᑎᒃ ᑐᓂᕐᕈᑎᓕᒫᖑᔪᓂᑦ ᐃᑲᔪᖅᑕᐅᖁᔭᐅᓪᓗᑎᒃ ᓱᕈᓰᑦ ᐋᓐᓂᖅᑕᒥᓂᐅᑎᓪᓗᒋᑦ ᑕᐃᒫᒃ 

ᓄᓇᕗᑦ ᒐᕙᒪᖓ ᑐᑭᓯᔪᓐᓇᓂᐊᕐᒪᑦ ᖃᓄᑎᒋ ᐊᖏᑎᒋᒻᒪᖔᖅ ᐃᓱᒫᓗᒋᔭᐅᔪᖅ. ᐃᓪᓛᑦ 

ᐱᑕᖃᖅᑎᓐᓇᒋᑦ ᓱᕈᓯᕐᓂᑦ ᖁᓄᔪᕐᓂᐊᓂᒃᑯᑦ ᐊᓐᓂᖅᑕᐅᖃᑦᑕᖅᑐᓂᑦ ᑐᓂᕐᕈᑎᒥᓂᐅᔪᓂᑦ 

ᐃᑲᔪᖅᑕᐅᖁᔭᐅᓪᓗᑎᒃ ᓈᓴᖅᑕᐅᓯᒪᔪᓂᑦ ᐱᓕᕆᕕᖓᓂᑦ ᐃᓄᓕᕆᔨᒃᑯᑦ, ᒪᓕᑦᑐᑕ 

ᐱᓕᕆᐊᕆᓯᒪᔭᑦᑎᓐᓂᑦ, ᐅᖃᓪᓚᕆᒍᓐᓇᖅᑐᖓ ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᕐᓂᖏᑦ 

ᓱᓕ ᑐᐊᕕᕐᓇᖅᑐᒦᒻᒪᑕ. ᑕᒪᓐᓇᓗ ᑐᐊᕕᕐᓇᓕᖅᑐᖅ ᖃᐅᔨᒪᔭᐅᑐᐃᓐᓇᖅᑐᓂ ᐱᓕᕆᐊᖑᓐᖏᑦᑐᖅ.” 
 

“ᐊᓪᓚᕝᕕᒻᒪ ᓯᕗᓪᓕᐅᑎᓪᓚᕆᑦᑕᖓ ᑭᓱᓕᒫᓂᑦ ᑕᒪᓐᓇᐅᕗᖅ ᓄᓇᕗᑦ ᒐᕙᒪᖓ ᐱᓕᕆᐊᖃᕆᐊᖃᕐᓂᖓ 

ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᕐᓂᖏᑦ ᑐᐊᕕᕐᓇᖅᑐᒦᓐᓂᖓ.” 
 

ᐱᓕᕆᔨᑦ ᐃᓄᓕᕆᔨᒃᑯᑦ ᐱᓇᓱᕝᕕᓪᓗᐊᑕᖏᓐᓂ, ᐋᓐᓂᐊᖅᑐᓕᕆᔨᒃᑯᓐᓗ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂ ᐊᖏᖃᑎᒌᑦᑐᐃᓐᓇᐅᓚᐅᖅᐳᑦ 

ᓄᑕᖅᑲᓂᒃ ᖁᓄᔪᓐᓂᐊᕐᓂᐅᕙᑦᑐᖅ ᐅᓗᕆᐊᓇᖅᑐᒦᓕᕐᓂᖓᓂᒃ ᓄᓇᕗᒻᒥ ᑭᓯᐊᓂᓕ, ᒐᕙᒪᓕᒫᒧᑦ−ᑐᕌᖓᔪᓂᑦ 

ᐊᐅᓚᔾᔭᐃᒋᐊᕐᓂᐊᓂᕐᒧᑦ ᐸᕐᓇᐅᑎᒥᑦ ᑲᒪᔾᔪᑎᐅᓂᐊᖅᑐᒥᑦ ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ 

ᐋᓐᓂᖅᑕᐅᓂᕆᕙᑦᑕᖏᓐᓄᑦ ᐱᕙᓪᓕᐊᑎᑕᐅᔪᖃᖅᓯᒪᓐᖏᑦᑐᖅ ᐱᔭᕇᖅᑕᐅᔪᖃᖅᓯᒪᓇᓂᓗ.    
 

ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᓂᕆᕙᑦᑕᖏᑦ ᐅᖁᒪᐃᑦᑐᐊᓘᔪᖅ ᐱᐅᓐᖏᑦᑐᖅ ᓄᓇᕗᑦ ᐊᔾᔭᖅᑕᖓ, 

ᐅᓪᓗᒥᑐᐊᖑᓐᖏᑦᑐᖅ ᑭᓯᐊᓂᓕ ᐅᐊᑦᑎᐊᕈᕐᓂᓴᓂᑦ ᐋᓐᓂᖅᑕᐅᓂᒥᓂᕐᓃᖔᕐᒪᑕ, ᐃᓚᔭᐅᓯᒪᓪᓗᑎᒃ 

ᐅᓪᓗᒥᐅᓕᖅᑐᖅ ᓄᓇᕗᒻᒥ ᐃᓅᖃᑎᒌᑦᑐᑦ ᐊᑐᖅᐸᑦᑕᖏᓐᓂᑦ ᐊᒻᒪᓗ ᐱᔾᔪᑎᖃᕆᓗᑎᒃ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᒥᓂᕐᓂᑦ ᓱᕈᓯᒃᑯᕕᓕᓐᓄᑦ ᐊᒻᒪᓗ ᐅᐊᑦᑎᐊᕈ ᖁᐊᖅᓵᕐᓂᒥᓂᖏᓐᓂᑦ. ᑖᒃᑯᐊ 

ᑲᑎᒪᔨᕋᓛᑦ ᐊᖏᖃᑎᖃᖅᑐᑦ ᑲᑐᑎᑕᐅᔪᒃᑯᑦ ᐊᑕᐅᑦᑎᒃᑯᑦ ᐱᓕᕆᐊᖑᒋᐊᖃᕐᒪᑦ ᑐᐊᕕᕐᓇᓕᖅᑐᖅ ᐊᒻᒪᓗ 

ᓂᕆᐅᓪᓚᕆᑉᐳᑦ ᒐᕙᒪᐅᑉ ᓯᕗᓕᖅᑎᖏᑦ ᐱᓕᕆᒋᐊᖁᔭᐅᓪᓗᑎᒃ ᓇᒻᒪᑐᒃᑯᑦ. 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᐱᒋᐊᓕᖅᑐᓂ, ᑭᒡᒐᖅᑐᐃᔨ ᐃᒪᐃᓕᐅᓚᐅᖅᑐᖅ:  

 

“ᑕᒪᑐᒥᖓ ᐅᖃᕈᓐᓇᖅᑐᖓᓕ, ᐃᓘᓐᓇᑕ ᐅᖃᖅᓯᒪᒐᑦᑕ ᓱᕈᓯᕐᓂᐊᕐᓂᖅ ᑖᓐᓇ ᐅᖃᐅᓯᕆᔭᕆᐊᔅᓴᖅ 

ᐱᔭᕐᓂᖏᒻᒪᑦ, ᐅᖃᐅᓯᕆᔭᕆᔅᓴᖅ ᐃᓚᖏᑦ ᓱᕈᓯᕐᓂᐊᖃᑦᑕᕐᓂᖅ ᑕᒪᓐᓇ ᑲᔪᓰᓐᓇᖅᑎᑕᐅᒻᒪᑦ,  ᐱᔾᔪᑎᒋᓪᓗᒍ 

ᖃᐅᔨᓴᐃᓂᖅ ᐱᔾᔪᑎᒋᓪᓗᒍ.  ᐅᖃᐅᓯᕆᔭᕆᐊᒃᓴ ᐱᔭᕐᓂᖏᒻᒪ ᒐᕙᒪᒃᑯᑦ ᐃᒃᓯᖕᓇᐃᓯᓚᖏᑦᑑᒐᓗᐊᖅ ᑭᓯᐊᓂ 

ᐱᔭᕐᓂᖏᒻᒪᑦ ᐱᓕᕆᔭᕆᐊᒃᓴ ᖃᓄᕐᓗ ᑲᒪᒋᓂᐊᖅᐱᑎᒍ. ᑖᓐᓇ ᑕᕝᕙ ᐱᔾᔪᑎᒃᓴᑦᑎᐊᕙᐅᖏᒻᒪ ᓴᖅᑭᓪᓗᑎᒍ 

ᐅᕝᕙ ᐊᑲᐅᖏᓕᐅᕈᑎ ᑐᐊᕕᕐᓇᖅᓯᔪᖅ ᐊᒃᓱᕈᕐᓇᖅᓯᔪᖅ ᐱᓕᕆᔭᕆᐊᖃᓕᕋᑦᑎᒍ ᑭᓯᐊᓂᓕ ᖃᓅᖅ ᑖᓐᓇ ᑕᕝᕙ 

ᐱᔾᔪᑎᐅᖅᑰᖅᑐᖅ ᐊᑲᐅᖏᓕᐅᕈᑎᐅᖅᑰᖅᑐᖅ ᒐᕙᒪᒃᑯᓐᓄ ᑕᒪᓐᓇ ᐱᔭᕐᓂᖏᒻᒪᑦ ᐅᖃᐅᓯᕆᔭᕆᐊᒃᓴᖅ, ᐊᒻᒪᓗ 

ᐱᔭᕐᓂᖏᑦᑑᓘᓂ ᓱᕈᓯᕐᓂᐊᖃᑦᑕᕐᓂᖅ ᑕᒪᓐᓇ ᓂᐱᖃᕈᓐᓂᖃᑦᑕᕐᒪᑕ ᓂᓪᓕᐊᔾᔪᑕᐅᔪᓂ ᐱᔭᕐᓂᖏᖦᖢᓂᓗ 

ᓂᓪᓕᐅᑎᒋᑦᑎᐊᕆᐊᒃᓴ ᐅᖃᐅᑎᒋᑦᑎᐊᕆᐊᕐᓴ ᑭᓯᐊᓂ.” 

 

 

ᐃᓕᑕᖅᓯᓯᒪᓪᓗᑎᒃ ᐅᖃᐅᓯᕆᒋᐊᖓ ᑕᒪᓐᓇ ᐱᔭᕆᐊᑐᔪᐊᓘᒻᒪᑦ, ᑲᑎᒪᔩᑦ ᑲᑎᒪᔨᕋᓛᓂ 

ᖁᔭᒋᔭᖃᓪᓚᕆᓚᐅᖅᑐᑦ ᖃᓄᑎᒋ ᐃᓗᑐᔪᒥᑦ ᐅᖃᐅᓯᐅᓂᖓᓂᑦ ᐊᒻᒪᓗ ᐊᒥᓱᓄᑦ ᑭᐅᔭᖅᑐᖅᓯᒪᔪᓄᑦ 

ᐊᖏᔪᖅᑲᐅᑎᓄᓪᓗ ᓂᓪᓕᐅᕕᐅᖃᑕᐅᔪᓐᓇᓚᐅᕐᒪᑦ ᓈᓚᓐᓂᖃᖅᑎᓪᓗᒋᑦ.   

 

ᑲᑎᒪᔨᕋᓛᑦ ᖁᔭᓕᔪᑦ ᐊᒃᓱᑲᓪᓛᓗᑦ ᐱᓕᕆᐊᖑᒻᒪᑦ ᐃᓚᒋᔭᐅᓪᓗᓂ ᐱᔭᒃᓴᖅᑖᕆᓯᒪᔭᖏᓐᓄᑦ ᐱᓕᕆᕕᖏᑕ 

ᐃᓄᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᓇᓗᓇᐃᖅᑐᐃᓗᑎᒃ, 

ᐱᓕᕆᐊᖃᕐᓗᑎᒃ ᐊᒻᒪᓗ ᓄᖅᑲᑎᑦᑎᖃᑦᑕᓂᕐᒥᑦ ᓱᕈᓰᖅ ᒪᒃᑯᑦᑐᐃᓪᓗ ᐊᓐᓂᖅᑕᐅᖃᑦᑕᑎᓪᓗᒋᑦ, 

ᖁᓄᔪᕐᓂᐊᓂᒃᑯᑦ ᐊᓯᐊᒍᓪᓗ ᐋᓐᓂᖅᑕᐅᓂᒃᑯᑦ.  

 

ᐆᑦᑑᑎᒋᔭᐅᓪᓚᕆᓪᓗᓂ ᐱᓕᕆᓂᐅᔪᓂᑦ, ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᖃᐅᔨᒋᐊᒃᓴᖅ ᑖᓐᓇ ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᓂᖃᕐᒪᑦ ᖃᐅᔨᒪᑦᑎᐊᕋᓱᐊᕐᓂᐊᖅᑐᑎᒃ ᐃᖅᑲᓇᐃᔭᖅᑎᖏᑦ 

ᒪᓕᑦᑎᐊᕋᓗᐊᕐᒪᖔᑕ ᐅᖃᐅᓯᖃᕆᐊᖃᓪᓚᕆᓐᓂᕐᒥᑦ ᖃᐅᔨᒐᐃᑉᐸᑕ ᐅᕝᕙᓘᓐᓃᑦ ᐸᓯᑦᓯᒐᐃᑉᐸᑕ 

ᐋᓐᓂᖅᑕᐅᖃᑦᑕᖅᑐᒋᑦᑎᓗᑎᒃ; ᐱᓕᕆᕕᖓᑕ ᐊᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᓂᕆᔭᖓ 

ᖁᓄᔪᕐᓂᐊᖅᑕᐅᔪᓕᕆᔩᑦ ᐋᓐᓂᐊᓯᐅᖅᑏᑦ 49ᓂ−104-ᖑᑎᓪᓗᒋᑦ ᐋᓐᓂᐊᓯᐅᖅᑎᓂᑦ 

ᐃᓕᓐᓂᐊᖅᑎᑕᐅᓂᕐᒥᓂᒃ ᐱᔭᕇᖅᓯᒪᓕᕇᖅᑐᑎᒃ; ᐱᓕᕆᕕᖓᑕ ᒪᓕᒐᓕᕆᔨᒃᑯᑦ ᐋᓐᓂᖅᑕᒥᓂᕐᓂᑦ 

ᐱᔨᑦᑎᕋᖅᑎᖏᑦ ᖃᐅᔨᒪᓇᓱᐊᓲᖑᔪᑦ ᐅᓕᑦᑎᓯᒪᔪᒥᑦ ᐃᑲᔪᖅᓯᖅᑕᐅᒐᓗᐊᕐᒪᖔᑕ ᓱᕈᓯᑦ ᒪᒃᑯᑦᑐᓪᓗ 

ᐱᕋᔭᓐᓂᒃᑯᑦ ᐋᓐᓂᖅᑕᐅᓯᒪᔪᑦ ᐃᖅᑲᖅᑐᐃᕕᒃᑰᖅᑐᖃᕐᓂᓕᒫᖓᓂ; ᐊᒻᒪᓗ ᑲᓇᑕᒥ ᐸᓖᒃᑯᑦ ᐊᔾᔨᐅᖏᑦᑐᓂᑦ 

ᐱᕋᔭᓐᓂᐅᔪᓂᑦ ᖃᐅᔨᓴᖅᑎᖏᑦ.  

 

ᐱᑕᖃᓐᖏᓐᓂᖓ ᖃᐅᔨᒪᔾᔪᑎᒃᓴᓂᑦ ᐱᔾᔪᑎᖃᖅᑐᓂᑦ ᐅᓂᒃᑳᓕᐊᒥᓂᕐᓂᑦ ᐊᒻᒪᓗ ᑐᓂᕐᕈᑎᒥᓂᕐᓂᑦ 

ᐃᑲᔪᖅᑕᐅᖁᔭᐅᓪᓗᑎᒃ ᐱᔾᔪᑎᖃᖅᑐᑦ ᑐᕈᓯᕐᓂᑦ ᐋᓐᓂᖅᑎᕆᓂᕐᒥᑦ ᐅᕝᕙᓘᓐᓃᑦ ᑲᒪᑦᑎᐊᖏᓐᓂᐅᔪᒥᑦ ᐊᒻᒪᓗ 

ᖃᐅᔨᓴᖅᑕᐅᒻᒪᖔᑕ ᖃᐅᔨᒋᐊᖅᑕᐅᕙᒻᒪᖔᑕᓗ ᐱᒪᕆᐊᓗᒻᒥᑦ ᐃᓱᒫᓗᓇᖅᑐᖅ. ᑐᓴᒐᒃᓴᐃᑦ ᑕᐃᒪᐃᑦᑐᓂ 

ᑎᑎᕋᖅᓯᒪᔪᓂ ᐋᓐᓂᐊᕕᖕᒥ ᐊᓪᓚᑕᐅᔪᒥᓂᕐᓂᒃ, ᐸᓖᓯᒃᑯᓐᓂᓗ ᐅᓂᒃᑳᓕᐅᖅᓯᒪᔪᓂᒃ ᐊᒻᒪᓗ ᐃᖅᑲᖅᑐᐃᕕᖕᓂ 

ᐊᓪᓚᑕᐅᓯᒪᔪᓂᒃ ᑲᑎᑎᑕᐅᖃᑦᑕᑐᑦᓴᐅᓂᖏᓐᓂᒃ ᐅᖃᐅᓯᐅᑦᑎᐊᖃᑦᑕᖁᓪᓗᒋᑦ ᐱᓂᕐᓗᓐᓂᐅᓯᒪᔪᐃᑦ.  

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐱᓕᕆᕕᖓᓂᑦ ᐃᓄᓕᕆᔨᒃᑯᑦ ᐊᐅᓚᔾᔭᐃᖁᔭᐅᓪᓗᑎᒃ ᐃᓘᓐᓇᖓᓂᑦ ᒪᐃᑐᕆᒃ 

ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑎᐅᔪᓂᑦ ᐱᔪᓐᓇᖅᓯᑐᐊᓪᓚᕆᑉᐸᑕ.  

 

 

ᐃᒫᒃ ᐅᖃᐅᓯᐅᓚᐅᕐᒪᑦ ᑭᒡᒐᖅᑐᐃᔨᒧᑦ ᓈᓚᓐᓂᖃᖅᑎᑦᑎᔪᓂ ᓴᖅᑭᔮᖅᑐᓂ:  

 

“ᐱᓕᕆᐊᔪᓐᓇᖏᓐᓇᒃᓯᐅᒃ ᑐᐊᕕᕐᓇᓕᖅᑐᖅ ᐱᓕᕆᐊᖃᕈᑎᒃᓴᓂᑦ ᓴᓇᕐᕈᑎᒃᓴᓂᓪᓗ 

ᐋᖅᑭᒃᓯᓯᒪᓐᖏᑯᒃᓯ ᖃᐅᔨᓴᕈᑎᒋᔪᓐᓇᑕᒃᓯᓐᓂᑦ ᐊᒻᒪᓗ ᐃᖅᑲᖅᑐᕋᒃᓴᕈᖅᑎᑦᑎᓗᓯ, ᑎᒍᔭᐅᑎᑦᑎᓗᓯ, 

ᐊᒻᒪᓗ ᒪᒥᓴᖅᑭᖅᑎᓗᓯ.” 

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ ᐃᓄᓕᕆᔨᒃᑯᓐᓂ ᐊᖏᔪᖅᑳᖑᖃᑕᐅᔪᖅ ᐅᖃᐅᓯᖃᓚᐅᖅᑐᖅ ᓄᓇᓖᑦ 

ᐱᓕᕆᖃᑕᐅᓂᖏᓐᓂᑦ ᐱᓗᒋᒃ ᖃᐅᔨᒪᔭᐅᔭᕆᐊᓖᑦ ᐱᓕᕆᒋᐊᕐᓂᐅᔪᓂᓪᓗ ᐱᓗᒋᑦ ᓱᕈᓰᑦ 

ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᖅᑐᑦ: 

 

“ᐅᖃᕈᒪᔪᖓᑦᑕᐅᖅ, ᐃᒃᓯᕙᐅᑖᖅ, ᑕᒪᓐᓇ ᒐᕙᒪᒃᑯᓐᓄᑦ ᐱᓕᕆᐊᖑᔭᕆᐊᖃᕐᒪᑦ ᓄᓇᓖᑦ 

ᐱᖃᑕᐅᓗᑎᒃ. ᖃᐅᔨᒪᓂᐅᔪᓂᑦ ᑕᐅᖅᓯᕋᐅᑎᖃᖅᑐᖃᕆᐊᖃᕐᒪᑦ. ᐃᓄᑦᑕᖃᕐᒥᒻᒪᑦ ᖃᓄᐃᒃᓴᖏᑦᑐᓂᑦ 

ᐊᓯᖏᑕ ᐱᑯᑦᑐᓐᓂᕆᕙᑦᑕᖏᓐᓂᑦ ᑕᐃᒫᑦ. ᐅᕙᒍᓪᓕ ᑕᑯᓐᓈᖅᑕᖓᒍᑦ ᐱᑯᑦᑐᓂᓪᓚᕆᐅᒻᒪᑕ. ᐊᒻᒪᓗ 

ᐅᑉᐱᕈᓱᒃᑲᒪ ᐊᖏᔪᐊᓗᒻᒥᑦ ᐃᓕᓐᓂᐊᖅᑎᑕᐅᓂᖃᕆᐊᖃᕐᒪᑕ ᓄᓇᓖᑦ ᑐᑭᓯᑎᑕᐅᓗᑎᒃ ᑭᓱᑦ 

ᓈᒻᒪᒋᔭᐅᒻᒪᖔᑕ ᑭᓱᓪᓗ ᓈᒻᒪᒋᔭᐅᓐᖏᒻᒪᖔᑕ. 

 

ᐃᓱᒪᒋᑐᐃᓐᓇᖅᑐᒍ 12-ᓂᑦ ᐅᑭᐅᓕᒃ ᓇᔾᔨᓕᖅᑎᑕᐅᑎᓪᓗᒍ ᐊᑲᐅᓐᖏᓕᐅᕈᑎᓪᓚᕆᐅᒻᒪᑦ. 

ᐃᒃᓯᕙᐅᑖᖅ, ᑕᒪᒃᑯᐊ ᖃᐅᔨᒪᔭᐅᔭᕆᐊᓖᑦ ᑲᑎᑎᖅᑕᐅᑉᐸᑕ, ᐱᓕᕆᔾᔪᑎᒃᓴᖃᕐᓗᑎᓪᓗ ᐊᒻᒪᓗ 

ᐃᓕᓐᓂᐊᑎᑦᑎᔪᖃᕐᓂᖓ ᐱᒪᕆᓪᓚᕆᐊᓘᓪᓗᓂ ᖃᐅᔨᒪᑦᑎᐊᕈᓐᓇᓂᐊᕐᒪᑕ ᒪᒃᑯᑦᑐᑦ ᐃᓐᓇᐃᓪᓗ 

ᑐᓴᐅᒪᒐᖢᐊᕐᒪᖔᑕ ᑕᐃᒪᐃᓕᐅᖅᑐᖃᖅᐸᒻᒪᑦ, ᑕᐃᒃᑯᐊ ᑕᐃᒪᐃᓕᐅᖅᑐᑦ ᖃᓄᐃᓐᖏᑦᑑᔮᖅᑑᒐᓗᐊᑦ, 

ᑭᓯᐊᓂᓕ ᐱᑯᑦᑐᖃᑦᑕᕐᒪᑕ, ᒪᓕᒐᕐᓂᒃ ᓱᕋᐃᖃᑦᑕᕐᒪᑕᔭ ᑕᒪᑐᒪ ᑐᓴᐅᒪᔭᐅᓂᖅᓴᐅᓕᖅᑎᒋᐊᓕᕗᑦ 

ᑲᑐᔾᔨᓗᑕ ᐊᒻᒪᓗ ᐱᓕᕆᐊᖑᓗᑎᒃ ᐊᑐᕐᓗᒍ ᖁᓄᔪᕐᓂᐊᓂᒃᑯᑦ ᐋᓐᓂᖅᑕᐅᕙᑦᑐᑦ ᐱᓪᓗᒋᑦ 

ᐊᐅᓚᔾᔭᐃᒋᐊᕐᓂᕐᒧᑦ ᐱᕐᓇᐅᑎᐅᔪᓂᑦ.” 

  

ᑭᐅᔭᖅᑐᖅᓯᒪᔪᑦ ᓇᓗᓇᐃᖅᓯᓚᐅᖅᑐᑦ ᓄᓇᕗᒻᒥ ᓱᕈᓯᕐᓄᑦ ᐃᑲᔪᖅᑎᒌᑦ ᓱᕈᓰᑦ ᐋᓐᓂᖅᑕᐅᖃᑦᑕᕐᓂᖏᓐᓄᑦ 

ᑲᒪᒋᔭᐅᑦᑎᐊᖃᑦᑕᖏᓐᓂᖏᓐᓄᑦ ᐱᓕᕆᒋᐊᕈᑎᐅᔪᓄᑦ ᐊᖏᖃᑎᒌᒍᑎᑦ ᐅᓪᓗᒥ ᕿᒥᕐᕈᔭᐅᓕᕐᒪᑕ 

ᓄᑖᕈᕆᐊᖅᑕᐅᓪᓗᑎᓪᓗ. ᑲᑎᒪᔨᕋᓛᑦ ᓂᕆᐅᑦᑐᑦ ᓄᑖᕈᖅᑎᑕᐅᓯᒪᔪᓂᑦ ᑖᒃᓱᒥᖓ ᐊᖏᖃᑎᒌᒍᑎᒥᑦ 

ᒪᓕᒐᓕᐅᖅᕕᒻᒨᖅᑕᐅᖁᔨᓛᖅᑐᑦ ᑭᖑᓂᑦᑎᐊᖓᓂ. 

 

ᑲᑎᒪᔨᕋᓛᑦ ᑐᑭᓯᑎᑕᐅᓚᐅᖅᑐᑦ ᖃᐅᔨᓴᖅᑎᒥᑦ ᐃᖅᑲᓇᐃᔮᖅᑎᑦᑎᔪᖃᕐᓂᕐᒪᑦ ᐱᓕᕆᐊᖃᕆᐊᕐᓂᐊᖅᑐᒥᑦ 

ᓄᓇᕗᒻᒥ ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᖅᑐᓄᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᑦ. 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᐅᓚᐅᖅᑐᓂ ᐃᓄᓕᕆᔨᒃᑯᓐᓂᒥᐅᑕᕐᒧᑦ ᓇᓗᓇᐃᖅᓯᓚᐅᖅᑐᑦ ᑖᓐᓇ ᐸᕐᓇᐅᑎ 

ᐃᓗᓕᖃᕋᔭᕐᒪᑦ ᐊᔾᔨᐸᓗᖃᖅᑐᓂᑦ ᐊᑯᑭᑦᑐᓂ ᑐᑭᒧᐊᒍᑎᒃᓴᖏᓐᓂᑦ ᖁᓄᔪᕐᓂᐊᖅᑕᐅᖃᑦᑕᖅᑐᓂᑦ 

ᐃᑲᔫᑎᐅᓪᓗᑎᒃ ᐊᑎᓕᒃ ᑭᓪᓕᓖᓴ − ᑭᓪᓕᓕᐅᓚᐅᖅᑕ ᐊᒻᒪᓗ ᐃᓚᖃᕐᓂᐊᖅᑐᓂ ᑕᖅᑲᒃᑯᓂᖓ 

ᐃᓕᓐᓂᐊᑎᑦᑎᓂᕐᒧᑦ ᐱᓕᕆᓂᐅᔪᓂᑦ, ᓄᓇᓕᓐᓂ ᐊᔪᓐᖏᓛᖏᑦ ᐳᓚᕋᖃᑦᑕᕐᓗᑎᒃ ᓄᓇᓕᓐᓄᑦ 

ᑲᔪᖏᖅᓴᐃᓗᑎᒃ ᐃᓄᖏᓐᓂᑦ ᓂᓪᓕᐊᔾᔪᑎᖃᕐᓂᕐᒥᑦ ᐃᑲᔪᕆᐊᖃᕐᓂᒥᓪᓗ ᐃᓅᖃᑎᖏᓐᓂᑦ ᐅᖃᖃᑎᒌᓐᓂᒃᑯᑦ, 

ᐊᒻᒪᓗ ᐊᐱᖅᑯᑎᓂᑦ ᑭᐅᑎᑕᐅᖃᑦᑕᕐᓗᑎᒃ ᐃᓐᓇᖏᑦ ᒪᒃᑯᑦᑐᖏᓪᓗ ᐱᔪᒪᔪᑦ.  

 

ᑲᑎᒪᔨᕋᓛᑦ ᐊᑐᓕᖁᔨᕗᑦ: 

 

1. ᑕᐃᒪᐃᒻᒪᑦ, ᑭᖑᕙᒃᑲᓂᓐᖏᓪᓗᑎᒃ, ᓄᓇᕗᑦ ᒐᕙᒪᖓ ᓴᓇᑦᑕᐅᑎᒋᖁᔭᐅᔪᖅ 

ᐱᔭᕇᖅᓯᓗᑎᓪᓗ ᒐᕙᒪᓕᒫᒧᑦ−ᑐᕌᖓᔪᒥᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒥᑦ 

ᑲᒪᔾᔪᑎᐅᓂᐊᖅᑐᒥᑦ ᓱᕈᓯᕐᓂᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᕙᑦᑐᓂᑦ ᐊᒻᒪᓗ 

ᖁᓄᔪᕐᓂᐊᕐᓂᐅᕙᑦᑐᓂᑦ ᓄᓇᕗᒻᒥ ᐊᒻᒪᓗ, ᓱᓕ, ᑖᓐᓇ ᐊᐅᓚᔾᔭᐃᒋᐊᕈᑎ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓗᓂ ᐆᒪ ᒪᓕᒐᓕᐅᖅᕕᐅᑉ ᐊᑕᓂᖓ ᐃᓱᓕᓚᐅᖅᑎᓐᓇᒍ. 

ᐅᒥᒻᒪᒃ ᐃᓪᓗ 

 

ᐅᒥᒻᒪᒃ ᐃᓪᓗ ᓱᕈᓰᑦ ᐱᓪᓗᒋᑦ ᐊᔭᐅᕆᔾᔪᔨᔨᐅᔪᖅ ᐃᖃᓗᓐᓂ ᑲᒪᓪᓗᐊᑕᖃᑦᑕᖅᑐᖅ ᐱᒋᐊᓕᖏᓐᓂᑦ ᓱᕈᓰᑦ 

ᒪᒃᑯᒃᑐᐃᓪᓗ ᐋᓐᓂᖅᑕᐅᖃᑦᑕᖅᓯᒪᔪᑦ. ᑖᓐᓇ ᐃᓪᓗ ᐋᖅᑭᑦᑕᐅᓯᒪᔪᖅ ᑲᓇᑕᒥ ᓄᐊᓴᐃᔨᖏᓐᓄᑦ ᐅᑭᐅᖅᑕᖅᑐᒥ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᑎᒥᐅᔪᒧᑦ ᓱᕈᓯᕐᓄᑦ ᑐᓐᖓᓱᒃᕕᐅᔪᓐᓇᖅᑐᓂ ᐃᓂᐅᔪᖅ ᑕᕝᕙᓂᓗ ᑲᓇᑕᒥ ᐸᓖᓯᒃᑯᑦ, 

ᓱᕈᓯᕐᓂᑦ ᐃᓚᒌᓂᓪᓗ ᐱᔨᑦᑎᕋᖅᑎᑦ ᐊᒻᒪᓗ ᓱᕈᓯᕐᓄᑦ ᓘᑦᑖᑦ ᑐᑭᒧᐊᑦᑎᑦᑎᔪᓐᓇᕐᒪᑕ ᐱᔨᑦᑎᕋᐅᑎᖏᓐᓂᑦ. 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᐅᔪᓂᑦ, ᑲᑎᒪᔨᕋᓛᑦ ᑐᓴᖃᑦᑕᓚᐅᖅᑐᑦ ᐊᒥᓱᓂᑦ ᑭᐅᔭᖅᑐᖅᓯᒪᔪᓂᑦ 

ᐱᔾᔪᑎᖃᖅᑐᓂᑦ ᐱᒻᒪᕆᐊᓘᔪᒥᑦ ᑖᓐᓇ ᑎᒥᐅᔪᖅ ᐱᓕᕆᖃᑕᐅᖃᑦᑕᕐᒪᑦ ᑲᒪᒋᔭᖃᖅᑐᑎᒃ ᐃᓱᒫᓘᑎᐅᔪᓂᑦ 

ᐱᔾᔪᑎᖃᖅᑐᓂᑦ ᓱᕈᓯᕐᓂᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᖅᑐᓂᑦ.  

 

 

ᐊᖏᔪᖅᑳᖑᖃᑕᐅᔪᖅ ᐱᓕᕆᕕᖓᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᒫᒃ ᐅᓂᒃᑳᖃᓚᐅᖅᑐᖅ: 

 

“ᑖᓐᓇ ᐅᒥᒻᒪᒃ ᐃᓪᓗ ᐱᒻᒪᕆᐊᓘᓪᓗᓂ ᐃᓚᒋᕙᐅᖃᑦᑕᖅᑐᖅ ᐱᓕᕆᔾᔪᑎᑦᑎᓐᓄᑦ ᐃᓚᒋᔭᐅᓪᓗᓂ 

ᐱᓪᓗᒋᑦ ᓱᕈᓰᑦ ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᖅᑐᑦ ᑲᒪᒋᕙᐅᑦᑎᐊᖃᑦᑕᖏᑦᑐᓪᓗ. 

ᑖᓐᓇ ᑲᑎᑎᖅᑕᐅᓯᒪᔪᖅ ᐱᓕᕆᓂᐅᔪᖅ ᐱᔨᑦᑎᕋᐅᑎᓘᓐᓃᑦ ᑮᓇᐅᔭᖃᖅᑎᑕᐅᔪᖅ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐊᔾᔨᒌᓐᖏᑦᑐᓄᑦ ᐋᓐᓂᐊᖅᑕᐃᓕᓕᕆᔨᒃᑯᓄᑐᐊᖑᓐᖏᑦᑐᖅ ᒐᕙᒪᐅᑉ ᐃᓗᐊᓂᑦ. 

ᖃᐅᔨᓴᑐᐃᓐᓇᖃᑦᑕᖏᑦᑐᑦ ᑭᖑᓂᖓᒍᑦ ᖁᓄᔪᕐᓂᐊᖅᑕᒥᓂᐅᔪᓂᑦ ᐋᓐᓂᐊᕕᒻᒥ, ᑭᓯᐊᓂᓕ 

ᐊᐅᓚᔪᑦ ᐃᓗᑦᑑᓪᓗᑎᒃ ᐋᓐᓂᐊᕕᑦᑎᑐᑦ ᐋᓐᓂᖅᑕᐅᓯᒪᔪᓄᑦ ᑲᒪᒋᔭᐅᑦᑎᐊᖏᑦᑐᓄᓪᓗ. ᑕᐃᑲᓂ 

ᖃᐅᔨᓴᕈᓐᓇᖅᑐᑦ ᓇᔾᔨᓕᖅᑐᖃᕐᒪᖔᖅ ᐊᒻᒪᓗ ᓄᓕᐊᖅᑕᐅᓂᒃᑯᑦ ᖁᐱᕐᕆᒃᓯᒪᒻᒪᖔᑕ. 

ᐃᓄᓕᕆᔨᖃᕐᒥᔪᑦ ᐊᒻᒪᓗ ᓘᒃᑖᖃᖅᑐᑎᒃ. ᓘᑦᑖᖃᖅᑐᒍᑦ ᐊᑭᓕᖅᓱᑕᑦᑎᓐᓂᑦ ᓱᕈᓯᕐᓄᑦ 

ᖃᐅᔨᓴᖅᑎᐅᓪᓗᓂ ᐅᒥᒻᒪᒃ ᐃᓪᓗᖓᓂ. ᑐᑦᑕᖅᕕᖃᕐᓂᔪᑦ ᐅᕝᕙᓘᓐᓃᑦ ᐃᓐᓇᑐᖃᕐᓂᑦ 

ᐱᓕᕆᖃᑎᖃᖃᑦᑕᖅᑐᓂᑦ ᓱᕈᓯᕐᓂᑦ ᐃᓚᒌᓂᓪᓗ. ᑲᒪᒋᔭᐅᖃᑦᑕᖅᑐᑦ ᒪᓕᒃᓱᐊᖅᑕᐅᓪᓗᑎᒃ, 

ᐅᕙᖓ ᑐᑭᓯᓯᒪᔭᖓᒍᑦ, ᖃᐅᔨᓴᖅᑕᐅᑐᐃᓐᓇᐸᓐᖏᑦᑐᑦ ᐃᓅᓕᓴᖅᑕᐅᑐᐃᓐᓇᖅᐸᒐᑎᓪᓗ, 

ᑭᓯᐊᓂᓕ ᑲᔪᓰᓐᓇᖅᑐᒃᑯᑦ ᐱᔨᑦᑎᕋᖅᑕᐅᒐᓱᑉᐸᑦᑐᑦ. ᑕᐃᒫᓪᓕ ᐃᓚᒌᑦ ᓱᕈᓰᓪᓗ 

ᐱᓕᕆᐊᖑᔪᓐᓇᖅᑐᑦ ᐅᒥᒻᒪᒃ ᐃᓪᓗᖓᓄᑦ ᐊᑯᓂᐅᓂᖅᓴᖅ ᐊᒻᒪᓗ ᑭᖑᓂᖓᒍᑦ ᐱᑎᑕᐅᓗᑎᒃ 

ᐊᓯᖏᓐᓂᑦ ᐱᔨᑦᑎᖅᑕᐅᓂᐅᔪᓂᑦ, ᓄᓇᓕᓐᓂ ᐱᔨᑦᑎᕋᐅᑎᑎᒍᑦ, ᐱᔨᑦᑎᕋᐅᑎᑎᒍᑦ 

ᐋᓐᓂᐊᖅᑕᐃᓕᓕᕆᓂᕐᒥ, ᐅᕝᕙᓘᓐᓃᑦ ᐊᓯᖏᓐᓂ ᒐᕙᒪᒃᑯᑦ ᐱᓕᕆᕕᖏᓐᓂᑦ.” 

 

 

ᐊᖏᔪᖅᑳᖑᖃᑕᐅᔪᖅ ᐱᓕᕆᕕᖓᓂᑦ ᒪᓕᒐᓕᕆᔨᒃᑯᑦ ᐃᒫᒃ ᐃᓚᒋᐊᖅᓯᓚᐅᕐᒥᔪᖅ: 

 

“ᖃᐅᔨᓴᖅᑏᑦ ᑕᒪᒃᑮᓐᓃᓐᖔᖅᑐᑦ ᑕᐃᒪᐃᑦᑐᓂᒃ ᖃᐅᔨᓴᖅᑎᓂᒃ ᐱᓕᕆᖃᑎᖃᖃᑦᑕᖅᑐᑦ ᖃᓂᒃᓴᖅᑐᑎᒃ 

ᐃᖅᑲᓇᐃᔭᖅᑎᖏᓐᓂᑦ ᐅᒥᒻᒪᒃ ᐃᓪᓗᖓᓂ ᖃᐅᔨᒪᓇᓱᐊᖅᑐᑎᒃ ᖁᓄᔪᕐᓂᐊᖅᑕᒥᓂᐅᒻᒪᖔᖅ 

ᖃᐅᔨᓴᕈᑎᓂᑦ ᐊᑐᕆᐊᖃᕐᒪᖔᑕ, ᐊᒻᒪᓗ ᑕᐃᒪᐃᒋᐊᖃᖅᐸᑕ ᑕᐃᑲᓂ ᐅᒥᒻᒪᒃ ᐃᓪᓗᖓᓂ ᑲᒪᒋᕙᐅᓲᑦ 

ᓱᕈᓯᕐᓄᑦ ᓘᑦᑖᒧᑦ ᐋᓐᓂᖅᑕᒥᓂᐅᓱᒋᔭᐅᓗᓂ ᑲᒪᒋᔭᐅᓗᓂ. ᐋᖅᑭᑎᖅᑕᐅᓲᑦ ᓱᕈᓯᐅᑉ 

ᐊᐱᖅᓱᖅᑕᐅᓂᕆᓂᐊᖅᑕᖏᑦ ᐅᒥᒻᒪᒃ ᐃᓪᓗᖓᓂ ᐊᐱᖅᓱᖅᑕᐅᕕᖓᓂ. ᑕᐃᒪᓕ 

ᖃᐅᔨᓴᖅᑕᐅᒋᐊᓕᓕᒫᑦ ᐱᔭᕇᖅᑕᐅᑉᐸᑕ ᐊᒻᒪᓗ ᑐᑭᓯᐅᒪᔾᔪᑎᓂᑦ ᐸᓯᑦᑎᔾᔪᑎᒃᓴᓂᓪᓗ ᓄᐊᑦᑎᒌᖅᑲᑕ, 

2. ᑕᐃᒃᑯᐊ ᐃᓕᓐᓂᐊᕈᑎᒃᓴᑦ ᐊᒻᒪ ᑎᑎᕋᖅᓯᒪᔪᑦ ᐃᑲᔪᕈᑎᒃᓴᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᖁᐊᖅᓵᖅᓯᒪᓂᑯᓄᑦ 

ᐊᒃᓱᕈᖅᑐᓄᑦ ᐃᓅᓯᖏᑎᒍᑦ ᓴᓇᔭᐅᖁᓪᓗᒋᑦ ᐅᖃᓕᒫᒐᐃᑦ ᐃᓗᓕᒋᖃᓯᐅᑎᓗᓂᒋᑦ ᒐᕙᒪᒃᑯᑦ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᓐᓂᒃ ᑭᐅᓯᖁᓪᓗᒋᑦ ᓱᕈᓯᕐᓂᒃ ᐊᑐᕐᓂᕐᓗᐃᖃᑦᑕᕐᓂᕐᒧᑦ ᐊᒻᒪ 

ᖁᓄᔪᕐᓂᐊᖅᑕᐅᒪᔪᓄᑦ ᐃᑲᔪᕈᑕᐅᖁᓪᓗᒋᑦ ᓄᓇᕗᒥ. 

ᐃᓱᒪᑖᖅᑐᖃᓲᖅ ᓈᒻᒪᑦᑐᓂᑦ ᐸᓯᔭᒃᓴᐅᔾᔪᑎᑕᖃᕐᒪᖔᖅ ᑎᒍᓯᔾᔪᑎᒃᓴᕐᓂᑦ. ᖃᐅᔨᓴᖅᑏᑦ ᐊᔾᔨᐅᖏᑦᑐᓂᑦ 

ᐱᕋᔭᓐᓂᐅᔪᓂᑦ ᖃᐅᔨᓴᖅᑏᑦ ᐱᓕᕆᖃᑎᖃᓲᖑᔪᑦ ᖃᓂᒃᓴᖅᑐᑎᒃ ᑲᓇᑕᒥ ᐃᖅᑲᖅᑐᐃᕕᒻᒥ 

ᐸᓯᑦᑎᔨᖏᓐᓂᑦ ᑐᕚᖃᖅᑐᑎᒃ ᑐᑭᓯᐅᒪᔾᔪᑎᓂᑦ ᖃᐅᔨᓴᖅᑕᐅᓂᒥᓂᖏᓐᓂᑦ ᖃᐅᔨᒪᑦᑎᐊᕋᓱᐊᕐᓗᑎᒃ 

ᐃᖅᑲᖅᑐᐃᕕᒻᒥ ᐸᓯᑦᑎᔨ ᖃᐅᔨᓴᖅᑕᐅᓂᒥᓂᖏᓐᓂᑦ ᖃᐅᔨᒪᒐᓗᐊᕐᒪᖔᖅ ᐊᒻᒪᓗ ᐊᑐᐃᓐᓇᐅᓕᖅᑐᓂ 

ᐃᖅᑲᖅᑐᐃᕕᒻᒥ ᐱᓕᕆᐊᖃᕐᓂᕐᒥᑦ.” 

 

 

ᑭᒡᒐᖅᑐᐃᔨ ᐃᓱᒫᓘᑎᒥᓂᒃ ᐅᖃᐅᓯᖃᓚᐅᖅᑐᖅ ᑖᓐᓇ ᐅᒥᒻᒪᒃ ᐃᓪᓗ ᓱᓕ ᐃᓚᓕᐅᑎᔭᐅᓯᒪᓐᖏᒻᒪᑦ ᒐᕙᒪᒃᑯᑦ 

ᐱᓕᕆᐊᖃᕈᒪᓂᖏᓐᓄᑦ ᓱᕈᓰᑦ ᐋᓐᓂᖅᑕᐅᖃᑦᑕᕐᓂᖏᓐᓄᑦ, ᐃᒪᐃᓕᐅᖅᑐᓂ: 

 

“ᑐᕌᕆᐊᒃᑲᓂᑲᐃᓐᓇᕈᒪᔪᖓ ᐅᒥᒻᒪᒃ ᐃᓪᓗ ᐅᖃᐅᓯᕆᓗᒍ. ᑖᓐᓇ ᐅᒥᒻᒪᒃ ᐃᓪᓗ ᐊᒃᓱᕐᔪᐊᒻᒪᕆᐊᓗᒃ 

ᐃᑲᔫᑎᒃᓴᐅᒻᒪᑦ ᐊᒻᒪᓗ ᐱᔨᑦᑎᕋᖅᕕᐅᓪᓗᓂ ᐊᑐᖅᑕᐅᓐᖏᓗᐊᖃᑦᑕᖅᑐᓂᑦ, ᑕᐃᒫᖏᓛᒃ ᕿᒥᕐᕈᒐᐃᒐᒪ 

ᐊᔭᐅᕆᔾᔪᔭᒥᓂᐅᔪᓂᑦ ᑎᑎᕋᖅᑕᐅᓯᒪᔪᓂᑦ ᑕᑯᖃᑦᑕᕋᑦᑕ ᓱᕈᓯᕐᓂᑦ ᖁᓄᔪᕐᓂᐊᖅᑕᐅᓂᒃᑯᑦ 

ᐋᓐᓂᖅᑕᐅᖃᑦᑕᖅᑐᓂᑦ, ᐅᒥᒻᒪᒃ ᐃᓪᓗ ᐱᖃᑕᐅᑎᑕᐅᓇᓂᓗ. ᑕᐃᒫᒃ ᓂᕆᐅᒃᑲᓐᓂᕋᓗᐊᖅᑐᖓ, 

ᓱᓕᒃᑲᓐᓂᕐᖏᓛᒃ, ᑕᐃᑲᓂ ᓄᑖᓂ ᐊᔾᔨᒌᓕᖅᑎᑕᐅᓯᒪᔪᓂ ᒪᓕᑦᑕᐅᔭᕆᐊᓕᓐᓂ 

ᐱᕙᓪᓕᐊᔾᔪᓯᐅᒋᐊᓕᓐᓂᓗ ᐃᓄᓕᕆᔨᒃᑯᑦ ᐱᓕᕆᕕᖓᓄᑦ ᑖᓐᓇ ᐅᒥᒻᒪᒃ ᐃᓪᓗ ᑎᑎᕋᖅᑕᐅᓯᒪᓕᕐᒪᑦ 

ᐊᓯᐊᒎᖅᕕᖃᓐᖏᓪᓗᓂ ᐱᓕᕆᖃᑕᐅᒋᐊᖃᕐᓗᓂ ᑕᐃᒪᑦᑐᖅᑕᖃᖅᑎᓪᓗᒍ. ᐄ ᑖᓐᓇ ᐃᓚᒋᔭᐅᒻᒪᑦ 

ᐃᓚᒃᑲᓐᓂᖏᓐᓄᑦ ᐊᐅᓚᔾᔭᐃᒋᐊᕐᓂᐅᑉ ᐸᕐᓇᐅᑎᐅᑉ, ᐃᓗᓕᖏᑕ ᑲᑎᑎᖅᑕᐅᓂᖏᑦ 

ᐃᓱᒫᓘᑎᒋᒐᓛᒃᑲᒃᑭᑦ.” 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ: 

 

 

 

 

 

 

 

 

 

  

3. ᑖᓐᓇ ᐱᓕᕆᕕᖓᑦ ᐃᓄᓕᕆᔨᒃᑯᑦ ᐱᓕᕆᖁᔭᐅᓪᓗᓂ ᐃᓚᓕᐅᔾᔨᓂᕐᒥᑦ ᐅᒥᒻᒪᒃ ᐃᓪᓘᑉ 

ᐱᓕᕆᓂᕆᕙᑦᑕᖏᓐᓂᑦ ᐃᓄᓕᕆᔨᒃᑯᑦ ᒪᓕᑦᑕᐅᖁᔭᖏᓐᓄᑦ ᐱᕙᓪᓕᐊᔾᔪᓯᖏᓐᓄᓪᓗ 

ᐊᒻᒪᓗ, ᑮᓇᐅᔭᒃᑲᓂᕐᓂᑦ ᑐᓂᔭᐅᓗᑎᒃ ᐅᒥᒻᒪᒃ ᐃᓪᓗ ᐱᔨᑦᑎᕋᕈᓐᓇᓂᐊᕐᒪᑦ ᓄᓇᓕᓐᓂ 

ᐃᖃᓗᐃᑦ ᓯᓚᑖᓃᑦᑐᓂᑦ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᐊᑦᑕᐅᓂᖏᑦ ᐊᑐᖅᑕᐅᓂᖏᓪᓗ ᖃᐅᔨᒪᔾᔪᑎᑦ ᑎᑎᕋᖅᓯᒪᔪᑦ 
 

ᑭᒡᒐᖅᑐᐃᔨᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ ᐃᓚᖃᕐᒪᑕ ᐅᓂᒃᑳᓕᐊᒥᓂᖏᓂᑦ ᐱᔾᔪᑎᖃᖅᑐᓂᑦ 

ᖃᓄᐃᓕᖓᓕᕐᓂᖏᓐᓂᑦ ᓱᕈᓰᑦ ᒪᒃᑯᑦᑐᓪᓗ ᓄᓇᕗᒻᒥ ᑕᐃᒪᐃᒋᐊᖃᖅᑎᑕᐅᒻᒪᑦ ᐃᓗᓕᖏᓐᓄᑦ ᓇᓴᐅᑎᓕᐅᑉ 

35(1) ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᔪᐊᖓᒍᑦ. 
 

2022-ᒥᓂᑦ, ᑭᒡᒐᖅᑐᐃᔨᐅᔫᑉ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ ᖃᓄᐃᓕᖓᓕᕐᓂᕆᔭᖏᓐᓄᑦ ᒪᒃᑯᑦᑐᑦ 

ᓄᓇᕗᒻᒥᐅᑕᐃᑦ ᑎᑎᕋᖅᓯᒪᓂᖏᑦ ᐃᓗᓕᖃᖃᑦᑕᔪᒻᒪᑕ ᖃᐅᔨᒪᔾᔪᑎᓂᑦ ᑎᑎᕋᖅᑕᐅᓯᒪᔪᓂᑦ ᑐᑭᓯᐅᒪᔾᔪᑎᓂᓪᓗ 

ᓄᐊᑦᑕᐅᓯᒪᔪᓂᑦ ᐱᔾᔪᑎᖃᖅᑐᓂᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᑦ ᐊᒃᑐᖅᓯᓲᓂᑦ ᓱᕈᓯᕐᓂᑦ, ᒪᒃᑯᑦᑐᓂᑦ, 

ᐃᓚᒌᓂᓪᓗ ᓄᓇᕗᒻᒥ ᐊᒻᒪᓗ ᖃᓄᐃᑦᑐᓃᓐᖔᕐᒪᖔᑕ ᐃᓅᖃᑎᒌᖑᔪᓂᑦ ᐱᔨᑦᑎᕋᖅᕕᐅᕙᑦᑐᓂ. ᑕᒪᓐᓇ 

ᑲᔪᓰᓐᓇᖅᑐᖅ ᖃᐅᔨᒪᔾᔪᑎᒃᓴᕐᓂᑦ ᓄᐊᑦᑎᓂᖅ ᓴᖅᑭᖅᓯᒍᑎᐅᓯᒪᔪᖅ ᖃᓄᐃᓕᖓᓕᒥᓂᖏᓐᓂᑦ 

ᓱᕐᕋᑦᑕᐅ<ᐅᖅᑎᓐᓇᒋᑦ ᐃᓚᖓᒍᑦ, ᑐᑭᓯᐅᒪᔾᔪᑎᓂᑦ ᐊᑐᐃᓐᓇᐅᓕᖅᑎᑎᓪᓗᓂ ᖃᐅᔨᒋᐊᕋᒃᓴᐅᔪᓂᑦ ᐊᒻᒪᓗ 

ᓴᓂᓕᖃᖅᑎᒐᒃᓴᐅᔪᓂᑦ ᓇᐅᒃᑯᑦ ᐊᔾᔨᒌᒻᒪᖔᑕ ᖃᐅᔨᓴᕐᓗᑎᒃ. 
 

ᐃᓗᐊᓂ 2024-ᒥ ᐅᓂᒃᑳᓕᐊᒥᓂᖏᓐᓂ ᐱᔾᔪᑎᓕᓐᓂᑦ ᕿᒥᕐᕈᓂᒥᓂᖏᓐᓂᑦ ᑭᒡᒐᖅᑐᐃᔨᐅᔫᑉ 2020-21, 

2021-22, 2022-23 ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑲᓕᐊᒥᓂᖏᓐᓂ, ᐊᕐᕌᒍᑕᒫᖅᓯᐅᑎᑦ ᐅᓂᒃᑲᓕᐊᒥᓂᖏᑦ 

2020-ᒥᑦ ᑕᒪᐅᖓ 2023-ᒧᑦ, ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 

ᑮᓇᐅᔭᖅᑐᕈᑎᒥᓂᖏᓐᓂᓪᓗ ᐊᑐᓕᖁᔨᖃᑦᑕᖅᓯᒪᒻᒪᑕ ᑖᓐᓇ ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᖃᐅᔨᒪᓇᓱᐊᖁᔭᐅᓪᓗᓂ ᑕᒪᒃᑯᐊ ᖃᐅᔨᓴᖅᑕᐅᓂᖏᑦ ᐊᔾᔨᒌᓐᖏᑦᑐᕈᓘᔭᐃᑦ ᖃᐅᔨᒪᔾᔪᑎᑦ 

ᑎᑎᕋᖅᑕᐅᓯᒪᔪᑦ ᐊᕐᕌᒍᑕᒫ*ᓯᐅᑎᓂ ᐃᓂᒃᑳᓕᐊᒥᓂᕐᓂ ᖃᐅᔨᓴᖅᑕᐅᖃᑦᑕᕐᒪᖔᑕ ᖃᐅᔨᒐᓱᓪᓗᑎᒃ 

ᓴᖑᕙᓪᓕᐊᓂᐅᔪᓂᑦ ᐊᒻᒪᓗ ᖃᐅᔨᒃᑲᐃᔾᔪᑎᐅᓂᐊᖅᑐᓂᑦ ᐱᔨᑦᑎᕋᖅᑎᐅᔪᓂᑦ ᐃᓱᒫᓗᓇᖅᓯᕙᓪᓕᐊᔪᓂᑦ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓂᑦ ᐱᔨᑦᑎᕋᐅᑎᓂᑦ ᐋᖅᑭᒋᐊᖅᑕᐅᒋᐊᖃᓕᖅᑐᓂᑦ. 
 

ᑲᑎᒪᔨᕋᓛᑦ ᖁᕕᐊᓱᓪᓚᕆᓚᐅᖅᑐᑦ ᖃᐅᔨᒋᐊᒃᓴᖅ ᑖᓐᓇ ᑭᒡᒐᖅᑐᐃᔨ ᑖᒃᓱᒥᖓ ᐊᑐᓕᖁᔭᓕᐊᒥᓂᐅᔪᒥᑦ 

ᐊᑐᓪᓚᕆᓕᕐᒪᑦ. ᑕᐃᑲᓂ 2023-2024-ᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᖏᓐᓂ ᐃᓚᖃᕐᒪᑕ 

ᖃᐅᔨᓴᖅᑕᒥᓂᖏᓐᓂᑦ ᖃᐅᔨᒪᔾᔪᑎᐅᔪᓂᑦ ᑎᑎᕋᖅᓯᒪᔪᓂᑦ ᐊᒻᒪᓗ ᓇᒧᑦ ᓴᖑᒋᐊᖅᓯᒪᔫᔮᕐᒪᖔᑕ 

ᐅᖃᐅᓯᖃᖅᑐᓂ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᐊᒻᒪᓗ ᖄᖓᒍᒃᑲᓐᓂᖅ, ᑭᒡᒐᖅᑐᐃᔨ ᑐᓂᓯᓯᒪᔪᖅ 16-ᓂᑦ 

ᐊᑐᓕᖁᔭᓕᐊᖏᓐᓂᑦ ᓇᓗᓇᐃᖅᓯᒪᔭᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ ᒪᓕᑦᑐᓂᑦ ᑐᑭᓯᓯᒪᓂᕆᔭᖏᓐᓂᑦ 

ᖃᐅᔨᒪᔾᔪᑎᐅᔪᓂᑦ ᑐᑭᓯᐅᒪᔾᔪᑎᓂᓪᓗ, ᐱᖃᓯᐅᔾᔨᓪᓗᓂ ᐊᑐᓕᖁᔭᓕᐊᒥᑦ ᑖᓐᓇ “ᐱᓕᕆᕕᖓᑦ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ ᓯᕗᓕᐅᕆᓗᑎᒃ, ᐱᓕᕆᖁᓪᓗᒋᑦ ᖃᐅᔨᒪᓇᓱᐊᕐᓗᑎᒃ ᐅᓪᓗᒥᒨᖓᔪᓂᑦ, 

ᐃᓗᐃᑦᑐᓂᑦ, ᐊᒻᒪᓗ ᓱᓕᔪᓂᑦ ᓇᓴᖅᑕᐅᓯᒪᔪᓂᑦ ᐊᑐᐃᓐᓇᖅᑕᖃᕋᓗᐊᕐᒪᖔᖅ ᑕᐃᑲᓂ ᓄᓇᕗᒻᒥ 

ᑭᓪᓕᓯᓂᐊᖅᑎᑯᑦ ᐊᓪᓚᕝᕕᖓᓂ.” 

ᐅᖃᐅᓯᐅᓯᒪᒻᒥᒻᒪᑦ ᑖᒃᑯᐊ ᓄᓇᕗᒻ ᑭᓪᓕᓯᓂᐊᖅᑎᒃᑯᑦ ᐱᕙᕆᐊᑐᔪᖅᓯᐅᓂᕐᒪᑕ ᐅᓪᓗᒥᒨᖓᔪᓂᑦ 

ᓈᓴᖅᑕᐅᓯᒪᔪᓂᑦ ᓴᖅᑭᖅᓯᒐᓱᓐᓂᕐᒥᑦ ᓄᓇᕗᒻᒥ, ᑕᐃᒫᓪᓗ ᐃᓚᑰᕗᑦ ᑭᒡᒐᖅᑐᐃᔨᐅᔫᑉ ᐅᓂᒃᑲᓕᐊᒥᓂᖏᑦ. 

ᓈᓚᓐᓂᖃᖅᑎᑦᑎᔪᓂ, ᐊᖏᔪᖅᑳᖑᖃᑕᐅᔪᖅ ᐱᓕᕆᕕᖓᓂᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ 

ᐱᓕᕆᐊᖃᖅᑎᓂ ᑖᒃᓱᒥᖓ ᑭᐅᔪᒻᒪᑦ: 

“ᖁᕕᐊᓱᑦᑐᖓ ᐃᓕᒃᓯᓐᓂᑦ ᐅᖃᐅᔾᔨᒋᐊᒃᓴᖅ ᑕᐃᒪᓐᖓᓂᑦ ᐃᖅᑲᓇᐃᔮᖅᑖᑎᑦᑎᔪᒐᑦᑕ 

ᐊᐅᓚᑦᑎᔨᐅᓂᐊᖅᑐᒥᑦ ᓄᓇᕗᒻᒥ ᑭᓪᓕᓯᓂᐊᕐᓂᕐᒧᑦ ᐊᓪᓚᕝᕕᖓᓄᑦ, 

ᐱᕙᓪᓕᐊᓪᓗᐊᑲᓪᓚᒍᓐᓇᖅᓯᒪᕗᒍᑦ: ᓄᓇᕗᒻᒥ ᑭᓪᓕᓯᓂᐊᖅᑏᑦ 6−ᓂᑦ ᐃᖅᑲᓇᐃᔮᖁᑎᖃᕐᒪᑕ 

ᐊᒻᒪᓗ 4 ᐃᓐᓄᒃᑕᐅᓯᒪᓪᓗᑎᒃ, ᐊᐅᓚᑦᑎᔨᖓᓗ, ᐊᑯᓂ ᐃᖅᑲᓇᐃᔭᓕᖅᑐᒥᑦ ᐸᓐᓂᖅᑑᒥ, ᐊᒻᒪᓗ 

ᒪᕐᕉᒃ ᐃᖅᑲᓇᐃᔭᑲᐃᓐᓇᖅᑏᑦ ᐃᖃᓗᓐᓂ. ᐃᖅᑲᓇᐃᔭᖅᑎᑖᕋᓱᐊᕐᓃᑦ ᒪᕐᕉᓐᓂᒃ 

ᐊᐅᓚᑦᑎᔨᐅᖃᑕᐅᒐᔭᖅᑑᓐᓂᑦ ᐱᔭᕇᖅᑕᐅᓕᖅᑐᑦ. ᖃᐅᔨᒪᓇᓱᐊᖅᑐᒍᑦ ᓱᓕᔪᓂᑦ ᐅᓪᓗᒥᒨᖓᔪᓂᑦ 

ᓈᓴᐅᑎᑕᖃᖁᓪᓗᒍ ᐊᑐᐃᓐᓇᐅᔪᓂᑦ ᓄᓇᕗᒻᒥ ᑭᓪᓕᓯᓂᐊᖅᑏᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ 

ᐊᒻᒪᓗ ᐃᓚᔭᐅᕙᓪᓕᐊᖏᓐᓇᓂᐊᖅᑐᑎᒃ ᖃᐅᔨᒪᔾᔪᑎᒃᓴᐃᑦ ᐊᑐᐃᓐᓇᐅᑎᑕᐅᔪᑦ.” 
 

ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᖃᐅᔨᒻᒪᑕ ᑭᐅᔭᖅᑐᖅᓯᒪᔫᑉ ᐅᖃᐅᓯᖏᓐᓂᑦ ᐱᕙᓪᓕᐊᓪᓗᐊᑲᓪᓚᑦᑎᑕᐅᓯᒪᒻᒪ 

ᖃᓄᖅ ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᑦ ᑲᑐᔾᔨᕙᒻᒪᖔᑕ ᖃᐅᔨᒪᔾᔪᑎᓂᑦ ᑐᑭᓯᐅᒪᔾᔪᑎᓂᓪᓗ ᑭᒡᒐᖅᑐᐃᔨᐅᔫᑉ 

ᐊᓪᓚᕝᕕᖓᓂᑦ ᑕᐃᒪᓐᖓᓂᑦ ᑭᖑᓪᓕᖅᐹᖑᔪᔪᒥ ᐅᓂᒃᑲᓕᐊᒥᓂᖏᓐᓂᑦ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᓕ, ᐃᓱᒫᓗᓇᖅᑐᖅᑕᖃᖅᐳᖅ ᓱᓕ ᐱᔾᔪᑎᖃᖅᑐᓂᑦ ᐱᕙᓪᓕᐊᑎᑕᐅᓂᖏᓐᓂᑦ ᐊᒻᒪᓗ 

ᐊᑐᖅᑕᐅᓂᖏᓐᓂᑦ ᑖᒃᓱᒪ ᐃᓄᓕᕆᔨᒃᑯᑦ ᓄᑖᖁᑎᖓ ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑎᐅᔪᒥᑦ 

ᐸᕐᓇᑕᐅᓯᒪᔪᒥᓂᐅᔪᒥᑦ ᐊᑐᖅᑕᐅᓪᓚᕆᖃᑦᑕᓛᕐᓗᑎᒃ ᓄᐊᑦᑎᓂᕐᒧᑦ ᑲᑎᑎᕆᓂᕐᒧᓪᓗ ᑐᑭᓯᐅᒪᔾᔪᑎᓂᑦ 

ᐱᔾᔪᑎᖃᖅᑐᓂᑦ ᓴᐳᒻᒥᔭᐅᓂᖏᓐᓂᑦ ᓱᕈᓰᑦ ᒪᒃᑯᑦᑐᓪᓗ ᓄᓇᕗᒻᒥ. ᑕᒪᓐᓇ ᐱᑕᖃᑦᑎᐊᖏᓐᓂᖓ 

ᐃᓗᓕᖅᑐᔪᓂᑦ, ᑐᕚᕆᔭᒃᓴᐅᔪᓂᑦ ᓇᓗᓇᐃᖅᑕᐅᓯᒪᔪᓂᓪᓗ ᓱᓕᒻᒪᑕ ᐃᓱᒫᓗᓇᓪᓗᐊᑲᓪᓚᑦᑐᖅ.   
 

ᑖᓐᓇ ᐃᓱᒫᓗᒋᔭᐅᔪᖅ ᐅᖃᐅᓯᐅᓪᓚᕆᓚᐅᖅᑐᖅ ᐱᓕᕆᕕᖓᑕ ᐃᓄᓕᕆᔨᒃᑯᑦ ᐱᓕᕆᔨᖓᓄᑦ: 
 

“ᐅᖃᖅᑏᑦ, ᑐᕚᕆᔭᒃᓴᐅᔪᑦ ᖃᐅᔨᒪᔾᔪᑏᑦ ᕿᒥᖅᐱᒋᔭᐅᒻᒪᑕ ᑭᒃᑯᑦ ᓵᓐᖓᔭᒃᓴᒫᖑᒻᒪᖔᑕ ᖃᐅᔨᒪᓗᑎᒃ 

ᐱᓕᕆᔾᔪᑎᐅᔪᓄᑦ. ᑭᐅᔾᔪᑎᖏᓐᓂ ᐅᖃᐅᓯᖃᖅᑐᓂᑦ ᐊᓪᓗᖅᑕᐅᓯᒪᔪᓂᑦ ᐱᔨᑦᑎᕋᐅᑎᐅᒋᐊᓕᓐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᑭᒡᒐᖅᑐᐃᔨᐅᔪᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪᓗ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ, ᑖᓐᓇ ᐱᓕᕆᕕᐅᔪᖅ ᐊᖏᖅᓯᒪᓂᖃᔪᒻᒪᑦ ᐋᖅᑭᒋᐊᖅᓯᓂᐊᕐᓂᕋᖅᑐᑎᒃ 

ᒪᐃᑐᕆᒃᔅ ᖃᕋᓴᐅᔭᒃᑯᑦ ᐃᓄᓕᕆᕐᒥᑦ ᑲᑎᑎᖅᑕᐅᓯᒪᔪᒥᑦ ᐊᐅᓚᑦᑎᔾᔪᑎᐅᔪᒥᑦ. ᐊᕐᕌᒍᒥ ᐊᓂᒍᕋᑖᖅᑐᒥ, 

ᐊᓯᔾᔩᓪᓗᐊᑲᓪᓚᒃᓯᒪᔪᒍᑦ ᖃᓄᖅ ᓄᐊᑦᑎᕙᒻᒪᖔᑦᑕ, ᐊᐅᓚᑎᕙᒻᒪᖔᑦᑕ, ᐊᒻᒪᓗ ᐊᑐᖅᑎᑦᑎᕙᒻᒪᖔᑦᑕ 

ᓱᕈᓰᑦ ᖃᓄᐃᓐᖏᑎᐊᖅᑎᑕᐅᒐᓱᐊᕐᓂᖏᓐᓄᑦ ᖃᐅᔨᒪᔾᔪᑎᐅᔪᓂᑦ. ᐱᕙᓪᓕᐊᔭᐅᓂᖓ 1 ᑕᕝᕙᓂ 

ᒪᐃᑐᕆᒃᔅ ᖃᕋᓴᐅᔭᒃᑯᑦ ᐃᓄᓕᕆᕐᒥᑦ ᑲᑎᑎᖅᑕᐅᓯᒪᔪᒥᑦ ᐊᐅᓚᑦᑎᔾᔪᑎᐅᔪᒥ ᐱᔭᕇᖅᑕᐅᓯᒪᓕᖅᑐᖅ. 

ᐱᕙᓪᓕᐊᔭᐅᓂᖓ 2 ᒫᓐᓇ ᐱᒋᐊᖅᓯᒪᓪᓚᕆᓕᖅᑐᓂ. ᑕᕝᕙᓂ ᐱᕙᓪᓕᐊᔭᐅᓂᖓᓂ 2-ᒥ, ᐃᒃᓯᕙᐅᑖᖅ, 

ᐃᓚᖃᖅᑐᖅ ᐊᐅᓪᓛᖅᑎᕆᓂᕐᒥᑦ ᓄᐊᑦᑕᐅᓯᒪᔪᓂᑦ ᖃᐅᔨᒪᔾᔪᑎᐅᔪᓂᑦ, ᐋᖅᑭᒋᐊᖅᑕᐅᓪᓗᑎᒃ 

ᖃᐅᔨᒪᔾᔪᑎᑦ, ᐊᒻᒪᓗ ᓄᓇᕗᓕᒫᒧᑦ−ᑐᕌᖓᔪᓂᑦ ᐃᖅᑲᓇᐃᔭᖅᑎᓂᑦ ᓄᖅᑲᖅᑕᐃᓕᑎᑦᑎᓂᕐᒧᑦ 

ᑐᕌᖓᔪᓂᑦ ᐃᖅᑲᓇᐃᔭᖅᑎᖏᓐᓄᑦ. ᐋᖅᑭᒋᐊᖅᑕᐅᓯᒪᒻᒥᔪᑦ ᖃᓄᖅ ᐃᑲᔪᖅᑕᐅᒋᐊᓖᑦ 

ᑐᓂᕐᕈᑎᒋᔭᐅᕙᒻᒪᖔᑕ ᓈᓴᐅᓯᖅᓱᐃᔾᔪᑎᒥᑦ ᐊᑐᓕᖅᑎᑦᑎᓯᒪᒻᒥᔪᑦ, ᐋᖅᑭᒋᐊᖅᑕᐅᓪᓗᑎᒃ ᓱᓕᒻᒪᖓᑕ 

ᐊᒻᒪᓗ ᐊᔾᔨᒌᓂᑦ ᑕᑯᓐᓈᕐᓗᑎᒃ ᐃᓱᒪᑖᖃᑦᑕᕈᓐᓇᓂᐊᕐᒪᑕ ᐊᒻᒪᓗ ᐱᓕᕆᑦᑎᐊᕋᓗᐊᕐᒪᖔᑕ 

ᖃᐅᔨᒪᔾᔪᑎᐅᓗᑎᒃ. 
 

ᐊᑐᓕᖅᑎᑦᑎᕋᑖᔪᔪᒍᑦ ᐃᓅᔪᓐᓃᕈᑎᐅᔪᓐᓇᖅᑐᒥᑦ ᖃᓄᐃᓐᓂᖅᑕᑲᖅᐸᑦ ᐅᓂᒃᑳᓕᐊᕈᑎᖏᓐᓂᑦ 

ᒪᐃᑐᕆᒃᔅ−ᒥ, ᐃᓗᓕᖃᖅᑐᒥᑦ ᐱᓕᕆᐊᖑᔪᑦ ᐃᖏᕐᕋᕙᓪᓕᐊᓂᖏᓐᓂᑦ ᖁᓕᕇᖑᔪᓂᑦ ᑲᒪᔾᔪᑎᐅᔪᓂᑦ 

ᕿᒥᕐᕈᔭᐅᒋᐊᓕᓐᓂᑦ ᐊᒻᒪᓗ ᐊᖏᖅᑕᐅᒋᐊᓕᓐᓂᑦ ᐃᓅᔪᓐᓃᕈᑎᐅᔪᓐᓇᖅᑐᒥᑦ ᖃᓄᐃᓐᓂᖅᑕᖃᖅᐸᑦ. 

ᑖᓐᓇ ᐱᓕᕆᑦᑎᐊᕐᒪᖔᑕ ᖃᐅᔨᒪᔾᔪᑎ ᐊᑐᖅᑕᐅᖃᑦᑕᖅᑐᖅ ᑲᒪᔾᔪᑎᐅᓪᓗᓂ ᐊᓪᓗᖅᑕᐅᓯᒪᔪᓂᑦ 

ᑲᒪᔾᔪᑎᖃᕆᐊᓕᓐᓂᑦ, ᐊᒻᒪᓗ ᓴᖅᑭᔮᕆᐊᖅᑎᑕᐅᓗᑎᒃ ᓱᓕᓐᖏᑦᑐᑦ ᐅᓂᒃᑳᓕᐊᒥᓃᑦ. ᑖᓐᓇ ᓄᑖᖅ 

ᐅᓂᑳᖃᕈᑎᐅᔪᖅ ᐃᓅᔪᓐᓃᕈᑎᐅᔪᓐᓇᖅᑐᓂᑦ ᖃᓄᐃᓐᓂᖅᑕᖃᕋᐃᑉᐸᑦ ᐃᓚᓯᓂᐅᓂᐊᖅᑐᖅ 

ᐊᓪᓗᖅᑕᐅᓯᒪᕙᓚᐅᖅᑐᓄᑦ ᑭᒡᒐᖅᑐᐃᔨᐅᔫᑉ ᐅᖃᐅᓯᕇᓐᓇᖅᐸᓚᐅᖅᑕᖏᓐᓂᑦ. ᐱᒋᐊᖅᑎᑕᐅᓂᖓᑦ 

ᓯᕗᓪᓕᖅᐹᖁᑎᑦᑕ ᐃᓗᓕᖅᑐᔫᑉ ᓱᕈᓯᕐᓂᑦ ᓴᐳᒻᒥᑦᑎᓂᕐᒥ ᐃᑲᔪᖅᑕᐅᖁᔭᐅᔪᓂᑦ ᑐᓂᕐᕈᑎᖃᕐᓂᕐᒥᑦ 

ᐅᓂᒃᑳᖃᕐᓃᑦ ᐱᕝᕗᐊᕆ 2025-ᒥ ᐃᓕᑕᕆᔭᐅᔪᓐᓇᖅᓯᔪᔪᖅ, ᐱᑎᑦᑎᓪᓗᓂ ᐊᑑᑎᖃᓪᓚᕆᑦᑐᓂᑦ 

ᑐᑯᓐᓈᕐᓂᐅᔪᓂᑦ ᑐᓂᕐᕈᑎᒋᔭᐅᓲᑦ ᐃᑲᔪᖅᑕᐅᖁᔭᐅᓪᓗᑎᒃ ᖃᐅᔨᒪᔭᐅᔾᔪᑎᖏᓐᓂᑦ, ᐱᑎᑦᑎᓪᓗᑎᒃ 

ᖃᖓᒃᑰᖅᑕᓯᒪᓂᖏᓐᓂᑦ, ᓴᖑᕙᓪᓕᐊᓂᐅᔪᓂᓪᓗ ᐱᖁᑦᑐᑕᐅᓂᐅᕙᑦᑐᑦ, ᐊᒻᒪᓗ ᐊᕕᑦᑐᖅᓯᒪᓂᖏᓐᓂ 

ᓄᓇᕗᑦ ᐊᔾᔨᒌᓐᖏᓐᓂᖏᑦ. ᑲᑎᓪᓗᒋᑦ, ᑖᒃᑯᐊ ᐊᓯᔾᔩᔾᔪᑏᑦ ᓴᖅᑭᐸᓪᓕᐊᑎᑦᑎᔪᑦ ᖃᐅᔨᒪᓇᕐᓂᖅᓴᐅᔪᓂᑦ 

ᑭᒃᑯᑦ ᐸᓯᔭᒃᓴᒫᖑᒻᒪᖔᑕ ᐊᒻᒪᓗ ᐱᓕᕆᐊᖃᕆᐊᑦᑕᐅᑎᒋᔪᓐᓇᖅᑐᒥᑦ ᐊᐅᓚᑦᑎᔾᔪᑎᐅᔪᒥᑦ, ᐃᑲᔪᖅᓰᔪᒥᑦ 

ᐱᐅᓂᖅᓴᒃᑯᑦ ᐊᓂᒍᐃᖃᑦᑕᖁᓪᓗᒋᑦ ᓱᕈᓰᑦ ᐃᓚᒌᓪᓗ ᓄᓇᕗᓕᒫᒥ.” 
 

ᑲᑎᒪᔨᕋᓛᑦ ᑕᑯᒻᒪᑕ ᐊᓂᒍᖅᓯᒪᔪᑦ ᐅᓂᒃᑳᓖᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᑦ ᐱᔾᔪᑎᓖᑦ 

ᐱᖃᓯᐅᔾᔨᖃᑦᑕᖅᓯᒪᓐᖏᒻᒪᑕ ᖃᐅᔨᒪᔾᔪᑎᐅᔪᓂᑦ ᐅᕝᕙᓘᓐᓃᑦ ᓈᓴᖅᑕᐅᓯᒪᔪᓂᑦ ᐱᔾᔪᑎᖃᖅᑐᑎᒃ 

ᑐᕚᕆᒐᔭᒃᓴᐅᖏᓐᓂᖓᓂᑦ, ᓱᓕᓐᖏᓐᓂᖏᓐᓂᓪᓗ, ᓇᑭᓐᖔᕐᓂᖏᓐᓂᓪᓗ ᑐᑭᓯᐅᒪᔾᔪᑎᑦ. ᑭᒡᒐᑐᐃᔨᓕ 

ᖁᔭᒋᔭᖃᖅᓯᒪᔫᒐᓗᐊᖅ ᐱᓕᕆᕕᐅᔪᒥᑦ “ᐅᖃᑦᑎᐊᒻᒪᕆᓲᖑᓂᖏᓐᓄᑦ ᐊᒻᒪᓗ ᐅᑉᐱᓇᕐᓂᖏᓐᓂᑦ” 

ᐅᖃᐅᓯᕆᓪᓗᓂᐅᑦ ᑖᓐᓇ ᐊᔪᕐᓂᐅᓯᒪᔪᖅ, ᑭᓯᐊᓂᓕ ᐊᖅᑭᑎᐊᖅᑕᐅᔭᕆᐊᖃᕐᒪᑦ.  
 

ᑲᑎᒪᔨᕋᓛᑦ ᐊᑐᓕᖁᔨᕗᑦ: 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4. ᑖᓐᓇ ᐃᓄᓕᕆᔨᒃᑯᑦ ᐱᓕᕆᕕᖓᑦ ᖃᐅᔨᒪᑦᑎᐊᕋᓱᐊᖁᔭᐅᓪᓗᓂ ᓯᕗᓂᑦᑎᓐᓂ ᐅᓂᒃᑳᓕᐊᓕᒫᑦ 

ᐱᔾᔪᑎᓖᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓂᑦ ᓄᓇᕗᒻᒥ ᐃᓚᖃᖁᔭᐅᓪᓗᑎᒃ ᐅᓪᓗᒥᒨᖓᔪᓂᑦ 

ᓇᓗᓇᐃᖅᑐᐃᔾᔪᑎᓂᑦ ᖃᐅᔨᒪᔾᔪᑎᐅᔪᓂᑦ ᐱᔨᑦᑎᕋᐅᑎᐅᔪᓂᑦ ᓄᓇᕗᒻᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ. 

ᑲᑐᔾᔨᖃᑎᒌᓐᓂᖅ ᑐᑭᒧᐊᑦᑎᑦᑎᓂᕐᓗ 

ᐅᓂᒃᑲᕆᔪᔭᖏᓐᓂ, ᑲᑎᒪᔨᕋᓛᑦ ᑕᑯᔪᒻᒪᑕ ᓄᓇᕗᑦ ᒐᕙᒪᖓ ᓴᖅᑭᖅᓯᓯᒪᓕᕐᒪᑦ ᓱᕈᓯᕐᓄᑦ ᐃᑲᔪᖅᑎᒌᑦ ᓱᕈᓰᑦ 

ᐋᓐᓂᖅᑕᐅᖃᑦᑕᕐᓂᖏᓐᓂᑦ ᑲᒪᒋᕙᐅᑦᑎᐊᖏᑦᑐᓂᓪᓗ ᐊᖏᖃᑎᒌᒍᑎᑦ, ᑭᓯᐊᓂᓕ ᑐᑭᓯᓇᓚᐅᓐᖏᑦᑐᖅ ᑖᓐᓇ 

ᐊᖏᖃᑎᒌᒍᑎ ᐊᑐᓕᖅᑎᑕᐅᓂᐊᕐᒪᖔᖅ ᐊᐅᓚᑦᑎᔨᐅᖃᑕᐅᔪᓄᓕᒫᖅ ᐅᕝᕙᓘᓐᓃᑦ ᐊᑐᓕᖅᑎᑕᐅᒐᓗᐊᕐᒪᖔᖅ 

ᑐᑭᒧᐊᑦᑎᑕᐅᓪᓗᓂ. ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᑦ ᑭᐅᔭᖅᑐᖅᓯᒪᔪᑦ ᓈᓚᓐᓂᖃᖅᑎᑦᑎᔪᓂ 

ᓇᓗᓇᐃᖅᓯᓯᒪᓚᐅᕐᒪᑕ ᑖᓐᓇ ᐊᖏᖃᑎᒌᒍᑎ ᐅᓪᓗᒥ ᕿᒥᕐᕈᔭᐅᒻᒪᑦ. 

 

 

ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑭᑦ ᐱᓕᕆᔨᖓ ᐃᒪᐃᓕᓯᒪᔪᒻᒪᑕ: 

“ᐅᑉᐱᕈᓱᖁᔭᕋ ᒪᓕᒐᓕᐅᖅᑎ ᑖᒃᑯᐊ ᐱᓕᕆᔨᕗᑦ ᐱᓕᕆᔪᓐᓇᕐᓂᓕᒫᖏᓐᓂᑦ ᐱᓕᕆᕙᒻᒪᑕ 

ᑕᒪᓐᓇ ᑲᒪᒋᒐᓱᐊᖅᑐᒍᔭ ᑕᒪᑐᒧᖓᐅᕙᓪᓚᐃᔪᖅ ᒐᕙᒪᓕᒫᖅ ᐱᓕᕆᖁᔭᐅᓯᒪᕗᖅ 

ᐅᖃᐅᓯᐅᓯᒪᓪᓗᓂᓗ. ᑕᐃᒪᐃᓕᐅᖅᑐᑎᒃ, ᑲᑐᔾᔨᓗᑎᒃ ᐱᓕᕆᓗᑎᒃ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᑦ ᑎᒥᖁᑎᖏᓐᓂᓪᓗ ᐱᓕᕆᐊᖃᕐᓗᑎᒃ ᑖᒃᓱᒥᖓᒃᓴᐃᓐᓇᖅ 

ᑐᕌᖅᑕᐅᒐᓱᐊᖅᑐᒥᑦ, ᐊᒻᒪᓗ ᐅᕙᓂ ᐅᖃᐅᓯᖃᖅᑐᒍᑦ, ᐱᓕᕆᐊᖃᕐᓂᕐᒥᑦ ᓱᕈᓰᑦ 

ᖁᓄᔪᕐᓂᐊᖅᑕᐅᓂᒃᑯᑦ ᐋᓐᓂᖅᑕᐅᖃᑦᑕᖅᑐᓂᑦ. 

 

ᑐᕌᖓᐃᓐᓇᕋᓱᐊᕈᒪᒐᒪ ᐱᐅᔪᓄᑦ, ᐊᒻᒪᓗ ᑐᑭᓯᓪᓗᑎᒃ ᐱᓕᕆᐊᖑᓪᓚᕆᒻᒪᑦ, ᑕᐃᒫᖏᓛᒃ 

ᒫᓐᓇᑦᑕᐅᑎᒋ ᓴᖅᑭᔮᓐᖏᒃᑲᓗᐊᖅᑎᓪᓗᒋᑦ, ᑭᓯᐊᓂᓕ ᐅᑉᐱᕈᓱᖁᔨᔪᖓ ᐱᓕᕆᐊᖑᓪᓚᕆᒻᒪᑦ. 

ᐱᓕᕆᐊᖑᓂᖓ ᐃᓚᖃᕆᐊᖃᖅᑐᖅ ᑲᑎᑎᕆᓂᕐᒥᑦ ᐊᑐᐊᒐᓕᐅᕐᓂᕐᒥᑦ ᐱᕙᓪᓕᐊᑎᑦᑎᔪᓂᑦ. 

ᐱᓕᕆᐊᖑᔪᓂᑦ ᐊᐅᓚᑦᑎᓂᕐᒥᑦ, ᐊᒻᒪᓗ ᐱᔨᑦᑎᕋᐅᑎᖃᖅᑎᑦᑎᓃᑦ ᒐᕙᒪᓕᒫᒥ. ᐅᑉᐱᕈᓱᑦᑐᖓ 

ᑕᑎᒋᔪᓐᓇᖅᑐᒋᓗ ᒥᓂᔅᑕᓄᑦ ᑐᖏᓕᐅᖃᑎᒃᑲ ᐅᕙᓂ ᐃᒃᓯᕚᖃᑎᒋᔭᒃᑲ ᐊᑐᖅᑐᑕ ᓱᕈᓰᑦ 

ᐋᓐᓂᖅᑕᐅᖃᑦᑕᖅᑐᑦ ᑲᒪᒋᔭᐅᑦᑎᐊᖃᑦᑕᖏᑦᑐᓪᓗ ᐱᓕᕆᐊᖑᒋᐊᕐᓂᖏᓐᓄᑦ 

ᐊᖏᖃᑎᒌᒍᑎᓄᑦ ᑲᒥᒪᔨᕋᓛᖑᔪᑦ ᑕᐃᒪᐃᓕᐅᓪᓚᕆᒻᒪᑕ.” 

 

 

ᑕᐃᒪᐃᓕᐅᖅᑕᐅᒐᓗᐊᖅᑐᑎᒃ ᐅᑉᐱᕆᔭᐅᔪᒪᔪᓄᑦ, ᒪᓕᒐᓕᐅᖅᑏᑦ ᑲᑎᒪᔨᕋᓛᓂ ᓱᓕ ᐃᓱᒫᓘᑎᖃᖅᐳᑦ ᑖᓐᓇ 

ᐊᐅᓚᑦᑎᔾᔪᑎᐅᔪᖅ ᐊᖅᑭᑦᑕᐅᓯᒪᔪᖅ ᒫᓐᓇ ᐊᔾᔨᒌᓐᖏᑦᑐᓂᑦ ᐱᔨᑦᑎᕋᐅᑎᓄᑦ ᐃᓯᖅᕕᖃᕐᒪᑕ. 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂᑦ ᐃᓕᓐᓂᐊᖅᑐᓕᔨᒃᑯᑦ ᐱᓕᕆᕕᖓᓂᑦ ᐱᓕᕆᔨᖓ 

ᓇᓗᓇᐃᖅᑐᐃᑲᓐᓂᕈᓐᓇᓚᐅᖅᑐᖅ ᖃᐅᔨᒪᔭᒥᓂᒃ ᑖᒃᓱᒥᖓ ᐃᓱᒫᓗᒋᔭᐅᔪᒥᑦ:   

 

“ᓱᕈᓰᑦ ᐊᓐᓂᖅᑕᐅᖃᑦᑕᕐᓂᖏᑦ ᓱᓂᒧᑐᔪᐊᓘᒻᒪᑕ. ᐅᖃᐅᓯᒃᑰᔪᓐᓇᖅᑐᖅ. ᑎᒥᖓᒎᔪᓐᓇᖅᑐᖅ. 

ᓴᓂᒧᑐᔪᐊᓘᒻᒪᓂᓛᒃ. ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ − ᐅᖃᕈᑎᒐᒃᑯ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ − ᓱᔪᓐᓇᖅᑕᕗᑦ ᐃᓱᓕᑦᑕᖅᕕᖃᕕᐅᑎᒻᒪᑕ. 

ᐅᖃᐅᓯᖃᕈᓐᓇᖅᑐᒍᑦ ᖃᐅᔨᑲᐃᔾᔪᑎᖃᕐᓗᑕ ᐸᓯᒃᓯᒍᑦᑕ ᖁᓄᔪᕐᓂᐊᖅᑕᒥᓂᐅᓱᒋᑦᑎᓗᑕ; 

ᐅᓂᒃᑲᖃᕈᓐᓇᖅᑐᒍᑦ ᓴᖅᑭᖅᓯᓂᒥᓂᑦᑎᓐᓂᑦ. ᐊᓯᐊᒎᖅᕕᖃᕋᓂ ᐅᖃᕆᐊᖃᕐᓂᖃᖅᑐᒍᑦ. ᑕᐃᒪᓕ 

ᐅᖃᐅᓯᖃᕋᐃᒐᑦᑕ ᑐᓂᓲᕆᒐᑦᑎᒍ ᐱᓕᕆᕕᐅᔪᒧᑦ ᑲᒪᒋᔭᐅᓂᐊᕐᒪᑦ, ᑲᓇᑕᒥ ᐸᓖᓯᒃᑯᓐᓄᑦ, 

ᐊᒻᒪᓗ ᑕᕝᕗᖓ ᐱᖃᑕᐅᒋᐊᖃᕐᓂᕗᑦ ᐃᓱᖃᖅᑐᓂ… 

 

ᐊᐱᖅᑯᑏᓪᓕ ᑭᐅᔪᒪᒐᒃᑯ, ᖃᐅᔨᒪᔭᐅᑐᐃᓐᓇᐸᑉᐹᑦ? ᐃᓱᒪᔪᖓ ᑖᓐᓇ ᓴᓂᒧᑐᓗᐊᖅᑐᒥᑦ 

ᐅᖃᕐᓂᐅᓱᒋᓪᓗᒍ. ᐃᓱᒪᒐᒪ ᐱᓕᕆᒐᓱᑦᑐᖃᕐᓂᓕᒫᖏᓐᓂ ᐊᒻᒪᓗ ᐱᓕᕆᑦᑎᐊᕋᓱᑎᓪᓗᒋᑦ 

ᐱᓕᕆᒐᓱᑦᑐᖃᓲᖑᒻᒪᑦ. ᐃᒪᐃᓕᐅᓐᖏᓇᑦᑕᓕ ᑎᓴᒪᑦ ᐱᓕᕆᕕᐅᔪᑦ ᑲᑎᖃᑦᑕᕋᑎᒃ ᐊᒻᒪᓗ 

ᐱᓕᕆᐊᒃᓴᕋᓗᐊᖏᑦ ᐱᔭᕇᖅᑕᐅᕙᒐᑎᒃ ᒪᑐᐃᖓᐃᓐᓇᓕᖅᑐᑎᒃ. 

 

 

  

 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᑖᓃᒻᒪᑕ ᑲᒪᒋᔪᓐᓇᖅᑕᑦᑕ, ᐱᔾᔪᑎᒋᓗᒋᑦ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓘᑎᑦ, ᑭᓯᐊᓂᓕᖃᐃ 

ᑕᒪᓐᓇ ᕿᒥᕐᕈᐊᕆᐊᖃᓕᖅᑕᕗᑦ, ᐊᑐᕐᓗᒍ ᐊᐅᓚᔾᔭᐃᒋᐊᕈᑎ ᐸᕐᓇᐅᑎᖓ ᓱᕈᓰᑦ 

ᐋᓐᓂᑎᖅᑕᐅᖃᑦᑕᖅᑐᑦ ᐱᓪᓗᒋᑦ ᑐᑭᒧᐊᒍᑎᒃᓴᐅᔪᓂᑦ ᓄᓇᕗᒻᒥ.” 

 

 

ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᓐᓂ, ᑭᒡᒐᖅᑐᐃᔨ ᐃᒪᐃᓕᓚᐅᖅᑐᖅ:  

“ᐃᓚᖓᑦ ᐃᓱᒫᓗᓇᖅᑐᖅ ᑕᑯᓲᕆᔭᕗᑦ ᐊᔭᐅᕆᔾᔪᔾᔨᓪᓗᑕ ᐃᑲᔪᕋᐃᒐᑦᑕ, ᐊᒻᒪᓗ ᑕᑯᓪᓚᕆᓚᐅᖅᑐᑎᒍ 

ᐃᓅᔪᓐᓃᕈᑎᐅᔪᓐᓇᖅᑐᓂᑦ ᐋᓐᓂᖅᑐᒥᓂᕐᓂᑦ ᕿᒥᕐᕈᓪᓗᑕ, ᐊᒻᒪᓗ ᐅᕙᓂ ᐅᖃᐅᓯᐅᓯᒪᒻᒥᔪᖅ, 

ᑐᑭᒧᐊᑦᑎᑕᐅᓂᖏᑦ ᐅᕝᕙᓘᓐᓃᑦ ᑲᑐᔾᔨᖃᑎᒋᒍᑎᐅᓂᖏᑦ ᐱᓕᕆᕕᐅᔪᓄᑦ ᐱᓪᓗᒋᑦ 

ᐊᔾᔨᖐᓐᖏᑦᑐᕈᓘᔭᐃᑦ, ᐃᓛᒃ ᑭᖑᓂᖓᒍᑦ ᖃᐅᔨᒋᐊᕐᓂᐅᔪᓂᑦ ᐱᓗᐊᖅᑐᒥ. ᐆᑦᑑᑎᒋᓗᒍ 

ᐃᓱᒫᓗᓇᖅᑐᖅᑕᖃᖅᐸᑦ ᓯᕗᓂᑦᑎᓐᓂ ᐱᔾᔪᑎᖃᖅᑐᒥᑦ ᐃᓅᓱᑦᑐᒥᑦ ᐊᒻᒪᓗ ᐱᓕᕆᕕᐅᔪᑦ 

ᑲᑐᔾᔨᔭᕆᐊᖃᖅᐸᑕ, ᑐᓴᐅᒪᖃᑎᒌᒋᐊᖃᖅᐸᑕ ᐱᔨᑦᑎᕋᖅᑕᐅᓗᓂ ᑕᐃᓐᓇ ᓱᕈᓯᖅ, ᒪᒃᑯᑦᑐᖅ, ᐊᒻᒪᓗ 

ᐃᓚᒋᔭᖏᑦ. ᐊᑲᐅᓐᖏᓕᐅᕈᑎᑕᖃᖅᑐᖅ ᑕᑯᖃᑦᑕᖅᓯᒪᔭᑦᑎᓐᓂᑦ, ᑕᐃᒃᑯᐊ ᐃᓛᒃᑯᑦ ᐊᔭᐅᕆᒋᐊᖅᑏᑦ 

ᒪᑭᒋᐊᕆᐊᖅᑐᑎᒃ ᐱᓕᕆᕖᑦ ᑲᑐᔾᔨᑎᑕᐅᓗᑎᒃ, ᐅᖃᖃᑎᒌᒋᐊᖅᑎᑕᐅᓗᑎᒃ ᑕᐃᒫᒃ ᑲᑐᔾᔨᑎᐊᕐᓗᑎᒃ 

ᐱᔨᑦᑎᕋᖃᑦᑕᕈᓐᓇᓂᐊᕐᒪᑕ.” 

 

 

ᑭᒡᒐᖅᑐᐃᔨᐅᔪᖅ ᓴᖅᑭᖅᑕᐅᖁᔨᓚᐅᕐᒥᔪᖅ “ᐅᓂᒃᑳᖃᕆᐊᖃᕐᓂᕐᒥᑦ” ᑎᑎᕋᖅᓯᒪᓂᖅᑕᖃᖁᓪᓗᒍ ᐱᖁᔭᐅᔪᒥ 

ᖃᐅᔨᒪᑦᑎᐊᕈᑎᐅᓂᐊᖅᑐᒥᑦ ᖃᐅᔨᒋᐊᖅᑕᐅᕙᒃᑲᓗᐊᕐᒪᖔᑕ ᐃᑲᔪᖅᑕᐅᒋᐊᖃᖅᑐᑦ, ᐊᑐᐃᓐᓇᕐᓗᑎᒃ 

ᑲᓐᖑᓇᖅᑐᓕᕆᓂᕐᒥᑦ.   

 

ᑭᒡᒐᖅᑐᐃᔨ ᐃᒪᐃᓕᐅᓚᐅᖅᑐᖅ:  

 

“ᑕᐃᒪᓕ ᐅᖃᐅᓯᕆᓗᒍ ᑭᖑᓂᖓᒍᑦ ᖃᐅᔨᒋᐊᖅᑕᐅᓂᖅ ᐅᖃᑦᑎᐊᒻᒪᕆᒍᓐᓇᖅᑐᖓ ᑖᓐᓇ 

ᐃᓱᒫᓗᓇᕐᒪᑦ, ᐱᓕᕆᑦᑎᐊᖅᑐᖃᕐᒪᖔᖅ ᖃᐅᔨᒪᔾᔪᑎᓂᑦ ᐊᖅᑭᑦᑐᖃᕆᐊᖃᖅᐸᓪᓚᐃᔪᖅ 

ᒐᕙᒪᒃᑯᑦ ᐱᓕᕆᕕᓕᒫᖏᓐᓂ, ᐊᒻᒪᓗ ᑐᑭᒧᐊᑦᑎᑕᐅᔪᓂᑦ ᐃᑲᔪᖅᑕᐅᔪᓄᑦ ᐊᐅᓚᑦᑎᔾᔪᑎᐅᔪᒥᑦ, 

ᐊᒻᒪᓗ ᐅᖃᐅᓯ ᐊᑐᕆᐊᖓ ᐱᐅᒋᓲᕆᓐᖏᓇᒃᑯ “ᐊᐅᓚᑦᑎᔾᔪᑎ”. ᑐᑭᒧᐊᑦᑎᑕᐅᒋᐊᖃᕐᒪᑕ 

ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᔪᑦ ᑕᐃᒫᒃ ᑭᒃᑯᓕᒫᑦ, ᐊᒻᒪᓗᓗᐃᓛᑦ ᑐᓴᐅᒪᖃᑎᒌᑦᑎᐊᕐᓗᑎᒃ 

ᒐᕙᒪᒃᑯᑦ ᐱᓕᕆᕕᖏᑦ ᑕᒪᐅᖓ ᐃᓄᒻᒧᓪᓗ ᐱᔨᑦᑎᕋᖅᑕᐅᔪᒧᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ: 

 

 

  

5. ᑖᓐᓇ ᒐᕙᒪᖓ ᓄᓇᕗᑦ, ᐊᐅᓚᑕᐅᓗᑎᒃ ᐱᓕᕆᕕᖓᓄᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ 

ᐱᓕᕆᐊᖃᖅᑎᒃᑯᑦ, ᐋᖅᑭᒃᓯᓗᑎᒃ ᐊᐅᓚᑦᑎᔾᔪᑎᐅᓂᐊᖅᑐᒥᑦ ᐱᓕᕆᕖᑦ ᑲᑐᔾᔨᓂᖏᓐᓂᑦ 

ᑕᑭᒧᐊᑦᑎᑦᑎᓂᕐᒥᑦ ᖃᐅᔨᒪᑦᑎᐊᕈᑎᐅᔪᒥᑦ ᓱᕈᓰᑦ ᒪᒃᑯᑦᑐᓪᓗ ᓄᓇᕗᒻᒥ ᐱᕙᒃᑲᓗᐊᕐᒪᖔᑕ 

ᐸᖅᑭᔭᐅᓂᕐᒥᑦ ᐱᔨᑦᑎᕋᖅᑕᐅᓂᕐᒥᓪᓗ ᐱᒋᐊᖃᓪᓚᕆᑦᑕᖏᓐᓂᑦ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᐅᒪᖃᑎᒌᓐᓂᖅ 

ᑐᓴᐅᒪᔭᐅᓕᖅᑎᑦᑎᓂᖅ ᐱᔪᓐᓇᐅᑎᖏᓐᓂᑦ ᓱᕈᓰᑦ ᒪᒃᑯᑦᑐᓪᓗ ᐱᒪᕆᐊᓘᓪᓗᓂ ᐱᓕᕆᐊᒃᓴᕆᔭᐅᕗᖅ 

ᑭᒡᒐᖅᑐᐃᔨᒃᑯᑦ ᐊᓪᓚᕝᕕᖓᓄᑦ. ᒪᓕᒐᓕᐅᖅᑏᑦ ᖁᔭᓕᔪᑦ ᑭᒡᒐᖅᑐᐃᔨᐅᔪᒥᑦ ᐊᓪᓚᕝᕕᖓᑕ 

ᐱᓕᕆᓂᕆᕙᑦᑕᖏᓐᓂᑦ ᐱᕙᓪᓕᐊᑎᑦᑎᓪᓗᑎᒃ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐃᓕᓐᓂᐊᕈᑎᓂᑦ 

ᐊᑐᖅᑕᐅᔪᓐᓇᓛᖅᑐᓂᑦ ᐃᓕᓴᕕᓐᓂ. ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᖃᐅᔨᒋᐊᒃᓴᖅ ᑕᐃᓐᓇ ᑭᒡᒐᖅᑐᐃᔨᐅᔫᑉ 

ᐃᒻᒥᓂᒃ ᐊᔭᐅᕆᔾᔪᔾᔨᓂᕐᒧᑦ” ᐃᓕᓐᓂᐊᕐᓂᐅᔪᒥᑦ ᐊᑐᒃᑲᓂᕐᓂᕐᒪᑕ ᐃᓕᓐᓂᐊᖅᑎᑕᐅᓐᓂᕐᒪᑕ ᐃᓕᓐᓂᐊᖅᑎᓄᑦ 

ᐊᒥᓱᑲᓪᓚᓐᓂ ᐃᓕᓴᕕᓐᓂ ᓄᓇᕗᒻᒥ.  

ᑕᐃᑲᓂ ᒪᐃ 2024-ᒥ ᐅᓂᒃᑲᓕᐊᒥᓂᖏᓐᓂ, ᑲᑎᒪᔨᕋᓛᑦ ᑲᔪᖏᖅᓴᐃᓯᒪᒻᒪᑕ ᑭᒡᒐᖅᑐᐃᔨᐅᔪᒥᑦ 

ᐱᓕᕆᒋᐊᒃᑲᓐᓂᖁᔭᐅᓪᓗᓂ ᖃᐅᔨᒋᐊᖃᑦᑕᓂᕐᒥᑦ ᐱᓕᕆᖃᑎᖃᕐᓂᒥᓪᓗ ᓱᕈᓯᕐᓂᑦ ᒪᒃᑯᑦᑐᓂᓪᓗ ᖃᓄᕐᓕ 

ᐃᓱᒪᖃᕐᒪᖔᑕ ᑐᓴᖅᑕᐅᖃᑦᑕᓂᐊᕐᒪᑕ ᐱᔾᔪᑎᖃᖅᑐᓂᑦ ᐱᔨᑦᑎᕋᐅᑎᓂᑦ ᐊᑐᐃᓐᓇᐅᑎᑕᐅᕙᑦᑐᓂᑦ ᒐᕙᒪᒃᑯᑦ 

ᐱᓕᕆᕕᖏᓐᓄᑦ. 

ᑲᑎᒪᔨᕋᓛᑦ ᐃᒪᐃᖁᔨᓯᒪᒻᒥᒻᒪᑕ ᐊᓂᒍᖅᓯᒪᔪᓂ ᑖᓐᓇ ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᐃᓱᒪᒃᓴᖅᓯᐅᕈᑎᖃᖁᔭᐅᓪᓗᓂ ᓴᖅᑭᖅᓯᓂᕐᒥᑦ ᒪᒃᑯᑦᑐᓂᑦ ᐅᖃᐅᔾᔨᒋᐊᖅᑎᐅᔪᓂᑦ ᑲᑎᒪᔨᓂᑦ 

ᐊᐅᓚᖃᑦᑕᕋᔭᖅᑐᓂᑦ ᐊᔾᔨᐸᓗᖓᒍᑦ ᑭᒡᒐᖅᑐᐃᔨᐅᑉ ᐃᓐᓇᑐᖃᕐᓂᑦ ᐅᖃᐅᔾᔨᒋᐊᖅᑎᖁᑎᖏᑕ. 

ᒪᓕᒐᓕᐅᖅᑏᓪᓕ ᑭᓯᐊᓂ ᖁᓅᒻᒥᕈᔪᓚᐅᖅᑐᑦ ᖃᐅᔨᒐᒥᒃ ᐊᓪᓚᕝᕕᖓ ᐱᓕᕆᖃᑎᖃᖅᓯᒪᓐᖏᒻᒪᑦ 

ᐊᓪᓚᕝᕕᖓᑕ ᐃᓐᓄᑐᖃᕐᓂᑦ ᐅᖃᐅᔾᔨᒋᐊᖅᑎᖏᓐᓂᑦ 2023-2024-ᒥ ᐱᔾᔪᑎᖃᖅᑐᑎᒃ ᑕᐃᒃᑯᐊ ᐃᓐᓇᑐᖃᐃᑦ 

ᑎᒃᑯᐊᖅᑕᐅᓯᒪᔾᔪᑎᖏᑦ ᐃᓱᓕᑦᑐᐃᓐᓇᐅᓐᓂᕐᒪᑕ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ: 

 

ᑲᑎᒪᔨᕋᓛᑦ ᖁᕕᐊᒋᔭᖃᓚᐅᖅᑐᑦ ᖃᐅᔨᒋᐊᒃᓴᖅ ᑖᓐᓇ ᐱᓕᕆᕕᐅᔪᖅ ᓴᖅᑭᖅᓯᓯᒪᓕᕐᒪᑦ ᓄᑖᖑᔪᒥᑦ  

ᐅᕐᓂᓗᒃᓴᖅᕕᐅᔪᒥᑦ ᐊᓪᓚᕝᕕᒻᒥᑦ ᐃᑲᔪᖅᓰᖃᑦᑕᓂᐊᖅᑐᒥᑦ ᐃᓚᒌᓂᑦ ᐃᓱᒫᓘᑎᖃᖅᐸᑕ 

ᐱᔨᑦᑎᕋᖅᑕᐅᓂᖏᓐᓂᑦ ᐃᓄᓕᕆᔨᒃᑯᑦ ᐃᓚᒌᑦᑎᐊᖅᑐᓕᕆᔨᖏᓐᓄᑦ ᐱᖃᓯᐅᔾᔭᐅᓗᑎᒃ ᓱᕈᓰᑦ ᓴᐳᒻᒥᔭᐅᓂᖏᑦ 

ᐊᒻᒪᓗ ᐊᖏᕐᕋᖃᖅᑎᑕᐅᓗᑎᒃ ᐸᖅᑭᔭᐅᓂᕐᓄᑦ, ᐊᒻᒪᓗ ᑲᒪᕕᐅᓗᓂ ᐊᑲᖅᓴᖏᑦᑐᖃᕋᐃᑉᐸᑦ 

ᐱᔨᑦᑎᕋᐅᑎᐅᔪᓂᑦ ᖃᐅᔨᒪᑦᑎᐊᕋᓱᐊᕐᓗᑎᒃ ᒪᓕᒃᑲᓗᐊᕐᒪᖔᑕ ᐋᖅᑭᑦᑕᐅᓯᒪᔪᓂᑦ ᒪᓕᑦᑕᐅᖁᔭᐅᔪᓂᑦ.  

 

ᑲᑎᒪᔨᕋᓛᑦ ᐊᑐᓕᖁᔨᕗᑦ: 

 

 

  

6. ᑖᓐᓇ ᑭᒡᒐᖅᑐᐃᔨᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᕿᓂᖁᔭᐅᓪᓗᓂ ᓂᕈᐊᕋᒃᓴᐅᔪᒪᔪᓂᑦ 

ᐊᒻᒪᓗ ᑎᒃᑯᐊᖅᑕᐅᓗᓂ ᐃᓐᓇᑐᖃᕐᓂᑦ ᐅᖃᐅᔾᔨᒋᐊᖅᑎᒃᓴᓂᑦ ᐊᓪᓚᕝᕕᖓᓄᑦ 

ᑭᒡᒐᖅᑐᐃᔨᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔪᓐᓇᖅᓯᑐᐊᓪᓚᕆᑉᐸᑦ. 

7. ᑖᓐᓇ ᐱᓕᕆᕕᖓᑦ ᐃᓄᓕᕆᔨᒃᑯᑦ ᑐᓂᓯᖃᑦᑕᖁᔭᐅᓪᓗᑎᒃ ᐅᓂᒃᑳᓕᐊᒥᓂᖏᓐᓂᑦ 

ᒪᓕᒐᓕᐅᖅᕕᒻᒧᑦ ᐱᔾᔪᑎᖃᖅᑐᓂᑦ ᐊᐅᓚᑕᐅᓂᖏᓐᓂᑦ ᓱᕈᓯᕐᓂᑦ ᐱᓕᕆᖃᑎᖃᑦᑎᐊᓂᕐᒧᑦ 

ᐊᓪᓚᕝᕕᖓᑕ ᐱᖃᓯᐅᔾᔭᐅᓗᑎᒃ ᓇᓗᓇᐃᖅᑐᖅᓯᒪᔪᑦ ᖃᓄᐃᑦᑐᓂᑦ ᐅᕐᓂᓗᒃᓴᕐᓂᐅᔪᓂᑦ 

ᐃᓱᒫᓘᑎᐅᔪᓂᓪᓗ ᑐᓂᓯᔭᐅᓯᒪᒻᒪᖔᑕ ᐊᒻᒪᓗ ᖃᓄᐃᓕᐅᖅᑐᑎᒃ 

ᐱᓕᕆᐊᖃᕆᐊᕐᓂᕐᒪᖔᑕ ᑕᒪᒃᑯᓂᖓ. 



ᐱᖓᔪᐊ, ᒪᐃ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᓕᓪᓗᒍ, ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᖁᔭᓕᕗᑦ 

ᑭᒡᒐᖅᑐᐃᔨᐅᔪᒥᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᖅᑲᓇᐃᔭᖅᑎᖏᓐᓂᓪᓗ ᑲᔪᓰᓐᓇᖅᑐᒥᑦ ᐱᓕᕆᑦᑎᐊᖏᓐᓇᕐᒪᑕ 

ᐊᔭᐅᕆᔾᔪᔾᔨᓪᓗᑎᒃ ᐱᓗᒋ ᐱᔪᓐᓇᐅᑎᖏᑦ ᐱᒍᒪᔭᖏᓪᓗ ᓄᓇᕗᒻᒥ ᓱᕈᓰᑦ ᐊᒻᒪᓗ ᒪᒃᑯᑦᑐᑦ. 

 

ᑲᑎᒪᔨᕋᓛᑦ ᖁᔭᒋᔭᖃᓪᓚᕆᑦᑐᑦ ᐅᖃᑦᑎᐊᒻᒪᕆᖃᑦᑕᕐᓂᖏᓐᓂᑦ ᐊᒻᒪᓗ ᒪᑐᐃᖓᑦᑎᐊᖅᑐᑎᒃ 

ᐅᖃᖃᑕᐅᖃᑦᑕᓚᐅᕐᒪᑕ ᓈᓚᓐᓂᖃᖅᑎᑦᑎᓂᐅᔪᒥ ᑭᐅᔾᔪᑎᖃᖅᑐᑎᒃ ᐃᓱᒫᓘᑎᒋᔭᐅᔪᓂᑦ ᓴᖅᑭᖅᑕᐅᓯᒪᔪᓂᑦ 

2023-2024-ᒥ ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂ ᑭᒡᒐᖅᑐᐃᔨᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ. 

 

ᒪᓕᒐᓕᐅᖅᑏᑦ ᖁᕕᐊᓱᓪᓚᕆᓚᐅᖅᑐᑦ ᖃᐅᔨᒋᐊᒃᓴᖅ ᐱᓕᕆᖃᑎᒌᑦᑎᐊᕐᒪᑕ ᐊᓪᓚᕝᕕᖓᑦ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᐊᒻᒪᓗ ᓯᕗᓕᖅᑎᐅᔪᓂᑦ ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂᑦ. ᓈᓚᓐᓂᖃᖅᑎᑦᑎᓂᐅᔪᒥ 

ᐅᖃᐅᓯᐅᓚᐅᖅᑐᑦ ᓇᓗᓇᐃᖅᑐᐃᓚᐅᕐᒪᑕ ᐊᒥᓱᐊᓗᓐᓂᑦ ᐆᑦᑑᑎᒋᔭᐅᔪᓐᓇᖅᑐᓂᑦ ᐃᖅᑲᓇᐃᔭᑦᑎᐊᖅᑐᓂᑦ, 

ᐸᐸᑦᑎᑎᐊᖅᑐᓂᑦ, ᓇᓪᓕᒍᓱᓐᓂᑯᓪᓗ ᐱᓕᕆᖃᑦᑕᖅᑐᓂᑦ ᐱᓕᕆᕖᑦ ᐃᓗᖏᓐᓂ ᑖᒃᑯᐊ ᐃᓄᓕᕆᔨᒃᑯᑦ, 

ᐋᓐᓂᐊᖅᑕᐃᓕᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑭᐅᖃᑦᑕᖅᑐᑎᒃ ᐊᐱᖅᑯᑎᓂᑦ 

ᐃᓱᒫᓗᒋᔭᐅᔪᓂᑦ ᓴᖅᑭᖅᑕᐅᓯᒪᔪᓂᑦ ᑭᒡᒐᖅᑐᐃᔨᒧᑦ. 

 

ᑲᑎᒪᔨᕋᓛᑦ ᐃᓕᑕᖅᓯᒍᒪᒻᒥᔪᑦ ᐊᒃᓱᕈᖅᑐᑎᒃ ᑐᓂᕐᕈᑎᒋᓯᒪᓪᓗᑎᒃ, ᐱᓕᕆᖃᑦᑕᕐᒪᑕ ᓄᓇᕘᑉ 

ᐃᖅᑲᓇᐃᔭᖅᑎᖏᑦ ᐱᖃᓯᐅᔾᔭᐅᓪᓗᑎᒃ ᓄᓇᓕᓐᓂ ᐃᓄᓕᕆᔩᑦ ᐊᒻᒪᓗ ᐃᓚᒌᑦᑐᓕᕆᔩᑦ, ᐋᓐᓂᐊᓯᐅᖅᑏᑦ 

ᐊᒻᒪᓗ ᐋᓐᓂᐊᕕᓐᓂ ᐃᖅᑲᓇᐃᔭᖅᑏᑦ, ᐊᒻᒪᓗᑦᑕᐅᖅ ᐃᓚᒋᔭᐅᔪᑦ ᑲᓇᑕᒥ ᐸᓖᓯᒃᑯᓐᓄᑦ ᐱᑕᖃᖅᑎᑦᑎᕙᒻᒪᑕ 

ᐱᑕᖃᕆᐊᖃᓪᓚᕆᑦᑐᓂᑦ ᐃᑲᔪᖅᓰᔾᔪᑎᓂᑦ ᐊᒻᒪᓗ ᐱᔨᑦᑎᕋᐅᑎᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓄᓇᕗᒻᒥ 

ᓄᓇᓕᖏᓐᓂ.  

 

ᑲᑎᒪᔨᕋᓛᑦ ᑐᒃᓯᕋᖅᑐᑦ ᑭᐅᔾᔪᑎᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ ᑐᓂᔭᐅᖁᔭᐅᓪᓗᑎᒃ ᑲᑎᒪᔨᕋᓛᖑᔪᓄᑦ 

ᒪᓕᓪᓗᑎᒃ ᒪᓕᒐᕐᒥᑦ 91(5)−ᒥᑦ ᒪᓕᒐᖏᓐᓂ ᒪᓕᒐᓕᐅᖅᕕᖓᑕ ᓄᓇᕗᑦ.  
 


